
“Biz istərdik ki, müxtəlif
ölkələrdə yaşayan azərbaycanlılar
həmin ölkələrin vətəndaşları kimi
yaşasınlar. Ancaq heç vaxt öz milli

köklərini, milli mənsubiyyətlərini
itirməsinlər”

Ümummilli lider 
Heydər Əliyev 

“Mən arzu edirəm ki, dünyada
yaşayan bütün azərbaycanlılar

həmişə bir yerdə olsunlar. Həmişə
bilsinlər ki, onların arxasında güclü

Azərbaycan dövləti dayanır və onlar
hər zaman Azərbaycan dövlətinə

arxalana bilərlər”

Azərbaycan Respublikasının 
Prezidenti İlham Əliyev





ÖN SÖZ

Azərbaycan Respublikasının müstəqilliyinin ilk illə -
rində qarşısında duran əsas prioritetlərdən biri məhz xa -
ricdə yaşayan azərbaycanlıların təşkilatlanması və onların
ölkəmizin ümummilli maraqlarının müdafiəsi işinə cəlb
edilməsi idi. Bu xüsusda, ümummilli lider Heydər Əliyev
tərəfindən həyata keçirilən xarici ölkələrdə yaşayan
azərbaycanlılarla bağlı dövlət siyasəti təqdirəlayiqdir.
Məhz ulu öndər Heydər Əliyevin Azərbaycan Res pub lika -
sında siyasi hakimiyyətə qayıdışından sonra həyata
keçirdiyi çoxsaylı səfərlərində dünyanın müxtəlif ölkə -
lərindəki Azərbaycanın milli icmaları, diaspor nüma yən -
dələri ilə görüşləri, onların tarixi vətənləri və milli
mə na feləri ətrafında sıx birliyə və həmrəyliyə çağırışları,
hər il “31 dekabr – Dünya Azərbaycanlılarının Həmrəyliyi
Gü nü” onlara müraciət ənənəsinin əsasını qoyması xüsusi
diq qətə layiqdir. 

Bunlarla yanaşı, Onun təşəbbüsü və iştirakı ilə Dünya
Azərbaycanlılarının I Qurultayı keçirilib, Xarici Ölkələrdə
Yaşayan Azərbaycanlılarla İş üzrə Dövlət Komitəsi (hazırda
Diasporla İş üzrə Dövlət Komitəsi) yaradılıb, “Xaricdə
yaşayan azərbaycanlılarla bağlı dövlət siyasəti haqqında”
Azərbaycan Respublikasının Qanunu qəbul edilib və s. təd -
bir lər reallaşdırılıb. 

Eyni zamanda Heydər Əliyevin bu sahədəki quruculuq,
inkişaf və tərəqqi strategiyasının müasir şəraitdə Azər -
baycan Respublikası Prezidenti İlham Əliyev tərəfindən
yeni mərhələdə davam etdirilməsinə xüsusi diqqət yetiril -
məlidir. Dövlət başçımızın Dünya Azər baycanlılarının II,

III və IV qurultaylarının keçirilməsi haqqında qəbul etdiyi
müvafiq qərarların əhəmiyyəti barədə təhlil aparılır.

Hazırda Azərbaycan diasporu genişləndikcə, inkişaf
etdikcə diaspor təşkilatlarının birləşməsi və xaricdə
Azərbaycanın lobbi quruculuğu aktual məsələ olaraq istər
elmi, istərsə də publisistik cəhətdən araşdırmaçıların diqqət
mərkəzindədir. Kitab orijinal ada və struktura malikdir.
“Dünya azərbaycanlılarının palitrası” adlanan kitab bu
sahə üçün olduqca əhəmiyyətlidir. Dörd hissədən – “Dias-
por fəaliyyəti könül işidir”, “Diasporumuzdakı jur na -
listlər”, “Xaricdəki gənclərimiz” və “Azərbaycanın əc nəbi
dostları”ndan ibarət olan kitab çox maraqlıdır. 

Məlumdur ki, ulu öndər Heydər Əliyevin təşəbbüsü
sayəsində  AMEA-nın A.A.Bakıxanov adına Tarix İnstitutu-
nun qarşısında duran vəzifələrdən biri də ardıcıl olaraq
xarici ölkələrdə yaşayan azərbaycanlıların, Azərbaycan di-
asporunun dünya üzrə palitrasını – məskun laşması,
demoqrafiyası, yaranma səbəbləri, bu faktları doğuran əsas
prinsip və vəzifələr və soydaşlarımızın təşkilatlanma ilə
bağlı məqamlar, fəaliyyət sferaları, əmək vərdişləri, təhsil
və maariflənməsi, ticarət-kommersiya məsələləri və s. kimi
sosial-mədəni, ictimai-siyasi və iqtisadi problemləri
dərindən tədqiq edilib öyrənilməsidir. Bu kimi işlərin apa -
rılması, Azərbaycan diasporunu daha da yaxından tanımaq
üçün elmi əsərlərlə yanaşı, publisistik yazılara da hər
zaman ehtiyac vardır. Bu nöqteyi-nəzərdən, araş dırmaçı-
jurnalist Fuad Hüseynzadənin “Dünya azərbaycanlılarının
palitrası” kitabı bir diaspor külliyyatı olaraq təqdirə la -
yiqdir və bu sahənin alimləri üçün mötəbər mənbə olacaq.

Ədalət Qasımov
AMEA-nın Tarix İnstitutunun 

“Əliyevşünaslıq” şöbəsinin müdiri, t.ü.e.d. 

MÜƏLLİFDƏN

Azərbaycan diasporu - simvolik olaraq götürsək
zaman-zaman milyonlarla hissələrə bölünmüş və
dünyaya səpələnmiş vahid bədənin müxtəlif yerlərdə
döyünən ürəyidir. 

Bu kitabı araya-ərsəyə gətirməyi əsl vətəndaşlıq
borcu hesab edirik. Zaman-zaman planetin müxtəlif əra -
zilərinə səpələnən və özünə ikinci vətən seçən soydaş -
larımızı - Azərbaycan diasporunun nüma yəndə lərini
axtarıb-tapıb, məqalə və müsahibələr hazırlamışıq. Əsas
məqsədimiz isə diaspor fəaliyyətini işıqlandırmaq və onu
təbliğ etmək olub. Artıq bu “döyünən ürəyi” birləşdirib
yeni nəfəs verməyin vaxtı çatıb... Bizim “ürək”
bənzətməmiz heç də təsadüfi deyildir. Belə ki, diaspor
fəaliyyəti bir könül - mənəviyyat işi olduğundan bənzət -
məmiz təbiidir. Digər baxımdan isə xaricdəki soydaş -
larımızın hər birində əsl azərbaycanlı ürəyi var. Bu
ürəkdəki saf - ülvi hisslər özünün cazibə qüvvəsi ilə onları
müqəddəs Vətənə – Azərbaycana bağlayır. Elə biz də
qəlbini, ruhunu diaspor işinə sərf edən və məşhur bir
ifadədə deyildiyi kimi: “Vətən üçün nə etməli?” amalı ilə
yaşayan soydaşlarımızı “Dünya azərbaycanlılarının
palitrası” kitabında bir yerə toplamağa və eyni məqsədə
sövq etməyə çalışmışıq. Bu, həmçinin dünya azərbay -
canlılarının bir-birlərini tanıması, əlaqələrinin
yaranması və həmrəyliyi üçün yeni töhfədir... 

Təqdim etdiyimiz kitabda 10 ildən artıqdır ki, dias-
porla bağlı müxtəlif KİV-lərdə tərəfimizdən hazırlanaraq
çap olunan əsas müsahibələr yer alıb. Ümumi olaraq,
kitabda 173 müsahibimizin bu sahə ilə əlaqədar fikirləri
toplanılıb. Bütün müsahibələr çap olunma tarixinə görə
sıralanıb. 

Bu kitab çox maraqlı, əhatəli və əhəmiyyətlidir. Yəni
dünyanın 5 qitəsindəki fəal soydaşlarımızın baxışı ilə di-
asporumuzun fəaliyyətinə – palitrasına işıq sal mı şıq.
Dünyanın ucqar ölkələrində belə, yaşayan həmyer -
lilərimizin müsahibələrini buradan oxuya bilərsiz.
Kitabda, bir növ diaspor öz dilində danışır. Bu baxımdan,
kitab sanki canlıdır, döyünən bir ürəkdir. Azərbaycan di-
asporunun həm özüdür, həm də güzgüsüdür... Kitabın
başqa özəlliyi odur ki, burada ənənəvi bioqrafik və sta-
tistik məlumatlar verilməyib. Azərbaycan diasporunun
qəribçilik hisləri, nisgili, vətən həsrəti, iradı, istəyi,
təklifləri, perspektiv fəaliyyəti və s. yer alıb. Burada həm
indi, həm keçmiş, həm də gələcəkdən danışılır. Ona görə
də, sözügedən kitab Azərbaycan diasporunun dünənini,
bu gününü və sabahını özündə ifadə etdirir.

Bizim üçün diaspor bir ailədir. Zərrə qədər kimsəni
bir-birindən fərqləndirmirik. Çünki, hamımız, bəli,
hamımız Azərbaycan adlı - ANA VƏTƏNİN övladlarıyıq. 

Fuad Hüseynzadə, 
“Tərəqqi” medalı ilə təltif 

olunmuş  araşdırmaçı-jurnalist

I  HİSSƏ
DİASPOR FƏALİYYƏTİ KÖNÜL İŞİDİR

“Diasporumuzun nəbzi xal qın 
nəbzi ilə bir vurur”

Birləşmiş Ərəb Əmirlik lərin -
dəki Azərbaycan Cəmiyyə tinin
sədri Samir İmanovu erməni lob -
bisinə qarşı mübarizə aparan di-
aspor üzvlərimizdən biri kimi
tanıyırıq. Ermənilər bir neçə dəfə
ona müxtəlif formada hədə-qorxu
gəlsələr də, bunların heç biri onu
bu milli müba rizədən çəkin dir -
məyib. O, bu gün də ingilis, ərəb
və farsdilli KİV-lərdə er mə nilərə
qarşı informasiya savaşını da vam
etdirir. Soy da şımızın, ümu miy -
yətlə, diaspor sahəsindəki fəaliy -
yəti BƏƏ hü dud  larını aşa raq,
bütün Yaxın Şərq regionunu əha tə
edir. Bəs, S. İmanovun perspektivdə hansı işləri var? Bu və di gər
suallarımızı o, virtual olaraq cavablandırıb.

– BƏƏ-Azərbaycan münasibətlərinin inkişafında rəhbəri
olduğunuz Azərbaycan Cəmiyyətinin hansı rolu var? 

– Əvvəlcə qeyd etmək istərdim ki, Cəmiyyətimiz təkcə burada
yaşayan azərbaycanlıların müxtəlif sahələrdə üzləşdiyi problemlərin
həlli ilə deyil, eyni zamanda Azərbaycanı BƏƏ-yə lazımi səviyyədə
tanıtmaq sahəsində də böyük işlər görür. Tam əminliklə deyə bilərəm

ki, bu gün BƏƏ-nin Dubay əmirliyində elə bir nazirlik və ya komitə
yoxdur ki, bizimlə əlaqəsi olmasın. 

– Bu gün dünyanın müxtəlif ölkələrindəki milli diaspor
təşkilatları dövlətimizin diaspor siyasətini lazımi formada həyata
keçirirmi? 

– Bu gün dünyanın 4 bir tərəfində yaşayan azərbaycanlılar son
illər öz fəallıqları ilə fərqlənirlər. 10 il əvvəl yalnız bir neçə ölkədə
pərakəndə şəkildə fəaliyyət göstərən diasporumuz bu gün ümummilli
lider Heydər Əliyevin təşəbbüsü və konkret işi nəticəsində
formalaşmış və bir qurum formasında fəaliyyət göstərir. Bu gün
Prezident İlham Əliyev xarici dövlətlərə özünün rəsmi səfərləri
zamanı diaspor üzvləri ilə görüşür və bu görüşlərdə bizlərə dəstək
verməsi diaspor təşkilatları rəhbərləri tərəfindən yüksək qiymət -
ləndirilir. Hətta hökumət üzvləri və xaricdəki səfirlərimizlə keçirdiyi
iclaslarda da diasporumuza dəstək verilməsini onlardan tələb edir. 

– BƏƏ KİV-lərində Azərbaycanın təbliği istiqamətində lazımi
işlər apara bilirsizmi? 

– Azərbaycanın müxtəlif bayram və hüznlü günlər ilə bağlı
keçirdiyimiz bütün tədbirlərdə yerli KİV müxbirləri iştirak edir və
bu tədbirlərin mahiyyətini mediada işıqlandırırlar.  BƏƏ-də digər heç
bir qurumun bunu etmək imkanı yoxdur. 

– Bəs, tədbirlərinizə yerli xalqın marağı necədir? 
– Hər şey bizdən asılıdır. Fəal olub onlarla dost münasibətləri

qursaq, bizə və tədbirlərimizə maraqları böyük olar. Burada buna nail
ola bilmişik. Onu da qeyd edim ki, hazırda azərbaycanlı xanımlar
yerli vətəndaşlarla nümunəvi ailə qururlar və belə ailələrin sayı bu
gün onlarladır. Dediklərinə görə, hər iki tərəf xoşbəxtdir. Ümumiy -
yətlə, diasporumuzun nəbzi xalqın nəbzi ilə bir vurur və Vətəndə nəyə
ehtiyac duyulursa, biz də o tədbirləri keçirir və bunları yerli icma
arasında təbliğ edirik.

09.12.2007

“Azərbaycan mətbəxinin dünyada 
tanınması üçün əlimdən gələni edəcəm” 

Fəridə Buyuran ABŞ-da
fəaliyyət göstərən Amerika-Azər -
baycan Qa dınları Cəmiyyətinin
yara dıcılarından biri və ən fəal
heyət üzvlərindəndir. O, diaspor
fəaliyyəti ilə yanaşı, ha zırda xa -
ricdə ingilis dilində Azər bay canla
bağlı ilk dəfə çapdan çıxa caq kuli-
nariya kitabını yazır. Qeyd edək ki,
F.Buyuran 1977-ci ildə Bakıda
anadan olub. Xarici Dillər Uni-
versitetinin İngilis dili ixtisası üzrə
ba kalavr və ma gist raturasını bi -
tir dikdən sonra təh silini Kali-
forniya Dövlət Universitetində
davam etdirib və orada biznes üz -
rə magistraturanı bitirib. 3 il ABŞ-da nəşr olunan ingilisdilli “Azer -
baijan İnter nationаl” jurnalının Bakı ofisində redaktor köməkçisi
iş ləyib. Sonralar bir neçə şirkətdə tərcüməçi kimi çalışıb. 2002-ci ildə
ailə quraraq həyat yoldaşı ilə ABŞ-ın Kaliforniya ştatına köçüb. 

– Siz ixtisasca kulinariya ilə əlaqəsi olmayan sahənin
nümayəndəsisiz. Necə oldu ki, birdən-birə bu sahəyə meyilləndiniz?

– Doğrudan da, nə vaxtsa kulinariya ilə bu cür maraqlanacağım
heç ağlıma da gəlməzdi.  Amerikaya gəlişimizdən bir müddət sonra
yeməklərimiz üçün darıxmağa başladım. Özümlə gətirdiyim resept
dəftərimdən istifadə etməyə başladım.  İlk bişirdiyim yeməklər bir o
qədər yaxşı alınmasa da, təcrübəylə hər şey qaydasına düşdü. Artıq
əvvəlki kimi 1 qaşığa 1 düşbərə deyil, dədə-baba adəti ilə 5-6 düşbərə
yerləşdirə bilirəm. İllər keçdikcə yemək bişirməyin əziyyətli deyil,

zövqlü bir iş olmasını başa düşdüm. Bu, mənim hobbimə çevrildi.
Azərbaycan mətbəxi zəngin və özünəməxsusdur - bunun dəyərini
insan Vətəndən uzaqda yaşayanda daha yaxşı bilir. Evimizə gələn
amerikalı qonaqlarımız məndən yeməklərimizin reseptlərini istəməyə
və mətbəximizə aid kitab satılırmı, deyə soruşmağa başladılar. Təəs -
süf ki, belə kitab burada mövcud deyildi. Bizim mətbəxə aid isə nəin -
ki kitab, internetdə belə, lazımi məlumat yoxdur. Kitab ma ğa zalarında
onlarca başqa millətin yemək kitablarına baxdıqca həsəd apa rırdım.
Aralarında Azərbaycanı da görmək istəyirdim. Bu mənə tə kan verdi
ki, ingilis dilində Azərbaycan kulinariyasına həsr olunan kitab yaz -
mağa başlayım. 

– Azərbaycan yeməklərinin orada tanınması isti qamətində
hansı işlər görürsünüz? 

– Bu ilin yanvarında internetin bizə verdiyi imkanlardan istifadə
edərək kulinariyamıza həsr olunmuş bloq açdım. Orada reseptlərlə
ya naşı, yemək lərimizin şə kil ləri, onlar haqqında maraqlı məlumat
ver  məyə çalışıram. Kulinariya mədəniyyətin bir qoludur. İnanıram
ki, onun təbliği mədəniyyətimizin də təbliğində bilavasitə rol oynayır.
Dünyanın bir çox yerindən bloquma sadiq olan oxucularım var. Blo-
qum vasitəsilə Küveytin ən böyük ingilisdilli qəzetlərdən bir jurnalist
mənə məktub yazıb, kulinariyamız haqqında məndən müsahibə
almaq istədiyini bildirdi. Bir səhifəni aşan məqalə iyul ayının 6-da
Küveytin “Arab Times’ qəzetində çap olunub. Məqsədim və arzum
budur ki, mətbəximizi nəinki Küveyt, hətta bütün dünyada tanısınlar
və mən bu sahədə əlimdən gələni edəcəm. 

06.08.2008

“Almaniyada çox geniş şəkildə təşkilatlanmış
Azərbaycan diasporu var”

Özünü görməsəm də,
virtual yazışmalarımızdan
hiss olunur ki, müsa hibimiz
daim iş başında olan
insandır. Elə suallarımızı
gec cavab landırmasını da
şəxsi və diaspor işlərinin
çox olması ilə əlaqə lən -
dirib. Əslində, bu bir daha
sübutdur ki, Azərbaycan di-
asporu, həqiqətən də, bu
gün işləyir, fəaliyyətdədir.
Yəqin ki, müsa hibimizin di-
aspor nümayəndəsi olduğu
aydın oldu. Beləliklə, “Soy -
daş” rubrikasının növbəti qonağı 12 ildir ki, Almaniyada ya şayan
Frankfurt-Azərbaycan Cəmiyyətinin sədri Kəmalə İskəndərovadır.
Qeyd edək ki, Qazax rayonunda müəllim ailəsində doğulan
K.İskəndərova Bakı Dövlət Universitetinin Biologiya fakültəsini
bitirib. Uzun illər Bakıda və Moskvada Elmi-Tədqiqat İnstitutlarında
işləyib. 19 yaşında oğlu və 17 yaşında qızı övladı var. Həyat
yoldaşının işi ilə əlaqədar olaraq 2007-ci ildə ailəvi Almaniyaya
köçüblər. Hazırda isə Kelsterbax şəhər məktəbində kimya-biologiya
müəllimi işləyir.

– Azərbaycanın təbliği istiqamətində hansı layihələr həyata
keçirirsiniz? 

– Azərbaycanın təbliği ilə əlaqəli çox işlər görülüb və görül -
məkdə də davam edəcək. Almaniyada Azərbaycan mədə niyyətinin
tanıtımı ilk dəfə olaraq Königstein şəhərində keçirildi. 200-ə qədər

alman və digər millətlərin nümayəndəsi bu toplantıda iştirak edirdi.
Tədbirdə çıxış edən Bələdiyyə başçısı Azərbaycanın adını ilk dəfə bu
gecədə duyduğunu və bu gecənin onda çox gözəl təəssürat yaratdığını
söylədi.

“Kitab böyük mədəniyyətdir, kitab ən böyük təbliğatdır.”- Bu
devizi nəzərə alaraq Offenbaç şəhər Mərkəzi Kitabxanasında
Avropada ilk dəfə olaraq Azərbaycan kitab bölümünü açdıq. Bundan
əlavə, 20 Yanvar hadisəsi, Xocalı soyqırım yürüşlərlə anılır və insan-
lara hadisələrin mahiyyəti təbliğ edilir. 

– Oradakı soydaşlarımızda diaspor həmrəyliyi varmı? 
– Almaniyada çox geniş şəkildə təşkilatlanmış Azərbaycan di-

aspor təşkilatları var. Son iki ilə qədər onlar arasında sıx əlaqə çox
zəif idi. Almaniya Azərbaycanlıları Koordinasiya Şurasının yaran -
ması bu işə çox böyük bir təkan vermiş oldu. Şura Samirə Patzer-İs -
mailovanın rəhbərliyi altında diaspor təşkilatlarının informatik və
həmrəylik əlaqələrini tənzimləyir və bu sahədə hər kəs şuranın
işindən çox razılıq edir.

– Almaniyanın ictimai-siyasi işlərində diaspor təşkilatı olaraq
hansısa fəallıq göstərə bilirsinizmi? 

– Diaspor olaraq Almaniyanın ictimai-siyasi həyatında
iştirakımız, əsasən, mədəni tədbirlərin keçirilməsi və alman siyasi və
ictimai xadimlərinin Azərbaycan haqqında görüşlərini dinləmək və
diskussiyalarda iştirak etməkdir.

– Diasporla İş üzrə Dövlət Komitəsi ilə əlaqələriniz hansı
formadadır? 

– Keçirdiyimiz tədbirlər haqqında DİDK-ə məlumat veririk.
Komitənin Qurultay və konfranslarında iştirak edirik.

02.07.2009

Kitabxanası olan diaspor təşkilatı

Almaniyadakı diaspor
nüma yəndə lərimiz Azər   bay -
canın təbliği üçün say sız
layihələr həyata ke çirirlər.
Azər baycan Al man Həmrəylik
Cə  miy yəti (ADS) də bu
istiqamətdə gördüyü işlərlə
diaspor təşkilatı kimi özünü
təs diqləyib. Cəmiyyətin sədri
İs  mayıl Əmikişiyev öz müsa -
hibəsində gördük ləri işlərin
bir qismi haqqında danışıb.
Qeyd edək ki, İsmayıl Əmi -
kişi yev 1962-ci ildə Zən gəzur mahalının Sisian rayonunun Sofulu
kəndində anadan olub. 1982 – 1987-ci illərdə  Azərbaycan İnsaat
Mühəndisləri İnstitutunun Mülki tikinti və sənaye fakültəsində təhsil
alıb. 1987 – 1993- cü illərdə Bakı şəhəri Baş Tikinti İdarəsində mü -
həndis vəzifəsində çalışıb.1993 -1994-cü illərdə Ukraynanın Sumy
şəhərində çalışıb. 1994- cü ildən Almanya Federativ Respublikasının
Berlin şəhərində yaşayır və müstəqil iş fəaliyyətinə başlayıb.

– ADS-in əsas fəaliyyət istiqaməti nədən ibarətdir?
–  Azər baycan Alman Həmrəylik Cəmiy yətinin (ADS)  2008-ci

ilin yanvar ayında təsis iclası keçirilib.  Qeyd edim ki, ADS Azər bay -
can Res publikasından olan həmvətənlərimizin bir araya gələrək
Berlində təsis etdikləri ilk milli diaspor təşkilatıdır. 

Cəmiyyətin məqsədi Almaniya və Azərbaycan arasında mü -
nasibətlərin inkişafına, Almaniyada Azərbaycan diasporunun forma -
laş masına və daha sıx inteqrasiyasına nizamnaməmiz çərçivəsində
töhfə verməkdir. Eyni əhəmiyyətli digər bir vəzifəmiz vətənimiz

Azərbaycan Respublikasında hüquqi dövlətçiliyin inkişafına qeyri -
hökumət təşkilatı kimi dəstək verməkdir. 

– Almaniyadakı digər diaspor təşkilatları ilə əlaqələriniz
varmı?

– Təşkilatımız, əsasən, Almaniyadakı Azərbaycanlıların Koor-
dinasiya Mərkəzi ilə əməkdaşlıq edir. Ümumiyyətlə, Almaniyada
Azərbaycan səfirliyinin səyi ilə diasporumuzun bütün qurumları ilə
birgə fəaliyyətimiz hər zaman mövcuddur.

Xüsusilə xalqımızın tarixinə daxil olmuş bayram və faciəvi
günlərlə bağlı müxtəlif tədbirlərin həmtəşkilatçısı olaraq çıxış
etmişik. Xocalı faciəsi ilə bağlı Berlində keçirilən etiraz mitinqinin
davamlı iştirakçısı olmuşuq. 

– Almaniyada Azərbaycanla bağlı hansı ilklərə imza atıbsız?
– Cəmiyyətimiz öz fəaliyyəti dövründə ənənəvi olaraq çoxlu

sayda tədbirlərin təşkilatçısı olub. Cəmiyyətimizdə Almaniyada rəsmi
səfərdə olan Azərbaycan dövlət nümayəndələri ilə görüşlər keçirilib.
Cəmiyyətimizin kitabxanası mövcuddur. Milli bayram və rəsmi
tədbirlər keçirilir. Yeni nəsil - uşaqlar üçün həftədə bir gün ana
dillində dərslər keçirilir.

– Cəmiyyətinizin kitabxanasının soydaşlarımzın maarifl ən -
məsində nə kimi rolu var? 

– Burada 3 mindən çox kitab var. Elə əsas məqsəd də Alma -
niyadakı həmyerlilərimizin bu kitabxana vasitəsilə maariflənməsidir.
Burada Azərbaycan haqqında, eləcə də dünyəvi kitablar var. Kitab -
xanadan baqşa ökələrdə yaşayan həmyerlilərimiz də lazım olanda
yararlanırlar. Eyni zamanda kitabxanadan istədikləri vaxt yerli əhali
də istifadə edə bilər. Biz burada Azərbaycanla bağlı tədbirlər də
keçiririk.  

– Rəsmi dövlət qurumları ilə əlaqələriniz hansı səviyyədədir? 
– Azərbaycanın Almaniyadakı səfirliyi ilə sıx əməkdaşlıq edirik.

Səfirliyin konsulluq məsələlərinə məsul diplomatı ilə müntəzəm
olaraq diaspor üzvlərimizin görüşü keçirilib. 

15.09.2010

“Diaspor işində birgə fəaliyyət əsasdır” 

Bu gün Avropanın bir sıra
şəhərlərində fəaliyyət göstərən
Azərbaycan diasporları arasında
fəaliyyətinin genişliyi, çox şaxə -
liliyi və intensivliyi ilə fərqlənən
təş kilatlarımızın da sayı çoxluq
təşkil edir. Uzun illərdir ki, Bel -
çikada fəaliyyət göstərən Azər -
baycan Belçika Dostluq Cəmiyyəti
(ABDC) də bu təşki latlar sıra -
sındadır. ABDC-nin sədri, aktiv
şəkildə diaspor fəaliyyəti ilə
məşğul olan Ayhan Də mirçi bi -
zimlə söhbətində Azər baycan di-
asporunun ictimai -siyasi fəallığı
haq qında bəhs etdi: 

– Avropadakı Azərbaycan diaspor təşkilatlarının ümumilikdə
fəaliyyətində aktivlik yüksək səviyyədədir. Ancaq bu təşkilatlarımız
ayrı-ayrılıqda çalışdıqları üçün fəaliyyətləri ictimaiyyətdə çox da səs-
səda yaratmır. Bu səbəbdən də diaspor işində birgə fəaliyyət əsasdır.
Artıq biz bu birliyi yaratmaq üçün bir sıra maraqlı layihələr icra
edirik. Məsələn, İzmir Mədəniyyət Mərkəzi (İMM) ilə birgə layihə
kimi Türkiyədə yaşayan azərbaycanlıların I Qurultayını keçirəcəyik.
Diasporumuzun güclənməsi üçün ilk görəcəyimiz iş aradakı bütün
ayrılıqları, bölünmələri aradan qaldıraraq birliyimizi hər zaman
qoruyub saxlamaqdır. Dövlət qurumları, diaspor təşkilatları olaraq
daha aktiv çalışmalı, daima qarşılıqlı dialoq qurulmalı və güclü
azərbaycanlı diasporu yaradılmalıdır. Bir məsələni də xüsusi olaraq
vurğulayım ki, diaspor təşkilatlarının Azərbaycanın təbliği istiqa -
mətində həyata keçirəcəyi beynəlxalq layihələri dövlət  və iş adamları
dəstək ləməlidir. 

– Belçikada Azərbaycan diasporunun mövqeyi necədir?
– Səmimi olaraq qeyd edim ki, Belçikada çox da güclü

təşkilatımız yoxdur. Güclü olmaq üçün maddi və mənəvi baxımdan
geniş imkanlara sahib olmaq lazımdır. Bu cür imkanlar da bizlərdə
çox olmadığına görə güclü sayılmırıq. Bu cür dəstəyin olmaması
bizim fəaliyyətimizi məhdudlaşdırır, gücümüzü azaldır və həyata
keçirəcəyimiz layihələrin icra olunmasına mane olur. Ancaq öz
imkanlarımız daxilində nələrsə etməyə çalışırıq. 

– Belçikada azərbaycanlılarla bağlı hər hansı bir mətbu orqan
varmı? 

–  Belçikada yaşayan azərbaycanlıların sayı o qədər də çox deyil,
həmçinin toplu olaraq eyni bölgələrdə yaşamırlar. Bu səbəbdən də
qəzet, telekanal və radiomuz yoxdur. Ancaq Belçikada nəşr edilən
türk qəzetləri və həmin mətbu orqanlarda çalışan türk jurnalistləri
tərəfindən Azərbaycanla bağlı məqalələr nəşr edilir və yayımlanır.
Bu sırada “Yeni haber”, “Gündem”, “Belçika haber” və  bir sıra başqa
qəzet və jurnalların adını çəkmək olar. Bundan başqa, Almaniyada
yayımlanan Avropa türk kanalına mütəmadi olaraq dəvət olunuruq
və Azərbaycanla bağlı müvafiq məlumatlar veririk. 

– Azərbaycanla Belçika arasında iqtisadi, siyasi və mədəni
əlaqələr hansı səviyyədədir? 

– Mən bu məsələyə bir müşahidəçi olaraq cavab verə bilərəm.
Azərbaycan dövləti və onun müvafiq təşkilatları iki ölkə arasındakı
əlaqələrin dərinləşməsi üçün lazımi tədbirlər icra edirlər. Son illərdə
bu sahədə irəliləyişlərin də olduğu müşahidə edilir. Məlumat üçün
bildirim ki, Azərbaycan Prezidenti İlham Əliyev 2009-cu ildə
Belçikaya səfəri zamanı bu ölkənin baş naziri ilə görüşüb və bir sıra
müvafiq qərarlar qəbul olunmuşdur. Ötən ilsə Azərbaycanın bir sıra
şəhərlərinin və regionlarının icra başçıları Belçikaya səfərləri zamanı
Valoniya və Flamandiya bölgələrində mühüm görüşlər keçirmişdilər.
Flamandiya bölgəsində görüşlər zamanı Azərbaycan nümayəndə
heyətini Azərbaycanın Belçikadakı diaspor rəhbəri kimi mən müş a -
yiət etdim. 

– Tariximizin və mədəniyyətimizin təbliği istiqamətində hansı
işləri görürsünüz? 

–  Təbii ki, biz də hər il Azərbaycanın Brüsseldəki səfirliyi ilə
birlikdə 20 Yanvar faciəsinin anım mərasimini keçiririk. Bundan
başqa Xocalı soyqırımı və 31 Mart Azərbaycanlıların soyqırımı ilə
bağlı Belçikada müxtəlif adda tədbirlər keçiririk. Reallaşdırdığımız
mitinq və konfranslarda belçikalılara və Belçikada yaşayan xalqlara
broşür və bu faciələrlə bağlı olaraq müxtəlif məlumatların yer aldığı
kitabçalar paylayırıq. Ən son olaraq 2010-cu ildə “Xocalıya ədalət”
kam pa niyası çərçivəsində digər diaspor təşkilatlarımızla birlikdə
Brüsselin məşhur prospektlərində yürüşlər təşkil etmişdik. 2010-cu
ildə ABDC olaraq 20 Yanvar faciəsində həlak olan soydaşlarımızla
bağlı anım mərasimi keçirmişik. Belçikadakı erməni səfirliyinə,
Avropa Parlamentinin rəhbərlərinə və İnsan Haqları Məhkəməsinə
Qarabağın işğalı ilə bağlı məktublar göndərilmişdi. Həmçinin
təntənəli şəkildə Nov ruz bayramını qeyd etmişik. Belçikada
Azərbaycanın bir sıra şəhər və regionlarının icra haki miyyətlərinin
iştirakı ilə toplantı keçirmişik. 28 May-Respublika Günü ilə bağlı fut-
bol turniri təşkil etmişdik. Belçikadakı səfir liyimizin dəstəyi ilə bu-
rada Azərbaycanın “Qartallar” folklor qrupunun çıxışını təşkil
etmişdik. Bundan başqa, Azərbaycan poeziyasını Belçikada tanıtmaq
məqsədilə, səfirliyimizin dəstəyi ilə poeziya axşamı keçirtdik. 

– Belçikada erməni diasporunun gücü hansı səviyyədədir? 
–  Belçikada erməni diasporu güclü fəaliyyət göstərir. Bunun da

əsas səbəbi məlum olduğu kimi, onların ABŞ-a və Avropaya daha
əvvəlcədən gəlməsidir. Bu səbəbdən də xüsusi olaraq vurğulayım ki,
Azərbaycan diasporu gənc olsa da, son illərdə erməni diasporuna və
onların uydurduğu yalanlara qarşı gücünü ortaya qoya bilər və hətta
daha güclü addımlar ata bilər.

27.01.2011

“Danimarkada erməni yalanlarına 
qarşı gündəlik mübarizə aparıram”

Düzü, müsahibə üçün
görüşə gedəndə, sadəcə, Da -
ni marka-Azərbaycan Dost luq
Cəmiy yətinin sədri Elxan Hü -
sey  novla qarşı laşacağımı göz -
lə yir dim. Etiraf edim ki, hələ
sa lam-kəlamdan sonra da onu
tam tanı ya bilmə mişdim. Am -
ma söh bət əsnasında onun
ehtiyyatda olan polkovnik, bir
az sonra Əfqanıstan veteranı
olduğunu öyrən məyim hazır -
la dığım sual ları alt-üst etdi.

“Yəqin ki, Qarabağ döyüş  lərində də iştirak edibsiniz?” sualıma isə
qısa “Müharibənin birinci günündən axırıncı gününə kimi” cavabını
verdi. Qənaətim budur ki, E. Hüseynov diaspor siyasətini bir qazi ki -
mi aparır. Övladları və həyat yoldaşını da bu işə qatsaq, ümu milikdə
onlar bir diaspor savaşı aparan ailədir. Ekiz oğlanları Emil və Kərim
də Azərbaycan həqiqətlərinin təbliği ilə məşğuldurlar. Həyat yoldaşı
Kəmalə xanım Kərimova isə Vətənimizi Danimarkada peşəkar
musiqiçi kimi təmsil edir.

– Danimarkada ermənilərlə informasiya savaşında onlar
bizdən irəlidir, yoxsa geri? 

– Ümumiyyətlə, Skandinaviya ölkələrində ermənilərin möv -
qeləri çox zəifdir. Son illəri götürsək, Azərbaycan diasporu orada
daha da güclənib. Diaspora rəhbərlik üçün ağıllı insanlar gəliblər.
Bizim on larla heç bir ortaq nöqtələrimiz yoxdur və ola da bilməz.
Mən er məni yalan informasiyasına qarşı gündəlik mübarizə aparıram.
Danimarka mediasında biz hər zaman çıxışlarımızda ermənilərin

Azərbaycan torpaqlarını işğal etməsi barədə ətraflı məlumatlar
veririk. Artıq üç ildir Danimarka dövləti tərəfindən maliyyələşdirilən
“Birgə və Fərqli” adlı çox böyük layihə həyata keçirilir. Layihə
çərçivəsində keçirilən kütləvi tədbirlərdə Da nimarka-Azərbaycan
Dost luq Cəmiyyəti də fəal iştirak edir.  

– Danimarkanın ictimai-siyasi işlərində hansısa fəallıq göstərə
bilirsiniz? 

– Bizim məqsədimiz Azərbaycanın zəngin mədəniyyət və
incəsənətini Danimarkada geniş tanıtmaqdır. Mən həmişə deyirəm,
bizim amalımız azərbaycanlılara deyil, Azərbaycana xidmət etməkdir.
Mən həm də Fredensborq bələdiyyəsinin mədəniyyət və ictimaiyyət
bölməsində fəaliyyət göstərirəm. Biz çox tez-tez tədbirlər, konsertlər
təşkil edirik. Əsas məqsədimiz tamaşaçıların danimarkalılardan ibarət
ol masıdır. Bundan başqa, biz hər il keçirilən Dünya Türk Mahnıları
Olim pia dasının təşkilatçılarından biriyik. Bunun da çox böyük önəmi
var. Bura hər ölkədən bir nümayəndə gəlir. Amma keçən il Dani-
markadan bu Olimpiadaya üç iştirakçı getmişdi. Əsas məsələlərdən
bir, budur ki, yarışmada danimarkalı qız Yohanna Eybubidstrum xalq
mahnısı “Sarı gəlin”i Azərbaycan dilində ifa etdi. Bu il də belə bir
sürpiriz hazırlanır. Biz ora Danimarka adından Azərbaycan mahnısı
ilə yanaşı, İran əsilli Devid adında bir azərbaycanlını da aparacağıq.  

– Bəs, bu gün Danimarkada doğulan azərbaycanlılar Azər -
baycanı necə tanıyırlar?    

– Düzdür,  bu uşaqlar Danimarka düşüncəli insanlardır. Əlbəttə,
ailədən çox şey asılıdır. Elə ailə var ki, orada Azərbaycan dilində
danışılmır. Əgər ailənin içində bir azərbay cançılıq varsa, təbii ki,
həmin uşaq da Vətənə sevgi ilə böyüyüb, boya-başa çatır. Amma
bununla yanaşı, onun içində, belə desək, bir danimarkalı geni var.
Belələrinin üstünlüyü, mənə elə gəlir ki, birincilərədən daha çoxdur.
Çünki belələri Avropada bizi gələcəkdə daha güclü tanıda biləcəklər.
Məhz belələri inteqrasiyanı keçmiş sayılırlar. Məncə, bu insanlardan
daha düzgün istifadə etməliyik. 

12.02.2011

Nyu-Yorkdakı ANA

Xarici ölkələr arasında Ame -
rika Birləşmiş Ştatlarındakı dias-
por təşkilatlarımız da daimi öz
aktivliyi ilə seçilirlər. Bu ölkədə
fəaliyyət göstərən Azərbaycan-
Nyu-York Assosiasiyası (ANA)
davamlı olaraq tədbirlər həyata
keçirməklə fəaliyyətlərini daha da
genişləndirir. ANA sədri Əli
Nəsibov bir alim kimi ABŞ-a dəvət
olunub və ailəsi birlikdə 1999-cu
ildə Nyu-York şəhərinə köçüb. O,
“Paritet”ə bildirdi  ki, Nyu-York
şəhərinə gəldiyi ilk günlərdən
Azərbaycan diasporu ilə maraq -
lanmağa başlayıb və burada yaşa -

yan azərbaycanlıları bir yerə toplayaraq öz diasporumuzu yaratmaq
arzusu ilə yaşayıb:

– 2005-ci ildə bu arzumuzu həyata keçirə bildik və “dünyanın
paytaxtı” adlanan ABŞ-ın Nyu-York şəhərində bizim ANA (Azər bay -
can Nyu-York Assosiasiyası) cəmiyyəti yarandı. Cəmiyyət yarandığı
gündən geniş fəaliyyətə başladı. 

– Assosiasiya tərəfindən hansı tədbirlər reallaşdırılıb?  
– 2005-ci il oktyabrın 18-də "Bazar günü" məktəbi açdıq. Həf -

tədə bir dəfə məktəbdə dərslər keçirilir, ana dili, tariximiz,
mədəniyyətimizlə bağlı məlumat verilir. Orada yaşayan Azərbaycanın
Əməkdar rəssamı həmin məktəbdə uşaqlara dərs keçir və bu gün
uşaqların hamısı ölkəmizin "Qız qalası"nı simvol olaraq çəkə bilərlər.
2007-ci ildə ilk dəfə olaraq Amerikada Azərbaycan qəzeti buraxdıq.
Qəzet "Azərbaycan revyu" adlanır. Hazırda qəzetin 90 faizi ingilis
dilində, kiçik bir hissədə isə Azərbaycan dilində son xəbərlər,

məlumatlar öz əksini tapır. Qəzetin 500-ü BMT-dəki nümayəndələrə
təqdim edilir, qalanlarını isə pulsuz olaraq paylayırıq. 

Bundan başqa assosiasiyamız tərəfindən Amerikada ilk dəfə
olaraq "İnternet-radio" açılıb. Artıq 2 ildir ki, BMT-dəki nümayən -
dəliyimizin iştirakı ilə açılan bu radio fəaliyyət göstərir. Bundan
başqa iki ildir ki, biz cəmiyyətin tərkibində “Soydaş” adlı milli rəqs
ansamblı yaratmışıq. Ansamblın rəhbəri Əməkdar artist Telman
Cəlilovdur. İki qrupdan ibarət olan bu ansamblda milli geyim lərimiz -
dən istifadə olunur. Diasporla İş üzrə Dövlət Komitəsi bu işdə bizə
yaxından kömək etdi. 

– Bu gün orada yaşayan ermənilər azərbaycanlıların fəallaş -
masını necə qarşılayır?

– Onlar buna görə çox narahatdırlar. Hər il fevral ayının 26-da
Ermənistanın BMT-dəki nümayəndəliyinin qarşısında Xocalı
soyqırımına həsr edilən mitinq təşkil edirik. Polis tərəfindən verilən
icazə əsasında iki saat davam edən bu aksiyada Xocalıda məhv edilən
insanların hamısının adlarından ibarət siyahı hazırlayırıq və onu
həmin nümayəndəliyin qarşısından asırıq. Oradan keçən hər kəsə
göstəririk ki, bu bizim xalqımıza qarşı törədilən soyqırımdır. 

– Digər diaspor təşkilatları ilə əlaqələriniz necə qurulub?   
– Hələlik Nyu-Yorkda qeydiyyatda olan yeganə diaspor təşkilatı

ANA-dır. Hər il biz türklərlə birgə aprelin 23-də Nyu-Yorkun mərkəzi
meydanı olan “Times Square”də (Tayms Meydanı) yalançı erməni
soyqırımı ilə bağlı tədbir keçiririk. Eyni zamanda biz çox vaxt dağ
yəhudiləri ilə birgə işləyirik. Hətta onlarla birgə 2009-cu ildə "Dias-
por ölkələri necə birləşdirir" mövzusunda konfrans keçirdik.
Yəhudilər hər bir tədbirdə bizi, biz də onları dəstəkləyirik. Onlarla
birgə məşhur bəstəkarımız Q.Qarayevin, V.Mustafazadənin yubil -
eyinə həsr edilmiş konsert proqramı təşkil etdik. Bundan başqa ilk
dəfə Amerikada yaşayan Azərbaycan rəssamlarının sərgisini keçirdik.
Bu kimi tədbirlərlə çalışırıq ki, ölkəmizin təbliği istiqamətində
əlimizdən gələni edək. 

02.03.2011



“Təbliğat müharibəsində 
Azərbaycan günü-gündən güclənir”

Diaspor təşkilatlarımız ara -
sında siyasi-iqtisadi, sosial-mə -
nəvi birliyin olması ilə yanaşı,
on ların qarşısında azər baycan -
çılıq ideologiyasına əsaslanan bir
sıra tarixi vəzifələr durur. Burada
Azərbaycan reallıqlarının dünya -
ya olduğu kimi çatdırılması, eləcə
də vətənə sədaqətlilik kimi me-
yarlar öz əksini tapıb. Bu amala
sa diq qalan xaricdəki diaspor
təşkilatlarımız fəaliyyətlərini daha
da güclən dirirlər. Hazırda öz
fəaliyyəti ilə seçilən belə diaspor
təş kilat larından biri də Hol-
landiya-Azər baycan Həmrəylik

Cəmiy yətidir. Təşkilatın sədri Elxan İsazadə 1978-ci ildə Naxçıvan
şəhərində anadan olub. Qeyd edək ki, E.İsazadə Milli Ordu
sıralarında xidmət edib. Naxçıvan Dövlət Universitetinin İncəsənət
arxitekturası və Hüquq fakültələrini bitirib. 2004-cü ilin sonlarından
Hollandiyada yaşayır. Ailəlidir, Saleh adlı oğlu var. 

– Neçənci ildən Hollandiya-Azərbaycan Həmrəylik Cə miy -
yətinə rəhbərlik edirsiz? 

– İctimai fəaliyyət olaraq 2005-ci ildə Rotterdam şəhərində Hol-
landiya-Azərbaycan Həmrəylik Cəmiyyətini təsis etmişik. 2009-cu
ildən bu təşkilatın sədri vəzifəsindəyəm.

– Hollandiyada Azərbaycanı lazımınca tanıda bilir sinizmi?
– Çox təəssüf ki, Azərbaycan uzun illər sovet hökumətinin ide-

oloji məngənəsində sıxılaraq öz gerçək kimliyini lazımi qədər dünya

ictimaiyyətinə tanıda bilməyib. Azərbaycan öz dövlət müstəqilliyini
əldə etdikdən sonra qarşısında duran ən mühüm məsələlərdən biri
ölkəmizin bütün yönü ilə tanıdılması məsələsi olub. Təbii ki, bu
məsələdə sadə vətəndaşdan tutmuş, məsul şəxslərə qədər hər kəsin
üzərinə düşən milli vətəndaşlıq təəssübkeşliyi mühüm rol oyna -
malıdır. Hesab edirəm ki, Azərbaycanın istər son illərdə həyata
keçirdiyi sistemli diaspor siyasəti, istərsə də dinamik iqtisadi inkişafı
onun bir çox ölkələrdə, o cümlədən Avropanın aparıcı ölkələrindən
olan Hollandiyada lazımınca tanınmasına və dəstəklənməsinə gətirib
çıxara bilib. Lakin bu, bizi qane etməməlidir. Daha çox iş görməliyik.

– Bildiyimizə görə, erməni diasporu bir neçə dəfə Hollandiyada
sizin, eləcə də digər Azərbaycan diaspor təşkilatlarının ofislərinə
hücumlar edib. Bu məsələ ilə bağlı diaspor qurumlarımızın Hol-
landiya hüquq-mühafizə orqanlarına müraciətləri olubmu?

– Bəli, bizim Azərbaycan-Hollandiya Həmrəylik  Cəmiy yətinin
binasına dəfələrlə basqın olub və soyğunçuluq halları baş verib.
Cəmiyyətimizin ofisindən bayraq, kompüter, pul və başqa
ləvazimatlar soyğunlar zamanı oğurlanıb. Hollandiya polisinə bu
soyğunların ermənilər tərəfindən edildiyini sübut edə bilməsək də,
yenə də öz şikayət və müraciətlərimizi etmişik (şikayət ərizələrinin
nüsxələri  arxivimizdədir). Və bu cür hadisələr, əlbəttə ki, bizdə
maddi və mənəvi sıxıntılar yaratmaqdadır.

– Ermənilərin Hollandiyada antiazərbaycan fəaliy yətlərinin
qarşısının alınmasında diasporumuz hansı addımları atır?

– Bizim cəmiyyətimiz Hollandiyada keçirilən tədbirlərin sayı və
əhəmiyyətinə görə ciddi fəallıq göstərir. Ermənilərin saxta tezisləri
ifşa olunur. Əlbəttə ki, ermənilər hər zaman tarixi Azərbaycan torpağı
olan Qarabağın Ermənistana aid olmasını göstərmək üçün separatçı
addımları dayanmadan həyata keçirirlər. Məsələn, abidələrimizin, bir
çox hallarda isə islam-türk abidələrinin onlara aid olmasına dair həya -
sızcasına iddialar irəli sürürlər, milli mətbəximizlə, ədəbiyyatımızla,
mədə niyyətimizlə bağlı digər iddialar onlar üçün adi hal olsa da,
bizim üçün ciddi məsuliyyət yaradır və biz bu cür saxta tezislərə qarşı



dəfələrlə Haaqa Məhkəməsi və bələdiyyələr qarşısında etirazlarla
çıxış etmişik. Holland rəsmilərinə bu iddiaların saxta olduğunu fakt -
larla isbat etməyə çalışmışıq.

– Bəs hər hansı çətinlikləriniz varmı?
– Azərbaycanlılar burada ciddi çətinliklərlə üzləşmirlər. Biz

çalışırıq ki, azərbaycanlılar burada aparıcı, fəal qüvvə kimi təmsil
olun sunlar və Hollandiyanın siyasi-ictimai və mədəni-sosial
həyatında aktiv rol oynasınlar.

– Digər diaspor təşkilatlarımızla əməkdaşlıq edirsinizmi?
– Bizim cəmiyyətimiz Avropadakı Azərbaycan və türk cəmiy -

yətlərinin hər biri ilə əlaqədə olur, əməkdaşlıq edir. Xüsusilə bu
funksiyanı bizim buradakı gənclərimiz həyata keçirirlər. Onlar daha
gənc olmalarına baxmayaraq, qısa müddətdə diaspor xəttində böyük
nailiyyətlər əldə ediblər. 

– Hollandiyada diasporumuzun həmrəyliyi hansı səviy yədədir?
– Bildiyimiz kimi, diaspor fəaliyyətində milli və dövlət

maraqları vahiddir və belə də olmalıdır. Hesab edirəm ki, buradakı
diaspor təşkilatları da bu sahədə vahid mövqedən çıxış edir. Təş ki -
latların nizamnamələrində yaranmış fərqlər isə yalnız həmin
təşkilatların fəaliyyət strukturu və yaxud tədbirlərinin mözvusu ilə
bağ lıdır. Əlbəttə ki, necə deyərlər: “Birlikdən güc doğar”. Fəaliyyət
göstərən hər bir diasporumuz onsuz da eyni ideya yolunda mübarizə
aparır, amma bu gün bütün Azərbaycan diasporunun birləşib birgə
fəaliyyət göstərməsi daha effektli nəticələr verə bilər. Ümid edirəm
ki, bu bütövləşməyə, bütün diasporumuzun birgə irəliləməsinə tez -
lik lə nail olacağıq.

26.03.2012

“VAD Azərbaycana olan 
sevgimizin nəticəsində yaradılıb”

Düzü, onu diasporumuzun
şairəsi olduğunu bilirdim. Amma
ötən il İsveçdə “Vahid Azərbaycan
Dərnəyi” yaradılarkən, təşkilatın
sədrinin onun, yəni Aygün Co ş -
ğunun olduğunu görəndə, ya nıl -
dığımı hiss etdim. Şairliyi
gen   dəngəlmə olsa da, Aygün xa -
nım əsl işini diasporçuluqda
görür. Yeri gəlmişkən, Aygün xa -
nım şair-dramaturq İskəndər Coş   -
ğu  nun qızıdır. Uzun illər keç miş
Fioletov klubunun (indiki Cingiz
Mus tafayev adına) mə  dəni-kütləvi
işlər üzrə şöbə mü diri vəzifəsində calışıb. 10 ildir ki, İsveçin Malmö
şəhərində yaşıyır. 

– Aygün xanım, Sizi bir şairə olaraq tanıyırdıq... 
– Sözün düzü, mən “şairə” sözündən çox ehtiyat edirəm. Niyə?

Çünki mənim aləmimdə şair olmurlar, şair doğulurlar. Bunu, mən
deyərdim ki, həm çox gözəl bir istetad və həm də Allah tərəfindən
vergi kimi də adlandırmaq olar. Şair adını qazanmaq üçün ən azından
mənim atam qədər kitabların, poemaların, teatr pyeslərinin və s.
müəllifi olmaq lazımdır. Amma mən şeir yazmağa məhz qəriblik
ömrü yaşadıqdan sonra başlamışam və deyilənlərə görə də pis
alınmır. Mənə elə gəlir ki, gec də olsa gen öz işini görür, yəni bir az
da atamdan gələn hislər də ola bilər. Məncə, insanlar özlərində kəşf
edə bilmədikləri bəzi hisləri, məhz vətəndən uzaqda qaldıqları zaman
tapa bilirlər. Mən də onlardan biri. 

– Bəs dərnək yaratmaq qərarına necə gəldiniz?
– Diaspor işləri məsuliyyətli və çox ciddi bir məsələdir. Burada



cəm olan insanlar yüksək intellektə, mədəniyyətə malik olan insanlar
olma lıdır. Təmsil etdiyi ölkənin mədəni həyatından, iqtisa diyya -
tından, tarixindən xəbəri olan və bilavasitə vətəninə, dövlətinə, mil -
lətinə bağlı insanlar toplanmalıdır. Azərbaycan dövləti, onu əhatə
edən problemlər və s. bütün bunları nəzərə alaraq biz “Vahid Azər -
bay can Dərnəyi”ni yaratmaq qərarına gəldik. Maraqlısı da odur ki,
bu dərnəyi yaradanda biz cəmi 10 nəfər idik və ən önəmlisi də ha -
mımızın fikir və ideyaları eyni idi. Baxmayaraq ki, aramızda cənublu
qardaş-bacılarımız da var idi, amma hamımızın Azərbaycana olan
sev gisinin nəticəsində məhz böyük və Vahid Azərbaycan Dər nəyi
yarandı.  

– İsveçdəki Azərbaycan diasporunu güclü hesab etmək olarmı?
– Bizim digər Avropa dövlətləri ilə çox sıx əlaqələrimiz var.

Təbii ki, İsveçdə olduğu kimi, bütün Avropa ölkələrində də dərnəklər
fəaliyyət göstərir, amma çoxları elə-belə kağız üzərindədir. Elə
Malmödə də belə dərnəklərin sayı çoxdur. Əlbəttə ki, dərnəklərin
sayının çox olması bir tərəfdən səmərəli və tam tərsinə, digər tərəfdən
bir az acınacaqlı görünür. 

– İsveçdəki Azərbaycan diasporunun əsas problemləri kimi
nələri qeyd edərdiniz?

– Hər yerdə olduğu kimi, əlbəttə ki, diaspor işində də problemlər
var. Yuxarıda qeyd etdiyim kimi, hər kəs öz şəxsi məsələlərini ortaya
atır. Bəzən bizlərdə olduğu kimi, “haralısan?” problemi var. Hələ ki
bu problemlər öz həllini tapmayınca, mənə elə gəlir, güclü diaspor
işinə nail ola bilməyəcəyik. Yəni biz istədiyimiz səviyyəni qura
bilmirik. Elə məhz ona görə də bizim yaradıcılar VAD-ı yaratdılar.
Şükürlər olsun ki, bizim dərnəkdə bu problemlər yoxdur. Əl-ələ verib
bütün işlərimizin öhdəsindən rahat gələ bilirik. 

–  İsveç hökumətinin və isveçlilərin ermənilərə yaxınlığı hansı
səviyyədədir?

– Artıq hamıya bəlli olduğu kimi, İsveç hökuməti cəmi bir səs
çoxluğu ilə qondarma erməni soyqırımını tanıdı, yəni qəbul etdi. Bu
da çox əfsuslar olsun ki, Sosial-Demokratlar partiyasının səyi
nəticəsində qəbul olundu.  “Soyqırımı” məsələsinin qəbulundan sonra

təcili dərnək iclası çağırdıq və bütün türk dərnəklərini də buraya dəvət
etdik. Təbii ki, burada fikir müxtəlifliyi də oldu, amma erməniləri öz
əlləri ilə özlərini vurmaq prinsipini işə saldıq. Elə o gündən bizim
hamımızın qərarı ilə həmin Sosial-Demokratlar Partiyasına üzv
olmaq qərarına gəldik. 

Qaldı ki, isveçlilərin ermənilərlə yaxınlığı səviyyəsinə, hər millət
özünün günahkar olmadığını və əlbəttə ki, nələrə məruz qaldığını an-
latmaq istəyir. Amma bir şey var ki, bu anlatmaların arasında çox
böyük fərq var. Biz çox qürurlu xalq olmuşuq. Bəzən ağlayanda belə,
gözümüzün yaşını gizlətməyi bacarmışıq, amma bunun tam tərsi
ermənilərə xas cəhətdir. 

– Siz, İsveçin hansısa dövlət və qeyri-hökumət təşkilatı ilə
əməkdaşlıq edirsinizmi? 

– Mən VAD sədri olaraq yuxarıda adını çəkdiyimiz Sosial-
Demokratlar Partiyası tərəfindən Vergilər Nazirliyinin nümayəndə
heyətində fəaliyyət göstərirəm və təbii ki, onlar tərəfindən keçirilən
bütün tədbirlərdə də həm özüm, həm də bizim dərnək üzvləri
yaxından iştirak edirik. Onlarla birgə layihəmiz isə Xocalı soy -
qırımının 20 illiyi ilə bağlı bir layihə olacaq. Amma, təbii ki, başqa
təşkilatlarla iş birliklərimiz, demək olar ki, keçirdiyimiz bütün
tədbirlərdə olur. 

– Bir şairə kimi vətəndən sarı qəribsəyəndə öz-özünüzə hansı
şeirinizi deməklə mənəvi olaraq rahatlanırsınız?

– Vətəndən sarı qəribsəyəndə, əlbəttə ki, “Təyyarəçi”, “İçimdən
bir sual gəldi”, “Atam gəldi yuxuma” şeirlərimdən mənəvi olaraq
rahatlıq tapıram. Son aylar şeir yazmağı çox gözləmişdim. Elə hey
fürsət axtarırdım ki, heç olmasa, o həvəsimi qələmə alım, amma nə
etmək olar? Burada işləyən insanların zamanı, demək olar ki, heç
olmur: həm öz işim, həm də dərnək işləri mənə imkan vermirdi bu
fürsəti tapmağa. Desəm ki, bu il girəndən cəmi bir şeir yazmışam,
bəlkə də, inanmazsınız. Ona görə deyirəm ki, mənə şairə kimi
müraciət etməyin. Hərdən dostların yanında üzüm qara olur, təzə şeir
istəyirlər, inşallah, məni qınamazlar. 

25.04.2011



“Diasporumuzun güclü olması dövlətimizin də
güclü olması deməkdir” 

2006-cı ildə Dünya Azərbay -
canlılarının Koordinasiya Şura -
sına üzv seçilən Gülşən Lətif
2007-ci ildən “Ana Vətən” Avropa
Azərbaycanlı Qadınlar Birliyinin
sədridir. 2011-ci ildə Prezident
İlham Əliyevin sərəncamı ilə
Gülşən Lətifə “Əməkdar incəsənət
xadimi” fəxri adı verilib. O, iki
roman, bir hekayə və povestlər
toplusunun, eləcə də “Domino”,
“Sabun” kimi qısametrajlı bədii
filmlərin müəllifidir. 

– Gülşən xanım, yazıçılıqla
bərabər, siz Niderlandda diaspo-

rumuzun fəal nüma yən dəsisiniz. 2007-ci ildə “Ana Vətən” Avropa
Azərbaycanlı Qadınlar Birliyini təsis etdiniz. Bu təşkilatın əsas
qayəsi nədir?

– Birliyimizin əsas məqsədi Avropa ölkələrində yaşayan azər -
baycanlı fəal ictimai qadınları bir araya gətirərək milli maraqlarımızı,
problemlərimizi sivil, mədəni, elmi yollarla dünya ictimaiyyətinin
diqqətinə çatdırmaqdır. Bundan başqa, qeyd etmək istəyirəm ki,
xarici ölkədə Azərbaycan qadınının məsuliyyəti ikiqat artır. Çünki bu
gün Avropada formalaşan yeni nəsli assimilyasiyadan qorumaq
anaların üzərinə düşür. Uşaq ana dilini, öz adət-ənənəsini anadan
öyrənir. Həm də ona görə biz “Ana Vətən” Avropa Azərbaycanlı
Qadınlar Birliyi adlanırıq. Mən analıq və evdarlıqla yanaşı,
Hollandiyanın müxtəlif ictimai işləri ilə məşğul olan Azərbaycan
qadınları ilə fəxr edirəm. Bu illər ərzində cəmiyyətdə əmək verən

bütün xanımlarımıza azərbaycançılıq uğrunda vaxtlarını və
enerjilərini sərf etdikləri üçün minnətdarlıq edirəm. Amma hədəfimiz
yalnız azərbaycanlı qadınları birləşdirmək deyil, öz sıralarımızda
avropalı qadınları da görməkdir. Azərbaycanlılar tarix boyu tolerant
xalq olub və bizi yaxından tanıyan avropalı qadın bizi sevməyə
bilməz. 

– Bu illər ərzində gördüyünüz işlər barədə nə deyə bilərsiniz? 
– Bu illər ərzində Azərbaycanın tarixi günləri şərəfinə müxtəlif

səpkili tədbirlər, konfranslar təşkil etmişik. Məsələn, 2008-ci ildə
Milli Dirçəliş və Konstitusiya günləri ərəfəsində bizim birlik Apel-
dorn şəhərində səfirliyimizin də iştirakı ilə “Azərbaycan gecəsi”
proqramı keçirdi. Orada Azərbaycan haqqında sənədli filmlər nü -
mayiş etdirdik. Azərbaycan incəsənət xadimlərinin ifasında ma raqlı
mahnı və rəqs proqramı təqdim edirik. Tədbirlərimizdə hər zaman
mə dəniyyətimizi, musiqimizi, mətbəximizi təbliğ edirik. 

– Ümumiyyətlə, həm Niderlandda, həm də dünyanın digər
ölkələrində diaspor sahəsində görülən işləri necə qiymətlən -
dirirsiniz? 

–  Əvvəllər Hollandiyada Azərbaycanı çox az tanıyırdılar. Amma
indi günü-gündən orada Azərbaycanın dostlarının sayı artır.
Azərbaycanın Hollandiyada fəaliyyət göstərən səfirliyi, Diasporla İş
üzrə Dövlət Komitəsi diaspor sahəsində olduqca mühüm işlər görür.
Səfirliyin açılması Hollandiyada yaşayan azərbaycanlıları çox sevin-
dirdi. Onların sayəsində bizim işlərimiz daha da sürətləndi. Hol-
landiyada Xocalı abidəsi, Bakı küçəsi, restoranı açıldı. Bu il fevralın
14-də “Xocalıya ədalət” kampaniyası çərçivəsində bir sıra görüşlər
keçirildi.  Bu gün Azərbaycan diasporunun nəinki Niderlandda, eləcə
də Avropada çox böyük nüfuzu var. Diaspor adına fəaliyyət göstərən
bütün təşkilatlar Azərbaycanın tarixinin, mədəniyyətinin, ədə -
biyyatının təqdimi və təbliği ilə ciddi məşğul olur.  Bizim dias poru -
muzun güclü olması dövlətimizin də güclü olması deməkdir. 

26.04.2012



Dünyada öz yeniliklərilə 
tanınan görkəmli həkim-travmatoloq

Xaricdə yaşayan azərbaycanlı
həkimlər də öz elmi ixtiraları ilə
ilklərə imza ataraq xalqımızın adını
ucaldırlar. Bu baxımdan dünyada
möcüzələr yaradan və görkəmli trav-
matoloq-ortoped kimi məşhur olan
professor Hüseynəli İs ma yılovun adı
fəxr lə çəkilir. Qeyd edək ki, tibb
elmləri doktoru, professor
H.İsmayılov 1961-ci ildə Borçalı ma -
h a   lının Dmanisi (Başkeçid) rayo nu -
nun Qızıl Kilsə kəndində hamının
xe yir-şərinə yarayan zəhmətkeş bir
ailədə dünyaya göz açıb. 1986-cı ildə

Azərbaycan Dövlət Tibb İnstitutunda ümumi cərrahlıq ixtisasına
yiyələnən H. İsmayılov sonralar həyatını Kurqan şəhərində yerləşən
və hazırda həmyerlimiz akademik İlizarovun adını daşıyan travma-
tologiya-ortopediya elmi mərkəzinə bağlayıb.

2003-cü ildə H.İsmayılov Rusiya prezidenti V.V.Putin tərəfindən
Rusiyanın Əməkdar səmərələşdiricisi adına layiq görülüb. 2007-ci
ildə isə o, Rusiyada elmin inkişafına göstərdiyi xidmətə və elmi
ixtiralarına görə Əməkdar elm və təhsil xadimi adına, “Alfred Nobel”
və “Vernadiski” qızıl medallarına layiq görülüb, adı Rusiyanın
görkəmli alimlərinin internet ensiklopediyasına daxil edilib.Rusiya
Təbiət Elmləri Akademiyasının akademikidir. 

Professor H.İsmayılov hazırda Yaxın Şərqdə akademik İlizarov
adına Rusiya Travmatologiya və Ortopediya Mərkəzinin rəhbəridir.
Ailəlidir, həyat yoldaşı Sevinc İsmayılova tibb üzrə fəlsəfə elmləri
doktoru, professor, həkim-ginekoloqdur. Ülviyyə və Orxan adlı iki
övladları var. Onların hər ikisi Moskva Dövlət Beynəlxalq Əlaqələr
İnstitutunda Beynəlxalq hüquq və Beynəlxalq münasibətlər fakül tələ -
rində təhsil alırlar. 6 dildə sərbəst danışırlar.

Ôóàä Íöñåéíçàäÿ

– Yəqin ki, akademik İlizarovun inam və etimadını qazanmaq
üçün çətin elmi sınaqdan keçibsiniz.

– Mən 1989-cu ildə Kurqanda klinik ordinaturanı bitirdikdən
sonra Elmi Şuranın qərarına əsasən aspiranturada saxlanıldım.
Akademik İlizarov hələ aspiranturada oxuyarkən məni əl və ayaq
sümüklərinin patologiyası elmi qrupuna rəhbər təyin etmişdi. 1990-
cı ildə akademik İlizarovla müştərək ixtiramın qeydə alınması məni
daha da ruhlandırdı. Yeni üsulla xəstə bir neçə dəfə əməliyyat olun-
maqdan və yaxud da ayaq sümüklərinin 3-4 yerdən osteotomiya
(sındırılma) olunmasından xilas olunurdu. 1993-cü ildə dissertasiya
işimi müvəffəqiyyətlə tamamlayaraq elmlər namizədi adını
qazandım. 2000-ci ildə isə doktorluq dissertasiyamı müvəffəqiyyətlə
müdafiə edərək tibb elmləri doktoru dərəcəsini aldım. 

Daha sonra mərkəzdə əl və ayaq sümüklərinin patologiyasının
müalicəsi üzrə Elmi-klinik ortopediya şöbəsinin rəhbəri təyin olun-
dum. Eyni vaxtda mərkəzin cərrahiyyə şurasının sədri, elmi tədqiqat
komissiyasının, Elmi Şuranın və elmi müdafiə şurasının üzvü təyin
olundum. 

Mən dünya ortopediya və travmatologiya tarixində ilk dəfə
olaraq əl və pəncə patologiyasının İlizarov və onun təkmilləşmələri
üsulu ilə müalicə prinsiplərinin konsepsiyasını tərtib edərək elmi
əsasını verdim. Bu gün çox şadam ki, həmyerlimiz akademik
İlizarovun işini və etimadını doğrultdum, eyni zamanda ilk dəfə
mərkəzdə bu sahə üzrə elmi klinik qrup yaradaraq İlizarovun
arzularını həyata keçirdim. Əbəs deyil ki, buna görə mərkəzdə mənə
“İkinci İlizarov” adını veriblər. 

– Bu sahədə daha hansı yeniliklər edibsiz?
– O vaxtlar beyin iflici olan xəstələrin ortopedik problemləri də

mənim diqqət mərkəzimdə idi. Belə xəstələr çox zaman yataq
rejiminə məruz qalırdılar. 1994-cü ildən ilk dəfə mən tərəfdən kom-
pleks müalicə sistemi tətbiq edilərək belə xəstələr normal həyata
qaytarıldı. Bu üsul da indi Rusiya təbabətində və xarici klinikalarda
geniş tətbiq olunur.

Həmçinin mən İlizarov aparatının yüngül modelini yaradaraq,
onu azyaşlı uşaqlara tətbiq etdim və bu sahədə böyük nailiyyətlər
qazandım. 

Hətta mənim ixtiramın köməyi ilə anadangəlmə ayağı olmayan

və ya sonralar müxtəlif səbəblərdən amputasiya olunmuş xəstələrə
ayaq və panqanı bərpa edərək onlara yeni həyat bəxş edirik. Ya -
dımdadır, bir dəfə 14 yaşlı xəstə qızın anadangəlmə panqası yox idi.
Mənim ixtira etdiyim yeni üsulla xəstəyə öz baldır sümüklərindən
panqa düzəltdim və xəstə hündürdaban ayaqqabıda gəzməyə başladı.
Mən bunu təbabətdə insan əli ilə yaradılan möcüzə adlandırıram.
Amerikalı həmkarlarım bunları gördükdə inanmayıb söylədilər ki,
bun lar kompüterdə düzəldilmiş şəkillərdir. Onlar İlizarov mərkəzində
olub öz gözləri ilə bu xəstələri gördükdən sonra üzrxahlıq etdilər

Bu sahədə əldə etdiyim nailiyyətlərdən ən əhəmiyyətlisi
əməliyyatın kiçik nöqtələrdən yumşaq toxumalarda kəsiklər etmədən
tət biqidir. Belə əməliyyatdan sonra xəstələrin dərisində heç bir iz,
çapıq toxumaları qalmır. İlk dəfə olaraq Yaxın və Orta Şərqdə İlizarov
üsulu ilə xəstələrin am bulator şəraitdə müalicə olunması prinsiplərini
tətbiq etdim. Daha bir ilkə imza ataraq akademik İlizarovun
boyuzatma rekordunu (37 sm) keçərək, hollandiyalı qızın boyunu 41
sm uzatdım. İraqlı qızın boyunu isə 56 sm uzadaraq dünya rekordunu
təzələdim. 

Mən öz nailiyyətlərimi 100-dən artıq beynəlxalq konfrans və
simpoziumlarda nümayiş etdirərək İlizarovun ruhunu yaşatmışam və
ümummilli liderimiz Heydər Əliyevin dediyi kimi, fəxr edirəm ki,
azərbaycanlıyam.

– Azərbaycanda cərrahi əməliyyatlar edirsizmi?
– Bəli, ara-sıra Azərbaycanda da cərrahi əməliyyatlar aparıram.

Mənim Azərbaycanda əməliyyat etdiyim xəstələr, əsasən, keçmiş
xəstələrim və tanışlarım tərəfindən göndərilən insanlardır. Onlar
dəfələrlə uğursuz əməliyyat olunan və sonda heç bir həkim tərəfindən
qəbul olunmayan ağır xəstələrdir. Bir çoxları da öz ağır problemləri
ilə xaricə müalicə olunmağa gedə bilməyən xəstələrdir.

Azərbaycanda anadangəlmə tibbi qüsurlu, 9 yaşlı oğlan 5 dəfə
uğursuz əməliyyat olunmuşdu. Valideynləri hansı həkimə getsə də,
ayağının kəsilməsi təklif olunmuşdu. Mən bu uşağın ayağının
əyriliyini və 24 sm gödəkliyini bərpa etdim. 

Siz buna təəccüblənməyin. Hətta ən inkişaf etmiş ölkələrdə bu
ayaq ları çox rahat amputasiya edirlər və protezlər geyindirirlər. Mən
indiyə kimi Rusiya, İngiltərə, Yaxın Şərq və bir çox ölkələrdə 10
mindən çox cərrahi əməliyyatlar etmişəm. Çox şadam ki, onlara

özlərinin dedikləri kimi, ikinci həyat verib, uğurlu cərrahiyyə
əməliyyatlarımla onları amputasiyadan qurtarıb normal həyata
qaytarmışam.

– Sizin elmi uğurlarınız necə davam edir və ixtiranız olan
aparat patent alıbmı?

–  Mən dünyanın 86 ölkəsinin (ABŞ, Almaniya, Yaponiya,
İngiltərə, Koreya, Türkiyə, İran və s.) mütəxəssislərinə İlizarov üsu-
lunun öyrənilməsində iştirak etmişəm. Əsas elmi ixtiram olan əl və
ayaq xəstəliklərində və sınıqlarında böyük uğurla tətbiq edilən aparat
Yaponiyada patent alıb. Həmçinin ortopediya və travmatologiya
sahəsində müvəffəqiyyətlə istifadə olunan İranda etdiyim ixtiram isə
2008-ci ildə İsveçrədə keçirilən Beynəlxalq müsabiqədə birinci yeri
tutaraq fəxri mükafata layiq görülüb. Həmin müsabiqədə 72 dövlətin
nümayəndələri iştirak edirdi. Bu qələbə İranın həm dini lideri, həm
də prezidenti tərəfindən yüksək qiymətləndirildi. 

1998-2001-ci illərdə İngiltərədə ortoped-travmatoloqlara (87
nəfər) 3 ay müddətinə İlizarov metodu ilə müalicə üsullarına
yiyələnmək qaydalarını öyrətmişəm. Bu müddətdə 5 dəfə BBC-yə
müsahibə vermişəm. İngiltərə Kraliça xəstəxanasının təşək kür -
namələrini almışam. Lakin Şotlandiyada mənə verilən ən qiymətli
hə  diyyə anadangəlmə əl əyriliyindən əziyyət çəkən 13 yaşlı qız
uşağının kompüterdə çəkdiyi şəkil və onun ürək sözləridir. Həmin
qızın çəkdiyi şəkildə bu sözlər yazılmışdı: “Doktor, mən həyatımı
sizə bağışlayardım, ancaq bilirəm ki, götürməzsiniz. Çünki Siz
özünüz insanlara həyat bəxş edirsiz”.

Ümumi olaraq anadangəlmə və qazanılmış ortopedik və travma-
toloji xəstəliklərin müalicəsinə həsr olunmuş 250-dən artıq elmi
məqalənin, 3 monoqrafiyanın, 16 tədris kitabçasının, praktikada geniş
tətbiq olunan 200-dən artıq ixtira və təkmilləşmələrin müəllifiyəm.

– Diasporumuzla əlaqə saxlaya bilirsizmi?
– Mən Ümumrusiya Azərbaycan Konqresinin Kurqan üzrə ərazi

təşkilatı İdarə heyətinin üzvi olmuşam. İşlədiyim dövlətlərdəki Azər -
baycanın səfirlikləri və diaspor təşkilatları ilə sıx əlaqədə oluram.
Ümu miyyətlə, bir azərbaycanlı kimi işlədiyim ölkələrdə həmişə ça -
lışıram ki, xalqımıza və dövlətimizə başucalığı gətirim. 

9.06.2011



“Küveytlilərin Azərbaycana qarşı 
münasibəti çox yaxşıdır”

Azərbaycanla Küveyt arasın -
da ticarət, mədəniyyət və turizm və
s. sahələrdə sazişlərin imza lan -
ması əməkdaşlığın daha da dərin -
ləşməsinə böyük imkanlar açıb.
Bu əməkdaşlığın geniş lənməsinə
hazır da Küveytdə formalaşmaqda
olan Azərbaycan diasporunun da
özünəməxsus rolu var. Bu baxım -
dan Küveytdə ye ganə milli dias-
por təşkilatımız olan Vətənsevər
Azər  baycan-Küveyt Dostluq Cə -
miyyəti son zamanlar aktiv fəaliy -
yət gös tərməyə başlayıb. Dünya
Azər  baycan lılarının III Qurul ta -

yın da “Vətən sevər”in səd ri Könül Hacızadə ilə görüşüb bu haqda
daha ətraflı məlumat aldıq. Xatırladaq ki, Könül Hacızadə ailə həyatı
qurması ilə əlaqədar 9 ildir ki, Küveytdə yaşayır. Həyat yoldaşı Bədi
Haşim Əli Küveyt vətəndaşıdır. Qeyri-azərbaycanlı olmasına baxma-
yaraq, o da diaspor işində Könül xanıma əlindən gələn köməkliyi
göstərir. Elə Qurultayda da Küveytdəki diasporumuz adından hər
ikisi iştirak edirdilər.

– Küveytdə çoxmu azərbaycanlı yaşayır?
– Mən Küveytə yeni gedən vaxtlarda orada azərbaycanlılar çox

az idi. O vaxt heç səfirlik də yox idi. Küveytdə 2004-cü ilin
sonlarında Azərbaycan səfirliyi açıldı. İndi, Allaha şükür, çox da
demək olmaz, amma ümumi 40-45 nəfər var.

–  Hansı istək Sizi diaspor təşkilatı yaratmağa sövq etdi?  
– Hələ diaspor yaranmamışdan əvvəl də biz özfəaliyyət olaraq

həyat yoldaşımla bərabər tədbirlər keçirirdik. Sonra bu işimizi ictimai
olaraq daha da aktivləşdirib müxtəlif tədbirlər təşkil etdik. Keçən ilin
Novruz bayramında isə bu təşkilatı yaratmaq təşəbbüsü meydana
gəldi. Mən daha çox bu işdə fəal olduğuma görə təşkilata sədrlik
etmək mənə təklif olundu. 

– Oradakı azərbaycanlı uşaqlar bizim dili unutmurlar ki?
– Başqasını deyə bilmərəm, amma mənim dörd övladım (Danə,

Haşim, Rezan, Leyla) var və hər biri iki dil- ərəb və Azərbaycan
dillərini təmiz bilir. Özü də onlar ləhcəsiz və qüsursuz bu dillərdə
danışırlar.

– Elə dildən söhbət düşmüşkən mənim üçün maraqlı olan bir
sualla Bədi Haşim Əliyə müraciət etdim. Azərbaycan dilini əvvəllər
bilirdiniz, yoxsa Könül xanımla ailə qurandan sonra öyrəndiniz?

– Yox, bilmirdim. Amma sonradan özüm öyrənmişəm.
– Bədi bəy, Azərbaycanı bəyənirsizmi?
– Mən buranı doğma Vətənim kimi hiss edirəm. Azərbaycana

gələndə elə bilirəm ki, Küveytdəyəm. Hətta Küveytə gedəndə
Azərbaycan üçün darıxıram. Hərdən olur ki, darıxdığımdan özüm tək
gəlib burada bir müddət qalıram. 

– Bəs, Azərbaycan xalqı ilə ərəb xalqının hansı oxşar cəhətləri
var?

– Bizdəki kimi, burada da insanlar çox qonaqpərvərdilər. Həm
də mehribandırlar. Bacardıqları qədər çalışırlar ki, kiməsə kömək
etsinlər. Küveytdən bura gələn hər kəs bunu deyir.

– Könül xanım, ümumiyyətlə, Küveytdə Azərbaycan necə
tanınır?

– Azərbaycan, demək olar ki, Küveytdə indi-indi tanınır. Biz
səfirliyin dəstəyi ilə orada sərgilər açmışdıq. Xüsusən, Xocalı faciəsi
ilə bağlı sərgilərə gün ərzində yüzlərlə insan tamaşa edirdi.
Küveytlilər özləri bizim adət-ənənələrimiz, tariximiz, kitablarımız,
mətbəx və milli geyimlərimizlə maraqlanırdılar. Onlar deyirdilər ki,
Küveytlə Azərbaycanın tarix və mədəniyyət baxımından oxşarlığı
çoxdur. Ümumiyyətlə, küveytlilərin Azərbaycana qarşı münasibəti

çox yaxşıdır. Fərdi münasibətən başqa, onların bizə iqtisadi və turizm
maraqları da çoxdur. Yeri gəlmişkən, Dünya Azərbaycanlılarının III
Qurultayında da Prezident İlham Əliyev çıxışında bildirdi ki, xarici
ölkələrdə Azərbaycan ticarət evləri yaradılmalıdır. Biz onsuz da tu -
rizm baxımından sərgilər keçiririk. Ticarət evinin açılması ilə
məhsullarımız orada daha geniş təqdim olunar. Belə olanda
küveytlilər Azərbaycanı daha da yaxından tanıyarlar.

Azərbaycana vurğunluğunu saxlaya bilməyən Bədi Haşim Əli
bir daha öz əlavəsini etdi:

– Orada əvvəllər heç bilmirdilər Azərbaycan necə ölkədir. Son
iki ildə tez-tez tədbirlər keçirildi və Küveyt rəsmiləri, eləcə də
ictimaiyyət bu tədbirlərdə iştirak etdilər. Bir neçə sərgi keçirəndən
sonra indi hamısı maraqlanır. Həm Azərbaycan haqqında, o cümlədən
Xocalı faciəsi ilə bağlı ərəbcə kitabların nəşr olunması və filmlərin
göstərilməsinin də bu baxımdan köməyi oldu. Bir də tarixi baxımdan
bu xalqlar eyni faciəni yaşayıblar. Çünki ötən əsrin 90-cı illərinin
əvvəllərində İraq tərəfindən Küveytin torpaqları işğal olunmuşdu.
Eyni vaxtlarda ermənilər Dağlıq Qarabağ torpaqlarını zəbt ediblər.
Bizdə də şəhidlər oldu, sizdə də. Allaha şükür, bizdə torpaqlar
işğaldan azad oldu. İnşallah, sizin torpaqlar da geri qaytarılar. Sevin-
dirici haldır ki, Küveyt rəhbərliyi də Ermənistan-Azərbaycan, Dağlıq
Qarabağ münaqişəsinin həlli üçün aparılan danışıqlar prosesində
Azərbaycanın haqlı, ədalətli mövqeyini dəstəkləyir. Yəni görəndə ki,
eyni faciələri yaşamışıq, onda daha da yaxınlaşırıq.

– Küveytdəki səfirliyimiz Sizin problemlərinizin həll olun ma -
sına nə kimi köməklik göstərir?

– Xaricdəki hər bir Azərbaycan vətəndaşı yaşadığı ölkədə öz
səfirinə güvənir, sonra diaspor rəhbərinə. Səfirlik orada azər bay -
canlıların hüquqlarını qoruyan orqandır. Allaha şükür, heç bir proble -
mimiz yoxdur. Küveytdəki səfirlik işçilərinin hər biri öz
kö mək  liklərini bizdən əsirgəmirlər.

18.07.2011

38

Ôóàä Höñåéíçàäÿ



“Azərbaycan həqiqətlərini dünya ictimaiyyətinə
çatdırmağı davam etdirəcəyik”

Azərbaycan dövləti, eləcə də
müs təqil milli demokratik təş -
kilatlar daim separatçılığa qar şı
çıxıblar. Göstərdiyi fəaliyyəti ilə
Dünya Azər baycanlıları Konqre si -
nin (DAK) Azərbaycan Nü ma yən -
dəliyi də ümum milli ma  raq   larımız
isti qamətində işlər aparır. Dünya
Azərbaycanlıları Konqr esinin ida -
rə heyətinin üzvü, Dün  ya Azər bay -
canlıları Konqre sinin Azər bay can
nüma yən də liyinin rəhbəri, po lito -
loq Səftər Rəhimli bu və di gər
məsələlərlə bağlı sual larımızı ca -
vab landırıb:

– Azərbaycan dövlətinin dünya azərbaycanlıları üzərində hansı
öhdəliyi var? 

– Azərbaycanın tarixi ərazilərində Azərbaycan adına yaranan
dövlətlər hər hansı bir bölgəni deyil, bütöv Azərbaycan adına
yaranmışdır. Baxın, 1918-ci ildə Azərbaycan Demokratik Res -
publikası, 1946-cı ildə Təbrizdə Azərbaycan Milli Hökuməti, 1991-
ci ildə isə Azərbaycan Respublikası adlanıb. Azərbaycan dövləti
tarixən bütün azərbaycanlıların dövləti adından yaradılıb. Hazırda
Azərbaycan müstəqil bir dövlətdir. Müstəqillik qazanandan
Azərbaycanın bir şüarı olub ki, bölgədə təhlükəsizlik təmin edilsin
və tarixi ədalətsizliklər ortadan qalxsın. Azərbaycan dövləti dünyanın
hansı bölgəsində yaşamasından asılı olmayaraq, soydaşlarımzın haqq
və hüquqlarının qorunması istiqamətində öhdəlik götürüb.

– Birlik Qurultayı DAK-a nə verəcək?

–  Nizamnaməyə uyğun fəaliyyət göstərilərsə, DAK kifayət
qədər demokratik təşkilatdır. Bildiyimiz kimi, DAK 1997-ci ildə
yaradılıb. DAK Azərbaycanın ilk yaranan beynəlxalq təşkilatıdır və
özünün artıq XI qurultayını keçirib. Azərbaycanın haqq səsini
dünyaya çatdırmaq, dünyanın çeşidli ölkələrində, beynəlxalq qurum-
larda Dağlıq Qarabağ, Güney Azərbaycan məsələsini davamlı olaraq
qaldıran bir qurumdur. DAK-ın idarəçiliyi məsələsi qurultayın qərarı
ilə seçilən İdarə Heyəti (İH) tərəfindən müəyyənləşdirilir. İH də
həmsədr institutunu yaradır. Mən düşünürəm ki, DAK Birlik
Qurultayına gedərsə, doğrudan da, burada millətini və dövlətini
sevən, Cənubi Azərbaycan milli hərəkatına, dəstək vermək istəyən
insanlar bu şəxsləri DAK-dan sıxışdırıb çıxaracaqlar. 

– Azərbaycan həqiqətləri dünya ictimaiyyətinə necə çat dırıl -
malıdır?

– Biz, bir yola çıxmışıq və yolumuzun nə qədər ağır məsuliyyətli
olduğunun fərqindəyik. Bizim əleyhimizə hansı dövlət və təşkilatın
iş aparmasından, hədə və təhdidlər yağdırmasından asılı olmayaraq,
türk dünyasının, xüsusən Azərbaycan həqiqətlərini dünya icti maiy -
yətinə çatdırmağı davam etdirəcəyik. “Facebook” və digər sosial
şəbəkələrdən maksimum yararlanıb, 200 ildir bölgədə millətimizə
qarşı aparılan haqsızlığı dünya ictimaiyyətinə çatdır mağımız
lazımdır... 

Tarixin bu səhifəsində hər bir türkün üstünə düşən bir vəzifə var.
Azərbaycan tarixi ədalətsizliklər səbəbilə ortadan bölünüb və
parçalanıb. Bizim dünyaya parçalanmış bir millət olmadığımızı
çatdırmaq üçün bütün variantlardan istifadə etməyimizdə xeyir var.
Hər birimiz Azərbaycana qarşı aparılan amansız siyasəti dünya
ictimaiyyətinə çatdıraq. Təbii, burada bizə qarşı xarici qüvvələr
mübarizə aparacaqlar, müxtəlif cür hədə-qorxu gələcəklər. Bunu da
təbii qarşılayırıq. Ona görə ki, bölgənin sahibi uca türk milləti olacaq. 

İnsanlar yalnız iş yeri, rahat yollar arzusunda deyil, onlar həm
də Qarabağ probleminin həllini, Təbrizdə soydaşlarının tapdanan
haqlarının bərpasını tələb edirlər. Uzun illərdir diaspor işi ilə məş -

ğul am və millətin haqlarının qorunmasında fəal iştirak etmişəm. İn-
sanlara ləyaqətinə, vətənə sevgisinə, ideyalarına görə dəyər vermək
vacibdir. Nə edirsən et, ləyaqətlə et. Çünki ləyaqətindən keçən şəxs
millətindən, dövlətindən də keçəcək. 

– Qlobal dünya da baş verən prosesləri necə dəyər ləndirirsiz?
– Qlobal dünya yeni bir proses içərisinə qədəm qoymaqdadır.

Yeni dünyada haqsızlıqların ortadan qalxması onların yerini ədalətə,
haqqa və beynəlxalq hüquqa dayanan yeni siyasi rejimlərin əvəzetmə
prosesi gəlməkdədir. Qloballaşan dünyamız, xüsusən texnologiyanın
sürətlə inkişafı nəticəsində insanlar arasında  kifayət qədər əlaqələrin
yaranması ilə kiçilib. Ona görə də artıq hər hansı bir bölgədə basqıçı
siyasi rejimlərin qapalı şəraitdə uzun müddət davam etmələri
mümkünsüz hala gəlib. 

Artıq insanlar bundan sonra dinindən, irqindən asılı olmayaraq,
bir-birilə sıx əlaqələrdə olacaq və biri-birinin  qayğısına qalmaqla
haqq mübarizələrinə  dəstək verəcəklər. Müsəlman ölkələrində bəzi
xristian ölkələri və təşkilatları tərəfindən  iqtidarlara gətirilən
müsəlman diktatorlar xalqlar tərəfindən endirildikdən sonra, siyasi
rejimlərin dəyişmələri müsəlman ölkələrindən sonra xristian
ölkələrində başlanacaq. Dünyamızın qədəm qoyduğu yeni mərhələdə
tarixi ədalətsizliklər ortadan qalxacaq.

27.08.2011   

“Qazaxıstandakı diasporumuzun fəaliyyətinin
əsasında azərbaycançılıq ideyası durur”

Hazırda öz fəaliyyəti ilə
seçilən diaspor təşkilatlarından
biri də Qazaxıstanda Azər bay -
canlıların Mədəniyyət Mər kəzləri
İttifaqıdır. Təşkilatın sədri Vidadi
Salahovla Bakıda keçirilən Dünya
Azərbay canlılarının III Qurul -
tayında həmsöhbət olduq. Onun
fikrincə, Azərbaycanla Orta Asi ya
ölkələri arasında birbaşa məlumat
mübadiləsi geniş lən dirilməlidir.
Qurultayda Qaza xıstandan 9 nə -
fərlik nümayəndə heyəti ilə iştirak
etdiklərini bil dirən V.Salahov
2011-ci ildə Qaza xıstanın altı

əyalətindəki ali təhsil müəs sisə lərində diaspor təş kilatlarımız
tərəfindən müxtəlif tədbirlərin keçirildiyini və bu istiqamətdə işlərin
genişləndiriləcəyini qeyd etdi:

– Otuz iki ildən artıqdır ki, mən Qazaxıstanda yaşayıram və
orada diaspor işi ilə məşğul olmağımla yanaşı, Qazaxıstanda 20 min
tiraj yayımlanan, üç dildə (Azərbaycan, qazax və rus) nəşr edilən
həftəlik və beynəlxalq "Turan Ekspress" qəzetinin baş redaktoru və
təsisçisiyəm. İctimai işlər həyatımın ayrılmaz bir hissəsidir. 

Qazaxıstanda 14 vilayətdə diasporun tərkibinə daxil olan Mədəni
Mərkəzlər fəaliyyət göstərir. Eyni zamanda həmin mərkəzlərin
daxilində “bazar günü” azərbaycandilli məktəbləri və özfəaliyyət
dərnəkləri mövcuddur. Onların fəaliyyətinin əsasında azərbaycançılıq
ideyası durur. Azərbaycanın zəngin tarixi, misilsiz mədəni irsi və
görkəmli ziyalıları haqqında ətraflı məlumat verilir. Hər il Azərbay -

can la bağlı olan bayramlar və anım mərasimləri ilə əlaqədar olaraq
soydaşlarımızla birgə silsilə tədbirlər keçiririk. 

– Diasporla bağlı keçirilən qurultaylar təşkilatların fəaliy yə -
tində hansı rolu oynayır?

–  Şübhəsiz ki, təşkilatlar bir-birlərini daha yaxından tanıyır,
xarici əlaqələr yaranır. Mənim 50-yə yaxın diaspor təşkilatı ilə
əlaqələrim var. İnformasiya mübadiləsində qarşılıqlı olaraq iştirak
edirik. Qurultayların olması çox vacibdir. Ona görə ki, ulu öndərimiz
Heydər Əliyev qurultayın milli bir məna daşıdığını bildiyi üçün onu
Azərbaycan siyasətinin aparıcı bir nöqtəsi hesab etdi və özü I qurultay
çağırdı. Həmçinin 31 dekabr tarixini Dünya Azərbaycanlılarının
Həmrəyliyi Günü elan etdi. Bunun əsasını qoyan dünyanın ən böyük
siyasətçilərindən olan ulu öndər bilirdi ki, bu gün təkan verilən bu iş,
sabah öz bəhrəsini verəcək. Bu gün artıq biz onun şahidi oluruq. Eyni
zamanda bu gün xaricdəki soydaşlarımız ölkə başçısını dəstəkləyirlər. 

– Diaspor təşkilatlarının bugünkü fəaliyyəti sizi qane edirmi?
– Diasporumuzun fəaliyyəti getdikcə güclənir. Lakin bununla

yanaşı, mən bugünkü zamanda müxtəlif ölkələrdə fəaliyyət göstərən
diaspor təşkilatlarımızın fəaliyyətindən tam razı qala bilmərəm. Ona
görə ki, biz hələ Azərbaycan həqiqətlərini dünyaya yetərincə çatdıra
bilməmişik. O zaman milli diasporun fəaliyyətindən razı qalmaq olar
ki, həmin təşkilatların köməyilə Xocalı faciəsini və xalqımızın illərdir
məruz qaldığı digər dəhşətləri dünyaya çatdıra və qəbul etdirə bilək.
Deyərdim ki, bu gün diasporumuzda təşkilatlanma işləri gedir. Ancaq
xaricdə yaşayan azərbaycanlıların potensialını nəzərə alanda görülən
işlər çox azdır. Hazırda Azərbaycandan kənarda yaşayan azərbay -
canlıların diaspor təşkilatlarında fəaliyyət istiqaməti gərək hərtərəfli
inkişaf etsin ki, həmin qurumlar yaşadıqları ölkələrin dövlət
strukturlarına təsir etmək gücünə malik olsun. Onu da qeyd etmək
istərdim ki, son illər müxtəlif ölkələrdə fəaliyyət göstərən diaspor
təşkilatlarının birləşməsi və inkişafı istiqamətində Diasporla İş üzrə
Dövlət Komitəsi çox böyük işlər görür. 

– Diasporumuz tərəfindən Xocalı faciəsini dünyaya çatdırmaq
və qəbul etdirmək önəmli amillərdən biridir. Sizin təşəbbüsünüzlə
Qazaxıstan parlamentində bu istiqamətdə hər hansı bir məsələ
qaldırılıbmı?

–  Bəli, şəxsən mənim 4 il bundan əvvəl parlamentə müraciətim
olub. Cavab da almışam ki, Qazaxıstan bu soyqırımını, bu faciəni
qəbul edir. Qazaxıstan bu soyqırımı rəsmən tanımağa bir qədər
ehtiyat edir, ancaq belə bir soyqırımının baş verdiyini onlar artıq dərk
etməyə başlayıblar. Bu da təbii bir haldır. Ona görə ki, bu istiqamətdə
təbliğat azdır. Elə, əslində, hər şeyi də bundan başlamaq lazımdır.
Güclü təbliğat olmalıdır. Özü də təbliğat əyani vəsaitlər və dəqiq fak-
tlar əsasında dünyaya çatdırılmalıdır. 3-4 il bundan əvvəl, yəni
qəzetimiz orada geniş yayılmayana qədər və mənim universitetlərdə
çıxışlarım olmadığı zamana qədər qazaxıstanlıların çoxunun Xocalı
hadisələri ilə bağlı heç bir məlumatı yox idi. Birinci dəfə olaraq
redaktoru olduğum "Turan Ekspress" qəzetinin bir nömrəsini Xocalı
faciəsinə həsr etdim və bu hal orada böyük bir rezonans doğurdu.
Mən onu demək istəyirəm ki, indiki zamanda Azərbaycandan kənarda
fəaliyyət göstərən diaspor təşkilatları birləşərək informasiya
blokadasını yarmalı və Azərbaycan həqiqətlərini yaşadığı ölkənin
dilində həmin ölkənin vətəndaşlarına çatdırmalıdır.

– Orta Asiya ölkələrində fəaliyyət göstərən digər diaspor
təşkilatları ilə əlaqələriniz varmı?

– Demək olar ki, bütün diaspor təşkilatları ilə əlaqələrimiz
mövcuddur. Bilirsiniz ki, Qazaxıstan çox böyük bir ölkədir.
Qazaxıstanda olan on dörd vilayətin özünün bir-birlərinə inteqrasiyası
məsələlərinə səylərimizi yönəltmişik. Həmin vilayətlərin bir-birləri
ilə əlaqəsi bir çox işlərin icrasına kömək edər, eyni zamanda güclü
bir diaspor formalaşar. 

05.09.2011

“Azərbaycanlılar Rostovda hər zaman 
özlərini çox yaxşı hiss edirlər”

Rostovda olarkən diq qə -
timizi çəkən məqamlardan biri
də orada azərbaycanlılara
daha çox rast gəlməyimiz oldu.
Sevin dirici haldır ki, soy daş -
larımız orada rus xalqı ilə, necə
deyərlər, artıq qaynayıb-qarı -
şıblar. Yerli xalq azər bay can -
lılar haqqında dö nə-dönə
müs bət fikirlər səs lən  dirirdilər.
Ta qanroq şəhərini azad etmiş
416 və 130-cu Azərbaycan di -
vizi yalarının qəhrə manlıqlarını isə xüsusilə qeyd edirdilər. Rostovda
yaşayan soydaş larımıza qarşı yerli xalqda bir doğmalıq var. Bu faktı
Ümumrusiya Azər baycan Konqresinin (ÜAK) Rostov vilayəti
şöbəsinin sədri Şakir Allahverdiyev də qeyd etdi. Onunla söhbət
edərkən bildirdi ki, azərbaycanlılar Rostovda hər zaman özlərini çox
yaxşı hiss edirlər. 

– Rostovda azərbaycanlılar həmrəylik nümayiş etdirirlərmi?
– 2001-ci ildə dahi liderimiz Heydər Əliyevin təşəbbüsü ilə yara -

dılan ÜAK Rusiyadakı azərbaycanlıları birləşdirib. Azər baycanlılar
bu Konqresdə çox gözəl iştirak edirlər. Rostov vilayətində 40 mindən
çox azərbaycanlı yaşayır. Gündən-günə birliyimiz artır. İldən-ilə in-
stitutlarda təhsil alan gənclərimizin sayı çoxalır. Əvvəllər gəlinimizi
Azərbaycandan gətirirdik. Son zamanlarsa daha buna ehtiyac olmur.
İndi oğlanlarımız buradakı qızlarımızla ailə qururlar və elə toylarını
da burada edirlər. 

– Diaspor olaraq səfirliklə əməkdaşlıq edirsizmi?
– Azərbaycanın Rusiya Federasiyasındakı diplomatik nüma yən -

dəlikləri, eləcə də Rostovda fəaliyyət göstərən iş adamları ilə dias -
por  olaraq yüksək səviyyədə əməkdaşlıq edirik. Dünya   Azər   -
baycanlılarının üçüncü Qurultayında Prezident İlham Əliyevin
dias por təşkilatlarına səfirlik və iş adamları ilə yaxından əməkdaşlıq
et mək tapşırığına diaspor olaraq yüksək səviyyədə əməl edirik. 

– Diaspor işində gənclər nə dərəcədə aktivdir?
– Rostovdakı gənc azərbaycanlılar diaspor olaraq günü-gündən

həmrəy olurlar. Heydər Əliyev Fondunun Rusiya nümayəndəliyinin
rəhbəri Leyla Əliyevanın rəhbərlik etdiyi Rusiyanın Azərbaycanlı
Gənclər Təşkilatı (RAGT) ətrafında gənclərimiz birləşib. Leyla
xanım başda olmaqla gənclər, doğrudan da, gözəl iş aparırlar. 4 ay
bundan əvvəl Sankt-Peterburqda forum keçirildi. Bizim gənc lə -
rimizin əksəriyyəti orada iştirak etdilər. 

Özümüzün burada futbol, həndbol komandalarımız, o cümlədən
güləşlə məşğul olan çempionlarımız var. Gənclərimiz son zamanlarda
məşhur universitetlərdə təhsil alırlar. Onlara Azərbaycan dövləti də
kömək edir.

– Rostovdakı “Sambek memorialı” önündə 9 May-Faşizm
üzərində qələbənin ildönümü qeyd olunanda burada həlak olan
azərbaycanlılar da anılırmı?

– Əlbəttə. Hər il Rostov vilayətindəki ən böyük abidə olan
“Sambek memorialı” önündə 9 May-Faşizm üzərində qələbənin
ildönümünə həsr olunmuş mitinq keçirilir. Bu tədbirlərdə bizim di-
asporun üzvləri, eləcə də Rostov və Taqanroqun rəsmi orqanlarının
nümayəndələri də iştirak edirlər. Bu tədbirlərdə əbədi məşələ od vu-
rulur, memorialın qarşısına çiçəklər qoyulur. Eyni zamanda 416 və
130-cu diviziyaların əsgərlərinin ruhuna dualar oxunur. Builki
tədbirimiz də biz – Rostovda yaşayanlar üçün gözəl, fəxr ediləsi gün
oldu. Minlərlə insan bu abidənin təmirdən sonrakı açılışına gəldi. Bu
açılış mərasimində iştirak etdiyi üçün  Diasporla İş üzrə Dövlət
Komitəsinin sədri Nazim İbrahimova da təşəkkür edirik.
Ümumiyyətlə, Rostovda yaşayan azərbaycanlılarımızın hamısı Prezi-
dent İlham Əliyevə təşəkkürünü bildirirlər. 

24.05.2012

“Amerikanın yerli idarəetmə orqanları ilə
münasibətimiz yüksək səviyyədədir”

Hər bir ölkənin tarixinin,
mədəniyyətinin, adət-ənənələrinin
başqa xalqlar tərəfindən tanın -
masında diaspor təşkilatlarının
ol duq  ca böyük rolu var. Azər -
baycan  diaspor təşkilatları da
məhz bu isti qamətdə son dövrlərdə
fəaliy yətini daha da gücləndirir.
Bu gün artıq bir çox dünya ölkə -
lərində diaspor təşki latlarımız var
və onlar Azər baycan hə qi qətlərini
çatdır mağa ça lışır lar. ABŞ-dakı
Azər baycan-Ame rika Mədəniyyət
As so  siasiyası da məhz bu qayəyə
xid mət edir. Assosiasiyanın prezidenti Töhfə Eminova qəzetimizə
müsahibə verib. Qeyd edək ki, T.Eminova ixtisasca teatrşünas və
musiqiçidir. Ailə vəziyyətilə bağlı 2000-ci ildən ABŞ-ın Mayami
şəhərində yaşayır. Mayamidə Tibbi Kolleci (Medical College) bitirib.
Hazırda plastik cərrahın assistenti kimi çalışır. Ailəlidir, 2 övladı
(Aydın və Nabat) var.

– Təşkilatınızın bütün Florida ştatında yaşayan azər bay -
canlıları birləşdirməsində hansı rolu var?

– Assosiasiya fəaliyyətə başladığı andan qarşısına qoyduğu məq -
sədlərdən biri də məhz oradakı digər diaspor təşkilatları  ilə sıx əlaqə
qurmaqdır ki, biz də artıq buna nail olmuşuq. Florida ştatında
müxtəlif təbəqədən olan soydaşlarımız yaşayır. Onların da müxtəlif
problemləri var. Biz çalışırıq ki, onlara əlimizdən gələn köməyi edək.

Hazırda Amerika əhalisinin həm sayı, həm də tərkibi çoxdur.
Belə bir ölkədə Azərbaycanı təbliğ etmək, onun necə böyük tarixə,

47

Äöíéà Àçÿðáàéúàíëûëàðûíûí Ïàëèòðàñû



mədəniyyətə, adət-ənənələrə  malik olduğunu onlara başa salmaq
lazımdır. Əgər bir neçə il öncə erməni lobbisinin güclü olduğu
deyilirdisə, bəlkə də bu, bir qədər həqiqət idi. Ancaq indi  belə deyil.
Onlar bizə çata bilməz. Çünki gündən-günə bizim diaspor təşkilatları
arasında tərəqqi gedir. Burada, sözsüz ki,  Prezident İlham Əliyevin
və Diasporla İş üzrə Dövlət Komitəsinin sədri Nazim İbrahimovun
böyük rolu var. 

– Assosiasiyanın təşkilatçılığı ilə keçirilən tədbirlərdə Azər -
baycan reallıqlarını lazımınca çatdıra bilirsinizmi?

– Biz müxtəlif səviyyəli tədbirlər həyata keçirməyə çalışırıq.
Ardıcıl olaraq keçirilən tədbirlərdə istəyirik ki, burada iştirakçı olan
hər kəsə həmin tədbirin mahiyyətini çatdıraq. Çünki burada yalnız
soydaşlarımız deyil, başqa xalqların da nümayəndələri iştirak edirlər.
Floridada  bayramlarımızla yanaşı, 20 Yanvar və Xocalı faciələri ilə
bağlı anım mərasimləri keçiririk. Burada Xocalı faciəsi ilə bağlı
fotosərgi təşkil etmişik. 

– Soydaşlarımız keçirdiyiniz tədbirlərdə fəallıq göstə rirlərmi?
– Burada keçirdiyimiz tədbirlərdə soydaşlarımız, assosiasiyanın

üzvləri fəal iştirak edirlər. Bizim təşkilat nəinki Mayami, hətta Florida
ştatındakı azərbaycanlıları öz ətrafında cəmləşdirib. Yalnız
azərbaycanlılar deyil, türklərlə də birgə fəaliyyət  vacibdir. Çox şeylər
bizi birləşdirir.

– Gələcək üçün hansı planlarınız var?
– Təşkilat olaraq Mayamidə  “Azərbaycan Evi”nin yaradılmasını

istərdik. Növbəti planlarımızdan biri həmyerlilərimizin övladlarının
doğma dilimizi inkişaf etdirmələri üçün həftəsonu dərslərinin
keçirilməsini nəzərdə tutmuşuq. Bunun üçün ilkin çalışmalara
başlanılıb. Lazım olacaq maddi vəsaitlər (ədəbiyyat, dərsliklər,
Azərbaycan mahnı notları) Təhsil Nazirliyi, Bəstəkarlar və Yazıçılar
İttifaqları tərəfindən bizə çatdırılıb.

26.06.2012

48

Ôóàä Höñåéíçàäÿ



“Biz hər zaman Azərbaycana 
qulluq etməliyik”

Özbəkistanda aktiv diaspor
təşkilatlarımızdan biri də Azər -
baycan Mədəniyyət Mərkəzləri
Assosiasiyasıdır (AMMA). Təş -
kilatın fəxri sədri Akif Ağa ta -
lıbovun fəaliyyəti nəticəsində adı
çəkilən qurum ötən illər ərzində
istər Özbəkistan, istərsə də digər
Orta Asiya respublikalarında
Azər baycanla bağlı müxtəlif təd -
birlər keçirib, ölkəmizin hə -
qiqətləri Orta Asiya  res  pub-
 likalarına çatdırılıb. 30 il dən artıq
Öz bəkistanda yaşamış Akif Ağa ta -
lıbov AMMA-nın yaradıcısı və 10
il sədri olub.

Akif Ağa talıbov şəxsi maliy yəsi hesabına Azərbaycan
həqiqətlərinin yerli ictimaiyyətə çatdırılması, milli-mədəni irsimizin
təbliği, soydaşlarımızın hüquq və azadlıqlarının müdafiəsi ilə bağlı
çox mühüm işlər görür. Hazırda təşkilatın fəxri sədri olan Akif
Ağatalıbov “Özbəkistan Respublikasının müstəqilliyinin 15-ci
ildönümü” ilə əlaqədar yubiley medalı, 2011-ci il iyulun 4-də isə
Azər baycan Respublikası Prezidentinin Sərəncamı ilə Azərbaycan
diasporunun inkişafı sahəsindəki xidmətlərinə görə “Tərəqqi” medalı
ilə təltif olunub. Dünya Azərbaycanlılarını Əlaqələndirmə Şurasının
üzvü, Orta Asiya Azərbaycanlıları Konqresinin baş koordinatoru Akif
Ağatalıbovun diasporumuzun inkişafındakı xidmətləri təqdir olunur.

Ailəlidir. Lola və Leyla adlı iki qızı var.

– Diasporumzun inkişaf yolunu necə qiymətləndirirsiz? 
– Milli diasporun birliyinin təməli ümummilli lider Heydər

Əliyev tərəfindən həyata keçirilib və bu birlik bu gün özünü qoruyub
saxlayır. Əvvəllər biz bir araya gələ bilmirdik. Müəyyən səbəblər
buna mane olurdu və ya bu istiqamətdə hansısa addımlar atılmırdı.
Lakin ulu öndərin tapşırığı ilə xaricdəki  həmvətənlərimiz bir yerə
toplandı və Dünya Azərbaycanlılarının I Qurultayı təşkil edildi.
Birbaşa diasporla məşğul olan Dövlət Komitəsi yaradıldı. Hazırda
biz, diaspor nümayəndələri ulu öndərin nəsihətlərinə sadiq qalaraq
azərbaycançılıq yolunda çalışırıq. Bu gün Prezident İlham Əliyevin
diasporla bağlı verdiyi tapşırıq və tövsiyələr sayəsində bu sahə daha
da canlanır, inkişaf edir. 

– Azərbaycan diasporu Özbəkistanın ictimai-siyasi həyatında
fəal iştirak edirmi?

– Bəli, diasporumuz Özbəkistanın ictimai-siyasi həyatında
fəallıq göstərir, vətənlə intensiv əlaqə saxlayır, mədəni-kütləvi
tədbirlər həyata keçirir. Azərbaycan Mədəniyyət Mərkəzləri Asso sia -
siyası sözügedən tədbirlərin keçirilməsində yaxından iştirak edir. Biz
Özbəkistanın ictimai-siyasi dairələri ilə də yaxşı əlaqələrə malikik.
Bu tendensiya lobbi quruculuğu istiqamətində uğurlar əldə etmək
üçün zəmin yaradır. Tanınmış siyasət adamları, ictimai xadimlər,
ziyalılarla əlaqələrin inkişaf etdirilməsi, Azərbaycana dost münasibət
bəsləyən insanlarla əməkdaşlığın genişləndirilməsi, güclü Azər -
baycan lobbisinin formalaşması istiqamətində bir sıra yaddaqalan
tədbirlər keçiririk. 

– Milli diasporun həmrəyliyi üçün əsas nəyə ehtiyac var? 
– Soydaşlarımızın hansı ölkədə yaşamasından asılı olmayaraq,

onların ürəyi daim Azərbaycanla döyünməlidir. Biz hər yerdə
çalışmalıyıq ki, Azərbaycanın adı yüksəklərdə olsun. Bizim gücümüz
birliyimizdədir. Biz hər zaman Azərbaycana qulluq etməliyik. Digər
tərəfdən burada şəxsi yox, dövlətin və xalqın maraqları əsas
götürülməlidir. Bizim Dağlıq Qarabağ  problemimiz var. Biz
parçalansaq, qələbə əldə edə bilmərik. Birlik olmayan yerdə əmin-

amanlıq da olmaz. Ona görə biz çalışmalıyıq ki, səfirliklərmizlə
birlikdə ümumi tədbirlər keçirək. Nə qədər biz mehriban olsaq
tədbirlərimiz də bir o qədər geniş və nüfuzlu olar. 

– Özbəkistan dövlətinin Qarabağ münaqişəsi ilə bağlı mövqeyi
necədir?  

– Özbəkistanda bu günə qədər Ermənistanın nə səfirliyi, nə
konsulluğu, nə də bir mədəniyyət mərkəzi var. Beş Azərbaycan
təyyarəsi Özbəkistana uçur. Amma bir dənə də olsun Ermənistan
təyyarəsi Özbəkistana gəlmir. Özbəkistan Prezidenti İslam Kərimov
deyib ki, Qarabağ məsələsi həll olunmayanacan heç zaman
Özbəkistanda nə erməni səfirliyi, nə mədəniyyət mərkəzi ola bilməz.
Amma bu gün Özbəkistanda Azərbaycanın həm səfirliyi, həm
konsulluğu, bundan başqa, respublika və şəhər mədəniyyət mər -
kəzləri fəaliyyət göstərir. Özbəkistan bizim ümumi evimizdir. 

– Azərbaycanla bağlı hansı tədbirlər keçirirsiz?
– Mütəmadi olaraq maraqlı tədbirlər keçirilir. AMMA dəfələrlə

müxtəlif müsabiqə və tədbirlərdə çoxsaylı millətlər arasında birinci
yerə çıxıb, diplom və qiymətli hədiyyələrə layiq görülüb. Asso sia -
siyanın sponsorluğu ilə 2008-ci ildə azərbaycanlı şair Maqsud
Şeyxzadənin şeirlər kitabı işıq üzü görüb.

AMMA-da mütəmadi olaraq Dünya Azərbaycanlılarının Həm -
rəyliyi Günü, Novruz bayramı, Müstəqillik Günü, Respublika Günü
və digər bayramlarla bağlı yaddaqalan tədbirlər keçirilir, milli adət-
ənənələrimiz ləyaqətlə qorunub saxlanılır. Həmçinin diaspor
fəallarının iştirakı ilə Özbəkistanda 20 Yanvar, Xocalı faciəsi, habelə
Mart qırğını ilə bağlı anım mərasimləri də keçirilir. Həmin tədbirlərdə
azsaylı xalqların nümayəndələri də iştirak edirlər. Mərasimlərdə
zaman-zaman türk xalqlarına qarşı düşmənçilik mövqeyində dayanan
erməni terrorçuları və onların havadarları ifşa olunur. Erməni
vəhşiliklərindən bəhs edən filmlər, qəzet, jurnal və kitablar nümayiş
etdirilir.

AMMA-nın nəzdində şənbə və bazar günləri fəaliyyət göstərən
məktəblərdə soydaşlarımızın övladları ana dilimizi, tariximizi,

coğrafiyamızı həvəslə öyrənirlər. Qeyd edim ki, Azərbaycan dias-
porunun xətti ilə Daşkənd şəhərindəki 31 nömrəli kimsəsiz uşaq evinə
həmişə maddi köməklik göstərilir. Onlar yay aylarında düşərgələrdə
dincəlir, Səmərqənd və digər şəhərlərə ekskursiyalara aparılırlar.

– Özbəkistandakı soydaşlarımız Azərbaycanı layiqincə təmsil
edirlərmi?

– Özbəkistanda 62 mindən artıq azərbaycanlı yaşayır.
Soydaşlarımız arasında güclü həmrəylik var və onlar Özbəkistanda
Azərbaycanı layiqincə təmsil edirlər. Hazırda Özbəkistanın 10-a
yaxın şəhərində Azərbaycan Mədəniyyət Mərkəzləri Assosiasiyasının
bölməsi fəaliyyət göstərir. Bizim burada Ağsaqqallar Şurası, Gənclər
təşkilatı, qadınlar cəmiyyəti və s. var. Özbəkistanda azərbaycanlı
generallarımız, SSRİ-nin əməkdar həkimləri, mədəniyyət xadim -
lərimiz var. Bizim idarə heyətinin üzvləri 21 nəfərdir. Onların hamısı
Özbəkistanda dövlət işlərində çalışırlar. Qeyd edim ki, bizim 48
nəfərdən ibarət azərbaycanlı qızlar rəqs ansamblı var. Bədii rəhbəri
isə Azərbaycanın Əməkdar artisti Kövkəb Əliyevadır.

Özbəkistandakı həmvətənlərimizin hamısı çox gözəl və dəyərli
işlərlə məşğuldurlar. Yəni biz bu gün Heydər Əliyevin vəsiyyətlərini
həyata keçiririk. Mən dünyanın əksər ölkəsində Azərbaycan diasporu
ilə bağlı keçirilən tədbirlərdə iştirak etmişəm. Bütün tədbirlərdə
demişəm ki, həm ulu öndər Heydər Əliyevin və bu gün Prezidentimiz
İlham Əliyevin siyasəti bir fikrə bağlıdır: azərbaycanlıları bir yerə
toplamaq, əlaqələri möhkəmləndirmək və lobbiləşmək. 

08.10.2012

Qeyd: Akif Ağatalıbov hazırda Azərbaycanda yaşayır. Amma buna
baxmayaraq, yenə də Özbəkistanda diasporun fəaliyyətinə maddi və
mənəvi dəstək göstərir.

“Yolumuz bir olmalıdır” 

Əslən Neftçaladan olan
Eluca Atalı (Mədinə Hüseynova)
ha zırda İsveçdəki milli diasporu-
muzun ən fəal üzvlərindən biridir.
Azərbay canın heç bir təşkilat, par-
tiya, cəmiyyətinin üzvü deyil,
amma Azərbaycan yolunda kim
təmən nasız, mütərəqqi iş görürsə,
ona yardım etməyi özünün milli
borcu hesab edir. Eluca xanım
İsveç Qızıl Aypara Cəmiyyətində
ideoloq kimi fəaliyyət göstərir.
Bundan əlavə, İsveç məktəbində
müəllim işləyir və ədəbi-bədii
yaradıcılıqla məşğul olur. 

– Eluca xanım, Xocalı faciə s inin ildönümü ilə bağlı İsveçdə
hansı tədbirlər keçiribsiniz?

– 23 fevralda Stokholmda İsveç parlamentinin qarşısında Xocalı
soyqırımını aksiya ilə qeyd etdik. İsveç ictimaiyyətini və şəhərdə
qonaq olan turistləri aksiya haqda məlu matlandırmaq üçün xüsusi
təbliğat aparıb, müxtəlif dillərdə vərəqələr, Xocalı, Qarabağ, Şuşa ilə
bağlı məcmuələr payladıq. 

– Azərbaycan həqiqətlərinin təbliği üçün İsveçin rəsmi
nümayəndələri ilə görüşlər keçirirsizmi?

–  Mənim ən çox təbliğat sahəm Qızıl Ayparada olur. Burada
Azərbaycan həqiqətlərindən lazımi qədər danışmışam və dekabrın
12-də AzərTac Xəbər Agentliyinin əməkdaşları ilə birgə Stokholmda
Azərbaycanı tanıtım tədbiri keçirdik. 

– Bütün İsveçdə yaşayan azərbaycanlıları birləşdirmək baxı -
mından hansı addımları atırsınız?

– Bizim bir Azərbaycanımız var ikiyə bölünmüş, iki Azər bay -

canımız yoxdur. İkiləşən təşkilatların qarşısına şəxsən mən bir azər -
baycanlı ziyalısı kimi bu məsələni qoyuram. Bu günlə bağlı ikinci
təd bir olmamasına müvəffəq olduq. Əgər hamımız Azərbaycan yol-
unda iş görürüksə, məqsədimiz dövlətçiliyimizi qorumaqdırsa,
demək, yolumuz bir olmalıdır. Bunun üçün mənim ətrafımda olanlar
hər hansı bir tədbir təşkil edəndə onu heç bir təşkilat adından yox,
sadəcə, İsveçdə yaşayan azərbaycanlılar adından işçi qrupu yaradıb,
təşkilati işlərimizi həyata keçiririk. 

– Azərbaycan diasporu, yaşadıqları ölkələrin siyasi-ictimai
mər kəzlərinə təsir imkanları olsun deyə, hansı tədbirləri görmə li -
dir?

– Birinci növbədə, diaspor nümayəndələri yaşadığı ölkəyə inteq -
rasiya olunmalı, onun ictimai həyatında fəal olmalı, həmin ölkənin
dövlət dilində Azərbaycan həqiqətlərindən bəhs edən və ədəbiy -
yatımızın dəyərli nümunələrini, eyni zamanda müasir ədəbiyyatımızı
tər cümə edib, nəşrinə, təbliğinə nail olmaq lazımdır.  Biz, hələ ki,
buna nail olmamışıq. İsveçdə elə diaspor nümayəndələri var ki, 20
ildir burada yaşayırlar, amma hələ də İsveç dilini bilmirlər. Lakin
Azərbaycan telekanallarında teleulduz kimi parlayıb, “Azərbaycan
hə qiqətlərini isveçlilərə çatdırıram” deyirlər. Bəzi diaspor təşkilatları
Azərbaycan adından alver edirlər. Bu biabırçılığa son qoymaq
lazımdır. Digər tərəfdən, başqa millətlər kimi, bizimkilər də
yaşadıqları ölkənin siyasi partiyalarına daxil olmağa səy edib, orada
nüfuz qazanaraq Azərbaycan üçün iş görməlidirlər. 

– Bədii yaradıcılığınız haqda məlumat verərdiniz.
– Son aylar, əsasən, əsərlərimin müxtəlif dillərə tərcümə olun -

ması üçün bir neçə tərcüməçi ilə birgə işləməli olmuşam. Bundan
başqa yaxın zamanda “Bir udum azadlıq” bədii və “Kərküklülər-
təklənmiş türklər” adlı, əsasən, siyasi məqalələrimdən ibarət
kitablarımı oxucuların ixtiyarına verəcəm. Hal-hazırda “Ağ gəmi
kapitanı” uşaq macəra romanını bitirmək üzrəyəm. Bu dəqiqə isə “Ay
mənimlə yatmadı” uşaq hekayəmi İsveç dilinə tərcümə edirəm.
Qarşıda isə İsveç və Finlandiyada ədəbi görüşlərim gözlənilir.

26.02.2013

54

Ôóàä Höñåéíçàäÿ



“Mən gənclik illərimdə Azərbaycanı 
şeirlərimdə müstəqil etmişdim”

Hikmət Elp Azərbaycan əsil -
lidir. Babası Vedi rayonunun Şidli
kəndindəndir. Hikmət müəllim isə
İğdırda doğulub. Hazırda İstan-
bulda yaşayır və müəllimdir. O,
eyni zamanda İstanbul Azər -
baycan Mədəniyyət Dərnəyinin
sədridir.

– Bütün Türkiyədə yaşayan
azərbaycanlıları birləşdirmək ba -
xı mından hansı addımlar atır -
sınız?

– Bütün Türkiyədə yaşayan
azərbaycanlıları bir yerdə tutmaq
üçün qurulduğumuz gündən bu
günə qədər bütün Türkiyədə yara -
dıl mış olan dərnəklərlə əlaqələr quraraq, onlarla hərəkət birliyi
etmək dəyik. Türkiyədə Azərbaycan ilə əlaqədar mənfi düşüncələr
daşıyan, türklük qarşısında olan səhv anlayışları yox etmək də
missiyamızdır. Azər baycanın sevinci sevincimiz, kədəri isə yenə
bizim kədərimizdir. Bu anda dərnəyimiz nəzdində bir qrup meydana
gətirdik və Azərbaycan ədəbiyyatını türk ədəbiyyatına çevirmə, türk
ədəbiyyatını isə Azərbaycan ədəbiyyatına çevirmə işləri
görməkdəyik. Hər iki ölkə arasında qardaşlıq bağlarını daha güclü
etmək üçün edilməsi lazım olan işləri görürük və etməyə də davam
edəcəyik. 

– Türkiyədəki milli dərnəklərimiz arasında vahid koordinasiya
əlaqələri varmı, yoxsa hər biri ayrı-ayrılıqda fəaliyyət göstərməyə
üstünlük verir?

– Bu mövzuda çox təəssüf ki, birlik ruhunu meydana gətirə
bilmədik. Meydana gətirməmizə də imkan verilməməkdədir.
Dərnəklərin hər biri eyni formatlarda qurulub. Ancaq bunu
kədərlənərək söyləməliyəm ki, hər dərnək eyni hədəfə vurmaqdan
uzaqdır. Çünki milli şüur ilə hərəkət etməkdən uzaq, şəxsi
mənfəətlərini ön planda tutan anlayışların qarşısını ala bilmirik.
Azərbaycan adı ilə qurulan hər dərnəyin cəmiyyətimizə xidmət et-
diyini söyləyə bilmirəm. Bu anda Türkiyədə qurulan dərnəklərimiz,
digər ölkələrdə qurulmuş olan Azərbaycan dərnəkləri kimi bir araya
gəlməkdə çətinliklər yaşamaqdadır. Müxtəlif qruplaşmalara getmək -
də dirlər. Əslində, cəmiyyətimiz bunu istəməməkdədir, halbuki bu
dərnəklərin başında olanların bir çoxu bu mövqeyi öz mənfəətləri
istiqamətində istifadə etməkdədirlər. Kimi siyasi məqsəd üçün belə
bir dərnək qurub ki, özünü tanıtsın, kimi ticari məqsəd üçün qurub
ki, Azərbaycan ilə ticarət bağlarını inkişaf etdirsin. Bir də milli və
mədəni məqsədli işlər görmək üçün qurulan dərnəklər var ki, onları
da çıxar üçün qurulan dərnəklər və o zehniyyətə sahib olan şəxslər
baltalamağa çalışmaqdadırlar. 

– Azərbaycan və Türkiyə diaspor təşkilatlarının erməni yalan -
larının qarşısını almaqda fəaliyyəti yetərincədirmi?

– Burada, Azərbaycan və Türkiyə diasporu dediyimiz zaman iki
fərqli təşkilatdan bəhs edir kimiyik. Halbuki Azərbaycan və Türkiyə
bir millətin övladlarıdır. Türk diasporu demək daha doğru olar, deyə
düşünürəm. Ermənilərin uydurma tezislərinin qarşısını almaq
mövzusunda hər iki təşkilat da kifayət qədər mütəşəkkil deyil. 

– Digər diaspor təşkilatlarımızla əməkdaşlıq edirsinizmi? 
– İstanbul Azərbaycan Mədəniyyət Dərnəyi olaraq bizlər,

vətəndaş cəmiyyəti təşkilatıyıq. Heç kimin rəhbərliyi altında olma-
maq qeydi ilə millətimizin xeyrinə ola biləcək hər kəslə əməkdaşlığa
gedə bilərik. Yığıncaqlarımızda, konfrans və panellərimizdə milli
hadisələr qarşısında Türkiyədə, Azərbaycanda və ya Avropada olan
təşkilatlarla əməkdaşlıq etməkdəyik.

14.03.2013

“Soydaşlarımızı Almaniyada tez-tez bir araya
toplayıb adət-ənənələrimizin unudulmamasına

çalışıram”

Müsahibimiz Naibə
Hacıyeva 1967-ci ildə
Naxçıvan Muxtar Res -
publikasının Ba   bək ray-
onunda ana dan olub.
Hazırda Alma     niyanın
Bonn şə hə  rində yaşayır
və Al man-Azərbaycan
Dost    luq Cə miy yətinin
səd   ridir. İki övladı-22 ya -
şında Gülnar adlı  qı zı və
18 yaşında İxtiyar adlı
oğlu var. Naibə xa nım tək
deyil, övladları ilə bir -
likdə aktiv diaspor fəaliyyəti göstərir. 

– Naibə xanım, nə vaxtdan Almaniyada yaşayırsınız?
– Mən 1990-cı ildə ailə qura raq Almaniyaya gəldim. Almaniyaya

gəldiyim dövrdə almanlar, ümu miyyətlə, avropalılar Azərbaycanı
yaxşı tanımırdılar. Məndən hansı dövlətdən gəldiyimi soruşanda
“Mən azərbaycanlıyam” dediyim zaman təəccüblə üzümə baxıb
“Azər baycan haradadır?”, deyə soruşurdular. Bu, mənə o zamanlar
çox pis təsir bağışlayırdı. Mən  2008-ci ildə Almaniyanın keçmiş
paytaxtı olan Bonn şəhərində bir restoran açdım və adını da “Bakı”
qoy dum. “Bakı” restoranında Azərbaycan gecələri, Novruz bayramı,
Xo calı soyqırımına aid yığıncaqlar və s. keçirdim. Öz ləziz
mətbəximizi, mədəniyyətimizi geniş şəkildə tanıtmağa çalışdım.
Azər  baycan lılarımızı Almaniyada tez-tez bir araya toplayıb öz adət-
ənənə lərimizin unudulmamasına çalışıram.

– Alman-Azərbaycan Dostluq Cəmiyyətinin əsas fəaliyyət
istiqamətləri hansılardır?

– Mən 2011-ci ildə Alman-Azərbaycan Dostluq Cəmiyyətini
yaratdım. Mənim əsas məqsədim bu təşkilat vasitəsilə almanlarla
dost luğumuzu daha da möhkəmləndirmək, həmçinin adət-ənə nə lə -
rimizi almanlara daha da yaxından tanıtmaqdır. Almanlara nəinki bi -
zim yeməkləri, hətta milli rəqslərimizi, öz ana dilimizi belə,
öyrə dirəm. Bununla bərabər, Azərbaycan haqqında məlumatlar ve -
rirəm. Dağlıq Qarabağ münaqişəsi, Xocalı faciəsii haqqında tez-tez
söh bətlər edilir. Almanlar bizim musiqilərimizə çox həvəslə qulaq
asırlar. Hər dəfə toplantılarımızda məndən sonrakı toplantının nə
zaman olacağını soruşurlar.

– Azərbaycanın əlamətdar günləri ilə bağlı tədbirlər
keçirirsinizmi?

– Demək olar ki, Azərbaycanın bütün əlamətdar günləri ilə bağlı
tədbirlər keçiririk. Bu tədbirlərdə azərbaycanlıları bir arada görmək
mənə böyük bir zövq verir. Sonuncu tədbirimiz 22.03.2013-cü ildə
Bonn şəhərində Novruz bayramı şənliyimiz oldu. Bu əziz bay ramı -
mızı, Azərbaycanı almanlara daha da yaxından tanıtmaq üçün bayram
şənliyini çox yüksək səviyyəli bir alman restoranında təşkil etdim.
Mən bayram şənliyini açaraq hamını təbrik etdim. Soydaşlarımız
Almaniyanın hər tərəfindən, oğullu-qızlı, nəvəli-nəticəli gəlmişdilər.
Qonaqların içində almanlar da var idi. Almaniyada yaradılan “Bakı
ansamblı” öz musiqiləri ilə hamımızı heyran etdi.

– Son zamanlar xaricdəki bir qrup soydaşımız antidövlət
təbliğatı aparır. Belələrinin fəaliyyətini necə qiymətləndirirsiniz?

– Məncə, onların sayı elə də çox deyil və bu, heç zaman Azər -
baycanın imicinə xələl gətirə bilməz. Yeri gəlmişkən, bu yaxınlarda
Diasporla İş üzrə Dövlət Komitəsinin dəstəyi və Avropa Azər -
baycanlıları Konqresinin təşkilatçılığı ilə Frankfurt şəhərində diaspor
nümayəndələrinin müşavirəsi keçirildi. Həmin tədbirdə Avropa Azər -
baycanlıları Konqresinin bəyanatı qəbul olunub. Bəyanatda Azər -
baycanın daxili siyasətinə aid məsələlərin xarici ölkələrdə yaşayan

bəzi soydaşlarımız tərəfindən müzakirə obyektinə çev rilməsindən də
narahatlıq ifadə olunub. Sənəddə qeyd olunduğu kimi, xaricdə
yaşayan azərbaycanlıların mütləq əksəriyyəti Azər baycanın tutduğu
yolun düzgün və uğurlu olduğuna inanır.

– Azərbaycan diasporu yaşadıqları ölkələrin ictimai-siyasi
mərkəzlərinə hansı təsir imkanlarına malikdir?

– Diaspor işlərində istedadlı, vətənpərvər gənclərimizdən çox
istifadə etməliyik. Avropada təhsil alan, işləyən Azərbaycanın
istedadlı gənclərinin sayı ildən-ilə çoxalır. Bu, çox müsbət haldır.
Bizim gənclər çalışdıqları və təhsil aldıqları xarici ölkələrdə daim
Azərbaycanın təbliğatını genişləndirməlidirlər. Mümkün qədər
ölkənin "think-tank" (beyin mərkəzlərində) tədqiqat aparan uni ver -
sitetlərində çalışmalıdırlar. 

– Erməni lobbisinə qarşı mübarizədə çətinliklərlə qar -
şılaşırsınızmı?

– Almaniyada erməni lobbisi çox zəifdir və onların bizim
fəaliyyətimizə heç bir təsiri yoxdur. Almaniyada türk və Azərbaycan
birliyi daha möhkəmdir.

– Sizin “Bakı” restoranının fəaliyyəti indi necədir? Soy -
daşlarımızı bir yerə yığmaq baxımından da bu restoranın hər hansı
rolu olubmu?

– Restoran açılan gündən ilk məqsəd Almaniyada yaşayan
azərbaycanlıları birləşdirmək olub. Diasporumuz genişləndikcə artıq
hazırkı restoranımız bir az darlıq edir. Ona görə bu yaxınlarda daha
böyük bir yerdə “Bakı” restoranı açmağı düşünürük. Bizim üçün
azərbaycanlıların bir araya gəlməsi çox sevindirici haldır. Hər dəfə
burada yeni azərbaycanlı gördükdə çox sevinirik və qərib diyarda
yalnız olmadığımızı hiss edirik. Belə bir tədbirin təşkilatçısı olmaq
bizim üçün şərəfdir. Mən fəxr edirəm ki, azərbaycanlıyam.

28.03.2013

“Diaspor cəmiyyətlərimizin çoxluğu 
özü-özlüyündə bir təbliğatdır”

Müsahibimiz İradə Uluxanlı
1974-cü ildə Bakıda anadan olub.
1999-cu ildən Hollandiyanın
Maastrixt şəhərində yaşayır.
2005-ci ilin aprel ayında təsis et-
diyi “Vahid, Bölünməz və De mok -
ratik Azərbaycan Uğrunda Birlik”
cəmiyyətinə rəhbərlik edir. 2007-
ci ilin oktyabr a yından etiba rən
Hollandiyanın Qaç qın larla İş üzrə
Komitəsinin Heerlen şəhər böl -
məsində hüquq məs lə hətçisi
vəzifəsində çalışır. Ha zırda Hol -
lan diyanın Maastrixt şəhə rində
ya şayır. Ailəlidir. 2 övladı (Cavi-
dan və Turan) var.

– İradə xanım, “Vahid, Bölünməz və Demokratik Azərbaycan
Uğrunda Birlik” nə vaxt yaradılıb və əsas fəaliyyət istiqamətləri
hansılardır?

– Rəhbərlik etdiyim VVODA-nın (holland dilindən tərcümədə
Vahid, Bölünməz və Demokratik Azərbaycan Uğrunda Birlik) təsis
edilməsində məqsəd Azərbaycan Respublikasının mədəni-mənəvi
sərvətlərinin dünya ölkələrində, əsasən də, Niderlandda tanınmasına
xidmət etməkdir. Cəmiyyət yarandığı ilk gündən Azərbaycan
dövlətçiliyinə qarşı aparılan haqsız təxribatlara qarşı müxtəlif ak-
siyalar həyata keçirib və keçirməkdə davam edir. Hazırda Maastrixt
şəhərində yerləşən və kolleksiyasında 60 minə yaxın kitab ehtiyatı
olan Maastrixt Dövlət Kitabxanasında Azərbaycan dövlətçiliyi və
tari xi haqqında dəyərli informasiyanı özündə əks etdirən kitabların

fonda salınması və oxucuların istifadəsinə verilməsi buna digər bir
nümunədir. Bundan başqa, Hollandiyanın Heerlen, Valkenburg, Mar-
graten və Belçikanın Maas-Mexelen və Lanaken şəhər kitab xana -
larında da Azərbaycanla bağlı kitabların kolleksiyaya salınması
cəmiyyətimizin həyata keçirdiyi digər aksiyalardan biridir.

– Hollandiyadakı milli dərnəklərimiz birgə fəaliyyət
göstərməyə üstünlük verirlərmi?

– Hollandiyada müxtəlif tipli diaspor cəmiyyətləri fəaliyyət
göstərir. Bəziləri sərbəst şəkildə fəaliyyətə üstünlük verir, digərləri
isə fəaliyyət dairəsi geniş olan hər hansı bir cəmiyyətin nəzdinə daxil
olaraq birgə fəaliyyət göstərir və sair. Koordinasiyaya gəldikdə bu
funksiya çox zaman sosial şəbəkələr vasitəsilə baş verir. Mənim bu
barədə fikrim belədir ki, cəmiyyətlər ayrı-ayrılıqda fəaliyyət
göstərsələr, nəticə daha effektiv olar, birləşməyə ehtiyac yoxdur.
Çünki diaspor cəmiyyətlərimizin çoxluğu özü-özlüyündə bir
təbliğatdır. Hollandiyanın hər bir yerindən diasporumuzun səsi
gəlməlidir. 

– Azərbaycan diasporu fəaliyyət göstərdiyi ölkələrin ictimai-
siyasi mərkəzlərinə təsir imkanları olsun deyə, hansı tədbirlər
görməlidir?

– İctimai-siyasi mərkəzlərə təsir etmək çox çətin bir məsələdir.
Bunun üçün ən vacib addım yerli cəmiyyətə inteqrasiyadır. Yalnız in-
teqrasiya olunmaq yolu ilə kimliyimizi ilk olaraq cəmiyyətə tanıda
bilərik, daha sonra isə ictimai-siyasi mərkəzlərə təsirdən danışa
bilərik. Nə qədər ki, yerli əhali bizi olduğumuz kimi qəbul etmir,
bizim problemlərimizi də tanımayacaq. 

– Digər diaspor təşkilatlarımızla əməkdaşlıq edirsinizmi? 
– Hollandiyada fəaliyyət göstərən cəmiyyətlərlə əlaqələrimiz

yaxşıdır. Vaxtaşırı görüşlər təşkil edib görüləcək işlər barədə
müzakirələr edirik və yaxud hər hansı bir tədbirin təşkilində bir-
birimizə yaxından köməklik etməyə çalışırıq. Başqa sözlə, hər zaman
birik.

15.04.2013

Rusiyanın Əməkdar həkimi Sabir Həbibov

Həmyerlimiz Sabir Həbibov
Rusiyada endoskopik cərrahiyyə
sahəsində özünü təsdiq etmiş
həkimlərdəndir. Onun bu sahədə
böyük xidmətləri olub. Xatırladaq
ki, əslən Kəlbəcər rayonundan olan
Sabir Həbibov Azərbaycan Dövlət
Tibb İnstitutunun məzunudur. Sabir
Həbibov tibb elmləri doktoru, pro-
fessor, Rusiya Tibbi-Texniki Elmlər
Akademi ya sının və Ümumrusiya
Endoskopiya Cərrahları C ə     miy    y ə -
tinin həqiqi üzvü, Moskva şə həri
səhiyyə de par ta men tinin 79 nöm -
rəli şəhər klinik xəstəxanası dövlət
müəssisəsinin rekonstruktiv, plastik

və endoskopik cərrahiyyə şöbəsinin müdiridir. İstedadlı novator
həkim kimi tanınmış Sabir Həbibov elmi və ictimai fəaliyyətdə
görkəmli nailiyyətlərinə görə RF Tibbi-Texniki Elmlər Aka -
demiyasının qızıl medalına layiq görülüb, çoxillik qüsursuz əməyinə
görə “Rusiya Federasiyasının səhiyyə əlaçısı” döş nişanı ilə təltif
edilib. Sabir Həbibovun adı “Moskvanın tanınmış adamları-2007”
kitabına daxil edilib. Rusiya Federasiyasının əməkdar həkimi olan
Sabir Həbibov 150-dən çox elmi işin, praktik cərrahiyyədə tətbiq
edilən iki səmərələşdirmə təklifinin müəllifidir. Tanınmış həkim ABŞ-
da, Böyük Britaniyada, Fransada, Almaniyada, İsveçdə, Avstriyada
və başqa ölkələrdə ustad dərsləri keçib. Həmçinin Rusiyanın gənc
mütəxəssislərinə, eləcə də həkimlik fəaliyyətinə yeni başlayan
azərbaycanlı həmkarlarına böyük kömək göstərir.

– Sabir həkim, endoskopik cərrahiyyə sahəsində nə vaxtdan
fəaliyyət göstərirsiz?

– 1973-cü ildə ADTİ-ni bitirdikdən sonra Bakıda yeddi il Elmi
Tədqiqat Klinik Eksperimental Təbabət İnstitutunda işlədim. Sonra
Moskvada SSRİ Tibb Elmləri Akademiyasının Ümumittifaq Onkoloji
Elmi Mərkəzinin aspiranturasına daxil oldum. 1980-ci ildə
namizədlik, 2000-ci ildə isə doktorluq dissertasiyası müdafiə etdim.
1983-cü ildən 79 nömrəli Moskva şəhər klinik xəstəxanasında
çalışıram. 1993-cü ildən bu xəstəxanada təbabətin müasir sahəsi olan
endoskopik cərrahiyyə şöbəsini yaradaraq, bu şöbəyə rəhbərlik
edirəm.

– Hansı xidmətlərinizə görə Rusiya dövlətinin mükafatlarına
layiq görülübsüz?

– 1995-ci ildə Hamburqda ümumdünya endoskopik cərrahların
qurultayı keçirilirdi. Orada yeni bir metod gördüm. Damarların
varikoz genişlənməsi ilə bağlı. Bu, daha çox qadınlarda rast gəlinir.
Cavan qadınlarda bundan əməliyyat olunan zaman əməliyyatın izi
qalır. Bu da qadınlarda kosmetik deffekt yaradır. Buna görə də
qadınlar bu əməliyyatlara az hallarda gedirlər, fəsadlı hallarda
gedirlər və bu zaman da əməliyyat etdirməyə məcbur olurlar. Varikoz
genişlənmə ilə bağlı o metodun tətbiqi üçün 30 min dollarlıq
əməliyyat alətləri almaq lazım idi. Mən də adi bir xəstəxanada
işləyirdim. O xəstəxananın da onu almaq imkanı yox idi. İlk dəfə Ru -
siyada bir çox xəstəxanalarda biz o metodu tətbiq etdik. Buna görə
ilk dəfə Moskva hökumətinin dövlət mükafatını aldım. Sonra isə en-
doskopik cərrahiyyənin tibbi texniki akademiyasının üzvü seçdilər,
qızıl medal, tərifnamələr verdilər. Daha sonra isə Rusiyanın Əməkdar
həkimi adına layiq görüldüm.

– Bizə məlumdur ki, işlədiyiniz müddətdə böyük zirvələr əldə
etmisiniz. Bu barədə nə deyə bilərsiniz?

– Mən gördüklərimdən belə qənaətə gəlirəm ki, insan öz
sahəsində yaxşı mütəxəssisdirsə, təbii ki, hansı millətdən olmağın da
müəyyən hallarda nəzərə alınır, sən sözün əsl mənasında
sənətkarsansa, onda haqq nahaqqı kəsir. Burada “Qara millət”ə bir
təhər baxıldığı üçün 1983-cü ildən indiyə kimi hər zaman mübarizə

aparmışam. O zaman mənim gördüyüm hər işdə bir nöqsan
axtarırdılar, işçilərimə sataşırdılar. Onlar belə etməsin deyə, sənin
həm dilin, həm də dilçəyin olmalıdır, susdura biləsən. Ümumiyyətlə,
vətəndən kənar, başqa millətlərlə işləmək çox çətindir. Onlar nə özləri
işlə məşğul olmaq istəyirdilər, nə də ki, başqalarına imkan verirdilər.

Qeyd etdiyim kimi, 1993-cü ildə endoskopik cərrahiyyəni tətbiq
etdim və əməliyyatlara başladım. Mən o zaman şöbə müdiri deyildim,
adi həkim idim, mənə xəstə vermirdilər. Təsəvvür edin ki, mən gecə
növbətçisi qalırdım, gecə vaxtı xəstələri götürüb, əməliyyat edirdim.
Mənim Moskvada heç kimim, əlindən tutanım yox idi. Etdiyim
əməliyyatlar 4-5 saat çəkirdi. Mən heç o haqda fikirləşmirdim ki, bu
iş mənə gəlir gətirir. Əməliyyat etdiyim xəstələr 2 gündən sonra rahat
şəkildə gəzməyə başlayırdılar, bunu da onlar qəbul edə bilmirdilər...

Mən bütün qazancımı, gəlirimi işimin inkişafına sərf etmişəm.
Mənə deyirlər ki, siz hər şeyi bilirsiniz, nəyinizə lazımdır ki, bu qədər
xərc çəkirsiniz. Mən də deyirəm ki, bu elə bir sahədir ki, burada  hər
zaman öyrənmək lazımdır. Mənim indi tələbələrim var, indiki gənclər
heç nə öyrənmək istəmirlər. Amma biz çətinlik görmüşük deyə, hər
şeyin qədrini bilirik. Hər kəsin bir ideyası olmalıdır. İnsan ideya ilə
yaşamalıdır. Bəzən deyirlər ki, xoşbəxtlik nədir, xoşbəxtlik bir andır.
Xoşbəxtlik daimi deyil. Mən öz sahəmdə ən xoşbəxt adamam. Bu
sahədə, mənim yolumda hər zaman yaxşı insanlar olub.

20.04.2013

Qeyd: Sabir Həbibov tibb elminin inkişafındakı xidmətlərinə
görə Prezident İlham Əliyev tərəfindən 2016-cı ildə “Azərbaycan
Respublikası Prezidentinin fəxri diplomu” ilə təltif edilib.

“Erməni terrorizminin ifşa olunması üçün güclü
təbliğat aparılmalıdır”

Müsahibimiz okeanın o ta -
yında – Kaliforniyada nəşr olunan
“Azərbaycan qadınlarının səsi”
dərgisinin rəhbəri, Amerika-Azər -
baycan Qadınlar Cəmiy yətinin
sədri, 7 il müharibə jurnalisti
olmuş Gülbəniz Arif qızıdır

– Neçənci illərdə və hansı
bölgələrdəki döyüşlərdən repor-
tajlar hazırlayıbsınız?

– Bu illər ərzində ən çox
Füzuli, Beyləqan, Xocavənd, Cəb -
rayıl, Qubadlı, Ağdam bölgə -
lərində olmuşam. Bu bölgələrdən
həm qəzetdə məqalələrim və həm
də Azərbaycan Dövlət Radiosunda əsgərlərlə canlı müsahibələrim
gedib. O zaman Respublika radiosundakı  “Ana”,  “Ön cəbhəyə
doğru” verilişləri vardı və demək olar ki, hər həftə mən əsgərləri radio
vasitəsilə ailələrinə qovuşdururdum. 

– Nəzəriyyəçilərin fikrincə, jurnalist qələmini yerə qoyub
silaha əl atırsa, onun jurnalist kimi vəzifəsi bitmiş olur. Siz belə bir
situasiyaya düşübsünüzmü və ya döyüş bölgələrində olarkən
ürəyinizdən belə bir hiss keçirdimi ki, silah götürüb döyüşəsiniz? 

İlk dəfə silah atmağım yadımdadır. 1991-ci il haradasa noyabr –
dekabr aylarında Füzulinin Cuvarlı kəndində XTPD-də Elxan adlı
gənc bir polis vardı. O rotanın komandiri şəhid Milli Qəhrəmanımız
Mehdi Abbasov idi. Elə Mehdi ilə də ilk tanışlığım o gün olmuşdu.
Doğrusunu deyim, o vaxtlar dəhşətdən çox emosional olurduq.
Deyirdim ki, ermənini görsəm tikə-tikə edərəm, baxmayaraq ki, bir

neçə dəfə belə bir məqam yaranıb, amma bacarmamışam və anla -
mışam ki, mən insan öldürə bilmərəm. Əlbəttə, müharibənin qanunu -
dur, sən öldürməsən, o səni öldürər. Amma nəinki ermənini, heç pişiyi
də öldürməyə ürəyim gəlməz. Ermənilər bu çirkin oyunu başlamaqda
çox böyük haqsızlıq və vəhşilik etdilər. 

– Kaliforniya ABŞ-da ermənilərin ən çox və aktiv olduğu
yerlərdən biridir. Belə bir yerdə ermənilərlə necə mübarizə
aparırsız?

– Bəli, inanılmaz dərəcədə ermənilər ABŞ-ın Kaliforniya
Ştatında hər sahədə güclüdürlər. Həm saylarına, aktivliklərinə, həm
də təbliğatlarına görə bizdən qat-qat güclüdürlər. Bu həqiqəti danmaq
olmaz. 10 nəfər yığıb əlində bayraq tutmaqla diaspor olmaz. Mənim
ilk televiziya proqramım 1997-ci il mart ayının 21-də Los-Ancelesin
18-ci Beynəlxalq  kanalında yayımlandı. Proqram gedə-gedə titrda
telefon nömrələri qoymuşduq. Elə onu görən kimi ermənilər zəng
edib hədə-qorxu gəldilər. Sonra  2001-ci ildə azərbaycanlı ilə bir
farsın şəriki olduğu “LA carpet” adlı  ev dizayn şirkətində işə
başladım. O zaman şirkətdə cəmi 1 erməni işləyirdi. 2008-ci ilə qədər
ora haradasa 17 Ermənistan, İran, Suriya  ermənisi gəldi. Hamısı bir-
birini çəkib gətirdi. İnanın ki, 2008-ci ilə qədər onlarla böyük
mübahisələr yaşandı, amma mənə bata bilmədilər. Hətta məsələ
şirkətin səviyyəsinə qədər qalxdı. O zaman insafən azərbaycanlı rəis
mənə çox kömək etdi. Amma o, İranda yaşayan azərbaycanlı
olduğundan bu faciənin dərinliyini bilmirdi. Ona olunan təzyiqlər
dayanmırdı. 2008-ci ildə mən Bakıya gəlib qayıtdıqdan sonra məni
öz işimə bərpa etmədilər.

– Sizcə, erməni terrorizminin ifşa olunması istiqamətində
hansı addımlar atılmalıdır?

– Ancaq güclü təbliğat. Bu gün ideologiya müharibəsidir. Baş
verən hadisələr bütün dünyaya olduğu kimi çatdırılmalıdır ki, dünya
həqiqəti bilsin, kimin haqlı, kimin haqsız olduğu aşkarlansın və
sübuta yetirilərək, cinayətkar cəzasına çatsın. 

25.04.2013

“Biz İsrailin informasiya 
dünyasında sıçrayış etdik”

İsrail-Azərbaycan Beynəl xalq
Assosiasiyasının İdarə Heyətinin
üzvü, Azərbaycan Mə dəniyyət
Mər  kəzinin direktoru Ye ganə Sal -
manın qəzetimizə eks  klü ziv müsa -
hibəsini təqdim edirik.

– Yeganə xanım, bu gün
Azər baycan-İsrail müna sibət lər -
inin inkişafında oradakı dias -
poru muzun hansı fəaliyyəti var?

– Əgər siz İsrail-Azərbaycan
Beynəlxalq Assosiasiyasını (AZİZ)
nə zərdə tutursunuzsa, onda mən
deyə bilərəm ki, biz hərfi mənada
İsrailin informasiya dünyasında
sıçrayış etdik. Biz bütün səylərimizlə çalışırıq ki, israillilər mümkün
qədər bizim haqqımızda çox eşitsinlər və tanısınlar. Biz rus və yəhudi
dilində elmi-praktik konfranslar keçiririk, radio və televiziya vasitəsi
ilə çıxış edirik, qəzetlərə və saytlara informasiyalar veririk. AZİZ-in
Lev Spivak, Aleks Miller, Ayre Qut, Viktoriya Dolinskaya və Şaul
Siman-Tov kimi fəallarının sayəsində biz lazımi nəticələri tədricən
əldə edirik, amma dayanmaq haqqında düşünmürük.

–  Azərbaycanlılar İsrailin rəsmi orqanlarında yetərincə təmsil
olunurlarmı?

– Dövlət orqanlarında Azərbaycandan gəlmələr çox azdır. Mak-
simum kiçik şəhərlərin bələdiyyə şuralarının nümayəndələri ola bilər.
Hələlik azərbaycanlı vətəndaş kimi şəhərlərin meri və ya Knessetdə
deputat yoxdur. İlk və hələ ki, yeganə bakılı deputat- İosif Şaqal olub.
Amma mən inamla deyə bilərəm ki, səylərimiz və İsrail-Azərbaycan
Beynəlxalq Assosiasiyasının nüfuzu sayəsində Knessetdə ən yüksək

səviyyədə çoxlu həqiqi dostumuz var, hansılar ki, lazım gəldikdə
Azərbaycanın maraqlarını dəstəkləyirlər. Bilirsiniz ki, bu, çox
əhəmiyyətlidir.

– Bilirik ki, bir neçə il bundan qabaq evinizdə Mədəniyyət
Mərkəzi açıbsınız. İndi vəziyyət necədir, yeni ofisiniz varmı, yoxsa
yenə də fəaliyyətinizi evinizdə davam etdirirsiniz?

– Mənim muzeyim indi daha da zəngindir, çünki Azərbaycan
mədəniyyətini əks etdirən kitabların və əşyaların sayı dəfələrlə artıb.
Biz daim Heydər Əliyev Fondundan ədəbiyyat alırıq, mərkəzimizə
hədiyyə olaraq müəlliflər və fərdi kolleksionerlər kitablar təqdim
edirlər. Hər dəfə mən Bakıda olanda Azərbaycan yazıçılarının kitab -
larını, dərslikləri, bədii albomları və kataloqları mütləq əldə edirəm.
Ona görə bizə artıq ayrıca Mədəniyyət Mərkəzimizi yaratmaq la -
zımdır, çünki mənim evimdə artıq bütün bunları lazımi vəziyyətdə
sax lamağa yer və imkan yoxdur. Belə mərkəzin yaradılmasının məq -
sədi ondan ibarət idi ki, Azərbaycandan gəlmələr bütün bunları gör -
sün lər, istifadə etsinlər, həmçinin Vətəni xatırladan əşyalarla və
kitablarla ünsiyyətdən həzz ala bilsinlər.  Amma biz çox ümid edirik
ki, nə vaxtsa İsraildə Azərbaycan Mədəniyyət Mərkəzi açılacaq,
çünki artıq bunun vaxtı çoxdan çatıb.

– Siz, Azərbaycanın təbliği istiqamətində hansı işləri gö -
rürsünüz?

– Bizim fəaliyyətimiz bir dəqiqə belə dayanmır. Birincisi, biz
burada gəldiyimiz ölkənin gözəlliyindən danışırıq. Biz danışırıq ki,
Azərbaycanda heç vaxt antisemitizm (yəhudilərə qarşı ədavət) ol -
mayıb. Bu, yəhudilər üçün çox əhəmiyyətli faktdır, çünki yəhudilər
yaşadıqları hər yerdə təqiblərə məruz qalıblar. Biz israillilərə Dağlıq
Qara bağ münaqişəsi haqqında həqiqəti çatdırmağa çalışırıq, ona görə
ki, onlar bu haqda eşitsələr də, çox şey haqqında səhv informasiyaya
malikdirlər. Erməni tarixinə gəlincə, axı erməni təbliğatı bütün
dünyada neçə onilliklərdir fasiləsiz işləyir. Bundan başqa, əlbəttə ki,
biz Azərbaycan tarixi və mədəniyyətinin təbliğatı üzrə rəsmi tədbirlər
keçiririk. 

17.05.2013

“Azərbaycanla Türkiyənin dostluq və həmrəyliyi
daim davam etməlidir”

Müsahibimiz İstanbul Tür kiyə-
Azərbaycan Dərnəyinin rəh bəri
Səfər Qaraqoyunludur. O, 1969-cu
ildə İğdırın Qara qoyunlu mahalında
do ğulub. Ata tərəfi Azərbaycanın
Muradxanlı, ana tərəfi Qara qoyunlu
dərə sindəndir. Orta məktəbi Qara -
qoyunluda oxuyub. Ali məktəbi isə
İstanbulda oxuyub. Hazırda İstan-
bulda təhsil işləri ilə məşğuldur.

– Azərbaycanın əlamətdar
günləri ilə bağlı tədbirlər keçi -
rirsinizmi?

– Mütəmadi olaraq Türkiyə və Azər baycanın xüsusi günlərini
ke çiririk və ortaq problemlərimizi araşdırırıq və bu mənada kon-
franslar və görüşlər təşkil edirik. Eyni zamanda Qars, Ərdahan və İğ -
dırın düşmən işğalından qurtuluşunu qeyd edirik. Biz fəaliy yətimizlə
Azərbaycan və Türkiyə türkləri arasında qüvvətli bir körpü meydana
gətirə cəyik. Birliyimiz və həmrəyliyimiz üçün bütün gücümüzü sərf
edəcəyik. Dağlıq Qarabağ münaqişəsi və Xocalı soyqırımı ilə
əlaqədar Beşiktaşda mitinqlər təşkil etdik, eyni zamanda soyqırımı
əks etdirən çox böyük bir panel təşkil etmişdik. Bizim dərnək olaraq
əsas vəzifəmiz başda Dağlıq Qarabağ olmaqla, Azərbaycanın işğal
altında olan torpaqlarında işğalçı dövlət tərəfindən Azərbaycan
xalqına qarşı edilən haqsızlıqları gündəmə gətirmək və işğal altındakı
torpaqlardan evlərini tərk etməyə məcbur edilərək mühacir və -
ziyyətinə düşən azərbaycanlıların, istər Türkiyədə, lazım gələrsə, bey -
nəlxalq platformalarda problemlərini dilə gətirmək və Azərbaycanın
haqlı iddiasını bütün dünya ictimaiyyətinə eşit dir mək dir.

– Bütün Türkiyədə yaşayan azərbaycanlıları birləşdirmək
baxı mından hansı addımlar atırsınız?

–  Türkiyədə yaşayan Azərbaycan türklərinin birlik və həm rəy -
liyi üçün gecələr və elmi yığıncaqlar təşkil edirik.

– Azərbaycan-Türkiyə müttəfiqdirlər. Amma bu gün hiss
edirsinizmi ki, bu münasibətləri korlamaq istəyən qüvvələr var?

– Türklərin düşməni olacaq səbəb budur ki, türklər dünyanın ən
geopolitik və strateji bölgəsində yaşayırlar. Bir yerdə yerüstü və
yeraltı sərvətlər varsa, hər vaxt həmin yerə baxan bir düşmən gözü
olub.

– Azərbaycan və türk diaspor təşkilatlarının erməni məsə lə -
sinin qabardılmasında fəaliyyəti yetərincədirmi?

– Türkiyə və Azərbaycanı istəməyənlər və bu iki dövlətə böhtan
atanlar eynidir. Bu mənada bizlərin çox qüvvətli həmrəylik içində ol -
ma ğımız lazımdır.

– Digər diaspor təşkilatlarımızın işinə hansı formada köməklik
göstərə bilirsiniz?

– Yeni qurulmasına baxmayaraq, dərnəyimiz əlaqə mərkəzi
olmağı bacarıb və bir çox ictimai təşkilatlarla qarşılıqlı əlaqələr yara -
dıb. Azərbaycan və Türkiyə arasındakı qardaşlığı qısqanan çox sayda
xarici qüvvələrin olduğu qətidir.

Bu münasibət hər vaxt olacaq, çünki Türkiyə çox güclü bir
dövlətdir. Azərbaycan da bölgənin parlayan ulduzudur. Gün keçdikcə
Azərbaycan daha da güclənəcək. Azərbaycan və Türkiyə diaspor
təşkilatları arasında mütləq ən qısa zamanda birlik və həmrəylik
platformasının qurulması zəruridir və bizim mütləq güc birliyi
etməyimiz lazımdır. Azərbaycanla Türkiyənin dostluq və həmrəyliyi
daim davam etməlidir. Yaşasın Türkiyə-Azərbaycan qardaşlığı və
həmrəyliyi!

05.06.2013

“Rusiyada elə bir ali məclis yoxdur ki, bizim
səsimiz eşidilməsin”

Rusiyanın Çelyabinsk şəhə -
rində çoxsaylı Azərbaycan dias-
poru fəaliyyət göstərir. Burada
dias porumuzun üzvlərinin yarat -
dığı “Ozan” Azərbaycan Mə -
dəniyyət Mərkəzi öz aktivliyi ilə
seçilir. Xatırladaq ki, bu cə -
miyyət 1999-cu ildə yaradılıb,
2000-ci ildə isə rəsmi qeydiyyat-
dan keçib. Cəmiyyətin sədri, eyni
zamanda Ümumrusiya Azər -
baycan Konqresinin Çel yabinsk
regional təş kilatının rəh bəri
Rafael Qu li yevdir. Həm yerlimiz
ilk ola raq  “Ozan”ın fəaliyyəti ilə bağlı məlumat verdi:

– Biz davamlı olaraq işlərimizi daha da gücləndiririk. İndiyədək
bir sıra istiqamətlərdə layihələr həyata keçirmişik. Bunların bir qismi
soydaşlarımızın problemləri, onların hüquqlarının qorunması ilə bağlı
layihələrdir, eləcə də dövlət orqanları ilə işbirliyimiz var. Belə ki,
Çelyabinsk vilayətində Qubernator yanında Milli Şuralar üzrə qu-
rumda bizim təşkilat da təmsil olunur. Qanunvericilik orqanlarının
nəzdində milli məsələlər üzrə qurumda, eləcə də Miqrasiya
Xidmətinin tərkibində xüsusi şöbə var ki, orada da biz xalqımızı
təmsil edirik. Bundan başqa, orada yaşayan xalqların nüma yən -
dələrinin təmsil olunduğu Xalqlar Assambleyası var ki, cəmiy yətimiz
yarandığı vaxtdan bu assambleyanın fəal üzvüdür. Ümu   miyyətlə,
hansı bir qurumun tərkibində fəaliyyət göstər məyi mizə baxmayaraq,
xalqımızı layiqincə təmsil etməyə çalışırıq. Xal qımızın tarixini,
mədəniyyətini çatdırırıq ki, bu da böyük rəğbətlə qarşılanır.
Ümumiyyətlə, “Ozan” təşkilatı öz fəaliyyəti ilə fərqlənir. Bunun

nəticəsidir ki, Moskvada nəşr edilən “Rusiyanın ən yaxşı insanları”
adlı kitaba Rusiyanın tanınmış dövlət xadimləri ilə yanaşı, bizim
təşkilatın nümayəndəsi kimi mən də daxil edilmişəm. Görülən işlər,
mənəvi dəyərlərin təbliği istiqamətində həyata keçirdiyimiz tədbirlər
bu müddət ərzində təşkilatımızın nümunəvi bir cəmiyyət kimi
tanınmasına imkan yaradıb. 

– Azərbaycan həqiqətlərinin təbliği istiqamətində hansı işlər
görürsünüz?

–  “Ozan”ın əsas məqsədi xalqımızın zəngin mədəniyyətini,
adət-ənənələrini qoruyub yaşatmaq və təbliğ etmək, soydaşlarımızın
hüquqlarının təminatına yardımçı olmaq, Rusiyada yaşayan
azərbaycanlı ailələrdə böyüməkdə olan yeni nəslin ana dilimizi, tari -
ximizi, mədəniyyətimizi mənimsəmələri və Rusiya demokratik
dəyərlərinə uyğunlaşmalarına kömək göstərməkdir.

Mədəniyyət Mərkəzi şəhərin və vilayətin mədəni həyatında
yaxından iştirak edir. “Ozan” Azərbaycan diasporunu birləşdirir və
möhkəmləndirir, onun vətəndaş hüquqlarının, milli mədəni və sosial
mənafelərinin gerçəkləşdirilməsinə, dilimizin və ənənələrimizin
qorunub saxlanmasına kömək göstərir. Azərbaycanın dahi oğlu
Heydər Əliyevin davamçıları kimi, biz Azərbaycan ilə Rusiya
arasında dostluq əlaqələrinin möhkəmlənməsi üçün daim çalışırıq.

Mərkəz, Çelyabinsk Vilayəti Xalqları Assambleyası ilə birlikdə
məktəblərdə beynəlmiləlçilik tərbiyəsi sahəsində iş aparılmasına da
yardım edir. Mədəniyyət Mərkəzinin fəaliyyətinin öncül
istiqamətlərindən biri də xeyriyyəçilikdir. Uşaq müəssisələrinə,
xeyriyyə fondlarına, Böyük Vətən müharibəsi veteranlarına mün -
təzəm maddi yardım göstərilir. Eyni zamanda bələdiyyə müəs -
sisələrinə, ictimai qurumlara sponsor yardımı, azərbaycanlı
idmançıların iştirakı ilə yarışların təşkili, şəhər rəhbərliyi ilə birlikdə
məktəblilər arasında rüblük “Kim? Nə? Harada?” bilik yarışmasının
keçirilməsi və s. işlər bu qəbildəndir.

Qeyd edim ki, cəmiyyətin internet saytı (www.ozan.ru) və eyni
adlı qəzeti var. “Ozan” qəzetində diasporun həyatında baş verən ən
mühüm hadisələr işıqlandırılır. Qəzetimiz Çelyabinskdə KİV-in VIII

72

Ôóàä Höñåéíçàäÿ



festivalında “Ən yaxşı korporativ qəzet” nominasiyasında 1-ci yerin
qalibi olub. Fəaliyyətə başladıqdan sonra hiss etdik ki, yeni vasitədən
istifadə etməliyik. Bu məqsədlə də “Ozan” qəzetini təsis etdik. İndi
də hiss edirik ki, qəzetdən də artıq bir iş görməliyik. Buna görə də
kitablar, jurnallar çap etdirməyə başladıq. Bu gün Rusiyada elə bir
ali məclis yoxdur ki, bizim səsimiz eşidilməsin. Biz çalışırıq ki,
azərbaycanlı biznesmenlər Çelyabinskə, onların biznesmenləri isə
Azərbaycana sərmayə qoysunlar. Bu gün azərbaycanlı müəllim-
professorlarımız, həkimlərimiz, biznesmenlərimiz Çelyabinskdə ilk
onluğa düşürlər.

– Çelyabinskdə azərbaycanlıların sayı çoxdurmu?
– Çelyabinsk vilayətində 130-dan çox xalqın nümayəndəsi var.

Hazırda orada 10 mindən çox azərbaycanlı yaşayır. Onların ümumi
məqsədi xalqlar arasında sülhün və əmin-amanlığın möh kəm -
ləndirilməsidir. Ölkəmizlə bağlı çox informasiya əldə etmək bizim
üçün önəmlidir. Orada fəaliyyət göstərən Xalqlar Assam bleyasının
üzvü olan digər diaspor təşkilatları-rus, alman, gürcü, qazax, tacik,
özbəklərlə sıx əməkdaşlıq edirik. Bir-birimizə dəstək oluruq,
köməklik edirik. Bizim işlər nümunəvi olduğu üçün onlar bizə
müraciət edir və keçirdiyimiz tədbirlərə onları dəvət edirik. 

–  Ermənilər sizinlə rəqabət apara bilirlərmi?
– Ermənilər hər zaman bizim arxamızca gəlirlər, ancaq çata

bilmirlər. Onlar bizimlə rəqabət apara bilmirlər. Ermənilər bizə yalnız
paxıllıq edirlər. Sayca 14 minə yaxın olsalar da, onlar siyasi baxımdan
bizdən aşağı yerdədirlər. Biz Azərbaycanla bağlı bütün tarixi
günlərimizi qeyd edirik. Məsələn, Çelyabinskdə Xocalı soyqırımının,
Azərbaycan həqiqətlərinin təbliğ olunması üçün xeyli işlər görmüşük.
Qəzetimiz və internet saytımız vasitəsi ilə də təbliğat aparırıq. Bun-
dan əlavə, televiziyalarda materiallar yayırıq. Düzdür, müəyyən
tapşırıqlar olur və problemlər yaradırlar. Ancaq biz müxtəlif
vasitələrlə televiziyalara yol tapırıq və materiallarımızı yayırıq.

18.06.2013

Rusiyada quruculuq işləri görən soydaşımız

Xaricdəki soydaşlarımız
yaşadıqları ölkələrin, eləcə də
şəhərlərin sosial-iqtisadi inki şa -
fın da da əhəmiyyətli işlər görürlər.
Bu baxımdan milli diaspor üzvləri
Rusiya Fede ra siyasında daha çox
fəallıq gös tərirlər. Onlar hamı
üçün faydalı olan quruculuq işləri
ilə məş ğul olurlar. “Günay” is-
tehsal – kommersiya şirkətinin baş
direktoru, Rusiyanın Əməkdar in -
şaat çısı, Domodedovo şəhər da -
irə   sinin deputatı, Azərbaycan
Mil li-Mədəni Muxtariyyəti təş   ki -
 latının sədri, ÜAK-ın Moskva Vi -

la yəti üzrə təmsilçiliyinin rəhbəri Əlizaman Rəhimovun fəaliyyəti
buna nümunədir. Qeyd edək ki, Əlizaman Rəhimov Moskva
vilayətində tanınmış adamdır. O, uzun illər təkcə yaşayış kompleksləri
inşa etməsi, dövlətin köhnəlmiş yaşayış yerlərindən köçürmə
proqramını həyata keçirməsi ilə deyil, həmçinin öz vəsaiti hesabına
Domodedovo şəhərində infrastruktur yaratması ilə böyük nüfuz
qazanıb. O, fəal surətdə xeyriyyəçilik fəaliyyəti ilə məşğul olur, o
cümlədən Domodedovo mərkəzi şəhər xəstəxanasına, “Döyüş
qardaşlığı” ictimai qurumuna, əlillər cəmiyyətinə, ayrı-ayrı veteran-
lara və əlillərə yardım göstərib, döyüşçülərin abidəsinin inşa
olunmasına, məscid və kilsələrin tikintisinə və təmirinə, ehtiyacı olan
şəhər sakinlərinə vəsait ayırıb. Əlizaman Rəhimovun Azərbaycan di-
asporunun inkişafı istiqamətində də əvəzsiz xidmətləri olub.
Həmvətənimiz məhz bu fəaliyyətinə görə Prezident İlham Əliyev
tərəfindən “Tərəqqi” medalına layiq görülüb.

74

Ôóàä Höñåéíçàäÿ



Əlizaman Rəhimov 1958-ci ildə Saatlı rayonunda anadan olub.
Azərbaycan Pedaqoji İnstitutunun Coğrafiya və biologiya fakültəsini
və Moskva Kommunal Təsərrüfat və İnşaat İnstitutunun İqtisadiyyat
və müəssisədə idarəetmə fakültəsini iqtisadçı-menecer ixtisası üzrə
bitirib. 1992-ci ildə öz biznesini - “Günay” QSC İstehsalat-Kommer-
siya Şirkətini yaradıb və indiyədək ona rəhbərlik edir.  Ailəlidir, 3
övladı var.

Əlizaman Rəhimov iqtisad elmləri namizədi, fəlsəfə doktoru,
Ümumdünya Kompleks Təhlükəsizlik Elmləri Akademiyasının
müxbir üzvü, Təhlükəsizlik, Müdafiə və Asayiş Problemləri
Akademiyasının müxbir üzvüdür. “Qızıl Ulduz” beynəlxalq ordeninə,
Rusiya İnşaatçıları İttifaqının “İnşaatçı şöhrəti” fəxri nişanına, “İvan
Kalita” ordeninə, “Fəal vətəndaşlıq mövqeyinə və vətənpərvərliyə
görə” ictimai medalına, Moskva Dövlət Dumasının “Əmək rəşadətinə
görə” nişanına, “Rusiyanın fəxri inşaatçısı” və “Moskva vilayətinin
əməkdar inşaatçısı”, “Rusiya Federasiyasının əməkdar inşaatçısı”
fəxri adlarına, habelə Moskva vilayətinin qubernatorunun
“Minnətdarlıq” və “Faydalı işinə görə” nişanlarına layiq görülüb. 

Ötən il Əlizaman Rəhimov Moskvanın və bütün Rusiyanın
Patriarxı Kirillin fərmanı ilə Rus Pravoslav Kilsəsinin III dərəcəli
“Müqəddəs mömin Moskva knyazı Daniil” ordeninə də layiq gö -
rülüb. Elə həmin il Rusiya Prezidenti Vladimir Putin isə həm yerlimizi
“Dostluq” ordeni ilə təltif edib.

Əlizaman Rəhimovun fikrincə, Azərbaycan Prezidenti İlham
Əliyevlə Rusiya Prezidenti Vladimir Putinin apardıqları milli siyasət
xalqlarımıza uğur qazandırıb: “Rusiya ilə Azərbaycan arasında
həllini tapmayan məsələ yoxdur. İstənilən məsələni danışıq yolu ilə
pre zidentlərimiz həll edə bilirlər. Münasibətlərimizin bariz nümunəsi
kimi Azərbaycanda rus dilinin inkişafını misal gətirərdim. Bu, Heydər
Əliyevin qoyduğu siyasi kurs və bu kursu davam etdirən İlham
Əliyevin uzaqgörənliyi və siyasi savadının nəticəsidir. Biz İlham
Əliyevin ölkə daxilində sosial, iqtisadi siyasətinin səmərəsini hiss
edirik. 

“Azərbaycan diasporunun düşünən
beyinlərini birləşdirək!”

Dünya Azər baycan lıla -
rının Həmrəyliyi Gününün
qeyd olunması Azər bay canın
diaspor siya sətinin həyata
keçirilməsinə xidmət edir.
Çünki xaricdəki soy daş ları -
mızın həmrəyliyi diaspor siya -
sə tinin pri ori tet lərindəndir. Bu
bay ram ona hesablanıb ki, hər
il qeyd edil məklə 50 milyonluq
soy daşlarımız bir araya gəl -
sinlər. Bay ram ərəfəsində

“Dias  por və Lobbi” Elmi Araşdırmalar Mərkəzinin sədri, siyasi elm -
lər üzrə fəlsəfə doktoru Zaur Əliyevlə həmsöhbət olub, diasporu-
muzun fəaliyyətinə kənardan nəzər yetirdik. Qeyd edək ki, Z.Əliyev,
həmçinin AMEA-nın Fəlsəfə, Sosiologiya və Hüquq İnstitutunun
böyük elmi işçisi, Azərbaycan Turizm İnstitutunun baş müəllimidir.

– Zaur müəllim, ilk olaraq, mümkünsə, QHT-niz haqqında
məlumat verərdiniz. 

– “Diaspor və Lobbi” Elmi Araşdırmalar Mərkəzi (qısa olaraq
“D&L-EAM”) 2001-ci ildə yaradılıb. Devizimiz: “Azərbaycan
diaspo runun düşünən beyinlərini birləşdirək!”. Mərkəzin “Beyin mər -
kəzi” kimi yaranması dünyada Azərbaycan diasporunun təş kilat -
lanması, genişlənməsi, diaspor problemi ilə bağlı ciddi və ob yek tiv
tədqiqatların aparılması zərurəti ilə bağlıdır. Eyni zamanda, Mərkəzdə
Azərbaycan diasporu, lobbiçilik, geosiyasət, milli məsələ, beynəl xalq
münasibətlər, siyasi elmlər, fəlsəfə, tarix, xarici siyasət, stra teji
araşdırmalar, terrorizm, insan hüquqları, miqrasiya, insan al veri,

siyasi institutların formalaşması, hüquq və digər mövzularda təd -
qiqatlar aparılır, strateji planlar, proqramlar, konsepsiyalar hazır lanır.
Məqsədi Azərbaycanda bu istiqamətli ilk “beyin mərkəzi” olaraq pri-
oritet sahələri araşdırmaq, yeni dünya nizamında Azər bay canın güclü
olmasına çalışmaqdır. 

– Dünya Azərbaycanlılarının Həmrəyliyi Gününün qeyd
edilməsinin xaricdəki soydaşlarımızın bir araya gəlməsində nə kimi
rolu var?

– 31 Dekabr - Dünya Azərbaycanlılarının Həmrəyliyi Günü -
Azərbaycan xalqının birlik şüarının simvolik günüdür. Bu bayram
ayrı-ayrı ölkələrdə yaşayan azərbaycanlılarla əlaqələr qurmaq, onlar
arasında birlik və həmrəylik yaratmaq işində mühüm rol oynayır.
Dünya Azərbaycanlılarının Həmrəyliyi Gününün qeyd edilməsi bütün
dünya azərbaycanlıları tərəfindən artıq bir zərurətə və mənəvi ehtiya -
ca çevrilib. 31 Dekabr - Dünya Azərbaycanlılarının Həmrəyliyi Günü
bayramı dünyanın 70-dən çox ölkəsində azərbaycanlılar tərəfindən
qeyd olunur. Həmrəylik günü Azərbaycan diasporu üçün ən mühüm
bayrama çevrilib, Yeni il isə ikinci plana keçib. Həmrəylik gününü,
hətta milliyyətcə azərbaycanlı olmayıb, lakin Azərbaycanda do ğulub
böyümüş, Azərbaycan əsilli diaspor nümayəndələri də qeyd edirlər. 

– Azərbaycan diasporunun çap və elektron mediasının
fəaliyyətini necə şərh edərdiniz? 

–  Bu gün bu sahədə işlər görülür, fərdi şəkildə yaxud təşkilat
formasında nəsə edilir. Bu xəbərlər bizi sevindirir, lakin yenə də
kortəbiilik hiss edilir. Hesab edirəm ki, Diasporla İş üzrə Dövlət
Komitəsi nəzdində bir Diaspor-media mərkəzi yaradılsa, böyük işlər
görmək olar. Mütləq, məlumat bolluğu etmək lazımdır. Azərbaycanda
nəşr edilən kitabların kağız üzərində deyil, internet səhifələrində
olması zəruridir. 

– Bəs, türkdilli ölkələrin diasporlarının həmrəyliyi hansı
formadadır və qardaş ölkələrin münasibətlərinin daha da
yaxınlaşması yolunda hansı işlərin görülməsinə ehtiyac var?

– Türklər daim böyük miqrasiyalar etmiş xalqlardır. Sovetlər bir-

liyi dağılandan sonra türk xalqları müxtəlif səviyyələrdə, qurumların
təkibində təmsil olunmağa başladı. Hesab edirəm ki, bu gün
Azərbaycan və türk diasporlarının birliyi çox vacibdir. Buna çox
böyük ehtiyac vardır. Çünki bu gün Azərbaycan və Türkiyə eyni
problemlərlə üzləşir. Erməni diaspor təşkilatları və lobbisi qondarma
erməni soyqırımını dünyanın bir çox ölkələrinin parlamentlərində
tanıda biliblər. Amma biz öz həqiqətlərimizi dünyaya lazımınca
çatdıra bilmirik. Bunun əsas səbəblərindən biri sıx birgə fəaliy -
yətimizin olmamasıdır. Hesab edirəm ki, Avropada yaşayan türkdilli
xalqların diaspor təşkilatları arasında əməkdaşlıq əlaqələrinin
genişləndirilməsi, “Azərbaycan və türk diaspor təşkilatlarının birgə
fəaliy yət strategiyası”nın, “Azərbaycan və türk diaspor təşkilatları
rəhbərlərinin I Forumunun Bakı Bəyannaməsi”nin müddəalarından
irəli gələn vəzifələrin yerinə yetirilməsi istiqamətində səylərin
gücləndirilməsi, Azərbaycan və Türk Diaspor Təşkilatlarının Koor-
dinasiya Şurasının fəaliyyətinin səmərəliliyinin təmin edilməsi üçün
müvafiq tədbirlər görülsə, bu sahədə çox işlər görə bilərik.

– Diasporumuzun daha da həmrəyləşməsi üçün nələr
edilməlidir?

– Əgər bu dövlətin vətəndaşıyıqsa, bu dövlətin varlığı, əzəməti,
uca lığı üçün həmrəy olmaq hər bir kəsin içindən doğmalıdır. Məlum -
dur ki, ümumi dövlətçilik mənafeyi uğrunda birləşmək, həmrəy
olmaq, harada yaşamasından asılı olmayaraq öz vətəninin təəs süb ke -
şinə çevrilmək bacarığı millətin və dövlətin qüdrətindən xəbər verir.
Müa sir qloballaşma və inteqrasiyalar bu milli birliyi əsas zəru rət -
lərdən biri kimi ortaya qoyur. Bax, bunu da nəzərə alaraq həmrəy ol -
maq hər bir kəsin borcudur.

28.12.2013

“Yaşadığın ölkənin cəmiyyətinə 
inteqrasiya etmək vacibdir”

İctimai fəaliyyətimizin özəl -
liyi ondadır ki, hər nə ediriksə, sırf
Vətən-Azərbaycan üçün edirik. Bu
baxımdan xaricdə yaşa yan soy -
daşlarımızın da Vətən naminə
həyata keçirdiyi diaspor fəaliyyəti
xüsusi qeyd edilməlidir. Elə
İsveçdə yaşayan Nadir Xan kişiyev
Hollenbrand da “Azər baycan na -
minə” cəmiy yə tinin sədri olaraq
bu amala xidmət edir. Qeyd edək
ki, Nadir müəllim Biləsuvar rayo -
nunda anadan olub. Ali təhsilini
Ru siyanın Sankt-Peterburq şəhə -
rində alıb. Ar tıq 14 ilə yaxındır İsveçin Stokholm şəhərində ya şayır.
Ailəlidir.

– İsveçdəki Azərbaycan diasporunun birliyi hansı səviy -
yədədir?

– Zənnimcə, Azərbaycan diasporu hər zaman bir olub. İsveçdə
bir neçə Azərbaycan təşkilatı var. Və “Azərbaycan naminə”
cəmiyyətinin Vətənimiz üçün çalışan bütün təşkilatlarla münasibəti
qənaətbəxşdir. Hələ ki, bu təşkilatlar arasında ciddi bir parçalanma
faktı qeydə alınmayıb. 

– Sizcə, İsveçdəki diasporumuz isveçliləri maraqlandıracaq
hansı tədbirlər keçirməlidirlər?

– İsveçliləri yalnız mədəniyyətlə əlaqədar tədbirlər maraqlandıra
bilər. Azərbaycanlı rəssamların sərgiləri, faktlara əsaslanaraq
Azərbaycan tarixini gözəl tanıda biləcək sərgilər- Azərbaycanın gözəl
guşələrini əks etdirən fotoların sərgisi və ya konsert proqramları-

klas sik musiqi və ya muğam gecələri isveçlilərə Azərbaycanı daha
yaxşı tanıda bilər. Başqa millətləri deyə bilmərəm, amma isveçlilər
incəsənəti çox sevirlər. Məhz zəngin mədəniyyətimizi tərənnüm edən
tədbirlərə çox yer ayırsaq, inanın ki, isveçlilərin böyük marağına
səbəb olmuş olarıq. 

– İsveç cəmiyyətinə inteqrasiya olunmağın hansı özəlliyi var?
– Dinini, dilini, mədəniyyətini unutmamaq şərti ilə yaşadığın

ölkənin cəmiyyətinə inteqrasiya etmək vacibdir. Təsəvvür edin ki,
hər gün isveçcə danışırsan, ətrafındakı insanlar isveçlilərdir...
Azərbaycanı yalnız ürəyində qoruyub saxlayırsan, bir də xəyalında...
Azərbaycanca danışdığın məkan isə yalnız evinin içidir... Vətəndaşı
olduğun ölkənin ictimai və siyasi həyatında iştirak edirsən və bu
ölkənin iqtisadiyyatından faydalanırsan və s. 

– İsveçdə sizə Azərbaycanı daha çox nə xatırladır?
– Gülməli də olsa, demək istərdim ki, İsveçdə ən çox işlədilən

ədva darçındır. Darçının ətri, qoxusu mənə Novruz bayramını
xatırladır. Sanki həyətdə tonqal qalanıb, insanlar bayram əhvali-
ruhiyyəsindədirlər, şəkərburalar, paxlavalar xonçada, səməni
yamyaşıl, belində qırmızı kəmər və s. Ümumiyyətlə, Azərbaycanımı
mənə xatırlatmaq lazım deyil. O, hər zaman mənim ürəyimdə,
dilimdədir. 

– Siz uzun müddətdir ki, İsveçdə yaşayırsınız. Azər baycanla
əlaqəniz varmı? 

– Hərdən hər şeyi atıb Bakıya qaçmaq istəyirəm. Əlbəttə ki,
Azər baycan tərəfindən keçirilən bütün tədbirlərdə məmnuniyyətlə
iştirak edirəm. Azərbaycan elə inkişaf edir ki, heç macal tapıb bütün
prosesləri izləyə bilmirsən. Ölkə başçısının regionda apardığı müs -
təqil balanslı siyasət ölkə stabilliyini daim tarazlayır. Çox sevindiri-
cidir ki, Azərbaycan bu gün digər öndə gedən ölkələrdən heç nə ilə
seçilmir. Artıqdır ki, əksik deyil. Əminəm ki, qürbətdə yaşayan
həmyerlilərimiz eynən mənim kimi Azərbaycanımızla fəxr edirlər. 

27.01.2014

“Biz hər işimizi Azərbaycan 
adına edirik”

İnsanın xaricdə ömür-günü
nə qədər xoş keçsə də, yenə də hər
zaman içində Vətən həsrəti nis-
gilini yaşayır. 30 ildən çoxdur ki,
Vətəndən kə narda ya şayan
azərbaycanlı professor, hazırda
İsveç-İndoneziya Universitetinin
vitse-prezidenti olan Səid İran-
doust da belə soy daş larımız -
dandır. İsveç vətəndaşı olan Səid
müəllim 1960-cı ildə Təbriz
şəhərində anadan olub. 

– Əldə etdiyiniz elmi nə -
ticələr dünya və Azərbaycan elmi
üçün hansı yeniliklər gətirir?

– Mənim elmi axtarışlarım qaz-maye proseslərinin kata -
litikləşdirilməsinə, kinetika, həcmin ötürülməsi və axının ölçülməsinə
və reaktorların modelləşdirilməsinə və onların layihələndirilməsinə
həsr olunub. Uzun illər yeni monolit reaktorlar üzərində işlədim.
Əməkdaşlarımla ilk olaraq biz bu işlərə başlamışıq. Bu və digər
məsələlərlə bağlı dünyanın məşhur jurnallarında çoxlu elmi
məqalələrim dərc olunub. Çalışmışam elmi tədqiqatlarımı günün
tələblərinə uyğunlaşdırım. Əldə etdiyim elmi nəticələrin tətbiqinə nail
olmuşam. Həmçinin tədris sahəsində bir sıra sistemli araşdırmalar
aparmışam. Avropa və Asiya qitələrinin ali təhsil qəbulu üzrə
işləmişəm. 

– Yaşadığınız ölkələrdə Azərbaycanın tanınması istiqamətində
hansı işlər görürsünüz?

– Biz Tailandda bu istiqamətdə çox işlər gördük. Azərbaycanın
rabitə və informasiya texnologiyaları nazirini Tailanda dəvət etdik.

Keçən il noyabr ayında Tailandda Beynəlxalq Telekommunikasiya
ənənəvi illik "İTU Telecom World" sərgi-konfransı keçirildi. Orda
Azərbaycanla da bağlı sərgi təşkil edilmişdi. Biz istəyirik ki,
Azərbaycanla Tailandın müxtəlif sahələr üzrə əlaqələrinin daha da
in kişaf etdirilməsi üçün effektiv bir forma tapaq. Bu axtarışlar
ikitərəfli aparılmalıdır.

Biz hər işimizi Azərbaycan adına edirik. Hamı məni azər -
baycanlı alim kimi tanıyır. Əlimizdən nə gəlirsə Azərbaycan üçün et -
məyə hazırıq. Harada olursaq olaq, azərbaycanlı olduğumuzu yaddan
çıxarmamalıyıq

– Ümumiyyətlə, Azərbaycan haqqında indoneziyalılarda hər
hansı məlumat varmı?

– Təəssüf ki, Tailandda Azərbaycan haqqında çox az məlumatlar
var. Amma İndoneziyada Azərbaycanı tanıyırlar. Azərbaycanı bu re-
gionda daha artıq tanıda bilmək üçün çox fəaliyyətlər göstərmək
lazımdır. Hamımızın borcudur ki, bu işi layiqli şəkildə edək. 

– Azərbaycanla əlaqəniz varmı? 
– Xəzər Universitetində çoxlu tanışlarımız var. Bir də Rabitə və

İn formasiya Texnologiyaları Nazirliyi ilə sıx əlaqələrimiz var. 
Mən Dünya Azərbaycanlıları Konqresinin üzvüyəm. 2006-cı ildə

Bakı şəhərində keçirilən Dünya Azərbaycanlılarının II Qurultayında
iştirak etmişəm. Həmin zaman Prezident İlham Əliyev tərəfindən
“Tərəqqi” medalı ilə təltif olunmuşam. 

– Öz elmi potensialınızı gəlib Azərbaycana sərf etmək
istərdinizmi?

– Məqsədim bundan sonrakı həyatımı Azərbaycana sərf etmək
və iş təcrübəmi daha yeni perspektivli qurmaq, Azərbaycan Res -
publikasının inkişafı naminə xidmət etməkdir.  Azərbaycan bizim Və -
tənimizdir. Nə qədər də xaricdə olsaq, insana öz Vətəninin yerini
vermir. İnşallah, tez-gec  qismət olacaq ki, biz də gəlib öz Azər -
baycanımızda xidmət göstərə bilək. Geniş elmi, biznes və s. əlaqə -
lərim var. İstərdim ki, bunları gətirib öz Azərbaycanımızda istifadə
edək. 

04.03.2014

“Hollandiyada sözümüzü deyə bilirik”

Hər hansı xarici ölkədə
soydaşlarımızın bir araya gəl -
məsi, həmrəyliyi diaspor siya -
sətinin prio ritetlərindəndir.
Ni  der land Kral  lığında yeni
fəaliy  yətə baş layan Hollandiya
Azər baycan Evinin də əsas məq -
sədlərindən biri budur. Təş kilatın
ofisinin girişində üçrəngli bayra -
ğımızın dalğalanması hər biri -
mizə qürur verir. Qeyd edək ki,
Hollandiya Azərbaycan Evinin
sədri uzun müddətdir ki, diaspor
sahəsində çalışan Elxan Mir -
həşimlidir. O, 1966-cı ildə Qu -
badlı rayonunda anadan olub.
Sumqayıtda orta təhsil alıb. 1984-1986-cı illərdə hərbi xidmətdə olub.
Bakı İnşaat Mühəndisləri Universitetinin məzunudur. 2001-ci ildən
Niderlandda yaşayır. Ailəlidir. Mirələkbər, Mədinə və Aidə adlı 3
övladı var.

– Hollandiya Azərbaycan Evini yaratmaqda məqsəd nədir?
– Məqsədimiz Niderlanddakı azərbaycanlıların yerli xalqa

inteqrasiyasını daha da artırmaqdır. Ümumiyyətlə, hədəfimiz holland-
lara öz tariximizi, mədəniyyətimizi, milli kimliyimizi tanıtdırmaqdır.
Həmçinin yeni yaradılmış bir təşkilat olaraq məqsədimiz bütün
təşkilatlarla bərabər Hollandiyada Azərbaycan diasporunu, sözün
həqiqi mənasında, birlik və həmrəylik şəklində fəaliyyətə gətir mək -
dir. Məqsədimiz həm də Hollandiyadakı gənclərimizi milli vətən -
pərvər ruhda böyütməkdir. Bu gənclər daha aktiv işləyəcəklər. Çünki
onlar orada təhsil alıblar və artıq inteqrasiya olunublar. 

– Azərbaycandan gedib Hollandiyada təhsil alan gənclərimizə
hansı dəstək göstərə biləcəksiniz? 

– Bizim hələ təşkilat yaranmamışdan qabaq fikrimiz var idi ki,
Azərbaycandan gəlib Hollandiyada təhsil alan gənclərimizə dəstək
olaq. Təşkilat yaratdıqdan sonra, biz bu işi planlı şəkildə həyata
keçirəcəyik. Biz bu gənclərlə əlaqələr yaradacağıq. Çalışacağıq onlar
özlərini Hollandiyada yalnız hiss etməsinlər. Təşkilatı həm də ona
görə yaratdıq ki, belə gənclərin hər hansı problemləri olanda bizə də
müraciət etsinlər. Elə tələbələr var ki, bayramlarda, tətillərdə
Azərbaycana gedib-gələ bilmirlər. Biz çalışacağıq ki, həmin tələbələr
burada yaşayan həmyerlilərimizin evlərində qonaq kimi qalsınlar və
tətillərini burada keçirsinlər. 

–  Ermənilər Hollandiyada azərbaycanlılara qarşı hansı yalan-
lardan istifadə edirlər?

– Ermənilərin azərbaycanlılara qarşı ən böyük yalanı odur ki,
onlar gəlib Hollandiyada azərbaycanlı qaçqın kimi qeydiyyata
düşürlər. Hələ 2002-ci ildə mən belə bir halla rastlaşdım. Bir holland
kilsəsinin qəzetində Azərbaycanda olan 1 milyon qaçqın erməni
qaçqını kimi verilmişdi. Bir azərbaycanlı kimi bunu özümə heç cür
sığışdıra bilmədim. Mən həmin mətbuatla əlaqə saxlayıb öz etirazımı
bildirdim. Bundan sonra həmin qəzet növbəti nömrədə təkzib verdi. 

Biz Hollandiya-Azərbaycan Evi olaraq ermənilərin işğalçılıq
siyasəti, 20 faizə yaxın ərazilərimizin hazırda erməni işğalı altında
olması, Xocalı soyqırımının beynəlxalq miqyasda tanıdılması
istiqamətində “dəyirmi masa”lar, konfranslar təşkil edəcəyik. Hesab
edirəm ki, Azərbaycandan kənarda fəaliyyət göstərən hər bir diaspor
təşkilatı bu kimi məsələlərdə bir qədər də aktivlik nümayiş etdirsə,
biz daha çox uğurlara imza atmış olarıq. Azərbaycan xalqının başına
gətirilən müsibətlərin dünya ictimaiyyətinə çatdırılması, ona hüquqi-
siyasi qiymətin verilməsi üçün yorulmadan çalışmalıyıq. Yeri
gəlmişkən, biz hazırda Xocalı həqiqətləri ilə bağlı kitab üzərində
işləyirik. 

– Diasporun öz işini daha da gücləndirməsi üçün hansı
addımların atılmasına ehtiyac var?

– Düşünürəm ki, diaspor təşkilatları olaraq daha çox işlər görə
bilərik. Çünki bunun üçün potensial var. Həmçinin hədəfimiz də
məlumdur. Sadəcə, görülən işlərə dəstək vermək və daima işləmək
lazımdır. Özü də işlər planlı şəkildə olmalıdır, pərakəndə halda deyil.
Biz öz problemlərimizi, dərdimizi artıq bilirik. Artıq bağlı qapılar
arxasında özümüzün deyib, özümüzün eşitdiyi bəs edər. Hesab
edirəm ki, bundan sonra qapıları açıb holland təşkilatları ilə çalışmaq
zamanıdır. Yəni bu gün biz Hollandiyada öz sözümüzü deyə bilirik.
Biz çalışacağıq ki, Hollandiyada mədəni tədbirlər keçirməklə yanaşı,
siyasi partiyalarla da əməkdaşlıq edək. Elə siyasi partiyalar var ki,
hakimiyyətdə deyillər. Amma bilmək olmaz, 5 ildən sonra
hakimiyyətə gələ bilərlər. Eyni zamanda yerli xalqla da işimizi
aktivləşdirəcəyik. Ümumiyyətlə, diaspor işində fasilə olmadan
fəaliyyət göstərəcəyik. 

– Ötən illərlə müqayisədə bu gün hollandların Azərbaycanı
tanımasında nə dərəcədə irəliləyiş var?

– Ötən illərlə müqayisədə hollandların bu gün Azərbaycan haqda
fikirləri çox dəyişib. Məsələn, 15 il bundan qabaq onlara Azərbaycan
adını deyəndən çox da tanımırdılar. Amma bu gün Azərbaycanın
qazandığı siyasi-iqtisadi uğurlar, apardığı informasiya savaşı öz
müsbət nəticələrini verib. Ölkəmizdə keçirilən müxtəlif səpkili
beynəlxalq tədbirlər də tanınmamıza çox böyük təsir edib. Bu
baxımdan Azərbaycanın Niderland Krallığındakı səfirliyi də aktiv
fəaliyyət göstərir, diasporumuzla da çox yaxşı əməkdaşlıq edir.
Səfirimiz Mirhəmzə Əfəndiyev çox bacarıqlı diplomatdır. 

Diaspor təşkilatları da davamlı olaraq Azərbaycanın təbliği
istiqamətində təbirlər keçirirlər. 

31.03.2014 

“Özümüzü dünyaya tanıtmaq üçün 
planlı fəaliyyət lazımdır”

Müsahibimiz Ufuk Kamal
Köln Azərbaycan -Türk Kültür və
Dayanışma Cəmiyyətinin sədridir.
O, İqdırda doğulub. Atatürk Uni-
versitetinin məzunudur. 1993-cü
ildən Almaniyada yaşayır.

– Köln Azərbaycan-Türk
Kültür və Dayanışma Cə miyyəti
nə vaxt yaradılıb və əsas fəaliyyət
istiqamətləri hansılardır?

– Cəmiyyətimiz 1990-cı ildə
20 Yanvar hadisələrindən sonra
mart ayında yaradılıb. 1990-cı ildə
Av ropanın əksər şəhərlərində
Azər baycan dərnəkləri quruldu.  

Bu cəmiyyətlər Azərbaycanın
haqq səsini Avropada yaymaq üçün mitinqlər, seminarlar, toplantılar
və yeri gəlincə də konsertlər etdilər.

Bizim dərnəyin indiki fəaliyyət istiqaməti keçmişdə olduğu
kimi, türk cəmiyyətləri ilə birgə Azərbaycan həqiqətlərini tanıtmaq
və Azərbaycana qarşı olacaq hər hansı neqativ hərəkətlərin qarşısını
almaqdır.

– Ermənilər dünyanı qondarma soyqırımının tanın masına cəlb
edir. Türkiyə ermənilərin “soyqırımı” məsələsində yalan olduq la -
rına dünyanı nə dərəcədə inandıra bilib?

– Ermənilərin bu andakı ən böyük məqsədi 2015-ci ildə qon-
darma soyqırımının 100 illiyini çox böyük təxribatlarla qeyd
etməkdir. Onlar öz işlərini gizli və orqanizə şəkildə edirlər. Bu prob-
lem də həm Türkiyənin, həm də Azərbaycanın problemidir. Bu
mövzuda dünyanı inandıra bilmək o qədər də asan bir iş deyil. Çünki

dünya bu məsələyə gerçək və yalan olaraq deyil, bir xristian gözü ilə
baxır. Türkiyə nə qədər sənəd ortaya qoysa da, heç kimsə dönüb bu
sənəd doğrudurmu, saxtadırmı, deyə baxmır. Dəfələrlə Türkiyə
tarixçiləri və bu istiqamətdə çalışanlar “biz hər zaman arxivləri
açmağa razıyıq” desə də, kimsə dönüb baxmayıb.

– Qondarma erməni soyqırımına qarşı mübarizə aparmaq
üçün Azərbaycan-Türkiyə diasporu birgə hansı addımlar
atmalıdır? 

– Bu gün dünyada yəhudi və erməni diasporu necə çalışırsa, biz
də elə çalışmalıyıq. Planlı, proqramlı şəkildə yeri və zamanına görə
gizlilik içərisində çalışmalıyıq. Xüsusən də bizim mədəniyyətimizi,
ədəbiyyatımızı, tariximizi ön plana çıxarmalıyıq. Türk təşkilatları da
planlı olaraq parçalandı, amma yenə də lobbiçilik olaraq türk
dərnəkləri çox böyük potensiala sahibdir və biz də bu cəmiyyətlərlə
orqanizə bir şəkildə hələ çalışırıq.

– Bu gün özümüzü dünyaya Azərbaycan-Türkiyə birliyi olaraq
tanıda bilmişikmi?

–  Özümüzü dünyaya tanıtmaq üçün planlı fəaliyyət lazımdır.
Bu da bizdə hələ tam formalaşmayıb. Bizdə görülən işlərin heç biri
Azərbaycanı dünyaya tanıtmaq üçün yetərli deyil. Biz, sadəcə,
Avropada deyil, Türkiyədə belə, Azərbaycan siyasətini, tarixini, Azər -
baycan mədəniyyətini lazımi qədər tanıtmamışıq. Bizim fəaliy -
yətlərin hamısı öz-özümüzədir. Toplantılar edib problemlərimizi
öz-özümüzə anladır, sonra da evlərimizə gedirik.

– Azərbaycan diaspor qurumları ilə əlaqələriniz hansı
formadadır? 

–  Azərbaycan diaspor qurumları ilə əlaqələrimiz şəxsi olaraq
yüksək səviyyədədir. Amma ümumi olaraq çox zəifdir. İldə bir-iki
dəfə toplanmaq bu işlər üçün bəs etmir. Hələ Avropada bir
mərkəzimiz yoxdur. Amma şəxsi olaraq bütün diaspor qurum -
larındakı dostlar və Avropadakı cəmiyyətlər bir-birini tanıyır.

07.04.2014

Alman məktəblilərinə dərs 
keçən azərbaycanlı

Almaniyada təhsil sahəsində
çalışan soydaşlarımızın da sayı az
deyil. Almaniyada yaşayan elə
azərbaycanlı alimlər var ki, onların
elmi ixtiraları nəticə sində yeni-yeni
zavod və müəssisələr açılıb. Hətta
bu gün alman uşaqlarına yazıb-
oxumağı öyrədənlər arasında azər -
bay canlılar da var. Müsahibimiz
Şəfəq Azər də belələrindəndir. O,
hazırda Almaniyada Wolfenbüttel
şəhərində ibtidai məktəbdə pe -
daqoq-müəllimə olaraq çalışır.
Eyni zamanda ictimai-sosial fəaliy -
yətlə də məşğul olur. Qeyd edək ki,

Şəfəq xanım aktiv olaraq Hötzum Alman Mədəniyyət Mərkəzinin və
eləcə də ailəlikcə idman cəmiyyətinin aktiv üzvüdür. Həmçinin Dünya
Gənc Türk Yazarlar Birliyinin (DGTYB) və Türkiyədə çap olunan
“Töre” dərgisinin Almaniya təmsilçisidir.

– Almaniyaya nə vaxt gedibsiz? 
– Biz Almaniyaya həyat yoldaşımın işi ilə əlaqədar 15 il əvvəl

gəlmişik. O, Braunşvaiq Texniki Universitetində işləməyə gələndə
biz 9 ay idi ki, evlənmişdik. Mən də zamanla Almaniyaya assimil -
yasiya olmamaq şərti ilə dilimizi, dinimizi, adət-ənənələrimizi
qoruyub saxlayaraq, Almaniya dövlətinə inteqrasiya olundum.

Azərbaycan diasporunun Avropada və dünyada tanınmasını mən
də bir vətəndaş olaraq özümə borc bilirəm və bu yolda əlimdən gələni
edirəm. İctimai fəaliyyətim hər bir anda ölkəmi tanıtmaqla, təmsil
etməklə yanaşı, təmsilçisi olduğum jurnal və birliyin Almaniyada,
eyni zamanda Avropada layiqli yerə gəlməyinə çalışmaqdır.

– Almaniya təhsilin inkişafına görə öndə gedən ölkələrdən sa -
yılır. Bir azərbaycanlı olaraq bu ölkədə pedaqoji fəaliyyət gös tərmək
sizin üçün çətin deyilmi? 

– Həm dil baxımından, həm də Almaniyada ilk iş ilim olduğu
üçün çətinliklərim çox oldu. Amma yavaş -yavaş bütün çətinliklərin
öhdəsindən gəlməyə başladım. Avropa ölkələrinin əksəriyyətində
uşaqlar demokratik fikirli olduqları üçün, mən də azad düşüncəli
birisi kimi onlarla işləməkdən zövq alıram. Biz tək almanlarla deyil,
əcnəbi uşaqları ilə də işləyirik. Hazırda işlədiyim məktəbdə 18 xarici
ölkədən olan uşaqlara dərs keçirik. Siz düşünün ki, bizim üzərimizə
nə qədər böyük məsuliyyət düşür. Biz müəllimlər üçün irq, millət böl-
güsü yoxdur, biz yalnız işlərimizi layiqincə yerinə yetirmək üçün
çalışırıq. Mən başqa müəllimlərdən fərqli olaraq şagirdlərə qarşı bir
xarici kimi yalnız humanist düşüncələri aşılayıram ki, kimsə məndən
narazı olmasın. Axı mən azərbaycanlıyam və bunu uşaqlara müəllim
heyətinə nümunəvi şəkildə çatdırmalıyam. Bunun üçün başım çox
bəlalar çəkir, amma mən tərəzinin gözünü taraz saxlamağa, səbirli
olmağa çalışıram. 

– Azərbaycanla müqayisədə alman gənclərinin elm və təhsilini
artırması üçün marağı necədir? 

– Alman gənclərinin maraqları çoxşaxəlidir. Onlarda Azərbaycan
gənclərindən fərqli olaraq maraq dairəsini artırmaq üçün o qədər
imkanlar var ki, sadalamaqla bitməz. Hələ orta məktəbdə oxuyarkən
uşaqlar Təhsil Nazirliyinin dəstəyi və şirkətlərin köməyi ilə bir çox
sahələrlə tanış olurlar. Bunlar təkcə olimpiada yarışmaları deyil, bir
çox elmi araşdırmalar, iqtisadi inkişaf proqramlarıdır ki, şagirdlərə
təklif edirlər. Kim hansı sahəni istəyirsə, o sahəni sərbəst şəkildə seçir
və biliklərini o istiqamətdə gücləndirirlər. Gənclərdə əsas maraq isə
ideyalarını həyata keçirərək qazanacağı maddi gəlirdir. Yəni Al-
maniyada, demək olar ki, bütün mütəxəssislər  çox yüksək şəraitdə
yaşayırlar. 

21.04.2014

Dnepropetrovskdakı diaspor üzvünün 
Laçın həsrəti

Ukraynada məlum hadisələr
baş versə də, Azərbaycan dias-
poru bu ölkədə öz aktivliyini sax -
layır. Bu baxımdan Ukray nanın
Dnepropetrovsk şəhə rindəki soy -
daşlarımızın da fəaliyyəti diqqəti
çəkir. Elə müsahibimiz Eldar
Tağıyev də Dnep ropet rovsk dakı
diasporumuzun pioner lə  rindəndir.
Qeyd edək ki, E.Tağıyev 1955-ci
il də Laçında ana  dan olub. 1972-
ci ildə ADU-nun Tarix fakültəsinə
daxil olub. 1977-ci ildə ADU-nu
bitirib. Qısa pedaqoji fəaliyyəti
olub. 1983-cü ildə Laçında ailə
qurub. 1985-ci ildən Ukraynanın

Dnepropetrovsk şəhərində yaşayır. Rəşad, Anar, Elnur adlı üç oğlu
var və onların hər üçü ali təhsillidir. 

– Laçında sonuncu dəfə nə vaxt olubsunuz?
– Laçının işğalı günü. 1992-ci ildə mayın 8-də artıq radiostan-

siyalardan təzadlı məlumatlar gəlirdi. Şuşanın işğalı barədə xəbərlər
yayıldı. Bu xəbəri həzm etməyə güc tapmaq insanın dözümlü, canlı
olmamasına əyani sübutdur. Mayın 12-si Bakıya uçdum. Döyüşmək
üçün Laçında qalanlardan başqa, əhali bölgəni tərk etmişdi. Təbii ki,
mənim rayondakı evimin qapısı bağlı qalmışdı. 2 gün sonra dayımın
işlədiyi müəssisənin yük maşını ilə Laçına yollandıq. Laçının ilk
kəndinə- Güləbirdə çatdıq. Çoxlu tanışıma rast gəldim. Dedilər ki,
dinc əhali rayonu tərk edib. Yolumuza davam etdik. Gecəyə yaxın
Laçının “Poçt” deyilən yerinə çatdıq. Şuşa yolu üstə dayanan tank,

Yaqub bulağı üstündəki gənc əsgərlər, yüklü maşınlar, bir sözlə, silah
səsi gəlməsə də, döyüş bölgəsinə yaxınlıq hiss edilirdi. Şəhərdən işıq
gəlmirdi. Hər yer qaranlıq idi. Çiskinli havada rayon mərkəzindəki
evimizə yollandıq. Açarla evimin qapısını açdım. Hər şey yerində idi.
Qayıtdıq şəhərin çıxacağına. Xarab bir yük maşınında Zəngilana tərəf
yollandıq. Səhərə yaxın sürücü bizi öz evlərinə gətirdi. Bir neçə saat
yatdıq. Yenidən başqa bir maşınla Laçına qayıtmaq istədik. Qubadlı
ilə sərhədimizdəki qərargaha çatdıq. Artıq hərbçilər də burada idi.
Dedilər ki, rayonu tərk ediblər. Laçın ermənilərdədir. Geriyə, Bakıya
qayıtmalı olduq. Yaxşı ki, ölüm ayağında olan doğma yurdumu
ziyarət edə bildim. Amma heç özünə yaraşan tərzdə ölmədi Laçın...
Yiyəsiz, tənha öldü Laçın.

– Siz nə vaxtdan diaspor fəaliyyətinə qoşulubsunuz? 
– 1988-ci ildən diaspor fəaliyyətinə qoşulmuşam. Doğrusu,

Dnep ropetrovskda onu yaradanlardan biri olmuşam. Səhvlərlə dolu
uzun bir yol keçmişik. Amma heç də az iş görməmişik. Ən əsası,
bizdən əvvəl gedilməmiş yolda cığırlar açmışıq. Qarabağ müharibəsi
dövründə yaşadığım şəhərin azərbaycanlılarının fəaliyyəti diaspor
tarixinə qızıl hərflərlə yazılacaq. Kifayət qədər ziyalı gücünə malik
olmağımız və hakimiyyət çəkişmələrindən kənarlığımız, lazım olan
an bizi mütəşəkkil qüvvəyə çevirməyə imkan yaradır. Qarabağın azad
edilməsi bizim fəaliyyətimizin ana xətti olub və olacaq.

– Ukrayna Azərbaycanlıları Konqresinin Ukraynadakı
azərbaycanlıların birləşməsində hansı rolu var?

– Bu gün UAK adlandırılan qurum fəaliyyət göstərmir. Formal
olaraq 2 yerə parçalanan Ukrayna azərbaycanlıları icması, ölkədə baş
verən məlum hadisələrlə əlaqədar vahid mərkəzləşməyə doğru atdığı
uğurlu addımları dayandırmağa məcbur oldu. Bununla belə, ölkənin
bütün vilayətlərində yaşayan fəal həmyerlilərimiz milli maraq -
larımızın sadiq keşikçisi rolunun öhdəsindən ləyaqətlə gəlirlər. Son
illərdə təhsil almaq üçün Ukraynanı seçən azərbaycanlı gənclər də,
ümumi işimizə layiqli töhfələr verdilər. Bugünkü fəaliyyət kütlə -
vilikdən çox, fərdilik üzərində qurulub. İllərcə kifayət qədər təcrübə

toplamış icmamız, hələlik üzərinə götürdüyü məsuliyyətin öhdə sin -
dən gələ bilir. Dövlət orqanlarındakı vaxtaşırı dəyişikliklər siyasi
çevrilişlərə marağı az olan və sabitliyə meyilli azərbaycanlıları vəzifə
tutmaq həvəsindən uzaq salıb. 

– Bəs, diaspor qurumları arasında koordinasiya varmı?
– Unutmayaq ki, insanların vahid komanda və nizamnaməyə

tabe olması, ordudan başqa, heç bir halda mümkün deyil. 1988-ci
ildən başlayaraq Ukraynanın müxtəlif şəhərlərində yaranan Azər -
baycan cəmiyyətləri ermənilərə qarşı fəaliyyətdə vahid ideoloji əsasa
söykəndiklərindən fikir ayrılıqları nəzərə çarpmırdı. Əsrin axır larında
real qüvvəyə malik olmayan kağız üzərindəki cəmiyyətlərin də
iştirakı ilə UAK yaradıldı. Dövlət dəstəyi görən icma sədrlərində
"ulduz xəstəliyi"nin mikrobları görünməyə başladı. Bir sözlə,
kütləvilikdən fərdiləşməyə dönüş başladı. Bu təbii prosesi faciə kimi
qəbul edən bizlər, uzun zaman "birliyi qorumaq" adı ilə yeniliyə qarşı
çıxdıq. Gəmisini bütün heyət tərk edən və yeni komanda yığmaqda
aciz qalan kapitanlar, yəni uzun illər sədrlik iddiasından əl çəkmək
istəməyənlər belə, islahatların vaxtı çatdığını başa düşdü. Artıq, bizim
fəaliyyətdə olan təşkilatlarımız konkret layihələrlə çalışır. Peşəkarlıq
ön plana keçir və gənc nəsil idarəetməni öz əlinə alır. Bacarıqlı in-
sanlar isə lazım gələndə mübahisə etməyi də bacarırlar və ümumi iş
naminə şəxsi anlaşılmazlıqları kənarlaşdıra bilirlər. 

16.05.2014

“Ruhən Azərbaycanda yaşayıram” 

Vətəndən uzaqda vətənlə
yaşayanları, doğma el-oba nis-
gilini ürəyində gəzdirən xaricdəki
soydaşlarımızı axtarıb tapmağı,
onlarla həmsöhbət olmağı, bir di-
aspor jurnalisti olaraq artıq
özümüzə borc bilirik. Budəfəki
həmsöhbətimiz Rusiyada yaşayan
həmyerlimiz Söhrab İbrahimov-
dur. Qeyd edək ki, S.İbrahimov 10
iyul 1974-cü ildə Laçın rayonunun
Alıqulu kəndində anadan olub. İlk
əmək fəaliyyətinə Rusiya Feda -
rasiyasının  Yaraslavl Şin zavo-
dunda başlayıb. 1992-ci ildən
sahibkarlıq fəaliyyəti ilə məşğul olur. 1997-ci ildə Beynəlxalq İqti-
sadiyyat və Hüquq İnstitutuna qəbul olunub. 2002-ci ildə həmin ins -
titutun Hüquq fakültəsinin "Dövlət idarəetməsi" ixtisasına yiyələnib.
Yaroslavl şəhərində fəaliyyət göstərən "Vivat" tikinti firmasının hüquq
məsləhətçisi vəzifəsində çalışır. 2007-ci ildən "Mila" firmasının di-
rektorudur. 2009-cu ilin iyun ayından Ümumrusiya Azərbaycan Kon-
qresinin Yaroslavl şəhər şöbəsinin sədridir. 2009-cu ildən Rusiya
Federasiyasının hakim "Yedinaya Rossiya" partiyasının üzvü,
partiyanın ilkin dairələrindən birinin katibi, şəhər sovetinin siyasi
bürosunun üzvüdür. Ailəlidir, Aysel, Sona və Mədət adlı üç övladı var.

– Söhrab müəllim, sizi ucqar dağ kəndindən böyük Rusiyaya
aparan yola nəzər salaq ...

– Mənim Rusiyaya gəlişim 1991-ci ilə təsadüf edir. Həmin il
Pircahan kənd orta məktəbini əla qiymətlərlə bitirib, ali məktəbə
qəbul olunmaq üçün sənədlərimi Mirzə Fətəli Axundov adına

Azərbaycan Pedaqoji Rus Dili və Ədəbiyyatı İnstitutunun Rus dili
və ədəbiyyatı fakültəsinə verdim. Ancaq qəbul ola bilmədim. Rus
dilini mükəmməl öyrənmək və təhsil almaq məqsədi ilə Rusiya
Federasiyasında yaşayan dayımın yanına getməyə qərar verdim. Elə
o vaxtdan Yaroslavl şəhərində yaşayıram.

– Laçın rayonunun işğalından 22 il keçir...
– Çox çətindir... 22 ildir ki, Qarabağın, doğulduğum Laçın rayo -

nunun həsrəti ilə yaşayıram. 22 il az bir zaman deyil, bu vaxt ərzində
çox şeylər dəyişib. Ancaq dəyişməyən bir hiss var, o da Laçın sevgisi,
Laçın həsrətidir. Baxmayaraq ki, Rusiya Federasiyasında yaşayıram,
bu ölkənin vətəndaşlığın daşıyıram. Ancaq qanımla, canımla Azər -
baycana bağlıyam. Cismən burada olsam da, ruhən Azərbaycanda
yaşayıram. Hər an, hər dəqiqə ürəyim, fikrim vətənimdədir. Bütün
azərbaycanlılar kimi mən də Ali Baş Komandanımızın əmrini
gözləyirəm. Nə vaxt bu əmr verilsə, tək mən yox, ətrafımda olan
bütün insanlar torpaqlarımızın düşməndən azad olunması üçün
canımızdan belə keçməyə hazırıq. Təki Laçına qayıdaq, Qarabağa
qayıdaq. Əsir düşən torpaqlarımızn azadlığı, oğul, qız, qohum
görüşünə həsrət qalan ata-babalarımızın məzarı bizdən bunu tələb
edir. Biz buna nail olmalıyıq ki, gələcək nəsillərin qarşısına üzüağ,
alnıaçıq çıxa bilək!

– Laçın yaddaşınızda necə qalıb?
– Laçını xatırlamamaq mümkün deyil. Laçın bizim ürəyimizdir,

silinməz xatirəmizdir. Doğulduğum Alıqulu kəndinin çox gözəl
mənzərəsi var idi. Bəlkə də, sözlə bunu təsvir edə bilmərəm.
Əsrarəngiz təbiətə malik, kiçik, amma mədəniyyət, tarix baxımından
böyük və qədim bir kənd idi. Minillik bir tarix yatırdı bizim
kəndimizdə. Eramızdan əvvələ və orta əsrlərə aid çoxsaylı Alban abi -
dələri var idi. Demək olar ki, yuxularımdan çıxmır gəzdiyim yerlər,
təbiətinə heyran olduğum o kənd. Hər gün, hər an fikirləşirəm ki, geri
qayıtsaq, orda qoyub gəldiyim ayaq izlərim, uşaqlıq xatirələrim
yerində olacaqmı, görəsən? Gözüyumulu tapa biləcəyim o yollar,
cığırlar dururmu, görəsən?

94

Ôóàä Höñåéíçàäÿ



– Yaşadığınız Yaroslavl şəhərində azərbaycanlılara qarşı
münasibət necədir?

– 1990-2000-ci illərlə müqayisədə çox şey dəyişib. Əvvəllər
münasibətlər çox zaman aqressivlik, kobudluqla müşayiət olunurdu,
hətta insan ölümünə gətirib çıxarırdı. Bəzən məsələləri araşdırıb,
layiq li qiymətini vermək yolunda müxtəlif əngəllər olurdu. Məhz bir
insan kimi, bir hüquqşünas kimi belə hallara qarşı mübarizə üçün
yaşadığım Yaroslavl vilayətində azərbaycanlılara kömək məqsədi ilə
bir cəmiyyət yaratdım. 2009-cu il may ayının 5-dən Ümumrusiya
Azərbaycan Konqresinin Yaroslavl şəhər şöbəsinin sədri, iyun
ayından isə regional şöbənin sədri seçildim. Hal-hazırda da bu
vəzifəni daşıyıram. Bu məsuliyyətli vəzifəni mənə həvalə edən
Yaroslavl şəhərində yaşayan bütün azərbaycanlılara öz minnət -
darlığımı bildirirəm və onların ümidlərini doğrultmağa çalışıram.

– Əhatənizdə laçınlı gənclər varmı?
– Bəli, söhbətimin əvvəlində qeyd etdiyim kimi, lap əvvəldən

dayım çoxdan burada yaşayır. Eyni zamanda onun böyük ailəsi ilə
yanaşı, qardaşım və dayım oğlu da burada yaşayır, fəaliyyət
göstərirlər. Artıq bu ailələr içərisində gənclər yetişir. Məqsədimiz bu -
dur ki, Vətəndən uzaqda olsaq belə, onları əsl azərbaycanlı, əsl laçınlı
kimi yetişdirək. İnanıram ki, yaxın gələcəkdə bu gənclərlə bir yerdə
əlimizdə qələbə şüarları tutaraq doğma torpaqlarımıza qayıdacağıq. 

– Azərbaycanla bağlı hansı tədbirlər həyata keçirirsiniz?
– Çoxsaylı tədbirlərimiz olur. Hər il 31 dekabr Dünya

Azərbaycanlılarının Həmrəyliyi Gününü, 26 fevral Xocalı faciəsinin
anım gününü, 31 Mart Azərbaycanlıların Soyqırımı gününü, Novruz
bayramını, 28 May Müstəqillik Gününü, eləcə də işğal olunmuş
rayonlarımızın anım günlərini xüsusi qeyd edirik. Bu tədbirlərdə
nəinki azər baycanlılar, başqa xalqların nümayəndələri də iştirak edir
və onlara Azərbaycan həqiqətlərini çatdırırıq.

17.05.2014

“Azərbaycan qadınları diasporumuzun
güclənməsində həmişə aparıcı rol oynayıb”

Hazırda Niderland Kral -
lığında yeni diaspor ab-havası
yaranmaqdadır. Bu baxımdan
“Ana Vətən” Niderland Azər -
baycanlı Qadınlar Birliyinin sədri
Mayisə Ağamirzəyevanın da
fəaliyyəti diqqət çəkir. M. Ağa -
mirzəyeva öz təbliğati işləri ilə
Niderlandda Azərbaycanın dias-
por kimliyini ortaya qoyur. Qeyd
edək ki, Mayisə xanım ailə həyatı
qurması ilə bağlı 11 ildir ki,
Niderlandda yaşayır, Surə adlı
qızı və Məhəmməd adlı oğlu var.
Hazırda Haaqa şəhərində tibb

sahəsində çalışır. Eyni zamanda diasporumuzun güclənməsi,
Azərbaycanın tanıdılması üçün ictimai işlərdə aktivlik göstərir.

– Bu gün diaspor olaraq prioritetləriniz nədir?
– Azərbaycan diasporunun fəaliyyət tarixi son 20 ili əhatə edir

və biz bu işdə başqa ölkələrə nisbətən çox gəncik. Niderlandda çoxlu
sayda cəmiyyətlər var və çoxları ayrı-ayrılıqda fəaliyyət göstərir.
Hazırda Azərbaycan xalqı hiyləgər düşmənlə üz-üzədir və dünyada
güclü erməni diasporu ilə mübarizə aparmalıdır. Ermənilər infor-
masiya müharibəsində güclü fəaliyyət göstərirlər. Odur ki, biz diaspor
təşkilatımızın kiçik qolları olaraq birgə fəaliyyət göstərməli, xüsusilə
milli maraqlarımız olan tədbirlərdə bütün xırda təşkilatlar birlik
nümayiş etdirməlidir. Ölkəmizin maraqlarına hesablanmış plan
əsasında hərəkət etmək lazımdır. Hərə bir tərəfdə kiçik işlər görməklə
ciddi və böyük uğurlar qazanmaq, məncə, mümkün deyil. İkinci

məsələ isə fəaliyyətimizin nə dərəcədə qəbul edilməsi və yaşadığımız
xalqa nə dərəcədə çatdırılması məsələsidir. Qeyd etmək istərdim ki,
Avropada fəaliyyət göstərmək çox çətindir. Çünki bizim
mentalitetimizdəki, mədəniyyətimizdəki fərqlər böyükdür. Bunun
üçün yaşadığımız ölkənin dilini, mədəniyyətini, düşüncəsini, həyata
baxışını düzgün analiz etməli və hər addımımızı buna uyğun
atmalıyıq. 

– Təşkilat Niderlanddakı azərbaycanlı xanımları nə dərəcədə
öz ətrafına toplaya bilib?

–  Ofisimiz Haaqa şəhərində yerləşsə də, cəmiyyətimiz təkcə bu-
rada yaşayan xanımlarla məhdudlaşmır. Hollandiyanın bütün
əyalətlərində yaşayan xanımlar birliyimizin fəaliyyətində yaxından
iştirak edirlər. İlk öncə “Ana Vətən”in xanımlarından söz açmaq
istərdim. Heç bir büdcəsi olmayan bir təşkilat olaraq qadınlarımızın
gücü və dəstəyi sayəsində çox işlər görürük. Bu dəstək həm maddi,
həm də mənəvi cəhətdən baş tutur. Kim nə bacarırsa, birliyimizdən
öz yardımını əsirgəmir. Məsələn, birliyimizin aktiv xanımlarından
Almaz Kərimli həm İdarə Heyətimizin üzvüdür, həm də müəllim
olaraq yenicə fəaliyyətə başlayan “Haaqa-Azərbaycan Məktəbi”nin
təşkilatçısı və mən deyərdim ki, dayağıdır. Hər həftənin şənbə günü
təmənnasız olaraq azərbaycanlı uşaqlara dərs keçir, onlara
azərbaycançılıq ruhunu aşılayır. Ofeliya xanım da İdarə Heyətinin
üzvü və birliyimizin aktividir. Hollandiyaya yeni gəlməsinə baxma-
yaraq, birliyimizin mətbuat xidmətini təşkil edən və keçirdiyimiz
tədbirlərin Azərbaycan mediasında işıqlandırılmasında böyük rolu
olan Nərgiz Əhmədqızının adını çəkmək istərdim. Birliyimizin digər
üzvləri də - Raya, Şəkər, Pərvanə, Kəmalə, Nərminə, Sevinc, Afət,
Natəvan, Gövhər, Sevda, İlona, Nahidə və adını çəkmədiyim onlarla
başqa xanımlar da hər zaman arxamdadırlar.

– Ümumiyyətlə, diasporumuzda xanımlarımız hansı aktivliyi
göstərirlər?

– Bildiyimiz kimi, Azərbaycan qadınları həmişə cəmiyyətdə ic-
timai fəaliyyətləri ilə aparıcı rol oynayıb və hazırda diasporumuzun

gücləndirilməsi sahəsində də bunun şahidi oluruq. Hollandiyada aktiv
fəaliyyət göstərən xanımlarımız var. Fəxri sədrimiz, Azərbaycanın
Əməkdar mədəniyyət işçisi, yazıçı Gülşən Lətifi xüsusilə qeyd etmək
istəyirəm. Gülşən xanımın diaspor fəaliyyətindən başqa, həmçinin
holland dilində çap olunmuş kitabı, bu yaxınlarda onun haqqında
səfirlikdəki “Müasir Azərbaycan ədəbiyyatı” mövzusunda keçirilən
tədbir onun holland cəmiyyətində çox tanınmasından xəbər verir.
Bundan başqa, Hollandiyada bir çox diaspor təşkilatı sədri olan
xanımlarımız da var. Eyni zamanda azərbaycanlı xanımlar burada
media, musiqi, tibb və s. sahələrdə çalışırlar. 

– Hollandiyada Azərbaycan diasporunun neçə nəsli for -
malaşıb?

– Hazırda burada 10 minə yaxın azərbaycanlı yaşayır. Təxminən
20-25 ildir ki, azərbaycanlılar Hollandiyada məskunlaşıb. Əlbəttə,
digər xalqlara nəzərən bu, çox qısa zamandır. Məsələn, türklər və
mərakeşlilər ötən əsrin 60-cı illərindən Hollandiyaya gəliblər. Diaspor
kimi hazırda burada 2 nəsil var. Birinci nəsil kimi biz daha böyük
məsuliyyət daşıyırıq. Çünki biz Azərbaycanda doğulub boya-başa
çatmışıq. Xalqımızın bütün adət-ənənələrini, mədəniyyətini, xüsusilə
dilini yeni nəslə çatdırmaq bizim borcumuzdur. Gənclərimizin burada
bir neçə təşkilatı mövcuddur və maraqlı işlər görürlər. Zənnimcə, 3-
cü nəsil nəinki itəcək, bizim işlərimizi davam etdirəcək və hətta,
deyərdim ki, bu fəaliyyət bizdən daha çox səmərəli olacaq. Çünki
yeni nəsillər holland cəmiyyətinin nə istədiyini daha yaxşı dərk
edəcək. 

29.05.2014

“Erməni diasporuna daha yaxın məsafədən 
təsir etməyə çalışırıq”

ABŞ erməni lobbisinin
güclü olduğu ölkələrdəndir.
Belə bir ölkədə diasporumuzun
daha diqqətli və aktiv olması
lazımdır. Çünki biz müşahidə
edirik ki, ermənilər hər zaman
ABŞ-da daha çox Azərbaycana
qarşı qara PR aparırlar. Amma
onların bu mənfur əməli
cavabsız qalmır. ABŞ-dakı di-
asporumuz nə qədər gənc olsa
da, er mənilərin adekvat
cavabını verir. Müsahibimiz Minəv vər Vahabova da ermənilərə qarşı
bu cür mü barizə aparan diaspor üzvlərimizdəndir. Nyu-York
Azərbaycan-Amerika Qadın Assosiasiyasının (NYAAQA) prezidenti
olan M. Vahabova artıq yeddi ildir ki, ABŞ-da yaşayır. Qeyd edək ki,
Minəvvər xanım Azərbaycanın gözəl guşələrindən biri olan Şəki
şəhərində doğulub boya-başa çatıb. Ailəlidir, iki övladı var. Oğlu
Anar Vahabzadənin 20 yaşı var, tələbədir. Qızı Nərmin Vahabzadənin
isə 12 yaşı var, məktəblidir. 

– Siz hazırda ABŞ-da hansı sahədə çalışırsınız?
– Rus dili və Azərbaycan dili müəllimiyəm. Nyu-Yorka 2007-ci

ildə Yaşıl Kart qazanaraq gəlmişəm. Gəldiyim ilk gündən burada
yaşayan azərbaycanlılarla sıx əlaqə saxlayaraq, diaspor fəaliyyətinə
başlamışam. İlk illərdə ANA cəmiyyətinin məsul katibi olmuşam.
İllər keçdikdən sonra burada yaşayan azərbaycanlı qadınların gücünə
və bacarığına güvənərək bir qadın təşkilatı yaratmaq qərarına gəldim
və bu arzumu 2013-cü ildə həyata keçirdim. Mənim rəhbərlik etdiyim
təşkilat Amerika qanunlarına əsasən rəsmi qeydiyyatdan keçib.

Diaspor fəaliyyəti ilə yanaşı, buradakı tələbləri nəzərə alaraq,
təhsil almağı da unutmadım. Artıq Amerikada ali təhsil almışam.
Hazırda magistraturada (Master dərəcəsi) təhsil alıram. Yenə də təhsil
sahəsinə müraciət etmişəm və ibtidai sinif müəllimi işləyirəm.

– Yaşadığınız ölkədə Azərbaycanın tanınması istiqamətində
hansı işlər görürsünüz?

– Hər bir azərbaycanlı harada yaşamasından asılı olmayaraq
Vətənimizin dünyada tanınması üçün əlindən gələni etməlidir. Biz də
ABŞ kimi beynəlmiləl, müxtəlif xalqların yaşadığı bir ölkədə
Vətənimizin tanınması üçün çalışırıq. Keçirdiyimiz tədbirlərə
müxtəlif xalqların nümayəndələrini dəvət edir, onlara mümkün qədər
ətraflı məlumat verməyə çalışırıq. Biz 26 fevral Xocalı faciəsinin hər
ildönümündə BMT və Ermənistan nümayəndəlikləri önündə etiraz
aksiyaları keçiririk. 20 Yanvar faciəsini həm vətənlərimiz, digər
xalqların nümayəndələri, şəhər rəhbərləri, konqresmenlərin iştirakı
ilə yad edirik. Bütün bunları mediada yaymağa çalışırıq.

Bununla bərabər, inkişaf və çiçəklənmə yolunda böyük və inamlı
addımlar atan Azərbaycanı dünyaya təqdim etməkdən də şərəf hissi
duyuruq.

İnsanların, əsasən də Amerikada böyüyüb təhsil alan uşaqların
Vətənin tarixini, adət-ənənələrini unutmaması və yaşatması üçün
bayramları və əlamətdar günləri də qeyd edirik.

– Bu yaxınlarda yola saldığımız 28 May Respublika Günü ilə
bağlı hər hansı tədbir keçirdinizmi?

– Mayın 26-da Nyu-York şəhərində yerləşən “Oqni Baku”
(Bakının işıqları) restoranında 28 May Respublika Gününü qeyd
etdik. Gecədə iştirak edən dağ yəhudiləri, türk, türkmən, tacik və
özbək xalqlarının da nümayəndələri bizimlə birlikdə cümhur iy yə -
timizin 96-cı ildönümünü qeyd etdilər. Gecə, Azərbaycan və Amerika
himnlərinin səsləndirilməsi ilə başladı. Ardından Şərqdə ilk
demokratik dövlətin banilərindən biri olan Məhəmməd Əmin
Rəsulzadənin 1953-cü ildə “Amerikanın səsi” radiosunda etdiyi çıxışı
dinlənildi. Sonra mən çıxış edərək, tədbir iştirakçılarını Respublika

Günü münasibətilə təbrik etdim və doğma Azərbaycanımıza, bütün
Azərbaycan xalqına inkişaf və çiçəklənmə yolunda böyük uğurlar
arzuladım. 

– Digər diaspor təşkilatları ilə hansı formada əməkdaşlıq
edirsiniz? 

– Digər ölkələrin diaspor təşkilatları ilə sıx əməkdaşlıq edirik.
Türkiyə, türkmən, özbək, Krım tatarları, uyğur, yəhudi diasporları ilə
əməkdaşlığımız daha da möhkəmdir.

– Ermənilərə qarşı necə mübarizə aparırsınız?
– Bilirsinizmi, xaricdə yaşayan azərbaycanlılar bir növ açıq

savaşın arxa cəbhəsini mənə xatırladır. Biz, yaşadığımız ölkələrdə
baş verən hadisələri daha yaxından görür və onlara daha tez və daha
güclü cavab verə bilirik.

Yerli mediada onların verdikləri yalan məlumatlara hər zaman
təkzib veririk. Bir sözlə, erməni diasporuna daha yaxın məsafədən
təsir etməyə çalışırıq.

– Ermənilərin güclü olduğu bu ölkədə onlara qarşı mübarizə
aparmaq çətin deyil? 

– Bəli, erməni lobbisi Amerikada illərdən bəri formalaşıb və
onların gücünü təkzib etmək mümkün deyil. Ancaq Azərbaycan di-
asporu gənc olsa da, daha əzmkardır və daha vətənpərvərdir. 

– Azərbaycanla əlaqəniz varmı? Burada baş verənlər sizi
maraqlandırırmı?

– Azərbaycanla, təbii ki, əlaqələrimiz var. Hər səhər öncə Vətən
haqqında olan xəbərlərlə, sonra isə Amerikadakı hadisələrlə tanış olu-
ruq. Vətənlə olan bağlarımızı heç zaman qırmayacağıq. Yetişən gənc
nəslə də hər zaman bunu tövsiyə edirik: ana dilimizi, adət-
ənənələrimizi unutmasınlar, tariximizi, keçmişimizi və bu günümüzü
qoruyub-yaşatsınlar.

10.06.2014

Vatikanda konsert verən 
azərbaycanlı musiqiçi

Dünya şöhrətli pianoçu Adilə
Əliyevanı, yəqin ki, Azərbaycanda
çoxları tanımır. Artıq dünya mu -
siqi aləmində özünü təs diq ləyən
Adilə xanım 25 ilə yaxındır ki,
Fransada yaşayır. O, 50-dən çox
ölkənin konsert salonlarında çıxış
edib. Dünyanın məş hur səsyazma
studiyalarında 30-dan artıq kom-
pakt-diski ya zılıb, eləcə də 200-
dən çox müxtəlif radio və TV-lərdə
haq qında mütəmadi xəbərlər, xü-
susi verilişlər çəkilib. Biz də Adilə

xa nımın müsahibəsini öz həm yerlilərimizə təqdim edirik.
– Nə vaxtdan Fransada yaşayırsız?
– Həyat yoldaşım Sergey Bespali ilə İsveçrəyə qastrola

getmişdik. Yeri gəlmişkən, o da musiqiçidir - vokalçı və dirijordur.
Səfərimiz elə vaxta təsadüf etmişdi ki, hər tərəfdə gərginlik hökm
sürürdü. 90-cı il idi. Çıxışımız yüksək qarşılandığından bizə orda
qalıb işləmək təklif etdilər. Beləliklə, əvvəlcə İsveçrəyə, sonra isə
Fransaya köçdük. 

– Siz, eyni zamanda musiqi tədris edirsizmi?
– Əlbəttə. Mən Fransa Beynəlxalq Musiqi Akademiyasının di-

rektoruyam, eyni zamanda orada pianinodan dərs deyirəm. Burada
100-ə yaxın tələbə dərs alır. 

Bizə Fransada, ümumiyyətlə, Avropada böyük hörmət var. 1996-
cı ildən Fransada hər iki ildən bir mənim adıma beynəlxalq müsabiqə
keçirilir. Müsabiqə belə adlanır: “Adilə Əliyeva adına pianoçuların
beynəlxalq müsabiqəsi”. Hər dəfə 255 nəfərə yaxın musiqiçi bu

müsabiqədə iştirak edir. Qaliblərin ümumi mükafat fondu 26 min
avrodur. Bunun bütün xərcini Fransa dövləti ödəyir. 

– Azərbaycan musiqisinin dünyada tanınması istiqamətində
hansı işlər görürsüz?

– Bütün Avropa və Amerika ölkələrində konsertlərim olur. Hətta
mən Vatikanda konsert vermişəm. Orada Luçano Pavarottinin də kon-
serti olmuşdu. Çox böyük konsert idi. Azərbaycanın İtaliyadakı səfiri
də konsertdə iştirak edirdi. Konsertdə kardinalla yanaşı, eyni za-
manda 40 yepiskop var idi.

–  Fransadakı diasporumuzla əlaqələriniz necədir?
–  Mənim işim həm də diaspor fəaliyyətidir. Xaricdə musiqi

ifaçılığı həm də diaspor işidir. Mən özümü diaspor nümayəndəsi
hesab edirəm. BMT-nin Cenevrədəki ofisində mənim konsertim olub.
Orada 300-dən çox diplomat var idi. Hamısı məni ayaq üstə
alqışlayırdı. 

Bu çox böyük bir uğur idi. Mənim diasporla çox gözəl əlaqə -
lərim var. Hər bir tədbirlərinə dəvət alıram. 

– Sizcə, məşhur musiqiçi olmaq üçün insandan əsas nə tələb
olunur?

– Çox gözəl sualdır. Tanınmış musiqiçi olmaq üçün insandan
istedad və bacarıq tələb olunur. Bundan başqa isə çalışmaq lazımdır.
Bir də güclü məktəb keçmək lazımdır. Amma şans, qismət də
olmalıdır...

– Bəs siz məşhur olmağınıza görə kimə borclusuz?
– Birinci Allaha. Daha sonra isə valideynlərimə. 
– Olurmu ki, Azərbaycan üçün darıxasınız?
– Əlbəttə, olur.
–  Belə vaxtlarda ürəyinizdən hansı musiqini ifa etmək keçir?
– Belə zamanlarda Fikrət Əmirovun “Gözəlim sənsən”

musiqisini ifa edirəm. Bundan sonra da ağlayıb sakitləşirəm. 
23.07.2014

“Əsas məqsəd Almaniyada Azərbaycanı 
ən yüksək səviyyədə tanıtmaqdır”

Almaniyadakı Azərbaycan
Mədə niyyət Evi yeni yara dılma -
sına baxmayaraq, az bir zamanda
böyük səs-səda verən fəaliyyətlər
göstərib. Bunu, təşkilatın gördüyü
işlər bir daha sübut edir. Qeyd
edək ki, təşkilatın sədri Ağa
Ağayev 1978-ci ildə Füzuli rayo -
nunda anadan olub. Ali təh sillidir.
12 ildən artıqdır ki, Al  ma niyada
yaşayır. Evlidir. Kamran, Nurlan,
Aykan adlı 3 oğlu var.

– Almaniya-Azərbaycan Mə -
dəniyyət Evinin fəaliyyət isti qamətləri hansılardır?

– Almaniya-Azərbaycan Mədəniyyət Evi mən və daha 3
azərbaycanlı vətənpərvər gənc tərəfindən yaradılıb. Təşkilat ötən ilin
oktyabr ayında rəsmi olaraq qeydiyyatdan keçib. Əsas fəaliyyətimiz
Almaniyada Azərbaycanın dövlətçilik maraqlarına xidmət etmək, bu-
rada yaşayan soydaşlarımızın sosial həyatlarının təmin olunmasına
yardımçı olmaq və Almaniyada Azərbaycanı ən yüksək səviyyədə
tanıtmaqdır.

– Hansı tanıtım layihələriniz olub?
– Almaniya-Azərbaycan Mədəniyyət Evi olaraq ən böyük

uğurumuz, fəaliyyətimizlə buradakı soydaşlarımızın rəğbətini qazana
bilməyimizdir. Fəaliyyətimiz müddətində 20 Yanvar faciəsi, Xocalı
və Mart soyqırımları, Novruz bayramı, ümummilli liderin doğum
günü, 28 May-Respublika Günü ilə bağlı tədbirlərimiz olub. 20 Yan-
varla bağlı keçirdiyimiz konfransda Almaniya Yaşıllar Partiyasından
millət vəkili və alman, türk icmalarının nümayəndələri, eləcə də

soydaşlarımız iştirak edirdi. Konfransdan sonra şəhidlərimizin ruhuna
dualar oxundu və ehsan süfrəsi verildi.

–  Mədəni əlaqələrin inkişafı ilə də bağlı tədbirləriniz olubmu?
– 23 mayda Kölndəki St. Pantaleon kilsəsində Almaniya və

Azərbaycan arasındakı mədəni əlaqələrin 195 illiyi ilə əlaqədar
“Mədəniyyətlərarası musiqili körpü” adlı tədbir keçirmişdik. Tədbir,
əsasən, almanların iştirakı ilə keçirildi. Son olaraq “Bu şəhərdə”
komandasının iştirakı ilə 28 May-Respublika Gününə həsr olunan
“Qızıl gül” adlı musiqili konsert proqramı təşkil etmişik.

– Bildiyimizə görə, Almaniyanın bir neçə şəhərində Xocalı
abidəsinin qurulması ilə bağlı danışıqlara başlayıbsınız... 

Biz “Xocalıya ədalət” kampaniyası çərçivəsində Almaniyanın
Frankfurt, Köln, Düsseldorf şəhərlərində erməni terrorçuları
tərəfindən həyata keçirilmiş olan Xocalı soyqırımı qurbanlarının
xatirəsinə abidə ucaltmaq və onun yanında Azərbaycanımızın
mədəniyyətini təbliğ edən abidənin qoyulması üçün razılıq alınması
məqsədi ilə yerli bələdiyyələr, əyalət nazirlikləri və digər hökumət
üzvləri ilə danışıqlara başladıq. Bununla bağlı rəsmi strukturlarla
yazışmalar, danışıqlarımız başlanıb. Artıq, Köln bələdiyyəsi ilə
müəyyən razılıq əldə edilib.

– Hazırda bu məsələ ilə bağlı hansı növbəti  addımlar atmağı
planlaşdırırsız?

– Hazırda abidə layihəsinin həyata keçirilməsi üçün imzatop -
lama kampaniyasına start vermişik. Əgər dövlətimizin də dəstəyi
olarsa, bu işi həyata keçirməkdə israrlıyıq. Almaniyada soyqırımı
abidəsi layihəsini reallaşdırmaq o qədər də asan deyil, amma biz bura -
dakı soydaşlarımız və türk icmasının da dəstəyi ilə bu işi reallaşdıra
bilərik. Bu layihənin ölkəmizin Almaniyada müsbət imicinin forma -
laşmasına, eləcə də tanınmasına, Almaniya-Azər baycan müna si bət -
lərinin inkişafına öz töhfəsini verəcəyinə əminik.

30.07.2014

105

Äöíéà Àçÿðáàéúàíëûëàðûíûí Ïàëèòðàñû



“Biz həmişə üzərimizdə Azərbaycanın 
dayağını hiss edirik”

Rusiyada fəaliyyət göstərən
K.Ə. Kərimov adına 157 saylı etno-
Azər baycan komponentli ümum -
təhsil məktəbi azərbaycanlı uşaq  lara
ana dilini öyrətmək baxı mından
diqqəti çəkir. Məktəbin direktoru
Elmira İsmayılova ilə həmsöhbət
olub gündəlik işləri ilə bağlı
fikirlərini öyrəndik. Qeyd edək ki,
E.İsmayılova 1963-sü ildə Tovuzda
anadan olub. 1980-ci ildə 26 Bakı
Komissarı adına məktəbi (indi M.
Tusi adına) bitirib. 1980-1985-ci
illərdə Azərbaycan Dövlət Pedaqoji

İnstitutunda təhsil alıb. 1985-1987-ci illərdə Xəzər Ali Hərbi
Məktəbində rus dili müəlliməsi işləyib. 1997-2003-cü illərdə Kalin-
inqrad vilayətinin Baltiysk şəhərinin 7 nömrəli gimnaziyasında dərs
deyib. 2003-2004-cü illərdə SOŞ №1095-də yuxarı siniflərdə
ədəbiyyat və rus dili müəlliməsi kimi çalışıb. 2004-2013 157 saylı
etno-Azərbaycan komponentli ümumtəhsil məktəbində ibtidai sinif
müəlliməsi olub. 2013-cü ilin 15 aprel tarixindən 157 saylı etno-
Azərbaycan komponentli ümumtəhsil məktəbinin direktoru işləyir.

– Azərbaycan dövləti tərəfindən məktəbə lazımı dəstək
göstərilir?

– Məktəbə rəhbərliyimin ilk günündən Azərbaycan dövlətindən,
Azərbaycan Respublikasının Rusiyadakı səfirliyindən, diaspor
təşkilatlarından himayədarlıq hiss edirəm. Bu illər ərzində Heydər
Əliyev Fondunun köməyi ilə az işlər görülməyib. Müxtəlif təq -
dimatlara, teatrlara, muzeylərə və sərgilərə baş çəkilib. Uşaqlar gözəl

hə diyyələr alırlar. Bu yay Heydər Əliyev Fondu tərəfindən mək -
təbimiz təmir olunub. Buna görə Heydər Əliyev Fonduna və şəxsən
Leyla xanım Əliyevaya təşəkkürümü bildirmək istərdim. Biz həmişə
üzərimizdə Azərbaycanın dayağını hiss edirik. 

– Bu məktəbin diasporumuzun yeni nəslinin formalaşmasında
nə kimi rolu var?

– Çox böyük rolu var. Burada 30 millətin nümayəndələri təhsil
alırlar. Məhz indiki uşaqlar- onların siniflərdə, dəhlizlərdə yaranan
dostluğu həmin münasibətləri müəyyən edəcək. Axı, gələcəyin
siyasətini onlar quracaq. Bizim məktəbin şagirdləri və bizim diaspor
təşkilatları bütün həyat sahələrində aktiv iştirak edirlər. Burada milli-
mədəni zənginlik daxil olmaqla uşaqların inkişafı üçün bütün şərait
yaradılıb. Mənəvi cəhətdən zəngin və əsl vətəndaş yetişdiririk.
Dostluq – ölkələrin və millətlərin razılıq və sülh şəraitində yaşa ma -
sıdır. O, təmənnasız, təmiz və qarşılıqlı olmalıdır. Ölkələr və xalq lar -
arası dostluq həmrəyliyə gətirib çıxarır, sevgi və əməkdaşlıq doğurur.
Buna əsasən bizim məktəb misal ola bilər.

– Rusiyadakı azərbaycanlı uşaqlar bu məktəbdə təhsil almaqda
maraqlıdırlarmı?

– Azərbaycanlı uşaqlar bizim məktəbdə Rusiyanın Təhsil Nazir-
liyinin təsdiq etdiyi proqram əsasında təhsil alırlar. Praktiki olaraq,
bütün məktəblilər məktəbi qurtararkən Rusiyanın və digər xarici
ölkələrin ali məktəblərində oxumaq imkanına malikdirlər. Bu
məktəbin nəzdində Azərbaycan mədəniyyət mərkəzi fəaliyyət gös -
tərir. Məktəbdə uşaqların mənəvi inkişafında milli dəyələrə üstünlük
verilir. Burda dilimiz, dinimizlə yanaşı, Azərbaycanın tarixi, mə -
dəniyyəti (tar, nağara, milli rəqslərimiz, mətbəximiz) təbliğ olunur.
Hər bir dərs ixtisaslı müəllimlər tərəfindən aparılır. Mən əziz həm -
və tən  lərimizə səslənirəm. Sentyabrın 1-dən məktəbimizin və Mə də -
niyyət mərkəzinin qapıları üzünüzə açıqdır. Belə ki, rus dilini
bil  məyən şagirdlərə 1 il rus dilini öyrənməsinə kömək olunur. Sonra
si  niflərə keçirilir. Bizi dəstəkləyən, dayaq duran, Heydər Əliyev
Fondu na, səfir Polad Bülbüloğluna təşəkkürümüzü bildiririk.

12.08.2014

“Erməni yalanlarına qarşı mübarizə 
istiqamətində çalışırıq”

Bir müddət əvvəl Niderland
Kral lığının Almelo şəhərində er -
məni yalanlarına qarşı bir neçə
təşkilat, eləcə də Hollandiya Türk-
Azərbaycan Mədəniyyət Dərnə yinin
təşkil etdiyi möh təşəm mitinq ke -
çirildi. Bir qayda olaraq bu kimi
tədbirlər, aksiyalardan sonra er -
mənilər diaspor təşkilatlarının fəal -
larına qarşı təzyiqlərə baş layırlar.
Bəs, görəsən, mitinq dən keçən dövr
ərzində Hol lan di yadakı erməni di-

asporu Azər baycan təşkilat və cəmiy yətlərinə qar şı hansısa təzyiqləri
olubmu? Bu və digər məsələlərlə bağlı Hollan diya Türk-Azər baycan
Mədəniyyət Dərnəyinin sədri İlhan Aşkın fikirlərini bi zim lə bölüşüb:

–  Bizim Almelo şəhərində qondarma soyqırımına abidə
qoyulması əleyhinə keçirdiyimiz aksiyadan dərhal sonra Hollandiya
erməniləri kütləvi informasiya vasitələri üçün açıqlama yaydılar və
Hollandiya dövlətinə müraciət etdilər. Onlar Hollandiya dövlətindən
Almelo şəhərində keçirilən mitinqin təş kilatçılarının şiddətli şəkildə
cəzalandırılması, təşkilatçı dərnəklər barədə ölçü götürülməsini tələb
etdilər. Təbii ki, bu cür hədə-qorxuların qarşısında geri çəkilmək
düzgün olmaz. Erməni yalanlarına qarşı mübarizə istiqamətində ça -
lışırıq.

– Xocalı soyqırımının tanıdılması istiqamətində hansı işlər
görürsüz?

– Avropa ölkələrindən daha çox Hollandiyada Xocalı soy -
qırımının tanıdılması istiqamətində müəyyən işlər görülüb, diaspor
təşkilatlarının səyi nəticəsində bu soyqırımına aid abidə qoyulub.
Ancaq Hollandiya parlamentində Xocalı soyqırımının rəsmi şəkildə

tanınması üçün bu işlə bağlı rəsmi şəkildə müraciət edilməlidir. Bu
işlə bağlı Azərbaycan dövləti rəsmi şəkildə müraciət etmədiyi halda
bizim təşkilat olaraq Xocalı soyqırımının rəsmən tanınması
istiqamətindəki fəaliyyətlərimiz heç vaxt ciddi qəbul edilməyəcək.
Mən bunu indiyə qədər gördüklərimiz və təcrübələrimizə əsasən
deyirəm. Düzdür, hazırda da ayrı-ayrı təşkilatlar, insanlar bu
istiqamətdə çalışırlar. Çox dəyərli dostumuz Vüqar Abbasov bu isti -
qamətdə ciddi fəaliyyət göstərir, Hollandiya siyasiləri ilə görüşərək
məsələni yenidən gündəmə gətirir. Ancaq bunların hamısı insanların
başının altına yastıq qoymaqdır. Belə ki, hollandiyalı siyasətçilər
həmin müraciətləri qəbul edir, müəyyən görüşlərin keçiriləcəyinə söz
verirlər. Ancaq reallıqda heç bir nəticə olmur. 

– Hollandiyada Azərbaycan diasporunun vəziyyətini necə
qiymətləndirirsiz? 

– Bu gün Hollandiyada müxtəlif Azərbaycan cəmiyyət və
təşkilatları fəaliyyət göstərir. Hər bir təşkilat və fərd  Azərbaycan
üçün bir şeylər etməyə çalışır. Ancaq görülən işlərin məni qane edib-
etməməsinə gəlincə, təbii ki, qane etmir. Etiraf etmək lazımdır ki, di-
asporumuz Avropada parça-parça olub. Heç kim bir-biri ilə bir araya
gələ bilmir. Yaxud buna maraq göstərilmir. Yəni ortada nəsə bir prob-
lem var. Güclü bir federasiya yaradıb təşkilatlanma işləri aparılmır.
Yalnız bəlli bir qurumlar var ki, onlar da digər təşkilatlara yetərincə
diqqət göstərmirlər. Sanki orada təmsil olunanlar azərbaycanlıdırlar,
bizsə yox. Ümumiyyətlə, onların Hollandiyada yaşayan bütün azər -
baycanlılara qarşı olan münasibəti təqdirəlayiq deyil. Hər hansı bir
iş görərkən heç bir Azərbaycan cəmiyyəti və təşkilatı ilə məs lə hət -
ləş mə aparılmır, müzakirələr keçirilmir. Bütün halda Azər baycan
dias  poru əlini masaya vurduqda  səs sala biləcək gücə sahib ola bil -
məyib. Düzdür, Hol landiyanın hər bir yerindən Azərbaycan cəmiy -
yət və təş kilatlarının, azərbaycanlıların səsi gəlir. Ancaq bu səs güclü,
bizi qane edən səviyyədə deyil. Bu da, təbii ki, yuxarıda qeyd etdiyim
kimi, parçalanmış şəkildə fəaliyyət göstərməyimizlə bağlıdır.

21.08. 2014

“Ali təhsilli gənclərimizin Gürcüstanda 
işlə təmin olunması prosesi artıq başlayıb”

Gürcüstandakı Azərbay can -
lıların Mədəniyyət Mər kəzi
(AMM) İdarə Heyətinin sədri,
Dün ya Azər baycanlılarını Əlaqə -
ləndirmə Şurasının üzvü Fazil Hə -
sənovla müsahibəni təqdim edirik.

–  Fazil müəllim, rəhbərlik
etdiyiniz Mərkəzin hədəfləri nə -
dən ibarətdir?

– Azərbaycanlıların Mədə -
niyyət Mərkəzi 2004-cü ildən qey-
diyyatda olsa da, əsas fəaliyyətinə
2006-cı ildən başlayıb. Təşkilatın
məqsədi Gürcüstanda yaşayan
azər   baycanlıların yaşadıqları cə -

miy yətə inteqrasiya etmələrinə kö mək etməkdir. İnteqrasiyanın isə
yolları çoxşaxəlidir. Əsas işimiz gənclərin maarifləndirilməsindən
ibarətdir. Bura Gürcüstan dövlət dilinin dərindən öyrənilməsi, eyni
zamanda Azərbaycan dilinin qorunub saxlanması və inkişaf
etdirilməsi, mə də niy yətimizin gürcü cəmiyyətində təbliği daxildir.
Bu istiqamətdə bir çox layihələr həyata keçirilir.

– Bir çox layihələrin həyata keçirildiyini qeyd etdiniz. Həmin
layihələr çərçivəsində görülən işlər hansılardır?

– Məmnuniyyətlə. Gənclərimizin təhsili bizim üçün əsas priori -
tetdir. AMM-in təşkilatçılığı ilə 2006-cı ildən bu günədək Tbilisinin
ali təhsil ocaqlarında təhsil alan azərbaycanlı tələbələr üçün stimul-
verici təqaüdlər ayrılır. Təqaüd proqramı bir sıra Azərbaycan dövlət
qurumlarının və özəl şirkətlərinin dəstəyi ilə həyata keçirilir. Bundan
başqa, İslam İnkişaf Bankı və AMM arasında imzalanan memoran-
duma əsasən “Təhsilə faizsiz kredit” proqramı həyata keçirilir. Bu

proqram çərçivəsində imkansız tələbələrin təhsil haqları ödənilir və
onlara təqaüdlər verilir. Prioritet sahələr həkimlik, mühəndislik, iqti-
sadiyyat və kənd təsərrüfatı üzrə peşələrdir. Azərbaycan Res -
publikasının Diasporla İş üzrə Dövlət Komitəsinin (DİDK) dəstəyi
ilə Gürcüstanın azərbaycandilli məktəblərində dərslərdən əlavə,
gürcü dilini öyrətmə kursları təşkil olunub. Kurs məzunlarının 80
faizi ali məktəblərə qəbul olublar. Bundan başqa, DİDK-nın və
AMM-in xətti ilə 18 nəfər gəncimiz Şimali Kiprin Yakın Doğu
Universitetində təmənnasız təhsil almaq şansını qazanıb. Onların bir
çoxu artıq universiteti fərqlənmə ilə bitirib ölkəmizə qayıdıblar.
Mədəniyyətimizin təbliği istiqamətində isə AMM-in nəzdində “Sar-
van” folklor ansamblı fəaliyyət göstərir. Ansamblda rəqs qrupu, aşıq -
lar və musiqiçilər qrupu mövcuddur. Ansambl dəfələrlə Azərbaycan
xalq rəqslərinin nümayişi ilə Gürcüstanda, eləcə də ölkədən kənarda
keçirilən beynəlxalq müsabiqələrdə Qran pri və digər mükafatların
sahibi olub. Bütün bunlarla yanaşı, bölgədə informasiya qıtlığını
aradan qaldırmaq məqsədilə Azərbaycan dilində “Regionpress”
qəzeti, hər iki xalqın mədəniyyəti və ədəbiyyatı haqqında materiallar
dərc edən yeganə rəngli, “Meydan” jurnalı, və elmi-kütləvi “Qara-
papaqlar” dərgisi çap olunur. Eyni zamanda, AMM-in kitabxanası da
fəaliyyət göstərir ki, burada sistemli olaraq yazar larımızın yeni
kitablarının təqdimatı keçirilir, tariximizə, ədəbiy yatımıza və
ənənələrimizə aid olan kitablarımızın nəşrinə köməklik göstərilir.

– Azərbaycanlı jurnalistlər Marneuli Rayon İcra Ha -
kimiyyətində görüşdə olarkən Gürcüstan Prezidentinin milli
azlıqlar üzrə müşaviri Sofiya Şamanidi Gürcüstan azərbaycanlıları
ilə bağlı əsas problemin gürcü cəmiyyətinə inteqrasiya olduğunu
diq qətə çatdırdı. Sizcə, inteqrasiyaya mane olan amillər
hansılardır?

–  Təbii ki, inteqrasiyaya mane olan amillər hələ də mövcuddur.
Lakin bu istiqamətdə proses artıq başlayıb. Əhalinin əksər hissəsinin
dövlət dilini bilməməsini, nəşr olunan qəzet və jurnalların aztirajlı
olmasını, məktəblərdə kadr çatışmazlığını və digər problemləri bu
sıraya aid etmək olar. Ünsiyyət problemi, yeni qanunların əhaliyə gec

çatması, yeni informasiyaların yayımı və sair kimi problemlər də in-
teqrasiyaya mane olur. Bunun üçün dövlət də, bizim kimi fəaliyyət
göstərən təşkilatlar da müəyyən addımlar atmaqdadırlar. 

– Əgər son illərin statistikasını nəzərə alsaq, azərbaycanlı
gənclərin ali məktəblərə qəbulolma göstəricisini necə qiymət -
ləndirərdiniz?

– Bu istiqamətdə vəziyyət qənaətbəxş sayıla bilər. 2006-cı ildə
təqaüd proqramına başlayanda Gürcüstan üzrə tələbələrin sayını
müəyyənləşdirirdik, vəziyyət çox acınacaqlı idi. Təsəvvür edin, o
zaman Gürcüstanın dövlət universitetlərində təhsil alan azərbaycanlı
tələbələrin ümumi sayı cəmi 17-nəfər idi. Bu problemin həlli yollarını
düşündük. Dövlət rəhbərliyinə təklif məktubu ilə müraciət etdik.
Təklifimiz Gürcüstanda yaşayan azərbaycanlılar və digər az sayılı
xalqlar üçün 1+4 proqramının tətbiqi ilə nəticələndi. İndi tələbələr
ana dillərində imtahan verərək universitetlərdə təşkil olunan hazırlıq
bölümünə daxil olurlar, 1 il ərzində gürcü dilini mənimsəyirlər və
təkrar imtahan verərək ali təhsil ocaqlarına vəsiqə qazanırlar. Bu gün
Gürcüstanın Akkreditə Olunmuş Ali Təhsil Ocaqlarında təhsil alan
azərbaycanlı tələbələrimizin ümumi sayı 1500 nəfərdən çoxdur.

– Ali təhsil almaq bir məqsəddirsə, ikinci məqsəd ixtisasın üzrə
iş tapa bilməkdir. Gürcüstanda yaşayan azərbaycanlı gənclər ali
təhsil aldıqdan sonra özlərinə iş tapa bilirlərmi?

– İşsizlik problemi bir çox ölkələrdə, o cümlədən Gürcüstanda
da mövcuddur. Digər vətəndaşlar kimi, azərbaycanlı gənclər də bu
problemlə üzləşirlər. Yüksək potensiala malik olan, bir neçə dili
mükəmməl şəkildə mənimsəyən kadra hər yerdə ehtiyac vardır. Ali
təhsilini bitirən gənclərimizin işlə təmin olunması prosesi artıq
başlayıb. Gənclərimiz bank sahəsində, tibbi müəssisələrdə, özəl
şirkətlərdə və dövlət qurumlarında işlə təmin olunurlar. Amma
ümumən çox təəssüfedici haldır ki, əksər gənclər ali məktəbi bitir -
dik dən sonra işsizliklə qarşılaşırlar.

22.08.2014

“Avstraliya standartına uyğun milli diaspor
təşkilatı yaratmışıq”

Müsahibimiz uzaq Avstra -
liyadan gəlmiş həmvətənimiz
Həcər Malikdir. Avstraliyada
Azər  baycan Mədəniyyət Asso sia -
siyasının sədri olan Həcər xanım
Cə nubi Azərbaycanda dünyaya
gəlib.

– Avstraliyada hansı sahədə
çalışırsınız?

– Ürəyi Azərbaycanda qalan
bir çox azərbaycanlılardan biri də
mə nəm. Avstraliyanın paytaxtı
Kan berra şəhərində yaşayıram.
Moda dizayneriyəm. 1993-cü ildə
özünə məxsus formada gəlinlik
paltarı hazırlayaraq “De çallıe haute counture” markasını yaratdım.
Və bu ad Avstraliyada moda sahəsində tanınmış və mükafat qazanmış
adlardan biridir.

– Avstraliyada Azərbaycan Mədəniyyət Assosiasiyasının
yaranma tarixi haqda məlumat verərdiniz...

– 1992-ci ildə Zeynəb Xanlarovanın Qarabağa dəstəyi ilə bağlı
olan konsertində ilk dəfə həmvətənlərimizlə qarşılaşdım. Orda bir di-
aspor cəmiyyətimiz və “Azərbaycanın səsi” radiosunun olduğundan
xəbər tutdum. O gündən bəri milli diaspor təşkilatları ilə əlaqəli
fəaliyyətlərimiz oldu. Birlikdə çalışa bilmək həmişə arzumuz olub.
Ümid edirəm bir gün bizim də başqa millətlər kimi daha geniş
çalışmalarmız olacaq. Güclü bir federasiya şəklində, ancaq birləşmə
məqsədi ilə addımlar atılacaq. Biz çalışdıq ki, Avstraliya standartına
uyğun bir milli diaspor təşkilatı yaradaq. Beləcə, fevral ayında Avstra -

liyada Azərbaycan Mədəniyyət Assosiasiyasını qeydiyyatdan ke -
çirdik. Təşkilatın üç dildə “azerbaijanis.org.au” saytı fəaliyyət gös -
tərir. Saytda Azərbaycanın tarixi, mədəniyyəti, adət-ənənələri, eləcə
də keçirdiyimiz tədbirlər haqda məlumatlar verilir. 

– Azərbaycanın təbliği ilə bağlı hansı tədbirləriniz olub? 
– İlk tədbirimiz Xocalı faciəsi ilə bağlı Kanberra və Sidneydə

oldu. Kanberrada yaxın dostumuz, millət vəkili xanım Yvett Berry
və onun atası keçmiş məclis rəhbəri Wayne Berry (onlar IV Bakı
Beynəlxalq Humanitar Forumunda iştirak etmək üçün Bakıya
gəliblər) də iştirak etdilər. Və parlamentdə Xocalı haqqında nitqi olub.
Novruz tədbirimiz ilk şənliyimiz oldu. Ardınca, hər ayın ilk bazarı
günü Sidneydə mədəni tədbirlər keçiririk. Həmçinin Kanberrada
“Odlar yurdu” rəqs qrupunu yaratmışıq. Bir neçə festivalda iştirak
edib lər və ən gözəl ifaları da Azərbaycan səfirliyinin 28 May- Res -
publika Günü münasibətilə keçirdiyi mərasimdə olub. Qürurla deyə
bilərəm ki, rəqs qrupu üzvlərinin geyindiyi milli paltarları özüm
tikmişəm.

– Avstraliya bizə uzaq olan ölkədir. Bu baxımdan orada
Azərbaycanı tanıtmaq sizin üçün çətin deyil? 

– Nə qədər çətin olsa da, biz bu baxımdan əlimizdən gələni
edirik. Biz nə qədər zəngin mədəniyyətə sahib olsaq da, uzaq yerdə
Azər baycanı tanıtmaq elə də asan deyil. Şükürlər olsun ki, xaricdə
yaşayan azərbaycanlıların işini asanlaşdıran Diasporla İş üzrə Dövlət
Ko mitəsi var. Dünya Azərbaycanlılarının Həmrəyliyi Günündə
“Azər baycan evi”nin açılışı üçün çalışırıq. Açılışda Azərbaycandan
qonaqlarımızın olmasını istərdik.

10.10.2014

“Diasporumuz Azərbaycanı sevən əcnəbiləri öz
ətrafına toplamalıdır”

Artıq bir neçə aydır ki,
Ukrayna Xarici İşlər Nazirliyinin
Radasında həmyerlimiz Paşa İli -
suyskiy (Məmmədov) də çalışır.
Qeyd edək ki, o, XİN-in Radasında
yer alan yeganə azərbaycanlıdır.
Paşa Məmmədovun  müsahibəsini
təqdim edirik.

– Ukrayna XİN-in Rada -
sında Azərbaycan dip loma -
tiyasını təmsil etmək çətin deyil?

– Son zamanlar bir neçə
azərbaycanlı Ukraynada rəsmi və -
zifələrə təyin olunub. Bu, azər -
baycanlıların Ukraynada ictimai işlərdə aktivliyinin bir nəti cə  s i  dir.
Bu nailiyyətləri daha da inkişaf etdirməliyik. 

Mənim Ukrayna XİN-in Radasında vəzifəyə təyin olunmağım
Ukrayna dövlətinin Azərbaycan diplomatiyasına verdiyi qiymətdir.
Çünki mən Ukraynada Azərbaycan diplomatiyasını təmsil edirəm.
Bu məsuliyyəti hiss edərək hər bir hərəkətimdə, addımımda istəyirəm
ki, Azərbaycanın adını daha da yüksək səviyyəyə ucaldım. 

– Ukrayna rəsmi orqanlarında kifayət qədər azərbaycanlı var.
Onların Azərbaycan lobbiçiliyinin inkişafında nə dərəcədə rolu
var?

– Təbii ki, bu gün həmin vəzifədə olan azərbaycanlıların hər
birinin öz ətrafı var. Bu insanlar istər-istəməz onların təsiri altında
azərbaycanpərəst olurlar. Bu, böyük bir nailiyyətdir. Amma bunun
nəticələrinin daha da yaxşı olması üçün soydaşlarımızın qarşısına
məqsəd qoymaq lazımdır. Onda biz bundan daha çox bəhrələnərik. 

– Diaspordan lobbiçiliyə keçmək üçün nə edilməlidir? 

– Bu gün yəhudi və ermənilərin lobbizmi çox güclüdür. Artıq di-
aspor işindən lobbizmə keçmək lazımdır. Bizim birinci məqsədimiz
erməni lobbisini zəiflətmək olmalıdır. 

– Bunu necə etmək olar?
– Təbii ki, biz erməni lobbisinə qarşı qanun çərçivəsində

mübarizə aparmalıyıq. Əvvəla, erməni terror təşkilatları ifşa olun ma -
lı dır. 

Azərbaycanı sevən siyasətçilər, elm adamları, deputatlar,
biznesmenlər və s. sahələrdə olan əcnəbiləri diasporumuz öz ətrafında
cəm ləşdirməlidir. Bunu səfirliklərimiz yönəltməlidir.  Əlbəttə ki, bu
işin başında maliyyə dayanır. Ölkəmizin iqtisadi inkişafı, bu gün bu
sahədə iş aparmağa labüd şərait yaradır, lakin bu resurslardan
səmərəli istifadə olunmalıdır. 

– Bunu Ukraynada etmək mümkündürmü?
– Ukraynada etmək mümkündür. Bunun üçün Ukraynada böyük

imkan da var. Dediyim kimi, bu işin təşkilati resursu səfirliyin
əlindədir. Ona görə də səfirliyimiz bu istiqamətdə iş aparmalıdır. Di-
aspor təşkilatlarına ayrı-ayrılıqda dəstək olmaqla iş bitmir. Təbii ki,
səfirliyin diasporun işinə qarışmağa ixtiyarı yoxdur. Bu məqsədə nail
olmaq üçün diasporun strateji planı olmalıdır. Bunu yerinə
yetirməkdə səfirlik dəstək olmalıdır. Yəni diaspordan lobbiçiliyə
keçməyin formulu budur. Bu formul əsasında da iş görülməlidir.

– Ümumiyyətlə, Ukraynada səfirlik-diaspor münasibətləri necə
inkişaf edir? 

– İnkişaf üçün məqsəd olmalıdır.  Bu gün 3-5 nəfər yığışıb hərəsi
bildiyi kimi hərəkət edir. Bunu mərkəzləşdirmək lazımdır. Prezident
İlham Əliyev tapşırığını verir, Diasporla İş üzrə Dövlət Komitəsi də
lazımından da artığını edir. Sadəcə olaraq yerlərdə bunu mər kəz ləş -
dirmək lazımdır.  Bu işi diaspor özü etməyəcək. Bunu da səfirlik et -
mə lidir. Birgə hərəkət etmək üçün ümumi və uzunmüddətli strateji
plan olmalıdır. 

14.11.2014

“Məqsədimiz Vətənimizi danimarkalılara
sevdirməkdir”

Diasporun ən böyük uğuru
odur ki, yaşadığı ölkədə yerli xalq
onu qəbul etsin. Danimarkada
yaşayan azərbaycanlı musiqiçi
Kəmalə Maisqızı bu baxımdan öz
uğu runu əldə edib. Onun da -
nimarkalı uşaqlara musiqi tədris
etməsi, bunu deməyə tam əsas
verir. Xatırladaq ki, K. Maisqızı
mərhum diaspor üzvü Elxan
Hüseynovun həyat yoldaşıdır. Bu
gün Kəmalə xanım Danimarka-
Azərbaycan Dostluq Cəmiyyətinin
rəhbəri kimi ekiz oğlanları Emil
və Kərimlə birgə Danimarkada
aktiv diaspor fəaliyyəti də göstərir.

– Danimarkada Azərbaycan mədəniyyətini lazımi qədər təbliğ
edə bilirsinizmi?

– Təbii ki, bacardığım qədər bu işdə aktiv olmağa çalışıram. Mən
yaşadığım Hillerod şəhərində Hillerod özəl orta məktəbində
şagirdlərə 6-cı sinfə qədər musiqi dərsi verirəm. 100-ə qədər Dani-
marka mahnıları öyrənmişəm. Hər il yeni proqramla işləyirik. Kon-
servatoriyada keçirilən fərqli kursların sertifikatlarını almışam. Onu
da deyim ki, fərqli bir sistemlə çalışsam da, Azərbaycanda məktəb
və institutda aldığım təcrübədən də çox istifadə edirəm. Həmçinin
Falster şəhərində olan 8-10-cu siniflərə piano, xor, teori üzrə musiqi
dərsləri verirəm. Bunlarla bərabər, Kopenhagendə açdığımız ASK
mərkəzində də piano dərsləri verirəm. Bu iş həyatımla bərabər, Azər -
baycan-Danimarka Dostluq Cəmiyyətinin sədri olaraq fəaliyyət gös -
tərirəm. Bizim məqsədimiz yerli xalqı mədəniyyətimiz və tariximizlə

daha yaxından tanış edib, onlara xalqımızı, Vətənimizi sev dirməkdir.
Mədəniyyət, musiqi sahəsində işlərimi, tədbirlərimi da vam edirəm.
28 noyabrda ISANGS firmasının dəvəti ilə Gudrun Holkla bir konsert
proqramı həyata keçirdik. Çox gözəl, isti bir at mos fer var idi. Dün -
yanın hər yerindən qadınların bir araya gəlməsinə həsr olunmuş
konsertdə Danimarka, İsveç, Finlandiya, Nor veç, Bolqarıstan,
Azərbaycan, türk, eləcə də Afrika xalqlarının mahnıları səsləndi. Ən
çox sevilən isə “Sarı gəlin” mahnısı oldu. Qo naqların çoxu ilk dəfə
idi ki, Azərbaycan musiqisi dinləyirdi. 2-ci hissədə mən solo pianoda
“Laçın”, “Mən səni araram” və s. mahnıları ifa etdim. Mu siqimizin
çox bəyənildiyini söyləyə bilərəm. 

– Danimarkalıların Azərbaycana marağı necədir?
– Məncə, illər keçdikcə, Danimarkada Azərbaycan gözəlliyi,

təbiəti, tarixi ilə tanınmağa başlayıb. Həmçinin Qarabağ problemi
han sı ortamda olsam, diskussiyaya səbəb olur. İşlədiyim məktəblərin
müəllimləri ilə tez-tez Vətənimiz haqqında müzakirələr edirik. Onlara
öl kəmiz haqqında, ingilis dilində olan kitablar hədiyyə etmişəm.
Kolleqalarımdan bir çoxu Azərbaycanı görmək istəyir. 

– Həmyerlilərimizin diaspor aktivliyi hansı səviyyədədir?
–  Başqa dərnək və təşkilatlarımız da var. Hərə öz sahəsində işlər

görür, Vətənimizi layiqincə təmsil etməyə çalışır. Hər birinin öz dəst-
xətti, öz iş metodu var. Şəxsən mən öz cəmiyyətimizdə öz həm və -
tənlərimi bir araya gətirib tədbirlər keçirməkdənsə, danimar kalılara
yö nəlik, bizi tanıdacaq tədbirlər etməyi üstün tuturam. Belə etməsək,
onlar bizim mədəniyyətimizi, siyasətimizi, yaşam tərzimizi anlaya
bil məzlər. Ona görə də düşünürəm ki, Danimarkanın hər yerində nə
qədər çox dərnək və təşkilatlarımız olsa, hər kəs bacardığı kimi
ölkəmizi tanıtsa, bəlkə, istədiyimizə nail olarıq. 

– Soydaşlarımız Danimarkada yerli xalqa inteqrasiya olunub?
– Azərbaycanlılar burada çalışır, gənclər gözəl məktəblərdə, uni -

versitetlərdə oxuyur və inteqrasiya olmağa çalışırlar. Başqa millətlərlə
müqayisədə bizimkilər Danimarkada daha çox müvəf fəqiy yətə nail
olublar. Bu da sevindirici bir haldır.

– Danimarkadakı azərbaycanlılar daha çox hansı sahələrdə
fəaliyyət göstərirlər?

– Həmvətənlərimiz arasında yaxşı həkimlər, müəllimlər, müx -
təlif xidmət sahələrində fəaliyyət göstərən şəxslər var. Qeyd etmək
istərdim ki, Danimarka dilini yüksək səviyyədə öyrənməkdən başqa,
onlar işlədikləri sahələrdə də çox məsuliyyətli, təcrübəli kadr kimi
yetişir və tanınırlar. Bir çoxları ixtisaslarına uyğun kurslara,
universitetlərə gedib, orada bilik və təcrübələrini təkmilləşdirirlər.
Məsələn, mən özüm Danimarka Konservatoriyasının təklif etdiyi
bütün vacib təkmilləşdirmə kurslarına qatılmağa çalışıram. Mən də
öyrənirəm, oradakı yerli musiqiçilərə də bir şeylər aşılayıb öyrədirəm.
Qeyd edim ki, bir çoxları Azərbaycanda musiqi sənətinin,
ümumiyyətlə, mədəniyyətin nə qədər inkişaf etdiyini və onların bəzi
sahələrdə bizdən çox geri qaldıqlarını etiraf edirlər. Buradakı
universitetlərdə təhsil alan gənclərimiz də çoxdur.

– Danimarkada yeni hansı layihələr həyata keçirməyi dü -
şünürsüz?

–  Danimarkada çay mədəniyyəti və s. bu kimi mövzularda təd -
bir keçirməyi planlaşdırıram. İnşallah, danimarkalılara bizim adət və
ənənələri göstərib, maraqlı bir tədbir keçirəcəyik. Musiqi məktəbi
tələbələrimə isə Azərbaycan bəstəkarlarının əsərlərindən ibarət kon-
sert proqramı hazırlamağı düşünürəm.

Mən bu yaxınlarda Danimarkada fəaliyyət göstərən Dünya Mə -
də niyyət Mərkəzinə üzv seçilmişəm. Onlarla birgə Azərbaycanı
tanıtmaq adına tədbirlər keçirəcəyik. Dekabrın 8-də mərkəzin sədri
Alma Andersenlə, sadəcə, qadınların toplandığı bir tədbir keçiriləcək.
Burada dünyanın hər yerindən qadınlar olacaq. Mən onlara bir neçə
Danimarka mahnıları öyrədəcəm. 

03.12.2014

“Azərbaycanlı yəhudilər hər zaman 
Azərbaycanı xaricdə yüksək səviyyədə 

tanıtmağa çalışırlar”

Azərbaycandakı yəhudilərlə
azərbaycanlılar arasında heç də
böyük bir sədd yoxdur. Onların
Azər baycanı doğma vətən bil -
mələri arada olan bütün mənəvi
sərhədləri götürür. Yəhudilər Azər -
 baycanın ictimai-siyasi həya tında
da aktivlik göstərirlər. Hət ta
ölkəmizdə yaşayan yəhudi xa -
nımlar belə, vətəndaş cəmiy yətində
təmsil olunurlar. Azər   baycanın
Yəhudi Qadınlar Hu    ma nitar As -
sosiasiyasının pre zi den ti Larisa
Reyxrudelin fəaliy yəti bu ba xım -
dan nümunədir. Qeyd edək ki,

L.Reyxrudel Bakıda anadan olub. 1 saylı orta məktəbdə təhsil alıb.
Azərbaycan Dövlət Tibb İnstitutunu bitirib. 1994-cü ildən Yəhudi
Qadın Təşkilatının Azərbaycanda həkim-volontyorudur. 1996-cı ildən
Yəhudi Qadınlar Humanitar Assosiasiyasının prezidentidir. 20-dən
çox sosial layihənin müəllifidir. 2007-ci ildə BMT-nin “Sülh səfiri”
adına layiq görülüb. 2009-cu ildə Fransanın “Şərəf Legionu” ordeni
ilə mükafatlandırılıb. 2013-cü ildə isə Azərbaycan Respublikasının
ictimai həyatında səmərəli fəaliyyətlərinə görə Prezident İlham
Əliyev tərəfindən “Tərəqqi” medalı ilə təltif edilib.

– Rəhbəri olduğunuz assosiasiya, əsasən, hansı istiqamətlərdə
fəaliyyət göstərir?

– Yəhudi Qadınların Humanitar Assosiasiyası yaşlı insanları hər
gün, evsizləri isə həftədə iki dəfə isti yeməklə təmin edir. Bu, fərqli

səbəblərdən evsiz-eşiksiz qalan müxtəlif millətlərin nümayəndələri
olan yaşlı insanlardır. Assosiasiyanın digər fəaliyyət sahəsi uşaq
evlərinə, xüsusilə Yeni Günəşli qəsəbəsindəki 2 saylı uşaq evinə
yardım göstərilməsidir. Biz, həmçinin Azərbaycanda humanitar və
mədəni işlər görür, insanlara tibbi, psixoloji və hüquqi yardım
göstəririk. 

– Siz uşaqların xarici ölkələrə səfərlərini də təşkil edibsiz. Bu
layihələriniz haqda da danışmağınızı istərdik?

– Bəli, Yəhudi Qadınların Humanitar Assosiasiyasının təşəbbüsü
ilə Şərq-Avropa layihəsi çərçivəsində ilk dəfə 13 yaşlı dörd
yeniyetmə azərbaycanlı 2011-ci ilin iyulun 24-dən avqustun 1-dək
Pol şanın “Priozerye-Olşteyn” sağlamlıq düşərgəsində dincəliblər.
Uşaqlar “Priozerye-Olşteyn” düşərgəsində ilk dəfə Azərbaycan
Respublikasının bayrağını dalğalandırıblar. Almaniya və Polşadan
olan yaşıdları isə Heydər Əliyev Fondunun vitse-prezidenti Leyla
Əliyevanın təşəbbüsü ilə respublikamız barədə çəkilmiş filmə tamaşa
ediblər. Bundan əlavə, gənc avropalılar Azərbaycanın mədəniyyətinə
və tarixinə həsr edilmiş müxtəlif nəşrlərlə tanış olublar. Həmin
nəşrləri uşaqlara səfərqabağı Yəhudi Qadınların Humanitar Asso -
siasiyası təqdim edib.

2012-ci ildə isə Polşa Respublikasının Bakıdakı səfiri Mixal
Labendanın təşəbbüsü ilə Azərbaycanlı məcburi köçkün ailələrindən
olan 10  uşaq Polşada yay düşərgəsində olublar. Bu layihə Yəhudi
Qadınların Humanitar Assosiasiyasının, Malopolska Maarifləndirmə
Təşkilatı və STRABAG S.A. şirkətinin mühüm yardımı ilə təşkil
olun du.

– Sizin rəhbəri olduğunuz assosiasiya həm də xeyriyyə
təşkilatıdır. Azərbaycanda xeyriyyəçilik hansı  səviyyədədir?

– Hazırda ölkədə xeyriyyə yardımları qeyri-müntəzəm göstərilir.
Çünki Azərbaycanda xeyriyyəçilik haqqında qanun yoxdur. Qeyd
edim ki, uzun müddət ərzində Azərbaycanda xeyriyyəçiliklə məşğul
olmayıblar.  Heydər Əliyev Fondu yaradıldıqdan sonra insanlarda bu
işlə məşğul olmağa maraq yaranıb. Birinci xanım Mehriban Əliyeva

xeyriyyəçilik əməli ilə digərlərinə nümunə göstərdi. Fikrimcə, bu
baxımdan Heydər Əliyev Fondunun rəhbəri Mehriban Əliyevanın
təcrübəsindən öyrənmək olar.

– Azərbaycanda yəhudilərə olan münasibəti necə qiy -
mətləndirirsiz?

– Azərbaycan xalqı daim dini və milli azlıqlarla dostluq və
mebribanlıq şəraitində yaşayıb. Onlardan biri olan yəhudilər də
dövlətin diqqət mərkəzindədir. Azərbaycanda yəhudilərin həyatı
ölkənin tolerantlıq mədəniyyətini göstərir. Azərbaycan yəhudilərin 2
min 700 ildən artıq yaşadıqları yeganə ölkədir. Yəhudilər Azər -
baycanda aktiv ictimai fəaliyyətə hələ Azərbaycan Xalq Cüm -
huriyyəti yaranan vaxtdan başlayıb. AXC dövründə Azərbaycanın
səhiyyə naziri yəhudi olub. Bu, Azərbaycanla yəhudi xalqı arasında
yaxınlığın göstəricisidir. 

Burada 3 yəhudi icması, 2 sinaqoq fəaliyyət göstərir. Məhz bu
sinaqoqlardan birinin Prezident İlham Əliyev tərəfindən tikilməsi
yəhudilərə verilən yüksək qiymətdir. Onu da nəzərə çatdırım ki,
Prezident İlham Əliyevin göstərişi ilə böyük Rus Provoslav Mərkəzi
də tikilib. Yəni Azərbaycanda insanlara heç zaman dini mən subiy yə -
tinə görə fərq qoyulmayıb. 

İndiyədək yəhudilər Azərbaycanda heç vaxt ayrı-seçkilik hiss
et məyiblər. Ümummilli lider Heydər Əliyev Konstitusiyada bizim
bütün hüquqlarımızı təsbit edib, biz həmin qanunları yaxşı bilirik. Bu
qanunlar bizim Azərbaycan xalqı ilə vahid ailədə firavan həyatımıza
təminat verir. 

– Xaricdəki azərbaycanlı yəhudilər Azərbaycanı lazımi
səviyyədə təbliğ edirlərimi?

–  Azərbaycanlı yəhudilər hər zaman Azərbaycanı xaricdə yük -
sək səviyyədə tanıtmağa çalışırlar. Çünki onlar Azərbaycanın xaric -
dəki dayaqlarından birdir. Mən özüm ABŞ, Fransa, Almaniya.
Ma carıstan, Yuqoslaviya, Polşa və b. ölkələrdə keçirilən tədbirlərdə
Azər baycanı təmsil etmişəm.

05.01.2015

“Hollandlar bizim musiqimizə 
heyran olurlar”

Azərbaycanın xaricdə tanın -
masında milli musiqimizin böyük
rolu var. Bu baxımdan xarici
ölkələrdə yaşayan mu siqiçilərimiz
də fəallıq göstərirlər. Müsahibimiz
Firəngiz Bağırova müğənni ola -
raq Niderlandda bu missiyanı ye -
rinə yetirir. O, eyni zamanda
“Od lar Yurdu” Azər baycan-Ni -
der land təşkilatının sədridir. Qeyd
edək ki, Firəngiz xanım Azər bay -
can Dövlət İncə sənət İnstitutunu
bitirib. 1989-cu ildən pro  fessional
səhnədə mü ğənni kimi fəaliyyətə
başlayıb. Sonralar hə vəskar bəs -
təkar kimi mahnılar yazıb və ifa
edib. 1996-cı ildən Niderlandda
ya şa yır və musiqi fəaliy yətini davam etdirir. Ailəlidir, üç övladı var.

– Hollandların bizim milli musiqiyə münasibəti necədir? 
– Hollandların bizim musiqiyə münasibəti çox müsbətdir. Mən,

əsasən, klassik mahnılar ifa edirəm. Dahi bəstəkarımız, klassik
musiqimizin banisi Üzeyir Hacıbəyovun, Vasif Adıgözəlovun, Fikrət
Əmirovun və başqa görkəmli bəstəkarlarımızın əsərlərini və xalq
mahnılarını ifa edərkən, hollandlar sözlərini anlamasalar da,
musiqimizi çox gözəl duyur, heyran olurlar. Bəzən mənə deyən olur
ki, bizim musiqi insanı nağıllar aləminə aparır... 

– Hollandlar, əsasən, hansı növ musiqiyə üstünlük verirlər? 
– Hollandlar hər bir millətdə olduğu kimi, bir çox musiqi

janrlarına maraq göstərirlər, amma onların arasında müəyyən insanlar
var ki, klassik və kilsə janrlarına üstünlük verirlər, sevirlər, daha çox

qulaq asırlar. Musiqi elə bir şeydir ki, orda sərhəd yoxdur, din yoxdur.
Musiqi hər kəs üçündür. Əlbəttə ki, bizim istər xalq, istər estrada,
istərsə də klassik musiqilərimizdə millilik var. Bu, əlbəttə ki, holland
musiqisində yoxdur. Elə marağı da oyadan bizim milli musiqimizin
özünəməxsus olan müəyyən səslər və xallarıdır. Musiqidə oxşarlıq
odur ki, insanın qəlbini oxşasın. Bu, bizim musiqimizdə var, həm -
çinin hollandların musiqisində də mövcuddur.

–  Siz hazırda bəstəkar kimi hansı əsərlər üzərində işləyirsiz?
– Mən, inşallah, Vətən uğrunda canlarından keçən şəhidlərin

xatirəsinə həsr etdiyim bir mahnı üzərində işləyirəm. “Şəhidlər” adlı
bu mahnını yeni bitirmişəm. Mahnı hal-hazırda aranjimandadır.

– Azərbaycan musiqisinin Niderlandda tanınması istiqa -
mətində hansı işlər görürsünüz?

– Azərbaycan musiqisini və mədəniyyətini tanıtmaq üçün çox -
saylı konsertlər, tədbirlər təşkil edilir. Yerli festivallara dəvət alıram,
məhz Azərbaycan musiqisini ifa etməmi istəyirlər.

–  Siz həm də diaspor təşkilatı sədrisiniz. Diaspor olaraq hansı
fəaliyyət göstərirsiz?

– Azərbaycan güclü bir ölkədir. Diasporumuz da son 10 ildə çox
işlər görülür, tədbirlər keçirilir. Mənim təşkilatıma gələndə, 2007-ci
ildən fəaliyyət göstərir. Müxtəlif layihələr və tədbirlər keçirmişəm.
Belə ki, “Sarı gəlin” layihəmdən danışmaq istərdim. O layihə
üzərində düz 8 ay işləmişik, yerli holland xoru ilə “Sarı gəlin” xalq
mah nımızı Azərbaycan dilində Niderlandın müxtəlif şəhərlərində ifa
et mişik. Başda hollandlara Azərbaycan dilini və sözlərin mənasını
öyrətmək kimi bir məqsəd durmuşdu, onu keçəndən sonra milli mu -
siqimizin xüsusi səslərini və xallarını holland musiqiçilərə çat dırmaq
idi. Layihə çox uğurlu keçdi. Ötən il may ayında bu mahnını
İsveçrədə Vallda şəhərinin yerli xoruyla da ifa etdik. 

Bir başqa layihəmdən də danışmaq istərdim. 2013-cü ildə hol-
land məktəbliləriylə Xocalı faciəsinin ildönümünü qeyd etdik. Mək -
təbin belə bir proqramı var idi: “Müharibə və Sülh”. Mən məktəbə
müraciət etdim, planlarımdan danışdım və uzun müza kirə dən sonra

bu layihəni məktəbin proqramına saldılar. Təxminən 6 ay
məktəblilərlə işləyəndən sonra, Assen şəhərində ICO teatr binasında
Xocalıda şəhid olan insanların xatirəsini anmaq məqsədi ilə bir
səhnəcik göstərildi. Xocalı haqda məlumat verildi, şəhidlərin sayı,
kimlər olduqları bildirildi. Qısa bir film nümayiş olun du. Sonda hol-
land məktəbliləri Müslim Maqomayevin “Azərbaycan” mahnısını
Azərbaycan və holland dillərində ifa etdilər. Bu layihə də çox gözəl
keçdi. İşlər çox olub və İnşallah, davam da edəcək.

– Bəstəkar və diaspor təşkilatı sədri olaraq gələcək planlarınız
haqqında nələri əlavə edə bilərsiz?

– Bildiyiniz kimi, bu il Azərbaycanda ilk dəfə olaraq Avropa
Oyunları keçiriləcək. Bizim diaspor olaraq işimiz odur ki, buradan,
uzaq lardan Vətənimizi gözəl, layiqli bir şəkildə təbliğ və təqdim edək.
Artıq ötən ildən işlərə başlamışıq. Yerli bələdiyyələrlə danışıqlar
gedir. Ondan başqa, rəhbərlik etdiyim Odlar Yurdu təşkilatı ilə 15
iyun Qurtuluş Gününü qeyd etdik. Bu tədbir Assen şəhərində ICO
teatrında qeyd olundu. Məqsəd, yerli camaatı Azərbaycanla daha da
yaxından tanış etmək, musiqimizi, mədəniyyətimizi təbliğ və təqdim
etmək idi.

Sentyabrın 7-də isə Assen şəhərində yerli bələdiyyə tərəfindən
keçirilən festivalda Azərbaycanı mən təmsil etdim. Festivalda öncə
Azərbaycan, eləcə də Qarabağ münaqişəsi haqqında məlumat verdim.
Son ra görkəmli Azərbaycan bəstəkarlarının əsərlərini ifa etdim. Bu
çıxışım hollandlar tərəfindən diqqət və maraqla qarşılandı. Qeyd
edim ki, bu festivalda ermənilər də iştirak edəcəkdilər. Amma mənim
Azərbaycanı təmsil etdiyimi eşitdikdən sonra festivalda iştirakdan
imtina etdilər. 

12.01.2015

“Rusiyadakı azərbaycanlı şagirdlərin təhsil
səviyyəsi qaneedicidir”

Dövlətimiz təkcə ölkə da -
xilində deyil, xaricdə yaşayan soy -
daşlarımızın da elm və təhsilə
yiyələnməsini diqqətdə saxlayır.
Müxtəlif ölkələrdə fəaliyyət gös -
tərən Azərbaycan Həftəsonu
məktəbləri bu missiyaya xidmət
edir. Bu məktəblərdə azərbaycanlı
uşaqlara dilimiz, tariximiz, coğ ra -
fiyamız, ədəbiyyatımız və s. öy -
rədilir. Belə məktəblərlə yanaşı,
xarici ölkələrdə sırf Azərbaycan
mək təbləri də fəaliyyət göstərir.
Moskvadakı K.Ə. Kərimov adına
157 saylı etno-Azərbaycan kom-
ponentli ümumtəhsil məktəbi

haqqında məlumat verəcəyik. Bu haqda məktəbin təşkilatçı -müəllimi
Sevil İsmayılova danışacaq. Qeyd edək ki, S.İsmayılova ömrünün 35
ilini gənc nəslin təlim və tərbiyəsinə həsr edib. 1998 -ci ildən isə
K.Ə.Kərimov adına 157 saylı məktəbdə təşkilatçı-müəllim vəzifəsində
işə qəbul olunub. 2000-ci ildən məktəbin nəzdində fəaliyyət göstərən
Azərbaycan Mədəniyyət Mərkəzində çalışır.

– K.Ə. Kərimov adına 157 saylı etno-Azərbaycan komponentli
ümumtəhsil məktəbi nə vaxtdan fəaliyyət göstərir və məramı nədən
ibarətdir?

– 1996-cı ildə Moskvanın 226 saylı məktəbinin nəzdində
“Azərbaycan təhsil mədəniyyət mərkəzi” açılıb.1997-ci ildə Heydər
Əliyev və Moskva meri Yuri Lujkov arasında bağlanan sənədə əsasən
157 saylı məktəbin nəzdində “Azərbaycan təhsil mədəniyyət mər -

kəzi” fəaliyyətini davam etdirir. Daha sonra məktəb etno-Azərbaycan
kom ponentli ümumtəhsil ocağına çevrilib. 2012-ci ildə məktəbin 15
illiyində  ona K.Kərimovun adı verilib. 

– Azərbaycanla bağlı hansı tədbirlər keçirirsiz?
– İşlədiyim müddətdə çalışıram Azərbaycanın mədəniyyətini bu-

rada təmsil edək və qeyri-millətlərə göstərək. Bütün diasporlarla iş
birliyimiz var. Keçirilən bütün tədbirlərdə 157 saylı məktəbin
şagirdləri və özüm çıxış etmişəm. Azərbaycan yazıçı və şairlərindən
Səməd Vurğun, Məmməd Araz, Bəxtiyar Vahabzadə, Cəlil Məm -
mədquluzadə, Rəsul Rza, Nigar Rəfibəyli, Sabir və digərləri ilə bağlı
tədbirlər keçirmişik. Mərkəzin görkəmli qonaqları olub. Onlardan bir
çoxunun yaradıcılıq gecəsini də təşkil etmişik.

Burada hər il 20 Yanvar, Xocalı faciəsi ilə bağlı tədbirlər də
keçiririk. Ən əsası qonaqlarımız, istəyirik ki, həqiqətləri bilsinlər.
Nov ruz bayramını da çox böyük təmtəraqla keçiririk. Bununla yanaşı,
digər bayramları da qeyd edirik. 

– Azərbaycanlı şagirdlərin hansı uğurları var?
– Mərkəzimizdə günün ikinci yarısından sonra dərnəklər var.

Burada Azərbaycanın milli musiqi alətlərində ifa etmək, milli
rəqslərimiz öyrədilir. Ən əsası tariximiz, ədəbiyyatımız, dilimizin
öyrədilməsində ixtisaslı müəllimlər fəaliyyət göstərirlər. Onlardan
Əməkdar incəsənət xadimi Qorxmaz Axundov, Yelena Afanasyeva,
Şölə Mahmudova, Mətanət İmamverdiyevanın adını çəkə bilərəm.
Biz Moskva şəhərində və yaxud digər şəhərlərdə istər müsabiqələrdə,
istərsə də konsertlərdə Azərbaycanı təmsil edirik. Dəfələrlə şəhər üzrə
keçirilən müsabiqələrin qalibi olmuşuq və bununla da fəxr etmişik.
Heç uzağa getməyək. Moskva şəhərində 700-dən çox məktəb və
mərkəzlərin iştirak etdiyi müsabiqədə 5 nominasiya üzrə biz Süley-
man Rüstəmin “Ana və poçtalyon” şeirinə görə 1-ci yeri tutduq. Belə
mükafatlarımız çoxdur, laureatlarımız da var.

– Ümumiyyətlə, bu gün Rusiyadakı azərbaycanlı şagirdlərin
təhsil səviyyəsi bir müəllimə olaraq sizi qane edirmi?

– Bəli, Rusiyadakı azərbaycanlı şagirdlərin təhsil səviyyəsi məni

qane edir. Ucqar yerlərdən gəlib, burada dil öyrənib, sonra da ali
məktəblərdə oxuyan şagirdlərimiz çoxdur.15 ildə 18 şagirdimiz qızıl,
gümüş, bürünc medal alıb və ən yaxşı ali məktəblərə qəbul olub. Bu
ili götürsək Moskva üzrə keçirilən olimpiadada (ingilis dili üzrə)
Mahmudov Şahin birinci yerə çıxmışdı. Uğurlarımız böyükdür.
Keçən ilin tədrisində 12 azərbaycanlı şagirdimizdən 11-i ən yaxşı ali
məktəbə daxil oldu.

– Azərbaycan dövləti tərəfindən sizə hər hansısa dəstək
göstərilirmi?

– Azərbaycan Təhsil Nazirliyi tərəfindən məktəbə pulsuz və sait -
lər göndərilir. Azərbaycanın Rusiyadakı səfiri Polad Bülbüloğlu mək -
təbin fəaliyyəti ilə tez-tez maraqlanır. Səfirimiz məktəbin inkişaf
etməsi üçün əlindən gələni edir. 

Bununla yanaşı, Heydər Əliyev Fondunun Rusiya nüma yən -
dəliyinin dəstəyi ilə məktəbdə abadlıq işləri aparılıb. Mək təbə sanki
yeni nəfəs verilib. Şagirdlər üçün idman zalı əsaslı təmirdən çıxıb.
Yeni, bütün texniki imkanlara malik idman zalı, rəqs zalı istifadəyə
verilib.

– Şagirdlərin təlim və tərbiyəsində hansı metodlara üstünlük
verilməlidir?

– Fərdi yanaşmağa daha çox üstünlük verilməlidir. Eyni zaman -
da fərqləndirmək, innovasiya müasir tələblərə uyğun laş dırılmalıdır.

– Müəllimlər hansı keyfiyyətləri ilə şagirdlərə nümunə olma -
lıdır?

– Müəllim ilk növbədə savadlı, dünya görüşlü, mədəni, müasir
tələblərə uyğunlaşmağı bacaran, obyektiv, eləcə də şagirdləri ilə yaxşı
həmsöhbət olmalıdır. Bununla yanaşı, müəllim, dünyada və ölkədə
baş verən hadisələrlə bağlı uşaqlarla dərsdən əlavə saatlarda fikirlərini
bölüşməlidir.

29.01.2015

Həm pianino müəlliməsi, 
həm də diaspor fəalı

Bu gün xaricdəki soy daş -
larımız müxtəlif sahələrdə çalış -
maqla da ölkəmizi təmsil edirlər.
Müsahibimiz Nazilə Ata yeva da
xaricdəki belə həm vətən lərimiz -
dəndir. O, Türkiyədə pianino
müəllimi kimi dərs deyir, eyni za-
manda ictimai fəallıq da göstərir.
Qeyd edək ki, Nazilə Atayeva
1971-ci ildə Bakıda musiqiçi
ailəsində doğulub. Atası Mübariz
Atayev mahir balaban və klarnet
ustası olub. Nazilə Atayeva da
gözünü açan dan mu siqi dünya -
sında böyüyüb.

– Yəqin ki, musiqiyə həvəsiniz ailənizdən gəlib.
– Bizim evimizdən məşhur müğənnilər, musiqiçilər əksik ol -

mazdı. Atamın dostları Məmmədbağır Bağırzadə (müğənni), Aftandil
İsrafilov (qarmon), Çingiz Həsənov (nağara), Mais Salmanov
(müğənni), Bəhruz Atayev (klarnet) kimi məşhur sənətkarların
musiqilərini dinləyərək məndə musiqiyə çox böyük sevgi yaranıb.
Mən 3 yaşından pianinoda ifa etməyə başladım. 

– Nə vaxtdan pianino müəlliməsi olaraq çalışırsız? 
– 1998-ci ildə pianinoya olan sevgim məni Bakı Xoreoqrafiya

Akademiyasına gətirdi. İmtahan vardı, mən də qatıldım və qalib
oldum. Beləcə, pianoçu və pianino müəlliməsi kimi çalışmağa
başladım. 2000-ci ildə ulu öndərimiz Heydər Əliyevin adını daşıyan
Müasir Təhsil Kompleksinə (MTK) dəvət aldım və şəxsən ulu
öndərimizin xeyir-duası ilə o məktəbdə işə başladım. 2011-ci ilə
qədər o məktəbdə Estetika fakültəsində Xalq artisti Eldar Quliyevin

rəhbərliyi altında çalışdım. 2011-ci ildən İzmir Dövlət Opera
Baletində çalışıram. İzmirə gəldikdən sonra operadan başqa, çoxlu
özəl musiqi məktəblərindən də təkliflər gəldi. Mən qəbul etdim və
bu məktəblərdə solfecio, xor, balet pianoçusu və pianino müəlliməsi
kimi çalışmağa başladım. 

– Türkiyədə tələbələriniz varmı?
– Bəli, çoxlu tələbələrim var. Onların arasında çox istedadlı

olanları da var. Biz burada konsert proqramları veririk, festivallarda
çıxış edirik. Mən burada, əsasən, balet pianoçusuyam. Bu sahənin
dünyada təhsili yoxdur. Buna, sadəcə, praktikayla, çalışaraq nail ola
bilər sən. Çünki balet pianoçusu balet dərslərində notdan heç bir şey
ifa etmir. Sadəcə, improvizasiya (yəni kiçik əsərlər) ifa edir. 1,5 saat
dərs boyunca 40-50 hərəkət varsa, onların hamısına o anda kiçik
əsərlər bəstələməlisən. Bu da asan deyil. Mən arzu edərdim ki,
Azərbaycanda Musiqi Akademiyasında pianoçular üçün belə bir
bölüm aşılsın və onun təhsili verilsin ki, bu sənət ölməsin.

– Azərbaycanın təbliği ilə bağlı Türkiyədə hansı işlər gö -
rürsüz?

– Biz, Azərbaycan qadınları, burada Azərbaycan Qadınları
Mədəniyyət Dərnəyini açmışıq. Rəhbərimiz Cəvahir Əhmədovadır.
Mən bu dərnəyin qurucularından biriyəm. Dərnəkdə məqsədimiz
mədəniyyətimizi, dilimizi, tariximizi, adət-ənənələrimizi qorumaq və
tanıtmaq, buradakı Azərbaycan ailələrinin bir-biri ilə sıx əlaqəsini
saxlamaqdır. Uşaqlarımızın Azərbaycan dilini unutmamaları üçün
çalışırıq. Bizim dərnəyin fəaliyyəti genişdir. 20 Yanvar, Xocalı
soyqırımı günlərində broşürlər çap etdirib küçələrdə 5000 insana pay -
ladıq. Həmçinin ehsanlar verdik, “Quran” oxutduq. Dünya Azər bay -
canlılarının Həmrəyliyi Gününü, 8 Mart, Novruz bay ram larını qeyd
edirik. Bu ay çox böyük bir layihəmiz var. "Qarabağlılar Qarabağı
gözləyir" adlı layihəmiz İzmir Qarabağlar bələdiyyə sədri Mühiddin
Sel vitopunun marağına səbəb olub.

01.09.2015

“Krasnoyarskda birləşə bilmişik”

Azərbaycan diasporunun xa -
nım üzvlərinin fəaliyyəti təq -
dirəlayiqdir. Onlar da hansı ölkədə
yaşamalarından asılı olmayaraq,
ölkəmizi layiqincə təmsil etməyə
çalışırlar. Krasnoyarsk Azərbaycan
Cə miy yətinin sədr müavini, “Odlar
yurdu” rəqs ansamblının bədii rəh -
bəri Səadət Qarayeva ilə müsa -
hibəmizdə bunun bir daha şahidi
olduq. Qeyd edək ki, Səadət Qara -
yeva 2006-cı ildən ailəsi ilə Kras-
noyarsk şəhərində yaşayır. O,
ixti sasca hüquqşünas olsa da, dias-
por işində daha  fəaldır. Ailəlidir.
Emil, Əli və Ömər adlı üç oğul
anasıdır.

– Diaspor fəalı olmaq üçün insana əsas nə lazımdır?
– Diasporun əsas vəzifəsi Vətəni təmənnasız sevmək və bu

Vətənin milli-mənəvi dəyərlərini qoruyub saxlamaq üçün fəaliyyət
göstərməkdir. Əlbəttə ki, qabiliyyət bu hisləri tamamlayır. Elə insan
var ki, bütün tədbirlərə gəlir, daxilində Vətənə çox bağlıdır, lakin bu,
yalnız hislərində də qalır. Məsələn, bu il 24 aprel qondarma erməni
soyqırımı günü yerli erməni diasporu bir neçə tədbir hazırlamışdı. Bu
tədbirlərdən biri də öz kilsələri önündə mitinq keçirmək idi. Bu mit-
inq keçirilən zaman yoldan ötən azərbaycanlılar bizə zəng edirdilər,
tədbiri telefonlarına çəkib göndərirdilər. Bilinirdi ki, bizimkilər
mənən əzab çəkirlər, bu haqsızlığa baxa bilmirlər. Lakin onlardan heç
biri hər hansı rəsmi quruma müraciət etmədi. Əlbəttə ki, bizim yerli
cəmiyyət tərəfindən diyar, şəhər İcra Hakimiyyətinə, hüquq-mühafizə

orqanlarına rəsmi müraciətlər olunmuşdu. Həmçinin biz ermənilərin
bir neçə genişmiqyaslı tədbirlərinin qarşısını almışdıq.

–  Öz fəaliyyətinizlə soydaşlarımızı bir araya toplaya bilirsizmi? 
– Şəxsən mən 2006-cı ildən Krasnoyarskda yaşadığım müddətdə

gənclərlə bağlı bir sıra tədbirlər keçirmişəm. Bu dövrdə əminliklə
deyə bilərəm ki, Rusiyanın bir çox şəhərlərində, Krasnoyarsk
diyarının bütün şəhərlərində, Krasnoyarsk şəhərinin özündə keçirilən
bütün millətlərarası tədbirlərdə Azərbaycanı yüksək səviyyədə təmsil
edirik. Bu fəaliyyətimizlə bağlı çoxlu uğurlarımız da var. 2013-cü
ildə Çita şəhərində MDB ölkələri arasında konfrans təşkil olunmuşdu.
Burada iştirak etmək üçün hər bölgənin mədəniyyət nazirliklərindən
nümayəndələr dəvət olunmuşdu. Bu konfransda onlar öz bölgələrində
rəsmi hakimiyyətin millətlərarası siyasi-mədəni sahədə əldə etdikləri
uğurlardan danışmalı idilər. Krasnoyarsk Mədəniyyət Nazirliyindən
mənə zəng edib bu konfransda bizim diasporun tərkibində fəaliyyət
göstərən Azərbaycan xalq mahnı və rəqs ansamblı "Odlar yurdu"nu
dəvət etdilər.

– Yerli əhalinin sizə və fəaliyyətinizə münasibəti necədir? 
– Elə bizim bütün fəaliyyətimiz yerli əhalinin marağı üzərində

inkişaf edir. Hər il 28 mayda biz Respublika Gününü geniş qeyd
edirik. Və bizim 700 nəfərlik konsert zalında yerli və digər millətlər
olur. Hər il yüksək rütbəli fəxri qonaqlar da bizi təbrik etməyə gəlirlər.
Ansamblımız 2012-ci ildə “Godenko” rəqs yarışmasında çıxış
etdikdən sonra, səhnə arxasına bizdən böyük nəslin nümayəndələri
gəldilər və haradan gəldiyimizi soruşdular. İnanmazsınız, gözləri
yaşlı bir qadın söylədi ki, sanki rəqslərimizlə biz onu SSSR
dövründəki cavanlığına apardıq. Bizim ünvanımıza çox xoş sözlər
dedi. Belə anlar çox rastımıza gəlib. Bir maraqlı və duyğulu hadisə
də yadıma düşdü. Bir tədbir zamanı milli geyimli nümayəndələrimiz
mənə yaxınlaşıb bir yaşlı qadının bizi axtardığını dedilər. O qadına
yaxınlaşanda, əlində Müslim Maqomayevin şəklini gördüm. Şəklin
üzərində Müslim Maqomayevin doğum və vəfat etdiyi tarixlər
yazılmışdı. Qadın dahi sənətkarın pərəstişkarı olduğunu söylədi. Və

xəstə olduğunu, ona ən əziz olan bu şəkli dəyərini bilən birinə vermək
istədiyini söyləyib, mənə verdi. Hamımız çox təsirlənmişdik.

– Azərbaycanın təbliği işini lazımi səviyyədə qura bilirsizmi?
– Məncə, maddi, mənəvi gücümüz yetdiyi qədər edirik. Məsələn,

biz, diaspor nümayəndələri, nəinki Rusiyada, artıq dəfələrlə xarici
ölkələrə dəvət alaraq dövlət səviyyəli tədbirlərdə Azərbaycanı təmsil
etmişik. Son səfərimiz 2015-ci ilin yanvar ayında Tailand Krallığına
olmuşdu. Tailandın üç bölgəsində 5 böyük universitetdə Azərbaycan
mədəniyyəti günlərini keçirmişik. Milli musiqi alətlərimizdən olan
balaban, zurna, nağarada ifalar nümayiş etmişik. Leyla xanım
Əliyevanın rəhbərlik etdiyi Rusiyanın Azərbaycanlı Gənclər
Təşkilatından (AMOR) bizə göndərilən ingilis dilində Azərbaycan
mədəniyyəti haqqında kitab və diskləri universitetlərin kitab -
xanalarına hədiyyə etmişik.

Amma hazırda bizim diasporun tərkibində fəaliyyət göstərən
“Neftçi” futbol klubu var, hansı ki, şəhər cədvəlində 4-5-ci yerləri
tutur. Bununla yanaşı, “Şən və hazırcavablar” klubumuz fəaliyyət
göstərir ki, “Strana Oqney” adında bir neçə liqanın çempionu olublar.

“Bazar günü” məktəbimiz fəaliyyət göstərir. Kim istəyirsə
təmənnasız Azərbaycan dilini, tarixini, mədəniyyətini öyrənə bilir.

Əlbəttə ki, 2009-cu ildən fəaliyyət göstərən Azərbaycan xalq
rəqs və musiqi ansamblı “Odlar yurdu” diasporumuzun vizitkartıdır.
Rəs mi fəxri ada layiq görülən bu ansambl 3 yaşından 25 yaşına kimi
bir çox millətlərin övladlarını özündə cəmləşdirib. Bizim ansamblda
rus, tatar, Ukrayna, moldavan, inquş və digər millətlərin nüma yən -
dələri də rəqs edirlər. Yalnız və yalnız Azərbaycan folklor rəqs lərini
ifa edirik.

04.09.2015

“Maliyyəsiz diaspor qanadsız 
quşa bənzəyir”

Müsahibimiz Ramiz Əmirli
1984-cü ildən Macarıstanda yaşa -
yır. İki oğlu var. Böyük oğlu Rüs -
təmin 25 yaşı var, şairdir və iki
seir kitabı çapdan çıxıb. 23 yaşlı
kiçik oğlu Davud isə Budapeşt
Universitetində mühəndislik ix -
tisası üzrə təhsil alır. Ramiz Əmirli
özü isə “Qardaşlıq” Macarıstan-
Azərbaycan Cə miy yətinin sədri
olaraq aktiv diaspor üzv lə rin -
dəndir.

– Vətəndən uzaqda yaşa -
maqla  nəyi qaz a nıbsız?

– Çox çətin bir sualdır, amma
bu na səmimi cavab verəcəm. Bunun həm üstünlükləri, həm də üstün
olmayan tərəfləri var. Qazandıqlarım ancaq və ancaq yaxşı dostlardır.
Demək olar ki, bütün millətlərdən dost- tanışlarım var. Onlar da
mənimlə bərabər Azərbaycan üçün əllərindən gələni ediblər. 

– Rəhbərlik etdiyiniz təşkilat Macarıstanda soydaşlarımızı bir
araya toplaya bilibmi?

– Mənim rəhbərlik etdiyim “Qardaşlıq” Macarıstan-Azərbaycan
Cəmiyyəti 2011-ci ildən fəaliyyət göstərir. Həmişə çalışmışıq ki,
vətənimizi, dövlətimizi layiqincə təmsil edək. Ölkəmiz haqqında
kitablar çap etdirib burada pulsuz paylamışıq. Azərbaycanda baş tutan
“Avroviziya” və ilk Avropa Oyunlarından öncə onların təbliğatları
ilə məşğul olmuşuq. Əlbəttə ki, bütün bunları imkanımız çərçivəsində
etmişik. Çox sağ olsun, bütün səfirlik işçiləri və eləcə də səfirimiz
Pr. Vilayət Quliyev, onlar həmişə burada yaşayan bütün azər -

baycanlılara ən yüksək səviyyədə lazımi köməkliklər göstərirlər.
Bütün tətbirlərimiz həmişə səfirliyimizlə  birgə həyata keçirilir. Biz
azərbaycanlılar Macarıstanda, onsuz da bir o qədər çox deyilik, amma
lazım olanda lazımi yerdə sözümüzü çatdırmaq qüvvəsinə malikik. 

– Azərbaycanın xaricdə lobbiçiliyini necə gücləndirmək olar? 
– Məncə, Avropadakı lobbimizin zəifliyinin səbəbi hamımıza

aydındır. Hamı bilir ki, çətinliyimiz ancaq və ancaq maddi çatış -
mazlığımızdır! Mən istərdim ki, lobbiyə köməkliyi bütün ölkələrdə
məhz həmin ölkədə fəaliyyət göstərən səfirliklərimizə versinlər. Lob-
biçiliyi, onsuz da səfirliklərlə sıx əməkdaşlıq etmədən gücləndirmək
mümkün deyil. Səfir orada yaşayan soydaşlarımızın hamısını
yaxından tanıyacaq və onlarla birgə uğurlu addımlar atmağın yollarını
birgə axtarıb tapacaqlar. 

– Deyirsiz ki, lobbiçilik üçün maliyyə lazımdır. Bu işə təkcə
maliyyə yetərmi? Bəs diasporun birliyi, həmrəyliyi əsas deyilmi?

– Əlbəttə ki, diasporun birliyi gözəl olardı. Niyə də birləşməyək.
Amma bütün bunların arxasında təmiz niyyət və vətənə sevgi
dayanmalıdır. Mən deyərdim ki, Macarıstandakı diasporumuz heç də
zəif deyil. Yenə deyirəm, lazım olanda haradasa sözümüzü deyə
bilirik. Adicə bir misal çəkim sizə. Zabitimiz Ramil Səfərova,
Budapeştdə məhbus həyatı keçirərkən, həmişə mənəvi və lazım
olanda maddi dayaq olurduq. 

Avropada da Azərbaycan diasporunu mərkəz ləşdirmək olar.
Buyursunlar etsinlər, buna ən çox sevinən elə biz olacağıq. Avropa
ölkəsinin hansısa birində lobbi mərkəzimizi yaratsınlar, bizlər də on-
lara yardımçı olaq. Düşünülmüş proqramlar çərçivəsində də
hərəkətimizi birgə olaraq edək. İnanın ki, onda daha çox nailiyyətlərə
imza atarıq. Yoxsa heç kimdən heç bir maliyyə yardımı almamaqla
lobbi qurmaq olarmı? Təbii ki, olmaz. Maliyyəsiz diaspor qanadsız
bir quşa bənzəyir. Onu tutmağa nə var ki, axı o uça bilmir.

08.10.2015

“Dövlət bizə - Ukrayna Azərbaycanlıları 
Birləşmiş Diasporuna güvənə bilər”

Ukrayna postsovet öl -
kələri içərisində gənc lərimizin
ali təhsil üçün ən çox
müraciət etdikləri ölkə lər -
dəndir. Bununla belə, bu
sahədə də bir sıra məsələlərin
araşdırılması və müzakirəsi
önəm daşıyır. Ukraynada
təhsil alan gənclərimizlə bağlı
maraqlı mü  şahidələri olan,
uzun zaman dır bu ölkədə
yaşayan və diaspor fəaliy yəti
ilə məşğul olan, Uk rayna
Azərbaycanlıları Bir ləşmiş

Diasporunun (UABD) sədr müa vini Murad Cəfərovla bu mövzuda
söhbətləşdik.

– Murad müəllim, Ukraynada azərbaycanlıların ali təhsil
alması son vaxtlar çox dəbə minib. Bu barədə nə düşü nürsünüz?

– Mən özüm Azərbaycan Dövlət İqtisad Universitetinin
məzunuyam. Maliyyə ixtisası üzrə fərqlənmə ilə magistr dərəcəsi
almışam. Hal-hazırda Ukraynada elmi işlə məşğulam və UABD
sədrinin birinci müavini vəzifəsində çalışıram. Düz deyirsiz, son za-
manlar Ukraynada ali təhsil almaq dəbdədir. Bu da onunla bağlıdır
ki, Ukrayna ali təhsil ocaqlarına imtahansız qəbul olmaq olar.
Kifayətdir ki, sənədləri toplayıb, istənilən universitetin qəbul şöbəsinə
təqdim edəsən. Sənədlər qəbul olduqdan sonra isə rus və yaxud
Ukrayna dillərində müsahibə və həmin universitetin ix tisasına uyğun
bir-iki imtahan verməklə qəbul olmaq müm kündür. İstisna da var.
Ukraynada bir neçə nüfuzlu universitet var ki, onlarda sadaladığım
şərtlərdən başqa, müsabiqə də mövcuddur. Yəni yer məhdudiyyəti
var. Məsələn, Şevçenko adına Kiyev Milli Universiteti, KİMO (Kiyev

Beynəlxalq Münasibətlər İnstitutu) və sair. Ukraynada müxtəlif
universitetlərdə təxminən 6-7 min azərbaycanlı tələbə oxuyur.
Əfsuslar olsun ki, çoxları rus və Ukrayna dillərini çox zəif bilirlər.
Bu da onların yaxşı təhsil almaq şanslarını çox azaldır, millətimizin
bu məsələdə nüfuzunu Ukrayna ictimaiyyətinin qarşısında aşağı
salmağa xidmət edir. Əlbəttə, bunu hamısına şamil etmək olmaz.
Fürsətdən istifadə edib valideynlərə tövsiyə edərdim ki, övladlarını
buraya oxumağa göndərməzdən öncə  rus dili kurslarında oxutsun-
lar.

– Ümumiyyətlə, siz azərbaycanlı tələbələrin Ukraynada
təşkilatlanması və Azərbaycan həqiqətlərinin təbliğində rolunu necə
qiymətləndirirsiniz?

–  Hər bir ölkənin inkişafı, müstəqilliyinin möh kəm ləndirilməsi,
dövlətinin gücləndirilməsi gənc kadrların hazır lamasından asılıdır.
Bu baxımdan azərbaycanlı gənclərimiz nə qədər çox xaricdə təhsil
alarsa, bir o qədər yaxşıdır. Çünki xaricdə oxuyan tələbələrin
dünyagörüşü, onların həyata və proseslərə baxışı Azərbaycanda oxu -
yan tələbələrdən bir az fərqlidir. Onlar daha açıq düşüncəli və
möhkəm olurlar. Valideynlərindən uzaqda yaşayırlar, müxtəlif situ-
asiyalarda özləri qərar verməli olurlar. Bu amil onların həyatda
formalaşmasında müsbət rol oynayır. Bu gün xaricdə təhsil alan
tələbələrimiz vahid bir ideya ətrafında təşkilatlanmağa böyük maraq
göstərir.. 

– Ukraynada təhsil alan tələbələr diaspor işlərində aktivlik
göstərə bilirlərmi? Bu barədə hansı çətinliklər var?

– Təşkilatımızın aktivliyini nəzərə alsaq, gənclərimiz diaspor
hərəkatında mühüm rol oynayır və böyük maraq göstərirlər. Məsələn,
Xocalı qətliamı ilə bağlı bu il bir sıra qlobal tədbirlər həyata keçirdik.
Təşkilatımız tərəfindən çap etdiyimiz “Azər bay canın sözü” qəzetinin
xüsusi buraxılışını 30 min tirajla hazır ladıq. Bu qəzetin Ukrayna
ictimaiyyətinə, eləcə də univer sitetlərdə paylanmasını tələbələrimiz
üzərlərinə götürdülər. Ukraynada qış fəsli çox sərt keçir. Lakin onlar
çətin hava şəraitinə baxmayaraq, bu qəzeti bir neçə gün payladılar.

Universitetlərdə Azərbaycan gerçəkliklərini ukraynalı, eləcə də başqa
millətlərdən olan tələbə yoldaşlarına çatdırdılar.

– Sizin Ukraynada təhsil alan azərbaycanlı tələbələrə məsləhət
və tövsiyələriniz nə ola bilər? 

– Cəmiyyətdə sosial məsuliyyət deyilən bir anlam var. Bunun
bir neçə mənası ola bilər. Suala gəldikdə, bunu belə xarakterizə
edərdim. Xaricdə yaşayan və yaxud təhsil alan milli azlıq
unutmamalıdır ki, öz millətinin təmsilçisidir. Onun atdığı hər bir
addım təmsil elədiyi dövlətin imicinə mənfi və yaxud müsbət təsir
edə bilər. Bu baxımdan tövsiyəm ondan ibarətdir ki, gənclərimiz
çalışsınlar, daha aktiv olsunlar, təhsil aldıqları ölkə lərdə həmin
dövlətin ictimai-siyasi proseslərində fəal iştirak et sinlər. Diaspor
təşkilatlarına köməklərini də əsirgə mə mə lidirlər. Bizim hamımızı
birləşdirən bir ideya var - bu da azərbaycançılıq ideyasıdır! Bu ideya
ətrafında nə qədər sıx birləşsək, o qədər qarşımıza qoyduğumuz
hədəflərə tez çata bilərik.

– UABD Ukraynada yaşayan azərbaycanlıların birləşməsi
üçün nə edir? 

– Bizim Kiyevdəki ofisimiz Ukraynadakı azərbaycanlıların
xidmətindədir. Biz çalışırıq ki, soydaşlarımızın bir-biri ilə əlaqəsini
yaradaq, işimizi koordinasiya edək, problemlərin həllində birgə
iştirak edək. Bu günə qədər məhz bu prinsiplərlə işləmişik və bundan
sonra da belə olacaq. Artıq qarşımızda yeni vəzifələr də var. Hamımız
bilirik ki, Qarabağ problemi ətrafında olduqca həssas proseslər
cərəyan etməkdədir. İndi bizim qarşımızda duran vəzifələrdən biri də
informasiya savaşında da tam üstünlük əldə etməkdir. İnanıram ki,
biz bu istiqamətdə də uğur əldə edib, dövlətimizin gözləntilərini
reallaşdıracağıq. Dövlət bizə - Ukrayna Azərbaycanlıları Birləşmiş
Diasporuna güvənə bilər. Biz inanırıq ki, birgə fəaliyyətimiz
nəticəsində daha böyük uğurlar əldə edə bilərik. Ona da inanırıq ki,
bir gün Azərbaycan Prezidenti dünya azərbaycanlılarına Şuşadan
müraciət edəcək.

13.10.2015

Amerikada Vətən sevgisi ilə 
yaşayan həmyerlimiz

Müsahibimiz Aydın Abbas
uzun müddətdir ki, Amerika
Birləşmiş Ştatlarının Miçiqan şta -
tının East Lansig şəhərində
yaşayır. Əslən Laçın rayonun -
dandır, orada doğulub. Laçın iş -
ğal olunanadək orada yaşayıb. Bir
sıra döyüşlərdə iştirak edib. Uzun
illər keçsə də, Laçını unuda bilmir,
ona olan sevgisi bitib tükənmir ki,
tükənmir. Ailəlidir, Nihat adlı oğlu
var.

– Aydın müəllim, bu möv -
qeyə çatmağınıza görə özünüzü
kimə borclu bilirsiz? 

– Əlbəttə ki, məni araya-ərsəyə gətirən valideynlərimə bor-
cluyam. Valideynlərin borcundan heç zaman çıxmaq olmaz... Eyni
zamanda Vətənimə, Laçınıma borcluyam. Bu Vətən bizə ana kimi
qucaq açaraq üzərində böyüdüb. Harada yaşamağımızdan asılı olma-
yaraq, Vətən həsrəti bizim içimizdəki bir nigildir. Nə qədər uzağa
getsək, bu nisgil daha da artır. Bu baxımdan mənim  yaram daha
dərindir. Çünki mənim böyüyüb boya-başa çatdığım Laçın torpağı
düşmən tapdağı altındadır.   

– Uzaq Amerikadan Laçın necə görünür?
– Mənə elə gəlir ki, bu məsafəni nə sözlə, nə də hansısa hislərlə

ifadə etmək mümkün deyil. Baxmayaraq ki, okeanın bu tayındayıq,
ancaq hər dəqiqəmiz, hər anımız Laçınla keçir. Təkcə biz yox, ailəmiz
də böyüyən övladım da Laçın arzusu ilə yaşayır. Ağılı kəsəndən ona
Laçının havası, suyu, meyvəsi, daşı torpağı haqqında kifayət qədər

məlumat vermişəm. Məhz bunun nəticəsidir ki, o, Amerikada bir
azərbaycanlı, bir laçınlı kimi böyüyür. Düşünürəm ki, əgər
torpaqlarımız işğaldan azad olunarsa, övladımla bərabər öz doğma
yurduma qayıdıb, orada yaşayacam. İnandırım sizə, bəlkə də hər gecə
anamın bişirdiyi yuxa, həyətimizdə qaynadıb, içdiyimiz samovar
çayı, uşaqlığımın hər anı yuxuma girir.

– Siz, artıq çoxdandır ki, ABŞ-da yaşayırsız. Ora yeni gələn
həmyerlilərimizə nə kimi kömək ola bilirsiz?

– Uzun illər Amerikada yaşayan adam kimi, bura gələn hər bir
azərbaycanlıya qardaş münasibəti göstərirəm. Qəribliyin nə olduğunu
yaxşı bilirəm. Amerikada məskunlaşdığım ilk vaxtlarda çox əziyyət
çəkmişəm. İstəmirəm ki, yeni gələn soydaşlarımız qəribçiliyin ağrı-
acısını yaşasınlar. Hər kəsin qayğısına qalmağa çalışıram. 

– Övladınıza Azərbaycan, eləcə də Laçın sevgisini Vətəndən
uzaqda neçə yaşadırsız? 

– Mən hər zaman oğlum Nihata Laçın sevgisini, azərbaycançılığı
aşılayıram. O, ana dili ilə yanaşı, bir neçə dil bilir. Məktəbi isə
ingiliscə oxuyur. Artıq neçə vaxtdır ki, futbolla məşğul olur. Qeyd
edim ki, Nihat təmsil etdiyi komandada üzərində 41 rəqəmi əks
olunmuş libasla oynayır. 41 rəqəmi isə Laçın rayonunun poçt indeksi
və avtomobillərinin dövlət qeydiyyat nişanıdır. Evimizdə, ona
ayrılmış otağa girəndə adama elə gəlir ki, uzaq Amerikada deyil,
doğma Azərbaycandasan. Otaqda Azərbaycan Respublikasının
atributları göz oxşayır.

– Maraqlıdır, okeanın o tayında süfrənizdə milli yeməklərə nə
dərəcədə üstünlük verilir?  

– Amerikalılar evdə yemək bişirməyə elə də meyilli deyillər.
Süfrələrində yarımfabrikat məhsullara daha çox yer verirlər. Bizim
süfrəmizdə isə yalnız Azərbaycan mətbəxinin təamlarından dadmaq
olar.

09.02.2016

Almaniyada elmin inkişafına töhfə verən
azərbaycanlı alim

Bu gün müxtəlif ölkələrdə elə
azərbaycanlı alimlər var ki,
onların elmi ixtiraları nəticəsində
yeni-yeni zavod və müəssisələr
açılıb. Hətta onların ixtiraları
Avropada, Amerikada qeydiyyat-
dan keçən patentlərlə qorunur.
Hazırda belə alimlərimiz öz elmi
fəaliyyətləri ilə Almaniyada da
fəallıq göstərirlər. Həmyer lilə -
rimiz Almaniyada elmin, tex ni -
kanın, səhiyyənin və s. in  ki  şafında
öz töhfələrini verirlər. Elə müsa -
hibimiz Cavid Səfərov da yük sək
təzyiqlərdə mayelərin istilik-fiziki
xas sələrinin araşdırılması sahəsində nəinki Almaniyada, dünyada
aparıcı alimlərdən biridir. O, Almaniyanın Rostok Universitetinin
Texniki Termodinamika kafedrasının daimi elmi işçisidir.

– Almaniyada elmlə məşğul olmağın hansı çətinlikləri var?
– Bu tam bir həqiqətdir ki, Almaniya, demək olar ki, dünya

elminin bütün sahələrində aparıcı ölkələr sırasındadır. Xüsusilə də
maşın qayırma, tibb və kimya sahəsində Almaniyanın elmi nailiy -
yətlərini ayrıca qeyd etmək lazımdır. Bu ölkədə universitetlər və elmi
institutlar ölkənin sənaye müəssisələri ilə olduqca sıx əməkdaşlıq
edir. Müəssisələrdəki elmi-texniki problemlər elmi mərkəzlərin birgə
əməkdaşlığı ilə həll edilir. Demək olar ki, bu birgə çalışmalar artıq
uzun illərin bir mexanizminə çevrilib. Ona görə də Almaniyada elmlə
məşğul olmaq, sadəcə, təcrübələr aparıb elmi jur nallarda çap
etdirməklə bitmir. Mütləq sənaye müəssisələri ilə təmasda olmaq

141

Äöíéà Àçÿðáàéúàíëûëàðûíûí Ïàëèòðàñû



lazım gəlir. Bu da, əlbəttə, cavabdehliyi çox artırır. Ona görə de -
məzdim ki, Almaniyada elmlə məşğul olmaq elə də asandır. Burada,
eyni zamanda həm elmi müəssisələr, həm də sənaye müəssisələri
arasında rəqabət olduqca yüksəkdir. 

– Alman elminə, eləcə də alman cəmiyyətinə öz fəaliyyətinizlə
nə kimi töhfələr verirsiniz?

– Mən artıq 1999-cu ildən Almaniya elmi ilə əməkdaşlıq edirəm.
Uzun illərdir ki, Rostok Universitetində çalışıram. 2007-ci ildən bu
günə qədər Rostok Universitetində “Mayelərin istilik-fiziki
xassələrinin tədqiqi” laboratoriyası qurmuşam. Bu laboratoriyada 5
müasir, tam avtomatik qurğular çalışır. Hal-hazırda “Sabit həcmli
pyezometr” qurğusunu hazırlayıram. Bu, dünyada analoqu olmayan
tam avtomatik qurğu 4000 bar təzyiqə qədər sıxlıq ölçmək imkanını
verəcək. Beləliklə də, ilk dəfə mayelərin sıxlığını belə yüksək
təzyiqlərdə təcrübi olaraq ölçmək mümkün olacaq. Tələbələrə
“Texniki termodinamika”, “İsitlik-kütlə mübadiləsi”, “Yanmanın
termodinamikası”, “Çoxkomponentli termodinamika” və s. dərsləri
tədris edirəm. İAPWS-ın (Beynəlxalq Su və Su Buxarı Cəmiyyəti)
Almaniya milli komitəsinin üzvüyəm. 2012-ci ildən başlayaraq hər
il “Maddələrin istilik-fiziki xassələri” beynəlxalq konfransını təşkil
edirəm. İlk iki konfransı (2012 və 2013-cü illərdə) Almaniyada
işlədiyim Rostok Universitetində, 2014-cü ildə “THERMAM-2014”
adı ilə Türkiyənin İzmir şəhərində Dokuz Eylül Universiteti ilə birgə
və 2015-cı ildə “THERMAM-2015” adı ilə Bakıda Azərbaycan
Texniki Universitetində təşkil etmişəm. Bu il sentyabr ayının 1-3 -
də “THERMAM-2016” adı ilə yenə Türkiyənin İzmir şəhərində
Dokuz Eylül Universiteti ilə birgə keçirəcəyik. Gələn il isə konfransı
Rostok Universitetində keçirməyi planlaşdırmışıq. 

–  Bu gün azərbaycanlı beyni Almaniyada öz sözünü deyibmi?
– Azərbaycan gəncləri dövlətimizin maliyyə dəstəyi ilə dünyanın

ən nüfuzlu universitetlərində təhsil alır və elm mərkəzlərində
araşdırmalar aparırlar. Bütün bunlar Azərbaycan alimlərinin dünya

elminə inteqrasiyasını sürətləndirir. Almaniyada da çoxsaylı Azər -
baycan gəncləri təhsil alır və elmi mərkəzlərdə araşdırmalar aparırlar.
Eyni zamanda Almaniyada elmi araşdırmalarla bizim kimi orta nəslin
nümayəndələri də intensiv məşğul olur. Artıq azərbaycanlı alimlər
üçün Almaniyada elmi fondların maliyyə dəstəklərini qazanmaq, nü-
fuzlu elmi jurnallarda məqalələr nəşr etdirmək və başqa elmi
nailiyyətlər elə də çətin deyil. Bu sarıdan deyə bilərəm ki, bəli, bu
gün Azərbaycan beyni Almaniyada öz sözünü deməyə başlayıb və bu
nailiyyətlər uğurla davam etdirilir.

– Diaspor fəaliyyətində hansı aktivlik göstərirsiz? 
– Fəxrlə qeyd etmək istəyirəm ki, bu sahədə Almaniyada

çoxsaylı tədbirlər həyata keçirilir. Azərbaycan dövlətinin, xüsusilə də
Heydər Əliyev Fondunun dəstəyi ilə Almaniyada təşkil edilən
mədəni, siyasi proqramlar bu sahədə çox böyük rol oynayır. Qeyd
etmək istəyirəm ki, bu sahədə, eyni zamanda Azərbaycan Res -
publikasının Almaniyadakı səfirliyi genişmiqyaslı tədbirlər keçirir və
səfirliklə  çox sıx əlaqələrimiz var. Mütəmadi olaraq təşkil olunmuş
tədbirlərdə iştirak edirik. Bu tədbirlərdə Rostok Universitetinin
əməkdaşları da böyük maraqla iştirak edirlər. Eyni zamanda Rostokda
dəfələrlə Azərbaycanla bağlı tədbirlər təşkil etmişik. Almaniyada
Azərbaycan diaspor cəmiyyətləri çoxdur. Bu təşkilatlar, əsasən,
böyük şəhərlərdə yerləşir. Bu cəmiyyətlərimiz tez-tez müxtəlif siyasi
və mədəni tədbirlər təşkil edirlər. Mən və ailə üzvlərim bu tədbirlərdə
iştirak edirik. Amma bir elm adamı kimi hesab edirəm ki, mənim əsas
vəzifəm Azərbaycan elminin, elmi mərkəzlərin, universitetlərin Al-
maniyada təbliğ olunmasıdır. Məhz buna görə də mən, əsasən, dias-
por fəaliyyətimi Azərbaycan elm mərkəzlərinin Almaniya
universitetləri və elmi institutları ilə əlaqələrinin qurulması və inkişaf
et diril məsində görürəm.

07.03.2016

Böyük Britaniyada Azərbaycanın idman imicini
formalaşdıran kikboksçu

Azərbaycanın bir idman
ölkəsi olması xaricdə də özünü
doğ ruldub. Artıq xaricdə yaşayan
həmvətənlərimiz idman klubları
yaradaraq bunu dünyaya nümayiş
etdirirlər. Bu günlərdə tanınmış
kikboksçu Hafiz Baxşəliyevin Lon-
donda “Qafqaz” idman klubu
açması bunun bariz nümunəsidir.
Qeyd edək ki, Hafiz Baxşəliyev
Azərbaycan Kikboks yığma ko -
mandasının üzvü olub. Beynəl xalq
yarışlarda ölkəmizi təmsil edib.
Hazırda Böyük Britaniyada ya -
şayır.

– Öncə həyat yolunuz və
idman karyeranız haqqında məlumat vermənizi istərdik. 

– 1980-ci ildə Naxçıvanda anadan olmuşam. 1996-cı ildə orta
məktəbi bitirdikdən sonra Təfəkkür Universitetinin İqtisadiyyat
fakültəsinə daxil olub və buranı 2000-ci ildə bitirmişəm.

İdmanın kikboks növü ilə 1997-ci ildən məşğul olmağa
başladım. Fəxrəddin Quliyevin başçılığı altında məşq edərək bir çox
yarışlarda, Azərbaycan, Dünya və Avropa çempionatlarında ən ağır
çəkidə çıxış edərək ölkəmizi qürurla təmsil etdim. Bu illər ərzində 7
dəfə Azərbaycan, 3 dəfə Dünya və Avropa çempionu oldum. 2006-cı
ildə Dünya Çempionatında Azərbaycanda ilk dəfə olaraq mən Rusiya
Dünya yığmasına qarşı döyüşə dəvət almışam.

–  Neçənci ildən Böyük Britaniyada yaşayırsız?
– 2009-cu ildən Böyük Britaniyada yaşayıram. Burada da idman

fəaliyyətimə davam edərək bir çox peşəkar döyüşlərdə gücümü

sınayaraq K-1 üzrə peşəkarlar arasında Britaniya çempionu titulunu
qazandım. Onu da deyim ki, K-1 üzrə də ilk dəfə Azərbaycanı mən
təmsil etmişəm.

– Böyük Britaniyada kimlə məşq edibsiz? 
– Londonda məşhur KO Muay Thai klubunda İngiltərə yığma

komandasının baş məşqçisi Will Judd ilə məşq etmişəm.
– Məğlub etdiyiniz erməni rəqibiniz olubmu? 
– İdman həyatımda bir dəfə 2005-ci ildə Kiprdə Yunanıstanı

təmsil edən erməni idmançı ilə döyüşmüşəm. 3 raund ərzində açıq
üstünlüyümə baxmayaraq, çempionluğa əsas namizədlərdən biri olan
yerli idmançının məğlubiyyətinə razılaşmayaraq əlavə raund verdilər.
Mən də 4-cü raund bütün gücümlə hücuma keçib rəqibimi nokaut
etdim.

– Böyük Britaniyada idman yarışlarına qatılırsızmı?
– Artıq mən 3 ildir yarışlarda döyüşmürəm. Buna baxmayaraq,

bəzi peşəkar idman yarışlarında qonaq qismində iştirak edir, bəzən
qalibləri mükafatlandırmaq üçün kəməri mən təltif edirəm. Bu da
sevindirici haldır ki, mükafatlandırmaq üçün məni titullarım, adım
və azərbaycanlı olduğumu vurğulayaraq dəvət edirlər. 

– Yeni yaratdığınız klubun məqsəd və vəzifələri nədən iba -
rətdir?

– Yeni açdığımız “Qafqaz” klubunun əsas məqsədlərindən biri
Böyük Britaniyada yaşayan azərbaycanlıları, ələlxüsus Londonda
oxu yan azərbaycanlı tələbələri idmana, sağlam həyata cəlb etmək və
hər zaman bir-birimizlə sıx ünsiyyətdə olmağımızı təmin etməkdir.
Sevinirəm ki, belə idman mərkəzi aça bildik. Biz nə qədər bir olsaq,
o qədər güclü olarıq. İnanıram ki, klubumuzda sağlamlıq üçün idman
edənlərlə bərabər, gücünü yarışlarda sınamaq istədiyimiz idmançılar
da yetişəcək. Gələcəkdə də Azərbaycandan perspektivli idmançıların
Britaniyada, ümumiyyətlə, Avropada tanınmasına kömək göstərmək
istəyirik.

09.03.2016

“Güclü lobbilər yaratmaq lazımdır”

Müsahibimiz Azərbaycan-
İsveç Dostluq Cəmiyyətinin sədr
müavini Leyla Kianidir.

– İlk olaraq, mümkünsə,
özünüz haqqında danışardınız.
Necə olub ki, Skandinaviya
yarımadasının ölkəsində yaşa -
malı olubsunuz?

– Həyatımın ən gözəl illərini
yaşayan, qəlbən və ruhən özümü
cavan hiss edən qadınam.
Ailəliyəm, iki övladım var. Oğlum
28, qızım isə 22 yaşında gənc -
lərdir. Həyat yoldaşım Azər bay -
canın güney hissəsindəndir. Ailə

qurduqdan sonra Bakıdan İsveçə köçməyi qərara aldıq və 1988-ci
ildən (artıq 28 ildir) İsveçdə yaşayırıq. Bakıdan ali pedaqoji, İsveçdə
isə həm ali pedaqoji, həm də sosinom və sosiologiya ixtisasları üzrə
bakalavr və magistr dərəcələrim var. Hal-hazırda Stokholmda icra
hakimiyyətlərindən birində sosial təminat departamentində şöbə
rəisinin müaviniyəm. Bundan əlavə, xüsusi klinikada danışıq
terapevtiyəm. Rəsmi işimdən əlavə, Yaşıllar partiyasında fəalam və
bu partiya tərəfindən məhkəmə sistemində 2 illik fəaliyyət göstərmək
üçün mandat almışam. Artıq 1 ili keçib və 2-ci ilimdir. Hakimin
yanında olmaq və qərarlar çıxarmaq böyük məsuliyyət, təcrübə və
savad tələb edir. İşlərimlə qürur duyuram. 

– Azərbaycan -İsveç Dostluq Cəmiyyətinin yaradılması hansı
zərurətdən irəli gəldi?

– Hal-hazırda İsveçin paytaxtı Stokholm şəhərində yaşayıram
və burada yaratdığımız Azərbaycan-İsveç Dostluq Cəmiyyəti olan
SWAZCO-nun sədr müaviniyəm. Təşkilatımız 2015-ci ilin aprel
ayından fəaliyyət göstərir. Rəsmi saytımız var: www.swazco.org. Bu

saytda gördüyümüz işlər haqqında məlumatları yaymağa çalışırıq.
Gələcəyə böyük planlarımız var. Ən ümdəsi isə bu təşkilat sırf İsveç
və Azərbaycan dostluğu, həmkarlığı üzərinə yaradılıb və idarə
heyətimizin üzvlərinin yarısı isveçlilərdir.

– Dövlət işində çalışmanızın diaspor fəaliyyətinizə köməyi
dəyirmi? Ümumiyyətlə, soydaşlarımız orada dövlət işlərinə cəlb
olunurlarmı?

–  Qeyd etdiyim kimi, mən şəhər İcra Hakimiyyəti nəzdində So -
sial Təminat şöbəsində dövlət qulluqçusuyam. İxtisasımla bağlı di-
aspor işində Azərbaycanda bir layihə işləmişəm (2009-2010). Bu
layihədə əmək məşğulluğu və sosial təminat departamentinə “İsveç
modeli”ni təqdim etməklə təkliflər planı vermişdim. Gələcəkdə digər
layihələr üzərində də işləməyi nəzərdə tutmuşam.

Soydaşlarımızın dövlət işinə cəlb olunmasına gəldikdə isə, hər
şey bacarığa və tədrisə bağlıdır. Dövlət qulluğunda çalışmaq üçün
hər bir ölkədə olduğu kimi, İsveçdə də əvvəlcə ali məktəb bitirməli,
daha sonra addım-addım işin və bacarığınla irəli getməlisən. Bir neçə
soydaşımızın müxtəlif dövlət qulluqlarında çalışdıqlarını bilirəm.
Aramızda həkimlər, İcra Hakimiyyətində çalışanlar, rəsmi
tərcüməçilər və digər sahələrdə işləyən həmvətənlərimiz var. 

– İsveçlilər Azərbaycanı necə tanıyırlar?
– Doğrusunu deyim ki, isveçlilər bizim ölkə haqqında çox az

məlumata malikdirlər. Bizim yaralı yerimiz də elə budur. Əslində,
dərnək yaradıb onun ətrafında birləşmək yaxşı olmasına baxmayaraq,
bundan lazımi qədər istifadə etmirik. Çox zaman qurulan dərnək -
lər/təşkilatlar (təşkilatçıqlar) yalnız özümüz üçün qurulur. Təd bir -
lərimizi də özümüz üçün keçiririk. Artıq Azərbaycanı İsveç
cə miy yətinə daha qabarıq şəkildə tanıtmağın zamanı gəlib. Bu mə -
sələdə erməni diasporu bizdən qabaqdadır.

– Xalqımızın əlamətdar günləri ilə bağlı tədbirlər keçirəndə
soydaşlarımızın bir yerə toplanmaq həvəsi necədir? Yəni diaspor
həmrəyliyi varmı?

– Diaspor həmrəyliyi yüksək səviyyədə olmasa da, qə naət -
bəxşdir. Adətən, xalqımıza xas olan müxtəlif adət-ənənələrə həsr ol-

unan bayramlarda soydaşlarımız bir yerə yığışır və tədbirlər keçiririk. 
– Dini bayram və ayinləri necə, orada qeyd edirsizmi?

İsveçlilərin İslam dininə münasibəti necədir?
– Dini bayramları hər kəs öz məsləyinə uyğun keçirir. Bunu

kütləvi keçirmək çətindir.
İsveçlilər bütün dinlərə olduğu kimi, İslam dininə də hörmətlə

yanaşırlar. Yaşadığım Stokholm şəhərində müsəlmanlar üçün məscid
tikilib və İslam dini təbliğ olunur. 

– Yəqin həmişə də olmasa, hərdən Vətəndən ötrü darıxan
günləriniz olur. Belə olanda ürəyinizdəki Vətən həsrəti niskilini
necə yox edirsiniz?

– Muğamlarımızı dinləməklə, televiziya proqramlarını seyr
etməklə, soydaşlarımızla vaxt keçirməklə. Əslində, mənim evim
Azərbaycanın kiçik bir hissəsidir. Yaxından tanıyanlar və evimdə
olanlar, qapıdan girərkən “bu evdə Azərbaycan ab-havası duyulur”
deyirlər. Divarlardakı İçərişəhəri əks etdirən tablolar, mədə niy -
yətimizi, adətlərimizi tərənnüm edən əl işləri, daima səslənən Azər -
bay can musiqisi, otağın bir küncündə od samovarı, musiqi
alət lər.....və s. bu kimi evimin bir parçası olan əşyalar mənə Vətəndə
olmağımı xatırladır. Bu isə böyük xoşbəxtlikdir.

– Cəmiyyətə inteqrasiya olunmağın əsas şərti dil bilməkdir.
Yaşadığınız şəhərdə övladlarınız bu problem qarşısında qalıbmı?

– Xeyr. İsveçə gələn hər bir kəs dil kurslarına göndərilir.
Yaşadığın ölkənin dilini bilmək mühümdür. Cəmiyyətdə inteqrasiya
olmaq və bu axara qoşulmaq üçün dil ən mühüm amildir. Adətən,
uşaqlar dili daha tez qavrayırlar. Xüsusilə qeyd etmək istəyirəm ki,
azərbaycanlılar İsveç dilini digər xalqlara nisbətən tez öyrənmək
məharətinə malikdirlər. Bunun əsas səbəbləri Azərbaycan və İsveç
əlifbalarının 99% eyni olması, sait və samitlərin tam üst-üstə düşməsi,
azərbaycanlıların yaxşı təhsil almalarıdır. 

04.04.2016 

Kanadadakı könüllü səfir

Hazırda dünyanın bir çox
ölkələrində olduğu kimi, Kana -
dad akı soydaşlarımız da aktiv di-
aspor fəaliyyəti gös tərirlər.
Soy daşlarımız bu işi sosial şəbə -
kələrdə də davam etdirirlər. Mü -
sahibimiz Rəna Müslümova da
Ka na dadakı fəal həm yer lilə rimiz -
dəndir. O, “Facebook”da yarat -
dığı "Azerbaijanis in Cana da"
qrupunda Kana dadakı soy daş -
larımızı virtul olaraq bir ara ya gə -
tirməyi hədəfləyib. Qeyd edək ki,
R.Müslümova Ka nadanın Mon   -
 real şəhərində yaşayır. Ba kı da
doğulub, böyüyüb. 6 ildən çox
müddətdə AMEA İnformasiya Tex nologiyaları İnstitutunda çalışıb.
Ailəlidir, 3 övladı var. 

– Necə oldu ki, Kanadaya getməli oldunuz?
– Kanadaya 2007-ci ildə gəlmişəm. Həyat yoldaşım burada

yaşayır. O, Kanadaya məndən illər öncə gəlib. 3 övladım var və hər
biri burada dünyaya gəlib; Leyla 8, Fərid 7, Nilufər 4 yaşındadır. 2
dəfə Vətənə getmək imkanımız olub. Uşaqlar heç qayıtmaq
istəməyiblər. Bakını çox seviblər. Hər gün deyirlər “Sən niyə bura
gəldin?”,“Gedək Bakıya”,“Gedək dənizə” və s. Əslində, hər il getmək
istəyirəm. Ən çox da Novruz bayramında uşaqları aparmaq istərdim,
adət-ənənələrimizi daha yaxından görsünlər. Hələ körpəlikdən
uşaqlarımı xalq musiqilərimizin, muğam larımızın sədaları altında
laylayla yatızdırmışam. 

– Kanadalıların azərbaycanlılara münasibəti necədir?
– Böyük əksəriyyət, yəni həm əsl kanadalılar, eyni zamanda bura

immiqrasiya etmiş digər xalqlar Azərbaycanı tanımır. Mənim ya ərəb,
ya da ispandilli olduğumu soruşurlar. Onlara Azərbaycan haqqında
danışanda, sadəcə, etika xətrinə üzümə gülümsəyirlər. Soruşuram
bilirsiz haradır? Eyni cavabı alıram: “Yox”. Yaxşı ki, indi telefonlarda
hər imkan var. Əvvəl xəritəni göstərirəm, sonra tarixi və coğrafiyası
haqda danışıram. Soruşurlar hansı dildə danışırsız? Deyirəm ki, bizim
dilimiz Türk dilləri qrupuna aiddir, həmçinin türk dilinə daha
yaxındır. Bəzən “türk” deyən kimi çoxları “hə, o türklər, erməni geno-
sidi ediblər” replikasını atırlar. Və yenə də mən başlayıram həqiqətləri
danışmağa. Bunu tək mən yox, Kanadada yaşayan hər bir
azərbaycanlı edir. Hamımız Azərbaycan həqiqətlərini, tarixini,
coğrafiyasını, Qarabağ haqqında, ümumiyyətlə, hər bir şeyi danışırıq. 

Mən həmişə belə odlu-alovlu danışmağa başlayanda tez-tez bir
sual eşidirəm- Əgər sən öz dövlətini bu qədər sevirsənsə, niyə öz
ölkəndə qalmadın?

Hamıya da eyni cavabı verirəm: “Mən olmasam siz mənim
Vətənimi haradan tanıyarsız. Mən öz ölkəmin könüllü səfiriyəm, sizə
tanıdıram”.

Burada bəzi millətlərin nümayəndələri Qarabağ məsələsində
ermənilərin tərəfini tuturlar. Onların həqiqəti bilmədiyini deyirəm və
əslində, vəziyyətin necə olduğunu anladıram. Bəzən buna görə məni
işə götürməkdən belə, imtina ediblər. Amma bütün hallarda imkan
verməmişəm mən olan ortamda kimsə ölkəmiz haqqında haqsız nəsə
danışsın.

– Azərbaycanı kanadalılara necə tanıdırsız?
– Burada 2014-cü ildə erməni yalanlarının ifşa olunması isti -

qamətində aksiyada iştirak etdik. Türkiyə türkləri ilə azər baycanlılar
birgə keçirdilər. Ötən il Kanadada Bakının ermə nilər dən azad olun -
masının 95 illiyi qeyd olundu. Xocalı ilə bağlı Toronto da tədbir keçir-
ildi. Bu il Həsən Abbasi Novruz bayramını təşkil etdi. Tədbirin bədii
hissəsini mən hazırladım. Tərtib etdiyim mah nıları və klipləri Toron-
toya yeni gəlmiş, vaxtilə mənim iş yoldaşım olan Abbas Əliyev

hazırlamışdı. Tədbirdə Azərbaycanın Kanadadakı səfir liyinin konsulu
Faiq Babayev də iştirak etdi.

– Kanadanın ictimai həyatında fəallıq göstərirsizmi?
– Mən bu il Kanadada parlament seçkiləri ərəfəsində yaşadığım

Brossard-Saint-Lambert seçki dairəsindən deputat Alexandra Mendes
(Liberal partiyası) və onun komandası ilə 1 aydan çox beneval
işlədim. Parlament seçkiləri günü isə Scrutateur (Seçkinin nəti cə lə -
rinin doğruluğunu yoxlayan komissiyanın üzvü) kimi fəaliyyət gös -
tərdim. Həmin gün səs çoxluğu ilə qələbə qazandıq və Justin Trudeau
qalib gələrək Kanadanın baş naziri seçildi. Seçkinin necə şəffaf və
demokratik yolla keçirildiyinin şahidi oldum. Beləcə, Liberal
partiyasının Brossard-Saint-Lambert dairəsində keçirdiyi bir sıra
tədbir və ziyafətlərə dəvət alıram.

– Hansı planlarınız var?
– Əslində, çox planlarım var. Amma bunun üçün gərək hansısa

bir rəsmi qurumun adından çıxış edim və mənə dəstək verən olsun.
Hələ ki, sırf Rəna Müslümova kimi fəaliyyət göstərirəm.

Monrealda yayda çox festivallar olur. Azərbaycanla bağlı belə
möhtəşəm tədbirlərin Kanadanın da böyük şəhərlərində olmasını çox
istəyirəm. Ən böyük arzum Kanadanın Azərbaycanda səfirliyinin
açılmasıdır. Tanıdığım gözəl fotoqraflar var. Çox istərdim ki, onların
fotosərgisini keçirim, Azərbaycanın bir-birindən gözəl şəhər və
məkanlarının fotolarını sərgiləyim.

13.04.2016

“Rusiyadakı Azərbaycan diaspor təşkilatları 
yeni mərhələyə qədəm qoyub”

Bu gün Ümumrusiya Azər -
baycan Konqresi Rusiyadakı dias-
porumuzun həmrəyliyində mühüm
rol oynayır. Hazırda ÜAK-ın
Rusiyanın əksər regionlarında
bölmələri fəaliyyət göstərir. Elə
müsahibimiz də ÜAK-ın Moskva
Vilayəti İstra rayon yerli şöbəsinin
sədri Ramil Əliyevdir. Qeyd edək
ki, R.Əliyev 1978-ci ildə Gəncə
şəhərində anadan olub. 1999-cu
ildə Bakı Sosial İdarəetmə və
Politologiya İnstitutunun Dövlət
və bələdiyyə idarəetmə fa kül -
təsinin bakalavr pilləsini, 2001-ci

ildə Azərbaycan Respublikası Prezidentinin yanında Dövlət İdarəçilik
Akademiyasının İnzibati idarəetmə fakültəsini fərqlənmə diplomu ilə
bitirib. Ailəlidir, iki övladı (Emil və Həqiqət) var. 

– Ümumrusiya Azərbaycan Konqresinin Rusiyadakı soy daş -
larımızın bir araya gəlməsində nə kimi rolu var?

–  Əsası ulu öndərimiz Heydər Əliyev tərəfindən qoyulan dias-
por hərəkatı indi də uğurla davam etdirilir. Bu gün Azərbaycan dias-
porunun geniş yayıldığı və fəal olduğu ölkələrdən biri də Rusiya
Federasiyasıdır. Düz 15 il öncə, yəni 2001-ci il martın 5-də Moskva
şəhərində ümummilli lider Heydər Əliyev və Rusiya Federasiyasının
prezidenti Vladimir Putinin dəstəyi ilə Ümumrusiya Azərbaycan
Konqresi təsis edildi. Hər iki dövlət başçılarının “Ümumrusiya
Azərbaycan Konqresi”nin ilk təsis qurultayında iştirakı Rusiya
Federasiyasında Azərbaycan diasporunun yaranmasına olan böyük

diqqətin göstəricisi idi. Bilavasitə sualınıza cavab olaraq bildirmək
istəyirəm ki, Ümumrusiya Azərbaycan Konqresi Rusiya Fede ra siya -
sına gəlmiş həmvətənlərimizə bu ölkənin mədəniyyətinə və
ənənələrinə, yerli qanunlara, həyat tərzinə və şərtlərinə tədricən
uyğunlaşmağa köməklik göstərir, Rusiyada yaşayan azərbaycanlıların
hüquq və sosial problemlərinin qorunmasına çalışır, onların etnik-
mədəni tələbatlarının təmin edilməsinə, milli-mədəni ənənələrimizin
qo runub saxlanmasına, Rusiya ictimaiyyətinə Azərbaycanla və Dağ -
lıq Qarabağ məsələsi ilə bağlı dolğun, dürüst informasiyasının
çatdırılmasında işlər görür və digər məsələlərə diqqət ayırır. 

– Azərbaycanın xaricdə təbliğatı ilə bağlı hansı tədbirlər
keçirirsiz?

– Rusiya Federasiyasında fəaliyyət göstərən diaspor təş kilatları
kimi, Ümumrusiya Azərbaycan Konqresinin Moskva Vilayəti İstra
rayon yerli şöbəsi, Azərbaycanın əlamətdar tarixi hadisələrinin, milli
bayramlarının, milli-mənəvi dəyərlərinin, qədim mədəniyyətinin
təbliğ olunması ilə bağlı tədbirlər həyata keçirir. Moskva Vilayəti
İstra rayon administrasiyası tərəfindən keçirilən bütün tədbirlərdə
təşkilatımız mütəmadi olaraq fəal iştirak edir və doğma Azər bay -
canımızı layiqincə təmsil edirik və eyni zamanda Rusiya-Azərbaycan
əlaqələrinin möhkəm lənmə sinə çalışırıq.

– Rusiyadakı gənclərimizin ictimai aktivliyi necədir?
– Gənclərimizin bu gün Rusiya Federasiyasında aktivliyini

yüksək qiymətləndirmək olar. Rusiyada təhsil alan və yaşayan
azərbaycanlı gənclər də dövlətin yaxın dəstəyi və yardımı sayəsində
təhsil aldıqları universitetlərdə müxtəlif dərnəklər və ictimai birliklər
yaradır və Azərbaycan Respublikasının milli-mədəni dəyərlərinin
qorunub saxlanılmasında işlər görür, adət-ənənələrimizi, tariximizi,
mədəniyyətimizi layiqincə təbliğ edirlər. Rusiya Federasiyasındakı
gənclərimizin ictimai-siyasi aktivliyi barədə danışarkən, demək olar
ki, gənclərimiz buranın cəmiyyətinə, mədəniyyətinə, təhsilinə ta ma -
milə inteqrasiya ediblər. Bu prosesdə Heydər Əliyev Fondunun vitse-
prezidenti Leyla Əliyevanın sədri olduğu Rusiyanın Azər bay canlı

Gənclər Təşkilatının (RAGT) böyük və danılmaz rolu var. Buna sübut
olaraq, RAGT-ın yerli müsabiqələrdə, festivallarda iştirak etməsidir. 

Bir məqamı da nəzərinizə çatdırmaq istəyirəm ki, gənc lərimizin
sərbəst və təhlükəsiz yaşamalarında Ümumrusiya Azərbaycan Kon-
qresinin də çox böyük rolu var: hər zaman gənclərimizə diqqətini və
zamanını əsirgəmir. Bütün məsələlərdə və problemlərin həlli yolunda
yaxından iştirak edir. 

– Necə düşünürsünüz, bu gün Rusiyada Azərbaycan diasporu
kifayət qədər güclüdürmü?

– Bilirsiz, diasporumuzun bugünkü durumu ilə bağlı müxtəlif
yanaşmalar var. Hazırda Rusiyada fəaliyyət göstərən bir neçə nüfuzlu
diaspor təşkilatları var. Bunlardan Ümumrusiya Azərbaycan Kon-
qresi, Rusiyanın Azərbaycanlı Gənclər Təşkilatını qeyd etmək
istərdim. Rusiyada fəaliyyət göstərən Azərbaycan diasporunun
bugünkü durumunu ümumilikdə qənaətbəxş qiymətləndirmək olar.
Çünki keçən illərə nisbətən Rusiyada fəaliyyət göstərən Azərbaycan
diaspor təşkilatları yeni mərhələyə qədəm qoyub. Bu da Azərbaycan
diasporuna yeni nəfəs gətirən, gənclərin bu sahədə fəallığının
artırılmasına nail olan diaspor nümayəndələrindən biri Leyla
Əliyevanın adı ilə bağlıdır. Heydər Əliyev Fondunun vitse-prezidenti,
Rusiyanın Azərbaycanlı Gənclər Təşkilatının sədri Leyla Əliyeva
Azərbaycan mədəniyyətinin Rusiyada təbliği və Azərbaycan
həqiqətlərinin dünya ictimaiyyətinə çatdırılması istiqamətində böyük
işlər aparır. Dağlıq Qarabağ kimi ağrılı problemimizin dünya
ictimaiyyətinə çatdırılmasında Leyla Əliyevanın danılmaz rolu var.
Bu ilin fevral ayında keçirilən “Xocalıya ədalət” kampaniyası buna
əyani sübutdur. Bu da qürurverici bir haldır.

21.04.2016

“Ürəyim hər zaman 
Azərbaycanla döyünür”

“Cəmiyyət üçün beynəlxalq
layihələr” qeyri-hökumət təş kila -
tının başçısı, Bakı Bey nə lxalq Mul-
tikulturalizm Mər kəzinin İs raildəki
nü ma yəndəliyinin rəhbəri, bey -
nəlxalq münasibətlər sahəsində
eks  pert Arye Qutun müsahibəsini
təq dim edirik. 

– Arye müəllim, israillilər
Dağlıq Qarabağ münaqişəsi və
Xocalı qətliamı ilə bağlı nə
dərəcədə məlumatlıdırlar? 

– Mən 2000-ci ildən İsraildə
yaşayıram. 2000-ci illə 2016-cı il
arasında fərq böyükdür. İndi İs ra -
ildə Azərbaycanla bağlı daha çox məlumatlıdırlar.

“Xocalıya ədalət” kampaniyasına mən birinci gündən qoşul -
dum. Yadımdadır, 4-5 il öncə bu işə başlayanda İsraildə bəzi indiki
siyasətçilər bizi anlaya bilmirdilər. Yaxşı yadımdadır Xocalı ilə bağlı
ilk siyasi tədbiri millət vəkili və mənim bacım Qanirə xanım
Paşayevanın dəstəyi ilə həyata keçirdik. Sonra bu önəmli işdə bizə
Hey dər Əliyev Fondu dəstək oldu. Məhz bu fondun real dəstəyi və
yardımı ilə bir il ərzində İsrailin ayrı-ayrı şəhərlərində “Xocalıya
ədalət” adlı fotosərgilər keçirdik. Yəhudilər dünyanın ən qəddar geno-
sidi olan Holokostdan çıxmış xalqdır. Avropa yəhudiləri gettoda, həbs
düşərgələrində, “ölüm marşı” zamanı və kütləvi güllələnmə nəti -
cəsində qırılırdılar. Məhz buna görə də azərbaycanlılara qarşı törə -
dil miş qanlı Xocalı soyqırımı da mənim şəxsi ağrım və şəxsi
fa ciəmdir.  

– Siz İsraildə Dağlıq Qarabağ həqiqətlərinin təbliği, erməni
terrorizminin ifşa olunması istiqamətində hansı tədbirlər ke -
çirirsiniz?

– Düşünürəm ki, İsraildəki fəaliyyətimizin məhz hücum xarak-
terli olması İsraildə erməniyönümlü lobbiçiləri narahat edir və qorxu -
dur. Bu baxımdan İsrail KİV ilə işi aktivləşdirmişik. Bizim televiziya
və radio da daxil olmaqla İsrailin, demək olar ki, bütün çap və elek-
tron KİV-i ilə işgüzar və çox sıx əlaqələrimiz var.  

– İsrail-Azərbaycan münasibətlərini necə qitmət lən dirirsiz? 
– Bu gün danılmaz faktdır ki, Avrasiya ərazisində heç bir ölkənin

İsrail ilə Azərbaycan Respublikası qədər sıx və səmimi münasibətləri
yoxdur. Bir çox xalqlardan fərqli olaraq, azərbaycanlılar heç vaxt
yəhudiləri yadelli, yaxud əcnəbi kimi qəbul etməyiblər. Əslən
Azərbaycandan olan yəhudilər Azərbaycan ilə İsrail arasında iqtisadi
və hətta geosiyasi əmək daşlıq bağlarını möhkəmləndirmək üçün çox
işlər görürlər.

Prezident İlham Əliyevin rəhbərliyi ilə Azərbaycan heç bir
dövlətdən asılı olmayan çoxşaxəli müstəqil siyasət yeridir. İsrail xalqı
Azərbaycana və Prezident İlham Əliyevə böyük ehtiram bəsləyir,
beynəlxalq aləmin mühüm, güclü və müstəqil aktoruna çevrilməkdə
olan Azərbaycan iqtisadiyyatının möhtəşəm inkişafı istiqamətində
ölkə rəhbərliyinin səylərini yüksək qiymətləndirir. 

– Knessetdə Xocalı soyqırımının gündəmə gəlməsi nə dərəcədə
mümkündür. Bu baxımdan hər hansı gözləntilər varmı?

– Bizim Xocalı ilə bağlı keçirdiyimiz tədbirlərin əsas hədəfi odur
ki, İsrail ictimaiyyəti bu faciə haqqında məlumatlansın. Biz bu
məsələni hər zaman İsrail siyasətçilərinə çatdırmağa çalışırıq və hər
zaman onları öz tədbirlərimizə dəvət edirik. Ona görə də biz İsraildə
Azərbaycan diasporu olaraq öz yolumuzu davam etdirəcəyik və
Xocalı soyqırımı məsələsinin Knessetdə müzakirə olunmasına nail
ola cağıq, amma ondan öncə biz hər gün, hər saat bu məsələ üzərində
işləməliyik və dünyaya Xocalı soyqırımı haqqında məlumatları
yaymalıyıq. 

04.05.2016

“Sürətli addımlarla hədəfə doğru 
irəliləməkdəyik”

Müsahibimiz Türkiyə-Azər -
baycan Dərnəkləri Federasiyası,
Azərbaycan Heydər Əliyev Mə -
dəniyyət Evinin rəhbəri Bilal
Dündardır.

– Türkiyə-Azərbaycan Dər -
nəkləri Federasiyasının strateji
hədəfləri nədən ibarətdir?

– Türkiyə-Azərbaycan Dər -
nək ləri Federasiyasını 2006-cı ildə
qurduq. Üzərimizə düşən vəzifəni
bütün çətinliklər və müm kün süz -
lük lərə baxmayaraq, mü vəf   fəqiy -
yət lə icra etdiyimizə ina   nırıq.
Bi zim stra tegiyamız əv vəlcə mövzuları yaxşı bilib, ona görə plan və
layihələrlə yola çıxmaqdır. Bütün gördüyümüz işlərin nəticəsi olaraq,
2012-ci ildə federasiyamız “İlin Müvəffəqiyyətli Vətəndaş Cəmiyyət
Təşkilatı” seçilərək mükafata layiq görüldü.

– Bəs hansı layihə və tədbirlər həyata keçirmisiniz? 
–  Bu vaxta kimi bir sıra işlər görmüşük. Keçmişini bilməyən

gələ cəyini də bilməz. Keçmişinə sahib çıxmayan və ya çıxa bilməyən
gələcəyinə də sahib çıxa bilməz. İki qardaş və dost ölkəyik. Bu,
doğrudur. Amma keçmişdə bu iki ölkənin əlaqələrini və bir-birlərinə
nə kimi fədakarlıqlar etdiklərini, kədərlənərək söyləyirəm ki,
ictimaiyyət tam bilmir. Ona görə də Türkiyənin qurtuluş döyüşünü
qa zan masında Azərbaycanın etdiyi maddi və mənəvi yardımları açıq -
lamaqla işə başladıq. Çanaqqalada yüzlərlə azərbaycanlı qar daşımızın
könüllü gəlib şəhid olduqlarını anlatdıq. 1918-ci ildə Nuru Paşa
əmrindəki Qafqaz İslam ordularının Azərbaycanı qır ğın dan
qurtardığını izah etdik.

Bu gün əlaqələrimizdən Bakı-Tbilisi-Ceyhan boru xəttini, Bakı-
Tbilisi-Ərzurum qaz kəmərini, Bakı-Tbilisi- Qars dəmir yolu kimi
bir çox proyektləri izah edərək kim olduğumuzu, nələr etdiyimizi izah
edərək yola davam etdik.

Türkiyədə oxuyan Azərbaycan və Naxçıvandan gələn tələbələrə
əlimizdən gələn yardımlar etmişik. Onları yeməkli, musiqili
gecələrimizə dəvət etmişik, avtobusla təmin edərək tarixi yer olan
Çanaqqalanı  görmələrini, tarixi məlumatlara sahib olmalarını təmin
etmişik. Bunlardan çalışqan və yoxsul olanlara müxtəlif yerlərdən
qarşılıqsız təqaüdlər təmin etməyə çalışmışıq.

Hər il 26 fevralda Türkiyə Böyük Millət Məclisinə 40 nəfər
heyətlə gedərək Xocalı soyqırımı ilə əlaqədar çıxışları dinləyib
səlahiyyətlilərlə bu mövzuları müzakirə edirik.

Sırf Kocaelində və Kartepe, Derince rayonlarında Heydər Əliyev
adına parkların açılışını təmin etmişik.

Kocaelidə Azərbaycan Heydər Əliyev Mədəniyyət Evi 2012-ci
ildə böyük mərasimlə tərəfimizdən açıq elan edildi. Burada Heydər
Əliyev kitabxanası var. Türkiyədə ilk Soyqırımı muzeyi açmışıq. Bu
günə qədər 200 min adam oranı ziyarət edib. Sakarya, Kocaeli və İs-
tanbul universitetləri ilə əməkdaşlıq edərək Türkiyə-Azərbaycan
mövzulu konfranslar keçirmişik.

İzmit Bələdiyyəsi ilə protokol imzalayaraq Xocalı Şəhidlər
abidəsini 2015-ci ildə açmışıq. Eyni gündə Prezident İlham Əliyev
adına parkın açılışını etmişik.

İzmirdə, Balıkesirdə və bir çox yerlərdə bənzər park və şəhidlər
abidəsini açmışıq. Burada müxtəlif xəstəxanalarla protokol imzala-
yaraq, üzvlərimizə və Azərbaycandan gələn xəstələrə endirimli
müalicələr təşkil etdiririk.

– Təcrübəli diaspor nümayəndəsi olaraq gənc diaspor
fəallarına nə kimi tövsiyələr verirsiz?

– Gənclər ölkəsini, vətənini, millətini və bayrağını sevsinlər.
Yaxşı təhsil alsınlar. Çox, həm də çox-çox çalışsınlar. “Mən” deyil,
işbirliyi və əməkdaşlıq edərək “biz” desinlər. Keçmişlərini yaxşı bilib

ona sahiblənsinlər. Bunu edərlərsə, gələcəyə möhkəm addımlar ataraq
gedəcəklər.

– Türkiyədə erməni diasporuna qarşı lazımi cavab verə bilir-
sizmi? 

– Erməni diasporu güclü deyil. Erməniləri öz mənfəətləri üçün
istifadə edən dövlətlərin güclü olduğunu bilməmiz lazımdır. “Bir
qaşıq suda fırtına qoparan” ermənilərdən 250 min adamın Türkiyədə
qeyri-qanuni çalışıb qarınlarını doyuraraq Ermə nistandakı ailələrinə
pul göndərdikləri ortadadır.

Azərbaycanın işğal edilən torpaqları geri alınana qədər Qaf qaza
gerçək mənada barış gəlməyəcək. Bu vəziyyətin davam etməsindən
ən böyük zərəri ermənilər görür və görəcəklər.

– Diaspor təşkilatlarının Diasporla İş üzrə Dövlət Komi -
təsindən gözləntiləri nədir?

– Diasporda gerçək fəaliyyət göstərən, səmimi və doğru çalı şan
təşkilatlara pul köməkliyi etmələri şərtdir. Pulsuz diaspor olmur.
Komitədə çalışanların diaspor təşkilatlarını yaxşı tanıyıb hər vaxt
əməkdaşlıq etməsi lazımdır. Unutmasınlar ki, iki qardaş öl kə üçün
könüllü çalışanlarla sevgi və hörmət çərçivəsi içində əməkdaşlıq daha
müvəffəqiyyətli ola bilər.

– Ümumiyyətlə, Azərbaycan diasporunun inkişafını necə
qiymətləndirirsiz? 

– Diaspor işinin davamlı olması lazımdır. Bizim diasporumuzu
Azərbaycan başlatdı.  Bu fəaliyyət ümummilli lider Heydər Əliyevin
tövsiyəsi ilə başladıldı. Bunu icra etmək üzrə diasporla bağlı dövlət
komitəsi quruldu.

Komitə az sayda işçi ilə böyük işləri bacardı. Necə ki, 3-4 iyunda
Dünya Azərbaycanlılarının 4-cü Qurultayı Bakıda reallaşacaq. Bizlər
də Federasiya olaraq bu qurultaya hazır laşmaqdayıq.

25.05.2016

“Xaricdəki azərbaycanlılar öz davranışlarına
hər zaman ciddi fikir verməlidirlər”

Elə diaspor üzvlərimiz var ki,
onlar yaşadıqları ölkələrdə
hərtərəfli şəkildə gənclərimizə
örnəkdirlər. Belə soydaşlarımız
xa ricdə özlərini Azərbaycan
naminə fəaliyyətləri ilə təsdiq
ediblər. Müsahibimiz Fəyaz Axun-
dov da Qazaxıstanda bu ba xımdan
tanın mış diaspor üz vüdür. Qeyd
edək ki, F.Axundov 1963-cü ildə
Xoca vənd rayonunun Qaradağlı
kən dində pro ku ror ailəsində dün -
yaya gəlib. 30 ildən artıqdır ki,

Qazaxıstanda yaşayır. Hazırda Qazaxıstanda “Heydər” Cəmiyyətinin
və “Heydər” Cəmiyyəti Gənclər Birliyinin Ağ saqqallar Şurasının
sədridir.

– “Heydər” Cəmiyyəti nə vaxt fəaliyyətə başlayıb? 
– Ulu öndər Heydər Əliyevin adı ilə bağlı olan bu cəmiyyəti

1995-ci ildə Qazaxıstanın Kostanay vilayətində yaratmışam. Cə -
miyyətin 16 000-dən artıq üzvü olub. Qazaxıstan üzrə 25 000-dən
artıq Heydərçi gənci ətrafında birləşdirən “Heydər” Cə miyyətinin
Gənclər Birliyinə oğlum Bəhruz Axundov rəhbərlik edir. Bu gənclər
təkcə azərbaycanlılardan ibarət deyil. “Heydər” Cə miyyətinin
Gənclər Birliyi ermənilərdən başqa, bütün xalqların gəncləri ilə
dostluq yaratmağa çalışır. Gənclər Birliyi səfirliyimizlə də gözəl
münasibətdədir. Qazaxıstanda səfirlik tərəfindən keçirilən bü tün
tədbirlərə gənclərimiz dəvət edilir və xüsusi hörmətlə yanaşılır.
Səfirimiz Rəşad Məmmədov gənclərlə tez-tez görüşlər keçirir,
qarşıda birlikdə böyük tədbirlərin keçirilməsi plan laşdırılır.

– Azərbaycanla bağlı hansı tədbirlər keçirirsiz? 
– Bu Cəmiyyət Qazaxıstanda yaşayan azərbaycanlılar arasında

birliyin yaranması, onların bir çox problemlərinin həll inə kömək
göstərilməsi, Azərbaycan Respublikasının maraqlarının qorunması,
qazax xalqı ilə dostluq və qardaşlıq mü nasibətlərinin qurulması,
ermənilərin Azərbaycanın əleyhinə təb liğat işlərinə mane olunması,
xalqımızın milli-mənəvi dəyərlərinin təbliğ olunması, Azərbaycan
iqtidarının millətimiz üçün gördüyü işləri Qazaxıstanda yaşayan
azərbaycanlılara çatdırılması istiqamətində səmərəli addımlar atıb.
Bunun üçün müxtəlif tədbirlər keçirir, ölkəmizin tarixində əlamətdar
günlər, milli və digər bayramlar, qan yaddaşımıza həkk olunan faciə
və soyqırımı günləri azərbaycanlıların və qazax xalqının iştirakı ilə
qeyd edilir, qəzet və jurnallarda dərc olunur. Həmçinin Qaza xıstanda
hakim partiyanın fəalları ilə əlaqəli işlər həyata keçiririk.

Biz bütün bu işləri təmənnasız edirik. Bunu vətənimiz, millə -
timiz üçün etdiyimizi, bu cür müqəddəs amal uğrunda görülən işlərdə
qarşılıq güdülməsinin doğru olmadığını yaxşı dərk edirik. Necə ki,
1992-1997-ci illərdə ölkəmizin ağır və çətinliklə yaşadığı günlərdə
Xocavənd rayonundan olan məcburi köçkünlərə, şəhid ailələrinə,
Milli Ordumuza təmənnasız yardım göstərmişəm.

– Xaricdən Azərbaycanın inkişafı necə görünür? 
– Prezident İlham Əliyevin xalqımızın rifahının yüksəldilməsi

naminə gördüyü işlər, həyata keçirdiyi çoxşaxəli tədbirlər bütün
vətənsevər insanlar kimi, məni də ürəkdən sevindirir. Ümummilli
lider Heydər Əliyevin bütün sahələrdə, o cümlədən ölkəmizin haqq
səsinin dünya ictimaiyyətinin diqqətinə çatdırılması, dövlətimizin nü-
fuzunun beynəlxalq aləmdə möhkəmləndirilməsi istiqamətində
həyata keçirdiyi işlər bu gün Prezident İlham Əliyev tərəfindən uğurla
davam etdirilir. Aparılan məqsədyönlü siyasətin nəticəsidir ki,
ölkəmizdən xaricdə “azərbaycanlıyam” deyəndə digər millətlər
tərəfindən çox böyük hörmət və rəğbətlə qarşılanırıq. Təbii ki, bu bizi
çox qürurlandırır. Bütün bunlar Pre zidentimizin yorulmaz fəaliy -
yətinin, gərgin əməyinin nəticəsidir. 

– Qazaxıstan dövlətinin azərbaycanlılara münasibəti necədir?
– Qazaxıstan dövlətinin azərbaycanlılara münasibəti olduqca gö -

zəldir. Qazaxıstan Respublikasının Prezidenti Nursultan Nazar ba -
yevin Azərbaycanı necə dəstəklədiyini bütün xalqımız bilir.
Prezidentin qızı Dariqa xanımın bir fikrini yada salmaq istərdim:
“Mən Azərbaycan xalqının bacısıyam. Çünki mən Azərbaycanın bi -
ri n ci xanımı Mehriban Əliyevanın bacısıyam”. Prezident qızının bu
sözləri deməsi bizim üçün böyük bir qürur, fəxrdir. Qazaxıstanda
bizim xalqımıza qarşı heç bir qeyri-qanuni hal baş verməyib. Əminik
ki, bu, heç vaxt da olmayacaq.

– Qazax xalqı ulu öndər Heydər Əliyevi necə xatırlayır?
– Ulu öndər Heydər Əliyevin Qazaxıstana səfərini və oradakı

çıxışlarını nəinki biz, qazax xalqı belə, xatırlayır. Qazax xalqının
Heydər Əliyevə xüsusi hörməti var. Onlar bizə çox zaman belə
deyirlər: “Siz xoşbəxtsiz ki, Heydər Əliyev kimi ümummilli lideriniz
var”. Əlbəttə ki, biz də bununla fəxr edirik. Bu gün bizim Qaza -
xıstanda böyüyən uşaqlar Heydər Əliyevin “Mən fəxr edirəm ki, azər -
bay canlıyam” sözlərini özlərinə şüar ediblər. 

Ümumiyyətlə, qazaxlar bizə çox gözəl münasibət göstərirlər.
Belə başa düşürəm ki, bu, möhtərəm Nazarbayev cənablarının əmə -
yidir. O, biz azərbaycanlıları öz xalqına sevdirir. Prezident televizi -
yada çıxışında birbaşa deyib ki, o, Heydər Əliyev cənablarının yaxın
dos tudur. Bunlar hamısı böyük şərtdir. Buna görə şəxsən Nazarbayev
cə nablarına dərin minnətdarlığımı bil dirirəm. Onun Azərbaycan
xalqına olan hörməti bizi qane edir. 

– Gənc diaspor fəallarına nə tövsiyə edirsiz?
– Xaricdəki azərbaycanlılar öz davranışlarına hər zaman ciddi

fikir verməlidirlər. Çünki onlar hər bir hərəkətləri ilə Azərbaycanı
təmsil edirlər. Biz də gənclərlə görüşlərimizdə onlara daima tapşırıq
və tövsiyələrimizi veririk.

31.05.2016

162

Ôóàä Höñåéíçàäÿ



“Azərbaycanla Rusiya arasında olan
münasibətlərin inkişafı üçün 

səylərimizi artırırıq”

Sankt-Peterburqda Azər -
bay can Milli-Mədəni Mux tariy -
yətinin sədri, Sankt -Peterburq
qubernatorunun milli məsələlər
üzrə müşaviri Vaqif Məmişovla
mü sahibəni təqdim edirik.

– Rusiyadakı azərbay can -
lılar Vətənə nə dərəcədə
bağlıdır lar?

– Mən, ilk növbədə ümum-
milli lider Heydər Əliyevə min -
nət  daram. Ümummilli lider
Heydər Əliyev 2001-ci ildə
Mosk vaya səfəri zamanı Rusiya
Fe  derasiyasının prezidenti Vladimir Putinlə birlikdə Ümumrusiya
Azərbaycan Konqresinin (ÜAK) açılışını etdi. O zaman Azər -
baycanın Rusiyadakı əksər diaspor nümayəndələri bir yerə yığıldı və
ÜAK-ın açılışı təntənəli şəkildə həyata keçdi. Ulu öndər bu sahəyə
xüsusi önəm verirdi və bu səbəbdən də önəmli addımlar atdı. O, bizə
həmişə tövsiyə edirdi ki, tarixi vətənimizə bağlı olaq, Azərbaycana
tez-tez gəlib-gedək, ana yurdumuzu unutmayaq. Təbii ki, biz qərib
ölkədə yaşamağımıza baxmayaraq, vətənimizin, xalqımızın qayğısına
qalmalıyıq. 

– Rusiya-Azərbaycan münasibətlərini necə dəyərləndirirsiniz
və diaspor əlaqələrin inkişafına töhfə verə bilərmi?

– Bu gün Rusiya ilə Azərbaycan arasında dostluq münasibətləri
mövcuddur və bu, daha da yüksələn xətt üzrə inkişaf edir. Bununla
yanaşı, Rusiya və Azərbaycan Prezidentlərinin arasında da səmimi

dostluq münasibətləri var. Bəziləri bunun əhəmiyyətini o qədər də
anlamır. Amma bu çox önəmlidir. Prezident İlham Əliyev hər dəfə
Rusiyaya səfər edərkən Vladimir Putinlə görüşməsi bizim üçün çox
müsbət vəziyyət yaradır. Bu bizə əlavə stimul verir. Biz daha da
ruhlanırıq və iki dövlət arasında olan münasibətlərin inkişafı üçün
səylərimizi artırırıq. 

– Dünya Azərbaycanlılarının IV Qurultayının önəmini nədə
görürsünüz? Sizcə, Qurultay mövcud problemlərin aradan
qaldırılmasına töhfə verəcəkmi?

– Bu tədbir çox önəmlidir. Xaricdə yaşayan azərbaycanlıların
bir yerə yığılması adi iş deyil. Burada yığışmaq, görülən işlərlə bağlı
hesabat xarakterli məruzələr etmək, eyni zamanda problemlərin
aradan qaldırılması yollarını müzakirə etmək, diaspor sahəsində olan
boşluqların aradan qaldırılmasını araşdırmaq zəruri məsələdir. Bun-
dan əlavə, müxtəlif ölkələrdə yaşayan soydaşlarımız, o cümlədən biz,
bir-birimizlə tanış olur, əlaqələr yaradırıq. Burada yaranan əlaqələr
bəzən önəmli tədbirlərə imza atılmasına vasitə olur. 

Bizdən sonra gənclər gəlir. Gənclərə öz tövsiyələrimizi, məs -
ləhət lərimizi verməliyik. Cənab Prezident də Qurultayın açılış mə -
rasimində vurğuladı ki, erməni diasporu əksər ölkələrdə güclüdür.
On lar çalışırlar ki, bir olsunlar, hər yerdə bir-birlərinə dəstək versinlər.
Biz də çalışmalıyıq ki, onlardan daha güclü olaq, birliyimiz daha
möhkəm olsun.

– Qurultayın açılış mərasimində Prezident bildirdi ki, diasporla
səfirlik arasında sıx əlaqə olmalıdır. Hazırda əlaqələri qaneedici
hesab etmək olarmı? Məsələn, Rusiyada bu məsələ ilə bağlı vəziyyət
necədir?

– Xaricdə yaşayan azərbaycanlıların əksəriyyəti həm də həmin
ölkələrin vətəndaşlarıdırlar. Təbii ki, xaricdə yaşayan azər -
baycanlılarla, Azərbaycan diasporu ilə səfirliyin əlaqələri sıx
olmalıdır. Azərbaycanın Rusiyadakı səfiri Polad Bülbüloğlu ilə sıx
əlaqələrimiz var. Amma bəzən elə diplomatlar olur ki, onların
fəaliyyəti əks effekt verir. Belələrinin fəaliyyəti birliyimizə maneçilik

yaradır, parçalanmaya xidmət edir. Elə insanların olmasındansa,
olmaması yaxşıdır.

– Prezidentin daha bir tövsiyəsi də xaricdə yaşayan iş adamları
ilə bağlı idi. Bildirdi ki, onların Azərbaycana yatırım etməsi daha
yaxşı olar. Eyni zamanda siz də iş adamısınız. Bu barədə nə
düşünürsünüz?

– Cənab Prezidentin tövsiyələrinin mühüm strateji əhəmiyyəti
var və buna əməl olunmalıdır. Prezident Azərbaycan dövlətinin
xaricdə yaşayan azərbaycanlıların arxasında olduğunu, bizi
unutmadığını, Azərbaycanın hər birimizin vətəni olduğunu qeyd etdi. 

Əlbəttə, bu gün çox sevinirik ki, ölkəmiz inkişaf edir. İqtisadi
potensial sürətlə artır. Əlbəttə, biz də istəyirik ki, öz vətənimizdə də
nəsə edək, hansısa biznes quraq. Bu gün iş adamlarının burada biznes
qurması üçün hər cür imkanlar yaradılıb. Bəzi çətinliklər aradan
qaldırılıb. Təbii ki, düzgün işləməklə, qanuna riayət etməklə normal
qaydada fəaliyyət göstərə bilərsən. Bir daha deyirəm ki, çalışacağıq
ki, burada nəsə edək. Onu da nəzərinizə çadırım ki, cənab Prezidentin
Qurultayda çıxışı, məsləhətləri mənə çox xoş təsir bağışladı. Biz,
çalışacağıq ki, onun tövsiyələrinə, məsləhətlərinə riayət edək. Ümum-
milli lider Heydər Əliyev də həmişə deyirdi ki, harada yaşa ma ğınız -
dan asılı olmayaraq siz azərbaycanlısınız: “Elə edin ki, yaşadığınız
ölkənin xalqına hörmətiniz olsun, onların qayda-qanunlarına riayət
edin, öz ana dilinizi, vətəninizi, adət-ənənənizi, dininizi yadınızdan
çıxarmayın. Özünüzdən sonrakı nəsillərə də bunu aşılayın...” 

07.06.2016

“Kiprdə çox fəal azərbaycanlı 
tələbələr var”

Xaricdə təhsil alan gənclərin
bir araya gəlməsində və ictimai
fəaliyyətlərinin effektiv olma sında
onların bir təşkilat ətrafında
toplanmasının əhə miy yətli rolu
var. Azərbaycan-Kipr Dostluq
Cəmiyyəti bu baxımdan Şimali
Kiprdəki gənc ləri öz ətrafına
toplaya bilib. Cəmiyyətin sədri
Orxan Həsənoğlu ilə söh bətimizdə
bu nun bir daha şahidi olduq.
Qeyd edək ki, O.Həsənoğlu, eyni
zamanda Şimali Kiprin Girne

American Universitetində Bey nəl xalq Multikultural Ofis Direktoru
və Qlobal Karyera İnstitutunun direktorudur. Ailəlidir, Ayhan və
Həsən adlı iki oğlu var.

– Gənclərimiz Kiprdə ölkəmizi yetərincə tanıda bilirlərmi?
– Ümumilikdə digər ölkələrlə müqayisədə Kipr tələ bələrimizin

ən fəal olduğu ölkələrdən biri sayılır. Buradakı universitetlərin
özündə də mühit yaradılıb. Bu, bir az da yaradılan şəraitlə bağlıdır.
Ətraf mühitin insanın formalaşmasında böyük rolu olur. Digər
ölkələrdən olan tələbələrlə bir arada olmaq, beynəlxalq bir atmosferdə
yaşamaq tələbələrimizin inkişafına böyük təsir edir. Tanıtıma gəlincə,
bu, yetərli deyil. Əslində, bizim çox böyük şansımız və əlverişli
şəraitimiz var. Beynəlxalq tələbə mərkəzləri və universitetlər imkan
verir ki, biz öz xalqımızı və dövlətimizi daha çox təbliğ edək. Yalnız
yuxarıda qeyd etmək istədiyim səbəblərdən qaynaqlanır ki, bəzən
tələbələrin burada olmaq niyyətləri milli-maraqları ilə üst-üstə
düşmür. Bütün bunlara baxmayaraq, Kiprdə çox fəal azərbaycanlı

166

Ôóàä Höñåéíçàäÿ



tələbələr var. Əslində, cəmiyyətdə hər kəs lider olacaq, deyə bir tezis
də yoxdur. Bu az saydakı soydaşlarımız maksimum dərəcədə perfor-
mans göstərirlər. Biz tələbələrimizin inkişafına, onları müdafiə
etməyə daim dəstək veririk. 

– Kiprdəki digər xalqların təşkilatları ilə əməkdaşlıq edirsizmi?
– Burada bir-iki beynəlxalq təşkilat var. Bilirsiz, Kiprin

müstəqilliyinin Türkiyə xaricində digər heç bir dövlət tərəfindən
tanınmaması burada əlimizi-qolumuzu bağlayan əsas səbəblərdən
biridir. Heç bir ciddi beynəlxalq qurum burada fəaliyyət göstərən
təşkilatlara dəstək və köməklik etmək niyyətində deyil. Bu, sadəcə,
AKDC üçün keçərli deyil. Biz daha çox öz ölkəmiz ilə bağlı işlər
görürük. Səmimiyyətlə demək istərdim ki, AKDC Azərbaycanı
xaricdə təmsil edən, ən çox çalışan diaspor təşkilatlarından biridir. İl
ərzində müxtəlif tədbirlər keçiririk. Sadəcə, insanları bir araya
toplayıb standart tədbirlərin tərəfdarı olmasaq da, milli bayramlar və
əhəmiyyətli günlərdə bunu geniş miqyasda edirik. Yalnız bütün bun-
larla birlikdə yerli rəsmi dövlət qurumları ilə mütəmadi dialoq
içərisindəyik. İstər KKTC Prezidenti, istərsə də yerli hökumət
nümayəndələri (Baş nazir və nazirlərin hər biri) ilə görüşə bilirik.
Ancaq buranın ən böyük problemi çox tez-tez hökumətin
dəyişməsidir ki, bu da bizim layihələrə çox təsir edir. 

– Azərbaycanlı gənclər nə etməlidirlər ki, xaricdə yaşadıqları
ölkələrin ictimai-siyasi mərkəzlərinə təsir imkanları olsun?

– Bu, çox maraqlı və müzakirəyə açıq məsələdir. Mən öz fikrimi
bu barədə davamlı bildirirəm. Xaricdə yaşayan soydaşımız ilə
tələbələrimizi bir tutmaq və siyasi proseslərə qatmaq tərəfdarı
olmamışam. Bizim məqsədimiz bu tələbələrin bir an öncə məzun olub
ölkəyə qayıtmasıdır. Onları xaricə göndərərkən əsas məqsəd bu
olmalıdır. Xaricdə təhsil almaq insana daha çox mənəvi və əxlaqi
davranış qaydalarına əməl etmək tələb edir. Ölkə daxilində təhsil alan
bir tələbə, sadəcə, universitetdə öz ailəsini təmsil edir. Bu, xaricdə
tam fərqlidir. O, ölkəmizi, millətimizi, xalqımızı, dövlətimizi və
ailəsini təmsil edir. Tələbə xaricə göndərildiyində bu, ona izah

olunmalıdır. Tələbələr siyasi proseslərə qəti qatılmamalıdırlar. Bizə
öncəliklə savadlı və dünyagörüşü olan vətəndaşlar lazımdır. Bundan
əhəmiyyətlisi isə vətənpərvər, milli dəyərlərimizə, dövlətimizə və
xalqımıza sadiq vətəndaşlar lazımdır. Xaricdə xüsusi mərkəzilər
dövlət qurumları və digər məsələlər ilə diaspor təşkilatları və bu
ölkədə diplomatik missiya daşıyıcıları məşğul olmalıdır. 

– Dünya Azərbaycanlılarının IV Qurultayından sonra Kiprə
dönüb hansı addımlar atıbsız? 

–  Dünya Azərbaycanlılarının IV Qurultayından sonra da AKDC
olaraq yeni fəaliyyət planı hazırladıq. Diasporumuzun inkişafında
əsas istiqaməti təhsilin üzərində qurmağın tərəfdarıyam. Biz Kipr
tarix kitablarında ölkəmiz haqda mövzunun salınması üçün mütləq
nəticə əldə edəcəyik. Bu işdə qərarlıyıq. Bunun üçün ilk olaraq mən,
AKDC sədr müavini və Diaspor Jurnalistləri Birliyinin Kipr
təmsilçisi Rəşad Bədirli və digərləri ilə birlikdə ölkənin təhsil naziri
Özdəmir Berova ilə görüşdüm.

Ö.Berova bildirdim ki, Kiprdə yaşayan türklər Azərbaycan xalqı
üçün eyni milli-mənəvi və ortaq dəyərləri bölüşən qardaş xalqdır.
Görüşdə tələbələrin qarşılaşdığı problemləri dilə gətirərək, qarşılıqlı
maraqlar çərçivəsində yeni fəaliyyət planına ehtiyac olduğunu və
bundan sonra daha sıx əməkdaşlıq edilməsinin vacibliyini vur -
ğuladım. Xüsusən, nazirdən xahiş etdim ki, Şimali Kiprdə orta
məktəb dərsliklərində müasir Azərbaycan tarixi ilə bağlı mövzunun
salınmasına köməklik göstərsin. Öz növbəsində təhsil naziri
sözügedən məsələni xüsusi diqqətdə saxlayacağını və “Tarix” dərs -
lik lərinə salınacaq mövzuların hazırlanıb təqdim edilməsini xahiş
etdi. O, məsələni Şimali Kiprin xarici işlər naziri və müvafiq dövlət
qurumları ilə müzakirə edəcəyini bildirdi.

28.06.2016

“Qarabağ”ın səs-sədası 
Kanadada

Kanada kimi uzaq bir
ölkədə Qarabağın adı ilə
məktəbin fəaliy yət gös tərməsi,
həqiqətən, qürur  vericidir. Bu
mək təbin sayəsində Kana -
danın bir çox mö təbər tədbir -
lərində Qara bağın adı tez-tez
səslənir. Elə müsa hibimiz də
Kana  dada fəa liy yət göstərən
Qarabağ Azər baycan dili
məktəbinin həmtəsisçisi Vü -
salə Əhmə do vadır. O, bu mək -
təbi Kana dada  yaşayan digər
soy daşımız Nigar Əliyeva ilə birlikdə yaradıb. Qeyd edək ki, 1979-
cu ildə Bakıda doğulan V.Əhmədova əslən İsmayıllı rayonunun
Basqal kəndindəndir. Azərbaycan Dövlət Pedaqoji Universitetinin
məzunudur. 2002-ci ildən Kanadanın Ottava şəhərində yaşayır. İki
qız övladı var; Sevda və Sevil. V.Əhmədovanın dediyinə görə, qızları
Kanadada doğulmalarına baxmayaraq, Azərbaycan dilində təmiz
danışır, adət-ənənələrimizi yaxından bilirlər. 

Nigar Əliyeva isə əslən Göyçaydandır. Bakıda doğulub və
böyüyüb. Tibb Universitetinin məzunudur. Dental hygienist olaraq
çalışır. Ayda və Sonay adlı 2 qızı var. 19 ildir ki, Kanadada yaşayır.
Rəqslərin öyrədilməsində də şagirdlərə yaxından köməklik göstərir.

– Vüsalə xanım, Ottavada Qarabağ Azərbaycan dili məktəbi
nə zamandan fəaliyyət göstərir?

– 2011-ci ilin sentyabr ayından Ottavada yaşayan Nigar Əliyeva
ilə birlikdə Qarabağ Azərbaycan dili məktəbini açmışıq. Bu illər
ərzində bir çox şagirdlərimiz məktəbimizin məzunu olub.
Məktəbimiz vətəndən kənarda böyüyən Azərbaycan övladlarına dil-

imizi, adət-ənənələrimizi, tariximizi, musiqi və rəqslərimizi öyrət -
məklə məşğuldur.

“Qarabağ” məktəbi Ottavadakı fransız katolik məktəbi şurasının
nəzdində fəaliyyət göstərən beynəlxalq dilli məktəblərdən biridir.
Məktəbimiz sayəsində Ontario vilayətinin təhsil şurasına Azərbaycan
dilini beynəlxalq dillər siyahısına əlavə etmişik.

– Məktəbə Azərbaycandan nə kimi dəstək göstərilir?
– İlk gündən bəri məktəbimiz ombudsman Elmira xanım

Süleymanovanın dəstəyini görüb. Elmira xanım Ottavaya gələndə
bizim məktəblə yaxından tanış olub. Milli geyimlərimiz və kitablarla
məktəbi o təmin edib. Bu 5 ildə daima Azərbaycanın Kanadadakı
səfirliyinin də maddi və mənəvi dəstəyini görmüşük.

– Kanadada keçirilən tədbirlərdə məktəbin şagirdləri iştirak
edirlərmi?

– Şagirdlərimiz Kanadanın mötəbər tədbirlərində çıxışlar ediblər.
Azərbaycanımızı gözəl təmsil ediblər. Ottavanın parlamentində
çıxışları çox böyük səs-səda gətirmişdi. Səfirliyimizin və mək -
təbimizin Novruz bayramı, eləcə də Dünya Azərbaycanlılarının
Həmrəyliyi Günü ilə bağlı birlikdə təşkil etdiyi tədbirlərdə müxtəlif
şeirlər deyilib, rəqslər ifa olub.

– Siz, Azərbaycan diasporunun birləşməsi, ölkəmizin tarixinin
və mədəniyyətinin təbliği istiqamətində hansı işlər görürsünüz?

– Azərbaycan diasporu Ottava şəhərində Kanadanın başqa
şəhərlərinə nisbətən çox azlıq təşkil edir. Valideynlər, o cümlədən
Azərbaycan diasporunun üzvləri bir yerə yığışır, Azərbaycanın
ənənəvi bayramları, tarixi və anım günləri qeyd olunur. 

– Hazırda Kanadada diaspor gənclərimiz aktiv fəaliyyət
göstərirlərmi?

– Edmontonda, Kalqaridə və bu kimi başqa vilayət və şəhərlərdə
azərbaycanlı gənclər çox fəaldırlar. Dediyim kimi, Ottavada sayımız
çox azdır. Amma buna baxmayaraq, burada ana dilimizdə məktəb
açmağa nail olmağın özü bizim ən böyük nailiyyətimiz sayıla bilər. 

05.07.2016

“Azərbaycandan gedənlərin hamısı 
azərbaycanlı olaraq qalır”

Yəqin ki, köhnə bakılılar No -
bert Yevdayevi daha yaxşı tanıyar.
Hazırda ABŞ-da yaşayan Nobert
Yevdayev Bakı yəhu dilə rindəndir. O,
1956-cı ildən Azər baycandan kə -
narda ya şasa da, Ba kını unutmur.
Onun Bakı haq qında şeirləri çap ol-
unub. Hətta ABŞ-dakı bir çox dias-
por üzvlərimiz nos  talgiyaya
qa   pı landa Nobert Yevdayevin şeir -
lə rini oxuyaraq Bakını, dost larını
xa tır layırlar. 

– Diaspor işində azər bay canlı
və yəhudilərin birliyi nə dərəcədə mümkündür? 

– Biz, həmçinin də mən, Azərbaycandan gedənləri dininə və
mənsubiyyətinə görə bölmürəm. Azərbaycandan gedənlərin hamısı
azərbaycanlıdır. Necə ki, Fransadan gedənlər fransızlar, İtaliyadan
gedənlər italyanlar, ABŞ-dan gedənlər amerikalılar sayılır. Bakıda
müxtəlif millətlərin nümayəndələri arasında yaradıcılıq əməkdaşlığı
uğurla inkişaf edirdi və bu model diasporda da çox uğurlu alınıb. Biz
bunu özümüzlə, öz müxəlləfatımızla gətirmişik. O, bizim Nyu-
Yorkdakı bütün sosial həyatımıza təsir edib. Qarşılıqlı dostluq və
əmin-amanlıq ruhunda yaşayış tərzi, vətəndən uzaqda yaşamağımıza
psixoloji cəhətdən çox kömək edib. 2003-cü ildə biz AZEM adlanan
Azərbaycan Həmyerlilər Birliyini yaratdıq. Məqsədimiz - müxtəlif
mədəniyyətlərin (Azərbaycan, Dağ-yəhudiləri, ləzgi, rus) mədəni
ənənələrini birləşdirmək və onu amerikalılara təqdim etmək idi ki,
onlara çox uzaq olan mədəniyyətin inciləri çatdırılsın və bununla
onların müxtəlif çoxşaxəli mədəniyyət kapitalı artırılsın. AZEM
təşkilatı Amerika mediasında böyük rezonansa səbəb olan bir çox

müvəffəqiyyətli tədbirlər həyata keçirib (Vaqif Mustafazadənin
xatirəsinə həsr olunmuş birinci Amerika caz festivalı, məşhur Karnegi
Hollda Bakı konservatoriyasının məzunu olan istedadlı pianoçu
Kamilə Məmmədovanın çıxışı, “Yamaxa” zalında böyük bəstəkar
Qara Qarayevin yaradıcılıq gecəsi, bir çox sayda olan elmi-praktiki
konfranslar, məşhur Azərbaycan rəssamlarının və Amerika diasporu-
nun istedadlarının iştirakı ilə olan bir çox rəsm sərgiləri). AZEM
İsraildə olan AZİZ cəmiyyəti ilə sıx əməkdaşlıq edir. Diaspor
nümayəndələrinin sıx birləşməsində əsas rolu Nyu-Yorkda rus dilində
nəşr olunan “Novıy rubej” qəzetidir. Qəzetin hətta vebsaytı var:
newfront.us. Aylıq qəzetdir,13 ildir çıxır və oxucular arasında böyük
tələbata malikdir. 

– Azərbaycanlıların ABŞ-da təşkil etdikləri tədbirlərdə iştirak
edir sizmi? 

– İki il bundan öncə mən ailəmlə birgə Nyu-York şəhərindən
Mayamiyə köçdüm (Florida ştatı). Burada Azərbaycan icması
fəaliyyət göstərir (rəhbəri Töhfə Eminovadır). Mayamiyə gələn kimi
biz iş əlaqələrimizi qurduq və qarşılıqlı fəaliyyətə başladıq. May
ayının sonunda Töhfə Eminovanın təşkilatı Fort Lauderdeyl
şəhərində (Florida ştatı) Azərbaycanın “Kəlağayı” şallarının
təqdimatını etdi. Elə orada da icmanın nümayəndələrinə Şəhriyarın
təzə nəşr olunmuş və rus dilinə tərcümə olunmuş “Heydər babaya
salam” kitabı təqdim olundu. 

–  Azərbaycan diasporunun gələcək inkişafını necə görür -
sünüz? 

– Zənnimcə, Nyu-Yopkdakı Azərbaycan icmasının birliyində
qeyri-stabillik müşahidə olunur. Ayrı-ayrılıqda diaspor hissələri belə
zənn etdilər ki, gücə malikdirlər və onlarda müstəqil fəaliyyətə
keçmək istəyi yarandı. Hesab edirəm ki, bu istəklər bir qədər
şişirdilmişdir və güman etmirəm ki, Diasporla İş üzrə Dövlət
Komitəsinin rəhbərliyi tərəfindən bu müsbət qarşılansın. Fikrimcə,
diasporun inkişafı artıq formalaşmış, inkişaf etmiş struktur əsasında
qurulmalıdır. 

21.07.2016

“Mən ədəbiyyatı viruslardan 
qoruyacağam”

Müsahibimiz Afaq Şıxlı,
əsasən, şairə, yazar kimi məş -
hurdur. Amma, bəlkə də, çox -
larının onun ixtisasca həkim
olmasından xəbəri yoxdur. Son
illərdə isə Afaq Şıxlı Rusiyada di-
aspor sahəsində də aktivdir. Xü -
susən də gənc diaspor üzvlərinə
hər zaman öz dəstəyini verir. Qeyd
edək ki, Afaq Şıxlı Azərbaycan,
Rusiya və Avrasiya yazarlar
birliklərinin üzvü, Azərbaycan
Jurnalistlər Birliyinin üzvü, Ru -
siya Poeziya Akademiyasının
müx bir üzvü, Azərbaycan Yazarlar
Bir  liyinin Moskva bölməsinin məsul katibi, Nicat - Azərbaycan İrsinin
dirçəlişi cəmiyyətinin təsisçisi və həmsədridir.

– Poeziya sizin üçün nə deməkdir? 
– Poeziya - mənim məhəbbətimdir! Məni Yaradanı, övladlarımı,

həyat yoldaşımı, anamı, vətənimi, təbii ki, sevirəm. Amma dünyada
ən böyük sevgim - şeirdir! Ona olan hislərim heç nəylə müqayisə
oluna bilməz. 

Qürbətdə yazılan şeirlər də, sözsüz ki, həsrət və intizarla
yoğrulmuş olur. Amma onlar öz sahibindən fərqli olaraq daha
xoşbəxtdirlər. Qələmin ucundan vərəqə daman hər bir misra azad quş
kimidir... Məsafə tanımaz. Dildən-dilə, ağızdan-ağıza ötürülür,
Vətənə gedib çıxır, sevilir, əzizlənir...

Yaşadığım müddət ərzində mən ədəbiyyatı, poeziyanı viruslar-
dan qoruyacağam. Bilirəm, bu, həddən artıq çətindir. Lakin müm -

kün dür.  Düzdür, bəzən insan yorulur, həvəsdən düşür...amma bir şeyə
inanmaq gərəkdir ki, ədəbiyyat əbədidir!

– Rusların bizim poeziyaya marağı necədir? 
–  Rus ədəbiyyatı yetərincə zəngin, maraqlı və özünəməxsus

keyfiyyətlərilə seçilən bir xəzinədir. Bu ədəbi dəryada bir damla ola
bilmək - böyük bir nailiyyət deməkdir. Burada Azərbaycan
ədəbiyyatının bizim dövrlərə qədər olan korifeyləri və indiki dövrün
maraqlı yazarları, eləcə də türk yazarları (təbii ki, rus dilinə tərcümə
olunmuşlar) izlənir və oxunur. Bir də onu deyə bilərəm ki, indiyə
kimi moskvalı oxucular Azərbaycan ədəbiyyatını, Xaqaniyə,
Nizamiyə, M.F. Axundova, sonralar Səməd Vurğuna, Anara, Çingiz
Hüseynova, Məmməd İsmayıla və s. görə tanıyırdısa, artıq müasir
dövrdə Rusiyada yaşayan azərbaycanlı yazarlara görə də tanımağa
başlayıblar və daha yaxşı tanıyacaqlar. Dediyim odur ki, artıq
Moskvada da bir Azərbaycan ədəbi mühiti formalaşır. 

– Həmsədri olduğunuz “Nicat - Azərbaycan İrsinin dirçəlişi”
(NAİD) cəmiyyətinin məqsəd və məramı nədən ibarətdir? 

– Bizim “Nicat” cəmiyyəti, əslində, yeni bir cəmiyyət deyil. Biz
- Moskva ziyalı xanımları, 2015-ci ilin mart ayında növbəti
toplantımız zamanı belə bir ümumi fikrə gəldik ki, Moskvada,
həqiqətən də, bir iş görə biləcək, qızlarımızı əsl Azərbaycan xanımı
kimi yönləndirə biləcək, dilimizin, mədəniyyətimizin saxlanmasına
və dirçəlişinə yardım edə biləcək bir qadın cəmiyyətinə ehtiyac var.
Və bu məqsədlə də, XX əsrin əvvəllərində görkəmli ziyalı xanım,
Həsən bəy Zərdabinin həyat yoldaşı Hənifə xanım Məlikova
tərəfindən yaradılmış Azərbaycan Qadın Xeyriyyə cəmiyyətinə ikinci
həyat vermək qərarına gəldik. 

Cəmiyyətimiz Azərbaycan Mədəniyyətinin İnkişafı və İntibahı
Fondunun nəzdində yaradıldı. Təsisçisi olduğum bu mübarək
cəmiyyətin səkkiz qadın həmsədri (bayrağımızın üstündəki
səkkizguşəli ulduz timsallı) və bir kişi koordinatoru var. Bu isə,
NAİD-in feminist ideyalardan uzaq olduğunun, yalnız və yalnız
Azərbaycan irsinin dirçəlişinə xidmət etməsinin sübutudur.

174

Ôóàä Höñåéíçàäÿ



2015-ci il may ayının 5-də (Hənifə xanımın doğum günü)
cəmiyyətimizin ilk toplantısı oldu. Keçən ildən bəri, “Nicat”
cəmiyyətinin və “Şəhriyar” ƏMC-nin birgə səyilə onlarla geniş
tədbirlər, şair və yazıçılarla, ictimai xadimlərlə görüşlər keçirilib.

– Diaspor işində hədəflərə çatmaq üçün əsas nəyə ehtiyac var? 
– Vətənindən kənarda yaşayan hər bir yaradıcı insan istər-

istəməz öncə öz el-obasını, xalqını tərənnüm edir. Əlbəttə ki, bu yolda
bir nəfərin səyi azdır, necə deyərlər, “tək əldən səs çıxmaz”. Amma
bu da həqiqətdir ki, hər bir insan birinci özündən başlamalıdır. Mən,
sən, o - bu, artıq çoxluq deməkdir və burada yaşayan müəllimlər,
həkimlər, yazarlar - bütün ziyalılarımız Vətən naminə yaşamalıdır.
Yad millətə xalqımızı sevdirə bilməklə bərabər, adət-ənənələrimizi
qətiyyən unutmamalıyıq. Öz vətənini sevən xalqa daha çox hörmət
edirlər, daha yaxşı qəbul edirlər. Çünki hamı bilir ki, özününkünü
sevə bilməyən, özgəninkini heç sevə bilməz, səmimi və dürüst ola
bilməz. Bu sarıdan, Rusiyada yaradılan ədəbi-mədəni və diaspor
cəmiyyətlərinin çox böyük rolu vardır. Pərakəndə deyil, bir toplum
olaraq biz daha güclü oluruq. Bu bir başlanğıcdır. Və harada
başlanğıc var, orada davamiyyət də olacaq. Mən, buna inanıram!

– Siz gənclərə nə kimi tövsiyələr verirsiniz?
–  Deyirlər, yaşlılar artıq pis örnək ola bilmədikləri üçün yaxşı

məsləhətlər verməyi sevirlər. Bu, əlbəttə ki, bir zarafatdır. İnsan
ömrün hər çağında gözəl örnək olmalı və xeyirli məsləhətlər verməyi
bacarmalıdır.

Mən, Azərbaycanda olarkən Dünya Gənc Türk Yazarlar Bir-
liyinin, Gənc Şairlər Birliyinin, Moskvada isə RAGT, AMİİF,
Azərbaycan-Slavyan Gənclər Assosiasiyasının tədbirlərində tez-tez
iştirak edirəm. 

Gənclər arasında olmaq iki səbəbdən vacibdir: həm gənclərimizi
düzgün yola yönəltmək, məsləhət vermək, həm də həyat təcrübəmizi
onlara miras qoymaq! 

22.07.2016

“Vətən üçün gördüyümüz işlər 
bizə qürur verir”

Bakı kimi, ABŞ-ın Hyuston
şəhəri də neftlə zəngindir. Görünür,
bu eyniliyə görə hər iki şəhər 1976-
cı ildə qardaşlaşıb. Elə həmin il də
Hyuston-Bakı Qar  daşlaşmış Şəhər -
lər Asso siasiyası yaradılıb. Ha zırda
bu təş kilata ABŞ-da yaşayan soy -
daşımız İradə Axundova rəh bərlik
edir. O, eyni zamanda Azərbaycan
Mərkəzinin sədridir.

– İki təşkilatı idarə etmək sizə
çətin deyil? 

– Xeyr, Vətən, ölkəmiz üçün
gördüyümüz işlər bizə qürur verir.

Bildiyiniz kimi, mən 2006-cı ildən başlayaraq, Hyuston-Bakı
Qardaşlaşmış Şəhərlər Assosiasiyasını aktivləşdirib Azərbaycanı Te -
xasda daha da tanıtdırmağa çalışmışam. 2012-ci ildən Texasda
Azərbaycan Mərkəzi yaradılıb və cəmiyyətimiz ilk günlərdən ətraf
ştatlarda da fəaliyyət göstərir. Rəhbəri olduğum hər iki təşkilatın in-
ternet səhifələri var. 1 il müddətində AM və HBQŞA tərəfindən 76
rəsmi fəaliyyətimiz olub.

– Dövlət başçısı tərəfindən “Tərəqqi” medalı ilə təltif olun-
dunuz. Bu, sizdə hansı məsuliyyət yaradıb? 

–  Hər şeyin öz zamanı var. Böyük inamla və təmiz ürəklə gö -
 rülən iş həmişə qiymətləndirilir. Məni həmisə Prezident Kennedinin
bu məşhur sözləri təqib edir: “Öz ölkəndən soruşma ki, sənin üçün
nə edə bilər, soruş ki, sən öz ölkən üçün nə edə bilərsən”. Bu illər bi -
zim cəmiyyətin üzvləri ilə çalışmışıq ki, doğma ölkəmiz Azərbaycanı
xaricdə layiqincə təmsil edək. Prezident İlham Əliyevin bu
fəaliyyətimizi qiymətləndirməsi bizim üçün böyük stimuldur.

Xüsusən Prezident İlham Əliyevə məni “Tərəqqi” medalı ilə təltif
etdiyinə görə dərin təşəkkürümü bildirirəm. Əlbəttə, mən daha da
böyük məsuliyyət daşıyıram və dövlət başçısının mənə və bizim
cəmiyyətə olan ümid və inamını, göstərilən etimadı daha da
doğruldacam. Bir də Azərbaycanda bizim fəaliyyətimizi dəstəkləyən
və həmişə köməklik edən Heydər Əliyev Fonduna, Diasporla İş üzrə
Dövlət Komitəsinə, SOCAR şirkətinə, Mədəniyyət və Turizm
Nazirliyinə təşəkkürümüzü bildiririk. 

– Dünya Azərbaycanlılarının IV Qurultayından hansı təəs -
süratla qayıtdınız?

– Əlbəttə, Qurultaya çox böyük qiymət verirəm və pozitiv
təəssüratlarla qayıtmışam. Və perspektiv işlərimizlə bağlı Diasporla
İş üzrə Dövlət Komitəsinin sədri Nazim İbrahimov ilə fikirlərimizi
bölüşdük. 

– Hyustonda Azərbaycan elitar səviyyədə tanınırmı?
– Mən böyük fəxr ilə deyə bilərəm ki, Azərbaycanı nəinki Hyus-

tonda, eləcə də Texas ştatının başqa şəhərlərində də tanıtdırmışıq.
Məsələn, Texasın paytaxtı Austində, Dallasda və San-Antonia
Bələdiyyələrində Azərbaycan günləri keçirilib. Texasın Qubernatoru
Rick Perry və yeni seçilmiş Qubernatoru Greg Abbot ilə görüşmüşük.
Onlar Azərbaycan-Texas əlaqələrini genişləndirməyi dəstəkləyirlər.
Hyustonun meri Silvester Törner 2017-ci ildə Azərbaycana gəlməyi
planlaşdırır. 

– Hyustonda sizdən başqa Azərbaycan diasporu varmı?
– Bəli, Azərbaycan Mərkəzindən və HBGŞA-dan başqa, ABŞ

Azərbaycanlıları Şəbəkəsi (USAN), Texas Azərbaycanlıları
Assosiasiyası fəaliyyət göstərir. Türk Mərkəzində fəaliyyət göstərən
Azərbaycan-Amerika Mədəni Alyansı var. 

– Azərbaycanın ABŞ-dakı səfirliyi ilə əməkdaşlıq edirsizmi?
– Biz Azərbaycanın ABŞ-dakı səfirliyini özümüz üçün qürbətdə

“Vətən evi” bilirik. Səfirliyin əməkdaşları da bizim doğma soy -
daşlarımızdır. Xüsusən Azərbaycanın ABŞ-dakı səfiri Elin Süley-
manov bizim hər bir fəaliyyətimizi dəstəkləyir və bacardığı qədər
bizim keçirdiyimiz tədbirlərdə iştirak edir. 

05.08.2016

“Biz artıq ənənəvi diaspor məsələlərindən 
bir az da irəli getməliyik”

Xaricdəki diaspor təşkilat -
larımızın sayı getdikcə artmaq -
dadır. Hətta elə diaspor
təş   kilatları var ki, bir neçə icmanı
öz ətrafında birləşdirib. Belə
təşkilatlardan biri də 2006-cı ildə
Hollandiyanın paytaxtı Amster-
damda yaradılan Benilüks Azər -
baycanlıları Konqresidir (BAK).
Müsahibimiz BAK-ın sədri Sahil
Qasımovdur. Qeyd edək ki,
S.Qasımov 1961-ci ildə Hacıqabul
rayonunda anadan olub. 1990-cı
illərin əvvəllərindən etibarən Hol-
landiyada yaşayır. 2000-ci ilin

əvvəllərində Sahil Qasımov Amsterdam şəhərində Azərbaycan Nider-
land Cəmiyyətinin təməlini qoyaraq Niderlandda ilk Azərbaycan
təşkilatını qeydiyyatdan keçirib. Avropa Azərbaycanlıları Kon-
qresinin I vitse-prezidenti, eyni zamanda Dünya Azərbaycanlılarını
Əlaqələndirmə Şurasının üzvüdür. Sahil Qasımov uğurlu fəaliyyətinə
görə, “Qobustan” Beynəlxalq Mükafatına layiq görülüb. 2011-ci il
iyulun 4-də isə Azərbaycan Respublikası Prezidentinin Sərəncamı ilə
“Tərəqqi” medalı ilə təltif olunub. O, 2012 - ci ildə isə “The First”
mükafatı ilə təltif olunub.

– BAK-ın məqsəd və vəzifələri nədən ibarətdir?
– Benilüks Azərbaycanlıları Konqresi 2006-cı il 18 noyabr

tarixində Hollandiyanın paytaxtı Amsterdam şəhərində 15 təşkilatın
birləşməsi nəticəsində yaranıb. Konqresin təşəbbüs qrupunun
məqsədi Belçika, Niderland və Lüksemburqda uzun illər boyunca
pərakəndə şəkildə fəaliyyət göstərən onlarla diaspor təşkilatını bir

konqresdə birləşdirmək və birləşmə nəticəsində yaranacaq Benilüks
Azərbaycanlıları Konqresinin fəaliyyətini birgə koordinasiya edərək
daha effektli fəaliyyət göstərməkdən ibarət olub. Benilüks
Azərbaycanlıları Konqresində birləşmiş bütün təşkilatların məqsədi
vətənimizə, dövlətimizə xidmət etmək və Azərbaycanımızı Avropada
layiqincə təmsil etməkdən ibarətdir. Qeyd etmək istərdim ki, Benilüks
Azərbaycanlıları Konqresində birləşmiş bütün təşkilatların rəhbərləri
və üzvləri xalqımızın ümummilli lideri Heydər Əliyev siyasətinin və
bu siyasəti uğurla davam etdirən Prezidentimiz İlham Əliyevin sadiq
tərəfdarlarıdırlar. Benilüks Azərbaycanlıları Konqresində azər -
baycanlılarla yanaşı,  İraq türkmənləri 9 təşkilatla federasiya şəklində
təmsil olunurlar. Konqres yarandığı tarixdən Azərbaycanın Avropada
layiqincə təmsil olunması, erməni təbliğat maşınının qarşısının
alınmasında öz töhfəsini verməyə müvəffəq olub. 

Doğrudur, əldə olunmuş nailiyyətlər hələ də istənilən səviyyədə
olmasa da, yenə də bu vaxta qədər mövcud olmuş boşluq doldurulub
ki, bu da Benilüks ölkələrində ermənilərin sərbəst şəkildə öz yalan
təbliğatlarını yaymaları qarşısında Benilüks Azərbaycanlıları Kon-
qresi keçilməz maneəyə çevrilib.

– BAK digər ölkələrin diaspor təşkilatları ilə əməkdaşlıq
edirmi?

– BAK Benilüks məkanında fəaliyyət göstərən digər ölkələrin
təmsilçiləri ilə əməkdaşlığını inkişaf etdirir, onlarla birlikdə müxtəlif
tədbirlər keçirir. Məsələn, BAK-ın Qazaxıstan səfirliyi ilə birlikdə
Niderlandın Rotterdam şəhərində Qazaxıstan Prezidenti gününə həsr
olunan tədbirin təşkilində yaxından iştirak etməsi bunun bariz
nümunəsidir. Həmin mərasimdə mən çıxış edərək türk xalqlarının
qədim dostluğundan, ölkələrimiz arasında iqtisadi, mədəni və digər
sahələrdə əməkdaşlığın inkişafından danışdım. Qazaxıstanın
Haaqadakı səfiri M.Murzamadiyeva tədbirin keçirilməsində xüsusi
fəallıq göstərdiklərinə görə BAK üzvlərinə, habelə digər diaspor
təmsilçilərinə təşəkkürünü bildirdi. Onu da deyim ki, BAK 2015-ci
ildə Qazaxıstan XİN-in Fəxri Fərmanı ilə təltif olunub.

Biz, eyni zamanda GUAM dövlətlərinin Niderland Krallığındakı

icmaları, eləcə də “COVOR” Yəhudi təşkilatı, Türk Federasiyası və
s. icmalarla da əməkdaşlıq edirik.

– Lobbiçilik istiqamətində hansı işlər görürsüz?
– Bu gün Avropada Azərbaycan diasporunun təşkilatlanma

mərhələsi başa çatdırılıb və artıq lobbiçilik istiqamətində addımlar
atılır. Bu gün lobbiçilik qarşıda duran əsas vəzifələrdən biridir. Çünki
lobbizm özü bir diplomatiyadır. O, xalq diplomatiyası və ənənəvi
diplomatiyadan fərqlənir. Benelüks Azərbaycanlıları Konqresi
Avropa İttifaqında akkreditə olunub. Bu məsələlər birbaşa Avropa
deputatlarının nəzərinə çatdırılıb və Azərbaycanla bağlı məsələlər
araşdırılır. Beləcə, lobbiçilik daha geniş vüsət almağa başlayıb. Bizim
yunan, erməni, yəhudi lobbisinin gücündə sözünü deyə bilən lob-
bimiz mövcuddur. Bu yolda daha geniş addımlar atılacaq.

2012-ci il dekabrın 10-da Niderland Krallığının parlamentində
Dağlıq Qarabağ məsələsi qaldırılıb. Bu cür tədbirlərin keçirilməsi
daha da çoxaldılmalıdır. Çünki biz artıq ənənəvi diaspor məsə lə lərin -
dən bir az da irəli getməliyik. Bizim ağrılı məsələlərimiz çoxdur və
bunu ən yüksək səviyyədə həll etmək üçün öz gücümüzü bir yerə
qoymalıyıq.

BAK yalnız Niderland, Belçika və Lüksemburq ölkələrini deyil,
öz məkanından çıxaraq digər dövlətləri də əhatə edir. Azərbaycan
həqiqətlərini, Ermənistan-Azərbaycan, Dağlıq Qarabağ müna qişə -
sinin və Xocalı faciəsinin əsl mahiyyətini bütün dünyaya çat dırmaqda
BAK-ın xüsusi rolu var. Bu istiqamətdə lobbiçilik fəa liyyətini davam
etdiririk.

– İKT baxımından fəaliyyətinizi necə qurmusunuz?
– Bizim cəmiyyətin hazırda internet (www.bak-org.eu) saytı və

“Yahoogrupu” fəaliyyət göstərir. Mütəmadi olaraq məlumatlar bu
saytda yerləşdirilir. Digər diaspor təşkilatlarımızla əlaqələrimiz var.
Bu əlaqələri daha da genişləndirmək niyyətindəyik. BAK-ın mətbat
orqanı olan "Benilux Az.News" qəzeti uzun illər fəaliyyət göstərib.

İnternet saytı, ümumiyyətlə, İKT-nin inkişafı Diasporla İş üzrə
Dövlət Komitəsi ilə sıx əlaqələrin qurulmasını gücləndirib.

08.08.2016

“Diasporun hərtərəfli inkişafı üçün 
akademik yanaşma mühüm 

əhəmiyyətə malikdir”

Azərbaycan Milli Elmlər Aka -
demiyasının A.A.Bakıxanov adına
Tarix İnstitutunun əmək daşı, dias-
por məsələləri üzrə ekspert Yəhya
Babanlı ilə mü sahibəni təqdim
edirik.

– Diasporun potensialından
necə istifadə etmək olar? 

– Məlumdur ki, diaspor amili
müasir dünyada mühüm əhə miyyət
kəsb etməklə, bey nəlxalq aləmdə
xalq dip loma tiyasının subyekti sta-
tusunu qazanıb. Hətta mütə xəs -
sislər diasporu müasir dünyanın
ayrılmaz atributu hesab edirlər,
çünki diaspor dünyada gedən qlobal proseslər, geosiyasi hadisələr fo-
nunda baş verən dəyişikliklər nəticəsində “siyasi alətə” çevrilərsə,
milli müxtəlifliyin qorunmasına, saxlanılmasına zərbə vura bilər. Bu
da bizi bir daha düşündürməyə vadar edir və milli maraqlarımızın
qorun masında həssas məsələ hesab oluna biləcək diasporun
potensialından düzgün istifadə etməyin və istiqa mətləndirməyin vaci-
bliyini ön plana çəkir. Diaspor fəaliyyətində başlıca məqsəd mənsub
olduğu etnik azlığın mədəniyyətini, dilini qoruyub saxlamaqdan
ibarət olmalıdır. Beynəlxalq səviyyədə isə müxtəlif xalqların
diasporları ilə “milli və bəşəri dəyərlərin qorunması naminə birgə
fəaliy yət proqramları”nın hazırlanması və təd birlərin həyata ke -
çirilməsi məqsədəuyğundur. Əksər təd qiqatçıların gəldiyi qənaətə
görə qloballaşan dünyada dövlətlərin xarici siyasət və diplomatiya

sahəsində qazandığı nailiyyətlər bir sıra meyarlarla yanaşı, həm də
onun xaricdə formalaşdırdığı diasporun potensial imkanları ilə
ölçülür. 

– Milli diasporun lobbiçilik fəaliyyətini necə qiymətləndirirsiz?
– Son illər diasporumuzun fəaliyyəti sosial-mədəni sferadan

çıxaraq ictimai-siyasi fəaliyyət müstəvisinə keçib, bu da lobbiçiliyin
təkamülü və inkişafına əsas yaradıb. Hazırda bu sahədə yeni
mərhələyə başlanılıb. Belə ki, xaricdə Azərbaycanın mədəniyyət və
ticarət evlərinin yaradılması, milli tariximizi əks etdirən eksponatlar-
dan ibarət sərgilərin keçirilməsi, milli brend məhsulların yar -
markalarının təşkili, butiklərin açılması kimi tədbirlərin
reallaş dırılması ənənəsinin davam etdirilməsi vacib xarakter daşıyır.
Bu sahənin inkişafı və zamanın çağırışlarına cavab verməsi üçün elmi
potensialdan, kütləvi informasiya vasitələrindən və müasir tex -
nologiyaların imkanlarından yetərincə yararlanmağımız vacib hesab
edilə bilər. Nəzərə almalıyıq ki, diaspor könüllü fəaliyyət olub, icti-
mai xarakter daşıyır. 

– Azərbaycan diasporunun inkişaf və təşkilatlanma prosesi
qaneedicidirmi?

– Azərbaycanın müstəqilliyinin möhkəmlənməsi, səbatlı daxili
və xarici siyasət, regional və beynəlxalq əməkdaşlıq manevrləri,
həyata keçirilən meqaiqtisadi layihələr dövlətimizin beynəlxalq
arenadakı müttəfiqlərinin sayının artmasına imkan yaradıb. Belə bir
şəraitdə məntiqi olaraq diasporumuzun da inkişaf və təşkilatlanma
imkanları daha asan gerçəkləşməkdədir. Dünyanın bir çox
dövlətlərində səfirlik və konsulluqların, əlaqələndirici təşkilatların
təsis olunması da milli diasporun inkişafına təkan verən faktordur.
Bu rəsmi dövlət nümayəndəliklərimizin xarici ölkələrdə bilavasitə
olaraq diaspor quruculuğunu himayə etməyə cəlb edilməsi
Azərbaycan diaspor cəmiyyətlərinin, milli icmaların yaranması işini
daha da sürətləndirib. Onu demək kifayətdir ki, bu instansiyalar
ölkələrarası gediş-gəlişi asanlaşdırmaqla xalqlar və ölkələrarası
münasibətlərin qurulmasına, adət-ənənələrlə qarşılıqlı tanışlıq və

transformasiyaya öz töhfəsini verir. Digər prizmadan yanaşıldıqda bu
təmsilçiliklərin siyasi əhəmiyyətini də aydın şəkildə görə bilərik. 

Bu gün ölkə vətəndaşlarımızla yanaşı, onun hüdudlarından
kənarda yaşayan soydaşlarımız tarixi Vətənimiz - Azərbaycanın
keçmişi, indisi, gələcəyi ilə bağlı milli birlik və həmrəylik nümayiş
etdirirlər.  

– Ümumiyyətlə, indiki məqamda diasporumuzun strategiyası
necə qurulmalıdır? 

– Etnik-milli məzmun daşıyan diaspor çox mürəkkəb təyinata
malikdir. Bu fəaliyyət düzgün yönəldilməzsə, maraqlı qüvvələr ondan
öz məqsədlərinə çatmaq üçün vasitə kimi istifadə edə bilərlər. Ona
görə də bu sahədə strategiya düzgün qurulmalıdır ki, bundan siyasi
məqsədlər üçün yox, xalqlararası dostluğun yaranmasında vasitə,
sosial yaxınlaşma, doğmalaşma faktoru kimi istifadə edilsin. 

Bütün bunlar milli inkişafla bərabər, xalqlararası münasibətlərin,
dövlətlərarası əməkdaşlığın möhkəmlənməsinə, bəşəri sülhün
qorunmasına, əmin-amanlığın yaranmasına və sivilizasiyalararası di-
aloqun inkişafına öz töhfəsini verə bilər.

Bununla bərabər, informasiyanın idarəedilməsi, fəaliyyətin
qiymətləndirilməsi və monitorinq keçirilməsi üzrə konsepsiyanın
hazırlanması, diasporla bağlı məlumatların, təbliğat və təşviqat
materiallarının əsaslı, düzgün dolğun olması üçün vahid informasiya
bankının yaradılması və bu bank vasitəsilə süzgəcdən keçilməklə
yayılması lazımdır. Eyni zamanda qeyri-hökumət təşkilatları ilə
əlaqələrin genişləndirilməsi və bu istiqamətdə yeni qurumların təsis
edilməsi, Bakı şəhərində dünya azərbaycanlıları evinin və muzeyinin
yaradılması, diaspor nümayəndələrinin Azərbaycan biznes mühitinə
təşviq edilməsi üçün müvafiq layihələrin reallaşdırılmasına ehtiyac
var.

09.08.2016

“Diasporumuzun virtuallaşmasına
ehtiyac var”

Müsahibimiz Namiq Qur-
banov 2010-cu ildən Rusiyada
yaşayır. İnformasiya kommu-
nikasiya texnologiyaları üzrə
kurs və seminarlarda iştirak
edib, diplom və sertifikatlara
layiq görülüb. Rusiyada fəa -
liyy ət gös tərən Azərbaycan Mə -
dəniyyətinin İnkişafı və İntibahı
Fondunun üzvü və fəalıdır. So -
sial şəbə kələrdə aktiv şəkildə

Azər  baycanın təb liğatını aparır. Qeyd edək ki, N.Qur banov 1981-ci
ildə Gəncədə dünyaya gəlib. O, məşhur qarmon ifaçısı Əli Qur-
banovun oğludur. Hazırda Namiq müəllimin oğlu Əli Qurbanov həm
ba basının adını daşıyır, həm də musiqiyə çox böyük həvəsi var.

– Diaspor işində və təbliğatda informasiya kommunikasiya
texnologiyalarının (İKT) hansı rolu var?

– Diaspor işində strateji hədəflər müəyyən olunub. Bu hə dəflərə
doğru biz, əsasən, İKT vasitəsi ilə irəliləməliyik. Virtual təbliğat
vasitələri ilə Azərbaycan gerçəkliklərini ortaya qoymalıyıq. Ar tıq
təbliğatda köhnə metodlarla istənilən nəticəni əldə etmək olmur. İndi
informasiya dövrüdür. Hegemon dövlətlər informasiyanın özündən
belə, silah kimi istifadə edirlər. Elə buna görə də “informasiya
müharibəsi” ifadəsi meydana gəlib. Dünya dövlətləri müasir dövrdə
rəqiblərinə, əsasən, informasiya müharibəsində qələbə çal mağa
çalışırlar. Azərbaycan da istəsə də, istəməsə də informasiya
müharibəsinə cəlb olunur. Hətta Azərbaycanı sevməyənlər ölkəmizə
qar şı qara kampaniya aparırlar. Bunların qarşısına virtual güc qoyul -

ma lıdır. Bunun üçün biz də bu meydanda əliboş dayan ma malıyıq. Biz
is tənilən informasiyanın beynəlxalq aləmə yayılmasında maksimum
İKT-dən yararlanmaqla aktivlik göstərməliyik. Əslində, bunun üçün
əldə bütün imkanlar var. 50 milyondan çox soydaşımız diaspor olaraq
dünyanın 5 qitəsində yayılıb. Koordinasiyalı iş prinsipi qurulduqdan
sonra biz Azərbaycan həqiqətlərini və ya istənilən informasiyanı İKT
vasitəsilə beynəlxalq gündəmə çıxara bilərik.

– Ümumiyyətlə, hazırda diasporumuzun təbliğat metodu nə
dərəcədə effektlidir?

– Əslində, diasporumuzun az-çox təbliğatı var. Lakin burada bir
çox hallarda ünvan yanlış seçilir. Yəni diasporumuz öz xəbərlərini
yaşadıqları ölkələrdə deyil, Azərbaycan saytlarında daha çox yayırlar.
Bu isə diaspor işi deyil, özünütəbliğatdır. Belə anlaşılır ki, diaspor
üzvləri Azərbaycan təbliğatından çox öz təbliğatlarını, daha doğrusu,
Azərbaycan adına öz təbliğatlarını aparırlar. Yaxşı olardı ki, diaspo-
rumuz yaşadıqları ölkələrin saytlarında yazılar çap etdirsinlər və ya
yerli əhalinin marağını doğuracaq tədbir keçirsinlər və sonra bunu
Azərbaycan saytlarında PR etsinlər. Ümumiyyətlə, İKT-dən istifadə
edib diaspor sahəsində daha böyük işlər görmək olar. Bunun üçün də
orijinal İKT ideyalarına ehtiyac var.

– Diasporumuz İKT-nin imkanlarından  lazımi qədər ya -
rarlanırmı?

– Bu gün istənilən diaspor üzvünün İKT-yə çıxış imkanı var. La -
kin, bəzən müasir İKT vasitələrindən köhnə düşüncə ilə istifadə
olunmasının şahidi oluruq. Yəni virtuallıq şəbəkələşməyi tələb edir.
Amma bir çoxlarının isə virtual aləmdə fərdiləşməyə meyilliliyi
müşahidə olunur. Yəni öncə real həyatda həmrəy olmalı, şəxsi mənafe
kənara qoyulmalıdır. Bunlar olmasa, diasporumuz daha tez virtuallaşa
bilər. Virtual həyatın da özünəməxsus qanunları var. Köhnəfikirli in-
sanlar burada özlərinə nə qədər istəsələr də, yer tapa bilmirlər. Ona
görə də diasporumuz öncə real, sonra virtual aləmdə bir olmalıdır.
Bu çox vacib amildir. Ümumi desək, bu gün diasporumuzun virtual -
laşmasına ehtiyac var.

185

Äöíéà Àçÿðáàéúàíëûëàðûíûí Ïàëèòðàñû



– Sosial şəbəkələrin diasporun işinə nə kimi köməkliyi var?
– Bu gün sosial şəbəkələr ən güclü və interaktiv təbliğat

vasitəsidir. Lakin diasporumuz sosial şəbəkələrdən lazımi qədər
yararlanmır. Əvvəla, əksəriyyət sosial şəbəkələrdə öz təbliğatına
üstünlük verir. Azərbaycanın əleyhinə xaricdə yayımlanan xəbərlərə
qarşı paylaşımlar çox az  olur. Ermənilər ölkəmizə qara yaxmaq üçün
sosial şəbəkələrdə saxta və təxribatçı profillər yaradıblar. Bunlara
qarşı kütləvi şikayətlər edib bağlatdırmaq olar. Amma bu baxımdan
diasporumuz tərəfindən istənilən addım atılmır. Bunun da səbəbi odur
ki, çoxları sosial şəbəkələrdən özü üçün istifadə edir. Yalnız özlərinə
aid xəbərləri paylaşıb, bir növ tanıtım edirlər.

Düzdür, burada müsbət hal kimi “V Kontakte”də fəaliyyət
göstərən “Azərbaycan online” qrupunu qeyd etmək olar. Lakin dias-
pora xidmət edən belə aktiv qruplar yetərincə deyil. Hər halda,
aidiyyəti qurumlar tərəfindən müxtəlif sosial şəbəkələrdə xüsusi
təbliğat qrupları yaradılmalıdır. Bu qruplarda diaspordan veb-
briqadalar yaradılmalıdır. Bütün bunlarda ya sosial şəbəkələr, ya da
qruplar üzrə koordinasiya edilməlidir.

– Moskvada Azərbaycanın adət-ənənələrinin unu dul maması
üçün tədbirlər keçirirsizmi?

– Moskvada soydaşdarımızın milli həmrəyliyi çox yüksək səviy -
yədədir. Azərbaycanın bayram və anım günlərini Moskvada yüksək
səviyyədə qeyd edirik, adət-ənənələrimizi yaşadırıq. Səfir Polad
Bülbüloğlunun Azərbaycanın Rusiyada imicinin artmasında çox
böyük rolu var.

10.08.2016

ABŞ-da əsərləri sərgilənən rəssamımız

Müsahibimiz Səidə Haqverdi
(Fagala) Bakıda rəssam Həsən
Haqverdiyevin ailəsində dünyaya
gəlib. Səidə Haqverdi də tam
olaraq atasının yolunun davam -
çısıdır. Onun ilk müəllimi də elə
atası olub. Qeyd edək ki, Səidə
xanım 1977-ci ildə Əzim Əzim -
zadə adına Rəssamlıq mək təbini
bitirib. 1978-ci ildə Azərbaycan
Dövlət İncəsənət İnstitutunun Şüşə
və keramika fakültəsinə qəbul
olub. 1998-ci ildən ABŞ-da
yaşayır. Cəmil adlı bir oğlu var. 

– Əmək fəaliyyətinə nə vaxtdan başlayıbsız?
– 1983-cü ildə Azərbaycan Dövlət İncəsənət İnstitutunu

bitirəndən sonra 12 il Yaradıcılıq Kombinatında çalışmışam. Mənim
üçün orada işləmək böyük bir təcrübə idi. 1990-cı ildə Rəssamlar
İttifaqına üzv oldum.

1984-1996-cı illərdə mən bir çox yerli və beynəlxalq sərgilərdə
fəal iştirak etdim. Mənim keramik işlərim Nizami Muzeyi və
Mədəniyyət və Turizm Nazirliyi tərəfindən alınıb. 1987-ci ildə
Moskvadakı Şərq Xalqlarının Muzeyi mənim bir neçə əsərlərimi alıb. 

– Bəs nə vaxtdan ABŞ-da yaşayırsız? 
– 1998-ci ildə Amerikaya köçdüm və 1999-cu ildə Art-4 All

İncəsənət məktəbində işə başladım. Eyni zamanda mən yerli
incəsənət qalereyalarında öz keramik işlərimi göstərirdim. 2000-ci
ildə mən Hyustona ailəmlə köçdüm və keramika rəssamı kimi işimi
davam etdirdim. 2000-ci ildə Texas Clay Assosiasiyasına və Hyuston

Clay Rəssamlar dərnəyinə üzv oldum. Həmin il də İncəsənət
məktəbində müəllim kimi işə başladım. 

Bununla yanaşı, Texas Gulf İnstitutunun Kompüter texno -
logiyası fakültəsini bitirdim. 2013-cü ildə The Post Oak məktəbinə
dəvət olundum. Hazırda o məktəbdə incəsənət və keramikanı
öyrədirəm, həm də öz xüsusi klubumda keramika dərsləri verirəm.

– Diaspor işində nə kimi fəallıq göstərirsiz?
– 2002-ci ildə mən Hyuston-Bakı Qardaşlaşmış Şəhərlər Asso -

siasiyasının (HBQŞA) sədri İradə Axundova ilə görüşdüm və biz
yaxın dost olduq. HBQŞA-nı bərpa etmək İradə xanımın arzusu idi.
2004-cü ildə öz sənətimi də davam edərək HBQŞA-nın Mədəniyyət
üzrə direktoru oldum. HBQŞA-da bizim mədə niyyətimizi ABŞ-da
tanıtmaq üçün çalışıram. Əsas məqsədim bizim adət-ənənələri və
incəsənəti amerikalılara tanıtmaq, həmçinin gənc nəsil arasında bizim
adət-ənənələri qorumaqdır.

Uzun illərdir ki, mən xaricdə təkcə öz əsərlərimi yox, həmçinin
ölkəmin mədəniyyətini təqdim edirəm. Mənim üçün öz Vətənimlə
əlaqələrimin sıx olması çox vacibdir. Bizim Assosiasiya heç vaxt pas-
siv olmayıb. Biz saysız əhəmiyyətli layihələr həyata keçirmişik;
konsertlər vermişik, sərgilər təşkil etmişik və s.

– Sizin əsərləriniz ABŞ-da hər hansı qalereyada sərgilənibmi?
– Bütün bu illər ərzində mən bir rəssam kimi çalışmışam və

müxtəlif qalereyalarda öz sənətimi nümayiş etdirmişəm. Mənim
əsərlərim nüfuzlu sərgilərdə; Texas Craft Show (2004), Hyuston Graft
Show (2008) göstərilib. 2002-ci ildən 2007-ci ilə qədər mənim
keramik işlərim Anya Tish Qalereyasında və Hyuston Dekorativ və
Müasir Sənət Mərkəzində təqdim edilib. Həmçinin 2007-ci ildən
mənim keramik əsərlərim Foelber Pottery Qalereyasında nümayiş
olu nur.  2010-cu ildə mənim “Üç qadın” kompozisiyam birinci yer
tutub və mən “The best of Show” mükafatına layiq görülmüşəm. 

11.08.2016 

“Azərbaycanımızın adını hər zaman 
uca tutmağa çalışırıq”

Bu gün Almaniyadakı ziya -
lılarımız Alman Azərbaycan
Ziyalılar Birliyinin ətrafında top -
laşaraq ölkəmizi təbliğ edirlər.
Birliyin sədri olaraq Naibə Şi -
rinova ölkəmizlə bağlı maraqlı
tədbirlər keçirir. O, qəzetimizə
müsahibəsində bu barədə ətraflı
məlumat verib. Qeyd edək ki,
N.Şirinova 1962-ci ildə Bakıda
anadan olub. Kino aktyorluğu və
rejissorluq üzrə təhsil alıb. AzTV
və İTV-də bir çox verilişlərin
aparıcısı, redaktoru və rejissoru olub. Eyni zamanda 1988- 2007-ci
illərdə Dövlət Mədəniyyət və İncəsənət İnstitutunda aktyor və rejissor
sənətindən dərs deyib. 2007-ci ildə ailə vəziyyəti ilə bağlı Alma niya -
nın Berlin şəhərinə köçüb və İTV ilə əməkdaşlığını davam etdirib.

– Almaniyada Azərbaycanla bağlı hansı tədbirlər keçirirsiniz?
– Azərbaycanın nüfuzunu qorumaq, onun yüksəlməsi isti -

qamətində və diaspor işinin inkişafında bacardığımız qədər işlər
görməyə çalışırıq. 2008-ci ildən 2010-cu ilə kimi Berlində ALEX
kanalında "Vətənim" adlı 2 saatlıq televiziya proqramı ilə çıxış
etmişik. Proqramda Azərbaycanın tarixi, ədəbiyyatı, mədəniyyəti
barədə danışılıb. Həmçinin yazıçı və şairləri, bəstəkarları barədə, tari -
xi günlərimiz barədə mütəmadi olaraq verilişlər hazırlamışıq. 2011-
ci ildə Mədəniyyət və Turizm Nazirliyinin "Salnamə" kino stu -
diyasının dəstəyi ilə alman rejissoru Klaus Bernhardla bərabər "Sarı
gəlin Azərbaycanda Caz Muğam" telefilmində ikinci rejissor
olmuşam.

20 Yanvar faciəsi, Xocalı soyqırımı, torpaqlarımızın işğalı ilə
bağlı Diasporla İş üzrə Dövlət Komitəsi, eləcə də səfirliyin təşkil et-
diyi tədbirlərdə şair və yazıçılarımızın əsərlərindən hazır ladığım
ədəbi kompozisiya ilə çıxışlar etmişəm. Alman Azər baycan Ziyalılar
Birliyi Şuşanın işğalı ilə bağlı "Tökər qan çeşmi giryanım",
“Müstəqillik günü”, "Azərbaycan, doğma diyar" və s. kimi musiqili
ədəbi gecələr keçirmişik. Vətəndən uzaqda yaşayan soydaşlarımıza
Ana dilimizin qorunması ilə bağlı konfrans təşkil etmişik.  Novruz
şənlikləri təşkil etmişik. Bu ilin mayında Alman Azərbaycan Ziyalılar
Birliyi olaraq Berlində və Drezdendə Xalq yazıçısı Çingiz Ab -
dullayevlə soydaşlarımızın və alman ictimaiyyətinin görüşünü təşkil
etmişik. 

– Azərbaycana qarşı qara kampaniyalar aparılanda, adətən,
Almaniya öndə olur. Belə məqamlarda, nədənsə, Almaniyadakı
azərbaycanlı ziyalıların buna qarşı etirazları görünmür. Bunun
səbəbi nədir?

– Əgər verdiyiniz bu sual sırf Alman Azərbaycan Ziyalılar
Birliyinə ünvanlanıbsa, deyə bilərəm ki, bu, akademik səviyyədə olan
PR deyildir. Düşünürəm ki, bu, siyasi, həm də media səviyyəsində
olan PR idi. Təbii ki, onların bunda maddi və siyasi maraqları var
idi... Almaniyada fəaliyyət göstərən Alman Azərbaycan Ziyalılar Bir-
liyi, eləcə də ASN, TEAS kimi təşkilatlar hər zaman Azərbaycanın
maraqlarını, mənafeyini qoruyur, siyasətini dəstəkləyirlər. Amma
bütün bunlara baxmayaraq, Alman Azərbaycan Ziyalılar Birliyi
müxtəlif vasitələrlə üzərinə düşən yükü bəlli bir çərçivədə həll
etməyə çalışıb. Müxtəlif təşkilatlara yazılı surətdə etirazımızı
bildirmişik. Bundestaqın nümayəndələri (deputatlar) ilə görüşüb
söhbət etmişik. Bu görüşlərimiz zamanı diqqətimizi çəkən, bilirsiz,
nə oldu? Alman siyasətçilərinin Ermənistana olan simpatiyaları... 

– Almanların Azərbaycan poeziyasına marağı necədir? 
– Almanların Azərbaycan poeziyasına maraqlarından və müna -

sibətlərindən danışarkən öncə qeyd etmək lazımdır ki, Almaniya-
Azərbaycan münasibətlərinin və mədəni əlaqələrinin tarixi çox

qədimdir. Alman ədibləri V.Höte, H.Heyne hələ XIX əsrdə Nizami
yaradıcılığına müraciət ediblər. Avropanın ən nəhəng filosof
şairlərindən biri sayılan Höte, Azərbaycanın dahi şairi və mütəfəkkiri
Nizami Gəncəvini poeziyanın allahı adlandırıb. Onların fikrincə, əgər
Nizamini dünya ədəbiyyatından təcrid etsək, o zaman dünya
ədəbiyyatı yetim qalar. Azərbaycan-Almaniya mədəni əlaqələrinin
inkişafında klassik Azərbaycan şairi Mirzə Şəfi Vazehin (1794 -1852)
də rolu danılmazdır. Şairin əsərlərinə məftun olan alman şairi
F.Bodenştedt ilə yaranan yaradıcılıq əlaqələri Azərbaycan-Almaniya
mədəni əlaqələrinin formalaşaraq inkişaf etməsində mühüm rol
oynayıb. Qeyd edim ki, Nəsiminin, Nizami Gəncəvinin, Aşıq
Ələsgərin və başqa şairlərimizin şeirləri alman dilinə tərcümə olunub. 

– Azərbaycanlı ziyalılar Almaniyada nə dərəcədə qəbul olu -
nur?

– Qürurla deyə bilərəm ki, istər Almaniyanın müxtəlif dövlət
idarələrində, yüksək vəzifələrdə çalışan insanlarımız, istərsə də
müxtəlif universitetlərdə dərs deyən professorlarımız, təhsil alan
doktorantlarımız Azərbaycanımızı layiqincə təmsil edirlər. Keçirdiyi -
miz tədbirlərdə, görüşlərdə, gecələrdə hər zaman vurğulayırıq ki,
vətəndən uzaqda yaşasaq da, hər birimiz burada kiçik bir
Azərbaycanıq. 

– Hazırda hansı layihə üzərində çalışırsız?
– Hazırda Nizami Gəncəvinin həyat və yaradıcılığı ilə bağlı

alman dilində böyük bir tədbirin keçirilməsi üzərində çalışırıq. Eləcə
də dövlət və ictimai xadimlərimizlə görüşlər və konfranslar plan -
laşdırmışıq. Allahın izni ilə. Bundan əlavə, Berlində fəaliyyət gös tə -
rən türk radiosuna Azərbaycanla bağlı bir layihə göndərmişəm. Onun
cavabını gözləyirəm. 

12.08.2016

Erməniləri susduran vəkil

Azərbaycanın diaspor üzv -
lərinin yaşadıqları ölkələrdə
müxtəlif rəsmi vəzifələrdə ölkə mizi
təmsil etmələri prioritetdir. Bu,
eyni zamanda diasporumuzun
sayılıb-seçilməsi üçün mühüm
əhə miyyət daşıyır. Elə müsa -
hibimiz Ələkbər Qarayev də
hüquq şünas olaraq Rusiyanın
Krasnoyarsk şəhərində sayılıb-
seçilən soydaş larımızdandır. Qeyd
edək ki, Ə.Qarayev 1964-cü ildə
Samux rayonunda dünyaya gəlib.
Orta məktəbi başa vurandan
sonra Sovet ordusu sıralarında

xidmət edib. Hərbi xidmətdən sonra Krasnoyarsk şəhərində Sibir
Texnologiya İnstitutunun İqtisadiyyat fakültəsinə daxil olub. İnstitutu
bitirib bir müddət öz ixtisası üzrə işləyib. Lakin uşaqlıqdan onun
arzusu vəkil işləmək olduğundan 1996-cı ildə Krasnoyarsk Dövlət
Universitetinə qəbul olunub. 2000-ci ildə universiteti bitirəndən vəkil
kimi çalışır. Eyni zamanda, Ümumrusiya Azərbaycan Konqresinin
(ÜAK) Krasnoyarsk üzrə şöbəsinin sədr müavinidir.

– Bir vəkil olaraq Krasnoyarskda azərbaycanlıların hüquq -
larını necə qoruyursuz?

– 2002-ci ildən Rusiya Hüquqşünaslar Assosiasiyasının
üzvüyəm. Bunun əsasında mən nəinki azərbaycanlılara, ümu -
miyyətlə, bütün miqrantlara pulsuz kömək edirəm. Əlbəttə ki, bu
baxımdan azərbaycanlılar birinci yerdədir. Çox təəssüflər olsun ki,
bura gələn azərbaycanlılar hüquqlarını bilmirlər.

– Yəqin ki, vəkil kimi işlərinizlə bağlı ermənilərlə də qarşı-
qarşıya gəlirsiz.

– Ermənilərlə güclü mübarizəmiz gedir. Bilirsiz, ermənilərlə
dalaşmaq lazım deyil. Onlarla hüquq çərçivəsində mübarizə aparmaq
lazımdır. Biz də bu yolla onları susdururuq. Yəni ictimaiyyət arasında
Azərbaycanla, eləcə də Qarabağla bağlı hər hansı addım atmağa icazə
vermirik. 

– Bir neçə il bundan qabaq Krasnoyarskda erməni terrorizmi
ilə bağlı kitabın oxunmasına qadağa qoyan məhkəmə iddiası
qaldırılmışdı. Necə oldu ki, bu məsələ qalxdı? 

– Biz Azərbaycana hər gələndə Qarabağ həqiqətləri, erməni ter-
rorizmi və s. mövzularda jurnal, qəzet, kitablar gətirib burada
soydaşlarımızla bərabər, qeyri-azərbaycanlılara da veririk. Bunlardan
biri də Azərbaycanın mərhum baş prokuroru İsmət Qayıbov və
“Azərinform”un mərhum sabiq baş direktoru Azad Şərifovun müəl -
lifliyi ilə 1992-ci ildə rus dilində nəşr olunmuş “Erməni terrorizmi”
kitab-albomudur. 2013-cü ilin oktyabrında Krasnoyarsk Vilayəti üzrə
Prokurorluğa vilayətin ərazisində bu nəşrin yayıldığı barədə məlumat
verilib. Mənə səfirlikdən zəng etdilər ki, bu məsələ ilə maraqlanım.
Gördüm ki, iddiada təkcə kitabın yayımının deyil, həm də kitabdakı
şəkillərdən istifadənin qadağan olunması istənilirdi. 

Araşdırmamız zamanı məlum oldu ki, Krasnoyarskda bu işlə
məşğul olan Krasnoyarsk Dövlət Pedaqoji Universitetinin milliyyətcə
rus olan 2 qadın müəlliməsidir. Müəllimələrdən birinin Moskvadakı
elmi rəhbəri ermənidir.

Biz də xahiş etdik ki, Azərbaycanda bu kitabı ekspertiza etsinlər.
Bizə 35 illik təcrübəsi olan bir professor rəy vermişdi ki, bu kitabda
heç bir ekstremist materiallar yoxdur, adicə məlumat xarakterli
faktlardır. Həmin rəyi aparıb məhkəməyə təqdim etdik. Məhkəmə
qəbul etdi, amma buna əhəmiyyət vermədi. Sonra Moskvada Ekspert
İnstitutunda Azərbaycanın Rusiya Federasiyasındakı səfirinin
müavini Qüdsi Osmanovun köməkliyi ilə bu kitabın təhqiqatının
aparılmasına nail olduq. Onlar da rəy verdilər ki, bu kitabda heç bir
ekstremist xarakter daşıyan material yoxdur. Həmin rəyi də işin
tərkibinə əlavə etdilər. Sonra bu rəy verən alimi Moskvadan Krasno-

yarska çağırtdırdıq. O da yerli rəyin məqsədli olduğunu və düzgün
verilmədiyini təsdiqlədi. Beləcə, yerli rəylə Moskvadan gələn rəy bir-
birinin əksinə oldu. 

Buna baxmayaraq, Krasnoyarsk Şəhər Mərkəzi Rayon
Məhkəməsi martın 5-də maraqlı tərəflərin təzyiqi ilə Krasnoyarsk
diyarının Prokurorluğunun xeyrinə, kitabın əleyhinə qərar verdi.

– Bəs bu prosesdə necə qələbə qazandız? 
– Bundan sonra biz mübarizəmizi daha da gücləndirdik. Mən

Krasnoyarsk diyar Məhkəməsinə apelyasiya şikayəti verdim. Eyni
zamanda kitabla bağlı müsbət qərar verilməsinə nail olunması üçün
Rusiyanın nüfuzlu, tanınmış ekspertləri və hüquqşünasları ilə
görüşlər keçirdim. Diyar məhkəməsində də bildirdilər ki, bunlar bu
qərarı ləğv etməlidirlər. Krasnoyarsk Diyar Prokurorluğuna dedilər
ki, bunu ləğv etsələr, yoxsa onların nüfuzu düşə bilər. Prosesi elə qur-
dular ki, iddia qaldıranlar öz ərizələrini geri götürdülər. Beləcə, mayın
18-də məhkəmə “Erməni terrorizmi” kitabının lehinə qərar verdi.
Qərarda göstərilir ki, bundan sonra Rusiya ərazisində heç bir orqan
ikinci dəfə “Erməni terrorizmi” kitabı ilə bağlı məsələyə baxa bilməz. 

– Diaspor təşkilatlarının fəaliyyəti siz qane edirmi?
– Təəssüf ki, bir çox diaspor təşkilatlarımız düzgün istiqamətdə

işləmirlər. Hamısı gəlib deyirlər ki, dərnək yaradıblar, amma fəaliy -
yətləri effekt vermir. Rusiyadakı soydaşlarımız ÜAK-ın ətrafında
birləşməlidir. Yəni bölgələrdəkilər ÜAK-ın regional şöbələrinin ətra -
fında olmalıdır. Ümumi olaraqsa hamısı ÜAK-ın mərkəzinə bağlı
olmalıdır. Bununla yanaşı, bizim diaspor siyasi fəaliyyətini də güclən -
dirməlidir. 

Hamı bilir ki, Rusiyada ilk Azərbaycan rəqs ansamblını Kras-
noyarskda Səadət xanım yaradıb. Rusiya ərazisində hələ də ikinci
belə ansambl yoxdur. “Odlar yurdu” adlı bu rəqs ansamblı 3 dəfə
Azərbaycanı xaricdə təmsil edib. 

15.08.2016 

194

Ôóàä Höñåéíçàäÿ



“Diaspor fəaliyyətində konkret İKT
strategiyası yaradılmalıdır” 

Bu gün informasiya kommu-
nikasiya texnologiyalarının (İKT)
imkanlarından istifadə edərək di-
asporumuzu bir araya gətirib
önəmli işlər görmək olar. Məsələn,
ölkələr və ya qitələr üzrə yara -
dılmış konqreslər bu baxımdan
əhəmiyyətli addımlar ata bilər. Elə
Avropa Azər baycanlıları Kon-
qresinin (AAK) prezidenti Samira
Patzer-İsmailova ilə də söhbətimiz
bu mövzuda oldu. 

– Dünya Azərbay canlıla -
rının IV qurultayından sonra
yeni fəaliyyət planı qurubsunuzmu?

– Dünya Azərbaycanlılarının IV Qurultayı yeni və daha səmərəli
üslubda, intensiv və dinamik xarakterdə təşkil edilmişdi. Qurultayın
ali bir iclas kimi təntənəli atmosferi ilə yanaşı, işgüzar məqsədə
xidmət etməsi də nəzərdə tutulmuşdu. Sözsüz, qurultayın ən parlaq
məqamı Prezident İlham Əliyevin çıxışı oldu. Prezident diaspor
fəaliyyətinin bir çox mühüm sahələrini əhatə edərək, dolğun strateji
və taktiki tezislərlə, eyni zamanda səmimi bir tərzdə fikirlərini izah
etdi. O, öz çıxışı ilə bizim həyatımız, fəaliyyətimiz haqqında
məlumatlı olduğunu, bizim fəaliyyətimizə verdiyi dəyər və dəstəyi
bildirdi və eyni zamanda çatışmayan məqamlara, görüləcək işlərə,
önəmli fəaliyyət sahələrinə toxunaraq, demək olar ki, gələcək
fəaliyyət istiqamətlərini müəyyən etdi. 

Bütün Azərbaycan diasporu kimi, Avropa diasporu da gələcək
fəaliyyətini məhz bu çıxışın rezümesi olaraq yenidən düşünməli və

yeni fəaliyyət mərhələsinə keçməlidir. Bunun üçün ölkələrdəki
Azərbaycan cəmiyyət və qurumları fikir mübadiləsi apararaq, mühüm
olan sahələri-inteqrasiya, siyasi inteqrasiya, lobbiçilik, İKT ilə
əməkdaşlıq, elmi və sosioloji strukturlara yiyələnmək və s. məsələləri
diqqət mərkəzinə almalıdır. 

– Hazırda Avropada, eləcə də Almaniyada tez-tez terror
hadisələri baş verir. Bu hadisələr almanların bir müsəlman xalqın
nümayəndəsi olaraq diasporumuza münasibətini dəyişibmi? 

– Almaniyada artıq müəyyən miqrasiya ənənəsi var və
müsəlman miqrantları almanlar üçün artıq tanış bir toplumdur.
Əsasən, münasibətdə dəyişiklik olmasa da, amma etiraf edim ki, son
hadisələr, əlbəttə, Avropada da müsəlmanlara qarşı müəyyən skeptik
münasibət yaradıb. Amma Azərbaycan tarixən multikultural, bu gün
də dünyəvi və mütərəqqi islam ölkəsi kimi tanınır, diasporumuz da
bu dəyərləri təmsil edir. 

– Diasporumuz lazımi qədər İKT-nin imkanlarından
yararlanırmı?

–  İKT-nin sərhədləri çox genişdir və bütün imkanlar hələ fəth
edilməyib. Artıq “klassik formatlı” “Facebook”, “Twitter” və s.
forumlarından istifadə yararlı olsa da, orada da hələ ki, “özümüz
özümüzlə” daha çox ünsiyyətdəyik. Bizim məqsədimiz isə
beynəlxalq düşüncədə də dəyişiklik yaratmaq, daha geniş ictimaiyyəti
əldə etməkdir. Bunun üçün diaspor fəaliyyətində konkret İKT
strategiyası yaradılmalıdır, yeni mərhələnin taktiki addımları
müəyyən edilməli, İKT vasitəsilə həm elmi-siyasi, həm də kütləvi
maraqlar, mədəniyyət forumlarına da müdaxilə edilməlidir. 

– AAK Avropadakı soydaşlarımızı bir araya gətirmək üçün
hansı işlər görür?

– AAK-ın fəaliyyəti bu illər ərzində impulsverici bir təşkilat
kimi, lobbizm istiqamətli bir qurum kimi müəyyən edilib. Avropa
böyük bir məkandır, 26 ölkəni özündə birləşdirir və demək olar ki,
bu ölkələrin hər birində azərbaycanlı vardır. Hətta bir sıra Avropa

ölkələrində müstəqil olaraq ölkə konqresləri var. AAK toplantılarında
konqres üzvləri bir araya gələrək fikir mübadiləsi aparır, gələcək
fəaliyyət istiqamətlərini araşdırır və müəyyən edirlər. Bir sıra ak-
siyalar əlaqəli əməkdaşlıqda həyata keçirilir. Əsasən, bu, Avropa di-
asporunun birliyini göstərən nümayiş xarakterli aksiyalardır. Berlin,
Brüssel, Paris mərkəzlərində bu aksiyalar dəfələrlə yüzlərlə
soydaşımızı bir araya gətirib. Bundan başqa, AAK Avropa Par -
lamentinə, Avropa qurumlarına, Avropanın idarəedici orqanlarına
çoxsaylı məktub və bəyannamələrlə müraciət edərək Avropa dias-
porunun iradəsini və fikrini, tələb və təkliflərini irəli sürür. 

AAK “Xocalıya ədalət” kampaniyası ilə mütəmadi əməkdaşlıq
edərək, Avropa Parlamentinə Xocalını tanımaq tələbi ilə petisiyanı
təşəbbüsləndirib. Eyni zamanda AAK bir sıra mədəniyyətlərarası
tədbirlərin təşəbbüsçüsü və təşkilatçısı olub.

Düşünürəm ki, AAK-ın da Koordinasiya mərkəzinin yaradılması
səmərəli tədbirlərdən ola bilər və AAK fəaliyyətinin yeni mərhələsini
təmin edə bilər. Uzun illər Almaniyadakı Azərbaycanlıların Koordi-
nasiya Mərkəzinin (AAKM) direktoru olduğum dövrün təcrübəsi çox
müsbət nəticələr verdiyi üçün bunu tam əminliklə təsdiq edə bilərəm. 

Dünya Azərbaycanlılarının IV Qurultayı bir daha nümayiş et-
dirdi ki, Azərbaycan dövləti diaspor fəaliyyətinə böyük diqqətlə
yanaşır, Diasporla İş üzrə Dövlət Komitəsi, xarici ölkələrdəki
səfirliklər Azərbaycan diasporunun fəaliyyətini dəstəkləyirlər. 

17.08.2016

“Güclü lobbi təşkilatlarının təcrübələrindən 
istifadə etməliyik”

İnformasiya kommunikasiya
texnologiyalarının (İKT) inkişafı
milli diasporun da fəaliyyətinə
yeniliklər gətirib. Artıq diaspor
üzvlərimiz İKT-dən istifadəni bir
zərurət kimi qəbul edirlər.
Azərbaycan-Hollandiya Həm rəylik
Cə miy yətinin sədri, Benilüks Azər -
baycanlıları Konq resinin (BAK)
birinci vitse-prezidenti Elsevər
Məmmədov bizimlə söh bətində bu
mövzuda maraqlı fikirlər söylədi.
Qeyd edək ki, E.Məmmədov könüllü
olaraq, 1991-1993-cü illərdə Qara -
bağ müharibəsində iştirak edib və

erməni işğalçılarına qarşı gedən döyüşlərdə ağır yaralanaraq 2-ci
qrup müharibə əlili olub. 20 ildən artıqdır ki, Hollandiyada yaşayır.
Azərbaycan diasporunun inkişafındakı və xalqlar arasında dostluğun
inkişafı sahəsindəki xidmətinə görə bu il Prezident İlham Əliyev
tərəfindən “Tərəqqi” medalı ilə təltif olunub. 

– BAK yetərincə ətrafına regiondakı diaspor təşkilatlarını
toplaya bilibmi?

– BAK 2006-cı ildən fəaliyyət göstərir. Amma ta əvvəldən də
BAK-da birləşən təşkilatlar ayrı-ayrılıqda da çox işlər görüblər. Lakin
siz də bilirsiniz ki, ayrı-ayrılıqda nə qədər fəaliyyət göstərsək,
istədiyimiz effekti vermir.

Çox uzun müzakirələrdən sonra, nəhayət ki, 2006-cı ilin noyabr
ayında Konqresimizin birinci qurultayını keçirdik. BAK-ın
yaranması, təbii ki, Azərbaycanı sevməyən qüvvələrin heç də

ürəyincə olmadı. Konqresimiz, demək olar ki, Benilüksda Azər bay -
cana qarşı yönəldilən bütün tədbirlərə qarşı öz etirazını hər zaman
bildirdi. BAK, demək olar ki, Hollandiyada fəaliyyət göstərən bir çox
siyasi partiyalar, parlament, insan haqları institutları, eləcə də digər
dövlətlərin diaspor təşkilatları ilə çox sıx əməkdaşlıq edir. Konqres-
imiz Avropa Parlamentində bir lobbi təşkilatı kimi akkreditə olu nub.
Bu gün Konqresimiz Avropa Demokratiya və İnsan Haqları Fondu
ilə də bərabər fəaliyyət göstərir.

– Diaspor təşkilatlarımızın çoxluğunun nə kimi müsbət və
mənfi tərəfləri var? 

– Təbii ki, bir böyük və güclü təşkilat olub və o təşkilatın başqa-
başqa bölgələrdə nümayəndələrinin olması daha yaxşıdır. Biz hər
zaman bu birliyin tərəfdarı olmuşuq. Məhz bunun nəticəsində bir çox
güclü təşkilatlar BAK-ın ətrafında birləşib. Amma əgər hansısa bir
təşkilat təkbaşına fəaliyyət göstərirsə, biz hər zaman həmin
təşkilatlara dəstək vermişik. Biz hər zaman birlikdə fəaliyyət
göstərməyin tərəfdarıyıq. Prezidentimizin bizə verdiyi tövsiyələri biz
hər zaman diqqətlə analiz edib, o tövsiyələri həyata keçirməyə
çalışırıq. Həm cənab Prezident, həm Diasporla İş üzrə Dövlət
Komitəsi, həm də Benilüksda fəaliyyət göstərən hər iki səfirliyimiz
hər zaman Azərbaycan diasporunun birlik və bərabərlik içində
fəaliyyət göstərmələrinin tərəfdarıdır. Biz bu gün ancaq bərabər
olaraq düşmənə qalib gələ bilərik.

– Erməni lobbisinin lazımi cavabını verə bilirsizmi?
– Biz hər zaman çalışmışıq ki, keçirdiyimiz bütün tədbirlərə Hol-

landiya mətbuatını dəvət edək. Əfsuslar olsun ki, bir çox hallarda
məyus olmuşuq. Təbii ki, bunların da səbəbləri var. Çünki Hollandiya
parlamenti sözdə "erməni soyqırımı"nı tanıyan bir parlamentdir. Hətta
bir çox siyasi partiyalar sözdə "erməni soyqırımı"nı tanımayan türk
millət vəkillərini öz partiyalarının sıralarından xaric etdilər. Bu, sözün
əsl mənasında söz azadlığına vurulan dəhşətli bir zərbə idi, konkret
bir skandal idi. Bəzən deyirlər ki, erməni diasporu Avropada çox güc -
lüdür. Mən bu fikirlə heç bir zaman razı olmamışam. Avropada

erməni diasporu yox, onlardan türklərə qarşı istifadə edən erməni
meyilli avropalılar var. Türkiyənin gücləndiyini gördükləri zaman, o
saat sözdə "erməni soyqırımı"nı ortaya atırlar. Bundan əlavə,
ermənilərə xidmət edən bir çox kilsələr var. Bu kilsələr hər zaman
ermənilərə dəstək verirlər. Bu qədər məsələlərin olmasına baxma-
yaraq, Niderland-2 kanalında 3 dəfə Xocalı soyqırımı ilə bağlı veriliş
göstərilib. Həmin kanalda Hollandiyanın tanınmış tarixçi-professoru
Aleksandr De Grootun ermənilərin Xocalı soyqırımını  törətmələri
və Qarabağı işğal etmələri haqqında ədalətli danışması, Azərbaycan
diasporunun böyük bir qələbəsi idi. Azərbaycan diasporunun
Avropada formalaşma yaşına diqqət yetirsəniz, görərsiniz ki, bu qədər
qısa bir zamanda çox böyük bir yol qət edib.

– Lobbi işini necə gücləndirmək olar?
– Lobbi işinin güclənməsi üçün İKT-dən istifadə etməyimiz çox

vacibdir. Son qurultaydan sonra BAK-ın əsas hədəfi də məhz bu
istiqamətdə çalışmaqdır. Bu gün cənab Prezidentin bizə olan
tövsiyələri də məhz bu istiqamətdədir. Bu gün artıq, demək olar ki,
bütün təşkilatlar yerli KİV-lərlə daha da sıx əməkdaşlığa  çalışır. Bu
vasitələrlə biz çalışmalıyıq ki, yalan erməni təbliğatının qarşısını daha
da çevik şəkildə alaq. Avropada bizim ən sıx çalışdığımız həm də türk
diasporu və türk mətbuatıdır. Biz, demək olar ki, bütün məsələlərdə
eyni mövqedən çıxış edirik. Ulu öndərimiz Heydər Əliyevin söylədiyi
"Biz bir millət, iki dövlətik" sozlərini özümüzə rəhbər tutaraq
azərbaycanlı və türk qardaşlarımızın bir-birlərinə daha da
yaxınlaşmasına çalışırıq. Cənab Prezidentin dediyi kimi, bir millətin
iki diasporu ola bilməz. Məhz ona görə də biz hər zaman çalışırıq ki,
qardas Türkiyə xalqı ilə bərabər fəaliyyət göstərək. Ən kritik zaman-
larda biz bir-birimizin yanında oluruq.

23.08.2016

“Dövlətimizi və bayrağımızı qorumaq 
vətən borcumuzdur”

Nə yaxşı ki, nəzəri olaraq jur-
nalistikada hiss və həyə canımızı da
yazmağa icazə verilir... İlk dəfədir
ki, müsahibim məni kədərləndirir.
Əs lində, bu kədərdə bir fəxr, qürur
var. Hazırda Norveçdə yaşayan Ata -
bəy Nə cəfpur özü diaspor sa həsində
is tək lərinə çata bilməsə də, qızı
Şervin xanımı potensial diaspor
üzvü kimi böyüdüb. Və bunu hə -
yatda ən böyük müvəffəqiyyəti bilir.
Hətta qızının vətən pər vər likdən irəli
gələn bayraq istəyi üçün “oğurluq”
belə, etməkdən çə kinməyib. Hər
hal da, yalnız vətənpərvər adam bayrağı əldə et məyin son yolu oğur -
luq olsa belə, bu addımı atar...Qeyd edək ki, Atabəy Nəcəfpur 1961-
ci ildə Urmu şəhərində anadan olub. 17 yaşından Türkiyədə yaşayıb.
1989-cu ildə isə Norveçə köçüb. 

– Necə oldu ki, bayrağı “oğurlamalı” oldunuz?
– 2006-cı ildə Bakıya Dünya Azərbaycanlıları Konqresinin

(DAK) qurultayına gələrkən qızıma böyük bayraq gətirməyi söz
vermişdim. Novruz bayramı günləri idi, deyə dükanların çoxu bağlı
idi. Kimə dedimsə, mənə bayraq verən olmadı. 

Bayrama görə Bakının hər yeri Dövlət bayrağı ilə bəzədilmişdi.
Gecə yarısı dostlar ilə son gəzintidə İçərişəhərin yaxınlığında məcbur
qalıb ağaclardan asılan bir bayrağı  “oğurlamağa” qərar ver dik. 

Öncə bayrağı endirə bilmədik. Və hər dəfə polis yaxınlaşanda
bayrağı  öpürdük. 3 dost hamımız bayraqdan asılaraq, nəhayət, en -
dir dik. Beləcə, 2,5 m uzunluğunda olan bayrağı aparıb qızıma
verdim. 

Deyirlər, oğurluq mal daha şirin olar. Bu bayraq bizimlə dünyanı
gəzib. Qızım 10 ildir ki, bütün tədbirlərdə bu bayrağı dalğalandırır. 

– Siz diaspor işində öz istəyinizə çata bilibsizmi?
– Mən Norveçdə Azərbaycan yolunda mübarizəmi daha çox

sıxlaşdırıb, bir diaspora çevirmək istədim. Və mənə çox xoşdur ki,
bu yolda heç bir iş görə bilməsəm də,  böyük bir müvəffəqiyyət əldə
etdim. Bu müvəffəqiyyətim fəxr ilə deyə bilərəm ki, mənim yeganə
qızım Şərvin Nəcəfpuldur. O, baxmayaraq ki, bu qürbət ölkədə,
Norveçdə doğulub və böyüyüb. Amma bir vətən övladı olaraq
müstəqil düşüncəsi ilə türk dünyasını düşünərək hal-hazırda
Azərbaycanla bağlı bir çox işlər görür. Qızımın vətənpərvərliyini,
gördüyü işləri ortaya qoyur.

– Norveçdə yeni nəsil diasporun yetişməsi prosesi necə gedir?
– Bir qürbətçi ata olaraq, ən böyük arzum bütün körpə şaq -

larımızın ana dilində yazıb oxumalarıdır. Və bu da ata-anaların vəzi -
fəsi və vətənə borclarıdır. 

Bizim inkişafımız üçün xalqımızın bilgiləndirilməsi çox
önəmlidir. Amma xüsusilə Avropada diaspor ilə bağlı dəstəyə
ehtiyacımız var; həm maddi, həm də mənəvi. Bu da yenə öz müstəqil
xalqımızdan asılı olan bir mövzudur. Misal olaraq, bizim Norveçdə
bir müəllimə və yazıb-oxuma kitablarına və bir birləşmiş, ayrı-
seçkiliyə yol verməyən Azərbaycan evinə ehtiyacımız var.

– Yaşlı diaspor üzvü olaraq gənclərə nə kimi tövsiyə verirsiz?
– Bir ağsaqqal olaraq, gənclərə tövsiyəm, öz qızıma verdiyim

kimi, milli tariximiz, adət-ənənələrimiz, mədəniyyətimizlə fəxr edib,
əcnəbi dilində Azərbaycan haqqında yazıları araşdırıb və gerçəklikləri
özləri tapsınlar. Və bacardıqları qədər çalışıb dünya mediasına
Azərbaycan haqqında həqiqətləri yaysınlar və müdafiə etsinlər. Çünki
bizim bir bayrağımız dalğalanır və bir dövlətimiz var. Və bir
Azərbaycan türkü olaraq hamımızın dövlətimizi və bayrağımızı qo-
rumaq vətən borcumuzdur.

24.08.2016

ABŞ ordusunun azərbaycanlı zabiti

Xaricdəki soydaşlarımızın müx -
təlif vəzifələrdə çalışması və böyük
uğurlar qazanması, hə qiqətən,
qürurverici faktdır. Cünki onlar belə
layiqli fəaliyyəti ilə və tənimizi təmsil
edirlər və bu uğurları bütün xal -
qımızın adınadır. Amerikadakı həm -
yerlimiz Nəimi Əmiral (Jonh Naimi
Amiral) da belə fəxr ediləsi soydaş -
larımızdandır. Qeyd edək ki, N.Ami-
ral əslən Nax çı vanın Babək
ra yo nunun Nehrəm kən dindəndir. O,
uzun müd dət ABŞ-da yaşayıb və
Amerikanın dəniz qo şunlarının zabitidir. ABŞ-ın Respublikaçılar
Partiyasının nü ma yəndəsi olan Naimi Amiral ABŞ tarixində ilk
azərbaycanlı olaraq Virciniya Əyalət Məclisinə daxil olmağa ən
uğurlu na mizədlərdən olub. O, bu il ABŞ-ın Rumıniyada istifadəyə
verilən Ballis tik Raketlərə Qarşı Müdafiə Sistemi hərbi bazasında
xarici əlaqələr bürosunun direktoru vəzifəsinə təyin olunub. Hazırda
Vətəndə olan soydaşımızla bir qrup jurnalist və diaspor üzvü ilə
görüşüb maraqlı fikir mübadiləsi etdik. Diaspor Jurnalistləri Birliyi
tərəfindən təşkil olunan bu görüş çox yaddaqalan və təəssüratlı oldu. 

– Azərbaycana tez-tez gəlirsiz?
– Azərbaycana hər il gəlirəm. Bakı çox gözəldir. Hər il gələndə

inkişaf hiss olunur. Yeni binalar, şəhərin əsrarəngiz görünüşü insanı
valeh edir. Hər dəfə Vətənə gələndə Bakı öz yeni görkəmi ilə məni
heyran edir. 

– Bir azərbaycanlı olaraq ABŞ ordusunda admiral rütbəsi
almağınız nə dərəcədə mümkündür? 

– Qeyri-amerikalı olmağın ABŞ ordusunda yüksək rütbəyə
çatmağa hər hansı maneçiliyi yoxdur. 

– Yeni vəzifənizin öhdəsindən necə gəlirsiz?
– Yeni vəzifəm çətin deyil. İşimin öhdəsindən layiqincə gəlirəm.
– Virciniya Əyalət Məclisinə keçirilən seçkilərdə iştirakınızdan

da danışmağınızı istərdik.
– 2009-cu il seçkilərində Virciniya Əyalət Məclisinə namizəd

olarkən Vaşinqton şəhərinin ən müstəsna yerlərindən biri olan Met-
ropolitan Squarede (Ağ Evin yanında) Amerikada xüsusi diqqətçəkən
bir dəstək mitinqi təşkil etdik. Vaşinqtondakı Azərbaycan və türk di-
asporundan ibarət nümayişçilər mənə hərtərəfli dəstək verdilər. Mən
3 noyabr 2009-cu il seçkilərində Virciniya Əyalət Məclisinə
namizədlər sırasında ən uğurlu namizədlərdən idim. Rəqibim
seçkiləri az bir fərqlə uddu. Onu Virciniyada daha çox tanıyırlar.
Çünki həm orada böyüyüb, həm də həyat yoldaşı oranın baş
hakimidir. 

– Uzun müddətdir ki, xaricdə yaşayırsız. Dilimizi, adət-
ənənəmizi qoruya bilirsizmi?  

– 20 ilə yaxın xaricdə yaşamağıma baxmayaraq, dilimizi, adət-
ənənəmizi heç zaman unutmamışam. Adətən, türk zabitləri ilə
görüşəndə öz dilimizdə danışıram. Hətta bir dəfə Pentaqonda türk
zabiti ilə belə danışanda təəccübdən çantası əlindən düşdü... Mənim
övladım həm Azərbaycan, həm də ingilis dilində danışa bilir.
Çalışıram ki, türk dünyasının liderlərinə qarşı onda sevgi aşılayım.
Xüsusən xaricdəki uşaqlarımızın doğma dilimizi bilməsi çox
önəmlidir. Lakin biz bu düşüncədə ikən, Azərbaycanda elə ailələr var
ki, uşaqları Azərbaycan dilində danışa bilmirlər. Bu, məni çox narahat
edir. Təyyarədə gələndə stüardessaların bizimlə rusca danışmasına
çox təəccübləndik. Maraqlıdır ki, təyyarədə Bakı yəhudiləri də var
idi. Onların Azərbaycan dilini unutmamasına sevinməmək olmurdu.
Bizimlə Azərbaycan dilində danışır, milli kinolarımıza baxır, milli
musiqimizi dinləyirdilər.

29.08.2016

Xalqımızın Belarusdakı fəxri

Diasporda çalışan soy daş -
larımızın hər hansı xüsusi peşə sahibi
olması onların təbliğati işini daha da
asanlaşdırır. Əslində, xaricdəki soy -
daş larımız öz peşə lərində tanınmış
birisi olmaqla, eyni zamanda Azər -
baycanı tanıtmış sayılırlar. Elə mü -
sahibimiz Natiq Bağırov da bu
baxımdan xaricdə  fərqlənən həm yer -
li  lə  ri mizdəndir. Hazırda Be larusda
ya şayan N.Bağı rov 1964-cü ildə Ba -
kıda anad an olub. 1971-1981-ci
illərdə Bakı şəhəri 211 saylı orta mək -
tə bdə təhsil alıb. 1981-ci ildə Azər -
baycan Neft və Kimya İnstitutunun Neft mədənləri fakültəsinə qəbul
olunub və 1986-cı ildə həmin institutu bitirib. 1987-ci ildə Belarus
Respublikasının İdman Komitəsinin dəvəti ilə Minsk şəhərinə köçüb,
orada idmançı və məşqçi kimi fəaliyyət göstərib. İdman Nazirliyində
mütəxəssis vəzifəsində calışıb. 1992-1993-cü illərdə İtaliyada məşqçi
kimi fəaliyyət göstərib. 1995-ci ildə Belarus hökuməti tərəfindən
Əməkdar idman ustası adı ilə təltif olunub. 1996-1997-ci illərdə Xor-
vatiyada işləyib, sambo və dzu-do üzrə 4 dəfə dünya, 5 dəfə Avropa
çempionu olub. 2002-ci ildən Belarusun dzu-do üzrə Milli
komandasının baş məşqçisi vəzifəsində işləyir. 1996-2002-ci illərdə
Minskdə Beynəlxalq Humanitar-İqtisadi İnstitutunun “Beynəlxalq
münasibətlər” üzrə mütəxəssisi, ingilis və alman dillərinin referent-
tərcüməçisi mutəxəssisi ixtisasını alıb. 1997-ci ildə Minskdə fəaliyyət
gostərən “Qobustan” Mədəni-Maarif İctimai Birliyinin sədri secilib.
2002-ci ilin noyabr ayından Belarus Azərbaycan İcmaları Kon-
qresinin sədridir. 2004-cü ildə Avropa Azərbaycanlıları Konqresinin

vitse-prezidenti seçilib. 2006-cı il martın 13-də Azərbaycan Res pub -
likası Prezidentinin Sərəncamı ilə dünya azərbaycanlılarının həm -
rəyliyi sahəsində fəaliyyətinə görə “Şöhrət” ordeni ilə təltif edilib.

– AİK-in əsas fəaliyyət istiqaməti nədir?
– Azərbaycan İcmaları Konqresi 2003-cü ildə təsis edilib.

Xalqımızın tarixinin, milli-mənəvi dəyərlərinin təbliği Konqresin
fəaliyyətinin əsas istiqamətindən biridir. Hər il Belarusun paytaxtı
Minskdə və ölkənin böyük şəhərlərində Novruz bayramı, 31 dekabr–
Dün ya Azərbaycanlılarının Həmrəyliyi Günü, Milli Qurtuluş, Res -
pub lika, Müstəqillik günləri, eləcə də matəm günlərində - 20 Yanvar,
Xocalı faciəsi, 31 Mart Azərbaycanlıların Soyqırımı Günü geniş
şəkildə qeyd olunur. Biz, əsasən, Belarusda Konqresin regional
təşkilatlarının sayını artırırıq. Həmçinin Belarus xalqına böyük bir
güclə Azərbaycanı daha geniş şəkildə tanıdırıq. Bununla yanaşı,
Qarabağ həqiqətlərini Belarus ictimaiyyətinə çatdırırıq. Bu, bizim
milli borcumuzdur. Bizim əsas istiqamətlərimizdən biri də gənclərin
fəaliyyətini daha yeni səviyyəyə qaldırmaqdır. Çünki çox aktiv
gənclərimiz var. Gənclərimiz daha proqressivdir. Gənclər idarə
heyətində təmsil olunurlar. Eyni zamanda Konqresin gənclər
təşkilatlarını yaratmışıq. Artıq onlar da çox gözəl işləyirlər. Hətta
onları başqa təşkilatlara nümunə göstərmək olar. 

– Konqres nə dərəcədə Belarusdakı bütün azər baycanlıları öz
ətrafına toplayıb?

– Belarusdakı əksər azərbaycanlılar Konqresi öz cəmiyyətləri
kimi qəbul edirlər. Lakin diaspor işi içdən gəlməlidir. Məsələn, bir
ölkədə milyonlarla soydaş yaşasa da, onlardan 10-15 nəfəri cəhd
göstərib fəal olacaqlar. Ona görə ki, hər adamın canında könüllülük
olmur. Biz kimliyindən asılı olmayaraq, hamıya köməklik edirik.
İstərdik azərbaycanlıların düşüncəsi o dərəcədə dəyişsin ki, gəlib bizi
silkələsinlər, təkliflər versinlər.

– Bəs sizin əsas çətinliyiniz nədir?
–  Biz Azərbaycandan dəfələrlə mənəvi dəstək görmüşük. Am -

ma maddi dəstək görmürük. Biz öz hesabımıza fəaliyyət gös təririk.

Maddi dəstək olsaydı öz işimizi  dəfələrlə güc lən dirərdik. Diasporla
bağlı çap məhsullarına çox böyük ehtiyac var. Lakin bu prob lemlərə
baxmayaraq, biz yenə də çalışırıq. Ona görə biz əvvəl necə
işləmişiksə, bu gün də elə  davam edirik. Vətəni sevən insanları öz
ətrafımıza toplamışıq.  Əsas odur ki, lazım olan istiqaməti onlara
göstərək. Çalışırıq ki, diaspora təzə qan verək, yəni cavanları bu işə
cəlb edək.

Xüsusən, koordinasiyanın olması çox vacibdir. Biz Diasporla İş
üzrə Dövlət Komitəsi ilə çox sıx əlaqədə çalışırıq. Onların tərəfindən
çox böyük dəstək görürük. 

– Belarusdakı Azərbaycan diasporunun fəaliyyəti yerli xalq
tərəfindən nə dərəcədə qəbul olunur?

– Belarusda bizim diasporun həm aşağı təbəqə arasında, həm də
elitar səviyyədə nüfuzu var. Biz dövlət məmurları, ictimai xadimlərlə
söhbət edəndə onlar həmişə diasporumuzun güclü və fəal olduğunu
vurğulayırlar. Düzdür, bizim daxildə prob lem lərimiz az deyil. Amma
bu, özümüz üçündür. Çalışırıq ki, prob lemlərimizi kənara
çıxarmayaq. 

– Belarusda diaspor-səfirlik münasibətləri necədir?
– Belarusda yaşayan azərbaycanlılar üçün Vətənimizin bir guşəsi

səfirliyimizdir. Biz əvvəlki səfirimiz Əli Nağıyevlə də, indiki sə -
firimiz İsfəndiyar Vahabzadə ilə də hər zaman canla-başla bir yer də
çalışmışıq. Mən söhbətlərimizdə hər zaman demişəm ki, biz də
onların bir ictimai işçiləriyik. Soydaşlarımızın hər hansı prob lemi
olanda səfirliyimizlə bir yerdə çalışıb həll edirik.

– Belarusdakı soydaşlarımızın Vətənə bağlılığı hansı sə -
viyyədədir? 

– Biz fiziki olaraq vətəndən uzaqdayıq. Amma Azərbaycan
həmişə ürəyimizdədir. Azərbaycan adı gələndə bizim ürəyimiz tir-tir
əsir. 

31.08.2016

“Hər bir azərbaycanlını birliyə və həmrəyliyə
çağırıram”

Bir çox diaspor üzvlərinin aktiv
fəaliyyəti istər yaşadıqları döv -
lətlərin, istərsə də Azərbaycan döv -
lətinin daim diqqətindədir. Onların
bu fəaliyyətinə dövlət başçıları
səviyyəsində qiymət verilir. Elə
Qazaxıstanda yaşayan soydaşımız
Şahverdi Babayev də öz fəaliyyətinə
görə bir sıra yüksək səviyyəli orden
və medallara layiq görülüb. O, ötən
il Qazaxıstan Res publikasının Prezi-
denti Nursultan Nazarbayev tərə -
findən “Qa zaxıstan Xalqları

As sam  ble yasının 20 illiyi ”yubiley medalı ilə təltif edilib. Bu il isə
Prezident İlham Əliyevin Sərəncamı ilə Azərbaycan diasporunun
inkişafındakı xidmətlərinə görə “Tərəqqi” medalına layiq görülüb.
Qeyd edək ki, Ş.Babayev Qazaxıstan Azərbaycanlıları Asso siasiyası
İdarə heyətinin üzvü, Almatıdakı Altın Orda İş Mərkəzinin baş
inzibatçısıdır. Ş.Babayev Qazaxıstanda diasporla bağlı tədbirlərin
keçirilməsinə daim öz dəstəyini göstərir.  

– Şahverdi müəllim, Qazaxıstan və Azərbaycan prezidentləri
tərəfindən medalla təltif olunmağınız sizin məsuliyyətinizi nə
dərəcədə artırıb? 

–  Bəli, həqiqətən, çox sevindirici haldır ki, son bir ildə Prezident
Nursultan Nazarbayev və Prezident İlham Əliyev tərəfindən medal-
larla təltif edilmişəm. Bütün bunlar mənim məsuliyyətimi daha da
artırır. Bu, iki dövlətin başçısı tərəfindən göstərilən etimaddır. Mən
bu etimadı doğrultmaq üçün bundan sonra daha da aktiv şəkildə di-

asporumuzun güclənməsi, Qazaxıstanın sosial inkişafı, Qazaxıstan
Xalqları Assambleyasının rolunun artırılması, eləcə də Azərbaycan
və Qazaxıstan arasındakı dostluq münasibətlərinin inkişafı
istiqamətində çalışacam.

– Sizi Vətənə bağlayan nədir?
– Prezident İlham Əliyevin rəhbərliyi ilə Azərbaycanda aparılan

islahatlar, keçirilən tədbirlər, Vətəndən uzaqda yaşayan bir
azərbaycanlı kimi məni də ruhlandırır. Otuz beş il öncə Lənkərandan
Qazaxıstana gələrək burada məskunlaşsam da, daim tarixi
Vətənimizlə nəfəs almışam. Ümummilli liderimiz Heydər Əliyevin
vəsiyyətlərinə sadiq qalan Prezidentimiz İlham Əliyevin yürütdüyü
siyasətini və torpaqlarımızın işğaldan azad edilməsi ilə bağlı
qətiyyətli mövqeyini ürəkdən bəyənirik. Ali Baş Komandanımızın
bir əmri ilə Mərkəzimizdə çalışan iki mindən çox soydaşımızla
Azərbaycanın ərazi bütövlüyünün bərpasına qalxmağa hazırıq. 

– Dünya Azərbaycanlılarının IV Qurultayının işini necə
qiymətləndirirsiz? 

– Dünya Azərbaycanlılarının IV Qurultayının işini yüksək
qiymətləndirirəm. Əsası 2001-ci ildə ümummilli lider Heydər Əliyev
tərəfindən qoyulan bu ənənənin davamı olaraq hər beş ildən bir
keçirilən Dünya azərbaycanlılarının qurultayları mühüm əhəmiyyətə
malikdir. Dünyanın bir çox yerində yaşayan soydaşlarımızın bir araya
gəlməsini təmin edən Dünya Azərbaycanlılarının IV Qurultayı
Azərbaycan diasporu üçün tarixi bir hadisədir. Azərbaycan Res -
publikasının Prezidentinin geniş məzmunlu çıxışının yer aldığı açılış
mərasimindən sonra tədbirin panel iclaslarla davam etdirilməsi Qu-
rultay iştirakçıları üçün xüsusi imkanlar yaratdı. Belə ki, panel
iclaslarında çıxışçıların nitqindən sonra qoyulan mövzuların geniş
şəkildə müzakirəsi və hər bir iştirakçının bu müzakirəyə qoşula
bilməsi imkanı bir çox məsələlərin həllinə mühüm töhfədir. Tədbirin
yüksək səviyyədə təşkilinə görə Diasporla İş üzrə Dövlət Komitəsinin
rəhbərliyinə və təşkilat komitəsinə təşəkkürümü bildirirəm. 

– Ümumiyyətlə, diaspor təşkilatlarının əsas vəzifələri nə
olmalıdır?

– Dünyaya səpələnmiş soydaşlarımız arasında siyasi-iqtisadi,
sosial-mənəvi birliyin olması ilə yanaşı, onların qarşısında
azərbaycançılıq ideologiyasına əsaslanan bir sıra  vəzifələr durur. Bu-
rada Azərbaycan reallıqlarının dünyaya olduğu kimi çatdırılması,
eləcə də vətənə sədaqətlilik kimi meyarlar öz əksini tapıb. Bu amala
sadiq qalan xaricdəki diaspor təşkilatlarımız fəaliyyətlərini daha da
gücləndirməlidirlər.

– Qazaxıstandakı diasporumuz bu missiyasını lazımi səviyyədə
yerinə yetirirmi?

– Milli diaspor üzvləri Qazaxıstanda türk xalqlarının birliyi,
Qazaxıstan-Azərbaycan ikitərəfli əlaqələrinin inkişaf etməsi, mədəni
tədbirlər və s. istiqamətdə işlər görməkdədir. Qazaxıstanda azərbay -
canlıların  formalaşdırdığı diaspor bu ölkədə sayılıb-seçilənlərdəndir.
Soydaşlarımız Qazaxıstan iqtisadiyyatının inkişafında, onun mədəni,
siyasi həyatında iştirak edirlər.

Qazaxıstandakı Azərbaycan diasporu hər iki xalqı birləşdirən
özünəməxsus “etnik körpü” rolunu oynayır. Bu da təəccüblü deyil,
çünki azərbaycanlılar və qazaxlar qardaş xalqlar olub, ümumi tarixi
köklərə malikdirlər. Bizim dillərimiz çox yaxındır. Biz ümumi
mədəni irsə malikik.

– Azərbaycan Qazaxıstandakı səfirliyi diasporumuzun işinə nə
kimi dəstək göstərir?

– Qazaxıstanda diasporumuzla səfirlik arasında münasibətlər
ötən illərlə müqayisədə daha da sıxlaşıb. Bu, əlbəttə ki, səfir Rəşad
Məmmədovun diasporun işinə daha çox diqqət ayırması nəticəsində
baş verib. Səfirlik Qazaxıstandakı soydaşlarımızın bir araya gəlməsi,
gənc diasporun işinin aktivləşdirilməsi istiqamətində təqdirəlayiq
işlər görür. 

02.09.2016

“Diaspor üzvləri informasiya müharibəsində 
ən öndə gedən qüvvədir” 

Xaricdə Azərbaycanın lob-
biçiliyinin effektivliyini artırmaq
üçün informasiya kommunikasiya
texnologiyalarına (İKT) üstünlük ve -
rilməsi vacib amildir. Hazırda bir
çox ölkələrdə olduğu kimi, Fransada
da diasporumuz tərə fin dən bu və ya
digər istiqa mətlərdə təqdirəlayiq la -
yihələr hə yata keçirilir. Bu ba -
xımdan Pa risdəki Azərbaycan
Evi  nin fəaliy yəti diqqət çəkir. Azər -
baycan Evi  nin rəh bəri Mirvari Fə -
təliyeva öz müsahibəsində önəmli
tək liflər ve rib. 

– Öncə, özünüz haqqında
ətraflı məlumat verərdiniz. 

– Mən 1979-cu ildə Qubadlı rayonunun Xanlıq kəndində anadan
olmuşam və 1993-cü ildə bildiyiniz səbəblərdən məcburi köçkün
düşmüşəm. Bakı şəhərində müxtəlif məktəblər dəyişdikdən sonra 11-
ci sinfi Maştağada 187 saylı tam orta məktəbdə bitirmişəm. Həmin
məktəbdə fransız dilini öyrəndim. Fransaya getməyimin əsası həmin
məktəbdən və ən əsası isə valideynlərimin çox böyük dəstəyindən
qaynaqlanır. Sonra Azərbaycan Xarici Dillər Universitetinin Fransız
dili tərcüməçilik fakültəsinə qəbul oldum və 4 illik təhsilimi başa vur-
duqdan sonra Fransaya təhsil üçün gəldim. Burada Paris 8
Universitetində Fransız dili filologiyası, daha sonra Avropaşünaslıq
və Beynəlxalq münasibətlər fakültələrində magistr təhsilini aldım.
Təhsilimi bitirdikdən sonra vətənə qayıtmaq fikrində idim, amma

fransız vətəndaşı ilə ailə həyatı qurduğum üçün artıq burada qalası
oldum. Bir neçə il Azərbaycan-Fransa Ticarət Palatasında çalışdım
və hal-hazırda Parisdə fəaliyyət göstərən Azərbaycan Evinə rəhbərlik
edir, eyni zamanda Azərbaycanın Dostları Assosiasiyasının baş katibi
vəzifəsində çalışır və Dünya Azərbaycanlılarını Əlaqələndirmə
Şurasının üzvüyəm.

– Prezident tərəfindən təltif olunmağınız bundan sonrakı
fəaliyyətinizə nə kimi stimul verib? 

– Əlbəttə ki, bu təltif məsuliyyəti artırmaqla yanaşı, çox böyük
bir stimulverici rol oynayır və ölkə rəhbərinin fəaliyyətimizə olan
diqqəti, qayğısı bundan sonrakı işlərimizi daha da ciddi və böyük bir
həvəslə həyata keçirməyə, vətənə xidmətdə daha da fəal olmağa
böyük bir həvəs oyadır. 

– Azərbaycan Evi Fransadakı soydaşlarımızı nə dərəcədə öz
ətrafında birləşdirib?

– Bu qurum Fransada rəsmi qeydiyyatdan keçmiş ilk azər bay -
canlı təşkilatlardan biridir. Bu təşkilatın əsas məqsədi ölkəmizin zən -
gin mədəniyyətini tanıtmaqla yanaşı, Qarabağ həqiqətlərinin Fransa
ictimaiyyətinə çatdırılması üçün bir sıra layihələr həyata keçirib və
fəaliyyətimizi Fransanın müxtəlif şəhərlərində qurmağı planlaşdırırıq.
Müxtəlif şəhərlərdə (Lion, Nant, Nitsa, Strazburq ...) yaşayan azər -
baycanlılar bu işdə maraqlıdırlar və bu şəhərlərdə nüma yəndəl iyimi -
zin açılmasını nəzərdə tuturuq. Soydaşlarımızı bir mərkəz ətrafında
birləşdirməyi düşünürük və əsas odur ki, onlarda bu işlərə maraq oy-
adaq. Buna nail ola bilsək, yaxşı nəticələr əldə edə bilərik. Hesab
edirəm ki, soydaşlarımız arasında bu işlərə maraq var. Bir neçə dəfə
Lion və Nant şəhərlərində keçirdiyi miz mədəni tədbirlər onların çox
xoşuna gəldi. Çünki əksər tədbirlər Parisdə keçirilir. Və çox şadam
ki, artıq bu gün adıçəkilən şəhərlərdə yeni təşkilatlanma prosesi
davam edir. Eyni zamanda gənclər arasında milli dəyərlərimizin
təbliğatına nail olmağa çalışırıq. Hər həftə mədəniyyət mərkəzində
Azərbaycanın tarixi, ədəbiyyatı və s. mövzularda Azərbaycanın

Fransadakı səfirliyinin dəstəyi ilə təşkilatımız Həftəsonu dərsləri
təşkil edir ki, uşaqlarımız, gənclərimiz öz vətənləri haqqında
bilgilənsinlər. Ölkə xaricində milyonlarla azərbaycanlı yaşayır və
mən istərdim ki, onlar yaşadıqları dövlətin ictimai-siyasi həyatında
daha fəal rol oynasınlar. Yetişən gənc, nəsil həmçinin Azərbaycanla
bağlı olmalı və Azərbaycan dilini bilməlidir. Elə uşaqlarımız var ki,
onlar öz doğma dillərini bilmirlər. Bu bizi narahat edir. Ona görə bu
dərslərin keçirilməsini vacib hesab edirəm. 

– Digər təşkilatlarla əməkdaşlıq edirsizmi?
– Azərbaycan Evi olaraq müxtəlif şəhərlərin meriyaları ilə birgə

tədbirlər həyata keçiririk. Bu istiqamətdə Heydər Əliyev Fondu,
Azərbaycanın Fransadakı səfirliyi, Diasporla İş üzrə Dövlət Komitəsi,
Mədəniyyət və Turizm Nazirliyi, Azərbaycanın Dostları Assosiasiyası
ilə bir sıra layihələri təşkil edirik. Bu layihələr, əlbəttə ki, ölkəmizin
müsbət imic yaranmasında mühüm rol oynayır və sözügedən
şəhərlərlə münasibətlər daha da sıx olur və gələcək fəaliyyətimizə
böyük təkan verir. 

– Diasporumuz İKT-nin imkanlarından hansı formada istifadə
etməlidir? 

– Diaspor olaraq əlimizdə olan bütün resurslardan kifayət qədər
istifadə etməyə çalışırıq. Xüsusən, informasiya savaşına hər zaman
hazır olmalıyıq. Bu savaşda da hazırda əsas silah İKT vasitələridir.
Diaspor üzvləri informasiya müharibəsində ən öndə gedən qüvvədir.
Biz İKT-dən istifadə etməklə informasiya müharibəsi müstəvisində
böyük uğurlar əldə edə bilərik. Xaricdəki televiziya və radio, eləcə
də portallar vasitəsi ilə Azərbaycanın Dağlıq Qarabağ məsələsini,
ermənilərin torpaq larımıza təcavüz etməsini dünya ictimaiyyətinə, o
cümlədən yaşadığımız ölkənin vətəndaşlarına, dövlət orqanlarına
çatdırmağa çalışırıq. Amma bu sahədə görüləcək işlər, təbii ki, çox-
dur.

15.09.2016

“Qırğızıstandakı soydaşlarımız 
Azərbaycanın nüfuzunu uca tuturlar”

Xaricdə yaşayan soydaş -
larımızın rəsmi vəzifələrdə önə çə -
kilməsi diasporumuzun uğuru dur.
Bu, eyni zamanda milli diaspora
verilən qiymətdir. Bu baxımdan
Qırğızıstandakı diaspor üzvlə -
rimiz də Azərbaycanı layiqincə
təmsil edirlər. Bu günlərdə Qır -
ğızıstan “Azəri” İctimai Birliyinin
sədri Əzizağa Əliyevə yeni
vəzifənin verilməsi bunu bir daha
sü but edir. Onun Qırğızıstandakı
Xalqları Assambleyasının sədr
müavini seçilməsi hər birimiz
üçün fəxrdir. Qeyd edək Ə.Əliyev

Qırğızıstanda dünyaya göz açıb. Əməkdar hüquqşünas, I dərəcəli
ədliyyə müşaviridir. Dünya Azərbaycanlılarını Əlaqələndirmə
Şurasının üzvüdür.

– Qırğızıstan Xalqları Assambleyasında sədr müavini seçil -
məyinizi gözləyirdizmi?

– Düzü, gözləmirdim. Həmişəki kimi, Bişkekdə Qırğızıstan
Xalql arı Assambleyası Şurasının iclası keçirildi. Şura 65 nəfərdən
ibarətdir. İclasda Şuraya üzv olan Qırğızıstan Respublikasının Prezi-
dent Aparatının nümayəndələri, bir neçə digər dövlət orqanlarının
rəs miləri və ictimai xadimlər iştirak edirdilər. Tədbirdə üzvlərdən
6 nə fə rinin Qırğızıstan Xalqları Assambleyası sədrinin müavini
seçilməsi ilə bağlı səsvermə keçirildi. Səsvermənin nəticələrinə
əsasən, sədrin 6 müavinindən biri də mən oldum. 

– Azərbaycan dövlətinin yürütdüyü diaspor siyasətini necə
qiymətləndirirsiz?

– Ümummilli liderimiz Heydər Əliyevin siyasi xəttinin layiqli
davamçısı kimi Prezident İlham Əliyevin daxili və xarici siyasətini
hər zaman dəstəkləyirik. Prezident İlham Əliyev həm də dünya
azərbaycanlılarının Prezidentidir. Biz hər zaman Prezidentimizlə
birgə olacağımızı bəyan etmişik. Xalqımızın yeganə ümidi, xaricdəki
soydaşlarımızın yumruq halında birləşərək güclü diaspor yaratması,
Azərbaycanın imicinin dünyada tanıdılması yalnız Prezidentimizin
yürütdüyü məqsədyönlü siyasət nəticəsində mümkündür. Dövlət
başçısı müstəqil Azərbaycanın qüdrətinin daha da artması, əzəli
torpaqlarımızın işğaldan azad olunması, xaricdə yaşayan
soydaşlarımızla tarixi Vətənimiz arasında əlaqələrin möhkəmlənməsi,
diasporumuzun təşkilatlanması yolunda qüvvə və bacarığını heç
zaman əsirgəməyib. 

– Oradakı soydaşlarımız iki ölkə arasında münasibətlərin
inkişafında nə kim rol oynayırlar?

– Qırğızıstan Respublikasında 20 minə yaxın azərbaycanlı
yaşayır. Buradakı həmvətənlərimizin əksəriyyəti 1933-1937-ci illərdə
Mərkəzi Asiyaya sürgün edilənlərin - repressiya qurbanlarının ailə
üzvləridir. Onların arasında elmlər doktoru, elmlər namizədi,
əməkdar xadim (elm, nəqliyyat, kənd təsərrüfatı, səhiyyə və ədliyyə),
Qırğızıstan Respublikasının “Şöhrət” medalı ilə təltif edilmiş
yüzlərlə hörmətli ziyalılar var. “Azəri” İctimai Birliyinin üzvü olan
bu insanlar qürbətdə hörmət qazanaraq Azərbaycanın nüfuzunu uca
tutur və ölkələrimiz arasında münasibətləri möhkəmləndirirlər. 

– Hansı ictimai-siyasi tədbirlər keçirirsiz?
– Öncə, bildirim ki, “Azəri” İctimai Birliyi 20 ildən artıqdır

fəaliyyət göstərir. Təşkilatın Ağsaqqallar Şurası, Gənclərlə iş və s.
şöbələri fəaliyyət göstərir. Qeyd edim ki, təşkilatın gənclərlə iş
şöbəsinə bu günlərdə Qırğızıstan XİN-in Diplomatik Akademiyasının
magistrı Elvin Babayev təyin olunub. O, təşkilatın tədbirlərinin

keçirilməsində çox yaxından iştirak edib, tədbirlərin aparıcısı olub.
Təhsil aldığı Qırğızıstan XİN-in Diplomatik Akademiyasında
müəllim və tələbə heyəti arasında böyük hörmət qazanmış bir
gəncdir. Elvin Babayevin həm təhsil aldığı Diplomatik Akademiyada,
həm də Akademiyadan kənarda Azərbaycan üçün apardığı uğurlu
təbliğat işləri bu gün də öz nəticəsini göstərməkdədir. O, dostluq et-
diyi Qırğızıstanın ictimai, siyasi həyatında fəallıq göstərən qırğız
gəncləri ilə birlikdə Azərbaycanın multikultural dəyərlərini nümayiş
etdirir, ermənilər tərəfindən Azərbaycanın başına gətirilmiş
soyqırımlarını ətraflı şəkildə qırğız xalqının diqqətinə çatdırırdı.
İnanıram ki, yeni vəzifədə də öz faydasını verə biləcək.

Birlik çoxtərəfli, faydalı ictimai-siyasi, maarifləndirici işlər
aparır. Ana dilimizi qoruyub saxlamaq məqsədilə azərbaycanlıların
kompakt yaşadığı yerlərdə şənbə-bazar sinifləri fəaliyyət göstərir,
Birliyin hesabına məscid tikilib, mütəmadi olaraq Azərbaycanın və
Qırğızıstanın bayram və anım mərasimləri keçirilir. 

2013-cü ildə azərbaycanlıların Qırğızıstana sürgün edilməsinin
80 illiyi tamam oldu. Azərbaycan Respublikasının Qırğızıstandakı
səfirliyi və “Azəri” İctimai Birliyinin birgə təşkilatçılığı ilə bu acı
tariximizin ildönümünə həsr olunan “Küldən bərpa olunanlar” adlı
beynəlxalq konfrans və bir sıra mühüm tədbirlər keçirilib. 

– Azərbaycanın Qırğızıstandakı səfirliyi ilə əməkdaşlıq edir-
sizmi? 

– Biz bir çox tədbirlərimizi səfirliklə əməkdaşlıq çərçivəsində
keçiririk. Ötən il Azərbaycanın Qırğızıstandakı səfiri Hidayət Oru-
covun bu ölkədə yaşayan soydaşlarımızın bir qrupu ilə görüşü oldu.
Mən də o görüşdə iştirak edirdim. Belə görüşlərin keçirilməsində
məqsəd Qırğızıstanda yaşayan həmvətənlərimizin qayğı və prob -
lemləri ilə yaxından tanış olmaq, onların həlli yollarını tap maq dır . 

16.09.2016

“Hollandlar bizim tədbirlərimizdən xoş
təəssüratla ayrılırlar”

Bir neçə diaspor üzvü ilə
tanış olmağım mənə Dünya Azər -
baycanlılarının IV Qurultayını
daha da yaddaqalan etdi. Ən
maraqlısı isə bu diaspor
üzvlərinin özəl keyfiyyətləri və
fəaliyyətidir. Bu baxımdan
müsahibimiz Leyla Babayeva
diqqətimi daha çox çəkdi. Onun
Hollandiyada yaşamasına bax-
mayaraq, Azər baycan dilində
Borçalı ləhcəsində danışması
mənə çox maraqlı göründü. Qəribədir ki, Leyla xanımın övladları
(Coen, Nicolette və Julia) da Azərbaycan dilini Borçalı ləhcəsində
anla yırlar. O, Azərbaycanın Avropalı Dostları Mərkəzinin (AADM)
sədri olaraq təbliğatda yerli xalqla işləməyə daha çox üstünlük verir.
Əsas məqsədi hollandlara Azərbaycanı sevdirməkdir. Qeyd edək ki,
L.Babayeva Gürcüstanda anadan olub. Rusiyada ali təhsil alıb. Ailə
həyatı ilə əlaqədar 1994-cü ildən Hollandiyada yaşayır. 

– Hollandiyaya getdiyiniz ilk illərdə yad bir həyata
uyğunlaşmaq və diaspor işi görmək çətin olmadı? 

– İlk dəfə bura gələndə çox darıxırdım. Harada azərbaycanlı
görürdümsə evə gətirirdim... Mənim diaspor işinə gəlməyimdə
rəhmətlik Gülşən Lətiflə tanış olmağımın çox böyük rolu var. Bir də
Hollandiyadakı keçmiş səfirimiz Fuad İsgəndərov mənə bu baxımdan
çox dəstək olub. İlk olaraq onlarla birgə işlər görmüşük. Bizim ilk
təşkilatımız 2002-ci ildə yaradılan Holland Azərbaycan Dostları
Cəmiyyəti (Dutch Friends of Azerbaijan - DufoA) idi. Hollandiyanın
Haaqa şəhərində Sülh sarayı var. İlk işlərimizdən biri olaraq biz orda
kitabxanaya Xocalı faciəsi ilə bağlı kitablar təqdim etdik. Oraya

təcrübəyə gələnlərin hamısı o kitablara baxırdı. Daha sonra DufoA-
nın təşəbbüsü ilə Hollandiyanın Keukenhof parkında zambaq
güllərindən birinə “Heydər”, digərinə isə “Mehriban” adlarının
verilməsinə nail olduq. Həmin parkda xrizantema (payızgülü)
gülünün “Azəri”, daha iki gülün birinin Şuşa şəhərinin, digərinin isə
Xocalının şərəfinə adlandırılması və yetişdirilməsi də bu sahədə
görülən işlərdəndir. Nəzərə çatdırım ki, Şimali Hollandiyada (Nord
Holland) 50 ildən artıqdır hər ilin aprel ayında Gül bayramı keçirilir.
Amma heç bir xarici ölkə bu bayramda iştirak etmirdi. Biz ilk xarici
ölkə olaraq bayrama qatıldıq. Həmçinin Mədəniyyət və Turizm
Nazirliyinin xətti ilə Azərbaycan haqqında sənədli film çəkmək üçün
buradan jurnalistlər göndərdik. Həmin film Hollandiya, Belçika və
Almaniya televiziyalarında yayımlandı. 

Biz 12 ildən çox DufoA olaraq Hollandiyada bu kimi saysız
layihələr keçirdik. 2014-cü ildə isə fəaliyyətimizi ümumən Avropada
aparmağa qərar verdik. Ona görə elə həmin il DufoA-nın adını
dəyişərək Azərbaycanın Avropalı Dostları Mərkəzi (European Center
of Azerbaijan Friends) kimi fəaliyyətimizi davam etdirməyə başladıq. 

– Mərkəzin əsas məqsədləri nədir?
– Mərkəzin öz qarşısına qoyduğu əsas məqsədlərdən biri

Avropada yaşayan azərbaycanlıların yaratdığı təşkilatlara sosial,
mədəni, inteqrasiya və partisipasiya məsələləri ətrafında keçirdikləri
tədbirlərdə mənəvi və maddi dəstək vermək, onlara bu tədbirlərin
orientasiyasında, koordinasiyasında, ərsəyə gəlməsində yüksək
professionallıqla yardımçı və məsləhətçi olmaq, ən başlıcası isə
onların həyata keçirilməsi üçün fondları cəlb etməkdir. İkinci əsas
məqsəd isə Avropa cəmiyyətinin diqqətini qədim tarixə, yuksək
mədəniyyətə, dərin mənəvi-əxlaqi dəyərlərə malik olan Azərbaycanla
Avropa ölkələri arasında sosial-mədəni körpülər salmaqdır. 

AADM-in qəbul etdiyi qərara əsasən, Avropada Azərbaycan
lobbiçiliyinə xidmət edən, Azərbaycan haqqında Avropada ictimai
fikrin formalaşmasına müsbət təsir edə bilən hər bir təşkilat öz işini
irəli sürməsi üçün şans əldə etməlidir. Bu şansı əldə etməkdə onlara

yardımçı olmaq üçün AADM Azərbaycan ictimai təşkilatları və fond-
lar arasında mərkəzi koordinator rolunu oynamağı öz öhdəsinə
götürür.

– Bəs AADM olaraq hansı layihələr həyata keçiribsiz?
– AADM bir təşkilat kimi, bir çox beynəlxalq miqyaslı

layihələrin müəllifidir. “Change Makers” adlı ilk layihəmizi
Hollandiyanın Daxili İşlər Nazirliyi və VON təşkilatı ilə həyata
keçirdik. Bu layihəni on nəfər azərbaycanlı gəncdən ibarət bir qrupla
icra etdik.

– Dünya Azərbaycanlılarının IV Qurultayında siz də iştirak
edirdiz. Necə fikirləşirsiz, belə qurultayların keçirilməsi diasporu-
muzun problemlərinin həllinə nə kimi kömək olur?

– Hər bir xalq kimi, bizim diasporun da bir sıra problemləri var.
Fikrimcə, bunları gizlətmək lazım deyil. Yeri gələndə bu problemləri
qabardıb həlli yollarını tapmaq lazımdır. Çünki bunlar qaldıqca digər
problemlərə də yol açır... Mən əvvəllər elə bilirdim ki, bizim diaspor
olaraq qarşılaşdığımız problemlərdən Azərbaycan dövlətinin xəbəri
yoxdur. Amma Qurultayda Prezident çıxış edəndə bütün
problemlərimizə toxundu. Mən fikirləşdim ki, əgər bunları Prezident
bilirsə, demək, hamısı düzələcək. Mən buna ümid edirəm. 

– Yerli xalqın diasporumuza münasibətinin dəyişməsi üçün nə
etmək olar?

– Gərək hollandlarla birgə işləyəsən. Bizdə bir çox diaspor
təşkilatları öz tədbirlərinə, əsasən, azərbaycanlıları çağırırlar. Necə
deyərlər, özümüz çalıb, özümüz oynayırıq. Ona görə də tədbirlər
istənilən effekti vermir. Lakin biz bütün tədbirlərimizi yerli xalqla
edirik. 

– Başqa xalqların diasporundan hansı təcrübəni götürməyə
ehtiyac var? 

– Mən türk diasporunun təcrübəsindən yeri gələndə yarar lan -
mağı üstün tuturam. Onlar ən kiçik tədbirlərinə belə, 400 nəfərə yaxın
insan toplaya bilirlər. Türk diasporunda birlik çox güc lüdür. Amma,
təəssüf ki, bizim birliyimiz zəifdir. 

19.09.2016

“Əsas vəzifəmiz Udmurtda Azərbaycanın
təbliğatını aparmaqdır”

Müsahibimiz Yaşa Paşayev
1971-ci il mayın 2-də Goranboy
rayonunun Xoylu kəndində ana -
dan olub. 1977-ci ildə kənd mək -
təbində orta təhsil almağa
baş  layıb. 8-ci sinifdən sonra orta
təhsilini Bakıdakı 5 saylı kimya-
biologiya təmayüllü məktəbdə da -
vam etdirib. 1987-ci ildə orta
məktəbi bitirib, Azərbaycan Kənd
Təsərrüfatı İnstitutunun Zoo-mü -
həndislik fakültəsinə daxil olub.
Y.Paşayev idmanla da ciddi məş -
ğul olub və cüdo güləşi üzrə us ta -
lığa namizəd dərəcəsini alıb.

1991-ci ildə institutu bitirəndə artıq Azərbaycan müstəqillik yollarına
qə dəm qoymuşdu. Mənfur erməni daşnakları torpaqlarımıza göz dik -
mişdilər.  O, Goranboy batalyonunda  şücaətlə vuruşaraq  tor -
paqlarımızın düşmənlərdən azad olunmasında yaxından iştirak edib.
Qarabağ müharibəsində iki dəfə yaralanıb. Səhhətinə görə ordudan
tərxis olunan Y.Paşayev  bir müddət Goranboy hərbi komissarının
müavini vəzifəsində çalışıb. 1994-cü ildən Rusiya Federasiyasının
Udmurt Respublikasının paytaxtı İjevski şəhərində yaşayır və
sahibkarlıq fəaliyyəti ilə məşğul olur. Eyni zamanda Ümumrusiya
Azərbaycan Konqresinin Udmurt Respublikası üzrə ərazi təşkilatının
sədridir. Azərbaycanda və xaricdə yaşayan həmyerlilərimizə
göstərdiyi maddi və mənəvi dəstəyə görə Hacı Zeynalabdin Tağıyev
mükafatına layiq görülüb. Ailəlidir. Kamilə, Aynurə və Anar adlı 3
övladı var.

– ÜAK-ın Udmurt Respublikası üzrə ərazi təşkilatı olaraq
soydaşlarımzı öz ətrafınıza tolpaya bilibsizmi?

– Mən ÜAK-ın Udmurt Respublikası üzrə ərazi təşkilatının yara -
dıcı larından biriyəm. Bizim ərazi təşkilatının ətrafında yurdumu za
ürəkdən bağlı olan, Vətəni qəlbən sevən çoxlu həmyerlimiz top laşıb.
Onların arasında ziyalılar, hüquq-mühafizə orqanlarının işçiləri,
müxtəlif sənət sahibləri, dövlət qulluğunda çalışan insanlar, iş
adamları üstünlük təşkil edir. 

– Diaspor olaraq əsas iş prinsipiniz nədən ibarətdir?
– Əsas vəzifəmiz Udmurt torpağında Azərbaycan haqqında təb -

li ğat işini gücləndirmək, bu sahədə dövlətimizə kömək göstərməkdir.
Ça lışırıq ki, burada yaşayan, Azərbaycanı təmsil edən hər bir
soydaşımız öz əməlləri, hərəkətləri ilə doğma Vətənin adını ucaltsın.
Vaxtaşırı maraqlı tədbirlər keçiririk, imkan daxilində xeyriyyəçilik
işləri görürük. Həmvətənlərimizin  hüquqlarının qorunması da həmişə
diqqət mərkəzindədir. 

– Udmurtda diaspor olaraq təşkilatlana bilibsizmi? 
– Biz hər hansı addımı atanda arxamızda güclü dövlətimizin da -

yandığını hiss edirik. Məhz bunun sayəsində biz diaspor kimi çoxdan
təşkilat lanmışıq. Ayrıca ÜAK-ın burada ərazi təşkilatının yaradılması
bu işi daha da sürət ləndirib. 

– Gənclərimizə nə kimi dəstək olursuz? 
– Udmurtda ÜAK nümayəndəliyinin nəzdində Gənclər təşkilatı

yara dılıb. Aktiv gənclərimiz orada toplanıblar. Gənclərimiz istənilən
təd bir və layihələrini bizlərlə məsləhətləşirlər. Biz də onlara hər
zaman maddi və mənəvi dəstək göstəririk.

– Hazırda hansı layihələr üzərində çalışırsız? 
– Biz burada ulu öndər Heydər Əliyev və unudulmaz müğən -

nimiz Müslim Maqomayevin adına park açacağıq. Hər iki şəxs
Rusiyada tanınır və sevilir. Ona görə də bizim bu təşəbbüsümüz Ud-
murtun aidiyyəti orqanları tərəfindən müsbət qarşılandı və qəbul
edildi. 

21.09.2016

“Bütün istiqamətlərdə 
lobbiçilik işi aparılmalıdır”

Son illər ABŞ-dakı Azər bay -
can diasporunun inkişaf din -
amikası bu ölkədə erməni lob bisinə
qarşı aparılan mübarizədə də
özünü göstərir. Artıq Azər baycan
diasporunun apardığı təbliğat er -
məni lobbisinin illərdir davam et -
dirdikləri qara PR-ı alt-üst edib.
Amerika Azərbaycan Şurasının
sədri Ceyhun Mol lazadə bu is ti -
qamətdə görülən işlərlə bağ lı
fikirlərini bizimlə bö lüşüb. Qeyd
edək ki, C.Mollazadə 1960-cı ildə
Bakıda anadan olub. 1983-cü ildə
Bakı Dövlət Uni   ver   sitetinin Şərq -

şünaslıq fakültəsini bitirib. 1992-ci ildən ABŞ-da yaşayır. O, 1992-
1993-cü illərdə Azərbaycanın ABŞ-dakı səfirliyində işlər vəkili, səfir
müavini və siyasi müşavir vəzifələrində çalışıb. 1994-cü ildə Kembric
Enerji Araşdırmaları Mərkəzinin baş elmi işçisi olduğu dönəmdə
özünün «JNM konsalting» şirkətini yaradıb. 1997-2003-cü illər
ərzində isə Star Kapital Qrupun Türkiyə, Yaxın Şərq, Orta Asiya və
Qafqaz üzrə baş direktoru vəzifəsini icra edib. 2005-ci ildə isə
Azərbaycanda “AzQtel” MMC-ni yaradıb. Ailəlidir, Dəniz və Can
adlı iki övladı var.

– ABŞ-dakı diasporumuzun ictimai-siyasi dairələrə nə kimi
təsir imkanları var?  

– Əvvəlki illərlə müqayisədə hazırda ABŞ-ın ictimai-siyasi
dairələrinə təsir imkanlarımız daha da güclənib. Yəni ABŞ-da
sözümüzü demək üçün kifayət qədər imkanlar var. Ölkənin qapısı

açıqdır, mən bir konqresmenə zəng edib onunla görüşmək istəsəm,
problem olmadan məni qəbul edəcək. Ümumiyyətlə, 90-cı illərlə
müqayisədə bu gün Azərbaycan diasporu ABŞ-da xeyli güclənib.
2000-ci ildə bizim təşəbbüsümüzlə Konqresdə Türkiyənin və
Azərbaycanın Dostları qrupları yaradılıb. Əgər ilk illərdə bu qrup -
larda 5-10 konqresmen var idisə, hazırda bu say 100-ü keçib. Amma
bütün bunlara baxmayaraq, ABŞ ictimaiyyəti arasında məlumat -
landırma işini daha da gücləndirməliyik.

– Ümumiyyətlə, ABŞ-da lobbiçilik işinizi necə qurubsuz?
– Bu gün Amerika Birləşmiş Ştatlarında lobbiçilik fəaliyyəti

ölkədə müəyyən qanunlar çərçivəsində həyata keçirilir. Lobbiçilik
fəaliyyətinin təşkili zamanı müasir texnologiyaların imkanlarından
da istifadə olunmalıdır. Belə ki, müəyyən portallar yaratmaqla, eyni
zamanda, sosial şəbəkələrin imkanlarından istifadə etməklə də
ölkəmiz haqqında informasiyaların yayılmasına nail ola bilərik.
Məsələn, biz yeni bir portal almışıq. Bu portal vasitəsilə məlumatların
yayılmasını daha da gücləndirəcəyik. 

Bəzən belə bir fikir işlədilir ki, ABŞ hökuməti erməni lobbisinin
təsiri altındadır. Hansı ki, bu fikir yanlışdır. Əvvəla, Ermənistanın
bölgədəki siyasəti Amerikaya zidd olan siyasətdir. Digər tərəfdən isə
Azərbaycan diasporunun apardığı davamlı təbliğat nəticəsində
ermənilərin yalanları ifşa olunmaqdadır. Konqresmenlər, eləcə də ic-
timai xadimlər, elm adamları ilə görüşlərimizdə biz faktlarla
ermənilərin işğalçı dövlət olduğunu deyirik. Artıq ABŞ-da erməni
lobbisinin yalan pərdəsi qaldırılıb. Bunu görən ermənilər isə yeni
variantlara əl atraq, Azərbaycana qarşı qaralama kampaniyalarında
aktiv iştirak etməyə başlayıblar.  

– AAŞ ölkəmizin ABŞ-da tanınması üçün daha hansı işlər
görür?

– Bizim təşkilat 1994-cü ildən Vaşinqtonda fəaliyyət göstərir.
İndiyədək muxtəlif siyasi lobbiçilik fəaliyyəti ilə məşğul olmaqla
yanaşı, mədəniyyətlə bağlı silsilə tədbirlər, sərgilər, araşdırma
mərkəzlərində Azərbaycanla bağlı seminarlar təşkil etmişik. AAŞ

olaraq ABŞ Azərbaycanlıları Şəbəkəsi (USAN) ilə birgə Xocalı, 31
Mart Soyqırımı, Ermənistan-Azərbaycan Dağlıq Qarabağ münaqişəsi
haqqında, müxtəlif məsələlərlə bağlı məktublar, bəyanatlar
hazırlayaraq Amerika prezidentindən tutmuş bütün dövlət nü -
mayəndələrinə, senatorlara, konqresmenlərə, eyni zamanda KİV-ə
göndərmişik.

Biz öz fəaliyyətimizdə Türkiyə diasporu ilə birgə layihələr
həyata keçiririk. Həmçinin ABŞ-da yəhudi lobbisi ilə sıx əməkdaşlıq
edirik.

– ABŞ-dakı diasporumuz hədəflərə çatması üçün əsas nəyə
üstünlük verilməlidir?

– Lobbi işini səmərəli qurmaq istəyiriksə, əlbəttə, öz işimizə
tənqidi yanaşmalıyıq. Sözsüz ki, bütün istiqamətlərdə lobbiçilik işi
aparılmalıdır. Xüsusən, həmvətənlərimizin konqresmenlərin seçki
kampaniyası və səsvermədə yaxında iştirakı lazımdır. Eyni zamanda
biz öz zəngin mədəniyyətimizi təbliğ etməliyik. Hesab edirəm ki,
Amerikada azərbaycanlıların federasiyası olmalıdır. Bununla yanaşı,
ABŞ-dakı soydaşlarımız yerli ictimaiyyətə inteqrasiyanı sürət lən -
dirməlidir. Çünki ABŞ cəmiyyəti digər xalqların inteqrasiya olunması
üçün açıqdır. 

22.09.2016

Qazaxıstan Prezidenti tərəfindən 5 medalla
təltif edilən soydaşımız

Qazaxıstanda fəaliyyət göstərən
milli diaspor təş kilat la rının əsas
amalı Azər baycan həqiqətlərini yay-
maq, yerli xalqla dostluq və
qardaşlıq əlaqələrini möhkəm -
ləndirmək, eləcə də soy daşlarımız
arasında birliyə nail ol maqdır. Elə
2000-ci ildə Qa   za  xıstanın Astana
şəhə rində ya radılan Xəzər Azər -
baycan Mə  dəniyyət Mərkəzi də bu
istiqa mət də saysız işlər görüb. Mər -
kəzin sədri 35 ildən artıqdır ki, Qaza -
xıstanda yaşayan Vidadi Ağa yevdir.
Xatır ladaq ki, V.Ağayev 24 may
1958-ci ildə Ağdərə rayonunun Sırxavənt kəndində anadan olub.
Gənc yaşından inşaat sahəsində çalışır, ali təhsillidir. Qa zaxıstanın
Xalqlar As sam bleyasının, Nur-Otan partiyasının,12 nəfərdən ibarət
olan As tana şəhər sovetliyinin üzvüdür. Qazaxıstan Prezidenti Nur-
sultan Nazarbayev tərəfindən 5 medalla təltif edilib.

– Qazaxıstanda azərbaycançılığınızı nə dərəcədə qoruyub
saxlaya bilirsiz?

– Həmişə adət-ənənələrimizi, dilimizi, bir sözlə, azər bay -
cançılığımızı qorumağa çalışmışıq. Ulu öndər Heydər Əliyevlə Nur-
sultan Nazarbayevin dostluğu bizə ən böyük dəstək olub. Biz çox
şadıq ki, bu dostluğu Prezident İlham Əliyev başda olmaqla bütün
xalqımız davam etdirir. Bizə doğma olan qazax xalqı ilə Nazarbayev
bütün türk xalqının dayağıdır. Biz prezidentlərimizlə fəxr edirik. 

– Qazaxıstanda Azərbaycan diasporunun təşkialtlanması
prose si hansı səviyyədədir və bu prosesin sürətlənməsində Siz hansı
işlər görürsüz? 

– Diaspor sahəsində uzun illərdir dayanmadan çalışırıq. Dövlət
tərəfindən təşkil olunan layihələrdə iştirak edirik. Azərbaycan
həqiqətlərini hər il yerli camaata çatdırırıq. Azərbaycanın və
Qazaxıstanın milli bayramlarını qeyd edirik. Xəzər Azərbaycan Mə -
dəniyyət Mərkəzinin futbol komandası, rəqs ansamblı, Azərbaycan
dili kursu fəaliyyət göstərir. 

– Qazaxıstanda diasporumuzun nəsilləri arasında əlaqə hansı
formadadır. Yəni, bildiyimiz kimi, ötən əsrin 20, 30, 40-cı illərində
Azərbaycandan Qazaxıstana sürgün olunmuş insanlar var. Bu gün
onlar özlərini Azərbaycan diasporu hesab edirlərmi? 

– Keçən əsrdə sürgün olunmuş həmyerlilərimiz ilə sıx mü na -
sibətimiz var. Onlar həm Azərbaycan, həm də türk mədəniyyət
mərkəzləri ilə əlaqələrini kəsmirlər. Biz hamımız birik. 

– Azərbaycanın Qazaxıstandakı səfirliyi sizin hər hansı
problemlərinizin həll olunmasında köməklik göstərirmi?

– Səfirlik ilə həmişə münasibətimiz yaxşı olub və olacaq da. Bu-
rada yaşayan Azərbaycan vətəndaşlarının hər hansısa sənəd problemi
olanda səfirlik öz dəstəyini edir. Səfirliyimiz, xüsusən də, bu ildən
daha fəal çalışmağa başlayıb.

– Yerli xalqla münasibətiniz necədir? 
– Burada yerli xalq ilə qardaşlığı qoruyuruq. Ermənilərdən

başqa, bütün xalqlara sevgimizi, hörmətimizi göstəririk. 
Türk dünyası 20-ci əsrdə 3 dahi lider yetişdirib; Mustafa Kamal

Atatürk, ulu öndər Heydər Əliyev, Nursultan Nazarbayev. Türkiyə,
Azərbaycan və Qazaxıstan – bu dövlətlərimizin yaran masında,
inkişafında, müstəqil dövlət kimi bütün dünyaya tanınmasında böyük
əməyi olan əbədi liderlərimiz həmişə yaşayıb, yaşayır və
yaşayacaqlar.

27.09.2016

“Azərbaycandan gedən yəhudilər  
diasporumuzun üzvlərdirlər”

Azərbaycanlı yəhudilərin
xaricdə ölkəmizi təbliğ etmələri
diasporumuza əlavə bir güc
verib. Azərbaycan-İsrail Cə miy -
yəti də bu baxımdan təbliğati və
təşviqedici işlər görür. Cəmiy -
yətin sədri Eduard Çernin hesab
edir ki, Azər baycandan gedən
yəhu dilər də bizim diasporun bir
üzv ləridirlər. Qeyd edək ki, Ed-
uard Çerninin atası Azər bay can -
da dünyaya gəlib. Özü 1953-cü
ildə Dağıstanda anadan olsa da, 10 yaşından Azər bay canda yaşyır.
Bakı Dövlət Universi tetinin Hüquq fakültəsini bitirib. 1973-ci ildən
məhkəmə siste mində çalışır. Hazırda vəkil kimi fəaliyyətini davam
etirir. Azərbaycan Vəkillər Kollegiyasının üzvüdür.  

– Azərbaycan-İsrail münasibətlərinin inkişafında sizin
təşkilatın nə kimi rolu olub?

– Öncə, qeyd edim ki, Azərbaycan-İsrail Cəmiyyəti 1989-cu ildə
fəaliyyətə başlayıb. Cəmiyyət yaranan gündən respublikanın tanınmış
simaları bura üzv olublar. Azərbaycan-İsrail Cəmiyyəti iki ölkə
arasında real körpü və əməkdaşlıq, tərəfdaşlığın aparıcı qüvvəsidir.
Bir faktı da nəzərə almaq lazımdır ki, Azərbaycanda İsrailin rəsmi
diplomatik nümayəndəliyinin olmadığı bir vaxtda, iki ölkə arasında
əlaqələrin yaranması, gediş-gəlişin  və s. məsələlərdə bu təşkilat ak-
tivlik göstərirdi. 

– Xaricdə hansı layihələr keçirirsiz?
– Ölkəmizi təbliğ edən siyasi və mədəni xarakterli çoxsaylı

tədbirlər keçirmişik. Buradan İsrailə təkmilləşmə kursu keçmək üçün

həkimlər göndərmişik. Dağ yəhudilərinin geyimləri ilə bağlı İsraildə
sərgi təşkil etmişik. Ayrıca Xocalı soyqırımı ilə bağlı keçirilən
tədbirlərdə yaxından iştirak edirik.

İsrail-Azərbaycan Beynəlxalq Assosiasiyası (AZİZ) öz
tərəfindən çoxlu işlər görür. Biz də AZİZ-in əksər layihələrində part-
nyor təşkilat kimi çıxış edirik. 

– Azərbaycandakı tolerantlıqdan, yəhudilərə olan müna -
sibətdən İsrail dövləti razıdırmı?

– Azərbaycanda yəhudilərə göstərilən tolerant münasibətə görə
İsrail dövlətinin bu ölkəyə xüsusi simpatiyası var. Heç bir ölkədə belə
tolerantlıq yoxdur. 

– Xaricdəki azərbaycanlı yəhudilərin Azərbaycanla bağlı gör -
düyü işləri necə qiymətləndirirsiz? 

– Bir az zəifdir. Əsas bizim problemimiz Dağlıq Qarabağ
münaqişəsidir. Azərbaycanlılara qarşı erməni quldurlarının etdikləri
soyqırımlarının təbliğatı gücləndirilməlidir. Düşünürəm ki, həm
Azərbaycan dövləti, həm İsraildə yaşayan və aktiv fəaliyyət göstərən
Azərbaycan diasporu bu mövzu ilə bağlı daha da aqressiv addımlar
atmalıdır və dünyaya bu faciə haqqında məlumat yaymalıdır. 

– Xaricdəki azərbaycanlı yəhudilərlə nə kimi əlaqıləriniz var?
– İndi əvvəlki kimi deyil ki, xaricə getdin, əlaqən kəsildi. Biz də

gedrik, onlar da gəlirlər. Ümumi olaraq ABŞ, Almaniya və s.
ölkələrdəki yəhudi soydaşlarımızla əlaqələrimiz var. 2-3 ildən bir
xaricdə toplanıb konfranslar keçiririk. Qeyd edim ki, Dünya
Azərbaycanlılarının Həmrəyliyi Günü bir çox xaricdəki yəhudilər
bura gəlir. Ümumiyyətlə, azərbaycanlı yəhudilər istər burada, istərsə
də xaricdə bu bayramı öz bayramları kimi qeyd edirlər.

– Onların Azərbaycanla bağlı nisgili varmı?
– Təbii ki, var. Onların çoxu 90-cı illərdə buradan gediblər. Bir

çoxları fikirləşirdilər ki, gedib xaricdə şah kimi yaşayacaqlar. Amma
həmişə belə olmur. Onların elələri var ki, buradan getdiklərinə görə
peşmançılıq hissi keçirirlər. 

29.09.2016

Özbəkistandakı idmançımızın 
uğurları

Müsahibimiz Mais İbadov Öz -
bə kistanda yaşasa da, idman yarış -
larında əldə etdiyi nailiyyətləri ilə
bütün azərbaycanlıların fəxrinə
çevrilib. Xatırladaq ki, M.İbadov
1974-cü ildə Lənkəran rayonunun
Separadi kəndində dünyaya gəlib.
1987-1992-ci illərdə Bakıda Ümum -
təhsil İdman İnternatında təh sil alıb.
Təhsil aldığı dövrdə sərbəst güləş
idman növü üzrə müxtəlif yarışlarda
iştirak edib və bəzilərində yüksək
nəticə əldə edərək uğur qazanıb.
SSRİ-nin idman ustası olub. Güləş üzrə Azərbaycan və SSRİ çempi-
onu olub. Beynəlxalq klassifikasiyalı idman ustasıdır. 1994-cü ildən
Özbəkistanda yaşayır. Professional səviyyəli yarışlarda Özbəkistanın
şərəfini qoruyub. Özbəkistan, Asiya və dünya çempionu olub (2012,
2013-cü illərdəl). 2001-2004-cü illərdə Özbəkistanın Polis
Akademiyasında təhsil alıb. Hazırda veteranlardan ibarət yığma ko-
mandada iştirak edir. İdmanla yanaşı, diaspor sahəsində də aktiv
fəaliyyət göstərir. Ailəlidir, Könül, Rəşxəndə, Gözəl və Mühəmməd
adlı 4 övladı var.

– Yerli və beynəlxalq idman yarışlarına qatılırsızmı?
– Ulu öndər Heydər Əliyev deyib ki, hər bir insan öz bədəninin

tərbiyəsi ilə məşğul olmalıdır. Bu o deməkdir ki, insan idmanla
məşğul olmalıdır. Mən 1980-ci ildən idmanla məşğulam. Mən istər
Azərbaycanda, istər Özbəkistanda, istərsə də digər ölkələrdə keçirilən
yerli və beynəlxalq yarışlarda  bir çox uğurlar əldə etmişəm. Və id-
manla bağlı fəaliyyətimi yenə də davam etdirməkdəyəm. 

–  Özbəkistanda diasporun fəaliyyətini necə qiymət ləndirirsiz?
– Təəssüf ki, mənfi qiymətləndirirəm. Özbəkistanda Azərbaycan

diasporunun işi zəifdir. Diaspor Azərbaycanının əlamətdar günləri ilə
bağlı olan tədbirləri geniş keçirmir. Azərbaycan Mədəniyyət Mər -
kəzləri Assosiasiyasının (AMMA) fəxri sədri, Orta Asiya Azər bay -
can  lıları Konqresinin baş koordinatoru Akif Ağatalıbov burada olanda
hiss edirdik ki, arxamız, böyüyümüz, ağsaqqalımız var. O, hərtərəfli
şə kildə bizə dəstək olurdu. Biz burada, qəribçilikdə diasporun zəif
olmasından çox narahatıq.

– Bəs Özbəkistandakı səfirliyimiz sizə dəstək göstərmir?
– Prezident İlham Əliyev deyib ki, diasporla səfirlik birləşib bir

olsun. Burada səfirlik diasporla işləmək istəyir, amma diaspor sə -
firliklə işləməkdə maraqlı deyil. Səfirliyimiz bizə hər zaman dəstək
gös  tərir. Azərbaycan Respublikasının Özbəkistandakı səfiri Hüseyn
Qu liyev həmişə bizim bizim dayağımız olub. Amma diaspor tərə fin -
dən göstərilən fəaliyyət yetərli deyil. Mən bunu Özbəkistanda yaşa -
yan bütün azərbaycanlılar adından deyirəm.    

– Yerli hökumət diasporumuza şərait yara dırmı?
– Bizim özbək xalqı ilə dostluğumuz əbədidir. Mərhum İslam

Kə rimovla Heydər Əliyevin dostluq və qardaşlıqları iki xalq arasında
da özünü büruzə verir. Burada dövlət tərəfindən azərbaycanlılar üçün
hər bir şərait yaradılıb. Belə bir şəraitdə çalışıb Azərbaycanın adını
uca tutmaq lazımdır. 

– Özbəkistandakı soydaşlarımızı bir araya gətirmək, prob -
lemləri həll etmək baxımından planınız nədir?

– Akif müəllimdən sonra mənə çox təkliflər olmuşdu ki,
AMMA-nın sədri olum. Amma mənim özümün şəxsi işlərim, əsasən
də idmanla bağlı yarışlarda intensiv iştirakım buna imkan vermirdi.
Am ma indi görürəm ki, burada soydaşlarımız çox əziyyət çəkirlər.
Plan da var ki, AMMA-nın fəaliyyətini bərpa edək. Əgər bu təşkilata
sədr seçilərəmsə, azərbaycanlıları Özbəkistanda bir araya gətirə cə yi -
mə  söz verirəm. 

05.10.2016

II  HİSSƏ
DİASPORUMUZDAKI JURNALİSTLƏR

Avropaya meydan oxuyan azərbaycanlı 
jurnalist

İşi Niderlandda diasporumuza
holland dilində intellektual səviyyədə
xidmət etmək olan Elnaz Səngin 8
ildən çoxdur ki, bu ölkə də yaşayır. O,
çoxşaxəli jurnalist fəaliyyəti ilə
Avropanın mər kəzində oturub avro -
palılara meydan oxuyur. Xal qımızın
Qarabağ dərdini, Xocalı ağrısını
hara çəkib Qərbin düz üzünə deyir.
Elnaz xanım  hazırda “Ex Ponto”
jurnalı, “Wereldjournalisten” say tı,
“Groot Rijswijk lo cal” qəze tinə
məqalələr işləyir, eləcə də  he ka yələr,
elmi tədqiqat iş ləri yazır, hərdənbir
filmlər də çəkir. O, eyni zamanda Haaqa şəhərinin meriyasında Kom-
munikasiya əməkdaşı vəzifəsində çalışır. Bundan başqa, həmkarımız,
diaspor cəmiyyətlərinin tədbirlərində aparıcılıq edir, Hollandiyanın
bəzi universitetlərində Qarabağ haqda mövzu olanda “qonaq
dosent” kimi çıxışlar edir. Ailəlidir, bir qızı var - Nilufər. 

– Avropa mediasında hansı mövzuda yazılar dərc etdirirsiz?
– Avropada ilk dəfə Xocalı soyqırımı ilə bağlı məqaləni mən

yazmışam. Adı “Cinayətsiz cəza”dır. Sözün düzü, elə bu məqaləyə
görə, həmçinin Hollandiyada yaşayan, işləyən, diaspor quru -
culuğunda can qoyan Azərbaycan yazıçısı Gülşən xanım Lətifxana

görə məni diaspor tanıdı. Onda Avropada “genosid” sözünü yazmağa
qoymurdular. Bu məqalə yaxınlarda macar dilinə də tərcümə olu-
nacaq, həmçinin hekayə də. Səs-küy salan işlərimdən biri də “Nobel
mükafatında Bakı qara qızılının payı” məqaləsi idi. O da Xocalı kimi
jurnalist tədqiqatı idi. Bu, çox qısa da olsa, mənim yaradıcılıq
həyatımdır. Mənim “Çərpələng” adlı hekayəm də artıq kitabda çıxıb.
Haqqında da gözəl rəylər var. Bu, Qarabağdan qovulmuş 6 yaşlı
Ümid adında bir uşağın dilindəndir.

Tədqiqat işim “Ali təhsilli xaricilərin Hollandiyada partisi-
pasiyasi və ya gizli kapital” adlanır. O da kitabda çıxıb. Bundan əlavə,
holland yazıçısı Anna Smidti Azərbaycan dilinə tərcümə edirəm. Bu
tərcümə burada olduqca səs-küy salıb. 

– Ümumiyyətlə, Azərbaycanın Qərb məkanına inteq rasiyası
sizi qane edirmi?

– Mənim amalım bəzi məsələlərdə Qərbdən öyrənmək yox,
Qərbi öyrətməkdir. Qərb hələ də keçmiş sovet ölkələri haqqında heç
nə bilmir və öyrənməyə də tənbəllik edir. İnteqrasiya ikibaşlı
olmalıdır. Birtərəfli inteqrasiya boş xülyadır. Bizim xalqın Qərb
haqqında təsəvvürü çox yanlışdır. Qərb bəzi məsələlərdə, məsələn,
insan hüquqları, qadının cəmiyyətdə mövqeyi, vətəndaşların sosial
təminatı və müdafiəsi, qocaların təminatı, ekologiyanın qorunması,
işdə professionallıq və bu kimi şeylərdə güclüdür. Amma Qərbdə in-
sanlar arasında sosial əlaqə yox dərəcəsindədir, nəsillər arasında uçu-
rum var, qadın-kişi bərabərliyi süni şəkildə təmin edilir, mənəvi
dəyərlər itib-batır, insanlar cəmiyyətin şərtləndirilmiş qulu edilir,
bürokratiya, süründürməçilik, individualizm baş alıb gedir. Bizim
xalqımızda olan səbir, dəyanət, daxili mədəniyyət, mənəvi ucalığa
canatma, savad, bacarıq, ziyalılıq, qadına hörmət, milli ənənələrə
sevgi və s. heç yerdə tapılmaz.

–  Niderland ictimaiyyətində jurnalistikaya və jurnalistlərə
müna sibət hansı formadadır? 

– Bilirsinizmi, burada hər sahədə peşəkarlığa çox böyük diqqət
verilir. Hər kəs işin mütəxəssisini axtarır. Radio, televiziya, sənədli

film, qəzet və jurnal sahələri tamam başqa cürdür. Buna sivil jurnalis -
tika deyirlər. Mən demirəm ki, burada yaxşıdır, bizdə pisdir.
Bizimkilərin təxəyyül dərinliyi, məsələn, burada çoxlarında yoxdur. 

Amma inanıram ki, Qərblə Azərbaycan arasında artıq
salınmaqda olan körpülər bizim mediaya da sirayət edəcək. Qeyd
edim ki, burada da hörmətli və az hörmətli qəzetlər, jurnallar var.
Televiziya mədəniyyəti də başqadır. Daha çox əyləncəni, şounu
sevirlər.  

Burada jurnalist, sözün əsl mənasında, azaddır.  Mən özündən,
emosiyalardan, şəxsi mövqeyindən azadlığı nəzərdə tuturam. Bir də
burada institut, universitet bitirən adam tam şəkildə qəlibdən çıxır.
O, artıq mütəxəssisdir, bütün jurnalistik çərçivələrdən xəbəri var.

– Azərbaycan jurnalistikasını Holandiyada inkişaf etdirmək nə
dərəcədə mümkündür?

– Bu, çox gözəl sualdır. Mənə elə gəlir ki, Hollandiyadan
Azərbaycana və əksinə, jurnalistlər dəvət etmək, jurnalistikada
işləyən dosentləri hər iki tərəfdən universitetlərə göndərmək lazımdır.
Dövlət səviyyəsində mübadilə layihələri yaratmaq lazımdır. Belə şey
olarsa, mən canla-başla öz əlaqələrimdən istifadə edə bilərəm. İki il
əvvəl mən beynəlxalq  jurnalist təşkilatı olan Press Now–nun direk-
toru ilə belə imkanlar haqda söhbət edirdim. O söylədi ki, Press Now
Qafqazın bütün bölgələrində, Rusiyada, Orta Asiyada işlər görür,
təkcə Azərbaycandan başqa. Dedi ki, Azərbaycanda hara əl atırlarsa,
elə bil beton divara dəyirlər.  Yəqin indi vəziyyət dəyişib. Biz görürük
ki, indi Azərbaycanla Avropa arasında, həqiqətən, körpülər salınmağa
başlayır. Mən bunu keçən dekabrda orada olanda da hiss etdim. Bu-
rada hələ ki hollandca təkcə mən yazıram, çox vaxt hiss edirəm ki,
yazanda bizim köhnə jurnalist ənənələrimiz mənə mane olur, onlar-
dan var qüvvəmlə yaxa qurtarmağa çalışıram. Amma burada oxuyub-
öyrənənlər olsa, onlar artıq hazır olacaqlar, qazanın içində bişib
gedəcəklər.  

29.08.2009

233

Äöíéà Àçÿðáàéúàíëûëàðûíûí Ïàëèòðàñû



“Azərbaycan diasporunun potensialı çox
böyükdür” 

Ukraynadakı Krım Azər -
baycan Cəmiyyəti ilk milli diaspor
təşkilatlarından hesab olu nur.
Məhz bu təşkilatın rəh bərliyinin
mübarizəsinin nə ticəsi olaraq
Ukraynada erməni lobbisinə ağır
zərbə vurulub. Bildiyimiz kimi,
2010-cu ildə Xarkov vilayəti İzyum
Şəhər Şurası qondarma erməni
soy qırımının tanınması haqqında
qəbul etdiyi qərarı ləğv etmişdi.
Cə miyyətin sədri Rəhim Hüm -
bətovun uzunmüddətli gərgin
əməyi sayəsində bu qəra rın ləğv
olunması Azərbaycan diasporunun
uğuru sayılmalıdır. Çünki bu,

bütün dünyada qondarma erməni soyqırımının tanınması barədə
qərarın ləğvinə dair ilk hal idi. Xatırladaq ki, R. Hümbətov otuz ilə
yaxındır ki, Ukraynada yaşayır.  O, Ukrayna Milli Jurnalistlər Bir-
liyinin üzvü, “Alubika”, “Mejnatsionalnoye soqlasiye” qəzet ləri nin
redaktorudur. Eyni zamanda naşir kimi də çalışır, artıq bir sıra
kitabları işıq üzü görüb. Onun fikrincə, Azərbaycan diasporunun
potensialı çox böyükdür.

– Rəhim müəllim, nə vaxtdan diaspor fəaliyyəti ilə məş -
ğulsunuz? 

– Krım Azərbaycan diaspor təşkilatı SSRİ məkanında, eyni za-
manda Ukraynada, ilk diaspor qurumlarından biridir. Təşkilatımızın
formalaşması ilə bağlı fəaliyyətimiz 1989-cu ilin yazından başlayıb.
Həmin ilin 22 oktyabrında Yalta şəhərində təsis konfransı keçirildi
və bununla diaspor təşkilat olaraq rəsmi şəkildə öz fəaliyyətinə

başladı. Təvazökarlıqdan uzaq olsa da, sualınıza cavab olaraq
bildirirəm ki, təşkilatın yaranmasının təşəbbüsçüsü və təşkilatçısı mən
olmuşam.  

– Erməni diasporuna qarşı hansı formada mübarizə apa -
rırsınız? 

– İlk öncə, onu deyim ki, heç bir diasporu mifləşdirmək lazım
deyil. İstər erməni, istər yəhudi diasporlarının kifayət qədər daxili
problemləri var, dedi-qodu, qalmaqal və s. konfliktli hallar onlarda
bizdən heç də az deyil, bəlkə də, daha çoxdur. Çünki onlarda maliyyə
imkanı daha genişdir. Pul olan yerdə isə həmişə qalmaqal olur. Lakin
bir şeyi qeyd edim ki, biz öz məhdud imkanlarımız çərçivəsində,
özünüreklam xatirinə demirəm, onlarla effektiv mübarizə aparmağa
nail ola bilirik.  Biz müxtəlif tədbirlər çərçivəsində, konfranslar, sem-
inarlar, dəyirmi masalar və s. zamanı erməni fəallar ilə münasibətdə
oluruq, müxtəlif müzakirələrdə iştirak edirik. Mən bilirəm ki, bizim
fəaliyyətimiz erməni təşkilatlarının hədsiz qəzəbinə səbəb olub. 

– Qarabağ məsələsi yerli ictimaiyyət, elmi-siyasi dairələr
tərəfindən necə qarşılanır? 

– Açığını desək, Qarabağ münaqişəsi Ukrayna icti maiyyətində
o qədər də maraq doğurmur. Çünki insanlar daha çox öz prob -
lemlərini həll etməyə çalışırlar. Qarabağ məsələsi daha çox politolo-
qlarda, konfliktoloqlarda maraq doğurur. Bu maraq da müəyyən
dərəcədə Ukraynanın tərkibində Krım Muxtar Respublikasının
olması ilə bağlıdır. Ukraynanın siyasi mövqeyi isə dəyişilməz olaraq
qalır: Azərbaycanın ərazi bütövlüyü bərpa olunmalıdır. Buna biz
Krım Azərbaycan Cəmiyyətinin Ukrayna Xarici İşlər Nazirliyinə
Bakının razılığı olmadan Ukrayna vətəndaşlarının Qarabağa
getməmək xəbərdarlığıyla çıxış etmək xahişi ilə müraciət edərkən
şahid olduq. 

14.02.2012

“Diaspor mediası öz səsini lazımi nöqtələrə
çatdıra bilir”

Etiraf edək ki, xaricdəki
jurnali st soydaşlarımızın fəaliyyəti
bizim kindən daha çətindir. Çünki
onlar həm doğma vətənimizin, həm
də yaşadıqları ölkələrin mə -
suliyyətini daşıyırlar. Amma bütün
hallarda jurnalist üçün harada
yaşamasından asılı olmayaq, ən
vacib məsuliyyət həqiqəti yaz maq -
dır. Ukraynada yaşayan həm -
vətənimiz Qaraş Tağıyev də məhz bu
amala xidmət edən həmkar larımız -
dandır. Qeyd edək ki, Q.Tağıyev
1967 -ci ildə Sabirabad rayonunun
Cavad kəndində anadan olub.

Akademik Tsialkovskiy adına Moskva Aviatexnologiya İnstitutunda
(MATİ) təhsil alıb. 1999-cu ildən Ukraynada yaşayır. 2000-2005-ci
illərdə Azərbaycan diasporunun mətbu orqanı olan “Azərbaycanın
səsi” qəzetinin redaktoru vəzifəsində, həmçinin, “Lider TV”-nin Uk -
ray nadakı nümayəndəliyində çalışıb. Hazırda diaspor təş kilat -
larımızdan olan Birləşmiş Ukrayna Azərbaycanlıları Konqresinin
internet saytının baş redaktoru kimi fəaliyyət göstərir.

– Ukraynada jurnalist olaraq Azərbaycan həqiqətlərini necə
təbliğ edirsiniz?

– Ümumiyyətlə, jurnalistika tərkib baxımından geniş sərhədə
xas olan bir sahədir. Bu baxımdan hər bir jurnalist öz fəaliyyətində
geniş yaradıcılıq imkanlarına malikdir. Bu imkanların hansı
istiqamətə yönəldilməsi isə onun özündən asılıdır. Bilirsiniz ki,
Ukrayna həm coğrafi mövqeyinə, həm milli tərkibinə görə Azər bay -

canımız üçün əhəmiyyətli bir ölkədir. Jurnalist olaraq bu ölkədə
fəaliyyətin çoxtərəfli istiqamətlərdə qurulması da əhəmiyyətlidir.
Ukraynanın Avropa dövlətləri ilə həmsərhəd olduğunu nəzərə alaraq,
Azərbaycan həqiqətlərini, tariximizdə yaşadığımız fəlakətləri, o
cümlədən, müasir dövrdə xalqımızın yaşadığı uğurları Ukrayna
ictimaiyyətinə çatdırmaqla, həm bu ölkədə yaşayan 120-dən çox
digər millətlərin diqqətini Azərbaycan ictimaiyyətinə yönəltmiş olu-
ruq, həm də Azərbaycan həqiqətlərini Ukraynadan Avropa ölkələrinə
də “ixrac” etmək şansına malik ola bilirik.

– Ukraynada tanınmış simalardan kimlərlə müsa hibələriniz
olub?

– Burada ilk müsahibəm 2000-ci ildə Ukraynanın keçmiş prezi-
denti Leonid Kuçma ilə olmuşdu. Mən, həmin dövrdə Prezident
Administrasiyasının təsis etdiyi “Prezidentskiy vestnik” qəzeti ilə
əməkdaşlıq edirdim. Elə o zaman həmin qəzetdə “Azərbaycan-
Ukrayna. İkitərəfli əməkdaşlıq” adı altında ulu öndərimiz Heydər
Əliyev və Leonid Kuçmanın görüşlərinin nəticələrini, müstəqil
dövlətlər olaraq Azərbaycan və Ukrayna ölkələri arasında yaranmış
əlaqələri, o dövrdə Ukraynada yeni yaranmış Azərbaycan diasporu-
nun ilkin fəaliyyətlərini tərənnüm etdirən böyük həcmli materialım
da çap olunmuşdu.

Təbii ki, fəaliyyətimin əsas hissəsini təşkil edən mü sahibələrin
hamısını sadalamaq yerinə düşməzdi. Son günlərdə götürdüyüm
müsahibə də, elə Ukraynanın prezidentlərindən biri, daha doğrusu,
ilk prezidenti, 80 illik yubileyi 10 yanvar günü dövlət səviyyəsində
qeyd olunan Leonid Kravçukla olub.

– Sizcə, diaspor mediamız öz səsini lazımi nöqtələrə çatdıra
bilirmi?

– Jurnalistlərin rolu bu məsələdə xüsusi yer tutmalıdır. Çünki
diplomatik nümayəndəliklər dövlət strukturudur. Diaspor təşkilat -
larımız ictimai qurumlardır. Jurnalistlər isə, dediyimiz kimi, məl u -
matları beynəlxalq müstəviyə çatdırmaq formatından daha effektli
istifadə etmək iqtidarına malikdir. Say məsələsi baxımından, şübhəsiz

ki, bu istiqamətdə işləyən jurnalistlərin çoxluğu labüddür. Ancaq,
sözsüz ki, beynəlxalq məsələlərlə bağlı yazan, ələlxüsus Azərbaycanı
xaricdə istər televiziya, istər qəzet, istərsə də mətbu orqan
nümayəndələri kimi təmsil edən jurnalistlərin keyfiyyətcə üstünlük
təşkil etməsi, onların fəaliyyətdə olduğu ölkənin mədəniyyətini və
tarixini, dövlət dilini müəyyən qədər də olsa bilməsi, əsas
şərtlərdəndir. Əfsus ki, bu istiqamətdə müəyyən çatışmazlıqlar
mövcuddur və lazımi tədbirlərin görülməsinə ehtiyac duyulur.

Düşünürəm ki, diaspor mediamız öz səsini lazımi nöqtələrə
çatdıra bilir. Rusiyada bu işlər kifayət qədər bəhrəsini verməkdədir.
Av ropa ölkələrində də lazımi qədər işlər görülür. Ukraynadakı
vəziyyətə gəldikdə isə, hazırkı durum qənaətbəxş olsa da, daha
səmərəli nəticələr əldə etmək mümkündür. 

– Diasporumzun KİV sahəsindəki işini daha da inten siv -
ləşdirmək mexanizmini nədə görürsüz?

– Bu sahənin inkişafını təmin edə biləcək amillərin xarakterizə
olunması, müəyyənləşdirilməsi, qloballaşan dünyanın tələblərinə cav-
abdehliyinin təmin olunması, diaspor KİV-in redaksiyalarının
fəaliyyətinin sosial inteqrasiyası üçün effektiv formaların, metodların
təyin olunması əsas şərtlərdən biridir.

Diasporumuzun KİV sahəsindəki işinin daha effektli olması
üçün həm Azərbaycanda diaspor sahəsində çalışan jurnalistlər, həm
də müxtəlif ölkələrdəki diaspor təşkilatlarının mətbu orqan
əməkdaşlarının birgə işinə yönəldilmiş tədbirlərin həyata keçirilməsi
ümdə məsələlərdəndir. Bu baxımdan, səmimi olaraq deyə bilərəm ki,
yeni fəaliyyətə başlamış Diaspor Jurnalistləri Birliyi kimi təşkilatın
yaranmasına ehtiyac duyulurdu. Bu təşkilatın yaranması ilə bağlı
atılan addım diasporumuzun KİV sahəsindəki işini daha da
intensivləşdirmək istiqamətində son dövrdə diasporun fəaliyyətini
işıqlandırmaqla bağlı atılan səmərəli, mühüm əhəmiyyət kəsb edə
biləcək addımlardan biridir. 

22.01.2014

“İmkan olduqca ölkəmiz barədə Niderlandda
məlumat verməyə çalışıram”

Müasir dövrdə diasporun
əsas işi, mübarizəsi informasiya
müharibəsi müstəvisinə keçib.
Artıq, diasporların apardığı
müharibə hegemon dövlətlərin
apardığı “soyuq müharibə”ni
geridə qoyub. Hollandiyada yaşa -
yan həmkarımız Vüqar Abbasov
da bu müharibənin ən fəal
iştirakçılarındandır. Onu diaspo-
rumuzun öz qələmi ilə düşmənlə
müharibə edən uzaqvuran arti -
lleriyasına bənzətmək olar. Qeyd
edək ki, V. Abbasov 1974-cü ildə
anadan olub. Orta məktəbi biti -
rəndən sonra Qərb Univer sitetində Politologiya ixtisası üzrə təhsil
alıb. 1993-2008-ci illərdə iş yeri Azərbaycan Dövlət Teleradio
Verilişləri Şirkəti olub. 2008-ci ildən Niderland Krallığında yaşayır.
Azərbaycan və Niderland Jurnalistlər birliklərinin üzvüdür. Nider-
landda ikinci təhsil alır və Niderland Qaçqınlarla İş İdarəsində
hüquq məsləhətçisi işləyir. Ailəlidir. Mər yəm və Elman adlı iki övladı
var.

– Bir jurnalist olaraq Azərbaycan həqiqətlərini Hollandiya
KİV-ində yaya bilirsinizmi?

– Mənim Niderland siyasətçiləri-istər Niderland parlamentinin
(ikinci kamer), istərsə də Niderlanddan seçilmiş Avropa Parlamen-
tinin üzvləri ilə görüşlərim olub. Onlardan həm Azərbaycan, həm də
Niderland mətbuatı üçün müsahibələr almışam. Bundan başqa, yerli
mətbuatda da imkan olduqca yazılarla çıxış etmişəm. Həmçinin
Niderland mətbuatında bir neçə müsahibəm gedib. İmkan olduqca

ölkəmiz barədə məlumat verməyə çalışıram. Bir vaxtlar mən Nider-
land parlamentində jurnalist kimi qeydiyyatdan keçmək üçün
müraciət etmişdim və mənə cavab da verilmişdi. Sonradan bəzi
məqamları nəzərə alaraq bundan imtina etdim. Ancaq Niderland
mətbuatını gündəlik izləməyə çalışıram və ölkəmizin əleyhinə,
qərəzli yazılar görəndə mütləq buna reaksiya verir, onlara elektron
məktub göndərirəm. Son dövrlərdə yerli siyasət adamları ilə görüşlər
keçirməsəm də, onların elektron ünvanlarına imkan olduqca mək -
tublar göndərməkdə davam edirəm. Yerli mətbuat nümayəndələrinin
bəziləri ilə şəxsi əlaqələrim də var. Hətta onların özlərinə belə,
razılaşmadığım məqamları, imkan olarsa Azərbaycana səfər
etmələrini və bir də bizim qaçqınlarla, Qarabağdan, öz Vətənimizdən
qovulmuş azərbaycanlılarla yerindəcə söhbət etmələrini deyirəm. Hər
halda, edə biləcəklərim hələlik bunlardır və edirəm.

– Etiraf edək ki, xaricdə yaşayan, ölkəmizin haqq səsini yayan
azərbaycanlı jurnalistlərin sayı və fəaliyyəti heç də yetərincə deyil.

– Bilirsiniz, onsuz da həyatda bəzi şeylər heç də həmişə yetərli
olmur. Məsələn, pul, var-dövlət və s. (gülümsəyir). Müqayisə düzgün
olmasa da, bura xaricdə yaşayan azərbaycanlı jurnalistləri də daxil
etmək olar, onlar da çox deyillər. Ancaq bildiyim qədər müxtəlif
ölkələrdə yaşayan jurnalist həmvətənlərimizə rast gəlmək
mümkündür, o cümlədən Niderlandda da var. Ancaq kimin nə iş
görüb-görməməyi ayrı mövzunun söhbətidir. 

– Qərbdən necə görünür, sizcə, Azərbaycan jurnalistikası öz
funksiyalarını yetərincə yerinə yetirə bilirmi? 

– Azərbaycanda yetərincə savadlı jurnalistlərimiz var ki, onların
yazı larını oxumaqdan zövq alırsan. Fürsətdən istifadə edib bəzi
məqamlara toxunmaq istəyirəm. Xaricdə yaşayanların Azərbaycan
televiziyalarına baxmağa çox ehtiyacları var, xüsusən, uşaqların. Mən
şəxsən çalışıram ki, övladlarım dilimizi, adət-ənənələrimizi unut -
masınlar və televiziyalar bunun üçün ən yaxşı vasitə ola bilərlər.
Ancaq təəssüf ki, nəinki uşaqlar, mənim özümün belə baxa biləcəyim
çox az verilişlər var. Demək olar ki, televiziyalarımızda maarif -
ləndirici verilişlərdən əsər-əlamət belə, yoxdur. Bütün günü şou pro-

qramlar verilir, bütün verilişlərdə toy müğənniləri iştirak edirlər. 
Yeri gəlmişkən, bir şeyi də qeyd etmək istəyirəm. Bu günlərdə

mətbuatdan oxudum ki, Azərbaycanda beş jurnalist (Fuad
Hüseynzadə, Siyavuş Əmirli, Elnur Eltürk, Süleyman İsmayılbəyli
və Əli Zülfüqaroğlu) yığışaraq yeni birlik- Diaspor Jurnalistləri Bir-
liyi (DJB) yaradıblar. Şəxsən mənim sizlərin dəstəyinə ehtiyacım var.
Belə ki, arada elə məlumatlar lazım olur ki, onu öyrənməkdə çətinlik
çəkirsən. Bu və digər məsələlərdə əməkdaşlıq etməmizin ümumi
işlərin xeyrinə olacağı qənaətindəyəm. 

– Azərbaycan diasporunun ictimai-siyasi aktivliyini artırmaq
üçün hansı addımların atılmasına ehtiyac var?

– Bizləri tənqid etmənizə ehtiyacımız var. Təriflədikcə arxa -
yınlaşırıq. Tənqid edin bizləri, obyektiv tənqid. Təəssüf ki, bəzən ju-
rnalist dostlarımız tənqidlə təhqiri səhv salırlar. Ancaq məndən,
ayrı-ayrı adamlardan daha çox təşkilatların tənqidə ehtiyacları var.
Bu o anlama gəlməməlidir ki, görülən, görüləcək işləri qeyd etməmək
lazımdır. Qətiyyən, bütün görülmüş işləri qiymətləndirməliyik. Əks
halda, adam gerçəkdən həvəsdən düşər. Onsuz da bir çoxlarımızın,
təşkilatların gördükləri işlərin müqabilində qazancları yalnızca
təşəkkür olur. Şəxsən mən bu günə qədər, əgər az da olsa bir şey edə
bilmişəmsə, hamısını öz hesabıma etmişəm.

– Niderlanddakı milli dərnəklərimizin birliyi hansı sə -
viyyədədir?

– Mən hansısa koordinasiyanın olmasından məlumatsızam.
Təşkilatlarımız arasında umu-küsü çoxdur. Mən belə düşünürəm ki,
xaricdə yaşayan bizlər bir-birimizə dost olmasaq da, düşmənçilik də
etməli deyilik. Bir-birinlə əməkdaşlıq etməyə bilərsən. Ancaq bu o
anlama gəlmir ki, ümumi məqsədi bir kənara qoyub gücümüzü bir-
birimizlə mübarizəyə həsr edək. 

03.03.2014

Ruslara Qarabağ mövzusunda məqalə
yazdıran diaspor jurnalisti

Azərbaycan həqiqətlərinin
beynəlxalq aləmdə yayılmasında
diaspor jurnalistlərinin böyük rolu
var. Belə jurnalistlər Azər -
baycanın xaricdəki səsidir. Müsa -
hibimiz İlahə Ələkbərova da
dias por jurnalisti olaraq Rusiya
Federasiyasında Azərbaycanın
haqq səsi uğrunda mücadilə edir.
Xatırladaq ki, İlahə xanım 1994-
cü ildə Gədəbəy rayonunun Novo-
İvanovka kəndində dünyaya gəlib.
Sonra isə valideynləri Moskva
şəhərinə köçüb. Hazırda Mosk va
Dövlət İncəsənət və Mə də niyyət

Universitetinin Beynəlxalq jurnalistika fakültəsində ( III kurs) oxuyur.
Eyni zamanda Ümumrusiya Azərbaycan Konqresində jurnalist kimi
çalışır.

– Xaricdəki azərbaycanlı və əcnəbi jurnalistlərlə əməkdaşlıq
edirsizmi?

–  Sözün açığı, xaricdəki jurnalistlərlə çox az əlaqədə oluram.
Tez-tez əlaqədə olduğum jurnalistlər Azərbaycan mediasının buradakı
nümayəndələridir. Onlarla, demək olar ki, bütün tədbirlərdə birlikdə
oluruq, bir-birimizə çox böyük dəstək göstəririk. Başqa əməkdaşlıq
etdiyim jurnalistlər Rusiyanın TV və qəzetlərinin əməkdaşlarıdır. Çox
vaxt yerli qəzetlərdə Azərbaycan haqda məqalələrim çap olunur.

– Siz, əsasən, diaspor mövzusunda yazılarla çıxış edirsiz. Di-
aspor jurnalistlərinin indiki vəziyyətini necə qiymətləndirirsiz?

–  Bilirsiniz, mən, ümumiyyətlə, çalışıram ki, indi heç nəyə və

heç kimə qiymət verməyəm. Sadəcə, hələ bu səviyyəyə çatmamışam.
Amma onu deyə bilərəm ki, mən bildiyimə görə bizim ölkənin burada
jurnalist nümayəndələri digər ölkələrin jurnalistlərindən daha çoxdur.
Və bu da o deməkdir ki, burada bütün baş verən hadisələr yetərincə
çox tez sizlərə çatdırılır.

–  Siz, demək olar ki, Azərbaycanda yaşamamısız. Vətəndən
uzaqda milli-mənəvi dəyərlərimizi ruhən necə yaşada bilirsiz?

– Baxmayaraq ki, rusların ətrafında böyümüşəm, mən doğma
mədəniyyətimi, adətlərimizi unutmamışam. Universitetdə və şəhərdə
rus dilində danışsam da, evdə yalnız öz dilimizdən istifadə edirəm.
Bu mənim prinsipimdir. Öz mədəniyyətimizi qoruyub tanışlarıma
çatdırıram. Bir misal deyəcəm, hər il keçirilən Beynəlxalq Gənc
Jurnalistlər festivalında iştirak edirəm, amma bu il mən iştirakçı kimi
yox, jüri kimi dəvət olunmuşdum və bundan istifadə edərək “Dağlıq
Qarabağ münaqişəsi haqda nə bilirəm?” adlı nominasiya elan etdim.
Nəzərinizə çatdırmaq istərdim ki, bu mövzuda ruslar yazırdı...

– Ümumiyyətlə, Azərbaycandan kənarda azərbaycanlı olmaq
nə dərəcədə asandır?

– Bu sualla siz mənim yaralı yerimə toxundunuz. Heç də asan
deyil burada yaşamaq. Azərbaycanda yaşayanların əksəriyyəti elə
bilirlər ki, buradakı həyat Azərbaycandan yaxşıdır, amma yox, elə
deyil. Kənardan elə görünə bilər. Bəli, burada oxumağımız üçün çox
gözəl şərait yaradılıb, amma Azərbaycanda bu şərait ikiqat üstündür.
Mənim heç vaxt yerli vətəndaşlarla millətimə görə problemin
olmayıb. Mənim rus dostlarım da var və onlar həmişə çox böyük
maraqla bizim ölkəmiz haqda biliklərini bölüşürlər. Baxmayaraq ki,
həyatımın çoxunu burada yaşamışam, amma Moskva mənim üçün
doğma şəhər ola bilmədi. Mən hələ də burada özümü qonaq kimi hiss
edirəm. Mən hər səhər Vətənə birdəfəlik qayıtmaq arzusu ilə yuxudan
oyanıram. Çox təəssüf ki, bu arzum həyata keçmir. Bəlkə də, nəsə
dəyişər, amma yaxın zamanda olduğuna inanmıram. Amma bir gün
mən qayıdacağam, özü də birdəfəlik.

13.06.2014

“İstanbulda ilk işim milli dərnəkləri 
birləşdirmək oldu”

Müsahibimiz Kəbutər Haq -
verdi Türkiyədə yaşayan həmkar -
l a rımızdandır. O, sözün əsl
mə  na sında qollarını çırma layaraq
Vətəndən kənarda Azərbaycan
həqiqətlərinin təb liğini aparır.
Əsasən də Qarabağ həqiqətləri,
Xocalı soyqırımının Türkiyə icti -
maiy yətinə tanı dılması yolunda
cəfakeşcəsinə fəaliyyət göstərir.
Bir diaspor jurnalisti olaraq
bütün bu işləri tam fərqli, hədəfə
vuracaq şəkildə edir. Nəzərə çat -
dıraq ki, Kəbutər xanım Biləsuvar
rayonunda doğulub. İlk jurnalist
fəaliyyətinə 1989-cu ildən baş -

layıb. Azərbaycandakı son iş yeri “Yeni Azərbaycan” qəzeti olub. Bu
müd dət ərzində həm də hekayəçi kimi özünü təsdiq edib. Bir qızı, bir
oğlu var.  2011-ci ildən İstanbulda yaşayır.

– Hazırda Türkiyədə hansı istiqamətlərdə fəaliyyət göstərirsiz? 
– Türkiyədə daha çox Xocalı soyqırımının tanınması

istiqamətində fəaliyyət göstərirəm. 2012-ci ildə Xocalı hadisəsində
sağlamlığını itirən, əsir düşmüş 6 qadını İstanbula dəvət etdim. İs-
tanbul, Adana, Ankara və İzmirdə təşkil olunmuş toplantılarda bu
qadınların çıxışlarını təşkil etdim. 

Bundan başqa, Xocalı arxivini yaratmışam. Qarabağ ha disə -
lərində zərər çəkən sıravi vətəndaşlar haqqında məlumatlar, əsir və
girovlarımızın yaxınları və ailə üzvlərinin sənədləri, Xocalı faciəsində
baş verənlər, eləcə də canlı şahidlərin videoya köçürülmüş söhbətləri
toplanır.

Eyni zamanda şəriki olduğum yayım evi var və Azərbaycan
ədəbiyyatından seçmələrlə Türkiyə oxucularını tanış etmək istəyirəm.
Bu il aprelin 18-i İstanbul Böyük Şəhər Bələdiyyəsinin və Azər -
baycanın İstanbuldakı Baş Konsulluğunun təşkilatçılığı ilə Mə -
həmmədhüseyn Şəhriyarın xatirəsinə həsr olunmuş tədbir keçirdim.
Tədbir qısa vaxtda hazırlansa da, çox bəyənildi və biz İstanbul Böyük
Şəhər Bələdiyyəsindən müxtəlif təkliflər aldıq.

–  Bu vaxta kimi hansı kitablarınız nəşr olunub?
– Türkiyədə 2 kitabım nəşr olunub. 2012-ci ildə “Qar qan rəngi

idi o gecə” kitabını yazdım. Bu sənədli roman yuxarıda qeyd etdiyim
qadınların ifadələri əsasında qələmə alınıb. 2-ci kitab redaktoru
olduğum “Hocalı 92” kitabıdır ki, Oqtay Hacımusalının təqdimatı və
“Azərsun Holding”in maliyyə dəstəyi ilə işıq üzü gördü. 

Bu il “Cənnətdən sürgün” adlı daha bir romanım işıq üzü görüb.
Bu, bir az avtobioqrafik romandır. Söhbət Qarabağ hadisələrindən,
Azərbaycandakı kənd həyatından gedir. 90-cı illərin dəhşətini
yaşayan bir azərbaycanlı qadının xoşbəxtlik axtarışları və İstanbula
gəlişi, orada qarşılaşdığı çətinliklər və sair.

– Daha hansı kitab üzərində işləyirsiz?
–  Növbəti romanım məhəbbət üzərində qurulmuş tarixi bir əsər -

dir. Yazıb bitirmişəm. Gələn ili gözləyirəm. Bundan başqa Türkiyə-
Azərbaycan Dərnəkləri Federasiyası sədrinin yardımçısı Metim
Özərlə birlikdə “Azərbaycan və türk ədəbiyyatının izahlı lüğəti”ni
hazırlayırıq. Mənim redaktorluğumla Məhsətinin qəzəlləri hazırlanır.
Bilirsiniz ki, ötən il Azərbaycan Prezidenti İlham Əliyev Məhsətinin
900 illik yubileyi ilə bağlı silsilə tədbirlərin həyata keçirilməsi üçün
qərar verdi. Məncə, bu kitabın işıq üzü görməsi həmin çərçivədə
görülən ən böyük işlərdən biri olacaq.

– Türkiyədəki diaspor təşkilatlarımız nə dərəcədə birgə
fəaliyyətə üstünlük verirlər?

– Bu sual mənim yaralı yerimdir. Kənardan nə qədər böyük və
təmtəraqlı görünsə də, bu dərnəklərin heç biri öz ətrafında 50-dən
artıq adamı birləşdirmir. Türkiyədə 50-dən artıq Azərbaycan dərnəyi

var. Amma baxın görün, hansının bir KİV orqanı var. Üstəlik bu 50
adam da birinci yer uğrunda daim savaşdadır. Hətta mənə elə gəlir
ki, TADF belə, sadəcə, adı olan bir qurumdur. Üstünə-üstlük özünü
müxalifətçi kimi qələmə verib, Azərbaycan hökumətinə düşmənçilik
mövqeyi sərgiləyib xalq qəhrəmanı olmağa çalışanlar da ümumi işə
ciddi zərbə vurur. Xocalı faciəsi kimi ağır bir problemimiz belə, bizi
Türkiyədə vahid güc kimi birləşdirə bilmədi. Bununla belə, bir neçə
dərnək var ki, böyük işlərə imza atmaqdadır. Bunlardan biri İstanbul
Türkiyə-Azərbaycan Dərnəyi (İST-TAD), digəri Əsgişəhir
ƏSAZDƏR-dir (Cavid Əliyev). Amma erməni diasporunun çox
güclü və gizli fəaliyyət göstərdiyi Türkiyədə bu, çox azdır.

İstanbula gəldikdən 3 ay sonra ictimai fəaliyyətə başladım və
ilk işim hərəsi bir evdə məskunlaşıb, 6-7 heyətlə fəaliyyət göstərən
dərnəkləri birləşdirmək üçün qollarımı çırmalamaq oldu. Amma elə
bir reaksiya və əks-təsirlə üzləşdim ki, bunun heç zaman mümkün
olmayacağını anladım. Proqramsız, ideologiya olmadan, ayda bir
dəfə toplanıb çalıb-oynamağı, çay içib söhbət etməyi dərnək
fəaliyyəti sanan soydaşlarıma yaşadıqlarımızı, problemlərimizi an-
latmaq bir yana dursun, vəzifələrimizin nədən ibarət olduğunu belə,
anlada bilmədim.

– Diaspor təşkilatlarının işinə hansı formada köməklik göstərə
bilirsiniz?

–  Konkret İST-TAD sədri Səfər Karakoyunlu ilə çalışıram. Ona
Xocalı arxivi yaratmaq istədiyimi, amma otaq tutmaq imkanında
olmadığımı deyən kimi, dərnəyin yerləşdiyi binanın zirzəmi qatını
bütünlüklə mənim ixtiyarıma verdi. İndi ən azından əlimizin altında
Qarabağla olmasa da, Xocalı ilə bağlı bir xeyli sənədlər var və bizə
bir TV və ya qəzet müraciət edəndə, müxtəlif tədbirlərdə ortaya
sənədlər, filmlər və kitablar qoya bilirik.

19.06.2014 

Rusiyanın “RT” Agentliyinin 
azərbaycanlı  redaktoru

Prezident İlham Əliyev Dün -
ya Azərbaycanlılarının IV Qu -
rultayında çıxışında bildirdi ki,
xaricdə azərbaycanlı jurnalistlər
təbəqəsi yetişməlidir və onlar
müxtəlif media orqanlarında təm -
sil olunmalıdırlar. Müsa hibimiz
Nilufər Şıxlı bu təbəqənin nüma -
yəndəsi olaraq, Rusiyanın “RT”
Beynəlxalq İnformasiya Agentli -
yinin “Rusiya hamı üçün” por -
talının redaktoru və müx biridir.
Qeyd edək ki, N.Şıxlı, eyni za man -
da gənc yazar, şairə və tərcü mə -
çidir.

– Həm jurnalist, həm də yazar olmaq nə dərəcədə asan və ya
çətindir?

– Rusiyanın tanınmış ictimai-siyasi xadimi, eləcə də yazıçı və
publisist Yelena Kotovanın bir fikri yada düşür. O deyir ki, son za-
manlar, yazıçı və jurnalist məfhumları tez-tez müəllif sözü ilə əvəz
olunur: “Tələbat başqalaşıb. İnsanlar əsər deyil, məqalə də deyil,
maraqlı mətn oxumaq istəyirlər...” 

Bu fikirlə, haradasa, razılaşmalı oluruq.
Əslində, jurnalist olmaq, hansı baxımdansa yazar olmaq

deməkdir. Sadəcə, jurnalist gördüyünü, yazar isə təxəyyülünün
məhsulunu yazır. Lakin hər iki halda ədəbiyyatı gözəl bilmək çox
mühümdür; cümlələrin dolğunluğu, məna yükü tam fərqli olur,
məncə...

– Agentlikdə Azərbaycanla bağlı yazılar dərc etdirmək çətindir -

mi? Ümumiyyətlə, bu saytda Azərbaycan haqda yazılar görəndə
hansı hisləri yaşayırsınız?

– Adi xəbərləri dərc etdirmək heç də çətin deyil. Siyasi mövzu-
lara toxunan zaman isə... bəli, çətinliklərlə üzləşirsən. Çünki bura
başqa bir dövlətdir, özü də xristian dövləti. Hamımız bu ilin aprel
hadisələri zamanı Rusiya televiziyasında, mətbuatında baş verənlərin
şahidi olduq... Hansı zaman olur-olsun, Azərbaycan kimi şöhrətli,
gözəl, çiçəklənən, lakin düşmənli, 20% torpaqları işğal altında olan
və bu problemin həllində dünya dövlətlərinin ikili standartları ilə
üzləşən bir məmləkəti təmsil etmək heç də asan deyil. İstər-istəməz
Rusiyada KİV-in başında duran erməni əsilli və ya ermənipərəst
şəxslərin müqavimətinə rast gəlirsən. Bununla belə, əsl jurnalist -
lazım olduğunda hökumətlərə və güc mərkəzlərinə qarşı döyüşməyi
gözə alan insana deyilir. Hər zaman azərbaycanlı adını layiqincə
daşımağa çalışır, onun təəssübünü çəkir, çətinliklərin öhdəsindən
gəlməyə çalışıram. Azərbaycandan uzaqlarda yaşamaq, bəlkə də, onu
mənə daha çox sevdirib, daha ürəkdən bağlayıb. O, mənim canımdır,
mənsə onun bir zərrəsi!

– Sizdə qəribçilik hissi, nisgil yaranırmı? 
– Biz Azərbaycandan gedəndə mən uşaq idim, 7-8 yaşım vardı.

Yadımdadı, eşidəndə ki, biz artıq Moskvada yaşamalıyıq çox
ağlamışdım. Özümü Bakısız, sinif yoldaşlarımsız, qohumlarımsız
təsəvvür edə bilmirdim. Hələ də bilmirəm. Uşaq olanda vali deyn -
lərimdən asılı idim, yalnız onlarla bərabər gedirdim Bakıya və hər
Moskvaya döndüyümdə bir neçə gün özümə gələ bilmirdim. İndi isə
bir-iki həftə boş vaxtım olan kimi, məzuniyyətə çıxan kimi, bilet alıb
Azərbaycana uçuram. 

Təəssüf olsun ki, mən uşaqlığımdakı Bakını gözümün qabağına
gətirə bilmirəm. Bircə o yadımdadır ki, şəhərim çox küləkli idi. İndi
elə deyil. Yəqin yeni, hündür binaların çoxluğundandır. Mən hər
gəldiyimdə Bakımı daha da gözəl görürəm - son səfərimdən yarım il
keçir, yoxsa bir ay - fərq etmir, onsuz yaman darıxıram...

– Azərbaycanlı diaspor jurnalisti olmaq sizin üçün nə dərəcədə
məsuliyyətlidir?

– Bu baxımdan jurnalistlər böyük məsuliyyət daşıyırlar. Jurnal-
istin etibarlı adam olması məcburidir. Onlar xalqın danışan dili,
həqiqətləri əks etdirməyi bacaran qələmidirlər. Siyasi savadlı, bir
neçə dil bilən kadrlar yetişməlidir, tariximizi gözəl bilməliyik ki, heç
bir halda heç zaman bizi xoşagəlməz duruma sala bilməsinlər. Bizi
yalanlarla, yüksək tonlarla susdurmaq mümkün olmasın. Öz
xalqımızın, onun milli liderinin etimadını doğrultmağı bacarmalıyıq!
Azərbaycanın reallıqları dünya birliyinin diqqətinə çatdırılmalıdır,
istər ictimai sahədə, istərsə də iqtisadi və xarici siyasət sahəsində. 

– Bilirik ki, bu günlərdə Azərbaycan Yazıçılar Birliyi və Gənc
Şairlər Birliyinin keçirdiyi Beynəlxalq Şairlər Günündə Müşfiq
mükafatına layiq görülmüsünüz. Bu münasibətlə sizi təbrik edirik.
Mümkünsə, gələcək planlarınızdan danışardınız.

– Bəli. İyun ayının 5-də - Mikayıl Müşfiqin doğum günündə
keçirilən VI Şairlər Günündə dahi şairimizin adını daşıyan bu
mükafata mən də layiq görüldüm. Çox sevindiricidir. Gənc yazar
üçün bu, böyük dəyərdir.

Planlarıma gəlincə... Bir neçə işin üzərində çalışıram. Roman
yazıram. Demək olar ki, tam hazırdı, amma hələ nəşrə verməmişəm. 

Azərbaycan, rus və türk dillərində şeir və hekayələrimdən ibarət
üç kitabı çapa hazırlayıram. 

Rus dilinə tərcümə etdiyim daha iki kitab var planda. Biri
tanınmış Azərbaycan yazarlarının Qarabağ faciəsinə həsr etdikləri
hekayələr toplusudur, digəri isə yenə də Azərbaycan şairlərinin
şeirlərindən ibarət bir toplu olacaq ki, inşallah, yaxın zamanlarda rus-
dilli oxuculara təqdim etməyi nəzərdə tuturam. Ümumiyyətlə, deyə
bilərəm ki, tərcümə işi son iki ildə həyatımın ayrılmaz bir hissəsinə
çevrilib.

30.06.2016

“İsveç mediası ilə çox geniş 
əlaqələrimiz var” 

İKT-nin ictimai həyata təsir
imkan larının yüksələn xətlə
inkişafı diaspor quruculuğu pro -
sesində bu tarixi nailiyyətin daha
geniş miqyasda tətbiqini zərurətə
çevirir. Maraqlıdır ki, soy daş ları -
mız diaspor siyasətinin həyata
keçirilməsi işində İKT-dən nə kimi
yararlana bilirlər? İsveç Xarici
Jurnalistlər Assosia siya sının vit -
se-prezidenti, rejissor və pro düser
Rahim Sadıqbəyli diasporumuzun
hələ də sosial şəbəkə lərdən tam və
lazımınca faydalana bilmə mə -
sindən təəssüflənir:

– Çox maraqlıdır ki, bütün dünyanın həm tanınmış və
tanınmamış şirkətləri, biznes mərkəzləri, həm də hökumət və qeyri-
hökumət təşkilatları bu şəbəkələrdən həddindən artıq çox istifadə
edirlər. Bununla onlar ölkələrinin, şirkətlərinin, eləcə də təş kilat -
larının həm tanınmasına, həm də inkişafına çox böyük dəstək olurlar.
Ayrı-ayrı diaspor nümayəndələri çox fəaldırlar, amma bunu sistemli
şəkildə demək, çox çətindir. 

– Bir vaxtlar sizin swedenaz.se saytı fəaliyyət göstərirdi. Hazır -
da bu sayt hansı səbəbə görə işləmir? 

–  Dünya Azərbaycanlılarının IV Qurultayında Prezident İlham
Əliyev diasporun inkişafından danışarkən bir məsələni vurğuladı ki,
yaşadığınız ölkələrdə media fəaliyyətləri ilə daha çox məşğul olun.
Bu, bizim də ürəyimizdən olan bir mesaj idi. Belə ki, 2011-ci ildə
mən şəxsi təşəbbüsümlə burada swedenaz.se adlı bir sayt açmışdım.

O sayta hər gün 100-150 adam girib baxırdı. Bu sayt Azərbaycan və
İsveç dillərində idi. Saytın az. variantında İsveçin həyatı, dövlət
orqanları, səhiyyə, iş, əmək birjası, sığortadan düzgün fəaliyyət
edilməsi ilə bağlı gündəlik xəbərlər verilirdi. İsveç dilində olan
bölümündə müasir Azərbaycandan, Qarabağ hadisələrindən, Xocalı
soyqırımından, Azərbaycanın iş, turizm həyatından bəhs edən
məqalələr yer alırdı. Təəssüf ki, bu sayt iki il fəaliyyət göstərdi. Tək
əldən səs çıxmaz deyiblər. Ona görə mən də bunu çox saxlaya
bilmədim. İndi o saytı daha da təkmilləşmiş şəkildə bərpa etmək olar. 

– Elə İsveçdə yaşayan diasporumuzun həmrəyliyi və maddi
imkanları ilə bu saytı bərpa etmək olmazmı?

– İsveçdə diaspor fəaliyyəti yox dərəcəsindədir. Xaricdəki
soydaşlarımızın diaspor fəaliyyətini genişləndirməyə, yəni tək-tək
deyil, toplum halında fəaliyyət göstərməsinə ehtiyac var. Bizim İsveç
mediası, eləcə də burada fəaliyyət göstərən Xarici Jurnalistlər
Assosiasiyası ilə çox geniş əlaqələrimiz var. Mən həm XİN-də, həm
də İsveç Parlamentində qeydiyyatdan keçmişəm. Hətta XİN-də press-
room da mənim öz otağım da var.

– Xaricdə hansı formada media dayaqlarımızı gücləndirə
bilərik?

– Malmödə Cavad Derəxti “Euroaz” adlı televiziya açmışdı.
Stokholmda və başqa Avropa ölkələrində o televiziyanın bürolarını,
stu diyalarını açmaq olardı. Bilirsiniz, əslində, İsveç dövlətindən də
yardım almaq mümkündür. Amma gərək ən azı iki il fəaliyyət gös -
tərəsən, onlar da sənin işini görüb yazdığın müraciətə də müsbət
cavab versinlər. Mən bu barədə dəfələrlə buradakı diaspor nüma -
yəndələrinə müraciət etmişəm. Amma təəssüf ki, məhəl qoyan
olmayıb.

18.07.2016

III  HİSSƏ
XARİCDƏKİ GƏNCLƏRİMİZ

“Qarabağ Fondu Azərbaycanın
ABŞ-da tanınmasının yeni səviyyəsidir”

Siyasi elmlər namizədi,
ABŞ Azərbaycanlıları Şə bə -
kəsinin (USAN) yara dıc ı -
larından biri və baş
di   rek  toru, ABŞ-dakı Qarabağ
Fon   dunun (Karabakh Foun-
dation) həmtəsisçisi Adil Ba -
ğırovla müsahibəni təq dim
edirik.

– Qarabağ Fondunun
mis siyası nədən ibarətdir?

– Qarabağ Fondunun işinə onlarla könüllü, xüsusilə də
Azərbaycanda heç bir kökləri olmayan amerikalılar kömək edir. Bu
qədər insanın bizə etibarı və dəstək göstərməsi, yüzə yaxın insanın
bizim xeyriyyə fondumuzun donoru olması ilə çox fəxr edirik.

Biz çox şadıq ki, aktiv fəaliyyətinin bir ili ərzində Qarabağ
Fondu bütün bunlara artıqlaması ilə nail ola bildi, gələcəkdə isə bütün
azərbaycanlıların və bizim dostlarımızın artan dəstəyi ilə hələ daha
çox işlərə nail olacaq.

Fond ABŞ-ın bütün mümkün kartotekalarına və məlumat
bazalarına daxil olub, bir neçə assosiasiyanın üzvüdür və artıq
“Pepko” və “Google” kimi böyük şirkətlərdən, həmçinin məşhur
Amerika maqnatı Endrü Kameginin biznes tərəfdaşları tərəfindən
əsası qoyulmuş Alaverda Fondu kimi xeyriyyə fondundan bir neçə
nüfuzlu qrant udub.

Qısaca olaraq, fondun missiyasını belə adlandırmaq olar-
Azərbaycanın Qarabağ regionunun, bütünlükdə Azərbaycanın, daha
geniş mənada isə Qafqazın tarixi, mədəniyyəti və incəsənətinin sis-
tematik və peşəkar tanınmasının yeni səviyyəsi.

– Fond Amerikada cəmiyyətində Dağlıq Qarabağ müna qişəsi
barədə məlumat boşluğunun aradan qaldırılmasında nə kimi rol
oynaya bilər?

– Fondun rolu sırf qeyri-siyasi fəaliyyətdən ibarətdir ki, bu da,
şüb həsiz, məsələn, ABŞ azərbaycanlıları Şəbəkəsi və ya Amerika-
Azər baycan Ticarət Palatası (USACC) kimi ticarət təşkilatlarının və
s. işi kimi əhəmiyyətlidir. Başqa sözlə, artıq siyasi, iqtisadi, sosial və
ictimai, diaspor işləri ilə məşğul olan təşkilatlar mövcuddur, ancaq
Amerikada bizim mədəniyyətimiz, tariximiz və incəsənətimizlə
məşğul olan təşkilatlar praktik olaraq yoxdur. Buna görə də Azər -
baycan, xüsusən də Qarabağ regionu haqqında böyük mədəni və hu -
ma nitar boşluq var və bu, kədərlidir, bu boşluğu aradan qaldırmaq
la zımdır. Fondun vəzifəsi məhz bunu həll etməkdir. 

– Necə düşünürsünüz, azərbaycanlıların müxtəlif xarici ölkə -
lər də belə qurumlar yaratmasına ehtiyac varmı?

–  Dövlət, partiya, cəmiyyət və ya hansısa insan olsun, kiminsə
hər hansı sərt göstərişində deyil, bugünkü dillə desək, “biznes plan”ın
keyfiyyətli konsepsiyasındadır ki, onu da artıq sovet dili ilə desək,
ekspert və akademik qrup, ziyalılar, biznes dairələr içərisindən “bir
qrup məsləkdaş” həyata keçirəcək. Əlbəttə, bizim unikal mə -
dəniyyətimizi, incəsənətimizi və tariximizi peşəkarlıqla və bacarıqla
irəli çəkən təşkilatların daha çox olması əla olardı. Biz istər incəsənət,
ədəbiyyat, poeziya, tarix, xalçaçılıq, botanika, atçılıq, numizmatika,
rejissorluq, musiqi, arxitektura, aşpazlıq, iqtisadiyyat sahəsində olsun,
öz işinin peşəkarı olan və qaçqınların işləri üzrə ekspertləri
əməkdaşlığa dəvət edirik. Biz birlikdə çox şeyə nail ola bilərik.

03.03.2011

“Diasporumuz dünyada öz sözünü 
cəsarətlə deyən bir gücdür”

Müstəqil Azərbaycanın xaric -
də təhsil alan gənclərinin sayı
ötən əsrin sonları və yeni əsrin ilk
illə rindən kütləviləşməyə başlayıb.
Xaricdəki gənclər elə ilk illərdən
ictimai fəallığa başlayıblar. Bu
fəallığın hiss olunduğu əsas
ölkələrdən biri də Şimali Kipr idi.
O zaman bu missiyanı Şimali
Kipr-Azər baycan İqtisadi, Mə də -
niy yət və İşbirliyi Mərkəzi öz
üzərinə götürmüşdü. Müsahibimiz
2004-2009-cu illərdə Mərkəzin
sədr müavini olmuş Əbülfəz Şey -
da bəyovdur. Xatırladaq ki, Ə.Şey -

dabəyov Şimali Kipr Yakın Doğu Universitetinin Beynəlxalq əlaqələr
fakültəsinin bakalavr və magistr dərəcələri üzrə məzunudur.

– Şimali Kiprdə keçirdiyiniz tələbəlik həyatı və ictimai
fəaliyyətinizi necə xatırlayırsız? 

– Şimali Kiprdə doqquz il yaşadığım müddətdə  Kiprdə yaşayan
bütün azərbaycanlıları diaspor və lobbiçilik amalında Şimali Kipr-
Azərbaycan İqtisadi, Mədəniyyət və İşbirliyi Mərkəzində səfərbər
olmalarında fəal çalışmışam və mərkəzin sədr müavini seçilərək
2004-2009-cu illərdə bu məsuliyyətli vəzifəni icra etmişəm. Sədr
müa vini olduğum illərdə Azərbaycanın Kiprdə tanıdılması günləri,
Xocalı soyqırımı anım günləri və aksiyaları, Dünya Azər bay can -
lılarının Həmrəyliyi  Gününü təşkil etmişik. Bütün bunlar yerli tele-
viziya və yazılı mətbuat vasitəsi ilə yerli ictimaiyyətə çatdırılıb.
Azərbaycandan gələn yüksək səviyyəli qonaqların, millət vəkillərinin

qarşılanması və müşayiətində iştirak etmişəm. Ən başlıcası isə
mərkəzdə çalışdığım müddət ərzində ölkəmiz adına ən böyük
nailiyyətlərdən biri kimi paytaxt Lefkoşa şəhərində ümummilli lider
Heydər Əliyev adına prospektin açılmasında diasporumuzun böyük
rolu olub. Bununla yanaşı, Vətənimizlə Azərbaycan Respublikasının
Diasporla İş üzrə Dövlət Komitəsi səviyyəsində əməkdaşlıq, sıx
bağlantı qurmuş, ortaq tədbirlər təşkil olunub. İki dəfə yerli dövlət
baş çılarının (R.Denktaş, M.A.Talat) Bakı səfərlərinin təşkilində
iştirak etmişəm.

– Xaricdə olarkən təhsildən əlavə, əsas nə əldə etdiniz?
– Xaricdə yaşadığım  doqquz il müddətində təhsil almaqla  ya -

naşı, iş təcrübəsi əldə etdim. Mən bu əldə etdiklərimi Vətənim Azər -
baycan Respublikasının əbədi müstəqilliyinin, beynəlxalq siyasi
xə ritədə mütləq şəkildə tarixi ərazi bütövlüyümüzlə birgə mö -
hürlənməsində və inkişafında ümummilli liderimiz Heydər Əliyev
prin sip lərinə əsasən xidmət göstərməyə hazıram.

– Azərbaycan həqiqətləri xaricdə koordinasiyalı şəkildə təbliğ
olunurmu? 

– Diasporla İş üzrə Dövlət Komitəsinin sədri Nazim İbrahi-
movun rəhbərliyi ilə son illər özəlliklə Avropada yaşayan Azərbaycan
diaspor təşkilatları ilə aparılan düzgün və ortaq işlərin nəticəsi olaraq
2011-ci ilin may ayında Almaniyada keçirilən “Eurovision” musiqi
yarışmasında məhz Azərbaycanın birinciliyə layiq görülməsi
özlüyündə komitənin də mühüm rolu olaraq Azərbaycan adına böyük
uğurlardan saymaq olar.

Bununla yanaşı, Rusiyanın Azərbaycanlı Gənclər Təşkilatının
sədri Leyla Əliyevanın təşəbbüsü ilə həyata keçirilən “Xocalıya
ədalət” kampaniyası çərçivəsində dünyanın ən nüfuzlu siyasi
şəhərlərində minlərlə soydaşlarımızla yanaşı, həmçinin orada yaşayan
yerli vətəndaşların da qatılımı ilə ermənilərin tarixi Azərbaycan
torpağı Qarabağda insanlığa qarşı törətdikləri soyqırımının dünya
icti maiyyətinə çatdırılması öz məhsuldar nəticələrini verməkdədir.

– Hər 5 ildən bir dünya azərbaycanlılarının qurultayının
keçirilməsinin diasporumuzun birliyində nə kimi rolu var? 

– Ümummilli liderin diaspor və lobbiçilik sahəsinə verdiyi
önəmin təzahürü kimi milli tarixə düşmüş fərmanlarından biri də
dövlət müstəqilliyimizin 10 illik yubileyi ərəfəsində ilk dəfə olaraq
Dünya Azərbaycanlılarının I Qurultayının keçirilməsi olub. 2001-ci
ilin 9-10 noyabr tarixində Bakı şəhərində təşkil olunmuş Qurultaya
dünyanın dörd bir yanından milli diaspor nümayəndə heyətləri,
yaşadıqları ölkələrdə nüfuzlu, tanınmış sima olan onlarla soydaşımız
qatılmışdı. Tarixə azərbaycanlı damğasını vuran bu kəlamlar da
Heydər Əliyev tərəfindən məhz bu Qurultayda səslənib: “Mən həmişə
fəxr emişəm, bu gün də fəxr edirəm ki, mən azərbaycanlıyam!”. Milli
maraqlarımız ətrafında sıx birləşən diaspor təşkilat larımızın növbəti
II və III qurultayları 2006, 2011-ci illərdə də uğurla ölkəmizin
paytaxtı Bakı şəhərində keçirilib. Ölkə başçısı İlham Əliyevin iştirak
etdiyi bu qurultaylarda diaspor təşkilatlarımıza mühüm fəaliyyət
istiqamətləri göstərilib. Bu qurultayların əsas məqsədi diasporu-
muzun vətənlə əlaqələrinin daha da güclənməsi və birliyinin
möhkəmlənməsidir.      

– Azərbaycan diasporu tam bir gücə çevrilə bilibmi? 
– Müasir milli diasporumuz artıq dünyada öz sözünü cəsarətlə

deyən bir gücdür. Buna müstəqilliyimizin yenidən əldə edilməsi amili
daha böyük təsir etməkdən ziyadə respublikamızın xaricdə yaşayan
milyonlarca soydaşımıza böyük önəm verməsi, daima onlar yaşayan
ölkələrə səfər edən hər bir dövlət rəsmilərimizin onlarla görüşləri
buna əyani sübutdur. Müasir milli diasporumuzun tərkibi artıq
dördüncü nəsil olduğundan Vətənimizin beynəlxalq lobbi-təbliğat or-
dusu da artıq köklü və daha effektiv olma göstəriciləri də sürətlə
yüksəlməkdədir.

04.06.2012

“Eston xalqı Azərbaycan haqqında 
həqiqətləri bilir”

Müsahibimiz Dünya Azər -
baycanlı Gənclər Birliyinin üzvü,
Estoniyada diaspor fəalı Tural Şi -
ri novdur. 25 ildir Estoniyada
yaşa yan T.Şirinov Tartu Univer si -
te tində təhsil alıb. Hazırda Tallin
şəhərində yaşayır. Bizneslə məşğul
olur, eyni zamanda təhsil alır.

– Tural müəllim, Estoniya -
dakı azərbaycanlı tələ bələr dias-
por sahəsində aktivdirlərmi?

– Eston-Azərbaycan icma-
sının sədri Niyazi Hacıyevin apar -
dığı böyük işlər sayəsində eston
xalqı Azərbaycan haqqında hə -
qiqətləri bilir, lakin bu işlərin görülməsi üçün bir nəfər kifayət deyil.
Bizim gənclərimiz aktivləşməlidir, onların ürəkləri Vətən üçün
döyünməlidir! Estoniyadakı Azərbaycan icması tərəfindən 90-cı
illərdən bəri böyük işlər görülür. Bu işlərdə Estoniya parlamentinin
deputatı Eldar Əfəndiyevin böyük xidmətləri var. Estoniyada
yaşamağımızdan asılı olmayaraq Azərbaycanın problemləri bizim
problemlərimizdir. Bu işlərin görülməsinə Prezidentimiz İlham
Əliyevin Estoniyaya səfəri böyük təkan verib. Biz çox sevinirik ki,
Estoniya və Azərbaycan arasında olan münasibətlər yüksək
səviyyədədir. Biz bunu qiymətləndiririk! “Uğur” təşkilatı Estoniyaya
rəsmi şəxslərin səfəri zamanı hər zaman keçirilən rəsmi tədbirlərdə
və görüşlərdə iştirak edir.

–  Şübhəsiz ki, gənc diasporun hərtərəfli dəstəyə ehtiyacı var.
Sizə bu işdə kimlər dəstək olur?

– Aprelin 11-də Estoniyada yaşayan azərbaycanlı gənclər ümum-
milli lider Heydər Əliyevin 90 illiyi ilə əlaqədar olaraq dünyadakı
azərbaycanlı gənclərin nümayəndələrinə müraciətlə çıxış ediblər və
mayın 10-da Tallində “Swissotel”də Estoniyadakı Azərbaycan icması
gənclərinin təşəbbüsü və “Cahan Holding” şirkəti rəhbərliyinin
dəstəyi ilə ümummilli lider Heydər Əliyevin 90 illik yubileyinə həsr
edilmiş tədbir keçirilib. Tədbirdə ümummilli lider Heydər Əliyevin
bioqrafiyasına, habelə Azərbaycan Prezidenti İlham Əliyevin
rəhbərliyi altında Azərbaycanın müasir inkişafına həsr olunmuş
filmlər nümayiş etdirilib. Həmçinin tədbirdə Heydər Əliyevin həyat
yoluna həsr olunmuş fotosərgi təşkil edilib.

– Azərbaycan diasporunun birləşməsi və təbliği istiqamətində
hansı işlər görürsünüz?

– Biz eston xalqına Qarabağ problemi haqqında həqiqətləri
çatdırmağa çalışırıq. Bu gün bütün dünyada yaşayan azərbaycanlılar
çalışır ki, Qarabağ və Naxçıvan həqiqətlərini insanlara çatdırsınlar.
Estoniyada fəaliyyət göstərən Azərbaycan diasporu digər Avropa
ölkələri ilə nisbətdə çox güclüdür. 90-cı illərdən bu yana Azərbaycan
icması tərəfindən burada mütəşəkkil iş aparılması bu gücün əldə
olunmasının əsas səbəblərindən biridir. Çox insan istəyir ki, bu
sahədə iş aparsın, ancaq bunu necə edəcəyini bilmir. Həm -
vətənlərimizə, əsasən də gənclərimizə üzümü tutub bildirmək
istəyirəm ki, bunun müxtəlif yolları var. Bunlardan biri də böyük
insan kütləsini əhatə edən sosial şəbəkələrdə Azərbaycan həqiqətləri
haqda videolar, şəkillər, yazılar yerləşdirmək, sosial şəbəkələrdə fəal
iş aparmaqdır. Fürsətdən istifadə edərək, Estoniyada yaşayan
azərbaycanlılara ümummilli lider Heydər Əliyevin 90 illik yubileyinə
həsr olunmuş tədbiri keçirməkdə dəstək verdiyi üçün “Cahan Hold-
ing”ə öz dərin minnətdarlığımı bildirirəm. Qeyd etmək istərdim ki,
bu, Estoniyada Heydər Əliyevə həsr edilən ilk genişmiqyaslı və
yüksək səviyyədə təşkil edilən tədbir idi.

22.05.2013

“Türkiyədə diasporumuz kifayət 
qədər güclüdür”

Müsahibimiz Anar Əsədov
1990-cı ildə Naxçıvan şəhərində
anadan olub. Naxçıvan şəhər
akademik Məmməd Cəfər Cəfərov
adına 14 saylı orta məktəbi 2007-
ci ildə bitirib. Hazırda ikinci təhsil
kimi xarici ticarət ixtisası üzrə
Türkiyədə təhsilini davam etdirir.
Eyni zamanda Türkiyə Azər -
baycan Dərnəkləri Fede rasi -
yasında (TADEF) mət buat katibi
və zifəsində çalışır.

– Türkiyəyə üz tutmağınız nə
ilə bağlı oldu?

– 2007-ci ildə orta məktəbi bitirdikdən sonra Türkiyənin Ko-
caeli Universitetinə daxil oldum və bu tarixdən etibarən Kocaelidə
(İzmit) yaşayıram. 

– Türkiyə-Azərbaycan Dərnəkləri Federasiyası Türkiyə ilə
Azərbaycan arasında tarixi dostluq və qardaşlıq əlaqələrinin
inkişafı üçün necə fəaliyyət göstərir?

– Təbii ki, bizim  məqsədlərimizdən ən başlıcası Azərbaycan
həqiqətlərini, tarixini, mədəniyyətini, üzləşdiyi Qarabağ problemini
həm qardaş Türkiyə xalqına, həm də dünya ictimaiyyətinə çat -
dırmaqdır. 

Federasiyamızın böyük layihələrindən biri 2010-cu ildə Kartepe
rayonunda Dünya Azərbaycanlılarının Həmrəyliyi Günü ilə bağlı ulu
öndər Heydər Əliyev adına Mədəniyyət və istirahət parkı, 2011-ci
ildə isə Türkiyə Cümhuriyyətinin qurulmasının 88-ci ildönümü ilə

bağlı Dərincə rayonunda park açılışı olub. Ən böyük layihələrimizdən
biri də məhz keçən il oldu. 23 noyabrda İzmit şəhərində Seka Parkda
Diasporla İş üzrə Dövlət Komitəsinin də dəstəyi ilə Azərbaycan
Mədəniyyət Mərkəzinin açılışını etdik. Burada ulu öndər Heydər
Əliyev adına kitabxana və Soyqırımı Muzeyi fəaliyyət göstərir.
Açılışa Diasporla İş üzrə Dövlət Komitəsinin sədri Nazim İbrahimov,
Prezident Administrasiyası İctimai-siyasi məsələlər şöbəsinin müdiri
Əli Həsənov, Türkiyə ailə və sosial politikalar naziri Fatma Şahin,
Türkiyədən bir çox valilər, millət vəkilləri və bələdiyyə başçıları da
qatıldılar. 

–  Türkiyədəki diasporumuzu güclü hesab etmək olarmı?
–  Diaspor fəaliyyəti könüllülük prinsipinə dayanan bir işdir.

Gərək burada heç bir mənfəət güdmədən, canla-başla çalışasan.
Türkiyədə diasporumuz kifayət qədər gülcüdür. Amma bu da yetməz.
Güclü diasporumuzun formalaşması üçün sadəcə, Diaspor Komitəsi
deyil, digər dövlət orqanları, ictimai xadimlərimiz və özəlliklə iş
adamlarımız bu işdə onlara köməklik göstərməlidirlər. 

– TADEF “Türkdilli ölkələrin diaspor təşkilatlarının ortaq
fəaliyyət strategiyası”na uyğun hansı işləri həyata keçirməyi
nəzərdə tutub?

– Türkiyə-Azərbaycan Dərnəkləri Federasiyası əvvəlki illərdə
həyata keçirdiyi böyük layihələri davam etdirəcək. Bu ilin sonunda
Türkiyədə ilk dəfə birinci Qarabağ Simpoziumu keçirməyi
düşünürük. Təbii ki, bu da maddi dəstək olacağı təqdirdə baş tutacaq.
Bundan başqa, Azərbaycanın önəmli günləri ilə əlaqədar olaraq
müxtəlif konfranslar, seminarlar, mətbuat konfransları və buna bənzər
digər fərqli tədbirlər həyata keçirəcəyik. Bu kimi tədbirlərimiz hər
zamankı kimi davam edəcək. Ümumiyyətlə, hər bir fəaliyyət, layihə
üçün maddi dəstəyə ehtiyac var. Əgər maddi dəstək olmasa, hər şey
xəyal olaraq qalır.

25.06.2013

“Biz Gürcüstanın yerli sakinləriyik”

Müsahibimiz Nərgiz Əliyeva
Gürcüstanın Marneuli şəhərində
anadan olub. Orta təhsilini
Moskva şəhərində alıb. Moskva
Dövlət Statistik, İnformatika və
İqtisadiyyat Universitetinin Hü -
quq fakültəsini bitirib. 2006-cı
ildən bugünədək Azər baycan -
lıların Mədəniyyət Mərkəzində
Gənclər şöbəsinin və Mətbuat
xidmətinin rəhbəridir. Eyni za-
manda Gürcüstanın Azərbay canlı
Gəncləri İttifaqının sədr müavini-
dir. Həmçinin Dünya Azərbay -
canlıları Gənclər Birliyinin
üz vüdür. Ailəlidir, Yusif adlı bir oğlu var. 

– Nərgiz xanım, Gürcüstandakı azərbaycanlı gənclərin
həmrəyliyi necədir?

– Son illər Gürcüstanda yaşayan azərbaycanlı gənclərin ölkənin
ictimai-siyasi həyatında fəallığı xeyli artıb, bu, özünü gənclərin
təhsilə marağında, təşkilatlanmasında göstərir. Onların birləşib
müxtəlif tədbirləri, layihələri həyata keçirməsi, bir hədəfə doğru və
məqsədlə addımlamaları onlarda birlik və həmrəylik yaradır. Gənclər
arasında həmrəyliyi və fikir mübadilələrini biz sosial şəbəkələrdə
müzakirələri zamanı da görürük. Onların Azərbaycan xalqının
mədəniyyətinə, tarixinə bağlılıqları, mənəviyyata, poeziyaya, elmə
maraqları həmfikirlər arasında möhkəm dostluq əlaqələrinin
yaranmasına və birləşmələrinə səbəb olur. 

– Ötən illərlə müqayisədə orada azərbaycanlı gənclərin dövlət
strukturlarında vəzifəyə təyin olunmasında irəliləyiş hiss olu -
nurmu?

261

Äöíéà Àçÿðáàéúàíëûëàðûíûí Ïàëèòðàñû



– Şübhəsiz ki, müstəqil Gürcüstanda dövlət dilində ali təhsil
ocaqlarında müxtəlif elmi pillələrdə təhsilini bitirmiş gənclərimiz
artıq meydandadır. Bu cür savadlı və bacarıqlı gənclərin dövlət
strukturlarında vəzifəyə təyin olunma prosesi artıq başlayıb. 

– Gənclərimiz gürcü dilini öyrənməyə və Gürcüstan cəmiy -
yətinə inteqrasiya olunmağa  maraqlıdırlarmı?

– Diasporla İş üzrə Dövlət Komitəsi və Azərbaycanlıların
Mədəniyyət Mərkəzi (AMM) 3 il ərzində Gürcüstanın azər baycan -
dilli məktəblərində gürcü dili kursları təşkil edib. Kurslara 1700-dən
çox dinləyici cəlb olunub. 

AMM-in təklifi ilə 1+4 adlı dövlət proqramı tətbiq olunub ki,
milli azlıqlardan Gürcüstanın ali təhsil ocaqlarına daxil olan
tələbələrin sayı xeyli artıb. Biz də öz növbəmizdə onlara stimul
vermək məqsədi ilə tələbələr üçün aylıq təqaüd proqramları həyata
keçiririk ki, onların bir sıra ehtiyacları qarşılansın. Təqaüdlər Azər -
baycanın bir sıra şirkətləri və ARDNŞ-in Gürcüstan nüma yən dəliyi
tərəfindən təqdim olunur. 2011-ci ildən etibarən AMM və İslam
İnkişaf Bankının imzaladığı memoranduma əsasən, Gürcüstanda ali
məktəblərə daxil olan tələbələrin sayı günü-gündən artmaqdadır.
Müqayisə üçün qeyd edim ki, əgər 2006-cı ildə onların sayı 10 nəfər
idisə, bu gün artıq 1000-dən çox tələbəmiz dövlət dilində müxtəlif
elmi pillələr üzrə təhsil alır.

Zənnimcə, bu, gənclərimizin dövlət dilinə və təhsilə olan
marağının və mənimsəmələrinin bir göstəricisidir.

– Soydaşlarımızın kompakt yaşadığı bölgələrdə gənc olaraq
onların problemlərini  qabarda bilirsinizmi? 

– Bu gün bizim ən böyük problemimiz işsizlik problemidir.
Gənclərimizin böyük əksəriyyəti burada iş tapa bilmədikləri üçün
qonşu ölkələrə üz tuturlar. Bölgədəki əhalinin məşğul olduğu sahə ən
çox kənd təsərrüfatıdır. Rusiya bazarı bağlı olduğu üçün bu sahədə
də müəy yən çətinliklər var. Yeni hakimiyyətin əsas məqsədlərindən
biri də elə bu problemi həll etməkdir. Onu da qeyd etmək yerinə dü -

şərdi ki, Azərbaycanın Gürcüstanda həyata keçirdiyi irimiqyaslı
layihələr, qoyduğu investisiyalar və fəaliyyət göstərən şirkətlər bu
problemin həllinə təkan verir. Bu və digər problemləri yazılı şəkildə
bizim təşkilat və digər təşkilatlar da aidiyyəti orqanlara çatdırır və
həlli üçün müəyyən addımlar atırıq. 

– Gürcüstandakı gənclərimiz ictimai aktivlik göstərir lərmi?
– Dünyada diaspor şəklində yaşayan azərbaycanlılardan fərqimiz

ondadır ki, biz Gürcüstanın yerli sakinləriyik. Təbii ki, dünyada
yaşayan azərbaycanlıların bir hissəsi olaraq bizim əsas missiyamız
xalqımızı bu cəmiyyətdə layiqincə təmsil etməkdir. Bu mədə -
niyyətimizin, həqiqətlərimizin, dəyərlərimizin təbliği ilə həyata keçir-
ilir. Burada fəaliyyət göstərən ictimai təşkilatlarla yanaşı, biz də bu
istiqamətdə bir sıra işlər görürük. Gənclərimizin təşkilatçılığı ilə digər
millətlərin iştirakı ilə müxtəlif tədbirlər keçirilir.

– Siz AMM Gənclər şöbəsi olaraq gənclərlə bağlı hansı işlər
görürsünüz?

–  10 ilə yaxındır ki, fəaliyyət göstərən AMM-in işləri, əsasən,
gənc lərin inkişafına və maariflənməsinə yönəlib. Mərkəzin nəzdində
fəaliyyət göstərən Gənclər şöbəsi olaraq bir sıra layihələr həyata
keçirməkdəyik. Şöbəmizin nəzdində tələbə və şagirdlər birliyi, tibb,
ədəbiyyat və incəsənət klubları, treninq mərkəzləri, dil klubları və s.
kimi birliklər fəaliyyət göstərir. Onların vasitəsilə gənclər üçün xüsusi
treninqlər, aksiyalar, ekskursiyalar və bu kimi işlər həyata keçiririk.
Şöbəmizin üzvlərinin içində gürcü gəncləri də təmsil olunurlar. Bu -
nunla da biz iki xalqın gəncləri arasında dostluq əlaqələri qurmaq
istəyirik. Yaradıcı gənclər üçün təşkil etdiyimiz müsabiqələr və görüş -
lər gənc nəslin bu sahələrə də maraqlarının artmasına səbəb olur. 

17.07.2013

“Çalışacağıq ki, vətənimizi CAR və 
ətraf ölkələrdə layiqincə təmsil edək”

Müsahibimiz Cəmil Məm -
məd əlizadə 1982-ci ildə Bakı
şəhərində ziyalı ailəsində anadan
olub. 1989-2000-ci illərdə orta
təhsil alıb və 2000-ci ildə Azər -
baycan Dövlət İqtisad Universite-
tinin Ticarət və marketinqin
iq ti sadiyyatı fakültəsinə daxil
olub. 2004-cü ildə Cənubi Afrika
Uni versitetinin beynəlxalq müna -
s i bətlər və diplomatiya ixtisası üz -
rə Optimal Proqramına daxil
olub. 2005-2007-ci illərdə Pre-
toriya Universitetində BAdmin:

bey nəlxalq münasibətlər üzrə təhsil alıb və 2007-ci ildə bakalavr
dərəcəsi alıb. 2008-ci ildə Pretoriya Universitetini dövlət idarəetməsi
ixtisası üzrə fərqlənmə diplomu ilə bitirib. 2008-2009-cu illərdə Kem-
bric Beynəlxalq Kollecində beynəlxalq biznes və ticarət ixtisası üzrə
təhsil alıb. 2012-ci ildə Pretoriya Universitetinin magistraturasını
başa vurub. Hazırda CAR-da fəaliyyət göstərən Azərbaycanın Afrika
Dostları (FOA) qeyri-hökumət təşkilatının sədridir.

– Azərbaycanın Afrika Dostları (FOA) təşkilatı nə məqsədilə
yaradılıb?

– Azərbaycanın Afrika Dostları (FOA) qeyri-hökumət təşkilatı
2012-ci ilin avqust ayında Cənubi Afrika Respublikasında yaradılıb
və ölkənin qanunvericiliyinə uyğun formada dövlət qeydiyyatından
keçərək fəaliyyətə başlayıb.

Azərbaycanın maraqlarını təmsil edən və təbliğatı ilə məşğul
olan ilk yerli təşkilatın yaradıcıları CAR-ın ictimai və siyasi

xadimləri, habelə Azərbaycanla işgüzar münasibətlərinin qurul -
masında marağı olan iş adamlarıdır. Təşkilatın əsas məqsədi ilk olaraq
Cənubi Afrikada Azərbaycan Respublikasının müstəqilliyini bərpa
etdikdən sonra keçdiyi uğurlu yolu, tarixi və müasir dövrü,
mədəniyyəti, incəsənəti, adət-ənənələri, milli bayramları, döv -
lətimizin uğurları, ölkəmizin ağrılı yeri olan Ermənistan-Azərbaycan,
Dağlıq Qarabağ münaqişəsi barədə məlumatların yayılması və təbliğ
edilməsidir. Təşkilat həmçinin ölkələr arasında dostluq və ikitərəfli
münasibətlərin inkişaf etdirilməsi məqsədini qarşısına qoyub. Bu
istiqamətdə FOA hər iki ölkənin mədəniyyət, incəsənət, tarix, iqti-
sadiyyat və digər sahələrdən olan mütəxəssislərinin bir araya
gətirilməsi, birgə sərgilərin, mədəniyyət tədbirlərinin keçirilməsi
arzusundadır. Təşkilat, həmçinin CAR-da yaşayan azərbaycanlıları
bir araya gətirərək, Azərbaycan diasporunun yaradılması və fəaliyyət
göstərməsi istiqamətində çalışır.

– Azərbaycanla CAR arasında münasibətlərin inkişaf et diril -
məsi istiqamətində diaspor olaraq hansı işlər görürsünüz?

– Ölkələr arasında münasibətlərin inkişaf etdirilməsi üçün böyük
potensial var və bu imkanlardan istifadə edilməsi zərurətdir. Bu
məqsədlə qısa müddət ərzində təşkilatımızın internet (www.azerbai-
jan.org.za) və “Facebook”da səhifələri yaradılıb, orada Azərbaycan
haqqında müvafiq məlumatlar yerləşdirilib. Bununla yanaşı, FOA
Azərbaycan Respublikasının Cənubi Afrika Respublikasındakı
səfirliyi ilə sıx əməkdaşlıq edir. 2012-ci ilin 30 sentyabr tarixində
FOA səfirliklə birlikdə CAR-ın ən iri şəhəri olan Yohannesburqda
türk icması tərəfindən təşkil edilən sərgidə Azərbaycanı təmsil edən
guşə təşkil edib. Səfirliklə birgə keçirilən digər tədbir, 2012-ci ilin
26 oktyabr tarixində, Pretoriya Universitetində, Nizami Gəncəvinin
870 illik yubileyinə həsr edilmiş konsert və sərgidən ibarət olub.

– Yeri gəlmişkən, səfirlik sizin fəaliyyətinizə nə kimi dəstək
göstərir? 

– Yuxarıda qeyd etdiyim kimi, biz, demək olar ki, tədbirlərimizin
hər birisini səfirliklə birgə, yaxud səfirliyin tam dəstəyi ilə keçiririk.

Hər zaman maddi, texniki, məlumat və digər formada dəstək gös -
tərilir. Yeni təşəbbüsləri birgə müzakirə edərək, onların daha effektiv
hə yata keçirilmə formalarını tapmağa çalışırıq. Demək olar ki,
səfirliklə işimizdə heç bir çətinliklə üzləşmirik. Bizim səfirlik öz evi -
mizdir və Afrika qitəsində ekvatordan aşağı bayrağımızın dalğal -
andığı yeganə yerdir. 

– Orada yaşayan və təhsil alan azərbaycanlıların sayı təxminən
nə qədərdir?

– Bu suala səfirliyimiz daha dəqiq cavab verə bilər, lakin
təşkilatın şəbəkəsində təxminən 10 azərbaycanlı var. Məndə olan
məlumata görə, vətəndaşlarımızın CAR-da sayı iyirmini keçmir.

– CAR-lılar Azərbaycanı necə tanıyırlar?
– Bu məsələ, demək olar ki, bizim qarşımızda duran əsas

məsələlərdən biridir - ölkəmizi burada tanıtmaq. Əfsuslar olsun ki,
bu sahədə boşluq var və biz bu boşluğun doldurulması ilə məşğuluq.

Fəaliyyətimiz yalnız keçən il başlanmasına baxmayaraq, biz
artıq səfirliklə birgə yuxarıda qeyd etdiyim bir sıra tədbirlər həyata
ke çirmişik. İlin sonuna kimi digər tədbirlərin keçirilməsi də plan laş -
dırılır. Bu ilin əvvəlində biz ölkəmizin Mədəniyyət və Turizm
Nazirliyinə müraciət etmişdik və müraciətimizin nəticəsində gələn il
CAR-da bir neçə sərginin keçirilməsinə dair razılıq əldə etmişik. Bu -
nunla yanaşı, səfirlik və Gənclər və İdman Nazirliyinin birgə “Mən
Azər baycan haqqında nə bilirəm?” layihəsi nəticəsində, 9 cənubi
afrikalı gənc bu il Azərbaycanda səfərdə olub və səfərin nəticələrinə
dair xatirələri yazılı şəkildə bölüşüb. Hazırda bu yazılar kitab for -
matına keçirilir və biz bunu CAR-da Azərbaycana həsr edilmiş ilk
kit ab kimi buraxmaq istəyirik. Demək olar ki, planlarımız çoxdur və
çalışacağıq ki, vətənimizi CAR və ətraf ölkələrdə layiqincə təmsil
edək.

10.10.2013

Modelyerimiz Azərbaycanı 
dünyada tanıdır

Virtual aləmə yaxın olanlar
“Urmugözəli” ləqəbli azərbay -
canlı xanımı yaxşı xatırlayarlar.
Bu xanım sanki Zorro kimi bir
neçə il əvvəl saytlarda, forum-
larda, sosial şəbəkələrdə videolar,
xəbərlər paylaşaraq Azərbaycan
həqiqətlərini aktiv təbliğ edirdi.
Lakin qəfildən “Urmugözəli” or -
taq  lıqda görünmədi... Bu gün
“Urmugözəli” Zorro maskasını
ata raq yeni düzəndə, yeni imicdə
və tam yeni sahədə meydana çıxıb.
Əsl adı Şervin Nəcəfpur olan 21
yaşlı bu xanım artıq dünyada
tanınmış modelyerdir. Qeyd edək ki, Ş.Nəcəfpur Norveçdə doğulub.
Valideynləri Güney Azərbay candandır. Modelyerliklə yanaşı,
Norveçdə Biznes İnstitutunda beynəlxalq marketinq üzrə təhsil alır.
Özünü gəzməyi və yeni mədəniyyətlərlə tanış olmağı sevən birisi
olaraq ifadə edir. Dediyinə görə, indi siyasəti modayla birlikdə
davam etdirməyə çalışır.

– Şervin xanım, sizdə dizayn sahəsinə həvəs haradan qay -
naqlanır?

– Uşaqlığımdan bəri modaya böyük həvəsim olub. Bəzənib-
düzənməyi sevən birisi kimi böyümüşəm. Ancaq anamda dərzilik
istedadı olduğu üçün onun sayəsində iynə-sapla tanış olmuşam. Ona
baxaraq öz-özümə qolçaqlarım üçün bir şeylər ölçüb-biçməyə
başladım. Öz şirkətimi qurmaqla öz uşaqlıq xəyallarımı gerçək -
ləşdirməyə çalışıram.

– Bildiyimizə görə, Norveç gözəli İda Myhrvoldun paltarının
modasını siz veribsiniz. Necə oldu ki, o, sizə müraciət etdi?

– İda Myhrvold 2013-cü il “Norveç Dünya Gözəli” müsa -
biqəsində 3-sü oldu. Final gecəsindən bir neçə ay əvvəl mən İstan-
bulda olduğum vaxt İ.Myhrvold mənə zəng etdi və “Norveç Dünya
Gözəli” müsabiqəsinin final gecəsinə mənim dizaynımı geyinmək
istədiyini bildirdi. Bir neçə tədbirdə mənim dizayn etmiş olduğum
geyimləri görüb çox bəyənmişdi. Bir neçə gün düşündüm, fikir ləş -
dim, ancaq bir gecə dostlarımla İstanbulda Boğazda gəzərkən
ilhamımı aldım. Tam Günəş batan vaxt idi və Günəşin suda şəkillənən
görüntüsündən paltarın konsepti həyata keçdi. İdaya zəng edib dedim
ki, təklifini qəbul edirəm. Ona ilham aldığım paltar haqda danışdım,
özü çox bəyəndi konsepti və beləcə, iş birliyimiz başladı. 

– Norveçin başqa tanınmış simalarından sizə müraciət edən
olubmu?

– 2014-cü ildə bir neçə maraqlı layihə üzərində işləyəcəm.
Norveç məşhurlarından bir neçə təklif almışam və hamısını
menecerimlə birgə tək-tək dəyərləndiririk. 

– Norveçdə bu sahədə olan yerli dərnək və klublarla
əməkdaşlıq edirsiniz?

– Norveç Media şirkətiylə əməkdaşlıq edirəm. Ancaq məhz mo-
dayla bağlı dərnəklərlə yox. 

– Azərbaycanın təbliği üçün öz sahənizdə hansı addımlar
atırsınız?

– Düşünürəm ki, biz sənətlə bir çox şeyə nail ola bilərik.
Oxuduğum bir kitabda belə bir yazı görmüşdüm: "Sənət sənət üçün
deyil, sənət vətən üçündür". Mən də bu deyimə inanıram. 

Dizaynlarımda Azərbaycan adət-ənənəsi və simvollarından
yararlanmağımın əsas səbəbi ölkəmizi tanıtdırmaqdır.

İstanbulda Qız Qalasının önündə Günay Musayevanın geyindiyi
mavi ipək qumaşlı geyimdə Araz çayından ilham almışdım.
Məqsədim Azərbaycanı tanıtdırmaqdır. Eyni zamanda Qarabağdan
di dərgin düşən 1 milyon qaçqının səsini dünyaya eşitdirməyə çalışı -
ram. Bu barədə bir layihə hazırlayıram. 

– İstərdinizmi, Azərbaycana gələsiz və burada moda
kolleksiyası keçirəsiniz?

–  Əlbəttə ki, Azərbaycana gəlib moda kolleksiyamı keçirmək
istərdim. Sadəcə, moda kolleksiyası yox, bəlkə, Azərbaycanda başqa
moda üzərində çalışan insanlarla görüşüb fikir mübadiləsi də etmək
istərdim. Bu məsələylə bağlı əgər Diasporla İş üzrə Dövlət Komitəsi
məni Azərbaycana dəvət edərsə, məmnuniyyətlə gələrəm.

– Azərbaycanlılardan moda ilə bağlı sizə müraciət edən olub -
mu?

– Azərbaycandan mənə əvvəl gündən bəri inanan və əlindən
gəldiyi qədər  dəstək olan əziz dostum Hüseyn Cavadzadə olub. 

– Ümumiyyətlə, kənardan sizin üçün Azərbaycan necə
görünür?

– Müstəqil Azərbaycan gündən-günə inkişaf edən və gündən-
günə gözəlləşən bir ölkədir. İrəliyə doğru gedən bir ölkədir, ancaq
uzun bir yolu vardır. . 

– Artıq siz gənc modelyer kimi tanınmış xanımsınız. Bu sahədə
olan gənc həmkarlarınıza uğur əldə etmək üçün hansı məsləhətləri
verərdiniz?

– İnkişaf etmək və yaxşı bir iş ortaya qoymaq üçün  insan mütləq
zəhmət çəkməlidir, əngəl tanımamalıdır. Asan deyə, bir şey yoxdur,
ancaq imkansızdı deyə də bir şey yoxdur. Heç vaxt izin verməyin
biriləri xəyallarınızı əlinizdən alsın, özünüzə sadiq qalın və
xəyallarınızın ardınca gedin. Tənqidləri, məsləhətləri dinləmək və
dəyərləndirmək lazımdır, ancaq sizi incitmək üçün tənqid edənlərin
sözlərinə fikir verməyin. Sizin bacarığınız bir çoxunu sevindirəcək,
bir çoxunu da qısqandıracaq, ancaq o vaxt bilin ki, doğru yoldasınız. 

14.11.2013

“Qazaxıstandakı gənclərimizin 
muğama böyük həvəsi var”

Müsa hibimiz Alı Bağırov
Qaza  xıstanda Azər baycan mədə -
niy yətini həm diaspor fəalı, həm
də muğam ifaçısı kimi təbliğ edir.
O, vətənə gəlib, hazırda muğam
təhsili alır və bu sənəti Qazaxıs -
tanda professional şəkildə təbliğ
etmək istəyir. Qeyd edək ki,
A.Bağırov 1976 - cı ildə Ağdam
rayonunun Kəngərli kəndində
anadan olub. 1990 - cı ildən Qa -
za  xıs tanın Kostanay vilayə tində
ya  şayır. Orada həm ticarətlə
məş   ğuldur, həm də Hey dərçi
Azər  baycanlı Gənclər təş ki la tın -
da çalışır. Ailəlidir. 

– Vətənə gəlməyinizin məqsədi nədir?
– Vətənə gəlməkdə məqsədim vətənimizi ziyarət etmək, qohum -

larımı görməkdir. Uzun illər bu arzu ilə qərib ölkədə yaşamışam. Bir
neçə sənəd problemi səbəbindən uzun illər idi ki, Azərbaycana gələ
bilmirdim. Heydərçi Azərbaycanlı Gənclər təşkilatı mənə dəstək oldu.
Səfirliyimizin köməyi ilə sənədlərim düzəldildi. İkinci də, ən böyük
arzum Azərbaycanın Xalq artisti Mənsum İbrahimovdan muğam
təhsili almaqdır. 

– Mənsum müəllim sizə nə vaxta kimi muğam təhsili vərəcək?
– Təşkilatımızın sədri Bəhruz Axundovun Mənsum müəllimlə

görüşü oldu. Mənim muğam təhsili almağım barədə danışıqlardan
sonra Mənsum müəllim səsimi yoxlayıb bəyəndi və bizə dəstək oldu.
Bir neçə ay muğam kursları keçəndən sonra gedib öyrəndiklərimi

həm tədbirlərimizdə ifa edəcəm, həm də Qazaxıstanın Astana
şəhərində gənclərimizə öyrədəcəm. 

– Qazaxıstanda musiqi istedadı olan uşaq və gənclərimiz çox-
durmu?

– Qazaxıstanda səsi olan uşaqlarımız çoxdur. Onların muğama
böyük həvəsləri var. Mənim də üzərimə düşən ən böyük məsuliyyət
Mənsum müəllimdən öyrəndiklərimi həmin uşaqlara tədris etməkdir.
Mən çalışacam ki, muğamı layiqli təmsil edim və gənclərimizə
öyrədim. 

– Heydərçi Azərbaycanlı Gənclər təşkilatının nəzdində muğam
dərnəyi açmaq mümkündürmü?

– Heydərçi Azərbaycanlı Gənclər təşkilatında muğam dərnəyi
yaratmaq bizim ən böyük arzumuzdur və ən əsas məq sədlərimizdən
biridir. Biz mədəniyyətimizi təmsil edirik. Muğam da bizim
mədəniyyətin bünövrəsinin bir hissəsidir. Biz istəyirik öz
mədəniyyətimizi layiqincə təmsil edək. 

– Ümumiyyətlə, Qazaxıstanda gənclərimizin milli musiqimizə
marağı necədir?

– Qazaxıstanda gənclərimizin milli musiqiyə marağı var, amma
biz istərdik o gənclərin arasında milli musiqini ifa edənlər də çox
olsun. Bunun üçün də təşkilatımızın musiqi dərnəyinə ehtiyacı var. 

– Diasporumuz orada milli-mənəvi dəyərlərimizi nə dərəcədə
yaşadır?

– Təəssüflər olsun ki, diasporumuz milli-mənəvi dəyərlərimizi
tam şəkildə yaşada və lazım olan səviyyədə təmsil edə bilmir. Hər
bir milli diaspor nümayəndəsi çalışmalıdır ki, Azərbaycanın adına
layiq olsun. Bizim mədəniyyətin, xüsusən də mətbəxin xarici
ölkələrdə düşmən xalq tərəfindən oğur lanmasında mən birinci
növbədə diasporumuzu günahkar gö rürəm. Hər kəs, o cümlədən di-
asporumuz mədəniyyətimizə milli qeyrətlə yanaşmalıdır və onu elə
qorumalıdır ki, o oğurlanmasın. 

20.11.2013

“İndoneziyada Azərbaycan haqqında tez-tez
təqdimatlar keçiririk”

İstedadlı, savadlı və bacarıqlı
gənclərimiz təkcə Azərbaycanda
deyil, ölkə hüdudlarından kənarda
da uğurlar qazanmaqda davam
edirlər. Belə həmyaşıdlarına nü -
munə ola biləcək gənclərdən biri
də Elmar İskəndərovdur. Onun adı
xaricdə təhsil alan gənc lə rimiz
arasında birincilər sırasında çə -
kilir. Hazırda İndo neziyanın Pa -
djadjaran Döv lət Uni versitetində
Beynəlxalq müna sibətlər ixtisası
üzrə magistratura təhsili alan
E.İskəndərov, eyni zamanda dias-
por fəalıdır.

–  İndoneziyada azərbaycanlı tələbələrin fəaliyyəti hansı
səviyyədədir? 

– İndoneziyada Azərbaycanlı Tələbələr Assosiasiyasının sədri
olaraq qeyd etməliyəm ki, hər il bura gələn tələbələrimizin sayı
artmaqdadır. Əvvəllər bir-iki tələbə olardıqsa, hal-hazırda təkcə təhsil
aldığım universitetdə beş azərbaycanlı tələbə bakalavr təhsili alır.
Ümumiyyətlə, İndoneziyada azərbaycanlı tələbələrin sayı otuz
nəfərdən çoxdur. Kəmiyyət az görünə bilər, amma keyfiyyət kifayət
qədər yüksəkdir. Tələbələrimiz çox aktivdirlər. 

– İndoneziyada azərbaycanlı tələbələrin fəaliyyəti hansı
səviyyədədir? 

– İndoneziyada Azərbaycanlı Tələbələr Assosiasiyasının sədri
olaraq qeyd etməliyəm ki, hər il bura gələn tələbələrimizin sayı
artmaqdadır. Tələbələrimiz çox aktivdirlər. Ölkəni İndoneziyada

layiqincə təmsil etmək üçün Azərbaycan haqqında məktəblərdə,
universitetlərdə tez-tez təqdimatlar keçiririk. Digər ölkələrin də
iştirak etdiyi mədəniyyət festivallarında Azərbaycan stendi öz milli
keyfiyyətləri ilə hər zaman fərqlənir. İstər İndoneziya cəmiyyəti,
istərsə də xarici tələbələr tərəfindən bayramlarımız və milli ge -
yimlərimiz, xüsusilə Novruz bayramı çox böyük maraqla qarşılanır.
Azərbaycan və türk dillərinə çox böyük marağın yarandığı üçün təhsil
aldığım universitetdə könüllü Azərbaycan və türk dili kursları
keçiririk. Ölkəmizin ən ağrılı yeri olan Qarabağ münaqişəsi və Xocalı
soyqırımı haqqında həm yerli insanları, həm də xarici tələbələri
məlumatlandırmaq üçün tədbirlər təşkil edir və hər il səfirliyin
keçirdiyi tədbirlərə də qatılaraq bura əcnəbi tələbləri də dəvət edirik.
Bundan əlavə, tez-tez yerli televiziya və radio verlişlərinə də dəvət
olunuram və Azərbaycan haqqında məlumatlar verirəm

–  Bu ölkədə təhsil almağın özəllikləri nədən ibarətdir? 
– Bu ölkədə təhsilin üstünlüyü burada tələbələrin müstəqil

işlərinə daha çox yer ayrılmasıdır. Verilən mövzu haqqında hər tələbə
təqdimat hazırlamalı və məqalələr təqdim etməlidir. Məqalələr İn-
doneziyada dərc olunmalıdır və ən azı bir dəfə beynəlxalq KİV-də
çap olunmalıdır. Müəllim-tələbə münasibəti də çox yüksək səviy yə -
dədir. Xarici tələbələr daha çox beynəlxalq münasibətlər, tu ri zm, lin-
qvistika, texniki və texnoloji fakültələrdə təhsil alırlar. Orta təhsil 12
illik, bakalavr 4 illik, magistr 2 illik sistemə əsaslanır. Xarici tələbələr
bakalavr və magistr təhsilinə başlamazdan əvvəl 1 il İndoneziya dili
kursunu keçməlidirlər.

– İndoneziyada tələbələrimiz daha çox haradan dəstək alırlar? 
– Səfirliyimiz bayramlar və tədbirlər zamanı tələbələrimizi də

dəvət edir. İndoneziyada təhsil alan tələbələri təmsil etdiyim üçün
onların da adından deyə bilərəm ki, bizə ən çox dəstək İndoneziyadan
gəlir. İndoneziyanın Azərbaycandakı səfirliyi viza və biletin
alınmasında və digər məsələlərdə hər zaman kömək olur. 

29.11.2013

“Azərbaycan-ABŞ münasibətlərinin 
inkişafında diasporumuzun birbaşa  rolu var”

Müsahibimiz, ABŞ Azərbay -
canlıları Şəbəkəsinin (USAN)
həmtəsisçisi və baş katibi Yusif
Babanlı orta məktəbin axırıncı
sin fini ABŞ-ın FLEX (Future
Leaders Exchange) proqramı ilə
bitirib. Vətənə döndükdən sonra,
Bakıda Qərb Universitetinə qəbul
olub və Amerika Elmləri (Ameri -
kanistika) üzrə bakalavr dərə -
cəsini alıb. Daha sonra ABŞ-da
siyasi elmlər üzrə ikinci bakalavr
dərəcəsini alıb. 2005-ci ildə
maliyyə üzrə magistr dərəcəsinə
nail olub. Hal-hazırda Vaşinqton
şəhərində yaşayır, şirkətdə mene -

cer  vəzifəsində çalışır. 
Eyni zamanda diaspor işi ilə məşğuldur.
– USAN soydaşlarımızı bir şəbəkədə birləşdirmək baxımdan

öz missiyasını necə həyata keçirir?
– USAN Amerika qitəsində birinci təşkilatdır ki, bütün Amerika

üzrə Azərbaycan mənşəli icma nümayəndələrini və seçicilərini
səfərbər edib, onlarla qanunvericilər və media arasında bir bağlantı
yaradıb. İndiyə kimi USAN-ın üzvləri tərəfindən 200 mindən artıq
məktub göndərilib.  Azərbaycan bayramlarını, xüsusilə də Respublika
Günü, Dövlət Müstəqilliyi Günü və Novruz bayramlarını Amerika
ictimaiyyətində tanıtmaq da bu missiyanın bir hissəsidir. 

– Azərbaycan həqiqətlərinin yayılması istiqamətində hansı işlər
görürsünüz?

– Ölkədə, Amerika və Avropa qitələrində mövcud olan bir sıra

Azərbaycan, türk və başqa etnik təşkilatlarla sıx əlaqədə fəaliyyət
göstəririk. Biz, Zəngilan rayonunun Ermənistan tərəfindən işğalı
barədə məlumat verilməsi üzrə illik kampaniyaya başlamışıq. Bu
kampaniyalardan başqa, ABŞ qanunvericiləri ilə təmas qururuq, bu
əlaqələri inkişaf etdiririk, media vasitələrində məqalələr çap etdiririk,
müxtəlif ali təhsil müəssisələrində Azərbaycanın tarixi, mədəniyyəti,
geostrateji vacibliyi haqqında təqdimatlar, forumlar, konfranslar
keçiririk. USAN artıq Vaşinqton, Çikaqo, Hyustonda bu cür böyük
konfranlar keçirib. ABŞ-Azərbaycan münasibətlərinin 20-ci il -
dönümünə həsr olunmuş irimiqyaslı konfransın təşkilində iştirak
etmişik.

– Azərbaycanlı gənclər diaspor sahəsində fəaldırlarmı?
– Bəli, son zamanlar Amerikada oxuyan tələbələrimiz daha fəal

və daha mütəşəkkil şəkildə diaspor quruculuğu ilə məşğul olurlar. Bu
onu göstərir ki, xaricdə oxuyan tələbələrimizin böyük əksəriyyəti
vətənlərinə biganə yanaşmırlar və əllərinə şans düşdükcə, öz milli
borclarını yerinə yetirirlər. Müxtəlif universitetlərdə azərbaycanlıların
onlarla tələbə təşkilatları mövcuddur.

– Azərbaycan-ABŞ münasibətlərinin inkişafında diasporu-
muzun nə kimi rolu var?

– Azərbaycan-ABŞ münasibətlərinin inkişafında diasporumuzun
birbaşa böyük rolu var. Yuxarıda sadaladığım fəaliyyət növlərində
Azərbaycan icmasının iştirakı Azərbaycana aid müsbət qanunların
qəbul edilməsində çox mühümdür. Bizim məktub kampaniyalarının
nəticəsində, Amerika kütləvi informasiya vasitələrində yüzə yaxın
məqalələr çıxıb. Bu cür fəaliyyət Azərbaycan haqqında doğru
informasiyanın yayılmasında və dolayısı ilə Amerika ictimaiyyətində
müsbət rəyin form alaş masında böyük rol oynayır.

Bizim məqsədimiz Amerikada yaşayan soydaşlarımızın tək
Azərbaycana qulluq etməsi deyil. Əksinə, biz istəyirik ki, Amerikada
yaşayan azərbaycanlılar birinci növbədə ABŞ-ın yaxşı və uğurlu
vətəndaşları olsun və bu ölkənin vətəndaşları kimi ABŞ-ın iqti sa diy -
yatında, sosial durumunda öz bəhrələrini versinlər. 

18.12.2013

“İtaliyada Azərbaycanı böyük mədəniyyətə və
tarixə malik ölkə kimi tanıyırlar” 

Müsahibimiz Həsən İsgən -
dərov Azərbaycan Res pub likası
Prezidentinin ikiqat Mü ka  fat çı -
sıdır. O, “2007-2015-ci illər də
Azər baycan gənclərinin xa rici
ölkələrdə təhsili üzrə Dövlət
Proq ramı” çərçivəsində İtaliya -
nın Roma şəhərində təhsil alıb.
Öz ömrünü incəsənətə həsr edən
H.İsgəndərov artıq 6 ildir ki, Ro-
mada yaşayıb yaradır. Xatır -
ladaq ki, H.İsgəndərov 2013-cü
ildə İtaliya dövlət başçısı

tərəfindən keçirilən Milli mükafat müsa biqəsinin final çısıdır. 
– Sizcə, hansısa xarici ölkədə təhsil alandan sonra elə orada

qalıb işləmək, yoxsa qayıdıb Vətəndə işləmək yaxşıdır? 
– Burada ümummilli lider Heydər Əliyevin bir çıxışı yadıma

düşdü. Bir dəfə ulu öndər xaricdə yaşayan gənclərlə görüş
keçirirdi. O hər bir gəncdən fərdi olaraq harada yaşadığı və hansı
sahə üzrə fəaliyyət göstərdiyi barədə maraqlanırdı. Orada müxtəlif
ölkələrdə yaşayan gənclər var idi. Nəticə olaraq ümummilli lider-
imiz dedi ki, gənclər vətənə onun təşəbbüsü ilə gəliblər. Mən də
nəticə olaraq hesab edirəm ki, İtaliya incəsənətin beşiyidir. Mənim
də sənətim incəsənətlə bağlı olduğu üçün bura mükəmməl ölkədir.
Amma bir azərbaycanlı olaraq ən böyük arzumdur ki, 6 ildir burada
yiyələndiyim elmi vətənimdə gələcək nəsillərə ötürüm. 

– İtaliyada Azərbaycanın tanınması istiqamətində hansı işlər
görürsünüz? 

–  Tam səmimi olaraq sizə deyirəm, 7 il bundan öncə İtaliyanın

univer sitetlərinə qardaşımla imtahan verməyə gələndə, biz İtaliyanın
5 şəhərində 9 universitetin təhsili ilə maraqlandıq. 7 universitetə im-
tahan verdik və bütün universitetlərə müvəffəqiyyətlə qəbul olduq.
Sizə açıq deyirəm ki, o zaman Azərbaycan haqqında İtaliya ic timaiy -
yətində məlumat az idi. Yəni təsəvvür edin ki, 9 universitetin heç
birində Azərbaycan barədə heç bir məlumat yox idi. Son dörd ilə
nəzər salanda İtaliya cəmiyyətində Azərbaycan haqqında kifayət
qədər məlumat var və Azərbaycanın imicinə çox müsbət yanaşılır.
Bu, Heydər Əliyev Fondunun prezidenti, Azərbaycanın birinci
xanımı Mehriban Əliyevanın Azərbaycan mədəniyyətinin təbliğatı
sahəsində gördüyü işlərin nəticəsidir. Yəni qeyd etmək istəyirəm ki,
əgər keçmiş on illiyə baxanda ölkəmizi, ancaq İtaliyanın yüksək
siyasi yerlərində tanıyırdılarsa, bu gün İtaliya cəmiyyətində
Azərbaycana isti və müsbət münasibət var. 

– İtaliyadakı diasporumuzun bu ölkənin ictimai-siyasi mərkəz -
lərinə təsir imkanları necədir?

– Bu sahədə iki məqama diqqət yönəltmək istəyirəm. Birincisi,
Azərbaycanın İtaliyadakı səfirliyi insan sayına görə dünyanın ən
böyük təşkilatlarından biri sayılan “Giovani nel mondo” təşkilatıyla
çox sıx əməkdaşlıq edir. Bundan əlavə, gənclərimiz Azərbaycanın
təbliğatı istiqamətində çox böyük işlər görürlər. Sonuncu tədbirlərdən
biri “Voices for Karabakh” kampaniyasıdır. Bu ad altında Romanın
mərkəzində tədbir keçirilib. Kampaniyanın əsas məqsədi dünya
əhalisinin diqqətini nəinki Qarabağ müharibəsinin günahsız
qurbanlarına, həmçinin hazırda dünyada  davam edən bütün digər
müna qişələrə yönəldərək məcburi şəkildə evlərindən didərgin salın -
mış və köçkün həyatına məhkum edilmiş minlərlə insanın taleyi
barədə düşünməyə və hərəkətə keçməyə dəvət etməkdir. 

– İtalyanların Azərbaycan haqqında nə kimi məlumatları var?
– Bildiyiniz kimi, İtaliya böyük tarixə və zəngin mədəniyyətə

malik olan ölkədir. Mən çox şadam ki, bu gün İtaliyada Azərbaycanı
böyük mədəniyyətə və tarixə malik olan ölkə kimi tanıyırlar.

08.01.2014

“Atamın əmisi Ukraynada şəhid olub”

Ukrayna Milli Aviasiya Uni-
versitetinin Hüquq fakültəsinin
tələbəsi Səfərəli Babayevlə müsa -
hibəni təqdim edirik.

– Mümkünsə, bir az özü nüz -
dən bəhs edin.

– Mən, Səfərəli Babayev 30
oktyabr 1993-cü ildə Azər baycan
Respublikasının Nax çıvan Muxtar
Respub lika sında ziyalı ailə sində
dün yaya göz açmışam. Uk rayna
Milli Aviasiya Univer sitetinin
Hüquq fakül təsində təhsil alıram.
Bu  ali təhsil ocağında müəllim və
yoldaşlarımın dəstəyi ilə bacar -

dığım qədər təhsilimdə fərqlənməyə çalışıram. Təhsil ocağım key -
fiyyətli olduğundan, aldığım təhsilin də keyfiyyətinə şübhə ola
bilməz. 

– Nəyə görə Azərbaycanda yox, Ukraynada təhsil almağı üstün
tutdunuz?

– Babamın, Milli Elmlər Akademiyasının üzvü, akademik
Səfərəli Babayevin adını daşıdığımdan yüksək səviyyəli təhsili
özümə borc bilərək, Azərbaycana dost, qardaş olan Ukraynada ali
təhsil almaq məqsədilə paytaxt Kiyevə üz tutdum.

Azərbaycan Vətənimdir. Yaşımdan asılı olmayaraq, orada
təhsilimi davam edəcəm. Ukraynanı seçməyimin səbəbi, gələcəkdə
Vətənimə, millətimə daha yaxşı xidmət etmək üçün güclü təhsillə
yanaşı, başqa xalqlarla yaxşı dostluq, birdən çox xarici dil
öyrənməkdir. Lakin şəxsi həyatımda Ukraynanın bir özəlliyi daha
var. Vaxtilə Ukraynada yüzlərlə Azərbaycan övladı şəhid olub. On-

lardan biri də atamın əmisi Əmrah Babayevdir. Məhz məni Ukray-
naya bağlayan komponentlərdən biri də burada şəhid olmuş Əmrah
Babayevdir...

–  Gənc hüquqşünas kimi Azərbaycanda hüquq sistemində nə
yenilik etmək istərdiniz?

– Azərbaycanda hüquq sistemi çox gözəl fəaliyyət göstərir. Mən
Ukrayna və Azərbaycan konstitusiyalarını, demək olar ki, bilirəm.
Cinayət Məcəlləsini öyrənirəm. Amma hər zaman yeniliyə ehtiyac
var. Mən də çalışacağam ki, gələcəkdə əsas məhkəmə sistemində bir
hüquqşünas kimi daha da ədalətli və düzgün məhkəmə sisteminin
olması üçün əlimdən gələni edim.

– Bildiyimizə görə, orada ictimai fəaliyyətlə məşğulsunuz. Siz
aktiv gənc olaraq, Ukraynada diaspor fəaliyyətini necə
dəyərləndirirsiniz?

–  Bəli. Mən ilk dəfə Ukraynada Azərbaycanlı Gənclər Birliyinin
tərtib etmiş olduğu 20 Yanvar şəhidlərinin anım mərasimində bu ic-
timai təşkilatla tanış oldum. Gənclərimizlə bərabər, “Xocalıya ədalət”
kampaniyasına qatıldım. Orada birliyimizi gördüm. Təşkilatda yaxşı
dostlar qazandım. Hansı yolu seçiriksə-seçək, Vətən, millət,
dövlətimiz uğrunda birləşməliyik. İctimai fəaliyyətimdə qazandığım
təcrübəyə görə hər bir dostuma dərin minnətdarlığımı bildirirəm. 

– Ukraynada yaşayan azərbaycanlı olaraq, bir gənc kimi
Azərbaycan üçün nə etmisiniz?

– İlk növbədə dərslərimlə çalışmışam. Müəllim və tələbə
heyətinin yanında hörmət qazanmışam ki, məni gördükdə, “bu,
azərbaycanlıdır” desinlər! 

Bundan əvvəl Vətənimi tanıtmaq üçün diaspor təşkilatlarımızla
geniş əməkdaşlıq etmişəm. Əlbəttə, Azərbaycanımızın bizə
etdiklərinin qarşısında bunlar heç nədir, lakin əlimdən gəldiyi qədər
Vətənimi, millətimi müsbət tanıtmağa çalışıram.

08.04.2014

“Məqsədimiz Yunanıstanda diaspor işini
gücləndirməkdir”

Yunanıstan Avropanın ən
qədim ölkələrindən hesab olunur.
Qədim dünya tarixindən, xüsusən
qədim Olimpiya oyunlarından
danışanda Yunanıstan yada düşür.
Lakin belə bir tarixi ölkənin bu
gün “borca düşməsi”ni heç cürə
qəbul etmək olmur. Hərçənd
Avropa Birliyi öz sinəsini irəli
verib Yunanıstanı bu iqtisadi
sıxıntıdan çıxarmaq istəyir, amma,
deyəsən, bunun heç bir faydası
yoxdur. Yunanıstan hələ də
Avropanın “Somalisi” olaraq can
çəkir. Amma, buna baxmayaraq,

bu ölkəyə gedib işləyən azərbaycanlılar da yox deyil. Əslində, belə
bir kasıb ölkədə hər hansı əcnəbinin fəaliyyət göstərməsi təqdirəlayiq
haldır. Müsahibimiz Günel Nəsirova da belə həmvətənlərimizdəndir.
Xatırladaq ki, G. Nəsirova Bakı Dövlət Universitetinin Beynəlxalq
hüquq fakültəsini bitirib. Tələbəlik illərindən ictimai fəaliyyətlə
məşğuldur-həm dövlət, həm özəl, həm QHT sektorunda kifayət qədər
təcrübə bazası var. Hazırda müvəqqəti olaraq Yunanıstanın paytaxtı
Afina şəhərində yaşayır.

–  Yunanıstanda hansı sahədə çalışırsınız?
– Özəl şirkətdə çalışıram. Eyni zamanda ictimai fəaliyyətimi re-

gional səviyyədə davam etdirirəm.
– Azərbaycan diasporunun fəaliyyəti Yunanıstanda özünü necə

büruzə verir?
– Açıq etiraf etsək, Yunanıstanda Azərbaycan diasporu mifik

anlayışdır. Yəni lobbiçilik fəaliyyəti ilə məşğul olan real bir qurum

mövcud deyil, həmçinin həmyerlilərimiz arasında şəbəkəli əlaqə yox-
dur. Dostlarıma gileylənərək deyirəm ki, “qürbət” anlayışının ikinci
adı Yunanıstan olmalı imiş. Fakt odur ki, bu ölkədə yaşayan
azərbaycanlılar say etibarilə (rəsmi qeydiyyatda olanlar) 100 nəfərə
yaxındır. Hətta bir neçə yunan adasına səyahətim zamanı haralı
olduğumu biləndə mənə dəfələrlə “Siz adada yeganə, bəlkə də, ilk
azərbaycanlısınız” deyiblər.

– Bəs, siz Yunanıstanda diaspor sahəsində aktivlik göstərə
bilirsinizmi?

– Bilmirəm, hazırkı fəaliyyətimi birbaşa diaspor ilə əlaqə -
ləndirmək nə dərəcədə doğrudur, amma 2013-cü ilin noyabrında ilk
Yunan-Azərbaycan Gənclər Mərkəzi təsis edildi və hazırda mən adı
çəkilən qurumun İdarə heyətində fəaliyyət göstərirəm. Təşkilatın
yaradılmasında məqsəd Yunanıstan və Azərbaycan gəncləri arasında
ictimai, elmi və mədəni əlaqələr qurmaq, iki dövlət arasında daha sıx
və çoxşaxəli münasibətləri inkişaf etdirmək və diaspor işinin
gücləndirilməsidir. Hazırda Strateji Fəaliyyət Planı üzərində işləyirik.
İrəlidə reallaşacaq layihələr haqda kütləvi informasiya vasitələrinə
məlumat veriləcək.

– Yunanıstandakı səfirliyimizlə əlaqələriniz varmı?
–  Hazırda burada azərbaycanlılar və onların məsələləri ilə məş -

ğul olan yeganə rəsmi qurum kimi Azərbaycan Respublikasının
Yunanıstandakı səfirliyi və konsulluğu fəaliyyət göstərir və eyni za-
manda AR-ın Albaniya Respublikasındakı səfirliyi funksiyasını da
daşıyır. Səfirliklə çox gözəl münasibətlərimiz var, təşkil etdikləri
tədbirlərdə yaxından iştirak etməyə və öz töhfəmizi verməyə çalışırıq.

– Yerli əhali Azərbaycanı necə tanıyır?
– “Avroviziya” mahnı müsabiqəsindən sonra Azərbaycanı,

demək olar ki, 7-dən 77-yə hər kəs tanıyır. İşgüzar insanlar bizi
zəngin resursları və sürətlə çiçəklənən iqtisadiyyatı olan bir ölkə kimi
tanıyırlar. Trans-Adriatik Boru Kəməri (TAP) layihəsinin reallaş -
masından gözləntilər çoxdur.

15.05.2014

“Azərbaycan gəncləri həmişə örnək olmağa
çalışırlar”

Vinniça Milli Tibb Universite-
tinin tələbəsi, Ukrayna Azər baycanlı
Gənclər Birliyinin Vin niça vila -
yətində sədr müavini İlahə Hüsey -
nova ilə müsahibəni təqdim edirik .

– Azərbaycan gəncliyi, xü su -
sən xaricdəkilər bu gün nə dərə -
cədə dövlətinə bağlıdır? 

– Düşünürəm ki, Vətəni Və -
tənində yaşayaraq sevmək başqadır,
Vətəndən kənarda olub sevmək isə
tamam başqa. Bunu xaricdə ya -
şayan, təhsil alan həmyerlilərim təs -
diqləyə bilər. Vətən başqa bir

aləm dir, bunu yaş ötdükcə insan daha çox anlamağa başlayır. Çox
təəssüf ki, bəzən öz həmyerlilərimin haradan gəlməsi, kim olmasını,
hara, hansı tarixə, hansı mədəniyyətə aid olmasını unutduğunun
şahidi oluram. Bu məni çox kədərləndirsə də, Vətənimizi sevən,
dəyər verən, bir an olsa belə, unutmayan, deyərdim ki, Azərbaycanla
nəfəs alan o qədər gənc tələbələr var ki ətrafımda. Azərbaycanın illər
sonra daha da inkişaf edib, daha da yüksəklikdə olacağına əminəm. 

– Gənclərimiz bu gün hansı mənəvi keyfiyyəti ilə Ukrayna
gənclərinə örnəkdir?

– Azərbaycan gəncləri həmişə imkan daxilində hansı ölkədə
olurlarsa olsunlar həmin o ölkəyə, xalqa örnək olmağa çalışırlar.
Fikrimcə, Azərbaycan xalqına, mədəniyyətinə bu qədər sevgi,
hörmət, maraq da elə bundan irəli gəlir. Bilirsiniz, insan Vətənini
sevirsə, inanın ki, elə də çox zəhmət çəkməyinə ehtiyac qalmır. Elə
sənin Vətənini necə sevib dəyərləndirdiyini görən Ukrayna vətəndaşı,

əgər Vətənini sevmirdisə, sevməyə başlayır. Xaricdə yaşayan və
təhsil alan gənclər olaraq bizi gördüyümüz işdə həvəsləndirən
Vətənimiz Azərbaycanın günü-gündən inkişafı, müasirləşməsi, lider
bir ölkəyə çevrilməsidir. 

– Siz əslən Qarabağdansınız. Lakin Qarabağı görmədən
qarabağlı olmaq, bu torpağın ab-havasını, canında-qanında
yaşatmaq nə dərəcədə asandır?

– Bəli, mənim əslim Qarabağın gözəl guşələrindən olan Qubadlı
rayonunun Həkəri kəndindəndir. Əslində, Qarabağı heç görməmişəm,
amma bir dəfə havası dəyib üzümə, bir dəfə suyunu içmişəm. Bəlkə
də, bu sevgi bundan irəli gəlir, bəlkə də atamın (Ağamir müəllimin)
və Hüseynovlar ailəsinin həmişə Qarabağı xatırlamasından, danış -
dıq ları xatirələrdən irəli gəlir. Bu sevgi, bu bağlılıqdandır ki,
görməsəm də, xatırlamasam da, mənim üçün çox doğma bir yerdir
Qarabağ.  Və bunun üçün valideynlərimə minnətdarlığımı bildirirəm.
Onların Vətənlərinə olan sevgisidir, mənə verilən tərbiyədir bu gün
mə nə bu qədər Vətənimi sevdirən. İndi isə sizin sualınıza tam cavab
ver mək istəyirəm. Xeyr, mənim üçün heç çətin deyil və hətta
deyərdim ki, çox asandır bu ab-havanı qanımda, canımda yaşatmaq.
Çün ki mən atamın və həmçinin doğmalarımın üzünə baxanda
Qarabağ elimi görürəm. Belə bir ailədə yaşamaq hər gün Qarabağı
xa tır lamağa, sevməyə, unutmamağa bir dəlildir. Hər birimiz azər bay -
canlıyıq və Vətənimizi sevirik. Amma yenə də Qarabağ yaralı yer-
imizdir, hətta Qarabağdan olmayanlar üçün belə. Onda düşünün,
elini-obasını, uşaqlıq xatirələrini, dostlarını, yaxınlarını, sevdiklərinin
böyük bir hissəsini itirmiş bir insan, ailə necədir? Belə bir ailədə
yaşamaq və Qarabağı görmədən qarabağlı olmaq, bu torpağın ab-
havasını canında-qanında yaşatmaq nə dərəcədə çətindir? Düşünürəm
ki, yaxın bir zamanda Qarabağı geri alacağıq və bu gözəl torpaqlarda
yaşayacağıq. Mən fəxr edirəm ki, azərbaycanlıyam və ən əsası məhz
qarabağlıyam.

23.10.2014

“Azərbaycanın milli geyimləri mənim
kolleksiyamın əsasını təşkil edir”

Rusiya Federasiyasındakı
azər baycanlı gənclərin fəaliyyəti
özünü daha qabarıq göstərir.
Buradakı gənclərimiz fərdi, eləcə
də diaspor təşkilatları daxilində
müxtəlif layihələr həyata ke -
çirirlər. Müsahibimiz Kamilə
Bayramova da Rusiya Federa -
siyasının Sankt-Peterburq şə hə -
rin də diaspor fəaliyyəti ilə seçilir.
Ka milə xanım Sankt-Peterburqda
Azərbaycanlı Gənclər Birliyinin
İvanov əyaləti üzrə rəhbəridir:

–  Mən 2 ildir Sankt-Peter-
burqda yaşayıram. Vətənimi çox

sevirəm və bütün istirahət vaxtımı Azərbaycan Gənclər Birliyinə həsr
edirəm. İlk olaraq müxtəlif fəaliyyətlərdə iştirak etmişdim. Sonra
təşkilatın Beynəlxalq əlaqələr departamentinin rəisi oldum. Ondan
sonra təşkilatın İvanov əyaləti üzrə rəhbəri təyin olundum. 

– Sankt-Peterburq Azərbaycanlı Gənclər Birliyi hansı işlər
görür?

– Bizim təşkilatın əsas fəaliyyəti Sankt-Peterburqda yaşayan
azərbaycanlıları bir araya gətirməkdir. Məqsədimiz soydaşlarımızın
dəstəyi ilə milli ənənələrimiz və mədəniyyətimizi qoruyub saxlamaq,
həmrəyliyi möhkəmləndirmək, eyni zamanda Rusiya və Azərbaycan
dövlətləri arasında əməkdaşlığı inkişaf etdirməkdir.

– Xaricdəki azərbaycanlı gənclərin birliyi və həmrəyliyini necə
dəyərləndirirsiniz?

– Xaricdə yaşayan Azərbaycan gəncləri kifayət qədər həm -
rəydirlər. Məsələn, Respublika Günü münasibəti ilə Sankt-Peter-

burqda konsert təşkil edildi. “Biz bir olaq” adlı videolayihə təqdim
edildi. Bu videonun məqsədi “fərqli ölkələrdə yaşayan Azərbaycan
gənclərinin gücü birlikdədir” ideyasını nümayiş etmək və bunu heç
vaxt unutmamaqdır. Bizim video haqqındakı müraciətimizə bir çox
ölkələrdə, eləcə də Rusiyanın bir çox şəhərlərində yaşayan
gənclərimiz dəstək verdi. Demək olar ki, dünyanın hər yerində yaşa -
yan və təhsil alan azərbaycanlı tələbələrin təbriki bu videoçarxda
cəmlənib. Bu videoçarx sosial şəbəkələrdə, “YouTube”da yayılıb və
10 mindən artıq insan tərəfindən izlənilib.

– Rusiyadakı azərbaycanlı gənclərin aktivliyi hansı səviy -
yədədir?

– Rusiyada, demək olar ki, hər bir şəhərdə azərbaycanlı gənclər
təşkilatları var. Biz onların çoxu ilə əməkdaşlıq edir, təcrübələrimizi
bölüşür və tədbirlər keçiririk. 

– Sizin Azərbaycanın və eləcə də digər xalqların milli geyim -
lərinə marağınız necədir?

– Mən həmişə müxtəlif ölkələrin milli geyimləri ilə maraq -
lanıram. Məncə, milli geyimlər vasitəsilə çox ölkə haqqında anlamaq
olar. Qadınlar həmişə  özlərini bəzəməyi sevirlər və bunu bütün
mümkün üsullarla edirlər. Əlbəttə, geyim istənilən cəmiyyətdə böyük
rol oynayır. Nə vaxt ki, mənim əllərimdə hər hansı ölkənin milli gey-
imi olur, məndə dərhal onu ölçmək arzusu yaranır. Azər baycanın milli
geyimləri mənim kolleksiyamın əsasını təşkil edir.

31.10.2014

“Çalışırıq Azərbaycan diasporunu Avropada 
daha da gücləndirək”

Azərbaycanda yəhudilərə, o
cümlədən Dağ yəhudilərinə qarşı
heç zaman ayrı-seçkilik olmayıb.
Ona görə bu xalqın nüma -
yəndələri Azərbaycanı həmişə
özlərinə Vətən biliblər. Hətta
onlar xaricdə yaşasalar da, hər
zaman Azərbaycanın təb liğatını
aparıblar. Mü sahibimiz Alma -
niyada ya şayan Orxan Şafa -
diyayevin timsalında bunu aydın
görmək olur. Qeyd edək ki, O. Şa -
fa diyayev 1993-cü ildə Bakı
şəhərində Dağ yəhudisi ailəsində
dünyaya gəlib. Orta məktəb

təhsilini 4-cü sinfə qədər Bakı və Moskva şəhərlərində alıb. 2004-cü
ildən Almaniyada yaşayır. 2013-cü ildə Frankfurt am Main şəhərində
gimnaziyanı bitirib (Abitur). Hazırda Frankfurt Universitetində
Hüquqşünaslıq fakültəsində təhsil alır və eyni zamanda Frankfurt
Azərbaycan Gəncləri Cəmiyyətinin fəal təmsilçisidir.

– Almaniyada hansı sahədə çalışırsız? 
– Əvvəla, qeyd edim ki, mən Frankfurt am Main şəhərindəki

azərbaycanlı gənclərimizlə birlikdə çalışıram, ölkəmizin və
Azərbaycan xalqının maraqlarını Almaniyada layiqincə təmsil edirik.
Çalışırıq Azərbaycan diasporunu Avropada daha da gücləndirək.

2012-ci ildə biz fəal Azərbaycan gəncləri olaraq “Caspian-Night-
Events” təşkilatını qurmuşuq və belə ən qısa zamanda Frankfurt
Azərbaycan Gəncləri Cəmiyyəti bütün Almaniyada məşhurlaşdı.
Məqsədimiz Almaniyanın müxtəlif şəhərlərində böyük tədbirlər,
konsertlər təşkil etmək və Vətəndən uzaqda yaşayan həm vətən -

lilərimizi bir araya gətirmək idi. Beləliklə, bizim hədəfimiz
Azərbaycan mədəniyyətini və musiqisini Almaniyada tanıtdırmaq,
həm də Almaniyada ilk gənclər təşkilatı olaraq cəmiyyətlərarası
əməkdaşlığı bütün sahələrdə təşviq etmək idi. Eyni zamanda biz
Almaniyanın müxtəlif şəhərlərində yaşayan azərbaycanlı gənc -
lərimizi fəal olmağa cəlb edə bildik.

Təşkilatımızın ən böyük uğurlarından biri ötən il təşkil etdiyimiz
“Dünya Azərbaycanlılarının Həmrəyliyi Günü” tədbiri oldu. Bizim
gənclərdən ibarət olan təşkilatımız həmin gün 400-dən çox
azərbaycanlını və Azərbaycanı sevənləri bir araya gətirə bildi və
həmrəy olmağa çağırdı.

Təbii ki, bizim ən əsas məqsədlərimizdən biri də Qarabağ
həqiqətlərini həm Almaniyada, həm də digər Avropa ölkələrində
yaymaqdır. Bunun üçün biz çoxlu diaspor təşkilatları və Azərbaycan
cəmiyyətləri ilə sıx əməkdaşlıq edirik, Xocalı soyqırımı günü ilə
əlaqədar tədbirlər keçiririk. Beləliklə, Dağlıq Qarabağ məsələsini və
bütün həqiqətlərini Azərbaycan xalqının adından hamıya çatdırırıq.

– Almaniyada gənclərlə bağlı hansı fəaliyyət göstə rirsiniz?
– Bildiyiniz kimi, böyük tədbirləri təkbaşına keçirmək çox

çətindir, bəlkə də, mümkünsüzdür. Ona görə biz bütün tədbirlərimizi,
istər konfranslar, istər böyük şənliklər, ya da Qarabağ məsələsi ilə
əlaqədar tədbirlər, gənclərlə birlikdə təşkil edirik. Biz çalışırıq hər
tanıdığımız gəncə onun istedadına uyğun diqqət yetirək və onlara
uyğun tapşırıqlar verərək, fəal olmağa cəlb edək.

Buna əlavə, Azərbaycandan çox tələbə istər dövlət proqramı,
istərsə də şəxsi vəsaiti ilə Almaniyaya təhsil almağa gəlir və həmin o
gənclərlə biz əlaqə saxlayırıq, çalışırıq onlara mümkün olan qədər
lazım olan yardımı edək ki, özünü xaricdə tək hiss etməsinlər. Belə
hallarda öz həmrəyliyimizi göstərərək, həm birliyimizi qoruyuruq,
həm də azərbaycanlı gənclər arasında yeni əlaqələr yaradırıq. 

–  Azərbaycandakı tolerantlığı necə qiymətləndirirsiz?
– Biz Almaniyadakı Azərbaycan Gəncləri Vətənimizdə mövcud

olan tolerantlığı və etnik qruplar, dinlərarası olan mehribançılığın çox

yüksək səviyyədə inkişaf etdiyini Avropada bütün tədbirlərimizdə
həmişə qeyd edirik və bununla biz çox fəxr edirik. Çünki kim
Avropada uzun müddət yaşayırsa, təsdiqləyə bilər ki, bəzi Avropa
ölkələri tolerantlıq baxımından heç də Azərbaycan kimi inkişaf
etməyib. Hər dəfə Azərbaycanı dünyanın bir çox ölkələrinə nümunə
kimi təqdim etməyimiz bizi çox sevindirir. Həm də tolerantlıq Avro-
paya inteqrasiya üçün ən vacib aspektlərdən biri sayılır.

– Ümumiyyətlə, perspektivdə hansı planlarınız var?
– İnşallah, çox yaxın zamanda Almaniyada ilk dəfə olaraq Dağ

yəhudilərinin icmasını yaradacam. Beləliklə, Dağ yəhudilərinin di-
asporu öz fəaliyyətini Almaniyada da göstərə biləcəklər. Bu təşkilatın
birinci məqsədi həm Dağ yəhudilərinin Almaniya cəmiyyətinə
inteqrasiyası, həm də Dağ yəhudilərini Almaniyada təmsil edən bir
təşkilat olacaq. Məncə, belə bir güclü təşkilat həm də Azərbaycan di-
aspor təşkilatlarının da marağındadır: əgər Dağlıq Qarabağ problemi -
ni və gələcəkdə birlikdə bu sahədə çalışmağı nəzərə alsaq. Bununla
əlaqədar gələn ay İsrailə səfərim olacaq, orada həm Azərbaycan di-
asporunun, həm də Dağ yəhudilərinin icmasının təmsilçiləri ilə görüş
planlaşdırmışam. Bu səfərimin məqsədi lazım olan əlaqələri yarat-
maq, gələcəkdə bu sahədə görə biləcəyimiz işləri, hədəfimizi
dəqiqləşdirmək və əməkdaşlığı daha da sıx gücləndirməkdir.

Dağ yəhudiləri Azərbaycanda özünü heç vaxt qərib hiss
etməyiblər, həmişə mehriban və qardaş kimi Azərbaycan xalqı ilə bir -
likdə yaşayıblar. Buna görə də Azərbaycanı bir ölkə kimi milliy yətin -
dən, dinindən və siyasi baxışından asılı olmayaraq hər kəs sevməlidir. 

25.11.2014

“Dədə Qorqud”u Çin dilinə 
tərcümə edən  gənc

Azərbaycanlı gənclər hansı
ölkədə təhsil almalarından asılı
olma yaraq, ölkəmizin təbliğini
yaddan çıxarmırlar. Gənc lərimizin
Və tənə belə bağlı olmaları onların
mə nəvi inkişa fının bir gös təri -
cisidir. Çin Xalq Respub lika sının
Tsinghua Uni ver sitetində təh sil
alan Leyla Rəsulzadə də be lə
gənc lərimizdən biridir. 

– Azərbaycan mədəniyyətini
Çində necə tanıdırsınız?

– Bakalavrı bitirməyimə bir il
qalmış, artıq çoxdandır ürəyimdə
olan arzumu yerinə yetirməyə
başladım: Azərbaycanın mədəniyyətini və tarixi irsini Çin xalqına
tanıtdırmaq. Diplom işimi məhz “Dədə Qorqud” kitabı ilə Çin
xalqının ən qədim kitablarından olan “Üç Hanzı Kitabı”nı bir-biri ilə
müqayisə edib, yeni gələn insan nəsli üçün nə qədər vacib olduğunu
və hər iki kitabın yeni nəsillər üçün bir növ ən güclü vətənpərvərlik
tərbiyəsinin verilməsini qeyd etdim. “Dədə Qorqud”u isə Azərbaycan
xalqının bir növ pasportu adlandırdım.

“Dədə Qorqud” kitabının ilk dəfə Çin dilinə tərcüməsini 2 aya
bitirməli idim. Üstəgəl, mən bir xarici tələbə kimi Çinin “Üç Hanzı
Kitabı”nı öyrənib ilk dəfə bu universitetdə bu növ diplom işi açmalı
idim. Axır ki, razılıq alıb 4 aya diplomu yazdım. Bitirərkən, univer-
sitet professoru məndən söz aldı ki, diplomu bir şərtlə verəcək ki,
mən “Dədə Qorqud” kitabını Çin dilində çap edəcəm. Diplomu
verdilərsə də, təəssüflər olsun ki, bu günə qədər çap etdirməyə heç

bir təşkilat və ya sponsor tapa bilmədim. Bu barədə işlər hələ də
davam edir.

– Çin-Azərbaycan əlaqələrində gənclərin orada ictimai ak-
tivliyinin nə kimi rolu var?

– Çox böyük rolu var. Yaxın illər ərzində bütün xalqlar və
mədəniyyətlərin təmsil edilməsi üçün ÇXR-in açdığı imkanlar,
demək olar ki, idealdır. Çox işlər görülə bilər. Gənclərimiz
Azərbaycanımızı təmsil və təbliğ etmək baxımından çox fəaldırlar. 

– Gənclərimiz mənəvi inkişaf baxımından çinli gənclərə nə
dərəcədə nümunədir?

– İki xalqın çox oxşar mənəvi dəyərləri var. Yəni, 7 il
təcrübəmdən deyə bilərəm ki, iki tərəf görüşdükdə asanlıqla bir-birini
anlaya bilir və ən əsası müxtəlif mədəniyyət və həyat baxışları
haqqında rahat dialoqlar aparılır. Bircə Çin dilini bilmək mütləqdir. 

– Çindəki azərbaycanlı gənclərin həmrəyliyi necədir?
–  Çalışırıq ki, həmrəylik gündən-günə daha da güclənsin. Nə də

olsa, güc birlikdədir. 
– Siz gənclərlə bağlı hansı işlər görürsünüz? 
– Hər il tanıdığım dostlarımla keçirdiyim layihələrin çoxu təhsil

aldığımız universitetlərin icazə verdiyi qədərdir. Bir çox başqa, daha
böyük miqyaslı, daha maraqlı və faydalı tədbirlər var. Amma çoxunda
iştirak etməyə şansımız olmur.

– Çindən Azərbaycan necə görünür?
– Maraqlı sualdır.... Çindən Azərbaycanımız daha gözəl, Bakı -

mız daha qabarıq yaddaşda qalır. Məhz xaricdə Vətənin bir insan
üçün nə dərəcədə vacib olduğunu anlayırsan. Əsl Vətən sevgisi,
məncə, qürbətdə oyanır. Azərbaycanlı olduğunu Çində deyərkən bir
növ dünya ölkələrinin palitrasında nə dərəcədə vacib bir rol oy -
nadığını artıq inkar edə bilmirsən. Məncə, özünü dünya xalqlarının
bir hissəsi kimi hiss etmək böyük bir möcüzədir. 

08.12.2014

“İnsan harada olursa olsun, milli mənsubiyyətini
unutmamalıdır”

Azərbaycan gəncləri mənəvi cə -
hətdən inkişafını və vətən pər vərliyini
xaricdə də nümayiş etdirirlər. Bunu
xaricdə təhsil alan gənc lərimizin icti-
mai aktivliyinin günü-gündən artması
bir daha sübut edir. Müsahibimiz Aysu
Cahandar bu baxımdan nümunə gös -
təriləsi gənc lərimiz dən biridir. Qeyd
edək ki, Aysu Cahandar İstanbul Bey -
kent Uni ver sitetində İqtisadiyyat və
idarəetmə fakül təsinin Turizm işlət -
məçiliyi bö lümündə təhsil alır. 

–  Sizdə xaricdə təhsil almağa
ma raq nədən yaranıb? 

– Bakıda orta təhsilimi bitirdikdən sonra ali təhsilimi, Şimali
Kipr Türk Cümhuriyyəti Girne Amerikan Universitetində davam
etdirmişəm. Mənim uşaqlıqdan İstanbula çox böyük sevgim olub.
Hər zaman mütləq Qərblə Şərqi bir-birinə bağlayan, özünün xüsusi
tarixi gözəlliyi olan İstanbulu görmək istəyim olub. Buna görə Şimali
Kiprdə bir il oxuduqdan sonra öz istəyimlə universitetimi dondur-
dum. Daha sonra Türkiyəyə gələrək paytaxt Ankara şəhəri Qazi
Universitetində yenidən imtahan verərək, nəhayət, İstanbul Beykent
Universitetində İqtisadiyyat və idarəetmə fakültəsinin Turizm
işlətməçiliyi bölümündə təhsil almaq haqqı qazandım. Ümumiyyətlə,
Türkiyədə təhsil alan fəal azərbaycanlı tələbələrdən biriyəm. Hal-
hazırda Dünya Azərbaycanlıları Konqresi Gənclər təşkilatının
Beykent Universiteti üzrə koordinatoruyam. Mənə görə xaricdə
yaşayan və təhsil alan hər bir azərbaycanlı gənci olduğu ölkədə öz
ölkəsinin konsuludur.

– Seçdiyiniz ixtisasın Azərbaycanda nə qədər işlək olduğunu
düşünürsünüz?

– Çox istərdim ki, Azərbaycanda bir çox universitetlərdə turizm
fakültələri açılsın. Çünki harada rəqabət  varsa, orada da inkişaf var.
Məsələn, turizm fakültəsi ilə yanaşı, qastronomiya, yəni yeyəcək-
içəcək fakültəsinin də açılması çox gözəl olardı.  Bununla yanaşı,
Xəzər sahilində yerləşən qonşu ölkələrə “Cruiseşip”, yəni gəmi turları
təşkil etmək olar. 

– Təhsil aldığınız ölkədə nə kimi tədbirlərə qatılırsınız?
–  Bildiyiniz kimi, bu yaxınlarda Türkiyə Cümhuriyyətinin qu-

rucusu Mustafa Kamal Atatürkün anım günü oldu. Universitetimizin
təşkil etdiyi Ankara Anıt məzarı ziyarətinə mən də getdim. Ankara
Anıt məzarına gedərkən oradakı ab-havaya sehrlənməmək qeyri-
mümkündür. Sanki bir an insan özünü Qurtuluş savaşında hiss edir.
Mustafa Kamal Atatürkün məzarının dörd bir tərəfinin Türkiyənin
hər şəhərindən bir ovuc torpaqlarla əhatələndiyini, ancaq istisna
olaraq o torpaqların arasında yalnız Şimali Kipr Türk Cüm huriy -
yətindən və Azərbaycandan bir ovuc torpağın da olması diqqətimi
çox cəlb etdi. Gələn bütün xarici turistlərə istisna olaraq Mustafa
Kamal Atatürkün məzarının dörd bir tərəfini əhatə edən bir ovuc tor-
paqlarda Azərbaycanın da olduğunu deyəndə gözlərimin dolmaması
qeyri-mümkün idi. Daha sonra Anıt məzarında Qonaq dəftərinə
azərbaycanlı tələbə olaraq öz ürək sözlərimi yazmaq imkanı da əldə
etdim. Daha bir ilkə imza ataraq özümlə apardığım Azərbaycan
bayrağını da Anıt məzarında dalğalandırdım. Yüzlərlə insanın və al-
əlvan Türkiyə bayraqları ilə dolu olan Anıt məzarında bayrağımız hər
an diqqət mərkəzində idi. Kənardan “Azərbaycan bayrağı da var, nə
qədər gözəl” – deyə eşitdiyim sözlər özümdə qürur hissi yaratdı.
Düşünürəm ki, insan harada olursa olsun, heç bir zaman milli
mənsubiyyətini unutmamalıdır.

19.12.2014

292

Ôóàä Höñåéíçàäÿ



“Almaniyada müxtəlif sahələrdə çalışan
azərbaycanlı mütəxəssisləri görmək olar”

Xaricdə təhsil alan tələ -
bələrimizin sayı gündən-günə art -
maqdadır. Onlar xaricdə təhisl
almaqla yanaşı, ictimai aktivlik də
göstərirlər. Alma niyanın Tü rin -
giya vilayətində yaranmış Türin -
giya Azər bay canlı Tələ bələr
As so  siasiyası da ətrafına belə
gənc  lərimizi toplayıb. Asso siasi -
yanın sədri Alı Adıgözəl qəze -
timizə müsa hibəsində pers pektiv
plan larından danışdı. Xa tırladaq
ki, A.Adıgözəl hazırda Alma niya -
nın ən qədim və məşhur uni ver -
sitetlərindən olan Fridrix Şiller
adına Yena Universitetində  “Dünya iqtisadiyyatı” ixtisası üzrə mas-
ter təhsili alır.

– Türingiya Azərbaycanlı Tələbələr Assosiasiyası nə vaxtdan
fəaliyyət göstərir?

– Azərbaycanda olduğum müddətdə ictimai işlərdə fəal olmağa
çalışmışam və bu sahədə müəyyən təcrübə əldə etmişəm. Odur ki,
2014-cü ilin oktyabr ayında Almaniyaya gəldiyim gündən etibarən
Tü ringiya vilayətində təhsil alan və işləyən azərbaycanlılarla təşki -
latlanmaq imkanlarımızı müzakirə etdim. Bu müzakirələr zamanı
gənclərimizin ölkəmiz adına iş görmək istəyi və enerjisinin olması
bizim təşkilatlanmağımızı zəruri etdi. Nəticədə, keçən il noyabr
ayının 21-də Fridrix Şiller adına Yena Universitetinin “Beynəlxalq
Mədəniyyət Mərkəzində” Türingiya Azərbaycanlı Tələbələr Asso sia -
siyasının (Thuringen Azerbaijani Students Association) təsis
konfransı keçirildi.

– Tələbələrimiz Almaniyada ölkəmizi yetərincə tanıda bilir -
lərmi?

– Tələbələrimizin ölkəmizi müsbət mənada tanıtmaları ilk öncə
onların təhsil aldıqları mühitdə təhsilləri və davranışları ilə necə qəbul
olunmaqlarından çox asılıdır. Ümumi götürdükdə, bu sahədə vəziyyət
arzu olunandır. Almaniyada təhsil alan gənclərimizin ölkəmizi daha
faydalı və sistemli təbliğ etmək istiqamətində atmış olduqları ən gözəl
addım isə onların təşkilatlanmasıdır. Təşkilatlanmaq ardıcıl,
mərkəzləşdirilmiş və daha keyfiyyətli fəaliyyət ortaya qoymaq
baxımından çox önəmlidir. 

– Azərbaycanlı gənclər xaricdə yaşadıqları ölkələrin ictimai-
siyasi mərkəzlərinə təsir imkanları olsun deyə, hansı addımları
atmalıdır?

– Azərbaycanlı gənclər yaşadıqları xarici ölkələrin ictimai-siyasi
mərkəzlərinə təsir etmək üçün ilk öncə ictimai-siyasi proseslərə aktiv
şəkildə qoşulmalıdır. Bu prosesə qoşulmaq isə iki yolla ola bilər. Ən
optimal olan birinci variant, yaşadıqları xarici ölkələrin partiya
sistemlərində təmsil olunmaqdır. İkinci variant isə özləri təşki -
latlanaraq yaşadıqları ölkələrin yerli təşkilatları və siyasi elitası ilə
sə mərəli münasibət qurmaqdır. Bundan sonra, tutduqları mövqe və
qazandıqları əlaqələr onlara yaşadıqları ölkələrin ictimai-siyasi
mərkəzlərinə təsir imkanları verəcəkdir. 

– Almaniyanın elmi-texniki inkişafında azərbaycanlılar nə
kimi öz töhfəsini verir? 

– Almaniyada müxtəlif sahələrdə çalışan azərbaycanlı mütə -
xəssisləri görmək olar. Onlar, təbii ki, özlərini işlərində doğrultduqları
üçün öz mövqelərini qoruyub saxlaya biliblər. Çalışdıqları istər tibb,
istər texniki, istərsə də sosial elmlər sahəsində apardıqları araş -
dırmalar nəticəsində əldə etdikləri istənilən uğurlu nəticələr
Almaniyanın elmi-texniki inkişafına töhfədir. Xaricdə çalışan bu tip
nüfuzlu mütəxəssislərimizin ölkəmizdə də elmi-texniki inkişafın
artırılması işinə cəlb olunması faydalı olardı. 

12.01.2015 

“Biz Litvada vətənpərvərliyimiz ilə fərqlənirik”

Son illər gənc lə -
rimizin xaricdə təhsil
almasına geniş imkanlar
yara dılıb. Müsahibimiz
Toğrul İma məliyev də belə
gənc lərimizdən biridir.
Qeyd edək ki, Gəncədə
anadan olan T.İma məliyev
2013-cü ildə Bakıda 46
saylı orta məktəbi bitirib.
Elə həmin il Şimali Kiprin
Nikosia şəhərində Kipr
Beynəlxalq Universitetinə
qəbul olub. 2014-cü ildə
isə təhsil aldığı yeri Litvanın Vilnüs Dövlət Universiteti ilə dəyişib. 

– İlk ali təhsil aldığınız universiteti hansı səbəbə görə
dəyişibsiniz?

– Əslində, mən yerimdə durmağı, hər gün dərsə get, evə gəl, yəni
sadə tələbə həyatı yaşamağı sevmirdim. İctimai fəaliyyət göstərmək,
aktiv olmaq, xarici təşkilatların layihələrində iştirak edib yeni nə isə
öyrənmək və eyni zamanda öz mədəniyyətimizi də təbliğ etmək
istəyirdim. Çox təəssüf ki, saydığım perspektivləri Kipr Beynəlxalq
Universitetində tapa bilmədim və bir ildən sonra Litvanın Vilnüs
Dövlət Universitetində ingilis dilində Biznes və idarəetmə fakültəsinə
qəbul oldum.

– Bəs, Litvada bu istəklərinizi həyata keçirə bilirsizmi?
– Litva gənclər sektoruna xüsusi önəm verən ölkələrdən biridir.

Mən Azərbaycanın Litvadakı Gənclər Təşkilatının (AYOL) aktiv
üzvlərindən biriyəm və bu təşkilatda artıq 100-dən çox üzv var. Biz
təşkilatda Litvada oxuyan və burada yaşayan azərbaycanlılarla sıx
əlaqə saxlayırıq. 

– Gənclərin xaricdə təhsil alması onların intellektual
inkişafına necə kömək olur? 

– Azərbaycan gənclərinin xaricdə təhsil alması onların həm
dünyagörüşü, həm mənəvi inkişafına böyük təkan verir. Xaricdə
təhsil almaq yalnız universitetdə oxumaq demək deyil, eyni zamanda
həyatla tək mübarizə aparmaq, özünü dərk etmək, bir sözlə, şəxsiyyət
kimi formalaşmaq deməkdir. Daha fərqli mədəniyyətləri yaxından
öyrənmək və hətta onların həyatını yaşamaq, hər hansı bir yeni
mədəniyyətin bir parçası olmaq, gələcəyin bir marketoloqu kimi
yaradıcılıq qabiliyyətimi artırır.

–  Litvadakı azərbaycanlı gənclər ölkəmizi layiqincə təmsil
edirlərmi?

– Dünyanın hər bir ölkəsində oxuyan azərbaycanlı gənclər canla-
başla çalışır ki, ölkəmizi layiqincə təmsil etsin və uzaqdan da olsa,
ölkəmizə bir az da yaxın olsun.

Litvada azərbaycanlı gənclər öz savad və bacarıqları ilə ölkəmizi
layiqincə təmsil edirlər. Biz azərbaycanlı gənclər əsas diqqətimizi
Qarabağ probleminin dünyada tanınmasına və onun təbliğinə yönəl -
dirik. Hər il Xocalı soyqırımı günü həm insanlar arasında, həm də
sosial şəbəkələrdə müəyyən təbliğat aparırıq. Nəzərinizə çatdırmaq
istərdim ki, artıq bizim Novruz şirniyyatlarımız və milli rəqslərimiz
Litvada təhsil alan avropalı tələbələr və litvalı tələbələr arasında çox
məşhurdur və sevilir. 

– Sizcə, azərbaycanlı gənclər nə dərəcədə Qərb gənclərinə
nümunədir?

– Sizə sadə bir misal çəkə bilərəm. Avropanın bir cox
nümayəndələri öz tarixini, dövlət atributlarının mənasını və ya milli
rəqslərini bilmirlər, amma Azərbaycana getsək uşaqdan tutmuş
böyüyə qədər hamı ən azından milli rəqslərimizi ifa edə bilir. Yəni
deməyim odur ki, biz vətənpərvərliyimiz ilə fərqlənirik. Həm də
bizim ailə və dostluq, ümumiyyətlə, insani münasibətlərimiz daha
fərqlidir. Yəni təvazökarlıqdan uzaq, bizdə daha sıx və səmimidir.

19.01.2015

“Məqsədimiz Azərbaycanı Baltikyanı 
ölkələrdə tanıtmaqdır”

Müsahibimiz Azər Abbasov
4 ildir ki, Latviyada təhsil alır.
Bununla yanaşı, Azərbaycanlı
Tələbələr Birliyinin sədri olaraq
Latviyada ölkəmizin təbliğini
aparır. Qeyd edək ki, A.Abbasov
1990-cı ildə Azərbaycanın qədim
və tarixi Şuşa şəhərində anadan
olub. Orta məktəbi Bakı şəhə -
rində bitirib, Azərbaycan Res -
pub likasının Silahlı Qüvvələri
sıra larına qatılaraq hərbi xid məti
başa vurduqdan sonra Latviyaya
ali təhsil almaq məqsədi ilə
gedib.

– Rəhbəri olduğunuz Azər baycanlı Tələbələr Birliyinin
fəaliyyət istiqamətləri hansılardır?

– Ən yüksək səviyyədə Azərbaycanı Latviyada, eləcə də digər
Baltikyanı ölkələrdə tanıtmaqdır. Fəaliyyət istiqamətimiz bu ölkədə
olan universitetlərdə və beynəlxalq səviyyəli festivallarda, idman
oyunlarında ölkəmizi layiqincə və dolğun məlumatlarla təbliğ
etməkdir. Başlıca məqsədimiz bu ölkədə yaşayan gənc azər bay -
canlıların əlaqə şəbəkəsini gücləndirmək və həm yerli, həm də bu
ölkədə yaşayan digər dost xalqların gəncləri ilə ünsiyyəti düzgün
saxlamaqdır. Biz onların, onlar isə öz növbələrində Azərbaycan
tədbirlərində yüksək səviyyədə iştirak edirlər. Xüsusilə vurğulamaq
istərdim ki, 2014-cü ilin fevral ayında Riqa şəhərində “Xocalıya
ədalət” beynəlxalq kampaniyası çərçivəsində keçirdiyimiz icazəli ak-
siya yürüşündə Latviyada yaşayan müxtəlif dost xalqların gəncləri

də fəal şəkildə iştirak edib. Yeri gəlmişkən, həmin il Xocalı soyqırımı
ilə bağlı bizim təşkilatçılığımızla 150 nəfər əcnəbinin iştirakı ilə
böyük konfrans keçirildi.

– Xaricdə təhsil insana hansı əlavə imkanlar qazandırır?
– Öncə, bu mənim şəxsi hobbimdən irəli gəlir. Mən məktəb

illərindən arzulamışam ki, əcnəbi millətlərin həyat tərzini anlayım,
onların dilini və mənəvi dəyərlərini öyrənim. Dünyagörüşümü
genişləndirib xarici ölkələrdə Vətənimizi layiqincə təmsil etmək
həyəcanı ilə qarşılaşmaq uşaqlıq çağlarından arzum olub. 

– Azərbaycanlı tələbələr Latviyada, əsasən, hansı sahələrdə
təhsil alırlar?

– Latviyanın müxtəlif universitetlərində 120-dən çox azər -
baycanlı tələbə təhsil almaqdadır. Ümumiyyətlə, tələbələr ayrı-ayrı
ixtisaslar üzrə təhsil alırlar, amma daha çox tələbə turizm sahəsinə
üstünlük verir. Buraya bizim kimi bu ixtisasa yiyələnmək üçün bir
çox ölkələrin tələbələri təşrif buyurmaqdadır.

– Azərbaycanın Latviyada tanıtımı üçün hansı işlər görürsüz? 
–  Həm Latviyada, o cümlədən Avropada keçirilən tədbirlərdə

iş tirak etməyə çalışırıq. Latviyada ayda bir dəfə radio vasitəsilə
Azərbaycan xəbərləri və diaspor xəbərləri  paylaşırıq. Azərbaycan və
latış dilində muğam oxuyan ifaçılarımız var. Həmçinin milli
mətbəximizi həm xarici vətən daşlara, həm də xarici tələbələrə təhsil
idarələrində təqdim etdiririk. Xüsusilə qeyd etmək istərdim ki,
Azərbaycan Respublikasının Latviyadakı səfirliyi tərəfindən bu
ölkədə təhsil alan gənc lərimizlə dəfələrlə müxtəlif formatlı görüşlər
keçirir və bu görüşlərdə hər bir tələbənin fikirləri dinlənir. Səfirliyin
dəstəyi ilə də tədbirlər və universitetlərdə Azərbaycanın reallıqları və
İlk Avropa Oyunları ilə bağlı təbliğat xarakterli işlər görülməkdədir.
Qeyd etmək istərdim ki, Diasporla İş üzrə Dövlət Komitəsi ilə də
gələcəkdə ortaq layihələrdə iştirak etməyə hazırıq. Bu il komitənin
əməkdaşlarının Latviyaya səfəri zamanı azərbaycanlı tələbələrlə də
görüşü keçirilib. 

22.01.2015

Azərbaycanlı gəncin Fransadakı uğurları

İnsanın elm və təhsilə yiyə -
lənməsi onun karyera yolunda
irəliləməsində vacib amildir. Bu
sanki ona öz yolunda işıq saçır.
Elə müsahibimiz Emil Hacıyev də
aldığı güclü təhsil sayəsində az
yaşda böyük nailiyyətlər əldə edib.
Qeyd edək ki, Emil Hacıyev Nax -
çıvanda anadan olub. Amma onun
ailəsi 30 ildən çoxdur ki, Rusiyada
yaşayır. Müsahibimiz Rusiyada
böyüyüb, ali təhsil alıb. Magistr
təhsilinə isə Fransada yiyələnib.
O, Parisin Ali Kommersiya Mək -
təbinə (ESCP EUROPE) qəbul
olan ilk azərbaycanlıdır.

– Az yaşda nəyin əsasında bu mərtəbəyə qalxıbsız?
– İnsan istədiyi hər bir şeyə nail ola bilər. Bu, mənim üçün boş

sözlər deyil, bu, mənim həyata baxışım və kredoma çevrilmiş bir
şüardır. Orta məktəbi qızıl medalla bitirdim. Oksford təqaüdü laureatı
olaraq mən həmişə yaxşılığa, uğura doğru irəliləmişəm. Bakalavr
səviyyəsi aldıqdan sonra mən öz professional karyeramı “Microsoft”
və “Unicredit” bank kimi beynəlxalq kompaniyalarda davam
etdirmişəm. Karyeramdakı uğurlara nail olmağıma baxmayaraq,
mənim ən böyük arzularımdan biri də Fransanın Sorbona Uni -
versitetində təhsil almaq idi. İqtisadiyyat üzrə magistr proqramına
daxil olub və əhəmiyyətli nəzəri biliklərə yiyələndikdən sonra,
düşündüm ki, dayanmaq olmaz. Maliyyə bazarının perspektivlərini
öyrəndikdən sonra, mən belə qərara gəldim ki, keçmiş Sovet
məkanında korporativ maliyyə və investisiya bankçılığı üzrə təcrübəli

mütəxəssislər azdır. Mən xüsusi maliyyə proqramı üzrə Parisdəki Ali
Kommersiya Məktəbinə (ESCP EUROPE) daxil oldum. 

Əlbəttə, aldığım yaxşı təhsilə, istək və prinsiplərimə baxma-
yaraq, bütün bu nailiyyətlər valideynlərimin və dostlarımın köməyi
və səyinin nəticəsidir. Həmçinin Leyla xanım Əliyeva və onun
rəhbərlik etdiyi Rusiyanın Azərbaycanlı Gənclər Təşkilatının (RAST)
komandası ilə çalışdığım qiymətsiz illərə, yığdığım təcrübəyə görədir.
Mən əminəm ki, hər hansı şəxsin inkişafında, onun uğurlarında icti-
mai fəaliyyətin rolu mühümdür. 

– Sizi Vətənə bağlayan nədir? 
– Vətənlə məni bağlayan uşaqlıq xatirələrimdir. Vətənimin hər

qarışı gözəldir, özünəməxsusdur. Xaricdə yaşamağıma baxmayaraq,
ölkəmizdə baş verən bütün hadisələri izləyib xəbərdar oluram.
Azərbaycanda çoxlu qohumlarımız və dostlarım var. Mən onlarla in-
ternet vasitəsi ilə əlaqə saxlayıram. Həmçinin Azərbaycanın klassik
musiqisini, muğamlarımızı, bəstəkar mahnılarını çox sevirəm və
dinləyirəm. Bu, mənə musiqi müəllimi olan babamdan keçib. 

Vətənimlə məni bağlayan çox şeylər var. Məsələn, ənənəvi
bayramlarımızı eynilə vətənimizdə keçirdiyimiz kimi qeyd edirik.
Dostlarım mənə hər zaman şirniyyat, Şəki paxlavası, şəkərbura,
şorqoğalı göndərirlər. Mən dostlarımın sevgisini, istiliyini hiss
edirəm. Buradakı fransız dostlarım artıq bizim mətbəxlə tanışdırlar.
Qürbətdə olmağımıza baxmayaraq, Vətənimin sevincinə, kədərinə
Vətəndə olduğumuz kimi şərik oluruq. 

– Sizcə, gənclərin intellektual səviyyəsinin yüksəldilməsi üçün
nələr edilməlidir?

– Hesab edirəm ki, intellektual inkişaf insanlarla olduğun
mühitdən, ailədə aldığın tərbiyədən və təhsildən asılıdır. Beləliklə,
insanın dünyagörüşü, xarici ölkələrlə əlaqələri cəmiyyətin inkişafı
üçün vacibdir. Avropada yaşadığım müddətdə mənim fikirlərim və
dünyagörüşüm dəyişib. Öz mədəniyyətimizi və kökümüzü qorumaqla
yanaşı, biz yeni-yeni ünsiyyətlər qurub, mümkün qədər öyrənməli və
yeni uğurlar əldə etməliyik.

02.09.2015

“Azərbaycan mədəniyyətini başqa millətlərə
tanıtmağa çalışırıq”

Gənclərimizin xaricdə
təhsil alması ölkəmizin elm
və təhsilinin inkişafına
böyük perspektiv vəd edir.
Məhz buna görədir ki,
dövlət tərəfindən gənclərin
xaricdə təhsili üçün geniş
imkanlar yaradılır. Elə mü -
sahibimiz Zakir Nəbi zadə
də bu imkandan yarar -
lanan gənc lərimiz dəndir.
Qeyd edək ki, Zakir Nəbi -
za də Sankt-Peterburq Döv -
lət İqtisadiyyat Universitetini bitirib. Hazırda Ru siyanın
Sankt-Peterburq şə hərində fəaliyyət göstərən Azərbaycan Milli-Mə -
də ni Mux tariyyət Təşkilatı yanında Azərbaycan Gənclər İttifaqının
sədridir. Eyni zamanda Gənclərin Ümumrusiya Millətlərarası İtti fa -
qında Azərbaycan gənclərini təmsil edir.

– Xaricdə təhsilin hansı üstünlükləri var?
–  Əgər inkişaf etmiş ölkələrin ali məktəblərini nəzərdə tutu-

ruqsa, onda bu, qeyri-adi təcrübədir. Çünki xarici ölkə ali mək təb -
lərinin əksəriyyətində təlimin müxtəlif metodikaları; ən yeni
avadanlıqla iş; böyük, nüfuzlu şirkətlərə təcrübə keçməyə tələbələrin
cəlb edilməsi, orada qalmaq imkanı, yaxşı nəticələr göstərib. Xarici
ali məktəblərdə ciddi intizam var. Belə ki, qaydanı pozanlar
cəzalandırılır və  rüşvətxorluq tamamilə yoxdur. Bunu xaricdə təhsilin
ən böyük üstünlüklərindən biri hesab edirəm.

– Öyrəndiyiniz sahə ilə bağlı Azərbaycanda hansı yeniliklər
etmək istərdiniz?

– Mən 2014-cü ildə diplom aldım, amma ixtisasım üzrə işləmək

hələ alınmır. İndi bütün dünyadakı Azərbaycan gənclərinin birləşməsi
üzrə iş aparırıq, güclü təşkilatın yaradılması əsas məqsəddir. Biz
beynəlxalq aləmə Azərbaycan Respublikasının ərazi bütövlüyünün
pozulması problemini çatdırmaq istəyirik. Bunun üçün birləşdirici
informasiya resursunun yaradılması planlaşdırılır. Əlbəttə, bizim
hədəfimiz tək bu deyil, amma mən hesab edirəm ki, yenə də bu bizim
əsas məqsədimizdir.

– Yerli Rusiya gəncləri ilə hansı layihələr həyata keçiribsiniz?
– Biz Rusiya ictimai təşkilatları ilə sıx əməkdaşlıq edirik. Mən

Millətlər Evinin gənclər şurasının həmsədriyəm. Ona görə bizim
layihələrimizə Rusiya ilə yanaşı, başqa ölkələrin də gəncləri cəlb
edilir. Daha konkret desəm, biz xeyriyyə konsertləri, idman yarışları,
həftəsonu məktəbi, xeyriyyə aksiyaları və bir çox başqa tədbirlər
keçiririk. Biz Azərbaycan mədəniyyətini başqa millətlərin
nümayəndələrinə tanıtmağa çalışırıq. İstəyirik ki, Azərbaycanın adı
daim yüksəklərdə olsun. 

– Perspektivdə hansı işləriniz gözlənilir?
– 26 fevralda Xocalı faciəsi haqqında beynəlxalq aləmlə video -

bağlantı yaradacağıq. Bu layihəyə dünyanın müxtəlif yerlərindəki
Azərbaycan gəncləri cəlb edilib. Planlarımızdan biri də Azərbaycan
gəncləri üçün vahid informasiya bazasını yaratmaqdır. Ümid edirik
ki, bunun üçün dəstək alacağıq və Azərbaycanda forumu keçirə
biləcəyik. Əgər Piter üzrə keçirilən tədbirlər haqqında danışırıqsa,
gənclər arasında maarifləndirci iş, dama yarışları, breyn-rinq,
xeyriyyə konsertləri və sair keçirəcəyik. Millətlərarası layihələrdən
ən böyükləri isə beynəlxalq kino festivalıdır. Azərbaycan filmini
gənclərin müzakirəsinə təqdim etmək istəyirik. Bununla yanaşı,
miqrantların uşaqları üçün Dünyanın Uşaqları məktəbini açmaq
istəyirik. Bunda da məqsəd uşaqları Sankt-Peterburqun sosiomədəni
mühitinə uyğunlaşdırmaqdır. Bütün bu layihələri 2015-ci ilin birinci
və ikinci rübü ərzində reallaşdırmağı planlaşdırırıq.

“Gənclərimizin xaricdə təhsil alması dövlətimizin
inkişafını daha da sürətləndirəcək”

Şimali Kiprin Doğu Akdeniz
Uni versitetinin tələbəsi Aygün
Məm mədova ilə müsahibəni təqdim
edirik. Xatırladaq ki,  A. Məm mə -
do va 1990 - cı ildə Gən cədə ana -
dan olub. 1997- ci ildə Gən cədə
1saylı orta məktəbə daxil olub.
2008 - ci ildə Göygöl rayonu Ərşad
Məmmədov adına məktəbin 11-ci
sinfini bitirib. Elə həmin ildə də
Azər baycan Kooperasiya Univer-
sitetinin Beynəlxalq iqtisadi müna -
sibətlər fakültəsinə daxil olub.
2013 -cü ildə isə Doğu Akde niz
Universitetinin magistr pilləsi üzrə
ingiliscə Biznesin idarə olun ması və təşkili fakültəsinə qəbul olunub.
Hal-hazırda təhsilini davam etdirir.

– Doğu Akdeniz Universitetinin təhsil proqramından razı -
sızmı?

– İlk olaraq qeyd edim ki, Doğu Akdeniz Universiteti Şimali
Kip rin yeganə dövlət universitetidir. Burada 70-ə yaxın ölkədən
17000 - ə yaxın tələbə təhsil alır. Bu göstərici hər il artmaqdadır.
Təhsil proq ramının çətinliyi tələbələrin daha savadlı kadr kimi
yetişməsinə xidmət etməklə yanaşı, onlara gələcəkdə dünyanın hər
bir yerində işləyə bilmək bacarıqlarını aşılayır. Bu baxımdan buradakı
təhsil proqramından çox razıyam.

– Ölkədən kənarda təhsil almağın hansı müsbət tərəfləri var?
– Bunun bir çox özəlliyi var. Məsələn, fərqli mədəniyyətə sahib

insanların bir arada olduğu geniş ortamda ünsiyyət qurmaq bacarığı

və öz ölkən ilə digər ölkə insanlarının etik, estetik və s. mədə niy -
yətlərini müqayisə etmək imkanı, başqa bir ölkədə adaptasiya ola
bilmək bacarıqlarını inkişaf etdirmək, fərqli ölkələrdən gələn
tələbələrin ən çox hansı ixtisasları seçməkləri və bunun səbəbi ilə
maraqlanıb fikir mübadiləsi aparmaq imkanı, daha çox tələbələrlə
bağlı təşkil olunmuş elmi konfranslarda iştirak edib dünyanın bir çox
universitetlərindən gələn professor-müəllimlərin seminarlarında ola
bilmək və s. Xaricdə təhsil alan gənclərin həmrəyliyi onların ölkə -
mizin təbliği istiqamətində vacib amildir. Xaricdə təhsil alan gənc ilk
növbədə öz ölkəsini təbliğ etməyi bacarmalıdır. Əsl təhsildən
danışırıqsa, məncə, xaricdə təhsil almaq çox fərq etmir. Çalışıb oxu -
yan insan dünyanın hansı tərəfində olursa olsun, oxuyacaq, lazım olan
biliyə sahib olacaq. Gənclərimizin xaricdə təhsil alması dövlətimizin
inkişafını daha da sürətləndirəcək.

– Yəqin ki, təhsilinizi bitirdikdən sonra ölkəmizə qayıdıb əmək
fəaliyyətinə başlayacaqsınız.

– Təbii ki, məqsədim burada öyrəndiklərimi gələcəkdə öz
ölkəmdə tətbiq etməkdir. Oxuduğum ixtisas mənə bir çox imkanlar
qazandırır ki, xarici ölkələr ilə ticarət əlaqələrini qurum. Bu
əlaqələrdən ölkəmə böyük gəlirlər qazandırmaq mənin ixtisasımdan
və əldə etdiyim biliklərdən qaynaqlanan bir xəyaldır. Xəyallar bizim
ən böyük dostumuzdur. Hər bir iş ilk olaraq xəyal edilər, sonrası
bizim istəyimiz və təcrübəmizdən asılıdır. Hər zaman yeniləşən və
modernləşən ölkəmizdə işləmək, Vətənimdə xidmət etmək mənim ən
böyük arzumdur. 

– Yerli gənclərlə hansı layihələr həyata keçiribsiniz?
– Doğu Akdeniz Universitetində 500-ə yaxın azərbaycanlı tələbə

təhsil alır. Burada olan azərbaycanlı tələbələr bir çox klublarda
fəaliyyət göstərib, istər ölkəmizin mədəniyyətini tanıtmaq, istərsə də
qardaş ölkələrin, yəni Türkiyə və Şimali Kipr dövlətlərinin tələbə lə -
rinin bir çox tədbirlərində yaxından iştirak etməklə "Biz bir millət,
üç dövlətik" şüarı altında layihələr həyata keçiririk. 

09.02.2015

“Azərbaycanın adını dünyada tanıdacam”

Hazırda Bolonya təhsil sis-
temi dünya ölkələri üçün bir
nümunədir. Ona görə də bir çox
ölkələr bu təhsil sisteminə qoşulur.
2005-ci ildə Azərbaycan da
Bolonya sisteminə qoşularaq
ölkəmizdə təhsilin keyfiyyətini
daha da artırmaq, Avropa təh -
silinə inteqrasiya olunmaq üçün
yeni imkanlar əldə etdi. Mü sahi -
bimiz Naid Mahmudovsa Bolonya
Universitetinin Siyasi elmlər
fakül təsində təhsil alır. Qeyd edək
ki, 1993-cü il təvəllüdlü N.Mah-
mudov ilk ali təhsili olaraq Sankt-
Peterburq Dövlət Universitetinin Beynəlxalq əlaqələr fakültəsini
bitirib. Rus, ingilis, alman, türk (indi italyan dilini öyrənir) dillərini
bilir. Sankt-Peterburqda Azərbaycanın Gənclər İttifaqında sədr
müavini, Sankt-Peterburq Millətlər Evində Gənclər Şurasının sədri,
Sankt-Peterburq Qubernatoru Gənclər kollegiyasının üzvü olub. Boş
vaxtlarında idmanla da məşğul olur.

– Ölkəmizin iqtisadi, mədəni və elmi potensialının güc lən -
dirilməsinə xaricdə təhsil alıb qayıdan gənclər nə kimi töhfə ve -
rirlər?

– Azərbaycanda elm və təhsilə xüsusi diqqət yetirilir. Bizim
xaricdə oxuyan gənclərimiz sonra Vətənimizə kömək edirlər.
İnanıram ki, inşallah, mən də ölkəmizin iqtisadi, mədəni və elmi
potensialını gücləndirəcəm və Azərbaycanın adını, maraqlarını dün -
yada tanıdacam.

Mənim təhsilim, əslində, dünya siyasətinə bağlıdır. Azərbaycan
indi dünyada fəal xarici siyasət aparır. Diplomatiya və əməkdaşlıq

bizim siyasətimizin mühüm xüsusiyyətidir. Hesab edirəm ki, bilik,
bacarıq və təcrübəm bu işləri həyata keçirməkdə mənə kömək edəcək.

– Xaricdəki gənclərimizin təhsil sisteminin müasir tələblərə
cavab verən kadr bazasının gücləndirilməsi baxımından hansı rolu
var?

– Gənclər ölkəmizin gələcəyidir. Savadlı və elmi olan gənclər
potensial işəgötürənlər üçün faydalı ola bilərlər. Əsasən, xaricdə təhsil
alan gənclər bu baxımdan daha potensiallıdır. Ona görə ki, onlar iki
işlə məşğuldurlar, həm təhsil alırlar, həm xaricdə Azərbaycanı
tanıdırlar.

– Xarici ölkələrin ali məktəblərində təhsil alacaq gənclərin
seçimində başlıca meyar nə olmalıdır?

– Birincisi, yaxşı ingilis dili səviyyəsi olmalıdır. Digər dilləri də
bilmək daha yaxşı olardı. Vacibdir ki, onlar məktəbdə yaxşı
nailiyyətlər əldə etsinlər. Mühüm meyarlardan biri də aktivlik və
məqsədyönlülükdür.

– Azərbaycanlı tələbələr digər ölkələrin tələbələrindən hansı
cəhətləri ilə fərqlənir?

– Hər ölkənin tələbələri bir-birindən fərqlənir. Azərbaycanlı
tələbələr bacarıqlıdır. Onların fəal həyat mövqeyi və öyrənmək istəyi
var. Amma, təəssüf ki, bizim xaricdə oxuyan tələbələrin sayı hələ
kifayət qədər deyil. İnanıram ki, bu vəziyyət dəyişəcək.

– Sizcə, tələbə üçün ən vacib olan nədir?
– Tələbə və gənclərə öyrənmək və oxumaq lazımdır. Yalnız ona

görə yox ki, onları kimsə vadar edir, amma özü, öz gələcəyi və
ölkənin gələcəyinə görə bu, vacibdir. Azərbaycanlı müəlliflərlə
yanaşı, əcnəbi müəlliflərin də kitablarını oxumaq vacibdir. Bununla
bərabər, xarici dilləri öyrənmək lazımdır. Həmçinin İKT biliklərinə,
ümumiyyətlə, bəşəriyyətin gələcəyi üçün dünyəvi elmlərə
yiyələnməlidirlər.

19.02.2015

“Finlandiya və bu kimi dövlətlərdə Azərbaycanı
təmsil etmək əsas məqsədimdir”

Hazırda Finlandiya təhsil sis-
temi effektiv və dinamikliyinə görə
dün yada əksər ölkələr üçün nü -
munədir. Tələbə lərimizin bu öl -
kədə də təhsil alması çox müsbət
hal dır. Bu tələbələrin öyrən dik -
lərini sonradan gəlib Azər bay -
canda tətbiq etməsi ölkəmizin
ümumi inkişafına xidmət edir. Elə
müsahibimiz Lalə Əhmədzadə də
bu məqsədlə Finlandiyada təhsil
alır. 

– İstədiyiniz təhsilə tam yiyə -
lənə bilibsizmi?

– Təbii ki, təhsil aldığım bu
illər ərzində müəyyən biliyə yiyələnmişəm. Məzunu olduğum Bakı
Dövlət Universiteti bu baxımdan mənə çox şey qazandırıb. Ancaq
istədiyim səviyyədə təhsilə sahib olmaq üçün bunun kifayət
etmədiyini və daha artığını əldə etməli olduğumu düşünürdüm. Bu
düşüncəm xaricdə təhsil almağım üçün bir növ lokomotiv rolunu
oynadı. Əlbəttə, bunu da qeyd etməliyəm ki, istədiyim səviyyədə
təhsilə sahib olmaq üçün bir neçə il kifayət etmir. Fikrimcə, bu,
insanın ömrünün sonuna qədər davam etdirməli olduğu bir prosesdir.
Necə ki, Peyğəmbərimiz də buyurub: “Beşikdən məzara qədər elm
öyrənin”. Bu kəlamın doğruluğunu və elmin sərhəd və ölçü
tanımadığını uzaq diyar Finlandiyada daha yaxşı başa düşürəm.

– Bir gələcək diplomat kimi Azərbaycanı hansı ölkədə və təş -
kilatda təmsil etmək istərdiniz?

– Ölkəmizin tanınmasına daha çox ehtiyac duyulan dövlətlərdə,

orqan və ya təşkilatlarda fəaliyyət göstərmək istərdim. Avropada
yaşadığım bu müddət ərzində müşahidə etdim ki, Finlandiya ilə
müqayisədə, Litvada ölkəmiz haqqında daha çox məlumatlıdırlar. Bu,
əlbəttə ki, Litvada fəaliyyət göstərən səfirliyimizin Azərbaycanın
tanınması ilə bağlı həyata keçirdiyi aktiv fəaliyyətin nəticəsidir.
Zənnimcə, Finlandiyada Azərbaycanın daha az tanınması
səfirliyimizin olmaması və burada təhsil alan tələbələrin az olması
ilə bağlıdır. Məhz bu səbəbdən, Finlandiya və bu kimi dövlətlərdə
ölkəmizin zəngin mədəni irsini, adət-ənənələrini təbliğ etmək,
Azərbaycanın haqq səsinin çatdırılmasına ehtiyac duyulan orqan və
beynəlxalq təşkilatlarda ölkəmizin milli mənafeyini müdafiə etmək
əsas məqsədimizdir.

–  Azərbaycan həqiqətlərinin yayılması istiqamətində hansı
işlər görürsünüz?

– Gördüyüm qədərilə, burada təhsil alan digər beynəlxalq
tələbələrin əksəriyyətinin müxtəlif erməni lobbisinin təsiri altında
yazılmış və əsl həqiqətlərin təhrif olunduğu ədəbiyyatlardan istifadə
etmələri onların səhv məlumatlanmasına səbəb olub. Məqsədimiz
onları bir araya gətirib, erməni vəhşilikləri haqqında həqiqətləri
çatdırmaqdır. Bundan başqa, lobbiçilik fəaliyyətimizi universitetdən
kənar digər yerlərdə də həyata keçirməyi düşünürük. Növbəti
həftələrdə Beynəlxalq Tələbə Təşkilatının yerli məktəblərdə təşkil et-
diyi mədəniyyət günlərində iştirak edib, Azərbaycanla bağlı
təqdimatların keçirilməsini nəzərdə tuturuq. Bundan əlavə, Novruz
festivalını beynəlxalq tələbələrlə birgə qeyd etməyi planlaşdırırıq.

25.02.2015

“Xaricdə təhsil təcrübəsi olanlara böyük
ehtiyacımız var”

Gənc alimlərimizin xaricdə
araşdırmalar aparması elmimizin
inkişafından xəbər verir. Bu, eyni
zamanda Azərbaycan elminin
dünya elminə inteqrasiyası və
töhfəsi deməkdir. Türkiyədə yaşa -
yan gənc alim, tədqiqatçı Zaur
Şüküroğlu da öz fəaliyyəti ilə bu
missiyanı yerinə yetirir.  O, İstan-
bulda Mərmərə Universitetində
magistratura təhsilini başa çat -
dırdıqdan sonra Ankara Univer-
sitetinin doktoranturasına qəbul
olub. Hal-hazırda doktorluq dis -
ser tasiyası üzərində çalışır. 

– Sizin hansı elmi araşdırmalarınız var?
– Əsas ixtisasım ilahiyyat olsa da, tarix və ədəbiyyat sahələri ilə

də yaxından maraqlanıram. İlahiyyatla yanaşı, tarix diplomum da var.
Hələlik  elmi işimlə yanaşı, müstəqil araşdırmalarla məşğul oluram.
Yeni bir tərcümə üzərində də işləyirəm. Azərbaycanla bağlı fars
dilində yazılmış bir kitabdır, müəllifi də Güney Azərbaycandan olan
məşhur tarixi bir simadır. İndidən kitab və müəllifinin adını çəkmək
istəmirəm, inşallah, daha sonra. Hələlik isə onu deyə bilərəm ki,
kitabı Türkiyə türkcəsinə tərcümə edirəm. Böyük ehtimalla elmi
işimdən sonra başa çatdıra biləcəm. 

– Şərqlə Qərb təhsilinin hansı oxşar və fərqli cəhətləri var?
-Bilirsinizmi, təhsil mədəniyyətlə birbaşa əlaqəlidir. Ona görə

də Şərq və Qərb təhsilinin oxşar və fərqli cəhətlərini görmək üçün
mədəniyyət tarixlərinə baxmaq vacibdir. Bir vaxtlar Qərb baxan

mədəniyyət, Şərq isə baxılan mədəniyyət idi. Bu gün isə əksini
müşahidə edirik, Şərq baxan mədəniyyət, Qərb isə baxılan
mədəniyyət durumundadır. Elə bir dövr oldu ki, Qərb Şərqin dediyinə
baxdı və indi elə bir dövrdəyik ki, Şərq Qərbin dediyinə baxır. Bizim
bu vəziyyətdən çıxıb yenidən baxılan mədəniyyət olmağımız şərtdir.
Buna imkanlarımız var. Yetər ki, gerçəkləşdirək. Gerçəkləşdirmək
üçün də istəmək və çalışmaq lazımdır.

– Dünya elminə inteqrasiya olunmağın yolu nədir?
– Bunun üçün imkanlardan düzgün istifadə etmək lazımdır.

Yuxarıda qısaca ifadə etməyə çalışdığım xüsuslar mənim üçün ən
önəmli imkanlardır. İnfrastrukturunuz yaxşı qurulduqdan sonra
dünyanın ən yaxşı təhsil sisteminə müvəffəq olmaq çətin deyil. Son
illərdə bənzər çalışmaları Türkiyədə də müşahidə edirik. Dövlətin
təhsilə xüsusi qayğı ilə yanaşmasının nəticəsi olaraq təhsil müəs -
sisələrinin sayı sürətlə artmaqdadır. Bu da xaricdəki, xüsusilə də
bölgədəki beyin gücünü Türkiyəyə çəkir. Bu baxımdan Türkiyənin
bölgənin cazibə mərkəzi, ən yaxşısı olduğunu söyləmək mümkündür.
Ancaq əsas hədəfləri isə, heç şübhəsiz, Türkiyənin dünyanın ən
yaxşılarından olmasına nail olmaqdır. 

– Türkiyədə gənclərimiz əsasən hansı sahədə təhsil alırlar?
– Türkiyədə müxtəlif sahələrdə təhsil alan azərbaycanlı gənclərə

rast gəlmək mümkündür. Ancaq mənim əsas ixtisasım ilahiyyat sahəsi
olduğu üçün burada bu sahədə təhsil alan gənclərimizin sayının
xüsusilə də son illərdə nəzərəçarpacaq dərəcədə artdığını yaxından
müşahidə etdiyimi söyləyə bilərəm. 

– Gənclərimiz xaricdə ölkəmizi yetərincə tanıda bilirlərmi?
–  Bu, daha çox dövlətimizin düşünməli olduğu bir mövzudur.

An caq bir çox gəncin müxtəlif tələbə fəaliyyətləri, dərnəklər, şəxsi
əlaqələr, milli-dini bayramlar, konfranslar və s. vasitəsilə zaman-
zaman ölkəmizi tanıtmaq imkanı qazandıqlarını və əllərindən gələni
etdiklərini söyləmək mümkündür. Təəssüf ki, belə fəaliyyətlər
pərakəndə xarakter daşıdığı üçün təsiri əhatəli olmur.

“Biz daha yüksək səviyyədə
təşkilatlanmalıyıq”

Sakarya Universitetinin İqti-
sadiyyat fakültəsinin magistrı Aliq
Bağırovla müsahibəni təqdim edi -
rik. 

– Sakarya Universitetində
təhsil alan tələbələrimizin təş -
kilat lanması istiqamətidə hansı
addımlar atırsız?

– 2012-ci ildə mən buraya
təhsil almağa gələrkən Azər -
baycanla bağlı heç bir tədbir
keçiril mirdi. Tələbələr pərakəndə
şəklində idilər və təşkilat lanma -
sına ehtiyac var idi. Mən 2013-cü
ildə uzun çalışmamdan sonra Sakarya Universiteti Azərbaycan Tələbə
Birl iyini qurdum və elə bununla da  sürətli şəkildə fəaliyyətə başladıq.
Bu, hazırda universitetdə 70 ölkədən tələbə olmasına baxmayaraq,
yeganə təşkilatlanmış birlikdir. Bu təşkilat Azərbaycan mə -
dəniyyətinin, millətinin tanınması istiqamətində, müxtəlif önəmli
hadisələrin ildönümlərində universitet və daha yüksək səviyyədə kon-
franslar, görüşlər təşkil edir.  Həmçinin təşkilat olaraq maddi durumu
aşağı olan tələbələrimizə (hər il təqribən 50 tələbəyə pulsuz yemək,
50 tələbəyə pulsuz avtobus kartları və s.) təqaüdlər təşkil edirik. Hər
xırda və böyük problemlərində yanlarındayıq. Tələbələrimizlə
birlikdə xaricə doğru genişlənməyə başlayırıq, lakin nə qədər çox
təşkilatlansaq da, yenə azdır. Biz daha yüksək səviyyədə təşkilat -
lanmalıyıq…

– Ölkəmizdə elm və təhsilin inkişafı istiqamətində hansı
töhfələr vermək istərdiniz?

– Tələbə öyrənməlidir və hər zaman yadında saxlamalıdır ki, o,
təkcə ailəsi üçün yox, həm də dövlət üçün dəyərli bir varlıqdır.
Ölkəmizdəki elm və təhsil sisteminə töhfə verəcəyiksə, ilk növbədə
bunu bir aksiom halına gətirməliyik. Məhz gənclərlə bərabər dövlət
var, məhz gənclərlə bərabər olan daxili və xarici siyasət uğur qazana
bilir. Azərbaycan Respublikanın gənclərin xaricdə təhsili ilə bağlı
proqramı var. Bu proqram təhsilimiz yönündən atılan uğurlu bir
addımdır. Amma bu proqramla xaricə göndərilən tələbələrin sayı daha
çox və ixtisaslar da daha müxtəlif olmalıdır. Hər bir sahəyə eyni
münasibət göstərilməlidir ki, ölkənin hərtərəfli inkişafı, millətin
hərtərəfli kamilləşməsi üçün bu vacib məsələdir. Avropada və
Türkiyədə aldığımız təhsili və gördüklərimizi Azərbaycanda tətbiq
edərək yeni inkisaf və yüksək rifah səviyyəsi saxlaya bilərik.

– Universitetdəki digər xalqların tələbələrinə Azərbay canla
bağlı məlumatlar verə bilirsizmi?

– İstər şəxsi olaraq, istərsə da qrup halında ölkəmiz haqqında
maraqlanan hər kəsə burada azərbaycanlı tələbələr imkan olduqca
məlumat verib öz simalarında ölkəni tanıtmağa cəhd göstərirlər. Bun-
dan başqa, azərbaycanlıların təşkil etdiyi konfrans, görüşlərə də fərqli
ölkə vətəndaşları qatılaraq ölkəmiz haqqında müəyyən təsəvvürlərə
sahiblənirlər və daha çox dostlarım olan müəllimlərlə birlikdə
dərslərə qatılıram və 20-25 dəqiqə həm tələbələrə Azərbaycanı
tanıdıram və geniş məlumatlar verməyə çalışıram. Hətta bəzi
tədbirlərdə xarici tələbə Azərbaycan tələbələrinin 80%-ni təşkil edir.
Bu da mənim dövlət yurdunda qalmağımdan və hər zaman bir yerdə
olmağımdan irəli gəlir.  Bununla da mütəmadi bir yerdə oluruq və
zamanla bir ailəyə çevrilirik …

18.03.2015

“Almaniyadakı Azərbaycan diasporunun 
akademik səviyyədə təşkilatlanmasına 

ehtiyacı var”

Müsahibimiz Altay Rüstəmli
təxminən 5 ildir ki, Almaniyada
yaşayır. Almaniyaya “2007-2015-
ci illərdə Azərbaycan gənclərinin
xarici ölkələrdə təhsili üzrə Dövlət
Proqramı” və Tempus proqramı
çərçivəsində tələbə olaraq gedib.
Köln Tətbiqi Elmlər Univ er site -
tində Promotion (elmi iş, magis-
traturadan sonrakı təhsil) edir.
Hal-hazırda təhsili ilə yanaşı, özəl
bir firmada çalışır, paralel olaraq
da təsisçilərindən olduğu Alman
Azərbaycan Mədəniyyət Evinin
fəaliyyətində yaxından iştirak edir. 

– Azərbaycanlılar Alma ni yada nə kimi nailiyyətlər əldə
ediblər?

– Əvvəlcə, bir nüansa toxunmaq istərdim, Avropada tarixi
Azərbaycan torpaqlarından gəlmiş xeyli sayda soydaşımız yaşayır.
Bunların içində respublikamızdan gələn həmvətənlərimizi ən gənc
mühacirət etmiş hesab etmək olar. Çünki Güney Azərbaycan və
Türkiyənin Kars, İqdır bölgəsindən mühacirət edənlər 50 ilə yaxındır
ki, Avropada yaşayırlar.

Təbii ki, artıq 3 və hətta 4 nəsildir burada yaşayan soydaşlarımız
Almaniyanın elmi-mədəni inkişafında daha aktiv rol oynayırlar. Al-
maniyada kifayət qədər güneyli həkim, professorlar, iqdırlı və karslı
yazar və ədiblər yaşayırlar. 

Ancaq bizim respublikamızdan gələn soydaşlarımız da qısa

zaman ərzində xeyli sayda fəxr olunası nailiyyətlərə imza atıblar,
ancaq yaxın onillikdə nəinki Azərbaycan, hətta dünya səviyyəsində
səsgətirici uğurların şahidi olacağımıza əminəm.

– Diasporumuzun fəaliyyəti Almaniyada özünü necə göstərir?
– Azərbaycan diasporu Almaniyada son illər ərzində xeyli yol

qət edib, uğurlara imza atıb. Ancaq deməzdim ki, fəaliyyətimiz
qənaətbəxşdir. Almaniyadakı Azərbaycan diasporunun akademik
səviyyədə təşkilatlanmasına ehtiyacı var. Hal-hazırda yalnız müəyyən
insanların, vətənpərvərlik hislərinə köklənmiş pərakəndə fəaliyyəti
var. Məsələn, bayaq dediyim xeyli sayda güneyli həkim, professor
heyətini hələ də diaspor işinə cəlb edə bilməmişik. Bunlar kifayət
qədər yasadığı şəhərlərdə hörmət olunan və çəkili insanlardır. Düzdür,
bunun bizdən asılı olmayan bəzi subyektiv səbəbləri də var, ancaq
dediyim kimi, diasporumuz nə qədər akademik səviyyədə
təşkilatlansa, o qədər fəaliyyətimiz uzunmuddətli və effektiv olar. 

– Təmsil olunduğunuz təşkilat soydaşlarımızı öz ətrafına
toplaya bilibmi?

– Cəmi 2 il fəaliyyət göstərməyimizə baxmayaraq, bu sahədə
kifayət qədər uğur qazana bilmişik, keçirdiyimiz mitinqlərə 500,
bayram şənliklərinə 1000-ə yaxın soydaşımızın qatılması buna sübut-
dur. Ancaq yenə də görüləcək çox işlər var. 

– İlk Avropa Oyunlarının təbliği ilə bağlı planınız varmı?
– İlk Avropa Oyunları artıq indidən geniş rezonans doğurub,

Azərbaycanda keçirilmiş Avroviziya mahnı müsabiqəsinin yüksək
səviyyədə təşkili bizə deməyə əsas verir ki, İlk Avropa Oyunları daha
möhtəşəm və daha effektli olacaq. Avropada yaşayan azərbaycanlı
olaraq deyə bilərəm ki, Avroviziya müsabiqəsi Azərbaycanın tanıtımı
ilə bağlı çox müsbət təsirini göstərdi. Biz də əlimizdən gəldiyi qədər
burada çevrəmizdəki almanlarda bu oyunlara maraq yaratmağa
çalışırıq, ətraflı informasiyalar veririk. Ancaq dövlətimizin bununla
bağlı hər hansı planı olarsa, əlimizdən gəldiyi qədər bu plan
çərçivəsində hərəkət etməyə və öz töhfəmizi verməyə hazırıq.

29.03.2015

“Xaricdəki gənclərimiz birliklərini qorumağı
bacarırlar”

Xaricdəki gənclərimiz artıq
yeni bir gücə çevriliblər. Onlar
Vətən məsuliy yətlərini dərk edir
və baş verən proses lərdən kənarda
qalmaq istəmirlər. Türkiyənin
Beykent Universitetinin tələbəsi,
Dünya Azərbaycanlıları Konqre -
sinin Gənclər təşkilatının Türkiyə
təmsilçisi Ərtoğrul Cahandar da
belə gənclərimizdəndir. 

– Xaricdəki gənclərimiz ye -
tə rincə ictimai fəallıq gös tərir -
lərmi?

– Xaricdə təhsil alan azər -
baycanlı gənclərin ictimai fəaliy -
yətlə də məşğul olmaları vacibdir. Çünki gənclərimiz Azərbay canın
tarixini, mədəniyyətini, keçmişini xaricdə yaşadıqları ölkələrin
ictimaiyyətinə məlumat verməlidirlər. Xaricdəki gənclərimiz ictimai
fəaliyyətlə məşğul olmaları ilə yanaşı, yaşadıqları ölkələrin kütləvi
informasiya vasitələrinə də məlumat verməlidirlər. Azərbaycan
vətəndaşı, gəncliyi mərddir və vətənpərvərdir. Hər bir Azərbaycan
gəncliyinin qürurla fəxr edə biləcək güclü orduya sahib güclü bir
dövləti var. Mən həmişə vurğulamışam ki, Azərbaycan gəncliyi ilə,
gənclik isə Azərbaycan ilə fəxr etməlidir. 

– Xaricdə yaşayan gənclərimiz birlik və bərabərliklərini qoruya
bilirlərmi?

– Əlbəttə, xaricdəki gənclərimiz birliklərini qorumağı bacarırlar.
Bizlər nə qədər bir olsaq, bir o qədər güclü olacağıq. Tək əldən səs
çıxmaz. Milli düşüncəmizlə hərəkət edib, dövlətimizə qarşı sayğı və
hörmətlə yanaşıb, Azərbaycan üçün bir ləşib, bir bütöv olmalıyıq.

İnandırım ki, belə olsa, bizlərin səsi dünyaya bir o qədər geniş
yayılacaq. Gəncliyimiz bunu bilməlidir ki, özümüzdən başqa heç
kəsdən hörmət və sayğı gözləməməlidirlər. Öz-özümüzə hörmət və
sayğı ilə yanaşmalıyıq ki, hər kəs də bizə sayğı və hörmətlə yanaşsın.
Hər bir gəncimiz Azərbaycanımız üçün yaşayıb yaratmalı, öz elmini,
təhsil səviyyəsini yüksəltməlidir. Biz elmimiz, təhsilimizlə tanın -
malıyıq. Azərbaycan gəncliyi öz elmi gücünü ortaya qoymalıdır.

– Azərbaycandan xaricdəki gəncləri koordinasiya edən hər
hansı təşkilata ehtiyac varmı?

– Təbii ki, dəstək çox önəmlidir. Bildiyimiz kimi, xaricdə
yaşayan və təhsil alan azərbaycanlı gənclər ictimai fəaliyyətlə məşğul
olurlar. Lakin önəmli bir günlə bağlı tədbir keçirmək istəyəndə bəzi
vəsaitlərə ehtiyac olur. Bu vəsaitlərin qarşılanması üçün gənclərimiz
bilmirlər kimə müraciət etsinlər. Bunun üçün də üz tutacağımız qu-
ruma ehtiyac hiss edirik. İnanıram ki, birliyimiz daha çox güclənəcək,
bəzi problemlər öz həllini tapacaq. 

– Türkiyədə ali təhsil almağın özəllikləri ilə bağlı nələri demək
olar?

– Ümumiyyətlə, əgər təhsilin özəlliklərindən danışırıqsa, ali
təhsil proqramları tələbələrə, dövrün tələblərinə uyğun çatdırılmalıdır.
Açıq və təsirli düşünə bilmək və bunları yaza bilmək, hadisələri geniş
bir çərçivədə dəyərləndirə bilmək, bir sahədə dərin məlumat sahibi
ola bilmək çox vacibdir. İnformasiya cəmiyyətinin təhsil proqramları,
“öyrənmənin davamlılığı” prinsipinə əsaslanır. Bu səbəblə fərdlərə
çox şeylər öyrətmək deyil, öyrənmə imkanlarını inkişaf etdirmək
əhəmiyyətlidir.  Fikrimcə, Türkiyədə təhsil sistemi Avropadakı təhsil
sistemi ilə eynidir. Universitetlərdə tədris Bolonya sistemi ilə keçirilir.
Türkiyədə ali təhsil keyfiyyətli və bir o qədər də ağırdır. Amma
diplomları Avropa ölkələrində və demək olar ki, bütün dünyada
tanınır. İşə qəbul zamanı da problem yaşanmır. 

“Şimali Kiprdə azərbaycanlı tələbələrin 
bir araya gəlməsi üçün önəmli işlər görülür”

Xaricdə yaşayan və fəaliyyət
göstərən, eləcə də təhsil alan
azərbaycanlı gənclər son zamanlar
aktiv şəkildə ölkəmizin təbliğatını
aparırlar. Lakin bütün bu fəaliy -
yətlər bir çox hallarda dağınıq
olduğu üçün onları Azərbaycandan
koordinasiya edən hər hansı təş -
kilata ehtiyac duyulur. Bunu hamı -
dan çox elə xaricdəki gənclərimiz
istəyir. Şimali Kiprin Doğu Akdeniz
Univer sitetinin tələbəsi, Azər -
baycan-Kipr Gənclər və Dostluq
Alyansının (AKGDA) sədri, Diaspor
Jur nalistləri Birliyinin Kipr üzrə
təmsilçisi Rəşad Bədirli bu haqda
fikirlərini  bildirdi.

– Xaricdəki gənclərin ictimai fəaliyyətinin Azərbaycandan
istiqamətləndirilməsi nə dərəcədə önəmlidir? 

– Bu, çox vacib amildir. Qəlbi Azərbaycanla döyünən hər bir
kəsin harada olmasına baxmayaraq, düşüncəsində Azərbaycanı
layiqincə təmsil etmək dayanır. Bu düşüncə olan yerdə gənclərin
bütün ictimai fəaliyyətlərinin və təşkilatlanmalarının istiqaməti bir
olacaq. Amma Azərbaycanın təyin etdiyi vahid ad altında hər kəsin
birləşərək fəaliyyət göstərməsi daha məqsədəuyğun olar. 

– Şimali Kiprdə, o cümlədən tələbəsi olduğunuz təhsil oca -
ğında azərbaycanlı gənclərin bir araya gəlməsi üçün hansı
addımlar atılır? 

– Kipr adasında 1200-ə yaxın azərbaycanlı tələbə təhsil alırsa,
bunların hamısı bir- birlərini tanıyırlar. Azərbaycan və Şimali Kipr
münasibətlərini möhkəmləndirmək üçün sədri olduğum AKGDA
fəaliyyət göstərməkdədir. Təşkilatımız Kiprin bütün şəhərlərini və
orada olan universitetləri əhatə edir ki, ölkədə yaşayan bütün azər -
bay canlılarla sıx əlaqələr möhkəmlənsin. Təşkilatın əsas məqsədi
Azər baycan diasporuna dəstək olmaq, gəncləri diaspor fəaliyyətinə
səs ləmək və Azərbaycanı layiqincə təmsil etməkdir. 

– Oradakı cəmiyyət, xarici tələbələr ölkəmizlə bağlı həqiqətləri
qəbul edirlərmi?

– Bəli, buradakı fəaliyyətimiz öz töhfəsini verməkdə davam edir.
Məsələn, Xocalı ilə bağlı keçirdiyimiz aksiyalar və hazırladığımız
videoçarxlar marağa səbəb olur. Məsələn, əvvəllər hər beş insandan
biri mə lumatlı idisə, hazırda hər beş nəfərdən 4-ü Azərbaycan və
düşmən tapdağı altında olan rayonlarımız haqda tam deməsək də, 90
faiz məlumatlıdırlar. Düzdür, bütün ölkələr bizimlə həmfikir ol-
masalar da çox dövlətlərin tələbələri bizimlə həmfikirdir və bu
həqiqətləri qəbul edirlər. Kipr universitetlərində 106 ölkədən tələbə
təhsil alır. Bu tələbələrin qarşısında hər hansısa etdiyimiz təbliğat
yaddaşlarda qa lacaqdır.  

– Təbliğat işində İKT-dən necə istifadə olunmalıdır? 
– İnsan kapitalına daha çox önəm verək, belə olduğu halda İKT

bizim üçün daha rahat yol olacaq. Diaspor təşkilatlarımızın xarici
ölkələrdəki, rəsmi qurumlar və digər önəmli şəxslərlə sıx əməkdaşlığı
vacibdir. Əgər bir azərbaycanlı həmin ölkədəki rəsmi qurumlardakı
şəxslərdən biri ilə yaxın işbirliyində olarsa, bu o deməkdir ki, bir ad -
dım öndəyik.  Diaspor nümayəndələrimiz həm Azərbaycan, həm də
yaşadıqları ölkənin xəbər saytları ilə sıx əlaqədə olmalıdır.  Yeri gəl -
mişkən, Azərbaycanda diaspor mövzusuna xüsusi diqqət ayıran KİV-
lər var. Bunlardan Azərbaycan radiosunun Mətanət Əzimovanın
apa rıcısı olduğu “Ünvanımız Azərbaycandır” proqramını, “Palitra”
qə zetini qeyd etmək olar.

15.04.2015

“Etimadı doğrultmağa 
borcluyuq”

İlk Avropa Oyun ları xaricdə
yaşayan həm vətən lərimizdə də
sevinc hissi yaradır. Eyni zamanda
xüsusən, xaricdəki gənc lərimiz
yaşadıqları ölkələrdə İlk Avropa
Oyunlarının yerli xalq ara sında
təbliğini aparırlar. Müsahibimiz
Xəzər Qarayev bu baxımdan fəal
gənc lərimizdən biridir. Onunla bu
və digər mövzularda söhbət etdik.
Qeyd edək ki, X.Qarayev 25 sent -
yabr 1991-ci ildə Balakən ray-
onunda anadan olub. Altı ya şında
olar kən valideynlərilə birgə
Moskva şəhərinə köçüb. Hazırda
Moskvada yaşayan X.Qarayev
2008-ci ildə orta məktəbi bitirdikdən sonra Rusiya Dövlət Hüquq
Akademiyasında ali təhsil alıb. 2012-ci ildən diaspor fəaliyyəti ilə
məşğuldur. Hal-hazırda Azərbaycan-Slavyan Gəncləri Asso siasiya -
sının Rusiya nümayən dəliyinin icraçı direktorudur.

– Bir azərbaycanlı kimi ölkəmizdə İlk Avropa Oyunlarının
keçirilməsi sizdə hansı hislər yaradır?

– Damarında azərbaycanlı qanı axan hər bir şəxs İlk Avropa
Oyunlarının Azərbaycanda keçirilməsinə sevinməli, bununla qürur
duymalıdır. “Evrovision” musiqi yarışması zamanı xarici ölkə
vətəndaşlarının Azərbaycana olan marağı hər birimizin yadındadır.
Zənnimcə, dünya tarixində ilk dəfə olaraq Avropa Oyunlarının
Bakıda, Odlar Yurdunda keçirilməsini hər bir azərbaycanlı fəxr və
iftixar hissi ilə qarşılayır.

– Bu Oyunların Rusiyada təbliği istiqamətində hansı işlər
görürsüz?

– Hər bir ölkədə olduğu kimi, Rusiyadakı Azərbaycan səfirliyi
və diasporu da İlk Avropa Oyunlarının təbliği ilə məşğuldur. Biz də
Azərbaycan Slavyan Gəncləri Assosiasiyası olaraq görülən işlərlə
daim dəstək veririk. Bildiyimiz kimi, Heydər Əliyev Fondunun prezi-
denti Mehriban xanım Əliyevanın iştirakı ilə İlk Avropa Oyunlarının
Moskvada möhtəşəm təqdimat mərasimi keçirilib.

– Rusiyadakı azərbaycanlı gənclər azərbaycançılıq ideologiyası
ətrafında sıx birləşiblərmi?

– İndiki zamanda “diaspor” dedikdə ilk olaraq gənclər yada
düşür. Bu gün Azərbaycan dövlətinin güclənməsi, inkişaf etməsi hər
bir Azərbaycan gəncinə dünyaya inteqrasiya etmək üçün böyük
şanslar yaradır. Bu işdə Azərbaycanın səfirlikləri və həmin ölkədəki
ictimai və siyasi həyata inteqrasiya etmiş diaspor təşkilatları gənclərə
kömək edirlər.

– Gənclər diaspor quruculuğu prosesində yaxından iştirak
edirlərmi?

– Ümumi götürdükdə deyə bilərəm ki, gənclər Azərbaycan
xalqının, dövlətinin və Ali Baş Komandanın ümidlərini gördükləri
işlərlə, etdikləri əməllərlə doğruldur. Qeyd edim ki, diaspor
nümayəndələri olmaq özü bir məsuliyyətli işdir. Biz yaşadığımız
ölkənin mədəniyyətini, dilini, tarixini öyrənməli, eyni zamanda öz
mədəniyyətimizi, tariximizi Azərbaycan həqiqətlərini xaricdəkilərə
çatdırmalıyıq. Əsasən də, Rusiyada yaşayan Azərbaycan gənci bizdən
gözlənilən etimadı doğrultmağa borcludur. Çünki bizimlə bərabər bu-
rada mənfur düşmənlərimiz də böyük lobbiçilik fəaliyyəti ilə
məşğuldurlar. Ona görə də biz Azərbaycan xalqının və Ali Baş
Komandanın etimadını doğrultmağa, Azərbaycan adını uca tutmağa
borcluyuq.

28.04.2015

“Dünyaya gerçəkləri tarixi sübutlar əsasında
tanıdırıq”

Müsahibimiz Zülfüqar İs -
mayılov Sankt-Peterburqda ana -
dan olub və elə bu şəhərdə də
yaşayır. Hazırda Sankt-Peterburq
Dövlət İqtisad Universitetinin
mühəndis-iqtisadçı sahəsi üzrə
ba kalavrıdır. Eyni zamanda Sankt-
Peterburqda fəaliyyət göstərən
Azər baycan Gənclər İttifaqının
sədr müavinidir.

– Sankt-Peterburqda azər -
baycanlı gənclər, əsasən, hansı
sahələrdə təhsil alırlar?

– Günü-gündən inkişaf edən
dövlətimiz təhsil sahə sində də
tələbələrə azad seçim haqqı verib. Bunun üçün də günümüzdə bir çox
azərbaycanlı tələbələr dünyanın müxtəlif ölkələrində təhsil almaq
şansına sahibdirlər. Belə ölkələrdən biri də Rusiyadır. Gənclərimiz
Sankt-Peterburqda, əsasən iqtisadiyyat və idarəetmə sahələrində daha
çox təhsil alsalar da, Hüquq fakültəsini seçən azərbaycanlı tələbələr
də az deyil. Düşünürəm ki, bu seçimin əsas səbəbi Azərbaycan tarixi -
ni, keçmişini, bu gününü daha hüquqi yönlərlə dünyaya tanıtmaqdır.

– Orada hansı azərbaycanlı alimlər var? 
– Sankt-Peterburqda bir çox azərbaycanlı alimlər var və mənə

onların ikisi ilə işləmək nəsib olub; Kəsəmənli Fəqan Paşa oğlu və
Abışov Azad Ziyad oğlu. Fəqan Kəsəmənli fizika-riyaziyyat üzrə
elmlər doktoru, professor və Beynəlxalq Ali Təhsil Akademiyasının
elmi üzvüdür. Azad Abışov isə kimya üzrə elmlər doktoru, profes-
sordur. 

– Ölkəmizi Sankt-Peterburqda necə tanıdırsız? 
– Biz Sankt-Peterburqda Azərbaycanın mədəniyyətini layiqincə

tanıdır, təqdim etməyə çalışırıq. Təbii ki, bütün bunları öncə biz öz
adət-ənənələrimizi qoruyub saxlamaq, eləcə də yaşatmaqla, milli
bayramlarımızı layiqli şəkildə qeyd etməklə evimizdə milli
xörəklərimizin bişməsi ilə mədəni və irsi dəyər lərimizi qorumaqla
bacarırıq. Həmçinin umumşəhər mədəni tədbirlərdə, festivallarda,
simpoziumlarda müsabiqələrdə, müxtəlif bayram sərgilərində və kon-
franslarda mütə madi iştirak edirik. Bundan başqa, biz mədəniyyətin
inkişafı yönündə məqsədli proqramlar, layihələr hazırlayır, onları
reallaşdırırıq. Bunlarla yanaşı, müxtəlif ali məktəblərdə Azərbaycan
mədəniyyət günlərini qeyd edir, təhsil alan bütün rusiyalı və həmçinin
xarici tələbələri Azərbaycanımızla daha yaxından tanış edirik. Onu
da deyim ki, müxtəlif idman yarışlarında iştirak edən azərbaycanlı
gənclərimizin sayı az deyil. 

– Xaricdəki gənclərin daha aktiv olması və birgə işləməsi üçün
hansı işlər görülməlidir?

– Xaricdə yaşayan, təhsil alan biz gənclər daha sıx və daha
möhkəm bir araya gəlmək üçün və mütəmadi olaraq dövlətimiz
naminə gördüyümüz və görəcəyimiz işlərdən xəbərdar olmaq üçün
Azərbaycanlı Gənclərin Beynəlxalq Alyansını (Azerbaijan İnterna-
tional Youth Alliance) yaratdıq. Bu, Azərbaycanı xaricdə təbliğ etmək
üçün gənclər platformasıdır. Burada bütün dünyadan Azərbaycanın
nümayəndələri yığılıb. Biz artıq iki layihə həyata keçirmişik. Birin-
cisi, biz dünyada yaşayan bütün azərbaycanlıların həmrəyliyi ilə bağlı
təbrik videoçarxı çəkdik. İkincisi, Xocalı soyqırımının dünyada
tanınması ilə əlaqədar videomüraciət hazırladıq. Bizim əsas
məqsədimiz dünyaya gerçəkləri tarixi sübutlar əsasında tanıtmaqdır. 

18.05.2015

“Çexiyada bütün istiqamətlərdə təbliğat 
aparmağa çalışırıq”

Azərbaycanın elm və təhsilinin
dünyada tanınmasında xaricdəki ic-
timai birliklər də əhəmiyyətli işlər
görürlər. Bu baxımdan Çex-Azər -
baycan İctimai Birliyi (Ces ko-Azer -
bajdzansky Spolek) də ak tivlik
gös tərir. Təşkilat Çe xiyada yaşayan
azər bay can lılar tərə findən və Azər -
baycan Res publikasının Çexiya
Res pub likasındakı səfirliyinin dəs -
tə yi ilə təsis edilib. Müsahibimiz
Çex-Azərbaycan İctimai Birliyinin
sədri Əbdül Əliyevdir.

– Çex-Azərbaycan İctimai Birliyinin məqsədi nədən ibarətdir?
– Bizim məqsədimiz Avropada yaşayan azərbaycanlıların və

avropalıların ictimai təşkilatın bütün sahələri üzrə əhatə edən
fəaliyyətlərini koordinasiya etməkdir. Eyni zamanda çex cəmiy yə -
tində Azərbaycan maraqlarının qorunması və təbliği, o cümlədən
ölkəmizə rəğbətin artırılması məqsədilə Çexiya Res pub likasında
təhsil alan və yaşayan soydaşlarımızın səfərbər və həmrəy ol masına
dəstək olmaqdır.

Aparıcı Çexiya universitetləri ilə müxtəlif xarakterli layihələr,
tədqiqat mərkəzləri və digər ictimai-önəmli strukturlarla işlərin
inkişafına və qurulmasına çalışır, mədəni, siyasi və iqtisadi sahələrdə
müxtəlif xarakterli layihələr üzrə birgə iş fəaliyyəti göstəririk. Öz
fəaliyyəti ilə Çex-Azərbaycan İctimai Birliyi iki millət arasında di-
aloqun inkişafına və bütün sahələr üzrə daha da dərin əlaqələr
qurulmasına xidmət edir.

– Azərbaycanın tanınması istiqamətində hansı işlər görürsüz?

– Biz bütün istiqamətlərdə təbliğat aparmağa çalışırıq. Azər -
baycan həqiqətlərini ictimaiyyətə çatdırırıq. Universitetlərdə
tələbələrimiz daima Azərbaycanla bağlı təqdimatlar hazırlayır,
müxtəlif konfranslar təşkil edirlər. Həmçinin müxtəlif sərgilərdə
iştirak edərək Azərbaycanın tanınması istiqamətində işlər aparırıq.
Misal üçün, Çarlz Universitetinin nəzdində Təhlükəsizlik Siyasəti
Mərkəzi (Center for Security Policy CESES) ilə birgə “Azərbaycanın
Təhlükəsizlik Siyasəti Regionda Sabitlik və Sülhün əsas faktoru
kimi” adlı konfrans təşkil olunub. Bu konfransda tanınmış alimlər,
siyasətçilər, ekspertlər və Azərbaycan Respublikasının Prezidenti
yanında Strateji Araşdırmalar Mərkəzinin ekspertləri də iştirak edib,
mühazirələr oxu yublar. Daha bir layihəmiz may ayının 10-da keçir-
ilib. Azərbaycan Respublikasının Çexiya Respublikasındakı səfirliyi
və Çex-Azərbaycan Ticarət Palatasının dəstəyi ilə ümummilli lider
Heydər Əliyevin 92-ci ildönümünə həsr olunmuş həvəskarlar
arasında 1-ci beynəlxalq şahmat turniri keçirilib. 

Eyni zamanda Azərbaycanın tanınması istiqamətində burada
fəaliyyət göstərən təşkilatlarla sıx əməkdaşlıq edirik. Onların arasında
Çexiya-Azərbaycan Ticarət Palatası və Azərbaycan Tələbə Şəbəkəsi
təşkilatlarını xüsusi qeyd etmək istərdim. 

–  Perspektivdə hansı işləriniz gözlənilir?
– Azərbaycanın incəsənət, elm və ictimai xadimlərinin semi-

narlarda, iş qruplarında, beynəlxalq forum və tədbirlərdə, kon-
franslarda iştirakını təşkil etmək niyyətindəyik. Hazırda Çexiya və
Azərbaycanla bağlı olan görkəmli insanların siyahısının tərtibatı
üzərində işləyirik, tezliklə ilk nəticələrin açıqlanması nəzərdə tutulub.
Azərbaycanın müasir incəsənət sərgilərinin Praqanın tanınmış
mərkəzlərində təşkilinə köməklik göstərəcəyik.

Yekunda bəyan etmək istərdim ki, bizim təşkilatın məqsədi
Avropada Azərbaycan diasporunun güclənməsinə və inkişafına
yardım etməkdir. Biz Çexiya Respublikasında apardığımız tədqiqat,
bilik əsasında bu cəmiyyətin reallıqlarını nəzərə alaraq öz iş
prinsiplərimizi aparırıq.

21.05.2015

“Belarusda diasporumuz çox aktiv fəaliyyət
göstərir”

Ölkə başçısının imzaladığı
“2007-2015-ci illərdə Azərbaycan
gənc lərinin xarici ölkələrdə təhsili
üzrə Dövlət Proqramı” sayəsində
minlərlə gənc xaricdə, o cümlədən
ən nüfuzlu ali tibb təhsili ocaq -
larında elmin sirlərinə yiyələnir.
Eyni zamanda uzun illər xaricdə
yaşayan soydaşlarımızın övladları
arasında da bu sahədə təhsil alan-
lar var. Müsahibimiz Nail Şirin -
alıyev də belə gənclərdən biridir.
Qeyd edək ki, Nail Şirinalıyev 2013-
cü ildə Belarus Tibb Akademiyasına
(diplomdansonra təhsil) qəbul olunub və hal-hazırda burada təhsil
alır. Eyni zamanda "Ana və usaq" respublika elmi-praktiki
mərkəzində akuşer-ginekoloq həkim işləyir. 2013-cü ildən Belarus
Respublikası Azərbaycan Gəncləri Konqresinin İdarə heyətinin
üzvüdür.

– Belə bir fikir var ki, keçmiş sovet və ya indiki bizim tibb
nəzəriyyəyə, Qərb tibbi isə praktikaya üstünlük verir. Siz bu fikirlə
nə dərəcədə razısınız? 

– Bəli, bu fikirlə razıyam. Ümumiyyətlə, sovet sistemi
nəzəriyyəyə daha çox üstünlük verirdi. Bu tendensiya təhsildə, o
cümlədən tibbi nəzəriyyədə də özünü göstərirdi. O zamanlar xarici
tələbələr SSRİ-yə gəlib, əsasən, nəzəriyyəni öyrənirdilər. Sonra da o
nəzəriyyə əsasında bir çoxları gedib tibbi cihazlar icad edirdilər.
Məhz ona görədir ki, indi tibbi avadanlıqlar, əsasən, Qərb ölkə -
lərindən gətirilir. Amma ən idealı nəzəriyyəni praktika əsasında
öyrənməkdir. 

– Gənclərimizin xaricdə təhsilini necə qiymətləndirirsiz? 
-Azərbaycan gəncləri xaricdə bir sıra sahələrdə təhsil alırlar. Bu,

çox böyük inkişaf deməkdir. Bu, eyni zamanda Azərbaycan
dövlətinin elm və təhsilə verdiyi qiymətdir. Çünki bu gənclər pers -
pektivli kadr kimi gələcəkdə Azərbaycanın inkişafına xidmət
edəcəklər. Bütün bunlar isə ümumi olaraq ölkəmizin inkişafı üçün
atılan addımlardır. 

– Belarusda kifayət qədər azərbaycanlı elm adamı varmı? 
– Təəssüf ki, çox azdır. Amma indiki yetişən nəsil çox az bir za-

manda bu boşluğu dolduracaq. Çünki burada çoxlu azərbaycanlı gənc
təhsil alır. Gənc azərbaycanlı alimlər yetişmək üzrədir. Onların hər
biri müxtəlif sahələrdə öz sözünü deyən kadrlar olacaqlar. Bununla
da Belarusun elmi həyatına öz töhfələrini vermiş olacaqlar. Eyni za-
manda azərbaycanlı olaraq ölkəmizin adını ucaldacaqlar. 

– Belarusun ictimai-siyasi həyatında fəallıq göstərirsizmi? 
–  Əlbəttə, burada keçirilən bir sıra tədbirlərə bizi də dəvət edir -

lər. Bu yaxınlarda keçirilən xeyriyyə marafonunda iştirak etdik. Onu
da deyim ki, başqa millətdən tək biz orada iştirak edirdik. Mayın 9-
da keçirilən konsertdə də iştirak etdik. Bununla yanaşı, özümüz də
tədbirlər keçiririk. Məsələn, Gül bayramını qeyd etmişik. 28 May-
Respublika Günü ilə bağlı layihələrimiz olub. 

– Belarusda diasporun fəaliyyətində hansısa dönüş etməyə
ehtiyac varmı? 

– Hazırda Belarusda diasporumuz çox aktiv fəaliyyət göstərir.
İndi böyüyən gənclər çox vətənpərvərdirlər. 

– Gələcək üçün hansı planlarınız var? 
– Planlarımız çoxdur. Azərbaycan diasporunu Belarusda daha

da aktivləşdirmək istəyirik. Millətimizin, dövlətimizin Qarabağ prob-
lemini və nailiyyətlərini Belarus xalqına daha da aktiv şəkildə
çatdıracağıq. 

24.07.2015

“Türkiyədəki əksər gənclərimizin vətənpərvər
olmaları sevindirici haldır”

Azərbaycan Gənc Diplomat-
lar Birliyinin Türkiyə təmsilçisi və
Türkiyə-Azərbaycan Tələbə Bir-
liyinin Mətbuat katibi Söhrab İs -
mayılla müsahibəni təqdim edirik. 

– İlk olaraq özünüz haq -
qında ətraflı məlumat verərdiniz.

– Şəmkir rayonunda anadan
olmuşam, orta təhsilimi Şəmkir
rayonunun Kür qəsəbəsində,
bakalavr təhsilimi isə Bakı Slav -
yan Universitetinin Bey nəl xalq
münasibətlər fakül təsində almı -
şam. Hazırda Türkiyənin Qazi
Uni  versitetində eyni ixtisasın ma -
gistr pilləsində təhsilimi davam etdirirəm. Eyni zamanda Azərbaycan
Gənc Diplomatlar Birliyinin Türkiyə təmsilçisi və Türkiyə-Azər -
baycan Tələbə Birliyində Mətbuat katibi kimi fəaliyyət göstərirəm.

– Xaricdə təhsil alan gənclərimiz dövlətimizi layiqincə təmsil
edə bilirlərmi?

– Dövlətimizi layiqincə təmsil etmək hər bir vətəndaşımızın bor-
cudur. Xaricdə təhsil alan tələbələrimiz də vətəndaş olaraq bu
missiyanı layiqincə həyata keçirməyə çalışırlar. Təəssüflər olsun ki,
mənfi hallar da az deyil. Bu istiqamətdə görülən işlərdə əsas maneə
pərakəndəlik, həm də gənclərimizə xaricdə təhsil imkanları təklif
edən bəzi şirkətlərin öz işlərinə daha çox kommersiya fəaliyyəti kimi
baxmalarıdır. 

– Təhsil aldığınız universitetin özəlliyi nədir?

– Qazi Universiteti Türkiyənin ən çox inkişaf etmiş qabaqcıl 10
universitetindən biridir. Universitetin diplomu dünyanın əksər
ölkələri tərəfindən tanınır. Eyni zamanda bu universitet Azərbaycan
universitetləri ilə geniş şəkildə əməkdaşlıq edir. Qazi Universitetində
xaricdə təhsil alan tələbələrə, xüsusilə türk dövlətlərindən olan
tələbələrə, azərbaycanlı tələbələrə böyük qayğı ilə yanaşılır. 

– Siz gənclərlə bağlı hansı işlər görürsünüz?
– Türkiyə-Azərbaycan Tələbə Birliyi olaraq əsas prinsip ləri -

mizdən biri də intellektual gəncliyin yetişməsinə töhfə verməkdir.
Geridə qoyduğumuz 2014-cü ilin aprel ayında universitetlər arasında
“Nə? Harada? Nə zaman?” intellektual yarışını təşkil etdik, may ayı -
nın 5-də həmvətənlərimizlə birlikdə Türkiyə, Bolqarıstan, Albaniya
kimi ölkələrdən də olan qonaqlarımızın iştirakı ilə böyük şairimiz
Əhməd Cavadın 122-ci illiyinə həsr olunmuş tədbir keçirdik.
Noyabrın 9-da isə Bayraq Günü münasibətilə flashmob keçirdik. Öl -
kəmizin bir çox mətbuat orqanlarında, həmçinin “Palitra” qəzetində
tədbirlərimiz geniş işıqlandırıldı. Ən uğurlu addım larımızdan biri də
Qarabağ musiqi qrupunun qurulması oldu. Bu il keçirdiyimiz
tədbirlərə Hacettepe Universiteti Sağlık Topluluğu ilə birgə Xocalı
soy qırımını anma mərasimini, 31 Mart Soyqırımı qurbanlarını anma
tədbirini, 28 May-Respublika Günü münasibətilə “Cümhuriyyət
Bayramı”nı misal gətirə bilərəm. 

– Digər diaspor təşkilatlarımızla əməkdaşlıq edirsinizmi? 
– Bəli, Azərbaycan Kültür Dərnəyi, ASİMDER və Azərbaycan

Beynəlxalq Diaspor Mərkəzilə bərabər BMT-nin Türkiyə
nümayəndəliyinin qarşısında vətəndaşlarımız Dilqəm Əsgərov və
Şahbaz Quliyevin Ermənistan tərəfindən haqsız yerə əsir tutulmasıyla
bağlı etiraz aksiyası keçirmişik. Yalnız diaspor təşkilatları ilə deyil,
Tarihdaş Millətlər və Topluluqlar Dərnəyi, Avrasiya İqtisadi
Münasibətlər Dərnəyi və Türkiyə KAMU-Sen ilə də əməkdaşlıq
edirik. 

04.08.2015

328

Ôóàä Höñåéíçàäÿ



“Türk dünyası olaraq yumruq kimi necə birləşə
biləcəyimizi düşünməliyik”

Vüsalə Novruzlu 1988-ci ildə
Laçın rayonunda inşaatçı ailə -
sində dünyaya göz acıb. 1995-ci
ildə 1-ci sinfə gedib. 2006-cı ildə
orta məktəbi bitirib Sumqayıt
Döv lət Universitetinin Biologiya
fakültəsinə daxil olub. 2010-cu
ildə universiteti bitirib, 2011-ci
ildən 2014-cü ilədək Bakının orta
məktəblərinin birində biologiya
müəllimi olaraq işləyib. 2012 və
2013-cü illərdə keçirilən “Kuriku-
lum” tədris proqramlarında I də -
rə cəyə layiq görülüb. 2014-cü il
yanvar ayının 17-də verdiyi “Mey -
vələr” haqqında açıq dərsilə “Fəxri fərman”a layiq görülüb. Hazırda
Sakarya Universitetində magistr təhsili alır. 

– Təhsil aldığınız universitetdə hansı təqdimatlarınız olub?
– 26.03.2015 tarixində Suriyadan, Keniyadan, Səudiyyə Ərə -

bistanından, İraqdan, Türkmənistandan, Qırğızıstandan və s.
ölkələrdən gəlmiş əcnəbi tələbələrin iştirakı ilə türk dili dərsində
Novruz bayramı haqqında məlumat verdim. Tələbələrimizi
maraqlandıran suallara cavab verməyə çalışdım. Sonda da Xocalı
soyqırımı haqqında qısa məlumat verdim. 

05.05.2015 tarixində isə Türkiyədə Qonaq tələbə günləri keçiri -
l ir di. Hər bir tələbə öz ölkəsini digər bir ölkənin vətəndaşına
tanıtdırırdı. Biz də əlimizdə olan vəsaitlərlə Azərbaycanı layiqincə
təmsil etdik. Tələbələri və qonaqları maraqlandıran suallara cavab
verdik. “Sizin sayənizdə Azərbaycan haqqında daha da məlumat sa -

hibi olduq”, “Azərbaycanı sizin sayənizdə tanıdıq” kimi sözləri eşit -
mək, həqiqətən də, sevindirici hal idi. 

– Dünya birliyini Ermənistanın işğalçılıq siyasətini ifşa etməyə
necə cəlb etmək olar?

– Dünya birliyini bu məsələyə necə cəlb edəcəyimizi dü -
şünməkdən öncə, məncə, bütün türk dünyası olaraq bir yerdə yumruq
kimi necə birləşə biləcəyimizi düşünməliyik. Türk dünyası bir olsa,
düşünürəm ki, nəinki Azərbaycan türklərinə, eləcə də bütün dünyada
yaşayan türklərə edilən haqsızlıqların sonu gələcək. Dünya birliyinə
bu məsələni cəlb etməkdə tək yol bizlərə edilən haqsızlığı öncə
özümüz dərindən dərk edib başa düşməliyik. Daha sonra bunu
dünyaya faktlarla sübut etməliyik. İnanıram ki, gec-tez haqq yolunu
tapacaq. Bizlərə edilən haqsızlıqları bütün dünya anlayacaq və lazımi
insanlara lazımi cəzaları verəcəklər.

– Siz Laçında dünyaya gəlibsiz. Laçından sizdə hansı xatirələr
qalıb?

– Dünyaya göz açdığım, lakin uşaqlığımı keçirmədiyim ana
vətənim olan Laçınımdan ayrılarkən hələ 4 yaşım belə, yox idi.
Məsum baxışlarımla ətrafa baxaraq olub-keçənləri uşaq ağlımla dərk
etməyə çalışırdım. Ailəmlə birlikdə Bakıda qaçqın olaraq
yaşamağımızı davam etdirdik. Zaman keçdikcə acı həqiqəti anlamağa
başladım. Anladım ki, 450 km və 5-6 saatlıq yolu gedə bilməyərək
öz vətənində qərib kimi yaşamaq necə çətin imiş. Hətta oxumaq üçün
bizə heç də yad olmayan Türkiyəyə gələndə, nə qədər də qardaş ölkə
olsa da, dilimiz, dinimiz bir olsa da, yenə də “qürbətdə olacaqsan”,
“vətən həsrəti çəkəcəksən”, deyəndə bu sözlər mənə o qədər də təsir
etmədi. Çünki mən onsuz da 1992-ci ildən, yəni 4 yaşımdan öz
ölkəmdə qərib kimi yaşayırdım. Amma uşaq ağlımda Laçınım
haqqında maraqlı xatirələr qalıb. Təbii ki, bunlar uşaqlığımda etdiyim
uşaqlıq xatirələrimdir...

18.08.2015 

Yunanlara Azərbaycan dilini öyrədən tələbə

Xaricdə təhsil alan azər -
baycanlı gənclərin fərqləndirici
cəhəti onların yaşadıqları ölkə -
lərdə Azərbaycan həqiqət lərinin
yayılması işində daha fəal
olmalarıdır. Digər fərqləndirici
məqamsa, onların bir çoxunun öz
sahələri üzrə işləmələridir. Elə
müsahibimiz Samirə Mirzəliyeva
da belə gənclərimizdəndir. O,
artıq 7 ildir ki, Yunanıstanın Afina
şəhərində həm təhsil alır, həm də
işləyir. Qeyd edək ki, Samirə
Mirzəliyeva 1985-ci ildə Füzuli
rayonunda doğulub. Yunanıstana getmə mişdən əvvəl Bakıda yaşayıb.

– Sizin əsas ixtisasınız nədir?
– Mən 2003-cü ildə Bakı Slavyan Universitetinin Yunan dili -

tərcümə fakültəsinə daxil olmuşam və 2007-ci ildə adıgedən univer-
siteti bitirmişəm. Yunan dilini öyrənmək çox maraqlı idi. Yunan dili,
mədəniyyəti, tarixi, ədəbiyyatı həmişə məndə maraq yaradıb. Sonra
Yunanıstana getmək qərarına gəldim. Əvvəl 8 aylıq yunan dili
kurslarında iştirak etdim. Yunanıstanı çox bəyəndim və yenidən uni-
versitet oxumaq qərarına gəldim. Beləliklə, 2010-cu ildən Afina
Dövlət Universitetinin Hüquq fakültəsində təhsil alıram. Bu il məzun
olacam. Əsas ixtisasım yunan-Azərbaycan və Azərbaycan-yunan
dilləri üzrə tərcüməçilikdir. Məhz bu sahədə işləyirəm. Artıq 8 ildir
tərcümə sahəsində azdan-çoxdan işlər görürəm. Yunan dili kimi nadir
bir dildə danışa bilmək mənə qürur verir. 

Gələcəkdə hüquq sahəsində də işləmək istərdim. Hüquq, əsas da
beynəlxalq hüquq mənim üçün çox maraqlıdır. 

– Azərbaycanın Yunanıstanda təbliği istiqamətində hansı işlər
görürsüz?

– Mən bu sahədə Azərbaycan Respublikasının Yunanıstandakı
səfirliyi ilə əlimdən gələn əməkdaşlıq edirəm. Səfirlik tez-tez
tədbirlər keçirir. Keçən il biz Azərbaycan dili kursları təşkil etdik.
Mən bu kurslarda təmənnasız olaraq yunan tələbələrinə Azərbaycan
dili dərsi keçirdim. Çox maraqlı idi. Yunan tələbələri Azərbaycan
dilini böyük maraqla öyrənirdilər. Tələbələrimin qismən də olsa,
Azərbaycan dilində danışması mənim üçün böyük qürur hissi idi . 

– Hazırkı Yunanıstanın hansı cəhəti qədim yunanları xatır -
ladır?

Bildirmək istərdim ki, yunan xalqı öz tarixi ilə qürur duyur və
tarixini göz bəbəyi kimi qoruyur. Bunu Yunanıstanın hər yerində
görmək olar. Müasir yunanlar ilkin mədəniyyətin əsasını qoyanların
varisləri olmaqları ilə fəxr edir və bunu hər fürsətdə vurğulamaqdan
çəkinmirlər. Bu, onların qürur qaynağıdır. O ki qaldı müasir
yunanların qədim yunanları hansı sahədə xatırlatmalarına, mənim
fikrimcə, heç bir sahədə. Mən 7 il ərzində bir oxşarlıq görmədim.
Qədim yunanlar yaratmağı sevən insanlar olublar. Bunu onların
tarixindən görmək olar. Müasir yunanlar isə belə deyillər. Onlar mənfi
mənada avropalaşıblar. 

– Bu müflis Avropa ölkəsində təhsil almaq və işləmək sizə nə
dərəcədə maraqlıdır?

– Yunanıstan, ümumiyyətlə, maraqlı ölkədir. Bu ölkədə böhrana
baxmayaraq, yaşamaq maraqlıdır. İqlim, həyat tərzi, yayda dəniz
əvəzedilməzdir. Yunan adaları insanı valeh edir. Onların gözəlliyi
əvəzedilməzdir. İnsanları isə istiqanlı və mehribandırlar. Mənim işim
ölkəmlə bağlı olduğuna görə böhranın mənim işimə bir təsiri yoxdur.
Yəqin bu məni adi yunanlıdan fərqləndirir. Adi yunanlının sabah
böhran səbəbi ilə işini itirmək qorxusu varsa, mənim işim üçün belə
bir təhlükə mövcud deyil.

27.08.2015

“Xaricdə təhsil alan gənclərimiz 
Azərbaycanımızı irəli aparacaqlar”

Müsahibimiz Tural Şahbazlı
istər təhsili, istərsə də çoxşaxəli
ictimai fəaliyyəti ilə fərqlənən
gənc ləri miz dəndir. O, hazırda
Türkiyənin Kahramanmaraş Süt -
çü İmam Universitetinin Bey nəl -
xalq mü na sibətlər ix tisası üzrə
4-cü kurs tələ bəsidir. Bu nunla ya -
naşı, Azərbaycanın An ka ra dakı
sə fir liyinin Təhsil müşavirliyinin
tələbə təmsil çisi olaraq da
fəaliyyət gös tərir. Tural Şahbazlı,
ey ni zamanda Kahramanmaraş-
Azərbaycan Mədəniyyət və Həm -
rəylik Birliyinin sədridir.
Həm çinin Zəngin Azərbaycan Uğrunda Mübarizə İctimai Birliyi
(ZAUM) və Azər baycan İnsan Kapitalı İnkişaf Mərkəzinin (İNDEX)
Kah ramanmaraş üzrə təmsilçisidir. Qeyd edək ki, Tural Şahbazlı
1993-cü ildə Masallı şəhərində anadan olub. 2011-ci ildə Bakı şəhər
Nizami rayonu şəhid Kamil Əyyubov adına 12 saylı tam orta məktəbi
bitirib.

– Azərbaycanın Ankaradakı səfirliyinin Təhsil müşa virliyinin
tələbə təmsilçisi olaraq tələbələrin qayğısına necə qalırsınız?

– 1-ci kursdan Ankara səfirliyimiz ilə sıx əlaqə qurmağa çalışdıq.
Və sağ olsun, təhsil müşavirimiz dos.dr. Nəcibə Nəsibova bizi 2013-
cü ildə Ankaradakı səfirliyimizin Təhsil müşavirliyinin tələbə
təmsilçisi olaraq vəzifələndirdi. Tələbə təmsilçisi olaraq, tələ bə -
lərimizlə səfirliyimiz arasında bir əlaqəçi olmağa çalışırıq,
tələbələrimizə ilkin qeydiyyat zamanı sonralar yarana biləcək prob -
lemlər haqqında məlumat veririk. Həmin problemlərin həlli isti qa -
mətində işlər aparırıq.

– Kahramanmaraş-Azərbaycan Mədəniyyət və Həmrəylik Bir-
liyinin fəaliyyət istiqamətləri nədən ibarətdir?

– Kahramanmaraş-Azərbaycan Mədəniyyət və Həmrəylik Bir-
liyi 2012-ci ilin 31 dekabrından etibarən qurulan bir təşkilatdır. Və
quruluş tariximizin 31 dekabr olması isə təbii ki, təsadüfi deyil.
Təşkilatımız Kahramanmaraşda yaşayan Azərbaycan türkləri
arasında maddi və mənəvi köməkləşməyi təmin etmək, Azərbaycan
türklərinin mədəniyyətini, folklorunu, ənənəvi və tarixi xarakteri ilə
tanıtmaq və yaymaq məqsədi ilə qurulub. 2012-ci ildən etibarən
Kahramanmaraşda Azərbaycanımızı, Azərbaycanda Kahra man ma -
raşımızı təmsil etməyə çalışırıq.

–  Siz, eyni zamanda ZAUM-un və İNDEX-in Kahra manmaraş
təmsilçisisiniz. Kahramanmaraşda bu təşkilatların layihələrini
keçirmisinizmi?

– Bəli, 2014-cü ildən etibarən İNDEX-in Kahramanmaraş təm -
silçisi, 2015-ci ildən etibarən ilk olaraq ZAUM-un Kah ra manmaraş
təmsilçisi, daha sonra isə Türkiyə Respublikasında səlahiyyətli ko-
ordinatoru vəzifələrinə layiq görülmüşəm. İstər İNDEX, istərsə də
ZAUM azərbaycançılıq və iki ölkə arasında qar daşlıq ideologiyasının
gücləndirilməsi istiqamətində tədbirlər keçirilməsində hər zaman
bizlərə dəstək olurlar. Fürsətdən istifadə edərək Zəngin Azərbaycan
Uğrunda Mübarizə İctimai Birliyinin sədri, gənclərin mənəvi anası
dos.dr. İradə xanım Əliyevaya və Azər baycan İnsan Kapitalı İnkişaf
Mərkəzinin sədri Rəşad Abdullayevə təşəkkür edirəm.

– Bu gün dövlətimizin apardığı gənclər siyasətini necə qiymət -
ləndirirsiniz?

– Azərbaycanda əsası ulu öndər Heydər Əliyev tərəfindən qo -
yulmuş dövlət gənclər siyasəti mövcuddur və indi həmin siyasət daha
qətiyyətlə həyata keçirilir. Ulu öndərin gəncliyə və gənclərə etimadı
indi öz təsdiqini tapmaqdadır. Bu gün ölkəmizdə gənclər siyasəti
mahiyyət və keyfiyyətcə yeni mərhələsini yaşayır. Prezident İlham
Əliyev ulu öndərin gənclər siyasətinə sadiqliyini öz qərarları ilə təsdiq
edir. Gənclərin mənəvi inkişafı, vətənpərvərlik tərbiyəsi, xarici

ölkələrdə təhsili, sosial müdafiəyə ehtiyacı olanların problemlərinin
həlli istiqamətində görülən işlər, gənclər təşkilatlarının formalaşması
və inkişafı üçün yaradılan şərait və imkan böyük diqqətin nəticəsidir. 

– Azərbaycanlı gənclərin xarici ölkələrdə təşkilatlanması pro -
sesi necə gedir?

– Azərbaycanlı gənclərin xarici ölkələrdə təşkilatlanması prosesi
uğurla gedir. Rusiyadakı Azərbaycanlı Gənclər Təşkılatı isə özünün
çoxşaxəli fəaliyyəti ilə onlara əsl nümunə nümayiş etdirir. Qurumun
sədri, Heydər Əliyev Fondunun vitse-prezidenti Leyla Əliyevanın
təşəbbüsü ilə reallaşan layihələr Azərbaycan gəncliyinin Rusiyada və
dünyadakı maraqlarını layiqincə təmsil edir. Bu təşkilatın istər
Azərbaycanda, istər ölkədən kənarda keçirdiyi tədbirlər Azərbaycan
həqiqətlərinin bütün dünyaya çatdırılmasında mühüm rol oynayır.

Çox sevindirici haldır ki, rəhbərlik etdiyim Kahramanmaraş-
Azərbaycan Mədəniyyət və Həmrəylik Birliyi də bu istiqamətdə
fəaldır. Biz inanırıq ki, dövlətimizin inkişafı və tərəqqisi yolunda
apardığımız mücadilə uğurlu olacaq.

– Ölkəmizlə bağlı hansı layihələri həyata keçirməyi plan -
laşdırmısınız?

– Biz tələbələrin səyi nəticəsində Kahramanmaraş şəhərində
hazırda “Qarabağ Parkı” salınması və parkda Qarabağ abidəsinin
qoyulması, həmçinin 2 ölkə bayraqlarımızın yanaşı dalğalanması
təklifimiz şəhər bələdiyyəsi tərəfindən təqdirlə qarşılanıb və işlərə
başlanılıb. Həmçinin Kahramanmaraşda ən böyük prospektlərdən
birinə “Azərbaycan bulvarı” və mərkəz küçələrindən birinə “Heydər
Əliyev küçəsi” adının verilməsi Kahramanmaraşda Azərbaycanımıza
olan sevginin təcəssümüdür. Şəhərimizdə Xocalı Muzeyinin açılması
üçün isə danışıqlara başlamışıq.

07.09.2015

“Biz Azərbaycan dövlətinin qürbətdə 
ucalan səsləriyik”

Xaricdəki bir çox gənc lərimiz
artıq diaspor fəaliy yətində özlərini
təsdiq et mək  dədirlər. Məhz bunun
nəti cəsidir ki, onlar diaspor sahə -
sində məsul vəzifələrə təyin olu -
nurlar. Gənc diaspor fəalı Şamil
Tağıyevə bu günlərdə Ümum-
rusiya Azərbaycan Konq resində
(ÜAK) vəzifə veril məsi buna bariz
nümunədir. İctimai fəaliyyətini elə
ÜAK-ın gənclər təşkilatının tər -
kibində başlayan Ş.Tağıyev bun-
dan sonra qurumun Moskva
nümayəndəliyinin icraçı direktoru
vəzifəsini icra edəcək. Qeyd edək
ki, Ş.Tağıyev, eyni zamanda

Azərbaycan Mədəniyyətinin İnkişafı və İntibahı Fondunun təsis -
çisidir. Fond rəhbəri Rusiyada fəaliyyət göstərən “Şəhriyar” ədəbi-
bə dii cəmiyyəti, Azərbaycan-Slavyan Gəncləri Assosiasiyasının
Rusiya nümayəndəliyi, Rusiyada Azərbaycanlı Gənclər Təşkilatı
(RAGT), “Əhli-Beyt” cəmiyyəti, “AmorNews” informasiya portalı,
“İnterAz” televiziyası və digər Azərbaycan, eləcə də əcnəbi diaspor
təşkilatları ilə yaxından əməkdaşlıq edir.

– Diaspor işində vəzifənin hər hansı önəmi varmı? 
– Mən artıq 10 ildən çoxdur ki, diaspor sahəsində fəaliyyət

göstərirəm. Hər hansı bir işi mükəmməl görmək üçün insana vəzifə
yox, həvəs və istək lazımdır. Əgər fəal bir gənc, diaspor sektorunda
keyfiyyətli işlər görürsə, vəzifədən asılı olmayaraq hər zaman onun
işləri keyfiyyəti ilə seçiləcək. 

– Siz gənc diaspor fəalı olaraq çoxşaxəli fəaliyyətlə məş -
ğulsunuz. Yeni vəzifəniz digər diaspor işlərinizi həyata keçir mə yə
maneə ola bilərmi? 

– Bizim fəaliyyətimiz birtərəfli deyil. Baxmayaraq ki, bizdə əsas
sektor mədəniyyət və təhsildir. Biz başqa sektorlarda da çox fəal işlər
görürük. Mənə etibar olunmuş yeni vəzifə isə gördüyüm işləri daha
da təntənəli və rəsmi şəklə gətirəcək. 

– Rusiyadakı diasporumuzun daha aktiv və həmrəy olması
üçün nə etmək lazımdır?

– Mən dəfələrlə demişəm, Rusiyadakı diasporumuz birləşməsə,
bir nöqtəyə gəlməsə, heç bir təsirli fəaliyyətdən söhbət gedə bilməz.
Azərbaycan dövlətinin xaricdə yaşayan vətəndaşlarına yönəldilmiş
siyasəti də budur ki, bir olun, həmrəy olun. Bu haqda Azərbaycan
Respublikasının Prezidenti İlham Əliyev Dünya Azərbaycanlılarının
III Qurultayında fikir səsləndirmişdi.

– ÜAK gənclərdən lazımi qədər bəhrələnə bilirmi? 
– ÜAK -ın əsas tərəfdarları yaşlı və ziyalı təbəqə olduğundan,

ÜAK ançaq bu təbəqənin insanlarını əhatə etməkdədir, amma gənclər
üçün də çox şərait yaradılmaqdadır. Və əsası da odur ki, gəncliyin
yönəldiyi ünvan Leyla xanım Əliyevanın rəhbərlik etdiyi Rusiyadakı
Azərbaycanlı Gənclər Təşkilatıdır. Bu təşkilat tərəfindən gənclik
daim diqqət mərkəzindədir. 

– Yeni vəzifənizlə bağlı perspektiv planlarınız nədən ibarətdir?
– Yeni vəzifə ilə bağlı perspektivlərimiz təşkilatın aktiv işləyən

təşkilatlar sırasına qoşulması olacaq. Azərbaycanlıların səsi artıq
Dövlət Dumasından, siyasi partiyalardan, yüksək vəzifələrdən
gəlməlidir. ÜAK-ın Moskva nümayəndəliyi olaraq həmyerlilərimizin
Rusiya cəmiyyətinə inteqrasiyası və Rusiya Federasiyasının ictimai,
siyasi və iqtisadi həyatında daha yaxından iştirak etməsi üçün yeni
layihələrə start veriləcək. Bacardığımız qədər çalışmalıyıq ki, heç ol-
mazsa, regional təşkilat olaraq biz sözümüzü əhatə etdiyimiz
məmləkətdə deməyə qadir olaq. 

– Bəs AMİİF olaraq əsas fəaliyyət istiqamətləriniz han sılardır? 
– Bizim gördüyümüz işlər əsasən təhsillə bağlıdır. Fondumuzun

nəz dində bir çox mərkəzlər mövcuddur. Ən birinci başladığımız
layihələrdən biri “İdrak” təhsil mərkəzinin açılması idi. Təhsil
mərkəzində 300 -dən çox tələbə dərs alır. Mərkəzdə Azərbaycan dili,
rus dili, Azərbaycan tarixi, ingilis dili, ərəb dili, ispan dili, kompüter
dərsləri keçirilir. Fikrimiz var ki, bu gələcəkdə təhsil mərkəzini daha
da genişləndirək. 

Fondumuzun 50 nəfər əlaçı təqaüdçüsü var. Hansılar ki, Moskva
dövlət institutlarında təhsil alırlar. Fondun təqaüdçüsü olmaq üçün
ancaq tələbənin əlaçı olması şərtdir. Bu il tələbələrimizdən 13 nəfəri
institutu qırmızı diplomla bitirdi. Bu da həm bizim, həm də
Azərbaycanın böyük fəxridir.

Bu ildən fondumuz Rusiya Təhsil Nazirliyi ilə razılığa gəlib ki,
Rusiya orta məktəblərində hər ay 4 dəfə  Azərbaycan mədəniyyəti və
tarixi dərsləri keçirəcəyik. Birinci dərsimiz isə Moskvanın Peçatnik
rayonunda yerləşən 918 saylı məktəbdə keçirilib.

– Digər diaspor qurumları ilə əlaqələriniz hansı forma dadır? 
– Biz bir fond olaraq, Moskvada fəaliyyət göstərən diaspor

təşkilatları ilə çox yaxından əməkdaşlıq edirik. Rusiyadakı Azər -
baycan Gənclər Təşkilatı ilə əməkdaşlığımız var. Bizim fəaliyyətimizi
Ümumrusiya Azərbaycan Konqresi (ÜAK) öz saytında və həftəlik
qəzetində tez - tez işıqlandırır. Yeri gəlmişkən, ÜAK və “Şəhriyar”
ədəbi-bədii cəmiyyəti ilə fondumuzun ortaq tədbirləri çox olur. Tez-
tez poeziya gecələri təşkil edirik. 

Sözümün sonunda onu da vurğulamaq istəyirəm ki, biz,
azərbaycanlı gənclər olaraq çox işlər görməyə qadirik. Sadəcə olaraq
qürbətdə yaşayan azərbaycanlı gənclərin, Azərbaycan hökumətinin
həm maddi, həm də mənəvi dəstəyinə ehtiyacı var. Çünki bizim
gördüyümüz hər bir iş ancaq öz şəxsi maliyyəmizə bağlıdır. Biz
Azərbaycan dövlətinin və dövlətçiliyinin qürbətdə ucalan səsləriyik.

16.09.2015

“Çevrəmdəki insanlar arasında Azərbaycanı
tanıdıb təbliğ edirəm”

Azərbaycan gənclərinin çox -
şaxəli fəaliyyəti xaricdə təhsil alan
tələbələrimizdə də özünü göstərir.
Müsahibimiz Cavid Əmirov da bu
baxımdan diqqət çəkir. O, hazırda
Türkiyənin Eskişehir Osmanqazi
Univer sitetinin Kimya mühən -
disliyi fakültəsində oxuyur. Eyni
zamanda Anadolu Universitetində
İqtisadiyyat üzrə qiyabi təhsil alır.
Təhsilindən əlavə olaraq Azər -
baycanın Türkiyədəki Təhsil
müşa virliyinin Eskişehirdəki rəsmi
tələbə təmsilçisidir. Bununla ya -
naşı, Eskişehirdə fəaliyyət gös -
tərən Türkiyə-Azərbaycan Dərnəkləri Federasiyasına bağlı Eskişehir
Azərbaycanlılar Dərnəyinin (ESAZDER) Xarici işlər və təşkilatlar
üzrə nümayəndəsidir.

– Sizə elm və təhsil üçün  xaricə getməyə stimul verən nədir?
– Məktəbdə oxuduğum zamandan etibarən xaricdə oxumaq

istəyim var idi. Ölkəmi xaricdə təmsil etməklə başqa ölkələrdə
qazandığım təcrübələri Azərbaycana gətirmək  istəyirdim. Təhsilin
keyfiyyətinə və bizə mədəni və milli yaxınlığına görə Türkiyəni
seçdim. Peşman da olmadım: burada təhsillə yanaşı, çox şey
qazanmışam. Ən əsası buradan böyük təcrübə əldə etdim.

– Öyrəndiyiniz sahəyə marağınız necə yarandı?
– Öyrəndiyim sahəyə marağım böyükdür. Ümumiyyətlə, kimya

sahəsi sənaye ilə bağlı bir sahədir və demək olar ki, sənayenin bütün
sahələrində mövcuddur və lazımlıdır, xüsusən də neft sahəsində.

Ölkəmizdə neft sənayesi böyük paya sahibdir. Neft resurslarının
düzgün istifadəsi və maksimum dərəcədə xeyir əldə olunması vacib-
dir. Düşünürəm ki, bunun üçün də peşəkar kadrlar yetişməlidir. 

– Siz Azərbaycan həqiqətlərini təbliq edə bilirsinizmi? 
– Bütün gördüyümüz işləri, əslində, bərabər əziyyət çəkərək

görürük. Sadəcə, mən tələbə təmsilcisi olaraq tələbələrlə əlaqə qurul -
masında, layihələrimizin planlaşdırılmasında, həyata keçirilməsində
iştirak edirəm. Həmçinin, yeni gələn tələbələrin mühitə uyğun -
laşmasında köməklik göstərirəm. Daim tələbələrimizlə əlaqədə
olmağa çalışıram. Bacardığım qədər problemlərin həllinə köməklik
edirəm. Get diyim yerlərdə, beynəlxalq tədbirlərdə, təhsil aldığım uni -
versitetdə, çevrəmdəki insanlar arasında Azərbaycanı tanıdıb təbliğ
edirəm. Eyni zamanda Eskişehirdəki qurumlarla daim əlaqə içində
qalmağa, ictimai proseslərdən kənarda qalmamağa çalışıram.

– Universitetdəki əcnəbi gənclərlə əməkdaşlıq edir sinizmi?
– Əlbəttə. Fikrimcə, bu, çox vacibdir. Hər əcnəbi tələbə başqa

bir cəmiyyətdən gəlir. Təhsil aldığım şəhərdə 80-dən çox ölkədən
olan tələbə var. Biz onlara Azərbaycan reallıqlarını çatdırdığımız
zaman o cəmiyyətdə pozitiv bir fikir formalaşdırmış oluruq. Əslində,
hər tələbənin borcudur ki, bu cür təbliğatlarla məşğul olsun.

– Qarşıda görüləcək hansı işləriniz var?
– Təhsilimi bacardığım qədər uğurlu tamamlamağı və Avropada

magistr təhsili almağı planlaşdırıram. Təhsil aldığım sahədə tam peşə -
kar olmağa çalışıram. Türkiyədə qalacağım müddətcə universitetdən
əlavə, vasitələrlə təhsilimi artırmağa davam edəcəm. Eski şehirdəki
fəaliyyətlimizi də davam etdirəcəyik. Yeni tədris ilində səs salacaq
bir çox layihələrimiz olacaq. Dekabr ayında Azərbaycan Gənc lik
qurultayı təşkil edəcəyik. Yaxın müddətdə çalışmalara başlayacağıq.

28.09.2015

“Azərbaycanı əlimizdən gəldiyi qədər tanıda
bilmək əsas qazancımızdır”

Xaricdə təhsil alan gənclərin
ictimai təşkilatlarda bir araya
gəlməsi, onların təbliğat işlərini
daha da gücləndirir. Türkiyədəki
Azərbaycan Gənclik Platfor ma -
sının da bu baxımdan fəaliyyəti
təqdirəlayiqdir. Qeyd edək ki,
Azər baycan Gənclik Plat forma -
sının sədri Fariz Vəliyev 5 ildir
Türkiyədə yaşayır və İstanbul
Kültür Universitetinin Bey nəl xalq
əlaqələr fakültəsində təhsil alır.
Oxuduğu universitetdə azər bay -
canlı tələbələrin koordinatoru
olan Fariz Vəliyev Tür kiyə-Azər -
bay can münasibətləri ilə bağlı kitab da yazıb. 

– Azərbaycan Gənclik Platforması nə vaxtdan fəaliyyət göstərir
və məramı nədən ibarətdir?

– Azərbaycan Gənclik Platforması 2015-ci ilin may ayında İs-
tanbulda qurulmuş bir tələbə birliyidir. Məqsədimiz İstanbulda təhsil
alan tələbələri bir araya toplamaq, əlamətdar günlərimizdə tədbirlər
təşkil etmək, İstanbulda təhsil alan tələbələri bir araya gətirib fərqli-
fərqli universitetlərdə Azərbaycanla bağlı yığıncaqlar təşkil etmək,
Azərbaycanı xarici tələbələrə yüksək səviyyədə tanıtmaq, Türkiyə və
Azərbaycan gəncliyi arasında bir platforma qurmaqdır. 

– Xaricdə təhsil almaqdan nə kimi mənəvi qazancınız olub?
– Tələbə birliyinin sədri olaraq Azərbaycanı Türkiyədə əlimdən

gəldiyi qədər tanıtmaq, bir çox tələbəni bir araya toplaya bilmək əsas
qazancımızdır. Beləcə, hansısa fikrimizi cəmiyyətə öz fikirlərimizi

çatdıra bilirik, pis-yaxşı günlərdə bir-birimizə dəstək oluruq.
Tələbələr arasında möhkəm bir birlik qura bilmişik.

– Azərbaycanla bağlı hansı təşkil etmisiniz? 
– Təhsil alarkən qarşıma qoyduğum əsas məqsədlərdən biri və

ən əsası Azərbaycanımızın həqiqətlərini buradakı gənclərə
tanıtmaqdan ibarət olub. İlk təşkil etdiyimiz tədbirimiz də 2012-ci
ilin dekabr ayında Xocalı faciəsi ilə bağlı olub. Tədbirə universitet
rəhbərliyi dəstək oldu. Tədbir 2 gün davam etdi: 1-ci gün türk dilində,
2-ci gün isə ingilis dilində. Nəticə gözlədiyimizdən də yaxşı oldu.
Çünki Xocalı ilə bağlı məlumatı olmayan çoxlu sayda xarici gənclər
var idi və onların hər biri xalqımızın başına gətirilən bu qanlı tarix
haqqında məlumat əldə etdilər.

Daha sonra biz bu istiqamətdə fəaliyyətimizi davam etdirərək
öz büdcəmizlə ingilis dilində broşurlər çap etdirdik və payladıq.
Məqsədimiz, əlbəttə ki, həmişəki kimi, doğma ölkəmizi xarici
tələbələrə yaxından tanıtmaq idi. Hər bir broşur 12 səhifə olmaqla
ölkəmiz haqqında kifayət qədər ətraflı məlumat verirdi. 

Daha bir tədbirimiz İstanbul Kültür Universitetində keçirilən
Beynəlxalq Gün çərçivəsində Azərbaycanın tanıtım stendini
açmağımızdır. Stenddə Azərbaycanı xatırladan suvenirlər, fotolar
nümayiş etdirilib. Eyni zamanda tələbələrə Azərbaycan mətbəxi ilə
tanış olmaq imkanı yaradılıb. 

– Digər dərnəklərlə birgə tədbirləriniz olubmu?
–  Bəli, bir neçə dərnəklə birgə İstanbul Universitetində qon-

darma erməni soyqırımı ilə bağlı tədbir keçirmişik. Bu tədbirimiz də
çox yaddaqalan oldu. Çalışdıq ki, ermənilərin qondarma iddialarını
ifşa edək. Çıxışlarımızda Azərbaycan-Türkiyə və Ermənistan müna -
sibətləri haqda danışdıq. Ermənilərin Azərbaycana qarşı apardıqları
soyqırımı siyasəti haqqında da tarixi faktlarla məlumat verdik. 

02.10.2015 

Portuqaliyadakı rejissorumuz

Bu gün Azərbaycan diaspo -
runun formalaşmasında və aktiv -
liyində xaricdə yaşayan və təhsil
alan gənclərimizin əhə miyyətli
rolu var. Onlar yeni yaratdıqları
ictimai birliklərdə Azərbaycanın
təbliği istiqa mə tində müxtəlif
layihələr həyata keçirirlər. Müsa -
hibimiz Orxan Salmanov Por-
tuqaliyada bu baxımdan fəal lıq
göstərir. Xatır ladaq ki, Or xan
Salmanov Bakıda doğulub.

Orta və ali təhsilini də
Bakıda alıb. Sənəti kinorejissor-
dur. 3 qısametrajlı filmin ssenari müəllifi və rejissorudur. 1
uzunmetrajlı filmdə 2-ci rejissor, bununla yanaşı, teatrda tamaşa sse-
nari müəllifi və rejissoru olub. İkinci iş kimi teatrda butafor dekorçu
kimi çalışıb. Hal-hazırda həyat yoldaşı ilə Portuqaliyanın Lissabon
şəhərində yaşayır və öz sənətilə məşğuldur. Lissabonda bir ildir ki,
fəaliyyətə başlayan “Dünya” ictimai birliyinin üzvüdür. Onu da
deyək ki, bu təşkilat Por tuqaliyada Azərbaycan üzrə fəaliyyət
göstərən yeganə ictimai birlikdir.

–  Portuqaliyada əsas hansı mövzuda çəkilişlər aparırsınız? 
– Hal-hazırda rejissorluq üzrə təhsilimi artırmaqla yanaşı, Liss-

abonda sənədli film çəkməyə hazırlaşıram.
–  Azərbaycanlı gəncin Portuqaliyada kinorejissor olaraq uğur

əldə etməsi nə dərəcədə asandır?
– Əlbəttə ki, Portuqaliyada rejissorluq sənəti üzrə uğur qazan-

maq bir xarici vətəndaş üçün çox çətindir. 
–  Ümumiyyətlə, Portuqaliyada gənclərə öz potensialını ortaya

qoymaq üçün nə dərəcədə imkan yaradılıb? 

– Portuqaliyada təhsilin yüksək səviyyədə olması ilə yanaşı, dip -
lomlarının bütün Avropa ölkələrində keçərli olması, təbii ki, gənc -
lərin gələcəyi üçün böyük bir avantajdır. Və buradakı təhsillə por tuqal
gəncləri daha aktiv, savadlı və daha yüksək intellektual səviyyəyə
malikdirlər.

–  Oradan Azərbaycanın film sahəsinin inkişafı necə görünür?
– Çox təəssüf ki, Azərbaycanın film sahəsi üzrə xüsusi bir uğu -

ru olmadığına görə, demək olar ki, portuqalların Azərbaycan filmi
barəsində heç bir anlayışları yoxdur. Elə məhz mənim məq sədim
“Dünya” ictimai birliyinin köməkliyi ilə öz filmlərim ilə yanaşı,
Azərbaycanın kino incilərini də tanıtmaqdır. Azərbaycanın mədə -
niyyəti, musiqisi və kinosu ilə yerli camaatı tanış etmək üçün
Azərbaycan günləri keçiriləcək. 

– Portuqalların Azərbaycan haqqında hər hansı məlumatı
varmı?

– Ümumiyyətlə, sizə deyim ki, Azərbaycan haqqında por -
tuqalların demək olar ki, çox az məlumatı var. “Eurovision-2012”
mahnı müsabiqəsi və ilk Avropa Oyunlarının Azərbaycanın tanın -
masında böyük rolu olub. 

– Portuqaliyada Azərbaycanı təbliğ edəcək diasporumuz
formalaşıbmı? 

– “Dünya” ictimai birliyinin rəhbəri Eduardo Lemos bu ba -
xımdan çox önəmli addımlar atıb. O, may ayında Azərbaycana səfər
edib və Xarici İşlər Nazirliyi ilə diasporun yaradılması üçün
danışıqlar aparıb. Portuqaliyada cəmi 27 azərbaycanlının yaşa dığını
nəzərə alsaq, biz də əlimizdən gələni əsirgəmirik. Bu nunla yanaşı,
hal - hazırda diasporda mənimlə bərabər Lissabon Universitetinin
Memarlıq fakültəsinin tələbələri, həyat yoldaşım Firəngiz Orucova
ilə birlikdə Afət Məmmədzadə, Aydan Ağabəyli, Orxan Abbasovun
Azərbaycan memarlığının tanın masında köməyi çox böyükdür.

19.10.2015

“Dövlətimizi və xalqımızı xaricdə 
layiqincə təmsil etməliyik”

Ötən illərlə müqayisədə Gür-
cüstanda yaşayan gənclərimizdə
təhsilə meyil güclənib. İldən-ilə
Gürcüstanın ali məktəblərində
təhsil alan azərbaycanlı gənc lərin
sayı artır. Müsahibimiz Ümman
Sadıqov (Umanço) da belə gənc -
lərimizdən biridir. Tbilisi Humani -
tar Tədris Univer site tində təhsil
alan Ümman Sadıqov Gürcüs-
tanda anadan olub. Hal-hazırda
Tbilisidə yaşa yır. 

– Gürcüstandakı azər bay -
canlı gənclər yetərincə ali mək -
təblərdə təhsil alırlarmı?

– Son zamanlar Gürcüstanda yaşayan azərbaycanlı gənclərin
təhsilə marağı artıb, minlərlə soydaşımız dövlət univer sitetlərində
yaxşı nəticələrlə təhsil alır. Bu, sevindirici haldır. 1+4 proqramı dövlət
tərəfindən Gürcüstanda yaşayan milli azlıqlar üçün həyata keçirilir.
Qəbul imtahanları ana dilində aparılır, 1 il müddətində tələbələrə
dövlət dilinin mənimsəməsi üçün lazımlı şərait yaradılır, məhz bu
proqram nəticəsində ali məktəblərdə təhsil alan tələbələrin sayı artıb.
Mən Tbilisidə böyüyüb boya-başa çatmışam, gürcü dilini yaxşı
bilirəm, o üzdən imtahanı adi halda verərək qəbul olundum. Lakin
regionlarda yaşayan gənclər üçün bu proqram olduqca vacibdir. 

– Əsas marağınız nədir? 
– 6 il futbolla məşğul olmuşam. Bu idmana həvəs isə məşhur

futbolçu Zinəddin Zidanın oyunlarını izləyərkən oyandı. Təəssüf ki,
məşhur futbolçu olmaq xəyalım gerçək olmadı. Həmçinin uşaqlıqdan

ən böyük arzum incəsənətlə bağlı olub. “Hollivud” ulduzu olaraq
qırmızı xalıdan keçmək xəyalım olub. Hazırda təhsilimlə yanaşı, dəb
industriyasında çalışıram. Gürcüstanda bu sahədə yeganə
azərbaycanlıyam desəm, məncə, yanılmaram, amma birinci
olduğumu deyə bilərəm. 2012-ci ildə Gürcüstanın çox məşhur
“George” nümayişində iştirak etdim, 2013-cü ildə “Mister Georgia”
yarışmasında “Şarm” nominasiyası üzrə qalib oldum, bir sıra reklam
filmlərində, musiqi kliplərində çəkildim və ölkəmizdə keçirilən dəb
nümayişlərində və həftələrində çıxış edirəm. Bir sıra dövlət
tədbirlərində aparıcı qismində də çalışıram.

– Filmlərə çəkilmək istərdiniz? 
– Çox istərdim kino sahəsində özümü sınayam. Qeyd etdiyim

kimi, kiçik reklam, filmlər və kliplərdə özümü sınamışam. Komediya
və fantastika janrından başqa, bir çox janrlı filmlərdə özümü sınamaq
istərdim.

– Xarici ölkələrdən hər hansı təklif alıbsızmı? 
– Mənim üçün Azərbaycan xarici sayılmasa da mənəvi

vətənimizdə Aytac Vidadiqızının musiqi klipinə çəkilmək təklifini
aldım, “Bezdim, gəlmə” klipində baş rolda çəkildim, mənim üçün bu
ortamda millətimdən olan insanlarla çalışmaq olduqca maraqlı oldu.
Azərbaycanlı qardaşlarımızdan bu tipli təkliflər gəlsə, məm nu -
niyyətlə qəbul edərəm. Xalqımızın içində çalışmaq mənə  zövq verir. 

– Sizin incəsənət sahəsində də təhsil almaq planınız varmı?
– Bəli, təbii ki, fikrim var. Ən çox sevdiyim işin mütəxəssisi

olmaq üçün ikinci təhsilimi bu istiqamətdə almağı planlaşdırıram. 
– Gürcüstanda yaşayan azərbaycanlı gənclər ölkənin mədəni

həyatında nə dərəcədə fəaldırlar?
– Biz cəmiyyətə inteqrasiya prosesinin yeni mərhələsindəyik, bu

sahədə problemlər olduqca çoxdur, televiziya, kino, incəsənət
sahəsində, demək olar ki, bizim gənclər yoxdur. Bu istiqamətdə
işlərin aparılması, fikrimcə, yaxşı olardı. Dövlətimizi və xalqımızı
xaric də layiqincə təmsil etməliyik.

20.10.2015

“Biz Avropada yaşayan azərbaycanlı tələbə və
işçiləri birləşdiririk”

Azərbaycan Tələbə Şəbə kə -
sinin Almaniya üzrə nüma yəndəsi
Asif Məsimovla mü sa hibəni təq -
dim edirik.

– Öncə, özünüzü təqdim
etmənizi xahiş edirik.

– 1987-ci ildə İsmayıllı rayo -
nunun İvanovka kəndində anadan
olmuşam və orta təhsilimi elə İva -
novka kənd orta məktəbində
almışam. Respublika Fənn Olim -
piadalarında iştirak etmişəm və
həmin olimpiadalarda mən Azər -
baycan tarixi üzrə 2-ci və 4-cü
yer ləri tutmuşdum. 2005-ci ildə Bakı Dövlət Universitetinin
Beynəlxalq əlaqələr fakültəsinə qəbul olmuşam, 2008-ci ildə DAAD-
ın bir aylıq təqaüd proqramını əldə etmişəm. 2009-cu ildə əsgərliyə
çağırılmışam. 2011-2014-cü illərdə Almaniyanın Georq-Avqust
Universitetində magistratura pilləsində siyasi elmləri oxumuşam.
2014-cü ilin mart-iyul aylarında İPS (Beynəlxalq Parlament Təqaüdü)
proqramı çərçivəsində Almaniya Bundestaqının deputatı Katrin
Kunertin (Die Line - Sol Partiyası) bürosunda iş təcrübəsi keçmişəm.
2015-ci ilin iyun ayından Azərbaycan Tələbə Şəbəkəsinin Almaniya
üzrə nümayəndəsiyəm (ofisin rəhbəriyəm). Bir neçə beynəlxalq kon-
fransda iştirak etmişəm və elmi məqalələrim Almaniya Bundestaqının
kitabxanasında və bir neçə rus jurnalında işıq üzü görüb.

– Azərbaycan Tələbə Şəbəkəsinin əsas prioriteti nədir?
– Biz, Almaniyada və ümumillikdə Avropada yaşayan azər -

baycanlı və avropalı tələbələrin şəbəkəsiyik. Hal-hazırda bizim

Berlin, Praqa və Romada ofislərimiz var. Bizim əsas prioritetlər
bunlardır: 1.Avropa ilə Azərbaycanı bir-birinə daha yaxın etmək.
2.Azərbaycan həqiqətlərini Avropa ictimaiyyətinə çatdırmaq.
3.Akademik səviyyədə əməkdaşlıq yaratmaq. 4.Avropada və əsasən,
fəaliy yət göstərdiyimiz ölkələrdə tələbələrimizi bir araya gətirmək.

– Azərbaycan Tələbə Şəbəkəsi olaraq Almaniyada hansı işlər
görürsüz?

– Biz, Azərbaycan Tələbə Şəbəkəsi olaraq Almaniyada, əsasən,
təhsil və iş həyatına atılmaqda dəstək və məsləhət təklif edirik. Biz
Avropada yaşayan azərbaycanlı tələbə və işçiləri birləşdiririk.
Həmvətənlərimizə dəstək olmaqla yanaşı, firma, praktika yerləri və
təqaüdlə bağlı vasitəçilik edirik. Həmçinin ictimai və mədəni tədbirlər
həyata keçirir, ictimai xadimlərlə tez-tez görüşlər keçiririk.

– Araşdırmalarınızda hansı elmi nəticələr əldə edibsiz?
– Araşdırmalarımda bir neçə nəticə əldə etmişəm. Bir çox

beynəlxalq təşkilatlar islahatlar aparılmalıdır. Tutalım, Birləşmiş
Millətlər Təşkilatı çoxdandır onun qarşısına qoyulan tapşırıqların
öhdəsindən gələ bilmir və bu qurumda struktur dəyişikliyi labüddür. 

Cənubi Qafqazda münaqişələrin həll olunmaması, əslində,
Ukraynada son ildə eyni ssenari ilə münaqişənin ortaya çıxmasına
şərait yaratdı. Bu gün bu təhlükə ilə üz-üzə duran Qərb ölkələri bu
münaqişələrin həllində birmənalı mövqedən çıxış etməli və bütün
təcavüzkarlara qarşı eyni addımlar atmalıdır. 

– Almaniyada Azərbaycanı necə təbliğ edirsiniz? 
– ATŞ Avropanın müxtəlif şəhərlərində xalqımızın milli-mədəni

dəyər lərinin və tarixinin təbliği ilə məşğuldur. Bizim təbliğat fərqli
formalarda olur. Bunlar, əsasən, bizim elmi, ictimai və siyasi sahədə
gördüyümüz işlərlə əlaqəlidir. Tutalım, biz bizim milli-mədəni də -
yərləri təbliğ etmək istəyiriksə, adətən, əyləncəli, mədəniyyətlə bağlı
olan bir tədbir təşkil edirik. Ermənistanın Azərbaycana qarşı apardığı
işğalçı siyasətini biz artıq müxtəlif aksiyalarla, müəyyən ictimai
xadimlərlə görüş zamanı və elmi sahədə aktiv işlərimizlə tanıdırıq.

–  Almaniyada azərbaycanlı həmkar təşkilatlarla əmək d aş -
lığınız varmı?

– Almaniyada çoxlu azərbaycanlı təşkilatları fəaliyyət göstərir.
Onların arasında, əsasən, bizim məqsəd və maraqlarımıza uyğun olan
təşkilatlarla əməkdaşlıq edirik. Məsələn, Almaniya Dağ Yəhudiləri
Dini İcması, Azərbaycanlıların Avropada Koordinasiya mərkəzi
(KAD), Azərbaycanın Berlində fəaliyyət göstərən Mədəniyyət Evi,
Av ropa Azərbaycan Cəmiyyəti (TEAS) və başqa təşkilatlarımızla sıx
əməkdaşlığımız var. Biz başqa təşkilatlarımızla da əməkdaşlıq
etməyə hazırıq. 

– Almaniya Dağ Yəhudiləri Dini İcması ilə birgə hər hansı
tədbir keçirmək planınız varmı?

– Biz Almaniya Dağ Yəhudiləri Dini İcmasının rəhbəri Orxan
Şəfadiyayevlə tez-tez görüşür və fikir mübadiləsi aparırıq. Bu günə
kimi Orxan bizə həmişə dəstək olub. Nəzərə alsaq ki, Azərbaycanda
tarixən müxtəlif xalqların və dinlərin nümayəndələri mehriban dost
olub və birgə yaşayıblar, biz son zamanlar dinlərarası dialoqu özümüz
üçün prioritet istiqamət kimi seçmişik. Bu sahədə görəcəyimiz işlər
birbaşa Avropa Dağ Yəhudiləri Dini İcması ilə əlaqəlidir və mən artıq
Orxan müəllimlə bu sahədə birlikdə işlərin görülməsi haqqında
danışmışam. Yaxın zamanda bizim birlikdə tədbir keçirəcəyimiz də
gözlənilir.

– Perspektivdə hansı işləri görməyi düşünürsünüz?
– Biz, əsasən, ictimai sahədə fəaliyyətimizi genişləndirəcəyik:

tez-tez ictimai xadimlərlə, siyasətçilərlə, gənclərlə, başqa təşkilatların
nümayəndələri ilə görüşlər və münasibətlərin qurulması nəzərdə tu-
tulub. Elmi sahədə araşdırma aparan gənclərimizə həmişə olduğu
kimi dəstək olacağıq, tədbirlərimizi, əsasən, alman ictimaiyyətinə uy -
ğun formada hazırlayacayıq. Bundan başqa, bizə başqa təş ki latlar dan
birlikdə tədbirlərin təşkil etmək təklifləri gəlir, biz bütün təklifləri
nəzər dən keçirib, onların arasından bizim iş prinsipimizə uyğun olan-
lara üstünlük verəcəyik. 

06.11.2015

“Dövlətimizin təbliği işində azərbaycançılıq
ideologiyasını əsas götürürük”

Liverpool Hope Universite-
tinin tələbəsi Ayxan İbrahimovla
müsahibəni təqdim edirik. 

– Sizi tanımaq istərdik.
– 1995-ci ildə Bakı şəhərində

anadan olmuşam. 2013-cü ildə
Dədə Qorqud adına litseyi bitir -
dikdən dərhal sonra Böyük Brita -
niyanın Liverpul şəhərində
yerl əşən “Liverpool International
College”nə qəbul olub, birillik
hazırlıq təhsilini bitirdim. Hazırda
təhsilimi “Liverpool Hope Uni-
versiteti”ndə Biznesin idarəçiliyi
(“Business Management”) ixtisası

üzrə davam etdirirəm. Təhsilimlə bərabər ictimai işlə də məşğulam,
burada təhsil alan tələbələr tərəfindən Liverpul Azərbaycan
Cəmiyyətinin sədri seçilmişəm. 

– Azərbaycanlı gənclərin təhsil səviyyəsini necə qiymət -
ləndirirsiniz? 

– Gənclərimizin təhsil səviyyəsini müsbət qiymətləndirirəm.
Çünki bir çox istedadlı gənclərimizin dünyanın müxtəlif ölkələrindəki
nüfuzlu ali təhsil müəssisələrinin tələbələri olmağı da artıq müsbət
bir göstəricidir. “2007-2015-ci illərdə Azərbaycan gənclərinin xarici
ölkələrdə təhsili üzrə Dövlət Proqramı”nın bir çox tələbələrə xaricdə
təhsilini davam etdirməyə kömək etdiyini düşünürəm və çox təəssüf
ki, bu proqram bu il başa çatmaq üzrədir, amma ümidvaram ki,
növbəti illər üçün dövlətimiz alternativ olaraq yeni bir proqram
layihəsi ilə tələbələri sevindirəcək. 

– Azərbaycanın təhsil sistemində İngiltərə təhsilinin hansı
cəhətini tətbiq etmək olar? 

–  Araşdırmaçılıq, elmi tənqid və təqdimat etmək vərdişlərini
təhsil sistemimizdə mütləq şəkildə tətbiq etmək lazımdır. Düşünürəm
ki, tələbəyə müəyyən səviyyəyə görə hörmət edilsə, onlar da öz
ixtisasları üzrə dəqiq və ətraflı çalışarlar. İndi siz sual verə bilərsiz
ki, “müəyyən səviyyə nədir?”. Düşünürəm ki, tələbələrə öz fikirlərini
ortaya çıxarmağa kifayət qədər hörmətlə yanaşmırlar. Qısacası, “Sən
müəllimdən, professordan yaxşı bilə cəksən?!” deyərək, tələbənin
həmin mövzu barəsində araş dırmada çəkdiyi bütün əziyyətini puç
etmiş olurlar. Mən inanıram ki, yaxın gələcəkdə təhsillə bağlı olan
bu cür çatışmazlıqlar aradan qaldırılacaq. 

– İngiltərədəki azərbaycanlı gənclərin həmrəyliyi necədir? 
– İngiltərədəki Azərbaycan gəncliyi hər bir sahədə həmrəydirlər,

yəni bayramlarda, müəyyən tədbirlərdə birlikdə və planlı şəkildə
hərəkət edirlər. Keçən ilin ortalarında ABSN ( Azerbaijani British
Students Network ) adlı bir birlik yaradıldı ki, Liverpul Azərbaycan
Cəmiyyəti də ora daxildir və yaxın tarixdə yeni görüş təşkili üçün
danışıqlar gedir. 

– Dediniz ki, ictimai fəaliyyətlə də məşğulsuz. Öz fəaliy -
yətinizdə azərbaycançılıq ideologiyasını nə dərəcədə əsas
götürürsüz?

– Azərbaycançılıq ideologiyası Azərbaycanın müstəqilliyini qo-
rumaq, demokratik inkişafını təbliğ etmək, hüquqi-sosial dövlətin
qurulması və bu kimi vacib dəyərlərin məcmusudır. Azərbaycançılıq
ideologiyası bütün Azərbaycan Respublikasının vətəndaşlarına aid
bir məfhumdur. Bir gənc olaraq mən də dövlətimin beynəlxalq
aləmdə geniş təbliği işində azərbaycançılıq ideologiyasını əsas götü -
rürəm. 

01.12.2015

“Xarici ölkələrdə təhsil alan tələbələrimiz 
kifayət qədər fəaldır”

Müsa hibimiz Türkiyədə fəal -
iy  yət göstərən Türkiyə-Azər bay -
can Tələbə Birliyinin (TATB)
qurucusu, hazırda quruluş mər -
hələsində olan Azərbaycan Gənc -
lər və Təhsil Dərnəyinin sədri
Elvin Ağayevdir. Xatırladaq ki,
E.Ağayev 2003-2007-ci illərdə
baka lavr təhsilini Bakı Dövlət
Universitetində alıb. 2007-ci ildə
məzun olduqdan sonra o zamanlar
TCS imtahanı adlanan Türkiyə-
Azərbaycan Dövlət imtahanını
qazanan 15 nəfərdən biri kimi
Türkiyədə magistr təhsili haqqı

qazanıb. Hazırda Hacettepe Universitetində elmi işçi kimi fəaliyyət
göstərir.

– İctimai fəaliyyətdə də kifayət qədər fəalsınız. Gördüyünüz
işlərlə bağlı məlumat verə bilərsiniz?

– Mənim Türkiyəyə gəlişim məhz təhsillə bağlıdır. Türkiyənin
ən prestijli universitetlərindən biri olan Hacettepe Universitetində
magistr və doktorantura pillələrində təhsil almışam. Bu müddətdə
sadəcə təhsillə deyil, eyni zamanda ictimai işlərlə də fəal məşğul
olmuşam. Hacettepe Universitetində 98 ölkədən iki mindən artıq
xarici tələbə təhsil alır. Mən 2012-ci ildə Hacettepe Universitetində
xarici tələbələr arasında keçirilən Beynəlxalq Tələbə Nümayəndəsi
seçkilərində qalib olmuşam. Ənənəyə uyğun bu seçimi qazanan xarici
tələbələr universitetin ən yüksək idarə strukturu olan İdarə heyəti və
Senatında təmsil olunur. 2012-ci ildən bəri mən də universitetin İdarə

heyəti və Senatının üzvüyəm. 2013-cü ildə universitetdə Beynəlxalq
Tələbə Assosiasiyasını qurmuşam və bu qurum fəaliyyətini uğurla
davam etdirir. 2014-cü ildə seçkilərdə ikinci dəfə uğur qazanaraq
mövqeyimi qorudum. Bu ildən isə artıq elmi fəaliyyətə başla dığım -
dan işləri yeni gələn gənclərə təhvil vermişəm. Bu vəzifədə bir çox
nailiyyətlərə imza atmışıq.

– Azərbaycan Gənclər və Təhsil Dərnəyi (AGE Der) hansı
zərurətdən yarandı? 

– Xatırladım ki, Ankarada qurulan dərnək fəaliyyətini bütün
Türkiyə üzrə davam etdirəcək. Yaranma zərurətimiz tədbirlərimizi
daha geniş kütləyə çatdırmaq və Türkiyədə dövlət qurumlarından
dəstək almaq oldu. Dərnəklərin bu kimi imkanları daha geniş olur.
Biz də bu imkanları Azərbaycanın maddi və mənəvi dəyərlərinin,
mədəniyyətini, tarixinin və dilinin Türkiyə daxilində doğru şəkildə
tanıdılmasına töhfə vermək üçün istifadə edəcəyik. 

– Fəaliyyət sahələrinizi genişləndirmək fikriniz varmı?
– Bəli, AGE Dərnəyi olaraq fəaliyyət planımızı və fəaliyyət

sahələrimizi genişləndirmək fikrindəyik. Daha öncə tələbələrin elmi-
intellektual fəallığına yönəlmişdik. Bundan sonrakı planlarımızda
bununla birlikdə elmi konfranslar, seminarlar, təlim proqramları və
mədəniyyət günləri kimi tədbirlər keçirməyi planlayırıq. Planlarımız
arasında Türkiyəyə yeni gələn və ya gəlmək arzusunda olan
gənclərimizə məsləhət vermək xidməti də var. Bununla yanaşı,
Türkiyədəki bir çox tanınmış quruluş, dərnək və universitetlərlə
əməkdaşlıq edəcəyik. Şəxsi planlarım arasında isə hazırda elmi işçisi
olduğum Hacettepe Universitetində elmi və praktiki biliklərimi
təkmilləşdirib öz peşə sahəmdə ən yaxşılardan olmaq var. Beynəlxalq
indeksli elmi jurnallarda məqalələrim artıq dərc edilib. Hazırda ətraf
mühit mühəndisliyi sahəsində ana dilində kitab yazmaq üçün
çalışmalarım davam edir. Eyni zamanda bir çox layihəyə
məsləhətçilik edirəm. 

11.12.2015

“İspaniyadakı azərbaycanlılar 
arasında həmrəylik var”

İstər xaricdə, istərsə də ölkə
daxilində yaşayan gənclərimiz
vətənin adını uca etməyi özlərinə
milli borc bilirlər. Onlar bilik və
bacarıq, eləcə də öz fəaliyyətləri
ilə bunu sübut edirlər. Elə müsa -
hibimiz Mahir Qurbanov da həm
xaricdə təhsil alarkən, həm də
ölkəmizdəki işində bu amala sadiq
qalıb. Xatırladaq ki, M.Qurbanov
Göyçay rayonunda do ğulub.
Daha sonra isə Uk ray   na nın Xar -
kov şəhərində ya şayıb. 2008-
2012-ci illərdə Azər baycan Dillər
Universitetinin İspan dili üzrə

tərcüməçilik fakül təsində təhsil alıb. 2013-2014-cü illərdə Barselona
Dövlət Universitetinin Siyasi təhsil ixtisası üzrə magistr pilləsində
təhsil alıb. Bir sıra dövlət tədbirlərində, rəsmi qonaqların qəbulunda
ispan dili üzrə tərcüməçilik edib. Hazırda politoloq, eyni zamanda
ispan və ingilis dilləri üzrə tərcüməçidir. Bununla yanaşı,
Azərbaycan-Latın Amerikası Gənclərinin Dostluğu İctimai Birliyinin
sədri, İspaniya-Azərbaycan Ticarət və Mədəniyyət Assosiasiyasının
vitse-prezidentidir. 

– İspaniyada təhsil alarkən Azərbaycanın təbliğatını necə apa -
rırdız?

– Mən İspaniyada təhsil aldığım bir il ərzində Azərbaycan
haqqında az məlumatı olan tələbələrə və ictimaiyyət nümayəndələrinə
bacardığım qədər məlumatlar verdim. Təbii ki, İspaniyada fəaliyyət
göstərən səfirliyimiz bu işi müvəffəqiyyətlə aparır. Amma Barselona
Kataloniyanın paytaxtı olduğu üçün biz də orada təhsil alan

azərbaycanlılar olaraq çalışırdıq ki, qədim tariximiz, zəngin
mədəniyyətimiz haqqında məlumatları düzgün və dolğun verək. Əsas
məqsədim İspaniyada Azərbaycanı layiqli şəkildə təmsil etmək idi.
Bütün hallarda azərbaycanlı olaraq vətənimi və xalqımı hər zaman
üstün tutmağa hazır idim və hazıram. Çünki harada olsam da, qanım
azərbaycanlı qanıdır. 

– İspanlar Qarabağ münaqişəsi haqqında nə dərəcədə məlu -
matlıdırlar? 

– 2014-cü ilin fevralın 26-da “Annour la Llum” radio proq -
ramında Ermənistan-Azərbaycan, Dağlıq Qarabağ münaqişəsi və
Xocalı soyqırımı haqqında çıxış etdim. Proqramdan dərhal sonra ra-
dionun dinləyiciləri zəng edib, bu münaqişədə kimin haqlı, kimin isə
haqsız olduğunu daha yaxşı anlamaq imkanı əldə etdiklərini
söyləmişdilər. Bir həftə ərzində dinləyicilər tərəfindən bu buraxılış
118 dəfə onlayn yüklənmişdi. Bu da öz növbəsində həmin ilin rekord
göstəricisi idi.

Sonradan mart ayında yenidən məni “Mollet del Valles” radio-
suna dəvət etdilər. Bu dəfəki verilişdə Azərbaycanın hərtərəfli
inkişafı, eyni zamanda, çoxşaxəli iqtisadi siyasət haqqında geniş
söhbət apardıq. 

Azərbaycana qayıdandan sonra  “Skype” vasitəsilə İspaniyanın
çoxsaylı dinləyici auditoriyası olan “Radio Juventud Gran Canaria”ın
radiosunun populyar “Radio dos luces” proqramına müsahibə verdim. 

– İspaniyadakı səfirliyimiz gənclərin ictimai fəallığına nə kimi
dəstək göstərir?

–  İspaniyadakı səfirliyimiz soydaşlarımıza çox gözəl dəstək gös -
tərir. Hər bir bayramda və ya digər əlamətdar günlərdə keçirilən
müxtəlif tədbirlərlə bağlı orada yaşayan və fəaliyyət göstərənlərə
elektron formada məlumatlar göndərilir. Oradakı bütün azər -
baycanlılar həmrəy olaraq gəlib o tədbirlərdə iştirak edirlər. İspa -
niyadakı soydaşlarımız istənilən məsələ ilə bağlı səfirliyə yaxınlaşıb,
hər hansı dəstəyi istəyə bilərlər. Mən səfirliyin ərazisində olanda
özümü çox rahat hiss edirdim. Sanki Azərbaycanda  idim. 

16.12.2015

“Xaricdə oxuyan tələbələrin elmin və təhsilin
inkişafında çox böyük rolu var” 

Son zamanlar Belarusda təh -
sil alan gənclərimiz də öz fəal -
lıqları ilə seçilirlər. Belə
gənc lərimizdən biri olan Həmid
Yusifov qəzetimizə müsa hibə sində
öz təhsili və Belarusda həyata
keçirdikləri layihələr haq qında
danışıb. Qeyd edək ki, Həmid
Yusifov 1995-ci ildə Bakıda ana -
dan olub.10-cu sinfə qədər 252
saylı məktəbdə, son iki ili isə
Məhəmmədi kənd orta məktəbində
təhsil alıb. 2012-ci ildə Belarus
Dövlət Tibb Universitetinin
Müalicə işi fakültəsinə qəbul olu -

nub. Hal-hazırda 4-cü kurs tələbəsidir. Eyni zamanda Belarusdakı
Azərbaycan İcmalar Konqresinin Gənclər şöbəsinin sədr müavinidir.

–  Elm və təhsilin inkişafı ölkənin ümumi inkişafının təmin
olunması baxımından nə dərəcədə əhəmiyyətlidir? 

– Hər bir dövlətin inkişaf etməsi üçün elm və təhsil ən vacib
şərtdir. Elm və təhsilin inkişaf etməsi elə dövlətin inkişaf etməsi de -
məkdir. Dünyanın bu dəqiqə ən inkişaf etmiş ölkələrinə baxsaq, hər
şeyi anlaya bilərik. 

– Belarusun tibb təhsilinin hansı özəlliyi var?
– Belarusda tibb təhsilinin ən gözəl özəlliyi tibbin tamamilə pul-

suz olmasıdır. Nə mənada pulsuz, öz vətəndaşlarına hər bir tibbi
xidmət pulsuzdur. Və bütün həkimlər bilir ki, tibdə oxumaq
praktikasız bir heçdir.  Kitabda oxuduqlarımızı gözümüzlə gör mək
şansımız var. Hətta həkimlər əməliyyata özləri ilə tələbələri də
götürürlər.

– Azərbaycanın təbliği istiqamətində hansı işlər görür süz?
– Azərbaycanın təbliğatı ilə əlaqədar oxuduğum univer sitetdə

Azərbaycanlı Tələbələr Birliyi qurmuşuq. Bayramlarda, konsertlərdə
çıxış edirik. Belə tələbə birliklərimiz, demək olar ki, hər bir
universitetdə var. Hər tələbə birliyinin öz sədri var və bunların hamısı
Belarusdakı Azərbaycan İcmalar Konqresinin tərkibindəki Gənclər
təşkilatında öz universitetlərini təmsil edirlər. Bu gənclər təşkilatı çox
ak tiv işləyir. Hər il milli bayramlar, hüzn günlərindən əlavə, Belarus
bayramlarında da iştirak edirik. Belarusda 200-ə yaxın tələbəmiz ox-
uyur. Demək olar ki, onların hamısı bu təşkilatın tədbirlərinə qatılıb,
bizləri dəstəkləyirlər. Biz təşkilat olaraq ildə iki dəfə xeyriyyə
aksiyaları keçiririk. Adətən, Yeni ildə Onkoloji xəstəxanaya gedib
uşaqları təbrik edirik. Novruz bayramında isə uşaq evlərinə gedirik
və onları təbrik edirik.

– Yerli gənclər təşkilatları ilə əlaqəniz varmı?
– Belarus gənclər təşkilatları ilə sıx əlaqədəyik. Belarus

bayramları olduqda onlar bizləri dəvət edirlər. Həmçinin bizim bayra-
mlar olduqda onları dəvət edirik. Bir-birimizin konsertlərində  çıxış
edirik.

– Gənclərin bir araya gəlməsi üçün hansı tədbirlər ke çirir si -
niz?

– Gənclərin bir araya gəlməsi üçün ilin başlanğıcı kimi, adətən,
biz sentyabrı götürürük. Çünki yeni tədris ili başlayır. İlin ilk tədbirini
sentyabrda edirik, çay süfrəsi açırıq, eləcə də nərd, şahmat yarışları
keçiririk. Bu yarışlar ənənəvi hal alıb. Azərbaycanın Dostları Gününü
keçiririk. Burada məqsəd odur ki, yeni gələn tələbələr bir-birlərini
tanısın, bir problemləri olduqda bizə bildirsinlər. Son zamanlar
tədbirlərimizdə azərbaycanlı tələbələrlə yanaşı, belaruslar da çoxluq
təşkil edir, hətta türkmənlər, türklər, ərəblər və başqa millətlərin
nümayəndələri də iştirak edirlər. Buz üstə sürüşməyə yığışırıq.
Novruz bayramını birlikdə qeyd edirik.

24.12.2015

“Ukraynanın müxtəlif təhsil ocaqlarında 
savadlı və vətənpərvər elm adamlarımız işləyir”

Müsahibimiz Xəzri Elxanoğlu
uzun müddətdir ki, Ukraynada
yaşayır. Onun vətənə bağlı olması
Ukraynada ictimai aktivlik gös -
tərməsi ölkəmizi təbliğ etmə sindən
aydın görünür. Xəzri Elxanoğlu
hazırda Azərbaycan-Slav yan
Gənc  ləri Assosiasiyasının (ASGA)
Uk   rayna nüma yəndə liyinin rəh -
bəridir. O, eyni zamanda ikinci ali
təhsilini alır.

– Hazırda hansı sahədə təh -
sil alırsız və əsas araş dırma la -
rınız nədən ibarətdir?

– Mən hazırda ikinci ali təh -
silimi Ukraynanın və possovet ölkələrinin ən tanınmış unver sitet -
lərindən, eləcə də hərbi aviasiya mərkəzlərindən sayılan Milli
Aviasiya Universitetinin Beynəlxalq Əlaqələr İnstitutunda
Beynəlxalq hüquq üzrə alıram.

İkinci, praktiki təcrübəm olmasa da, nəzəri cəhətdən ixtisasca
jurnalistəm.

Bir neçə tamamlamadığım əsərlərimin üzərində hərdən vaxtım
olanda və ya əhvalım yerində olanda işləyirəm. Əlbəttə ki, daha çox
siyasi və tarixi mövzuda realliğa uyğun məqalələr də yazıram. 

Bundan da əlavə, bacardığım qədər ictimai fəaliyyətlə dövlətimə
və ümumən diaspor sahəsinə göstərdiyim fəaliyyətimlə az da olsa
xeyir vermək istəyirəm. Həm də siz də yaxşı bilirsiniz ki, ictimai
fəaliyyət və ya diaspor fəaliyyəti yarım diplomatiyadır. Hətta,
deyərdim ki, qeyri-rəsmi şəkildə də olsa, əsl diaspor səriştəsiz diplo-
matdan daha çox iş görə bilir.

– Xaricdə təhsil alan gənclər vətənə nə dərəcədə bağlıdırlar?
– Bildiyiniz kimi, bu gün dünyanın əksər ölkələrində azər bay -

can lı gənclərimiz təhsil alır. Bundan əlavə, 2001-ci ildə ümummilli
lider Heydər Əliyevin öndərliyi ilə Bakıda keçirilən Dünya Azər bay -
canlılarının birinci Qurultayından sonra diasporumuz xarici ölkələrdə
sistemli şəkildə fəaliyyətə başladı. Təbii ki, sistemli diaspor yaratmaq
üçün həmin ölkələrdə təhsil alan gənclərin üzərinə də böyük iş
düşürdü. 2001- ci ildən bu günə kimi tələbə gənclərin diasporun
inkişafına nə dərəcədə xidmət etməsi onların vətənə bağlılığından
asılı olub.

Bu gün mən səmimi şəkildə deyə bilərəm ki, azərbaycançılıq
üçün çalışan gənclərin hər biri vətəninə, dövlətinə bağlıdır. 

– Son illər Ukraynada azərbaycanlı tələbələrin təhsil al ması
kütləviləşib. Bunu nə ilə izah etmək olar?

– Deməzdim ki, sadəcə. Ukraynada azərbaycanlı tələbələr çox-
dur. Eləcə də Türkiyə, Rusiya, Belarus və Gürcüstan kimi dövlətlərdə
də bir sıra dövlət və özəl universitetlərdə azərbaycanlı gənclər təhsil
alır. Təbii ki, bu gənclərin arasında məktəbi bitirib Azərbaycanda
qəbul imtahanından kəsilənlər də var. Xarici ölkədə təhsil almaq
istəyən, ancaq ABŞ, İngiltərə kimi ölkələrə getməyə maddi imkanı
çatmayan gənclərimiz də çoxdur.

– Ukraynada təhsil alan gənclərimiz birlik nümayiş etdi -
rirlərmi?

– Çox gözəl sualdır. Vətənpərvər gənclərimiz çoxdur. Deyərdim
ki, tanıdığım gənclərin hamısı vətənpərvərdir, amma həmrəylik
məsələsinə gəlincə, bir az ya tənbəllik edirik, ya da laqeydik.

Həyatda hər şey lazımdır; əylənmək də, istrahət etmək də və s.
Ancaq gərək yuxudan da qaldırıb vətən üçün dağ yarmaq, çay
keçmək lazımdır deyilirsə, bir saniyə düşünmək sənə gərək çox
gəlsin.

– Ukrayna universitetlərində azərbaycanlı elm adamları var -
mı?

– Ukraynanın müxtəlif təhsil ocaqlarında savadlı və vətən pərvər
elm adamlarımız işləyir. Onlara misal olaraq ukraynalı tə ləbə lərin və
şəxsən özümün də gözəl tanıdığım, diplomatiya ilə bağlı bir neçə
kitabın müəllifi olan dəyərli müəllimim, professor Arif Quliyevi,
Ukraynada yetərincə tanınmış türkoloq Fərhad Turanlını və yenicə
tanıdığım yüksək səviyyədə vətənpərvər, Ukrayna Dövlət Beynəlxalq
Ticarət və Maliyyə Universitetində dekan işləyən, əslən azərbaycanlı
Gülnaz Lazko və s. qeyd edə bilərəm.

– Azərbaycanlı gənclər ukraynalı gənclərlə müqayisədə nə
dərəcədə fəaldır?

– Bu gün vətənimizdə istər siyasi partiyalarda, istərsə də QHT-
lərdə çoxlu sayda istedadlı gənclər fəaliyyət göstərir. Öz fəallığı ilə
seçilən azərbaycanlı gənclər yaşadığım ölkənin gənclərindən daha
çox ictimai və siyasi savada malikdirlər. Eyni şəkildə dövlətin
müəyyən əhəmiyyət kəsb edən strukturlarında gənclərimiz işləyir.
Bu, o deməkdir ki, dövlətçilik strategiyasının yaranması və inkişafı
tam sürəti ilə davam edir.

Bundan əlavə, Azərbaycanda media orqanlarının çox və eyni
səviyyədə azad olması biz, xaricdə yaşayan gənclərə də imkan yaradır
ki, sanki vətəndəyik kimi istənilən ictimai-siyasi proseslərlə bağlı
informasiyanı öyrənək.

– Gənclərdə vətəndaş mövqeyinin güclənməsində ictimai
fəaliyyətin nə kimi rolu var?

– Sadəcə, gənclərin yox,  yaşından asılı olmayaraq hər kəsin
dövlətimiz üçün önəm daşıyan ictimai işlərdə iştirak etməsi vətəndaş
mövqeyinin güclənməsinə xidmət edir. Gənclər demokratiyanın,
inkişafın, ən əsası dövlətçiliyin yaranmasında və inkişaf etdiril mə -
sində böyük pay sahibi olmalıdır. 

19.01.2016

Manas Universitetinin şanslı 
azərbaycanlı tələbəsi

Xaricə təhsil üçün gedən
gənclərimizin əksəriyyəti Avropa
ölkələrini seçirlər. Müsahibimiz
Ehtiram Zakirli isə Orta Asiyaya
üz tutub. Qeyd edək ki, E.Zakirli
Şəkidə dünyaya göz açıb. Şəki
şəhər Nizami Gəncəvi adına 7
saylı  məktəbdə orta təhsilini başa
vu rub. Hazırda Qırğızıstanın Biş -
kek şəhərində yerləşən Qırğız-
Türk Manas Universitetinin
Tu  rizm və hotelçilik fakültəsində
təh sil alır.

– Adətən, bizim gənclər
təhsil üçün Avropa ölkələrinə
gedirlər. Bəs siz niyə məhz Qırğızıstanı seçdiniz?

– Orta məktəbdə oxuduğum illərdə hamı kimi mənim də
məqsədim dərslərimi yaxşı oxuyub əlaçı olmaq və universitet
imtahanına hazırlaşıb ən yüksək balla ali məktəbə qəbul olmaq idi.
11-ci sinifdə oxuduğum zaman məktəblərdə xaricdə yerləşən bir çox
universitetlərin öz əməkdaşları tərəfindən həmin universitetlər
haqqında bilgilər verilirdi. Bizlərə oradakı universitetlər və o ölkədəki
yaşayışın necə olduğu haqqında məlumat verirdilər. Mən bu
universitetlər ilə yaxından maraqlanmağa başladım. Doğrusu, uni -
versitetdəki təhsil səviyyəsi ilə yanaşı, hətta universitetin yerləşdiyi
şəhərin ucuzluğu və bahalığı da məni maraqlandıran məqamlardan
biri idi.  Türkiyə və Ukrayna kimi ölkələrdə təhsilin çox yüksək
səviyyədə olduğunu bilirdim və bu cür ölkələrdə təhsil almağı çox

istəyirdim. Lakin bəzi işlər bu istəklərimin qarşısına bir çox problem -
lər çıxardı. Marağıma səbəb olan universitetlərdən biri də Qır -
ğızıstanda yerləşən Qırğız-Türk Manas Universiteti idi. Bu
universitet ilə yaxından maraqlandıqda Orta Asiyada yerləşən böyük
universitetlərdən biri və burada təhsilin yüksək səviyyədə olduğu
haqqında məlumat aldım. Çox keçmədən ailəmlə danışıb razılıqlarını
aldıqdan sonra Manas Universiteti yolunda səfərə çıxdım.

– Ölkəmizin təbliğini yetərincə apara bilirsizmi?
– Ölkəmizin təbliğini yetərincə aparmağa çalışırıq. Başlıca

olaraq mədəniyyət hər şeydən üstündür. Buna görə öz
hərəkətlərimizlə, davranışlarımızla mədəniyyətimizi ortaya qoyuruq.
Azərbaycan xalqının nə qədər qonaqpərvər olduğunu buradakı digər
xalqlara nümayiş etdiririk. Əlimizə düşən hər fürsətdə ölkəmizin tari -
xi, müasirliyi haqqında onları məlumatlandırır və ölkəmizi daha
yaxından görmələri üçün onları vətənimizə dəvət edirik.

– Qırğızıstandakı diasporumuzla əlaqələriniz necədir?
– Artıq üçüncü ildir ki, Qırğızıstanın Bişkek şəhərində yaşayırıq.

Amma buna baxmayaraq, diasporumuzun harada yerləşdiyini belə,
heç bilmirik. Bunun səbəbi isə diasporda xidmət göstərənlərin konsert
proqramlarında və ya başqa yerlərdə qarşılaşdığımız zaman onların
bizə qarşı xoş üz göstərməməsidir. Təəssüflər olsun ki, belədir.

– Qırğızıstandakı səfirliyimiz sizin hər hansı istəyinizə dəstək
olurmu?

– Manas Universitetində hər il burada təhsil alan tələbələrin hər
biri öz ölkələrinin adət-ənənələrini, mədəniyyətini, rəqslərini, milli
oyunlarını və s. nümayiş etdirirlər. Əlbəttə ki, bu zaman hər xalqın
tələbələri öz səfirliklərindən yardım istəyirlər. Biz də öz sıramızda
onlardan yardım istədiyimiz zaman bizim istəyimizi geri
çevirmədilər. Ümumiyyətlə, bizim universitetdə belə tədbirlər çox
keçirilir. Məsələn, Novruz bayramı zamanı da hər kəs öz ölkəsinin
tanıtımını, rəqslərini, yeməklərini və s. qırğız xalqına və burada
yaşayan başqa xalqlara tanıdırlar. Bu zaman da səfirliyimiz bizdən

öz dəstəyini əsirgəmir.
– Universitetdəki digər xalqların tələbələri ilə müna sibətləriniz

necədir? Yəni onlara ölkəmizlə bağlı məlumatlar verə bilirsizmi? 
– Manas Universitetində 15 ölkədən gələn tələbə təhsil alır. Bu

tələbələrin hər biri universitetə gəldiklərində dərsləri anlamaları və
başqaları ilə ünsiyyət qurmaları üçün türk və qırğız dillərini
öyrənməyə məcburdurlar. Buna görə, öncə, 1 il ərzində hər kəsə
qırğız və türk dilləri öyrədilir və bu zaman ərzində fərqli xalqlardan
gələn tələbələr öz aralarında dostluq əlaqələri yaradırlar. Fərqli
xalqlardan təhsil almağa gələn tələbələrlə oturub danışmağı çox
sevirəm. Fərqli dillərdə ən azından bir neçə söz və ya bir neçə cümlə
öyrənmək belə, məni çox xoşbəxt edir. Hər millətdən dostumuz və
tanışımız olur və təbii ki, onlarla söhbət zamanı fürsət olduğu zaman
öz ölkəmiz haqqında məlumat verməyə çalışıram. Ölkəmizin tarixi
haqqında, orada yerləşən tarixi muzeylər, tarixi abidələr, saraylar və
bir çox şeylər haqqında onları məlumatlandırmağa çalışıram.
Ölkəmizin təbii sərvətlərindən, mədəniyyətindən, suverenliyindən
hər kəsə qürur hissi ilə bəhs edirəm.

– Ölkəmizdə elm və təhsilin inkişafı istiqamətinə hansı töhfələr
vermək istərdiniz?

– Fikrimcə, təhsilin inkişafı gənclərimizin əlindədir. Buna görə
yüksək səviyyəli universitetlərdə təhsil ala bilmək üçün hər şeyi
kənara atıb, yalnız o məqsəd üçün çalışmaq lazımdır. Xaricdə təhsil
alan tələbələrimiz qazandıqları təcrübəni öz ölkəmizdə tətbiq etsələr,
vətənimiz hər cəhətdən başqa ölkələrdən üstün olar. Elm və təhsilin
inkişafı üçün hər bir tələbə yalnız diplom almaq üçün deyil, öz
üzərində daha çox işləyib ətrafındakı insanlar və öz ölkəsi üçün
faydalı ola bilməsi üçün çox çalışmalıdır. 

08.02.2016

Gənc lider Orta Asiyada diaspor fəaliyyətini
gücləndirmək yolundan danışıb

Dünyaya səpələnmiş soy -
daşlarımız arasında siyasi-iqti-
sadi, sosial-mənəvi birliyin ol ması
ilə yanaşı, onların qarşısında
azər baycançılıq ideologiyasına
əsaslanan bir sıra önəmli vəzifələr
durur. Burada Azərbaycan reallıq -
larının dünyaya olduğu kimi
çatdırılması, eləcə də vətənə səda -
qətlilik kimi meyarlar öz əksini
tapıb. Bu amala sadiq qalan xa -
ricdəki diaspor təşkilatlarımız
fəaliyyətlərini daha da güc lən di -
rirlər. Belə diaspor qu rum la -
rından biri olan Qazaxıstan

Res publikasında Heydərçi Azərbaycanlı Gənclər Təşkilatı hazırda öz
fəaliyyəti ilə seçilir. Təşkilatın sədri Bəhruz Axundov heç bir maliyyə
dəstəyi olmadan vətənimizi Qazaxıstanda şərəflə təmsil etdiklərini
deyir. Xatırladaq ki, B.Axundov 1984-cü ildə Xocavənd rayonunun
Qaradağlı kəndində anadan olub. 1986-cı ildə ailəsi ilə birlikdə
Qazaxıstanın Kostanay vilayətinə köçüb, orada orta məktəbi və
Çeliyabinsk Dövlət Universitetinin Kostanay  filialının Hüquq -
şünaslıq fakültəsini bitirib. Ailəlidir, Fəyaz və Binyamin adlı iki oğlu
var. 

– Sizinlə son görüşümüzdən təxminən iki il keçib. Bu müd dət -
də hansı yenilik olub?

– İki il müddətində gənclərimiz tərəfindən 20-dən artıq tədbir
keçirilib. Xüsusən də idman sahəsində gənclərimiz bu iki il ərzində
böyük nailiyyətlər əldə ediblər. Qardaş Qazaxıstanda gənclərin
keçirdiyi  forumlarda, konfranslarda iştirak ediblər. Ən yaddaqalan

tədbirlərdən biri 2014-cü ilin 2-ci rübündə Qazaxıstan prezidenti Nur-
sultan Nazarbayevin də iştirakı ilə keçirilən Xalqlar Assambleyasının
Forumunda bizim iştirakımız oldu.

– Qazaxıstandakı gənclərimizin ictimai aktivliyi hansı sə viy yə -
dədir? 

– Azərbaycanlı gənclər bütün sahələrdə inkişaf ediblər və onlar
üçün qardaş Qazaxıstan tərəfindən hər cür şərait yaradılır. İstər dövlət
sahələrində, istərsə də fərdi iş sahələrində bu ölkə tərəfindən dəstəyi
həmişə görürük. 

– Qazaxıstandakı Azərbaycan səfirliyi ilə münasibətləriniz
necədir? 

– Dünya Azərbaycanlılarının III Qurultayında Prezident İlham
Əliyev öz çıxışında xüsusilə qeyd etdi ki, Azərbaycan səfirliyi
Azərbaycanın həmin ölkədə olan bir parçasıdır, həmçinin diaspor
təşkilatları da. Bunlar bir-birləri ilə sıx əlaqədə olmalıdırlar. Mən
həmin qurultayda bu sözləri eşidərkən əbədi olaraq həm özüm, həm
də gənclərimiz üçün səfirliklə sıx münasibətdə olmağı və əlimizdən
gələn dəstəyi bir daha özümüzə borc bildim. Bu münasibətlərimiz 5
ildən artıqdır ki, qarşılıqlı şəkildə davam edir və bundan sonra da
davam edəcək. Bu yaxınlarda cənab Prezidentimizin sərəncamı ilə
Rəşad Məmmədov yeni səfirimiz təyin edilib. Hörmətli səfirimiz
gəldiyi qısa müddətdə gənclərimizlə bir neçə dəfə görüşlər keçirib və
gənclərə xüsusi diqqət ayırdığını vurğulayıb. Bu görüşlərdə qarşıda
duran məsələlər haqqında geniş və ətraflı söhbətlər olub. Biz
bütünlüklə inanırıq ki, hörmətli səfirin dəstəyi ilə böyük layihələr
həyata keçirə biləcəyik. Səfir Rəşad Məmmədovla söhbətimiz zamanı
onun da biz gənclərdən biri olduğunu vurğuladı və bütün işlərdə
bizimlə bərabər çalışacağını söylədi. İlk dəfə idi ki, gənclərimiz
özlərini bu qədər xoş və arxalı hiss etdilər və bu da biz gənclərdə çox
güclü stimul yaratdı. 

– Azərbaycanda gənclər hərəkatının aktivliyi sizə nə kimi
stimul verir? 

– Sözün düzü, bu sualı heç gözləmirdim. Bu sual, demək olar
ki, bizə sürpriz oldu. Ona görə ki, Azərbaycandakı bəzi qondarma

gənclər təşkilatları vətənə xidmət deyil, özlərinə xidməti daha üstün
tuturlar. Əlbəttə ki, belələri azlıq təşkil edir. Sözsüz ki, Azərbaycanda
vətənə layiqli gənclər təşkilatları daha çoxdur, biz bundan xəbərdarıq.
Amma istərdik ki, adı gənclər təşkilatı olub, özləri başqa fikrə qulluq
edənlər məqsədlərini dəyişib vətənə xidmətdən zövq alsınlar. 

Sevindirici haldır ki, bizim fəxr olunası Rusiyadakı Azərbaycanlı
Gənclər Təşkilatı (RAGT) kimi gənclər təşkilatımız var. Bu təşkilatın
fəaliyyəti çox geniş və nümunəvidir. Bu nümunəni yaşadan RAGT-
ın sədri Leyla Əliyevaya böyük minnətdarlığımızı bildiririk. Biz də
bu nümunəvi hərəkətlərdən sevinc hissi duyuruq. Onlarla sıx
münasibətdə olub, bu nümunəvi hərəkətləri bir yerdə davam
etdirməyi özümüzə şərəf bilirik. Vətənə xidmət, vətənə qayğı, vətənə
sevgi hər bir azərbaycanlının borcudur. 

-Orta Asiyada diaspor fəaliyyətini gücləndirmək üçün hansı
addımlar atılmalıdır? 

– Çox gözəl və düşündürücü sualdır. Birinci növbədə Azər -
baycan Respublikası Orta Asiya ölkələri ilə müqavilə bağ lamalıdır
ki, ölkədə açılan diaspor təşkilatları, hansılar ki, Azərbaycanın adını
daşıyır, Azərbaycanı təmsil etmək üçün özbaşına təşkilatlar yarat -
masınlar. Bu, fikir ayrılığına səbəb olur və buradakı diaspor nüma -
yəndələrinin çoxu Azərbaycanın zənginliyindən xəbərdar olmayan
insanlardır. Bu da zəiflənməyə, inkişaf etməməyə səbəb olur. Yaxşı
olardı ki, diaspor təşkilatı yaratmaq fikrinə düşən insanlar birinci
növbədə, heç olmasa, Azərbaycanla bağlı kurslar keçərdilər, Dias-
porla İş üzrə Dövlət Komitəsi, eləcə də Mədəniyyət və Turizm Nazir-
liyi tərəfindən sertifikatlar alardılar. Ondan sonra nəyi təbliğ
edə cəklərini bilərdilər. Azərbaycanın adını daşıyan hər bir təşkilatın
rəhbəri və onun nümayəndələri, təşkilat üzvləri ictimai təşkilat
olmağına baxmayaraq, dövlət səviyyəsində yoxlanmalı və bu işin nə
qədər ciddi olmağının fərqinə varmalıdırlar. Ondan sonra dövlətimiz
diasporumuzun gücünü hiss edəcək. 

10.02.2016

“Gürcüstandakı gənclərimiz arasında təhsilə
maraq olduqca yüksəkdir”

Müsahibimiz Məhəbbət İma nov
1989- cu ildə Gür cüstanın Bolnisi
rayonu Arxılı (Naxiduri) kən dində
anadan olub. 1995-ci ildə Hüseyn
bəy Əfən diyev adına Arxılı kənd orta
məktəbinə daxil olub, 2006-cı ildə
orta məktəbi bitirib, Davit Qu ra -
mişvili adına Tbilisi Beynəl xalq Uni-
versitetinin “İBERİA” Hüquq
fa kül  təsinə qə bul olub. 2010-cu ildə
universiteti bitirib. 2013-cü ildə Yeni
Azər baycan Partiyasının Səbail ra -
yon təşkilatında “Biz Heydər Əliyev
Elmi İrsini öyrənirik Siyasi Mək -
təbi”nə qəbul olub, 2014-cü ildə mək təbi bitirərək Heydər Əliyev təb -
liğatçısı kimi YAP- İdarə Heyəti tərəfindən təsdiqlənmiş Diploma
layiq görülüb. 2013-cü ilin dekabrından təsisçisi olduğu “Borçalı
İrəli” İctimai Birliyinin İdarə Heyətinin sədridir. 2014-cü ildə Gür-
cüstan Dövlət Texniki Universitetinin Biznes mühəndisi fakültəsində
təhsilini davam etdirir. 

– Rəhbəri olduğunuz QHT nə vaxt fəaliyyətə başlayıb?
– Rəhbərlik etdiyim “Borçalı İrəli” İctimai Birliyi 2013-cü ildə

rəsmi dövlət qeydiyyatından keçərək fəaliyyətə başlayıb. Əsas məq -
sədimiz ölkələrimiz arasında dostluq əlaqələrinin möhkəmlənməsi
isti qamətində işlərin görülməsi, Azərbaycan hə qi qət lərinin, mədə -
niyyətinin Gürcüstan cəmiyyətində təbliği, gənclərin inkişafı, maarif -
ləndirilməsi və ictimai fəallığının artırılmasıdır. Fəaliyyətimiz
çox şaxəlidir, istər mədəniyyət, istərsə də təhsil sahəsində həyata ke -
çirdiyimiz və gələcəkdə də işləyəcəyimiz layihələr mövcuddur. 

– Hazırda bu istiqamətdə hansı işlər görursünüz?
– Təşkilatımızın yaranma tarixi az olduğuna görə, fəaliy yətimiz

ərzində qarşımıza qoyduğumuz məqsədə tam olaraq çatmamışıq.
Lakin buna baxmayaraq, müəyyən işlər həyata keçirməkdəyik.
Həyata keçirdiyimiz işlərdən ən önəmlilərini nəzərinizə çatdırmaq
istərdim.  Azərbaycan və Qarabağ həqiqətlərinin Gürcüstanda təbliği
istiqamətində biz il boyu sistematik şəkildə müəyyən addımlar atırıq;
tədbirlər, elmi konfranslar təşkil edirik. Keçirdiyimiz tədbirlərə gürcü
cəmiyyətinin fəal üzvlərini, elm və təhsil işçilərini və gəncləri cəlb
edirik. “Xocalıya ədalət” kampaniyası çərçivəsində bir çox tədbirlər
və konfransları paytaxt Tbilisidə təşkil edərək ora gürcü gənclərini
və KİV nümayəndələrini dəvət edirik.  Ümummilli lider Heydər
Əliyevə həsr olunmuş bir neçə elmi konfrans, tədbir təşkil etmişik.
Bizim təşkilatımız 2015-ci ildə Azərbaycanda yüksək səviyyədə
təşkil olunan birinci Avropa Oyunları zamanı Tbilisi Dövlət
Universitetində “Bakı-2015” Birinci Avropa Oyunları dünyada sül-
hün və inkişafın tərənnümüdür” adlı dəstək aksiyası təşkil etdi.
Həmin aksiyada gürcü və azərbaycanlı tələbələr oyunların təşkili və
Azərbaycan dövlətinin idmana qayğısı haqqında geniş təbliğat işləri
apararaq yerli əhaliyə çatdırdı. Gələcəkdə də bu tipli tədbir və
tanıtımları həyata keçirməyi planlaşdırırıq. 

– Gürcüstandakı gənclərimizin təhsillərini artırması üçün
maraqları necədir?

– Gürcüstandakı gənclərimiz arasında təhsilə maraq olduqca

yüksəkdir. Gürcüstanda yaşayan azərbaycanlı gənclərin maarif lən -
dirilməsi, təhsillərinə dəstək məqsədilə Azərbaycan dövləti də böyük
addımlar atmaqdadır, buna misal olaraq SOCAR Georgia şirkəti
tərəfindən Gürcüstanın ali təhsil ocaqlarında təhsil alan azərbaycanlı
gənclərə maddi dəstək göstərərək onların illik təhsil haqqını qar -
şılayır. Azərbaycanlıların Mədəniyyət Mərkəzi də yüksək nəticələrlə
təhsil alan tələbələri təqaüd proqramlarına cəlb edib onlara stimul
verərək, yüksək nəticələrlə təhsil almasına zəmin yaradır. 

11.02.2016

“Ölkəmin xaricdə tanınması uğrunda 
idmançı kimi bacardığımı edirəm”

Xaricdəki Azərbaycan gənc -
ləri öz elmi bilikləri, yara dıcı -
lıqları, ixtiraları ilə yanaşı,
id man sahəsində də uğurlar əldə
edirlər. Müsahibimiz Ağəli Alışov
boks üzrə Avropa çempionu ola -
raq xaricdə özünü təsdiq et miş
id mançılardan hesab olu nur.
Qeyd edək ki, Ağəli Alışov 1986-
cı ildə Şərur rayonunda ana dan
olub. 1998-ci ildən oxuduğu orta
məktəbdə yeni açılan uşu idman
növü ilə məşğul olmağa başlayıb.
Dəfələrlə bey nəlxalq turnirlərin
qalibi olub. 2001-ci ildə Gürcüs-
tan Res pub likasında keçirilən ya -
rış da Avroasiya çempionu,
2001-ci ildə Kiyevdə Avropa kubokunun qalibi olub. 2004-cü ildən
pe şə kar boks karyerasına Rusiyanın Moskva şəhərində başlayıb.
2007-ci ildən Ukrayna Respublikasında yaşayır. Ukraynaya köçmə
səbəbi, 1 may 2007-ci ildə Rusiya Xalqlar Dostluğu Universitetində
keçirilən bayram tədbirində qondarma DQR-ın "bayrağını" cırdığına
görə aldığı güllə yarası olub. Hazırda Ukraynanın Kiyev şəhərində
yaşayır və karyerasını Ukraynada davam etdirir. Eyni zamanda
Donetsk Beynəlxalq Universitetinin Beynəlxalq əlaqələr fakültəsində
təhsil alır.

– Azərbaycanın xaricdə tanınmasında idmanın nə kimi rolu
var?

–  İdman insanların həyat fəaliyyətinə, yaşayış tərzinə, xalqların,
dövlətlərin öz aralarında dini, irqi ayrı-seçkiliyə yol vermədən

münasibətləri düzəltməsinə böyük təkan verir. İdman mərdlik,
iradəlik, qəhrəmanlıq məktəbidir. Bu məktəb bütün cəmiyyətlərə
çətinliklərə qalib gəlmək yollarını öyrədir. Azərbaycan bu gün
dünyada idman ölkəsi kimi tanınır. Beynəlxalq yarışlara, dünya və
Avropa çempionatlarına, beynəlxalq məşq toplantılarına ev sahibliyi
edir. Bunun nəticəsi olaraq idman ictimaiyyəti tərəfindən Azərbaycan
idmançıları ciddi rəqib kimi qarşılanır. 

– Bir idmançı kimi sizə Ukraynada münasibət necədir?
– Ukraynada yaşadığım müddət ərzində bu millətin yumşaq

xasiyyətli, çox qonaqpərvər, irqi və dini mənsubiyyətinə görə insan-
lara fərq qoymadığının şahidi oldum. İstənilən insan özünü bu ölkədə
çox rahat hiss edə bilər. Əgər söhbət sırf bizim millətdən gedirsə, hər
millətə olduğu kimi, bizə də çox yaxşı münasibət bəsləyirlər. Keçmiş
sovet ölkələri içərisində Azərbaycan diasporunun ən geniş təmsil
edildiyi ölkələrdən biri də məhz Ukraynadır. Bu ölkədə azər -
baycanlıların öz milli-mədəni xüsusiyyətlərini, eləcə də ictimai və
siyasi hüquqlarını qoruması üçün bütün şərait yaradılıb. 

– Siz uzun müddətdir ki, xaricdə yaşayırsız. Xaricdə sizə kim
müəllimlik edir?

–  Bəli, doğru vurğuladınız, mən uzun müddətdir ki, Vətəndən
kənarda yaşayır, ölkəmin tanınması uğrunda əlimdən gələni edir,
idman sahəsində uğurlu çıxışlar edərək beynəlxalq arenalarda
bayrağımızı qaldırıram. Xaricə getməmişdən əvvəl Bakıda Biləcəri
qəsəbəsində “Lokomotiv” idman klubunda Mübariz Ağayevin səyi
nəticəsində idmanın uşu növü ilə məşğul olurdum, hətta yaxşı
nəticələrimdə var idi. Sonradan oxumaq üçün Rusiyanın Moskva
şəhərinə yollandım. Ağəli Alışov məhz burada peşəkar boks idman
növü ilə məşğul olmağa başladı. İlk müəllimim Azərbaycan əsilli
Rusiyanın Əməkdar məşqçisi Vaqif Şirinov olub. Bir müddət burada
məşğul olduqdan sonra 2007-ci ildə Ukraynaya köçdüm və
Kudryavçev Ruslan Viktoroviçin nəzarəti altında məşqlərimi davam
etdirdim. Hazırda müəllimim türkiyəli idmançı Məhəmməd Əli
Güneydir. Məşq proseslərimdə və yarışa hazırlığımda məhz bu insan
mənə dəstək olur.

– Bayraq məsələsindən sonra ermənilərin sizə qarşı
münasibəti, yəqin ki, daha pis olar?

–  2007-ci il mayın 1-də Moskvada Rusiya Xalqlar Dostluğu
Universitetinin qarşısında erməni tələbələr qondarma DQR-ın
"bayrağı" dedikləri əsgi parçasını qaldırıb rəqs edirdilər. Mən isə
yaxınlaşıb onlara öz etirazımı bildirdim. Bu zaman ölkəmə və
millətimə qarşı tənqidi ifadələr işlətdilər. Mən isə bu zaman "bayraq"
dedikləri əsgi parçasını onların əlindən alıb cırdım. Silahdan mənə
atəş açdılar. Nəticədə mən qarın nahiyəmdən yaralandım. Bu
hadisədən sonra, bəli, mənə qarşı təxribatlar olurdu. Hətta məni
ölümlə belə, hədələyirdilər. Mən isə bunlara fikir vermirdim.

– Ümumiyyətlə, yarışlarda ermənilər sizə qarsı təxribat və hər
hansı maneə törətməyə çalışıblarmı?

– Biz öz düzlüyümüz və təmizliyimiz ilə həmişə bir çox
millətlərdən, xüsusən də ermənilərdən fərqlənmişik. Yarışlarda mənə
qarşı hər hansı bir təxribatı hiss etməmişəm. Yarışlarda təxribatları
məni uduzdurmağa çalışmaları ola bilər, onu da, şükür Allaha,
döyüşlərimin, demək olar ki, hamısını nokautla bitirirəm. Hakimlərə
heç bir ehtiyac olmur.

– Məğlub etdiyiniz erməni rəqibiniz olubmu? 
– Bəli, olub. Bir neçə dəfə erməni rəqibi ilə qarşılaşmışam.

Şükürlər olsun ki, hər dəfəsində üzüağ çıxaraq rəqiblərimə nokautla
qalib gəlmişəm.

– Hazırda hansı yarışlara hazırlaşırsız?
– Hal-hazırda Avropada idman klublarının biri ilə müqavilə

bağlayıb, burada yaşayıram.  İdmandan əlavə olaraq yeni Azərbaycan
QƏLƏBƏ Gənclər Təşkilatı (AQGT) yaratmışam. Təşkilatın inkişafı
yolunda həmfikir yoldaşlarla çalışırıq. Məqsədim bütün Avropa
gənclərini, ən əsas da cəmiyyətdə söz sahibi olanları bir yerə yığıb,
ölkəmizin inkişafı, tanınması yolunda addımlamaqdır. 

15.02.2016

Azərbaycanlı gənc xaricdə 
ilklərə necə imza atıb?

Xaricdəki gənclərimizin hər
hansı bir sahədə uğur qazan ma -
sından qürür duyuruq. Müsa -
hibimiz Rəhim Məmmədov da
xa ricdə təhsil alan gəncimiz
olaraq bir sıra ilklərə imza atıb.
Özünü şanslı sayan R.Məmmədov
bu qələbələri bacarığı ilə bərabər,
səmimiliyi sayəsində əldə edib.
Ümu miyyətlə, ona şansları səmi -
miliyi qazandırıb. O, məhz elə bu
səmimiliyi ilə almanlar kimi çətin
bir xalqın sevgisini qazanıb. Qeyd
edək ki, R.Məmmədov 1988-ci ildə
Zən gilan rayonunda anadan olub.

2012-ci ildə bakalavr təhsili üzrə Lit vanın Kaunas Texnologiya
Universitetinə daxil olub. Hazırda Litvanın Vilnüs Universitetinin
“Bussines administration” fakültəsinin 3-cü kurs tələbəsi olan
R.Məmmədov ötən il Erasmus proqramı çərçivəsində Almaniyanın
Karlshochschule Universitetinə 1 semestrlik təqaüdlə göndərilib. Se-
mestrin sonunda isə universitetin keçirdiyi layihədə qalib komandada
olub. Növbəti olaraq isə bu ilin yayında Erasmus çərçivəsində 6 ay
Maltada marketinq üzrə təcrübədə olacaq.

– Təhsildən əlavə, hər hansı məşğuliyyətiniz varmı?
– Bayraq kolleksiyam var. Yəni gəzdiyim ölkələrdən suvenir və

kiçik bayraq yığmağı sevirəm. Gedə bilmədiyim ölkələrdən də əcnəbi
dostlar öz bayraqlarını hədiyyə ediblər. Türkiyə, Ukrayna, Gürcüstan,
Belarus, ABŞ, Latviya, Polşa və s. ölkələrdə yaşamışam. Onu da qeyd
edim ki, müəllim ailəsinin övladıyam. Səfərlərimin çoxu biznes

treninqlər olub ki, çəkilən xərclər təşkilatçılar tərəfindən ödənilib və
Avropada tələbələrə xüsusi endirimlər olur. O baxımdan səfərlər ucuz
olur. 

– Xarici tələbələrin arasında tanınmaq, fərqlənmək, hər halda,
asan deyil...

– Tələbələr məni 2013-cü ildə keçirilən “Mr international of
Kaunas” yaraşıqlı oğlanlar yarışından sonra tanımağa başladılar. Yarış
universitetlər arasında keçirilirdi. Mən də ispanlara inad olaraq yarışa
girmişdim. Yarışda 4 millətin nümayəndəsi (ispan, türk, azərbaycanlı
və fransız) idik. Ümumiyyətlə, mənim oxumağımın əsas sə bəb lə -
rindən biri özümü özümə sübut etmək və xaricilərlə tez-tez mə -
dəniyyət fərqliliyi konfliktləri idi. Onlar bizə aşağı bir millət kimi
baxırdılar və bu da məni əsəbiləşdirirdi. 

Yarışda fransız 1-ci, mən isə 2-ci yerə çıxdıq. Bu, çox önəmli
bir yarış olmasa da, mən ondan çox gözəl istifadə etdim. Bundan
sonra tələbələr arasında tanındım, proyekt və tədbirlərə çağırıldım. 

– Öz qələbələrinizdə, əldə etdiyiniz uğurlarda kimə və nəyə
borc lusuz? 

– Ümumiyyətlə, mənim bir insan kimi ən güclü tərəfim
yaradıcılıq və satış qabiliyyətimdir. Hətta yaratdığım CV modeli
videosu ABŞ-da, yəni Alyaskada 6882 namizəd arasından seçilmiş
və məni 27 yaşımda Amerikaya Litvadan ilk viza alan beynəlxalq
bakalavr tələbəsi kimi qırmızı kitaba salmışdı. 29.05.2015 tarixinə
qədər Litvada belə bir hadisə olmamışdı. Onu da ilk bacaran – azər -
baycanlı tələbə oldu. 

Vilnüs Universitetinin tələbələri arasında (xarici və yerli ) ilk
medal gətirən də (təhsil üzrə) azərbaycanlı tələbə oldu. Beləliklə, 2
dəfə ilkin altına azərbaycanlı kimi xətt çəkdim. Bunun üçün ailəmə
çox təşəkkür edirəm ki, mənə hər zaman dəstək olublar.

– Almaniyada qalibi olduğunuz layihə barədə məlumat
vermənizi istərdik. 

–  Layihə hazırda fəaliyyət göstərən Emerald Forest Hotelin köh -
nə sahibəsi Çristina Bergman tərəfindən yaradılıb. Hər il müxtəlif

vaxtlarda İngiltərə, Latviya, İtaliya, Hollandiya, Estoniya kimi
ölkələrdə keçirilir. Almaniyada isə mən oxuduğum Karlshochschule
Universitetində keçirildi. Nəzərinizə çatdırım ki, mən Karl-
shochschule Universitetində ilk və yeganə azərbaycanlı idim. 

Layihədə 2 ümumi komanda var idi. Komandalar bir-birləri ilə
rəqabət aparırdılar. Layihənin məqsədi və təlimin mövzusu marketinq
menecerlərin axtarışı və daha yaradıcı yeni fikirlərin üzə çıxması idi.
Qaliblər ən yaradıcı, ən çox qazanc əldə edən, ən gözəl konsepsiya
yaradan və oteli mətbuata ən yaxşı təqdim edən komandalar üzrə
təyin olunurdu. Sonda bizim komanda sərgilərdə ən yaradıcı konsep-
siya yaradan və ən yaradıcı otel təqdimatı edən qrup seçildi və medala
layiq görüldük. 

– Diaspor fəaliyyətində hansı aktivlik göstərirsiz? 
– İlk olaraq dərsdaxili proyektlərdə təqdimatlarımın üz qabı -

ğında Azərbaycan bayrağı olur və ilk olaraq qısa da olsa, Azərbaycan
haqqında məlumat verilir. Artıq bu bir imic, adət formasını alıb. İlk
vaxtlarda əcnəbi tələbələr tərəfindən qəribə qarşı lansa da, sonradan,
həqiqətən də, bayrağımızın fanatı olduğumu yavaş-yavaş anladılar
və hörmətlə yanaşmağa başladılar. Bayra ğımızın təbliğini və
ölkəmizin uğurlarını sadalamağı çox sevirəm. “Avroviziya” musiqi
yarışması, İlk Avropa Oyunları Azərbaycanda keçiriləndən sonra
xaricdə bizə münasibət tamamilə dəyişib. Artıq Azərbaycanın
gücünü, qüdrətini görürlər. Xüsusən Litvada hər şey yaxşıdır. Çünki
ölkəmizin gözəl imici formalaşıb. Litvada səfirliyimiz tərəfindən tez-
tez tədbirlər təşkil olunur. Hətta Litvada Azərbaycan tələbə təşkilatı
(AYOL) var. Azərbaycanın tanınmağı üçün AYOL sözün əsl
mənasında kifayət qədər əziyyət çəkir və azərbaycanlı tələbələr də
mümkün qədər aktiv olmağa çalışır.

Bayram və anım günləri üçün hazırlanan sərgilərdə aktiv olub,
daha çox xarici tələbələri dəvət edib, özümüz ilə gətiririk. Milli
bayramlarımızı və xüsusilə də milli rəqs və şirniyyatlarımızı çox
bəyənirlər. 

19.02.2016

“Bizlər hələ çox işlər görməliyik...”

Müsahibimiz Ləman Süley -
manlı 1983-cü ildə Sum qayıtda
müəllim ailəsində anadan olub.
Əslən Laçın rayonunun Məlik
Pəyəsi kəndindəndir. Orta təhsilini
Sumqayıt şəhər 9 saylı orta
məktəbdə alıb. 2001-2005- ci illərdə
Moskva Dövlət Unversitetinin
Hüquq fakültəsində oxuyub. Ali
məktəbi bitirdikdən sonra Sumqayıt
Potensial Hüquq mərkəzində, SİQ -
MA, Avrasiya Araş dırmalar, Qaf qaz
Araş  dırmalar mərkəzlərində ça lışıb.
2013-cü ildə Türkiyənin təqaüd
proqramı əsasında Kayseri Erciyes Universitetinin Hüquq fakül -
 təsinin magistratura pilləsinə daxil olub. Hazırda həmin uni versitetdə
təhsilini davam etdirir. Ləman Süleymanlı xaricdə Azər baycanı təmsil
edən ən fəal gənclərdən biri hesab olunur. Ailəlidir. 

–  Evli bir xanımın başqa ölkədə ali təhsil alması çətin deyil
ki?

– Bu baxır sənin ailəli olduğun insana. Şəxsən mənim üçün o
qədər də çətin deyil. Çünki, həyat yoldaşım mənim təhsil almağımı
dəstəkləyir. Onun özü də Ankara Universitetində Beynəlxalq
münasibətlər üzrə doktorantura təhsili alır. Yəni tələbə tələbəni
anlayır. Amma bir qadın olaraq çətinliklər yaşayıram. Həm evinin
xanımı olmaq, həm də tələbə olmağın müəyyən çətinlikləri var.
Bəzən imtahan günlərində qonağın gəlir və sən də istər-istəməz
qonağını qarşılamalı və onun qulluğunda durmalı olursan.

– Azərbaycanla bağlı təbliğatı necə qurmusunuz?
– Son iki ildə Azərbaycanla bağlı bütün tədbirlərdə aktiv iştirak

etmişəm. Hətta bir çox tədbirlərin aparıcısı və təşkilatçısı olmuşam.
Elə düşünərsiniz ki, bu işləri mən tək etmişəm. Əsla. Azərbaycanla
bağlı bütün tədbirlərdə Erciyes Unversitetinin rəhbərliyi bizə əlindən
gələn bütün köməkliyi göstərib. Tədbirlərə gəldikdə isə, Ötən il 30
dekabrda “Cəngi” qrupunun möhtəşəm konserti oldu. 31 dekabr
Dünya Azərbaycanlılarının Həmrəyliyi Günü ilə bağlı videoçarx
hazırlayıb “Youtube”da Mübarizə  yerləşdirdik. Daha sonra Zəngin
Azərbaycan Uğrunda İçtimai Birliyilə “Türk dünyası”, “Erməni
yalanları” və “Xocalı soyqırımı” mövzularında müzakirələr apardıq,
26 fevral Xocalı faciə sini iki böyük salonda millət vəkilimizin iştirakı
ilə yad etdik. Novruz günlərində yerli televiziya kanalında mən və
həyat yoldaşım Azərbaycanda olan Novruz adət-ənənələri haqqında
fikirlərimizi canlı yayımda tamaşaçılarla bölüşdük. 

– Türkiyədə Xocalı soyqırımı, ümumiyyətlə, Azərbaycanın
başına gətirilən müsibətlər barədə insanlar məlumatlıdırmı?

– Məncə, biz hələ də  Xocalı soyqırımını və işğal olunmuş
torpaq larımızı yetərli səviyyədə tanıda bilmirik. Universitetin
salonlarında toplantılar təşkil edirik, millət vəkillərimiz, QHT
nümayəndələrimiz gəlirlər. Bunlar azdır. Bizim şəhərdə Xocalı parkı
var. Amma kimsə oranı tanımır. Və Xocalı faciəsinin qurbanları üçün
biz orada bir abidə ucalda bilmirik. Elə bu yaxınlarda Kayserinin
millət vəkili unversitetimizə gəlmişdi. Erməni yalanlarıyla bağlı kon-
frans keçrilirdi. Mən də bir qarabağlı olaraq uşaqlıqda yaşadığım
xatirələri anlatdım. İnsanları indiki zamanda məlumatlandırmaq asan
olduğu qədər də çətindir. Və bizlər hələ çox işlər görməliyik...

– Türkiyədə qadınlar oxumağa nə qədər meyillidir?
– Bilirsiniz ki, mən Türkiyənin sayılıb seçilən və eyni zamanda

ilk onluğuna düşən bir elm ocağında yüksək ali təhsilimi davam et -
dirirəm. Və görürəm ki, türkiyəli qadınlar son illərdə oxumağa, icti-
mai-siyasi sferada olmağa daha çox can atır, elmin hər sahəsində
fəaliyyət göstərirlər. Özlərini hər sahədə sınayıralr.

23.02.2016

“Polşada oxuyan azərbaycanlı tələbələrin 
sayının artması uğurumuzdur”

Azərbaycanda gənclərin xarici
ölkələrdə təhsillərini davam etdir məsi
üçün kifayət qədər münbit şərait
yaradılıb. Dövlət artıq bir neçə ildir
ki, yalnız ölkədə təhsil alan deyil,
xarici ölkələrdə oxuyub müəyyən
biliklərə yiyələnən gənc lərin poten -
sialından ölkənin məna feyi naminə
tam və düzgün istifadə olun ması
istiqamətində tədbirlər həyata keçirir.
Bu səbəb dən dir ki, artıq qürbətdə
təhsil alan gənclərin də sıraları ge -
niş lən məkdədir. Belə gənclərdən biri
isə Nail Əhməddir. Xatırladaq ki, N.Əhməd Bakıda anadan olub.
Orta mək təbi müvəffəqiyyətlə bitirdikdən sonra, bir il Türkiyədə təhsil
alıb. Sonradan təhsilini Polşanın Lodz Dövlət Universitetində davam
etdirib. Hazırda isə Polşa Sosial Elmlər Akademiyasında təhsil alır.
Bununla yanaşı o, Dünya Azərbaycanlıları Konqresinin (DAK) İdarə
Heyətinin üzvü, Polşada Azərbaycanlı Gənclər Birliyinin sədri və Di-
aspora.az saytının baş redaktorudur. 

– Polşada təhsilin səviyyəsi necədir?
–  Bir məqamı qeyd edim ki, Polşada ilk universitet 1364-cü ildə

yaradılıb. Məncə, bu fakt verilən suala kifayət qədər aydınlıq gətirə
bilər. Ümumilikdə isə burada təhsil sistemi bizimkindən fərqlənir.
Amma dərslərin keyfiyyəti və təhsilə verilən dəyər kifayət qədərdir.
Avropa ümumilikdə bildiyiniz kimi, təhsil və elm sahəsində xeyli
inkişaf edib. Mənim Polşada təhsili seçməyimin bir səbəbi bu müsbət
keyfiyyətlər idisə, ikinci səbəb isə ondan ibarətdir ki, Polşa ümumi
yaşayış xərclərinə görə başqa Avropa ölkələrinə nisbətən dəfələrlə

ucuz başa gəlir. Bu da öz şəxsi hesabına oxuyan tələbə üçün vacib
məsələlərdən biridir. 

– Polşada azərbaycanlı tələbələrin fəaliyyətləri barədə nə deyə
bilərsiz? 

– Polşada azərbaycanlı tələbələr getdikcə çoxalmaqdadırlar.
Sözsüz ki, bu da bizim müəyyən mənada uğurumuz sayıla bilər. Bu
qədər tələbənin bir çətir altında birləşməsinin vacib olduğunu bilərək,
yeni bir təşkilat qurmaq qərarına gəlmişik. “AYPU”-Polşada
Azərbaycanlı Gənclər Birliyi adlanan bu təşkilat qarşısına bir sıra
məqsədləri qoyub. Əsas məqsədimiz isə təşkilat olaraq gənclərimizi
birləşdirib gücümüzü ortaya qoymaq və Azər baycanımızı təbliğ
etməkdir.  Bu işdə polşalı dostlar da bizə bacardıqları qədər yardımçı
olurlar. Onu da qeyd etmək istərdim ki, azərbaycanlı tələbələr
Azərbaycanın Polşadakı səfirliyinin təşkilatçılığı ilə həyata keçirilən
tədbirlərdə, elmi konfranslarda sözün əsl mənasında öz aktivlikləri
ilə seçilirlər. Yə ni “Polşada olan tələbələrimizin, gənclərin təşki -
latlanma və aktivliklə bağlı problemləri yoxdur” desəm, yanılmaram. 

– DAK-ın Polşa nümayəndəliyinin rəhbərisiz. Gənc yaşında
belə bir məsuliyyətli işin yükü altına girmək çətin deyil ki? 

– Bildiyiniz kimi, mən Dünya Azərbaycanlıları Konqresinin
Polşa nümayəndəliyinin rəhbərindən əlavə, xaricdə təhsil alan
tələbələrlə bağlı təşkilatlarda da fəalam, bu təşkilatlardan birinin
Polşa üzrə nümayəndəsiyəm. Sözsüz ki, 23 yaşlı gəncin sadalanan
iki təşkilatı xaricdə layiqincə təmsil etməsi elə də asan iş deyil. Buna
görə də mənim təhsilimlə yanaşı, lazım olandan daha çox işləməyim,
daha çox diaspor fəaliyyəti göstərməyim gərəklidir. İnanıram ki,
çəkdiyim əziyyət öz bəhrəsini verəcək. Təhsilimi bitirənədək
çalışacam ki, Polşada Azərbaycanı tanımayan gənc, tələbə qalmasın.
Düşünürəm ki, xaricdə təhsil alan bütün dostların ikinci məqsədi
Azərbaycanın fəaliyyət göstərdiyi ölkədə müsbət imicinin
formalaşmasına xidmət etməkdir. Bu yolda bütün dostlara uğurlar
diləyirəm və məsləhət bilərdim ki, hər bir qürbətdə təhsil almaq
istəyən gənc bu istiqamətdə də fəal olsun. 

05.03.2016

“Çinə elm, təhsil dərvişi qiyafəsində
gəlmişəm”

Hazırda minlərlə azər bay -
can lı gənc xaricə elm ardınca üz
tutub. Bu gəncələrimizin məqsədi
xaricdə öyrəndiklərini son radan
Vətəndə tətbiq etməkdir. Elə mü -
sahibimiz Aqil Əli yev də məhz bu
amalla Çin Xalq Res pub likasına
yol alıb. Onun bu elm yolun da
müca diləsinə “Palitra” olaraq
işıq tutduq. 

– ÇXR-də hansı sahə üzrə
təhsil almağı planlayırsınız?

– Çinin Uzaq Şərqdə yaran -
mış ilk sivilizasiya beşiyi olduğu
fikri ilə yəqin ki, siz də razısınız.
Ölkə tarixi, dövlət idarəetmə ənənələri ilə də qədim və dərin köklərə
malikdir. Düşünürəm ki, burada diplomatiya ixtisasına yiyələnərək
hərbi və təhlükəsizlik sferasında ölkəmizi beynəlxalq aləmdəki
hücum və təhlükələrdən qorumaq sahəsində bir qalxan olacağıma
əminəm. 

–  Yad bir ölkədə çoxşaxəli məqsədlərinizi həyata keçir mək sizə
çətin deyilmi?

– Çin öz dili, dini, mədəniyyəti və irqi ilə bizə tamamilə yad bir
coğrafi zonada yerləşib. Bunları bilməyən bir əcnəbi üçün burada
yaşam çətin və dəyərlərinin kökləri qədimlərə dayanan biri üçün
hərdən qorxulu da görünür. Ölkəyə addım atdığım ilk anda
bildirdiyim qorxunun məndə özünü büruzə verməməsinin səbəbi kimi
bütün insanlara Allahın yaratdığı və bizlərdən yalnız müəyyən
keyfiyyətlərlə seçildikləri düşüncəsini bildirmək istərdim. Təbii ki,
sahib olduğumuz milli-mənəvi sərhədləri pozmadıqları təqdirdə.

Kiçik yaşlarımdan rəssamlıq və xəttatlığa böyük marağım bu
incəsənət sahələrini peşəkar öyrənməyimə səbəb olub. Rəssamlığın,
daha dəqiq desəm püroqrafiya (taxta üzərində yandırma rəsmi) ən
çox müraciət etdiyim bölməsidir. Çinin xəttatlıq ənənəsi və
incəsənətin fərqli növləri püroqrafiyada yeni üslubla çalışmağıma
təkan verib. Hal - hazırda milli motivlər əsasında Çin rəssamlıq
sənətinin sintezində yeni işlər üzərində çalışıram. Yaxın gələcəkdə
bu potensialımı daha da inkişaf etdirərək ölkəmizi fərqli bir sahədə
təmsil etmək əsas vəzifələrimdən biridir.

– ÇXR-də hansı sahələrdəki təcrübə ölkəmizdə tətbiq edilsə,
effektli nəticə əldə etmək olar?

– Diplomatiya və hərbi sahələrdən əlavə olaraq, Çini öz
memarlıq üslubu ilə də dünya memarlıq və inşaat sahəsinin incisi
hesab etmək olar. Xüsusən də qədim və müasir memarlıq
nümunələrinin vəhdəti, şəhərsalma mədəniyyətinin inkişafı ölkəmiz
üçün tətbiq ediləsi sahələrdir. Həmçinin təhsilin müasir və ənənəvi
forması, yol infrastrukturu, ekologiya kimi prioritet sahələri
Azərbaycanımızın inkişafı üçün təkan verə biləcək nümunələr hesab
edirəm.

– Perspektivdə hansı işlər görməyi nəzərdə tutursunuz?
– Təhsil alacağım diplomatiya ixtisasına mükəmməl bir şəkildə

yiyələnib bilik və təcrübəmi ölkəmizdə tətbiq etmək məqsədlərimdən
biridir. Dövlətin əsas sütunlarını təşkil edən təhsil, səhiyyə kimi
mühüm dayaqlardan hərbi və təhlükəsizlik sahələri də Azərbaycan
üçün önəmlidir. Önümüzdəki illər ərzində təhsil alacağım sahə,
yiyələndiyim bacarıqlar, mənəvi düşüncələrimlə xaricdə müvəqqəti
yaşayan azərbaycanlı kimi üçrəngli bayrağımıza bürünməklə
hədəfləri fəth etmək əsas vəzifəmdir. Odlar Yurdunun bağrından
çıxmış bir qığılcım kimi Odlar Yurdunun əbədi sönməz istiqlaliyyət
alovunda yanacaq od timsalında payımın olması mənim ali
məqsədimdir və bu məqsədə nail olacağıma əminəm!

26.04.2016

“Əsas planım Almaniyada ixtisasıma
mükəmməl yiyələnə bilməkdir”

Müsa hibimiz də Almaniyada ya -
şa yıb təhsil alan həkim oftolmoloq
Aqil Hüseyn zadədir. Əslən Laçın ray-
onundan olan A.Hüseynzadə 1989-cu
ildə Bakı şəhərində anadan olub.
Laçını dumanlı xatırlayır. 2007-ci ildə
214 saylı orta məktəbi biti rib. Elə
həmin il Azərbaycan Tibb Univer -
sitetinə qəbul olunub. 2013-cü ildən
oftolmologiya üzrə rezidentura təh -
silini Almaniyanın Gera şəhə rində
yerləşən “Medicum” göz klinikasında
assistent həkim kimi da vam etdirir.
Ailəlidir, 1 övladı var.

– Azərbaycanda tibb sahəsində
öyrəndiklərinizin sizə köməyi oldu,
yoxsa Almaniyada hər şeyi sıfırdan başlamalı oldunuz?

– Baza tibb təhsili və onun tərkib hissəsi olan biliklər olmasa,
diplomdan sonrakı təhsilə başlamaq mümkün deyil. Bütün dünyada
belədir. Yəni sıfırdan başlamaq mümkünsüzdür. Amma, təbii ki, ix-
tisasyönümlü diplomdan sonrakı təhsil, məsələn, rezidentura təhsili,
sırf ixtisasla bağlı müəyyən praktiki vərdişlərə yiyə lənmək və bu
vərdişləri daha da inkişaf etdirmək üçün nəzərdə tutulub. Bu
baxımdan rezidentura təhsilini keçən hər bir kəs, istər alman olsun,
istər azərbaycanlı, yaxud digər bir ölkədə təhsil almış hər hansı bir
kolleqa müəyyən şeylərə sıfırdan başlamalı olur desəm, yanılmaram.

– Ümumiyyətlə, almanların bizim həkimlərə nə dərəcədə 
ehtiyacı var? 

– Rahatlıqla Almaniya tibbi dünyanın öndə gələnləri arasındadır
deyə bilərik. Buradakı səhiyyə sistemi sayəsində tibbin hərtərəfli
inkişafına lazımi şərait yaradılıb; istər kadr, istərsə də tibbi avadanlıq

baxımından. Ancaq son illərdə Almaniyada kəmiyyət etibarı ilə
böyük həkim çatışmazlığı yaranıb. Səbəb olaraq bir çox həkimin elmi
tədqiqatlara üstünlük verməsi və digər daha yaxşı çalışma şərtləri
olan ölkələrə miqrasiya etməsi göstərilir. Bu problemi aradan
qaldırmaq, yəni həkim sayını artırmaq üçün dövlət xaricdən olan
həkimlərin Almaniyada işləməsini asanlaşdıracaq bir çox tədbirlər
həyata keçirdi. Və nəticədə burada xarici həkim sayı durmadan artdı.
O cümlədən, Azərbaycandan olan bir çox həkimlər də Almaniyada
işləməyə və təh sillərini davam etdirməyə başladılar. Bu baxımdan
Alma niyanın bizim tibbə müəyyən qədər ehtiyacı var da deyə bilərik.

– Qürbətdən Vətən necə görünür?
– Vətən mənim üçün hər zaman dəyərli olub. İnanmıram ki,

vətənini sevməyən bir kimsə tapıla. Amma qürbətdə yaşayan insan
vətən sevgisini daha yaxşı hiss edir və anlayır. Bir söz var, deyirlər,
bir şeyi itirmək insana onun dəyərini daha yaxşı anlamağa yardımçı
olur. Mən vətənimi itirməsəm də, ondan uzaq qalmaq hər bir halda
vətənin mənim üçün necə dəyərli olduğunu göstərib. Bu, mənim həm
də doğulub böyüdükləri Laçın torpağından illərdir uzaq qalmaq
məcburiyyətində olan valideynlərimin hansı hisslər yaşadığını daha
yaxşı anlamağıma səbəb olub.

– Almaniyada Azərbaycanı tanıtmaq üçün nələr edirsiniz?
–  Almaniyada Azərbaycanla bağlı təşkil olunmuş tədbirlərdə

əli mizdən gəldiyi qədər iştirak etməyə çalışmışıq. Bundan əlavə, in-
sanlar söhbət zamanı hansı ölkədən gəldiyimlə maraqlanırlar.
Xüsusilə qəbul etdiyim xəstələrə bu, xüsusi maraq verir. 

– Gələcək üçün hansı planlarınız var?
– Gələcək üçün ən əsas plan indiki halda, yuxarıda da qeyd et-

diyim kimi, ixtisasa mükəmməl yiyələnə bilməkdir. Ondan sonra nə
baş verəcəyi, məncə, planlamadan asılı deyil. Nəyisə dəqiq demək
üçün hələ çox tezdir.

02.05.2016

“Azərbaycan diasporu dünya səviyyəsində öz
sözünü deməkdədir”

Müsahibimiz Azərbaycan-
Slav  yan Gəncləri Assosiasiyasının
Rusiya nümayəndəliyinin sədri,
gənc diaspor üzvü Toğrul Allah -
verdilidir. Xatırladaq ki, T.Allah -
verdili 28 dekabr 1989-cu ildə
Bakda anadan olub. Hazırda
Rusiya Dövlət Turizm və Servis
Universitetinin Hüquq fakül -
təsində ikinci ali təhsilini alır.
2008-ci ildən Yeni Azərbaycan
Par tiyasının üzvüdür. 2010-cu
ildən diaspor fəaliyyəti ilə məş -
ğuldur. Azərbaycan və Rusiya
dövlətləri və qeyri-hökumət təş -
kilatları tərəfindən bir çox mükafat, diplom və fəxri fərmanlara layiq
görülüb. Ailəlidir, Həsən adlı oğlu var.

– Azərbaycan-Slavyan Gəncləri Assosiasiyasının Rusiya nü -
ma  yən dəliyinin fəaliyyəti nə dərə cədə qənaətbəxşdir? 

– Bu il 10 yaşını qeyd edəcək Azərbaycan-Slavyan Gəncləri As -
sosiasiyası Azər baycanda və ölkədən kənarda fəaliyyət gös tərən
QHT-lər arasında öz səmə rəli fəaliyyəti ilə fərqlənir. Təşkilatın əsas
stra teji uğurlarından biri də Slavyan ölkələrində ASGA-nın
nümayəndəliklərinin yara dılması və gəncləri öz ətrafında uğurla
birləşdirməsi olub. Bu mənada ASGA-nın Rusiya nümayəndəliyi xü-
susi olaraq fərqlənir. 2014-cü ildə təsis edilən nümayəndəlik bu gün
də uğurla inkişaf etdirilir. İki illik fəaliyyətimiz dövründə biz 40-dan
artıq tədbir, 30-a yaxın dəyirmi masa, 11 layihə, 3 kütləvi aksiya
həyata keçirmişik. 2015-ci il bizim üçün daha düşərli oldu. Bir çox

ilklərə imza atdıq. Diaspor təşkilatlarını bir araya gətirmək üçün in-
formasiya mərkəzi yaratdıq. Bundan başqa, qadınların diaspor işində
fəal iştirakını təmin etmək üçün klub təsis etmişik. Azərbaycan
mədəniyyətinin Rusiyada təbliğatını Azərbaycan Mədəniyyətinin
İnkişafı və İntibahı Fondu ilə birgə davamlı şəkildə həyata keçiririk.
Əsas məsələ ondan ibarətdir ki, bütün bu fəaliyyətimizi digər
təşkilatlarla əlaqəli şəkildə həyata keçirək. Heydər Əliyev Fondunun
vitse-prezidenti Leyla xanım Əliyevanın təşəbbüsü ilə təsis edilən
Ru siyanın Azərbaycanlı Gənclər Təşkilatı (RAGT) birmənalı şəkildə
Rusiyada yaşayan azərbaycanlı gəncləri öz ətrafına toplayıb. Bu,
bizim üçün çox böyük stimuldur.  

– Rəhbəri olduğunuz təşkilat və Rusiyadakı Azərbaycan dias-
poru Qarabağ həqiqətlərinin təbliğində nə qədər fəaldırlar?

–  ASGA Rusiya nümayəndəliyi olaraq, Qarabağ həqiqətlərinin
Rusiya ictimaiyyətinə çatdırılmasına çalışırıq. Bu istiqamətdə bir
neçə layihə reallaşdırmışıq. Prezident yanında QHT-lərə Dövlət
Dəstəyi Şurasının başlatdığı “Şuşaya Azadlıq” kampaniyasının tərəf -
daşıyıq. 

Kəlbəcər əsirləri ilə bağlı da böyük bir virtual aksiya təşkil
etmişik. Aksiyanın yekunu olaraq isə Ermənistanın Rusiyadakı
səfirliyi qarşısında etiraz aksiyası keçirib, bəyanat vermişik.

– Moskvada erməni təxribatının qarşısını almaq üçün nələr
edirsiz?

– Ermənilər tərəfindən Moskvada bu kimi hallar tez-tez baş verir.
Lakin biz həmişə onların layiqli cavablarını veririk. Elə bir müddət
öncə, 9 May- Qələbə Günü ilə bağlı tədbirdə ermənilər təxribata əl
atıb meydanda Qondarma Dağlıq Qarabağ Respublikasının bayrağını
dalğalandırmağa çalışdılar. Əlbəttə ki, biz azərbaycanlı gənclər olaraq
bu hadisəyə biganə qala bilməzdik və qalmadıq da. Rusiya Azər -
baycanlı Gənclər Təşkilatı (RAGT), Ümumrusiya Azərbaycan Kon-
qresi, Azərbaycan Mədəniyyətinin İnkişafı və İntibahı Fondu və
Azər baycan-Slavyan Gəncləri Assosiasiyasının Rusiya nüma -
yəndəliyi olaraq məsələyə dərhal müdaxilə etdik. 

– Dünya Azərbaycanlılarının IV Qurultayından gözləntiniz
nədir? 

– Ulu öndər Heydər Əliyev tərəfindən əsası qoyulan diaspor
siyasəti cənab Prezident tərəfindən uğurla icra edilməkdədir. Hesab
edirəm ki, bu qurultay olduqca vacib və əhəmiyyətli olacaq.
Azərbaycan diasporu dünya səviyyəsində öz sö zünü deməkdədir. Di-
asporla İş üzrə Dövlət Komitəsinin ətrafında sıx birləşməklə
təşkilatlanma işində hər birimiz yaxından iştirak edəcəyik. Əsas
təklifim də informasiya savaşında diaspor təş kilatlarının rolu ilə bağlı
olacaq. Bu sahədə ciddi və sistemli koor dinasiya ya ehtiyac var.

– Rusiyada yaşayan azərbaycanlı gənclər ölkənin siyasi həya -
tında nə dərəcədə fəaldırlar?

– Rusiyada yaşayan azərbaycanlı gənclər Rusiya ictimaiyyətinə
inteqrasiya olunmaqda maraqlıdırlar. Artıq Rusiyanın elə bir dövlət
strukturu yoxdur ki, orada həmvətənlərimiz çalışmasın. Bu gün
səhiyyə, hərbi, humanitar, mədəniyyət, xüsusi xidmət orqanları,
məhkəmə, dövlət duması və bir çox dövlət idarələrində Azərbaycan
gəncliyi təmsil olunur. Təbii ki, bir sıra problemlər də var. Bu da,
əsasən, özünü KİV-də göstərir. İnanıram ki, bu problem də yaxın
vaxtlarda həllini tapacaq.

– Virtual cəbhədə qalib gəlmək üçün nələri edirik və nə
etməliyik?

– Hesab edirəm ki, virtual cəbhədə vuruşmaq üçün daim yeni
materiallarla zəngin olmalıyıq. Son illər ixtisaslaşmağa yaxın internet
resursları yaradılıb. Həm resurslar artır, həm də onlardakı materiallar
zənginləşir. Əvvəllər müdafiə məqsədli yazılar daha çox idisə, indi
peşəkar, mövqeli, tutarlı, sistemli, ardıcıl yazılar daha çox diqqət
çəkir. Amma yenə də problem problemliyində qalır. Əsas çətinlik isə,
bəzən bu resursların bir-birini təkrarlamasıdır.  Xaricdə fəaliyyət
göstərən diaspor təşkilatlarımız həmin ölkənin dilində fəliyyət
göstərən saytlar yaratmalıdırlar. Misal olaraq, dias pori n fo.com  saytını
göstərə bilərəm.

23.05.2016

“Uğurlarımızla millətimizi sevindirmək bizim
üçün böyük şərəfdir”

Bu gün Azərbaycan mə -
dəniyyətinin dünyada tanın ma -
sında diasporumuz əzmlə çalışır.
Bu baxımdan Uk raynada da dias -
po rumuz çoxşaxəli fəaliy yət
göstərir. Xüsusən Ukray nadakı
gənc   lərimiz milli rəqslə rimizi, folk -
 lorumuzu yerli xal qa tanı dırlar.
Uk raynadakı Qafqaz Rəqs ləri
məktəbi və həmçinin “Qaf qaz” an -
samblının bu istiqa mət də gördüyü
işlər təqdirə layiqdir. Bütün bu
işlərə Uk    ray     nadakı aktiv gəncimiz
Ni cat Mir  zəyev rəhbərlik edir.
Qeyd edək ki, N.Mirzəyev, eyni za-

manda Gənclər Dünyası İctimai Birliyi nin prezidentidir.
– Azərbaycan mədəniyyəti Ukraynada necə təbliğ olunur? Bu

prosesin daha da yaxşı olması üçün nələr etmək olar?
– Bildiyimiz kimi, bizim milli folklorumuz çox zəngindir və

bunu dünyaya təbliğ etməliyik. Bunun üçün öz işinə sevgi, birlik və
maliyyə dəstəyi lazımdır. Məsələn, bir çox tələbəmiz Ukraynaya
təhsil almağa gəlir. Bu gənclərimizdən hər biri dərslərdən əlavə, boş
vaxtlarında gəlib bizim məktəbimizdə Azərbaycan rəqslərini bir neçə
aya öyrənib, öz universitetlərində tez-tez olan tədbirlərdə mədə -
niyyətimizi təmsil edə bilərlər. Bir neçə qrup tələbələri biz belə
öyrətmişik. Artıq onlar öz təhsil aldıqları yerlərdə çox sevilirlər. Qaldı
ki, bizim rəqs məktəbinə, hər il daha da yeni uğurlara nail oluruq.
Məktəbimiz peşəkarlığı, güclü sistemi ilə gözəl nəticələr göstərib.
Hər valideyn istəyir ki, övladı bizim məktəbdə oxusun. Bu il yeni
tələbələrimizin sayı 100-dən çox oldu. Yeni rəqslərimizin sayı artır.

Mükafatlarımız daha da çoxalıb. Bu da bizim 5 ildə çəkdiyimiz
əziyyətimizin nəticəsidir.

– Ümumiyyətlə, Ukrayna hökuməti sizin ansamblın fəaliyyəti
üçün lazımi şərait yaradırmı?

– Bəli. Ukrayna dövlətinə və millətinə hər zaman minnətdarıq.
Onlar bizim folklorumuza çox böyük sevgi bəsləyirlər və xüsusən
də, bizim rəqs ansamblımıza böyük diqqət göstərirlər. Hər il bizi yeni
təşəkkürnamələr, diplomlar, kuboklarla  təltif edirlər. Tez-tez
mədəniyyət mərkəzimizə Ukrayna televiziya kanallarından baş çəkib
bizim haqqımızda veriliş hazırlayırlar. Bu il Ukraynada keçirilən
beynəlxalq festivalda biz üç dəfə Qran-pri kubokuna layiq görüldük!
Bu, inanılmaz nəticədir!

Amma yeni uğurlarımız qarşıdadır. Uğurlarımızla həmişə öz
millətimizi sevindirmək bizim üçün böyük şərəfdir.

– Ukraynada fəaliyyət göstərən Azərbaycan diaspor təşkilatları
ilə əlaqə saxlayırsız? 

– Bəli, hər biri ilə gözəl münasibətimiz var. Hər hansı tədbirdə
Azərbaycan mədəniyyətini təmsil etməyə dəvət edirlərsə,
fikirləşmədən təmənnasız olaraq dəstək oluruq.

– Dövlət tədbirlərinə dəvətlər alırsızmı?
– Bəli. Biz ümumən Ukraynada bütün milli rəqslərimizi incə -

liyinə qədər öyrədən, hər bir gözəlliyini başqa millətlərə çatdıran
yeganə rəqs ansamblıyıq. Bunun üçün Azərbaycandan peşəkar
rəqqaslar dəvət etmişik. Çünki əgər biz dövlətimiz adından çıxış
ediriksə, bu, layiqincə, yüksək səviyyədə olmalıdır. Ölkəmizlə bağlı
hər bir tədbirə dəvət alırıq və orada böyük sevgi ilə iştirak edirik.

– Bir azərbaycanlı olaraq başqa xalqlar arasında xalqımızı
necə təmsil edirsiz?

– Öz ictimai təşkilatımız olan Gənclər Dünyası çərçivəsində
Azərbaycan mədəniyyəti ilə bağlı konsertlər, tədbirlər keçiririk. Belə
konsertlərdə "Sarı gəlin", "Yallı", "Uzundərə", "Naz eləmə", "İgidlər
rəqsi", "Qaytağı", "Şalaxo", "Nəlbəki" , "Bayram rəqsi" və s. rəqs -
lərimzi nümayiş etdiririk. Milli musiqi alətlərimiz, milli geyim -

lərimizlə bağlı sərgilər keçiririk. Onların yaranma tarixini insanlara
çatdırırıq. Bununla yanaşı, kimsəsiz uşaqlar evində xeyriyyə kon -
sertləri təşkil edirik. Hər il hesabat konsertimizi keçiririk. Bu
konsertlərimiz çox yüksək səviyyədə və anşlaqla keçir. Çox sevinirik
ki, bizim sayəmizdə Azərbaycan folklorunu yüzlərlə ukraynalı daha
da çox tanıyır və sevir.

– Milli rəqs geyimlərimizi necə əldə edirsiz?
– Bir rəqsə aid milli geyimi başqa 5-6 Azərbaycan rəqsində

istifadə edirik. Halbuki hər rəqsin özünəməxsus geyimi var. Milli
geyim çatışmazlığımız var. Ukraynada mədəniyyətlə bağlı fəaliyyət
göstərən təşkilatlara, rəqs qruplarına hər bir dövlətin öz səfirliyi, di-
asporu və yaxud iş adamları dəstək olur. Məsələn, Gürcüstan öz
mədəniyyət mərkəzləri üçün hər il 100-ə yaxın milli geyim hədiyyə
edir və rəqs etdikləri yerin kirayə haqqını ödəyir. Bununla yanaşı,
müəllimlərin maaşını ödəyir. Amma bizim milli rəqs məktəblərinə
belə vacib olan diqqət olmayıb. 

– Başqa ölkələrə qastrol səfərlərinə gedirsizmi?
– Biz bütün Ukrayna şəhərlərində konsert verdik. Bu il də xarici

ölkələrə gedəcəyik. Artıq bir neçə beynəlxalq festivala dəvət almışıq.
Xüsusən də, Rusiyanın Krasnoyarsk şəhərində fəaliyyət göstərən
"Odlar Yurdu" rəqs ansamblının bədii rəhbəri Səadət xanım
Qarayevadan dəvət almışıq. Orada Azərbaycan festivalı ilə əlaqədar
keçiriləcək tədbirlərə qoşulmaq fikrimiz var. Həmçinin milli folklo-
rumuzla bağlı yeni bir layihə fikirləşirik: Kiyev-Krasnoyarsk-Bakı.

Bu layihə çərçivəsində Kiyev-Krasnoyarsk-Bakı arasında
mədəni körpü yaradılacaq. Belə ki, "Qafqaz" rəqs ansamblı və "Odlar
Yurdu" rəqs ansamblı bərabər şəkildə həm Kiyevdə, həm Krasno-
yarskda, həm də Bakıda konsert verəcəklər. Layihənin qeyri-adiliyi
bu olacaq ki, bizim ukraynalı və rus tələbələrimiz Azərbaycan xalq
rəqslərini necə peşəkarcasına və ürəkdən, böyük zövqlə oynamalarını
göstərəcəklər.

24.06.2016

IBM şirkətində çalışan gənc həmyerlimiz

IBM (International Business
Machines) dünyada texnologiya
və konsaltinq sahəsində ixtisas -
laşmış transmilli ABŞ şirkətidir.
Müsahibimiz Rəşad Mehbaliyev
də bu şirkətin Budapeştdəki
ofisində çalışır. Qeyd edək ki,
R.Mehbaliyev 2009-cu ildə Maca -
rıstanın paytaxtı Buda peştdə
yerləşən Mərkəzi Avropa Univer -
sitetində (Central European Uni-
versity) təhsil alm ağa başlayıb. 2
il ərzində bu ali mək təbdə İqti-
sadiyyat üzrə magistr təh sili al -
dıqdan sonra IBM-də iş təklifi
al dığından burada qalmağa qərar verib. Artıq 4 ildən çoxdur ki, o
şirkətin Budapeştdəki ofisində çalışır. Vəzifəsi postsovet məkanı və
Türkiyədə şirkətin kredit risklərinin analizi və biznesinin inkişafına
dəstək verməkdən ibarətdir. 

– Macarıstandakı gənclərimizə nə kimi dəstək olursuz?
– Macarıstana gəldiyim vaxtdan burada yaşayan, işləyən və

təhsil alan gənclərlə əlaqə saxlayıram, diasporumuzun tədbirlərində
iştirak etməyə çalışıram, eləcə də onlara dəstək oluram. 2012-ci ilin
dekabrında təsis olunmuş Macarıstan-Azərbaycan Gənclər Birliyinin
İdarə Heyətinin üzvü seçilmişəm. Daim bu təşkilatın  fəaliyyətində
və Macarıstanda əlaqələrinin qurulmasına və tanınmasına çalışıram.
Bundan əlavə, boş vaxtlarımda Macarıstanda təhsil almaq istəyən
gənclərə, eləcə də burada iş qurmaq istəyən azərbaycanlı sahibkarlara
da kömək edirəm.

– Azərbaycanlı gənclər olaraq birgə hansı tədbirlər keçirirsiz? 

–  Burada olan gənclərin əksəriyyəti tələbə olduğundan və nüfuz -
lu ali məktəblərdə təhsil aldığından boş vaxtları az olur. O baxımdan
tədbirlər keçirmək və hamını cəlb etmək çox çətin olsa da, müxtəlif
qruplar üzrə görüşlər təşkil edirik, onların bir-biri ilə tanışlığına və
gələcəkdə dəstək olmasına yardım edirik. Demək olar ki, mən artıq
7 il burada yaşadığımdan onlara daha çox cəmiyyətə inteqrasiya ol-
unmaqda, macar dilini öyrənməkdə, yerli əhalinin mentalitetini an-
lamaqda kömək olmağa çalışıram. Ən son keçirdiyimiz tədbir isə bu
ilin aprelində Qarabağda müharibənin alovlanmasına səbəb olan
Ermənistanın dinc əhalimizə hücumuna etiraz üçün keçirdiyimiz eti-
raz mitinqi olub. Yüzdən çox azərbaycanlı gənc Budapeştin mərkəzi
Qəhrəmanlar Meydanında şüarlar səsləndiriblər, yerli əhali və
turistlərə bizim sülhpərvər mövqeyimizi göstəriblər, eləcə də
Ermənistan qoşunlarının işğal etdikləri ərazilərimizdən dinc yolla
çıxmasını tələb ediblər.

– Azərbaycanın xaricdə təbliğatında hansı metodlara üstünlük
verilməlidir?

– Fikrimcə, hər kəsin təbliğatı özünün professionallığından və
digərlərinə hörmətindən asılıdır. Məsələn, Macarıstanda yaşayan
xaricinin macar dilini öyrənməyə çalışması, müxtəlif yarışlarda
Macarıstanın tərəfini tutması, tarixi məqamları və mədəniyyətinin
həssas məqamlarını bilməsi və macarlarla ünsiyyətdə bunu bildirməsi
onlar tərəfindən yaxşı qarşılanır. Düşünürəm ki, çox millətlər belədir
və bunu bacaran əcnəbiləri görməkdən məmnundurlar. Bunu həyat
tərzinə çevirmiş azərbaycanlı artıq öz ölkəsini təbliğ etmək üçün ən
böyük addımı atmış olur. Digər məsələ isə ictimai və siyasi aktiv
insanların bizim ölkə barədə müxtəlif yerlərdə müsbət fikirlər
söyləməsinə çalışmaqdır. Təşkilatımızın səyləri nəticəsində hazırda
həm ictimai aktiv gənclər arasında, həm mediada, həm də siyasi
partiyanın qurultaylarında Azərbaycanın adı müsbət mənada çəkilir
və macarların bizim ölkəyə marağını artırır.

04.07.2016

“Ukraynada yaşlı diaspor üzvlərimiz öz iş
prinsiplərini gənc nəslə ötürə biliblər”

Müsahibimiz Emil Həşimov
1993-cü ildə Ukraynanın Xarkov
şəhərində anadan olub. O, Uk -
raynanın Dəmir yolu İnstitutunu
bitirib. Ehtiyatda olan zabitdir.
Hazırda Xarkov Milli Uni -
 versitetinin Hüquq fakül təsində
təhsilini davam etdirir. Eyni za-
manda Xarkovda məh kəmədə
çalışır. Boş vaxtlarında idman və
musiqi ilə məşğul olan Emil dias-
por fəaliyyətində də aktivlik
göstərir. Qeyd edək ki, Emilin
atası Ələmdar Həşimov uzun
müd dət Ukraynada hüquq-mü -
hafizə orqanlarında çalışıb. Hazırda təqaüddə olan Ələmdar müəllim
də diaspor işində yaxından iştirak edir.

– Ukraynadakı Azərbaycan diaspor təşkilatları ilə əlaqəniz
varmı?

– Ukraynada, eləcə də Xarkovda bir sıra böyük və kiçik milli
dias por təşkilatları mövcuddur. Bəli, bu təşkilatların bir neçəsi ilə
əməkdaşlıq edirik. Lakin mən, əgər diaspor təşkilatı sədri ol saydım,
konkret bir layihə hazırlayardım. Bu layihə çərçivəsində bütün bu
təşkilatları birləşdirərdim. Bundan sonra Azərbaycanı düzgün for-
mada təmsil və təbliğ edərdim.

– Belə başa düşdüm ki, azərbaycanlılar Ukraynada lazımi
səviyyədə ölkəmizi təmsil etmirlər?

– Bəzi azərbaycanlılar Ukraynada uzun müddət yaşasalar da,
yerli dildə normal danışa bilmirlər...

– Soydaşlarımız rəsmi orqanlarda yetərincə təmsil olu nur -
larmı?

– Azərbaycanlılar Ukraynada müxtəlif rəsmi vəzifələrdə çalı -
şırlar. Bu da Azərbaycanın müsbət imicinin formalaşmasında böyük
rol oynayır. 

– Uzun müddət Ukraynada yaşayan soydaşlarımız orada
cəmiyyətə inteqrasiya olunublarmı? 

– Təbii ki, bu məsələdə dil baryeri var. Əgər Ukrayna və ya rus
dilini bilirlərsə, çox rahat şəkildə inteqrasiya olunurlar. Əgər dil prob-
lemi varsa, istər-istəməz çətinliklər yaranır. 

– Soydaşlarımız Xarkovda Vətəni necə yad edirlər?
– Elə azərbaycanlılar var ki, uzun müddətdir Ukraynada

yaşayırlar. Amma buna baxmayaraq, onlar Xarkovda Azərbaycanın
əlamətdar günləri ilə bağlı bir sıra tədbirlər keçirirlər. 

– Bəs yerli xalqın azərbaycanlılara qarşı münasibəti necədir?
– Çox yaxşıdır, hətta qardaşlıq münasibəti var. Təbii ki, bu

münasibət əsrlərdir ki var. Ukraynaya hər il azərbaycanlı tələbələr
gəlir. İldən-ilə bu tələbələrin sayı artır. Başqa xalqlarla müqayisədə
Ukrayna ilə Azərbaycan arasında çox sıx əlaqələr var. Xüsusən, təhsil
sahəsində münasibətlər daha yaxındır. 

Azərbaycanlı tələbələr Ukraynada ölkəmizin müsbət imicini
formalaşdıra bilirmi?

– Bəli, tələbələrimiz Azərbaycanı lazımi səviyyədə təmsil edir -
lər. Xüsusən rusdilli gənclərimiz Azərbaycan haqqında çox müsbət
imic yaradıblar. Çünki onlar dil baryerini keçdiklərinə görə yerli
xalqa özlərini və eləcə də ölkəmizi təqdim edə bilirlər. Düzdür, neqa-
tiv tələbələr də var. Amma bunlar çox azdır.

– Yaşlı və gənc diaspor üzvləri bir-birlərini nə dərəcədə an -
layırlar?

– Sovet dövründə Ukraynaya gələn azərbaycanlılar burada di-
asporumuzun təməlini təşkil edirlər. Onlar öz iş prinsiplərini gənc
nəslə ötürə biliblər.

12.07.2016

“Həmrəyliyi ideologiya yaradır” 

Strasburq Universitetinin
ma gistri Fərid Əliyevlə müsa -
hibəni təqdim edirik.

– Təhsil aldığınız sahəni
Azərbaycanda necə inkişaf
etdirmək olar?

– Mən Strasburq Univer -
sitetində Beynəlxalq layihələrin
idarə olunması üzrə magistr təhsili
alı ram. Bu sahə özlüyündə gənc
bir sahədir. Əsası 1968-ci ildə
Layihələrin İdarə olunması İnsti-
tutunun yaradılması ilə qoyulub.
Bu institutun məqsədi layihələrin
idarə olunmasına elmi bir yanaşma gətirməkdir. Buna görə də nəinki
Azərbaycanda, eləcə də dünyada bu sahəni təkmilləşdirmək üçün hələ
görüləcək çox işlər var. Avropada da bu ixtisas üzrə təhsil verən
universitetlərin sayı barmaqla sayılacaq qədərdir. Azərbaycan
universitetlərində isə bu ixtisas üzrə təhsil verən bir fakültə yoxdur.
Buna görə də ölkəmizdə bu işin əlifbasından, yəni bu ixtisasın ali
təhsilindən başlamaq lazımdır. Digər tərəfdən bunu da qeyd etmək
lazımdır ki, bu sahə Azərbaycanda gələcəyi vəd edən ixtisaslardandır.
İstehsal iqtisadiyyatına keçən və bir çox mötəbər layihələrə ev sahib -
liyi edən Azərbaycanda yerli layihə menecerlərinin yetişdirilməsinə
çox böyük ehtiyac var. 

– Fransa təhsilindəki hansı cəhətləri Azərbaycanda görmək
istərdiz?

– Ali təhsilimin heç bir pilləsində Azərbaycanda təhsil alma -
dığım üçün ölkəmizin ali təhsil sistemi ilə praktiki tanışlığım yoxdur.
Bununla belə, Fransa təhsil sistemində olan və Azərbaycan təhsil
sistemində görmək istədiyim xüsusiyyətləri iki növə bölürəm: uni-

versitetdaxili və universitetxarici. Universitetdaxili, yəni akademik
olaraq Fransa təhsil sistemi daha liberaldır. Fransada əyani və ya
qiyabi təhsil mövcud deyil, belə ki, hər bir tələbə hər hansı dərsdə
iştirak edib etməyəcəyinə, gününü necə proqramlaşdıracağına,
kitabxanaya nə zaman gedəcəyinə özü qərar verir. Bu, tələbələri daha
müstəqil, eyni zamanda daha məsuliyyətli edir. Təhsil almağın
məcburiyyət deyil, seçim olduğunu nümayiş etdirir. Digər tərəfdən
mütəmadi olaraq tələbələr tematik və gündəlikdə duran iqtisadi
məsələlərlə bağlı konfranslar təşkil edirlər. 

– Fransada ölkəmizin tanınmasında tələbələrimiz öz ba -
carıqlarını ortaya qoya bilirlərmi?

– Tələbələrimiz ölkəmizi həm individual olaraq öz xarici dostları
arasında, həm də müxtəlif elmi və mədəni tədbirlər keçirməklə
tanıdırlar. Tədbirlərin təşkilatçılığı zamanı hər bir tələbəmiz əlindən
gələn köməyi etməyə çalışır və tədbirin daha da maraqlı keçməsi
üçün öz bacarıqlarına uyğun töhfələr verirlər. Nəzərə almaq lazımdır
ki, buradakı hər bir tələbə Azərbaycanın Avropadakı üzüdür. Xarici
vətəndaşların Azərbaycan haqqındakı qiyabi təəssüratları tələbələrlə
münasibətləri zamanı müəyyən olunur. Bunu anlayan hər bir
gəncimiz öz xarici dostları arasında Azərbaycanı ən yaxşı şəkildə
tanıtmağa çalışır. Bütün hallarda gənclərimiz bu baxımdan
həmrəydirlər. Bu həmrəyliyi də azərbaycançılıq ideologiyası yaradır.

– Universitetinizdəki digər xalqların tələbələri ilə müna si -
bətiniz necədir?

– Digər xalqların nümayəndələriylə istər akademik, istərsə də
şəxsi olaraq çox gözəl münasibətim var. Akademik mühitdə digər
xalqların nümayəndələri ilə mütəmadi olaraq müxtəlif layihələr,
təqdimatlar üzərində çalışır, imtahan dövründə kitabxanada birlikdə
dərslərimizi oxuyuruq. Universitet daxilindəki münasibətlərimiz uni-
versitet xaricində də davam edir. Digər xalqlarla münasibətimin
keyfiyyəti ilə birinci növbədə öz şəxsimi, ikinci növbədə isə
Azərbaycanı təmsil edir. 

13.07.2016 

“Azərbaycan Qazaxıstanda lazımi 
səviyyədə təmsil olunur”

Qazaxıstanda insanların
mill i, dini, irqi zəmində heç bir
prob lemi yoxdur. Bu ölkədə
bacarığı sayəsində yüksək pillədə
qə rar tutmuş çoxlu azər baycanlı
var. Elə müsahibimiz İntiqam
Abışov da Qazaxıstan Respub lika -
sının Karaqanda vila yətində yeni
seçilmiş gənc deputatdır. Qeyd
edək ki, İ.Abışov 1982-ci ildə
Qaza xıstan Res publikasının Te -
mirtau şəhərində anadan olub. O,
1998-2003-cü illərdə Kara qanda Döv  lət Univer sitetində hüquq -
şünaslıq üzrə təhsil alıb. Daha sonra 2003-2005-ci illərdə Qazaxıstan
- Rusiya Unive rsitetində təhsilini da vam etdirib. Bir il Londonda Sels -
Collec də dil kursu keçib. Hazırda “Temirtau Associates and Ancil-
laries”də bölmə rəisi olaraq çalışır. Hobbisi şahmat oynamaqdır.
Ailəlidir, Rüstəm və Məhəmməd adlı iki oğlu var.

– Qazaxıstanda azərbaycanlılar kifayət qədər rəsmi orqanlarda
təmsil olunurlarmı?

– Ümumi olaraq Qazaxıstan Respublikasında demoqrafik cə -
hətdən seçilən Azərbaycan diasporu mədəni və ictimai fəaliyyətlə
məşğul olur. Hüquq, iqtisadiyyat, ictimai işlər, texniki, elmi və digər
sahələrdə çalışan soydaşlarımızın müəyyən hissəsi öz peşəsi üzrə
xeyli qabağa gedərək, mühüm postları tutublar. Həmçinin Qazaxıstan
Respublikasının Karaqanda vilayətində də rəsmi orqanlarda
azərbaycanlılar kifayət qədər təmsil olunurlar.

– Rəsmi Qazaxıstan hökuməti tərəfindən diasporumuza hansı
münasibət göstərilir? 

– Qazaxıstan hökuməti tərəfindən bizim diasporumuza hər bir
məsələdə çox böyük diqqət göstərilir. Hər hansı məsələnin həll
olunması üçün kömək edilir.

– Qazaxıstanın ictimai-siyasi işlərində diasporumuz hansısa
fəallıq göstərə bilirmi? 

– Azərbaycan diasporunun nümayəndələri Qazaxıstan Res pub -
lika sının ictimai-mədəni həyatında fəal iştirak edirlər. Onların
arasında ölkəmizin elm və təhsilinin inkişafına qiymətli töhfə vermiş
görkəmli elm xadimləri var. Qazaxıstan Respub likasının Karaqanda
vilayətində də soydaşlarımız ictimai həyatda fəallıq göstərirlər. 

– Millət vəkili olaraq azərbaycanlıların hər hansı problemini
parlamentdə qaldıra bilirsizmi? 

– Hər bir problemə, məsələyə qanun əsasında olan  Par lamentdə
baxıla bilər.

– Qeyri-qazax millət vəkili olaraq yerli xalqın sizə münasibəti
necədir?

– Mən Qazaxıstan vətəndaşı olduğum üçün (burada anadan olub,
böyüyüb, boya-başa çatdığım, buranın ana dilini bildiyim üçün) yerli
millətdən heç də seçilmirəm. Onların dilini, dinini, qayda-qanunlarını
bilib hörmətlə yanaşdığım üçün münasibətləri çox yaxşıdır.

– Azərbaycanda hər hansı deputatla əlaqələriniz varmı?
– Bu vəzifədə yeni olduğum üçün Azərbaycan Respub likasının

heç bir millət vəkili ilə tanışlığım və dostluq əlaqəm yoxdur.
– Ümumiyyətlə, iki ölkənin parlamentlərarası əlaqələri hansı

səviyyədədir?
– Hər iki dövlətin parlamentlərarası əlaqələri yüksək səviy -

yədədir.
– Azərbaycan Qazaxıstanda lazımi səviyyədə təbliğ olunurmu? 
– Bəli, Azərbaycan Qazaxıstanda lazımi səviyyədə təmsil olu -

nur.
03.08.2016

“Azərbaycan torpağı mənim üçün
müqəddəsdir”

Xaricdə yaşayan gənc lə -
rimizin Vətənlə əlaqələrinin
möhkəm olması, onların dil və
düşün cə baxımdan assimilya siya -
ya uğramaması vacib amil dir.
Bunun üçün də harada yaşa ma -
sın dan asılı olmayaraq gənc -
lərimizin, ümumiy yətlə, hər bir
soy daşımızın qəlbi Azər baycan
eşqi ilə döyünməlidir. Məhz
Azərbaycan sevgisi onları assim-
ilyasiyadan qoruyur. Bu ba xımdan
müsahibimiz Elman Ma nafov
nümunədir. Rusiyanın Sankt-Peterburq şəhərində ana dan olan
E.Manafov üçün vətən, el-oba sevgisi ən yüksəkdə dayanır.  Qeyd
edək ki, E.Manafovun 21 yaşı var. Orta təhsilini Sankt-Peterburqda
587 nömrəli gimnaziyada alıb. 2012-ci ildə Sankt-Peterburq
Fövqəladə Hallar Nazirliyinin Universitetinin Dövlət idarəçiliyi
fakültəsinə daxil olub. Hazırda həmin universitetin magistraturasının
1-ci kursunda təhsil alır. Eyni zamanda Sankt-Peterburqdakı
Azərbaycan Milli-Mədəni Muxtariyyət Təşkilatı yanında Azərbaycan
Gənclər İttifaqının sədr müavinidir.

– Sizi Vətənə bağlayan nədir? 
– Birinci növbədə məni Vətənə bağlayan qəlbimdəki, böyük

sevgidir və ondan da savayı Azərbaycanda mənim gözəl dostlarım,
tanışlarım və qohumlarım var. Sankt-Peterburqda yaşamağıma bax-
mayaraq, mən hər zaman Azərbaycandakı yaxınlarımla əlaqə
saxlayıram, onlardan Azərbaycanda olan vəziyyət, proseslərlə bağlı
məlumat alıram. Əsasən, Azər bay canda olan Qarabağ problemi ilə

çox maraqlanıram, çünki bu prob lem tək məni yox, bütün Sankt-Pe-
terburqda olan həmyerlilərimizi narahat edir.

– Azərbaycana tez-tezmi gəlirsiz? 
– Mən, ümumiyyətlə, Azərbaycana tez-tez, ən azı, ildə 1 dəfə

gəlirəm. Amma Azərbaycanda gəzməyə imkanımız olmur. Qohumlar
çox olduğuna görə, xeyir işləri çox olur. Mənim əslim Şamaxı rayo -
nunun Çaylı kəndindəndir və hər zaman Vətənə gələndə çox vaxt
məhz bu kənddə oluram. Çünki atam, anam, qohum larımın çoxu bu-
rada anadan olublar və bura mənim elim-obamdır. Mən burada
olanda, xüsusən psixoloji cəhətdən istirahət edirəm, çünki böyük
meqapolislər insanı çox yorur. Kəndimizin təbiəti, mənzərəsi, havası
çox gözəldir. Ümumiyyətlə, Azərbay canımızın hər bir yeri gözəldir.
Azərbaycan torpağı mənim üçün müqəddəsdir.

– Gənc olaraq xaricdə həmrəyliyinizi qoruya bilirsizmi? 
–  Sankt-Peterburqdakı Azərbaycan Gənclər İttifaqı çox geniş

fəa liy yət göstərir. Eyni zamanda bir yerdə tədbirlər keçirir, yerli əhali
arasında çalışırıq Azərbaycanın imicini daha da yüksəldək. Yerli əhali
bilməlidir ki, Azərbaycan böyük, müasir, müstəqil dövlətdir və eyni
zamanda Azərbaycan xalqı çox savadlı və ziyalı xalqdır. Bizdə
xeyriyyə fondu var. Biz çox vaxt uşaq evlərinə köməklik edirik.

– Yaşlı diaspor üzvləri sizin fəaliyyətinizə nə kimi dəstək gös -
tərirlər?

– Hər bir yaşlı diaspor üzvü bizim ağsaqqalımızdır. Onlar hər
zaman bizə dəstək olurlar, hər bir işimizdə bizə məsləhət verirlər, yol
göstərirlər. Bəzən onlar bizə təkliflər verirlər. Məsələn, Xocalı
soyqırımı tədbirini bu il Sankt-Peterburqda yalnız gənclər təşkil
etdilər. Çünki yaşlı diaspor üzvləri istəyir ki, biz də tədbir keçirməyi
indidən bacaraq. Şəxsən mən yaşlı diaspor üzvlərimizə təşəkkürümü
bildirirəm ki, bizə dəstək olurlar, inkişaf etməkdə kömək edirlər. Biz
- gənclər üçün böyüklərin dəstəyi çox əhəmiyyətlidir. Bilirik ki, hər
zaman bizim arxamızda hörmətli insanlar var və onların hörmətini
biz heç vaxt yerə salmarıq. 

16.08.2016

“Misirdə təhsil alan tələbələrlə 
tez-tez görüşlər keçiririk”

Misirdə Azərbaycan diasporu
uzun illər idi ki, tam formalaşa
bilmirdi. 2011- ci ildə Misirdəki
Azər baycan Diasporu təşkilatının
ya radılması ilə bu problem ara -
dan qalxdı. Artıq bu təşkilat əsası
gənc lərdən ibarət olan Misirdəki
soydaşlarımızı öz ət rafına top -
layıb. Hərçənd, bu iş heç də asan
olmayıb. Bu haqda Misirdəki
Azər   baycan Diasporu təşkilatının
səd  ri Ramil Nemət oğlu öz fikir -
lərini bizimlə pay laşıb. 

– Necə oldu ki, Misirə təhsil
almağa getdiz?

– Mən Ağsu rayonunda anadan olmuşam. Orta təhsilimi
Sumqayıt şəhər 14 saylı Ərəb dili təmayüllü orta məktəbdə almışam.
ərəb dilində aldığım 11 illik təhsilin məndə ərəb dilinə oyatdığı həvəs
məni Bakı Dövlət Universitetinin Şərqşünaslıq fakültəsinin Ərəb dili
və Ədəbiyyatı bölümünə aparıb çıxarıb. Universitetdə oxuduğum
illərdə Misir Ərəb Respublikasının (MƏR) Qahirə şəhərində 6 aylıq
təkmilləşdirmə kursu keçdim. Elə o zamandan etibarən də Misir Ərəb
Respublikasında təhsilimi davam etdirmək mənim üçün bir arzuya
çevrildi. 2007-ci ildə Bakı Dövlət Universitetini müvəffəqiyyətlə
bitirdikdən sonra 2010-cu ildə artıq arzularımı gerçəkləşdirə bildim.
Elmi dərəcəmi artırmaq üçün  Misir Ərəb Respublikasının Qahirə
Universitetinin Ədəbiyyat fakültəsinin Ərəb dili və Ədəbiyyatı
bölümündə magistratura təhsilimi qazanmağa nail oldum. Qahirə
Uni  versitetində oxuduğum illərdə hər zaman yerli və xarici tələ -

bələrlə münasibət qurub, onlara hər zaman Vətənimiz Azərbaycan
haqqında gerçəklikləri çatdırmağa çalışmışam.

– Rəsmi Qahirənin Dağlıq Qarabağ münaqişəsi ilə bağlı
mövqeyi necədir? 

– Dağlıq Qarabağ münaqişəsi yaranan vaxtdan Birləşmiş Mil -
lətlər Təşkilatında və İslam Əməkdaşlıq Təşkilatında Misir hər zaman
Azərbaycanı dəstəkləyən ölkələrdən biridir. Misirdə Dağlıq Qarabağ
münaqişəsi ilə bağlı həqiqətlərin insanlara çatdırılması üçün geniş
təbliğat aparılır.

– Misirdəki azərbaycanlı tələbələr diaspor sahəsində aktiv -
dirlərmi?

– İnqilabdan əvvəl Misirdə yaşayan və təhsil alan azər -
baycanlıların sayı çox olduğu halda, inqilabdan sonra, tələbələrin və
bizneslə məşğul olan həmyerlilərimizin sayının azalması müşahidə
olunur ki, bu da başa düşüləndir. Amma ümumilikdə götürsək, Qahirə
və ətraf səhərlərdə 100-dən artıq azərbaycanlı yaşayır ki, bunlar da
öz növbələrində ictimai fəaliyyətlə məşğul olurlar. Misirdə təhsil alan
tələbələrlə hər zaman əlaqə saxlayıb, onlarla görüşlər keçiririk.

– Ölkəmizin tarixini və mədəniyyətini Misirdə necə təbliğ edir-
siz?

– Hazırda rəhbəri olduğum Misirdəki Azərbaycan Diasporu təş -
kilatını 2011-ci ilin sentyabr ayında yaratdıq. Bizim məqsədimiz
Azərbaycan reallıqlarını, ölkəmizin inkişafını, mədəniyyətimiz, dərin
tariximiz, Bakıda və regionlarda təşkil olunan, keçirilən böyük
beynəlxalq tədbirlərin mahiyyəti barədə yaşadığımız ölkənin
cəmiyyətinə ətraflı məlumat vermək, yaxından tanış etməkdir. 100-
dən artıq üzvü olan təşkilatımızda azərbaycanlılarla yanaşı, Misir və
digər ölkələrin nümayəndələri də təmsil olunur. Bizim əsas
məqsədlərimizdən biri də Azərbaycan həqiqətlərini misirlilərə və
Misirdə yaşayan digər xalqların nümayəndələrinə çatdırmaqdır.
Misirdə təhsil alan tələbələrlə tez-tez əlaqə saxlayıb, onlarla görüşlər
keçiririk. 

22.08.2016

“Əsas məsələ  diaspor fəaliyyətdə İKT-dən
yararlanmaqdır”

Gürcüstan-Azərbaycanlı Hü -
quq  şünaslar Assosiasiyasının səd -
ri Əli Bədirov  həm real, həm də
virtual mə kanda azərbay can lıla -
rın hüquq larını qorumağa çalışır.
Qeyd edək ki, Ə.Bədirov 1989-cu
il fevralın 14-də Gürcüs tanın pay -
taxtı Tbilisidə dünyaya gəlib.
Tbilisidə rusdilli dövlət məktə -
bində oxuyub. 2008- 2012-ci
illərdə Guram Tavartkiladze Uni-
versitetinin Hüquq fakül tə sində
təhsil alıb. 2015-ci ildə isə Qafqaz
Beynəlxalq Universitetini bitirə -
rək hüquq elmləri üzrə magistr
olub. 

– GAHA-nı hansı məqsəd üçün yaradıbsız? 
– 2014-cü il mayın 21-də GAHA-nı yaratdım. Bu qeyri-hökumət

təşkilatını soydaşlarımız üçün yaratdım ki, onlar ən azından
Azərbaycan dilində hüquqi məsləhət ala bilsinlər. Bu barədə bizə
GAHA-nın “Facebook” səhifəsindən müraciətlər olunur. Çünki hələ
də ofisimiz yoxdur. Amma bu bizi həvəsdən sala bilmir. GAHA-nın
artıq 20-yə yaxın üzvü var. Amma, təbii ki, əksəriyyəti hüquq
fakültəsinin tələbəsidir. Mənim 3 müavinim var- Əmrah İbrahimov,
Ayaz Dalivalov və Sərdar Nəbiyev. 

– Soydaşlarımızın təhsili ilə bağlı hansı layihələr keçirirsiz? 
– 2016-cı ilin fevral ayından etibarən GAHA-nın üzvləri olaraq

öz maliyyə vəsaitimizlə çox gözəl layihə həyata keçiririk. Gürcüs-
tanda azərbaycanlıların kompakt yaşadığı rayonlarda fəaliyyət

göstərən azərbaycandilli məktəblərin şagirdləri arasında Vətəndaş
təhsili fənni üzrə olimpiadalar keçiririk. 

“Azərbaycan dilində hüquqi məsləhət günü” layihəsi nəzərdə tu-
tulur. Biz istəyirik ki, Gürcüstanın hər bir azərbaycanlı sakini hüquqi
məsləhət ala bilsin.

– İctimai işlərdə nə kimi aktivlik göstərirsiz? 
– Təbii ki, hər il fevral ayı Xocalı soyqırımı ilə bağlı tədbirlər

keçirilir. 2015-ci ildə böyük aksiya keçirildi. Tbilisidəki parlament
binası qarşısındaydıq. Amma mənim daha çox 2016-cı ilin fevral
ayında Borçalı İrəli İctimai Birliyi ilə birgə keçirdiyimiz tədbir
xoşuma gəldi. Çünki biz Xocalı soyqırımı ilə bağlı gürcü dilinə
tərcümə olunmuş bukletləri metronun qarşısında keçirdiyimiz ak-
siyada gürcülərə payladıq. 

– Orada QHT-lər ictimai işlərdə həmrəylik nümayiş gös -
tərirlərmi? 

– Azərbaycanlı gənclər və QHT-lər tam həmrəylik nümayiş
etdirə bilmirlər. Bunun səbəbini açıq deyə bilərəm. Bizim özümüzdə
də problemlər var. İrəli gedəsi olanların irəli getməsini istəmirik. Biz
elə bilirik ki, biri irəli getdisə, biz geridə qalacağıq. Amma əksini
fikirləşmək lazımdır: bəlkə, irəli gedən soydaşımız sonra bizi də irəli
çəkər!? Yəni paxıllıq olmadan addımlar ata bilsək, bir-birimizə dəstək
olsaq, çox uğurlu ola biləcəyimizə inanıram. 

– Gürcüstandakı gənclərimizin İKT bilgiləri hansı səviy -
yədədir? 

– Gürcüstandakı azərbaycanlı gənclər mobil kommunikasiya
vasitələrindən istifadə etmək bacarığına malikdirlər. Yəni gündəlik
həyatda gənclər "Skype", "WhatsApp" və digər əlaqə vasitələrindən
istifadə edə bilirlər. Ümumi olaraq informasiya cəmiyyəti forma laş -
maq üzrədir. İKT cəmiyyətin əksər sahələrinə sirayət edib. Lakin əsas
məsələ İKT-dən ictimai fəaliyyətdə yararlanmaqdır. Bu baxımdan
gənclər istənilən fəaliyyət nümayiş etdirə bilmirlər.

30.08.2016

Avropada Beynəlxalq usta dərəcəsi alan
ilk azərbaycanlı şahmatçı

Onu İtaliya mediası “Şah matın
dahisi”, “Şahmatın şahı”, “Azər -
baycan işıq saçır” və s. başlıqlarla
təqdim edir. Mirağa Ağayev yaşının
az olmasına baxmayaraq, İtaliyada
şahmat sahə sində bir sıra ilklərə
imza ataraq tarixə düşüb. Qeyd edək
ki, M.Ağayev 1993-cü ildə Ucar
rayo nunda anadan olub. 10 yaşın -
dan İtaliyada yaşayır. Hazır da Ro-
mada Sapienza Universitetinin
Bey nəlxalq əlaqələr fa kült əsinin 3-
cü kurs tələbəsidir. Eyni zamanda
şah mat üzrə dərslər keçir. İtaliyada
və digər ölkələrdə keçirilən bey nəl xalq şah mat yarışlarının iştirakçısı
və qalibi olub. 50-dən çox seans verib. 

– Sizdə şahmata maraq nə vaxtdan yaranıb?
– Uşaq vaxtı mən çox sakit olmuşam. Atam da fikirləşirdi ki,

sakitəm deyə, çox yaxşı şahmatçı ola bilərəm. Ucarda Fuad adlı
şahmat müəllimi var, atamın dostudur. O da dedi ki, mən gələcəkdə
güclü şahmatçı ola bilərəm. Ona görə də atam məni hələ bağça
yaşımda Ucarda şahmat məktəbinə yazdırdı. 

Orta məktəbdə oxuyanda şahmat üzrə zona və respublika
yarışlarında iştirak edirdim. 2003-cü ildə biz ailəvi olaraq İtaliyaya
köçdük. Öncə Milanda yaşadıq. Orada da şahmat məktəbinə
gedirdim. Artıq 10 yaşım var idi, birinci dərəcə kimi oynayırdım.
Məktəbdə qrossmeyster var idi. O dedi ki, dünyada mənim kimi
uşaqlar çox azdır.

Sonra biz İtaliyanın Kaneli şəhərinə köçdük. Orada da yarışl -

403

Äöíéà Àçÿðáàéúàíëûëàðûíûí Ïàëèòðàñû



arımı davam etdirdim. Kaneli kiçik şəhər olduğuna görə şahmat az
oynadım. Çünki orada şahmat məktəbi yox idi. Şahmat orada ancaq
klublarda oynanılırdı. Sonradan oyunlarımı intensivləşdirdim və
İtaliya çempionatında 14 yaşlılar arasında oynayaraq ikinci yerə sahib
oldum. Daha sonra Avropa çempionatına qatılıb gözəl nəticə əldə
etdim.

– Hansı nailiyyətlər əldə edibsiz?
– 2013-cü ildə Fidemaster adına layiq görüldüm. Şahmatda

Beynəlxalq usta olmaq üçün norma yığmalısan. Mən də normanı
yığıb nəhayət, Beynəlxalq usta dərəcəsini aldım. Bu da şahmatda iki -
nci ən böyük dərəcədir. Bundan sonra hədəfim qrossmeyster adını
qazanmaqdır.

– Azərbaycanlı şahmatçı kimi italyanların sizə münasibəti
necədir?

– Çox gözəl. Orada öncə insanın özünə qiymət verirlər. Məsələn,
mənim İtaliyada bir neçə yaxın dostum var. Onlar mənə orada çox
dəstək olurlar. Mənim əksər yarışlarımın xərcini onlar ödəyiblər. 

Xüsusən İtaliya mediası hər zaman mənim uğurlarımı işıqlan -
dırır. Bir çox hallarda bizim xəbərimiz olmadan onlar mənim haq -
qımda yazı verirlər. Hətta bir dəfə atam səhər kafedə qəzetləri
vərəqləyərkən təsadüfən qəzetdə mənim haqqımda yazını görmüşdü.  

– Bəs Azərbaycan şahmatçıları ilə hər hansı əlaqəniz varmı?
– Azərbaycan şahmatçılarından çoxunu tanıyıram. Burada

şahmatçı dostlarım da var. Rəhmətlik Vüqar Həşimovla çox yaxın
münasibətimiz var idi. Çox gözəl insan idi.

– Şahmatın sizin biliyinizin artmasında, təhsilə yiyələn -
məyinizdə nə kimi köməyi var?

– Əlbəttə ki, mənim şahmatçı olmağım da təhsilimə kömək edib.
Çünki şahmat oynayanda yaddaş güclənir, fikirləşmək, düşünmək
qabiliyyəti artır. Şahmat həm də insana udmağı, uduzmağı, mübarizə
aparmağı öyrədir. Sadəcə, hər şey insanın özündən asılıdır.

07.09.2016

“Xaricdə elə gənclərimiz var ki, 
dronların istehsalı ilə məşğuldurlar”

Gənclərimizin xaricdə fərqli
sahələri öyrənmələri və müstəqil
iş görmələri ölkəmiz adına müsbət
haldır. Bu gün artıq fəxrlə deyə
bilərik ki, xaricdə saysız belə
gənclərimiz var. Bu müsahibədə
belə gənclərimizdən biri olan Ra -
him Davudovu oxucularımıza
təqdim edirik. Dizayn və reklam
sahəsində çalışan R.Davudov
hazırda Belarusun Minsk şəhə -
rində yaşayır. Amma işi ilə əlaqə -
dar Türkiyədə də fəaliyyət
gös tərir. Qeyd edək ki, R.Davudov
1991-ci ildə Sumqayıtda anadan
olub.  Sumqayıt şəhər 33 saylı orta məktəbində təhsil alıb. 2008-ci
ildə Kiprin Doğu Akdeniz Universitetinin İqtisadiyyat fakültəsinə
daxil olub. 2013-cü ildə Ukraynada Kiyev Dövlət Ticarət və İqti-
sadiyyat Universitetində təhsilini bitirib. Təhsilini yenə də davam
etdirməyi planlayır. O, xaricdə olduğu müddətdə ictimai fəal
gənclərdən olub. Elə hazırda da diaspor sahəsində aktivdir. Ailəlidir,
Liana adlı bir qızı var.

– Gənclərin xaricdə təhsilinin Azərbaycanın gələcəyi üçün
han  sı perspektivi var?

– Güclü inkişaf olması üçün gənclərin öz təhsillərinə
yiyələnmələri ilə yanaşı, yaxşı ətrafları da olmalıdır. Əgər bir gənc
xaricdə təhsil aldığı müddətdə yaxşı ətraf yığa bilirsə, bu, onun
hərtərəfli inkişafına təsir edir, eləcə də diaspor perspektivləri üçün
geniş yol açır. Bütün hallarda hər şey gənclərin özlərindən asılıdır.
Hər hansı gənc uzaq yol qət edib hansısa xarici ölkəyə gedirsə, ora -

dakı təhsildən maksimum yararlanmalıdır. Necə ki, mən özüm bunu
hər zaman fikirləşmişəm. 

– Xaricdəki gənclərin daha da həmrəy olmaları üçün hansı
addımlar atırsınız?

– Həmrəy olmaq insanın özündən asılıdır. Elə gənclər olur ki,
xaricə gedirlər, amma onların həmrəyliklə bağlı heç bir an layışı yox-
dur. Məndən əvvəlkilər necə mənə deyiblərsə, mən də onlara bildi -
yimi başa salmışam. Mən bundan sonra da əlimdən gələni edəcəm.
Həmrəy olmaq üçün istək varsa, biz bunu edirik. Məsələn, bizə bir
çox gənc tədbir təşkil etmək üçün müraciət edir. Biz də onlara nə
lazımdırsa, köməklik göstəririk. Azərbaycanın tanınması, əcnəbilərdə
xalqımız haqqında məlumat olması və müsbət fikir yaranması üçün
gənc lərimizin xaricdə həmrəy olmasının böyük əhəmiyyəti var. 

– Gənclərlə bağlı hansı işlər görürsüz?
– Gənclərlə bağlı işlər çox zaman tədbirlərlə kifayətlənir. Yəni

müəyyən tədbirlər keçirilir və bu zaman gənclərə məsləhətlər verilir.
Hazırda internet dövrüdür. Hər hansı tədbirdən öncə hər kəs
məlumatları əldə edə bilir. Ona görə də biz onları düzgün istiqamətdə
yönləndirməyə çalışırıq. Beş barmağın beşi də bir olmadığı kimi,
gənclərin də hamısı eyni deyil. Bəzən səhf yola gedən gənclər olur.
Buna görə də çox zaman bir ola bilmirlər. Biz də bu baxımdan onlara
düzgün yol göstəririk.

– Bu baxımdan peşəkarlara nə dərəcədə ehtiyac var?
– Təbii ki, peşəkarlara ehtiyac var. Düşünürəm ki, xaricə oxu -

mağa gedəndə gənclər iqtisadiyyat, hüquq, turizmlə yanaşı, belə
sahələri də öyrənsələr daha yaxşı olar. Şükür ki, son zamanlar belə
fərqli sahələr üzrə də təhsil almağa gedən gənclərimiz var. Bu, dizayn
sahəsinin də standartlardan yüksək səviyyədə inkişaf edəcəyinə ümid
verir. Bu gün xaricdə elə gənclərimiz var ki, dronların (uçan
aparatların) istehsalı ilə məşğuldurlar. Biz belə gənclərimizin çox
olmasını istərdik. Yəni biz nəyə isə ehtiyacımız olanda başqasına
deyil, öz gənclərimizə müraciət edəndə daha çox sevinərik. 

08.09.2016

“Rusiyadakı soydaşlarımız ictimai-siyasi 
həyatda çox aktiv olmalıdırlar”

Gənclərimizin xaricdə rəsmi
vəzifələrdə çalışması diasporu-
muzun inkişafı üçün perspektiv
im kanlar açır. Elə müsahibimiz
Ramin Qasımov da 10 ildən çox-
dur ki, Rusiya Federasiyasının
Dövlət Dumasında çalışır. Onun
əsas istəyi Rusiyadakı azər -
baycanlı gənclərin dövlət orqan -
 larında təmsil olun malarıdır.
Qeyd edək ki, R.Qasımov ali
təhsilli hüquqş ünasdır. Rusiyanın
Pre zident yanında İdarəçilik
Akademi yasında Politologiya ix -
tisası üzrə təhsil alıb. Daha sonra MBA-da (Master of BusinessAd-
ministration) biznes təhsilinə yiyələnib.

– Azərbaycan-Rusiya əlaqələrinin inkişaf perspektivləri necə
görünür?

– Ruslar və azərbaycanlılar 300 il bir yerdə yaşayıblar. Azər -
baycan həmişə Rusiya üçün yaxın dost olub. Sovet dövründə isə
Azərbaycan neft və qaz ixrac edib. Bizim azərbaycanlılar Sibirdə neft
və qaz tapıblar. Çörçil deyirdi ki, əgər neft kraliçadırsa, Bakı onun
taxtıdır.  

Azərbaycan çoxşaxəli, ağıllı xarici siyasət yürüdür. Ən əsası da
xarici siyasətdə öz yerini qoruyur. Azərbaycan rəhbərliyi vaxtından
tez qərar vermir. Bu siyasətin nəticəsini biz görürük. Şükür ki,
Azərbaycanda sabitlikdir. 

– Bəs siz bu əlaqələrin inkişafı üçün nə edirsiz? 
– Son dörd ildə Rusiya-Azərbaycan əlaqələri daha da sıxlaşıb.

Bir neçə il bundan qabaq Rusiya-Azərbaycan Dostluq Qrupunu
yaratdıq. Bu qrupa tanınmış siyasətçilər, jurnalistlər və s. üzvdür. Bir
çox rus ictimai xadimlərinin Azərbaycana gəlməsində bu Qrupun
böyük rolu var. Biz bu qrupu yaradanda çoxları inanmırdı ki, belə
böyük işlər görə biləcəyik. Lakin gördüyü işlərlə Qrup özünü
təsdiqləyib. 

– Rusiyadakı gənclərimizin ictimai-siyasi fəaliyyətini necə
qiymətləndirirsiz?

– Rusiyadakı azərbaycanlı gənclər siyasi həyatda çox aktiv
olmalıdırlar. Mən həmişə gənclərə deyirəm ki, onlar daha güclü
olmalıdırlar. Ümumiyyətlə, gənclərlə işləmək lazımdır. Heydər
Əliyev Fondunun vitse-prezidenti Leyla Əliyevanın sədri olduğu
Rusiyanın Azərbaycanlı Gənclər Təşkilatı (RAGT) fəaliyyətə
başlayandan sonra gənclərdə böyük ruh yüksəkliyi yaranıb. RAGT-
da işləyən, yetişən gənclərə Rusiyanın bir sıra rəsmi orqanlarında
vəzifə verilib. Amma buna baxmayaraq, gənclər karyera uğrunda
mübarizə aparmalıdırlar. Ümumiyyətlə, soydaşlarımız Rusiyanın ic-
timai-siyasi həyatında çox aktiv olmalıdırlar. 

– Bu vaxta kimi niyə Dumada azərbaycanlı deputat yoxdur?
– Rusiyada Azərbaycan diasporunun fəaliyyəti istənilən

səviyyədə deyil. Bunun da nəticəsidir ki, Dumada azərbaycanlı depu -
tat yoxdur. Düzdür, burada bizim tanınmış professor, biznesmen,
həkim və s. var. Bəs niyə biz Rusiyada güclü deyilik? Rusiyada hər
hansı sahədə ekspertlərimiz belə yoxdur. 

– Rusiyada azərbaycanlı media mənsublarının da sayı çox
azdır. Bunun səbəbi nədir?

–  Bunun üçün sistemli şəkildə professional iş aparılmalıdır.
Rusiyada yaşayan gəncləri bu istiqamətdə hazırlamaq lazımdır. 

09.09.2016

408

Ôóàä Höñåéíçàäÿ



“Rusiyadakı gənclərimizin bir araya gəlməsində
RAGT-in əvəzolunmaz rolu var”

Rusiyanın Azərbaycanlı
Gənclər Təşkilatı (RAGT) gənc -
lərimizə ictimai fəaliyyətdə təc -
rübə toplaması və karyera
qa  zan   ması baxımından da geniş
imkanlar yaradır. Artıq RAGT-də
özünü təsdiq etmiş bir çox gənc
yaşa dıqları ərazilərdə dövlət
orqanlarında da işlə təmin ol-
unurlar. Müsahibimiz Elvin Hü -
sey nov RAGT təmsilçisi olaraq
Ru  siya nın Həştərxan səhər admi -
nistrasiyasında gənclər siyasəti
üzrə baş inspektor vəzifəsini icra
edir. 

– Rusiyanın Azərbaycanlı Gənclər Təşkilatı (RAGT) Ru -
siyadakı gənclərimizi nə dərəcədə bir araya gətirə bilib?

– RAGT-ın məqsədlərindən biri gəncləri bir araya gətirməkdir.
Ümumiyyətlə, təşkilat elə bu məqsəd üçün yaradılıb. Məsələn, bizim
təşkilat bir sıra azərbaycanlıları bir araya gətirib. Gənclər birgə milli
bayramlar, tədbirlər və s. keçirirlər. Hətta ailə qururlar. Rusiyadakı
gənclərimizin bir araya gəlməsində RAGT-ın əvəzolunmaz rolu var. 

– Həştərxanda azərbaycanlı gənclərin ictimai fəallığı hansı
səviyyədədir? 

– Həştərxanda RAGT Azərbaycan Gənclər Komitəsi əsasında
2009-cu ildə yaradılıb. İlk günlərdən buradakı RAGT böyük
layihələrə imza atıb. Milli geyimlər festivalı “Etnopodium”,
beynəlxalq gənclər festivali “Premiya Kaspiya”, xalqlararası mini-
futbol üzrə “Dostluq kuboku”, “Miss Etno” müsaqibəsi və s. qeyd

etmək olar. Həştərxanda RAGT bütün digər etnik azlıqların Gəndər
təşki latları ilə əməkdaşlıq qurub. Onların tədbirlərində Azərbaycan
gəncləri də iştirak edirlər. Yuxarıda göstərdiyim kimi, azərbaycanlı
gənclərin buradakı fəaliyyəti çox aktivdir. İctimai fəaliyyətə görə
Həştərxanda RAGT hər il vilayət və şəhər rəhbərliyi tərəfindən fəxri
diplomlar və digər mükafatlarla təltif olunur. 

– Yerli gənclərlə həmrəy layihələr keçirə bilirsizmi? 
– Biz digər ictimai təşkilatlarla sıx əməkdaşlıq edirik və birgə

layihələrimizi keçiririk. Məsələn, Milli mətbəx günü, müxtəlif
sərgilər və tədbirlər. Həmçinin yerli ali məktəblərdə oxuyan  azər -
baycanlı  tələbələrə Rusiya ictimaiyyətinə inteqrasiya olmağa RAGT
böyük köməklik göstərir. 

– Sizcə, gənclər təbliğatda İKT-dən lazımi səviyyədə yararlana
bilirlərmi?

– RAGT-in Həştərxan nümayəndəliyinin sosial şəbəkələrdə öz
səhifələri var. Bütün tədbirlər də orada işıqlandırılır. Həmçinin
Azərbaycan tarixi, mədəniyyəti, təbiəti, mətbəxi, musiqisi haqqında
orada məlumat yerləşdirilir. Hesab edirəm ki, Azərbaycan gəncləri
İKT-nin imkanlarından lazımi səviyyədə yararlanır.

– Xüsusən, sosial şəbəkələrdə kifayət qədər virtual həmrəylik
varmı?

– Hesab edirəm ki, virtual məkanda Rusiyada yaşayan
Azərbaycan gəncləri kifayət qədər həmrəydirlər. Virtual məkan daha
sıx əməkdaşlıq yaratmaq, yeni dost və həmfikir qazanmaq imkanı
yaradır.

– Sizcə, virtual təbliğatda əsas nəyə üstünlük verilməlidir?
– Məncə, virtual məkanda üstünlük Azərbaycan həqiqətlərini

Rusiya ictimaiyyətinə düzgün formada çatdırmağa verilməlidir. Əsas
diqqət mərkəzində bizim zəngin mədəniyyətimizi və tariximizi
Rusiya cəmiyyətinə lazımi formada təqdim etməkdir. Bu istiqamətdə
uğurlu layihələrdən biri “Xocalıya ədalət” kampaniyasıdır. Bu kom-
paniya çərçivəsində Rusiyanın KİV-ləri ilə sıx əməkdaşlıq edirik. 

20.09.2016

Prezidentə tərcüməçilik edən gəncimiz

Son zamanlar Qazaxıstandakı
gənclərimiz ictimai fəallıq nümayiş
etdirirlər. Bu baxımdan Qaza -
xıstan da fəaliyyət göstərən “Hey -
dərçi” Azərbaycanlı Gənclər
Təş kilatı gənclərə böyük dəstək
olur. Təşkilatın ətrafında potensiallı
gəncl ər toplaşıb. “Heydərçi”nin
sədr müavini Gülşən Əliyeva da öz
fəaliyyəti ilə həmyaşıdlarına nü -
munədir. Qeyd edək G.Əli yevanın
32 yaşı var.  Ağdam rayonunda
doğulub. 2001 – 2006-cı illər də
Qaza xıstanın Avrasiya Milli Uni -
versitetinin Tərcümə fakül təsində
təhsil alıb. Hazırda Qazaxıstanın Astana şəhərində yaşayır. Bir sıra
dövlət və qeyri-hökumət təşkilatlarında tərcüməçi kimi çalışıb.
Qazaxıstan Prezidenti üçün müxtəlif layihələrin təqdimatında
tərcüməçilik edib. Hazırda “Qala Transleyşns” şirkətinin əmək -
daşıdır.

– Tərcüməçiliklə bağlı nə kimi təcrübə əldə edibsiz?
– Tərcüməçilik fəaliyyətində böyük iş təcrübəsinə malikəm.

Həm şifahi (sinxron və ardıcıl), həm də yazılı tərcüməçilik karyerama
kifayət qədər erkən başlamışam. Lakin bir müddət keçdikdən sonra
mən yavaş-yavaş yazılı tərcümələrdən uzaqlaşaraq yalnız sinxron və
ardıcıl tərcümələr həyata keçirməyə başladım. Mən həm Astanada,
həm də digər MDB şəhərlərində keçirilən əsas irimiqyaslı
konfransların tərcüməsini həyata keçirmişəm. Beynəlxalq təşkilatlar,
dövlət orqanları, beynəlxalq maliyyə institutları, milli şirkətlər, özəl
biznesin bütün səviyyələri ilə əməkdaşlıq etmişəm.

– Siz, əsasən, hansı dildən tərcümələr edirsiz və soydaşlarımıza
bu baxımdan nə kimi yardımınız olur?

– Əsasən, rus və ingilis dilləri istiqaməti üzrə tərcümə edirəm.
Əlavə olaraq, Azərbaycan dilindən ingilis və rus dilinə tərcümələr
həyata keçirirəm. Alman və türk dillərini bilirəm. Azərbaycandan As-
tanaya nümayəndə heyəti gəldikdə, adətən, irimiqyaslı tədbirlərin
tərcüməsinin həyata keçirilməsi üçün mənə müraciət edirlər. Bundan
əlavə, Azərbaycandan Qazaxıstana çox sayda vətəndaşlar gəlir və
şirkətimiz bu şəxslərin QR ərazisində sərbəst şəkildə yaşamasına və
hər hansı fəaliyyət həyata keçirməsinə imkan verən müvafiq şəxsi
sənədlərinin tərcümə edilməsində və qanuniləşdirilməsində onlara öz
köməyini təklif edir.

– Qazaxıstandakı gənclərimiz öz potensialını ortaya qoya
bilirlərmi?

– Ölkəmizdə bir çox gənclər təşkilatı mövcuddur. Bu cür
təşkilatlara həm Qazaxıstan gənclərinin, həm də digər millət və etnik
azlıqların nümayəndələrinin təşkilatları daxildir. Gənclər təşkilatı
ölkənin gənclər siyasətinin formalaşmasında, gənclər arasında sağlam
həyat tərzinin aşılanmasında, müxtəlif idman tədbirlərinin
keçirilməsində fəal iştirak edir.

– Ümumiyyətlə, yerli hökumət bu baxımdan diaspor gənc -
lərimizə şərait yaradırmı?

– Prezident Nursultan Nazarbayevin müdrik siyasəti sayəsində
böyük Qazaxıstan torpağında 130-dan çox xalq yaşayır. Biz Qa -
zaxıstanda ən xoşbəxt gənclərik, çünki biz, müdrik liderlər - Hey dər
Əliyev və Nursultan Nazarbayevin övladlarıyıq. Bu liderlər sayə sin -
də hazırda ölkələrimizdə sülh və firavanlıq hökm sürür, Azər baycan
və Qazaxıstan arasında səmimi qardaşlıq münasibətləri gənc lərə
mədəniyyət sahəsində inkişaf etmək üçün daha çox imkanlar verir.
Biz həmişə Birliyimizin adına layiq olmağa çalışacağıq. Xalqımızın
bütün dünyada öz tarixi köklərinə sahib çıxması Heydər Əliyevin də
istəyi idi.

“Gürcüstanda istənilən sahədə təmsil
olunmağımız üçün heç bir mane yoxdur”

Gürcüstandakı gənclərimizin
parlamentdə təmsil olunması bir
daha göstərir ki, soydaşlarımız da
artıq bu ölkədə söz sahibdirlər. İc-
timai fəalı Ruslan Hacı yevin bu
günlərdə Gürcüstan parlamentinə
keçirilən seçkilərdə qalib olaraq
deputat seçilməsi bunu bir daha
sübut etdi. Qeyd edək ki, R.Hacıyev
1 yanvar 1978-ci ildə Marneuli
şəhərində anadan olub. Orta mək -
təbi rus dilində oxuyub. Tbilisi Dövlət Universitetində təhsil alıb, ix-
tisasca hüquqşünasdır. 2001-2002-ci illərdə Marneuli bələdiyyəsində
sosial şöbənin mütəxəssisi olaraq işləyib. 2002-2006-cı illərdə
Marneuli bələdiyyəsində hüquqi xidmət şöbəsinin rəhbəri vəzifəsində
çalışıb. “HA” MMC və “VG” MMC-nin Marneuli filiallarının direk-
toru olub. Marneulidəki iki və  üç saylı məktəblərin direktoru
vəzifəsində çalışıb. 2014-cü ildən millət vəkili seçilənədək Marneuli
bələdiyyəsi resurs mərkəzinin rəhbəri olub. Gürcü, ingilis, türk və rus
dillərini bilir. Ailəlidir, Nicat və Elçin adlı iki oğlu var.

– Uzun müddət Gürcüstanda təhsil sahəsində çalışıbsız,
oradakı azərbaycandilli məktəblərdə bugünkü durumu necə
qiymətləndirirsiniz?

– Son bir neçə ildə biz bir çox uğurlar əldə edərək mək -
təblərimizdəki ümumi durumu  tədricən düzəldərək bir çox prob -
lemlərin həllinə nail ola bilmişik. Marneulidə ümumilikdə
azər baycandilli məktəblər fəaliyyət göstərir. Hər bir məktəbin özünə -
məxsus problemləri var. Əsas məsələ məktəbdə təhsil səviyyəsidir və
Gürcüstanda həyata keçirilən ümumi təhsil sisteminə uyğun

413

Äöíéà Àçÿðáàéúàíëûëàðûíûí Ïàëèòðàñû



olmasıdır. Gürcüstanda azərbaycandilli məktəblər üçün xüsusi pro-
qramlar əlavə olunub. Dövlət dilinin tədrisi ibtidai siniflərdən
başlayır, bu da dilin mənimsənməsi üçün olduqca faydalı olur. Sis-
tematik şəkildə onlarla məktəb əsaslı təmir olunur, yeni məktəblər
tikilir ki, şagirdlər müasir təchizatlı məktəblərdə təhsil ala bilsinlər.
Hər il onlarla azərbaycanlı şagird məktəbi qızıl, gümüş medalla
bitirir.  Bu gün Gürcüstanın ali təhsil ocaqlarında minlərlə azər bay -
canlı tələbə təhsil almaqdadır. Bunları nəzərə alaraq deyə bilərəm ki,
məktəblərimizdəki bugünkü vəziyyət qənaətbəxş hesab oluna bilər.
Təbii ki, problemlər də az deyil, onların həlli istiqa mətində işlər
davam etdirilir.

– Məktəblərdəki kadr və dərslik problemləri hələ də mövcud-
dur, bunun həlli üçün nə kimi işlər görülür?

– Kadr problemi hələ də mövcuddur, bu məsələnin həlli üçün
azəraycandilli müəllimlər üçün xüsusi imtiyazlar tətbiq olunub. Onlar
sertifikasiya imtahanını ana dillərində verə bilirlər, gənc müəllimlər
üçün xüsusi hazırlıq kursları hazırlanır. Azərbaycan dili və
ədəbiyyatının tətbiqi ilə bağlı kadr çətinliyi yaşamaqdayıq, bu
məsələnin həlli yolları Azərbaycan və Gürcüstanın təhsil nazirləri
arasında müzakirə olunub və bu istiqamətdə layihələr hazırlanır.
Dərsliklərin yaxşı tərcümə  olunması üçün xüsusi layihə həyata keçir-
ilir və bu prosesə peşəkarların cəlb  olunması təmin olunur, eyni za-
manda dərsliklər, kompüter və digər ləvazimatlar şagirdə  pulsuz
olaraq  təqdim olunur. 

– Gürcüstan parlamentində və idarəetmə orqanlarında  azər -
bay canlılar yetərincə təmsil olunurmu?

– Gürcüstanda istənilən sahədə təmsil olunmağımız üçün heç bir
mane yoxdur. Bu gün dövlət və qeyri-dövlət orqanlarında azərbay -
canlılar təmsil olunurlar, parlamentdə sayımız, düşünürəm ki, azdır,
amma ən əsası layiqli deputatın o vəzifədə  oturmasıdır. 

06.10.2016

IV HİSSƏ
AZƏRBAYCANIN ƏCNƏBİ DOSTLARI

“Azərbaycan dünyanın yeni mərkəzi olacaq”

Müsahibimiz Əmir Javad Şeyx
Norveçdə yaşayan Pakistan əsilli iş
adamı və millət vəkilidir. O, Paki-
standa doğulub, 8 yaşında ailəsi ilə
birgə Norveçin paytaxtı Osloya
gəlib. 2003-cü ildən Norveçin ilk
əcnəbi daimi millət vəkili Afqan
Rafıq ilə evlidir. Müha sibat və
biznes administr asiyası üzrə ali
təhsil alıb. Ayrıca, ma liyyə hesa -
batları üzərində də diploma sahib-
dir.

– Cənab Əmir, Azərbay canı
necə tanıyırsınız?

– Norveçdə çox yaxın azər -
baycanlı dostlarım var. Xəzər Yanar Dərnəyinin sədri Məmməd Rza
Təbrizli, daha sonra Atabəy və qızı Şərvin Nəcəfpurlar ailəmizin
yaxın dostlarıdır. Azərbaycan haqqında bir çox məlumatım var.
Azərbaycanlılar türk xalqıdır, Azərbaycan bizim müsəlman
qardaşlarımızın ölkəsidir. İranda 30 milyon Azərbaycan türkü yaşıyır.
Azərbaycanın Ermənistanla illərdir problemləri var və Dağlıq
Qarabağ erməni işğalı altındadır. Qarabağın işğal altında olması
Azərbaycanın iqtisadiyyatına zərər verir, halbuki zəngin bir neft
ölkəsidir. Azərbaycan Republikasının demokratik bir hakimiyyəti var.

Norveçdə Azərbaycan neft ölkəsi kimi tanınır. Bunu da əlavə demək
istəyirəm ki, Norveçdə bir neçə türk və Azərbaycan tədbirinə
qatılmışam və hər il qatılmağa çalışıram. 

– Azərbaycan-Norveç münasibətlərini necə qiymət ləndirirsiz? 
– Norveç və Azərbaycan arasında diplomatik münasibətlər 5

iyun 1992-ci ildə qurulub, Bakıdakı Norveç səfirliyi 1998-ci ildə təsis
edi lib. İkitərəfli əlaqələr daimi səfərlər mübadiləsi ilə yaxşıdır.
Norveç və Azərbaycanın münasibəti gündən-günə inkşaf edir.
Xüsusilə mədəniyyət sahəsində. 

Norveç səyyahı Tur Heyerdalın xalqlarımız arasındakı əlaqələr
haqqında nəzəriyyələrə başlaması ilə Azərbaycan-Norveç qarşılıqlı
mədəniyyəti bir maraq doğurdu. 2011-ci ildə Bakıda “Tur Heyerdal
və Azərbaycan” adlı beynəlxalq konfrans keçirilib. Konfrans
Azərbaycan Dillər Universiteti və Oslo Universiteti tərəfindən təşkil
edilib. Azərbaycan və Mədəni İrs üzrə Norveç Müdirliyi Qobustan
qayaüstü təsvirlərin idarə olunması istiqamətində əməkdaşlıq edir.
YUNESKO-nun Dünya Mədəni İrsi Siyahısına Qobustan petroqlifləri
qurmaq üçün həlledici işllər görülüb. 

– Ermənistan-Azərbaycan, Dağlıq Qarabağ məsələsinə rəsmi
Norveçin münasibəti necədir?

– Bu sual çox genişdir və məncə, xarici işlər naziri Börqe Brendə
verilməlidir. Norveç Dağlıq Qarabağı erməni toprağı olaraq qəbul
etməyib. Ancaq ümid edirəm gələcəkdə bu məsələnin sülh yoluyla
həlli üçün Norveç öz dəstəyini göstərəcək. Yaxın azərbaycanlı
dostlarım burada bu məsələ üçün çox çalışır. Ancaq Norveç rəsmi
olaraq bu problemə indiyə kimi yanaşmaq istəməyib. 

– Gələcəkdə bir siyasətçi olaraq Azərbaycana gəlmək istər -
dinizmi?

– Böyük məmnuniyyətlə Azərbaycanı gəlib yaxından görmək və
gəzmək istəyirəm. Azərbaycan mənim üçün çox maraqlıdır. Eşit -
diyimə görə, bu ölkə dünyanın yeni mərkəzi olacaq. 

06.05.2014

“Azərbaycana ilk dəfə gələrkən özümü 
evimdəki kimi hiss etdim”

Bir çox əcnəbi dövlət və icti-
mai xadimlər Azərbaycan həqi -
qətlərinin dünyaya çatdırılması
istiqamətində işlər görürlər. Belə
insanlardan bir olan Moldova
Respublikasının ombudsmanı Au-
reliya Qriqoriu ilə müsahibəni
təqdim edirik.

– Xarici ölkə vətəndaşlarının
arasında siz Azərbaycanın yaxın
dostuna çevrilmisiniz. Sizin Azər -
baycana olan sevginiz haradan
qaynaqlanır?

– Qısa cavab verəcəm. Sizin
ölkəyə ilk dəfə gələrkən və
Azərbaycan xalqı ilə görüşərkən özümü evimdəki kimi hiss etdim.
Azərbaycan mənim ürəyimə yatdı. Düşünürəm ki, sizin ölkənin
xəritəsinin qartala oxşaması təsadüfi deyildir. Xalqın qonaqpərvərliyi,
onun xeyirxahlığı heç bir xoşməramlı insanı Azərbaycana laqeyd
yanaşmağa qoymaz. 

– Sizcə,  Azərbaycan və Moldova arasında münasibətlər necə
inkişaf edir?

– Azərbaycan Moldova üçün dost ölkədir. Ölkələrimiz arasında
münasibətlər, hesab edirəm ki, yaxın olmalıdır. Bizim ölkələrin
ümumi problemi var - “dondurulmuş münaqişələr”. Və zənnimcə,
bizim dost ölkələrimizin mövqeləri bu məsələlərdə daha da yekdil
olmalıdır. Biz beynəlxalq səviyyədə bir-birimizin dayağını hiss
etməliyik. Bundan başqa, bizim ölkə və əhalimizin inkişaf müvəf -
fəqiyyətləri, mədəniyyəti və tarixini əks etdirən mətbu orqanların
yaranmasını istərdim. 

– Dağlıq-Qarabağ məsələsinə dair Moldovanın rəsmi mövqeyi
haqqında nə deyə bilərsiniz?

– Rəsmi Moldova Dağlıq Qarabağ məsələsi üzrə BMT-nin Baş
Assambleyasının Qətnaməsini bəyənib. Lakin mən belə fikirləşirəm
ki, Ermənistan-Azərbaycan, Dağlıq Qarabağ münaqişəsi ilə bağlı
Moldovanın daha geniş məlumatlandırılması lazımdır. Demək
istəyirəm ki, vəzifəmdən asılı olmayaraq, Moldova cəmiyyətini və
dünya ictimaiyyətini bu hadisələr haqqında məlumatlandırmağı
özümə borc bilirəm. İmkanım daxilində, Qarabağ məsələsi üzrə
BMT-nin Baş Assambleyasının qərar və qətnamələrinin yerinə
yetirilməsi işlərində iştirak edəcəyəm. Mənim arzum odur ki, bizim
ölkələr, parlamentlər və hökumətlərimiz arasında mədəni, dostluq və
siyasi münasibətlər inkişaf etsin, şəhər və kəndlərimiz, xalqlarımız
qardaş kimi olsunlar. 

– Ermənilər tərəfindən sizə qarşı təhdidlər davam edirmi? 
– Təhdidlər haqqında suallara daha cavab vermək istəməzdim.

Belə vəziyyət fasiləsizdir. Yeni nə demək istərdim. Mənə,
Azərbaycandan olan erməni qaçqınlar müraciət edib xahiş edirlər ki,
mən onlara öz vətənləri olan Azərbaycana qayıtmaqda kömək edim.
Onların Ermənistanda çox acınacaqlı vəziyyətləri haqqında yazdıqları
fikirlər heç bir ağla sığışmır.

– Dağlıq Qarabağın separatçılar tərəfindən zəbt olunması və
Azərbaycan ərazisinin Ermənistan tərəfindən işğal olunması
məsələsi barəsində işinizi davam etdirirsinizmi? 

–  Əlbəttə, davam etdirirəm. Bu iş konkret hüquqi işlər tələb edir
ki, bunları mən danışıram, lakin heç nə edə bilmirəm. Zənnimcə,
Allahın köməyi ilə Ermənistan tərəfindən işğal olunmuş Dağlıq
Qarabağ və ətraf 7 rayon yaxın vaxtlarda azad olunacaq. Sözümü
Nizami Gəncəvinin kəlamları ilə bitirmək istərdim: “Hərəkət etmək
lazımdır, bir göz qırpımına tez inan. Axı, hərəkətsiz qalmaq donub-
qalmağa gətirib çıxarır”. 

03.06.2014 

“Yəhudi icması olaraq hər zaman Azərbaycan
xalqının və dövlətinin yanındayıq”

Müsahibimiz “Vaad `Hatzo-
las Nidchei Yisroel” ABŞ-Azər -
bay can Beynəlxalq Hu manitar
təş kilatının Azərbay can bölmə si -
nin sədri və İsrail-Azər baycan
Bey nəlxalq As  so siasiyasının
(AZİZ) İdarə heyə tinin üzvü Rav
Şmuel Simantovdur. O, eyni
zaman da İsraildə fəaliyyət gös -
tərən Qayıdışın Üfüqü (“Keren
Shel Tixiya”) təşkilatının sədridir. 

– Cənab Şmuel, müm künsə,
özünüz haqda oxuculara mə -
lumat verin...

–  Mən Azərbaycanın Oğuz
ra yo nunda doğulmuşam. Hazırda İsrail vətəndaşıyam. İsraildə
Azərbaycandan gələn Dağ yəhudilərinin birliyini yaratmışam.
Həmçinin onların ravinniyəm. 7 il bundan əvvəl isə “Vaad `Hatzolas
Nidchei Yisroel” ABŞ-Azərbaycan Beynəlxalq Humanitar təş kila -
tının Azərbaycan bölməsinin rəhbəri vəzifəsinə təyin olun muşam.
Mər kəzi Nyu-Yorkda yerləşən bu təşkilatın Azərbaycanda ilk
qurucularından olmuşam. Təşkilat olaraq nəinki Azərbaycanda hu-
manitar işlərlə məşğul olmuşuq, həmçinin son 7 ildə Azərbaycanın
səsini hər yerə çatdırmağa çalışmışıq. 

– İsraildə azərbaycanlılara qarşı münasibət necədir?
– Əvvəlki illərlə müqayisədə İsraildə Azərbaycanı çox yaxşı

tanıyırlar. Azərbaycan haqqında danışanda, ilk olaraq cənab Prezident
İlham Əliyev haqda çox gözəl sözlər eşidirik. Azərbaycan-İsrail
münasibətləri yüksələn xətlə inkişaf edir. Dövlətlərarası sazişlər

imzalanır, layihələr keçirilir. Bunun nəticəsidir ki, İsraildə Azər -
baycanın nüfuzu çox yüksəkdir. Bu nüfuzu daha da yüksəltmək üçün
nə inki dövlətlər arasında, eyni zamanda xalqlar arasında da təb liğat
işi aparmaq lazımdır. Bunun üçün Azərbaycandan gedən və müx təlif
ö lkə lərdə yaşayan vətənpərvər qardaşlarımız birlik yaratmalıdır.
Azərbaycandan olan yə hudilər ha rada yaşa malarından asılı olma-
yaraq özlərini Azər bay candan kənar saymırlar. Azərbaycanın hər bir
nailiyyətinə biz hamımız sevinirik. Azərbaycanın kədərinə də
üzülürük. 

– Ermənilərin sizə münasibəti necədir? 
– Yəhudilərin Purin bayramı var. Purin bayramı yəhudiləri məhv

etmək istəyən Amana qarşı müharibədə qələbə şərəfinə keçirilir.
Tarix çilərin fikrincə, ermənilər elə həmin Amanın nəslindəndir. İs -
raildə erməni diasporu çox azlıq təşkil edir. Bir neçə il bundan qabaq
er mənilər qondarma soyqırımı ilə bağlı Knessetdə qanun qəbul et -
dirmək istəyirdilər. Həmin zaman mən özüm 500 nəfər adam toplayıb
etiraz təşkil etdik. Bundan başqa AZİZ-in o zamanki sədri İosif Şaqal
Knessetdə kəskin şəkildə etirazını bildirdi. 

– Azərbaycanda yəhudilərə olan münasibətdən razı sınızmı? 
– Azərbaycanda 17 minə yaxın Dağ yəhudisi yaşayır. Əgər on-

lara pis münasibət olsaydı bu qədər sayda yəhudi Azərbaycanda ya -
şamazdı. Hətta bu gün bir çox iş adamları Azərbaycana gəlib iş
qururlar. Biz yəhudi icması olaraq hər zaman Azərbaycan xalqının
və Azərbaycan dövlətinin yanındayıq. Azərbaycanda yəhudilərə qarşı
hər zaman xoş münasibət olub.  Azərbaycan tolerantlıq mərkəzi kimi
dünyaya nü  munədir. Bu gözəl nailiyyətlər ümummilli lider Heydər
Əli yevin uğur lu siyasəti nəticəsində qazanılıb. Hazırda bu siyasət
Prezident İl ham Əliyev tərəfindən uğurla davam etdirilir. 

– İsrail mediasında Azərbaycanla bağlı yetərincə məlumatlar
verilirmi? 

– Azərbaycan haqqında İsrail mediasında həmişə müsbət məlu -
matlar yer alır. Amma bu istiqamətdə işi daha da gücləndirməliyik. 

19.09.2014

“Ukraynada mənim çoxlu azərbaycanlı
dostlarım var”

Əcnəbi qonaqların Azər -
baycan haqqında müsbət fikirləri
sözün həqiqi mənasında insana
qürur verir. Onlar istər Bakını,
istərsə də regionları gəzdikcə
ölkəmizə heyran qalırlar. Xüsusən
“Bakı-2015”ə ciddi hazırlıqların
görülməsi qonaqlar tərəfindən
müsbət qarşılanır. Müsahibimiz
Yevgeni İlyuxa da Azərbaycanda
olan belə qonaqlardan biridir.
Qeyd edək ki, “Multimedia
texnologiyaları” kompaniyasının
meneceri olan Yevgeni İlyuxa
Ukraynadandır.

– Azərbaycanda əvvəllər olubsuzmu?
– İlk dəfədir ki, sizin ölkənizə gəlmişəm. Uzun illərdir ki,

Azərbaycan haqqında bu ölkədən olan dostlarımın söhbətlərindən
eşidirdim. Nəhayət, imkan oldu ki, gəlim bu Odlar Yurdunu görüm. 

– Azərbaycanı bəyəndinizmi?
– Azərbaycan deyildiyindən də gözəl və heyranedicidir. Şəhərin

rəngarəngliyi sevindiricidir. Şəhərdə çoxlu sayda qonaqlar var. Dəniz
sahilində gəzərkən havadan neft iyi gəlir, sərin külək əsir. Bakı nef-
tinin qoxusu qanımızı coşdurur. Mən heç vaxt yaxından neft buruğu
görməmişəm. Burada adi Bakı evlərinin qarşısından neft çıxır. Bu,
əsrarəngizdir. Xoşbəxt ölkəsiniz ki, belə bir sərvətə maliksiz. Çox
istərdim ki, Ukraynada da bu qara qızıldan belə çox olsun. 

– Azərbaycana gəlişiniz nə ilə bağlıdır? 
–  Mən Azərbaycana Ukraynadakı Qafqaz Rəqsləri məktəbi və

həmçinin “Qafqaz” ansamblının rəhbəri Nicat Mirzəyevlə gəlmişəm.
Bir aya yaxın Azərbaycanda qalacağıq. İlk Avropa Oyunlarına tamaşa
edəcəyik. Həmçinin Ağcabədidə Azərbaycan toyunda iştirak
edəcəyik. 

– “Bakı-2015”lə bağlı fikirlərinizi bilmək maraqlı olardı... 
– Bakı ilk Avropa Oyunlarına və qonaqların qəbuluna hazırdır.

Azərbaycanda aparılan işlərdən bunu açıq-aydın görmək olur.
Azərbaycan öz cəsarətinə güvənərək Avropanı Bakıya toplayacaq.
Ukrayna da Avropa ölkəsi olaraq bu Oyunlarda təmsil olunacaq.
Ukrayna Olimpiya Komitəsi tərəfindən “Bakı-2015”ə ciddi hazırlıq
gedir. Bizim ölkənin 243 idmançıdan ibarət komandası bu Oyunlarda
iştirak edəcək. Yeri gəlmişkən, dünən Kiyevin Mərkəzi Olimpiya sta-
dionunda “Bakı-2015” Avropa Oyunları ilə bağlı kütləvi tanıtım
aksiyası keçirilib. 

– Ukraynadakı azərbaycanlılarla münasibətiniz necədir?
– Ukraynada mənim çoxlu azərbaycanlı dostlarım var. Mən

demək olar ki, elə azərbaycanlı dostların ətrafında böyümüşəm.
Azərbaycanlı gənclərlə münasibətim o qədər sıxdır ki, artıq bu dildə
kimsə danışanda başa düşürəm. Ən yaxın dostum Nicat Mirzəyevdir.
Onunla bizim ailəvi dostluğumuz var. Onların tədbirləri ukraynalılar
tərəfindən çox sevinclə qarşılanır. Əksər tədbirlərinə ukraynalılar da
ailəvi olaraq gəlib iştirak edirlər.

– Dediniz ki, Azərbaycan dilindən anlayışınız var. Bəs, Azər -
baycanca ən çox işlətdiyiniz söz hansıdır?

– Bu dil mənim üçün çox əzizdir. Amma mənim ən çox
xoşladığım və işlətdiyim “ay, can” və bir də “qardaş” sözləridir. Ən
çox xoşladığım mahnı isə Faiq Ağayevin “Azərbaycan” mahnısıdır.
Hətta mahnıdan sözlər də deyə bilərəm: “Azərbaycan, Odlar Yurdum
mənim. Sən namusum, qeyrətimsən, Vətənim”. 

02.06.2015

“Azərbaycanı çox sevdim”

Bu günlərdə Azərbaycanda
Dünya Azərbaycanlılarının IV
Qurul tayı keçirildi. Qurultaya
dün yanın 49 ölkəsindən 500 soy -
daşımız və 50 nəfər də başqa mil -
lətlərin nümayəndəsi dəvət
olun muşdu. Qurultayın işində
iştirak edənlərdən biri də
Niderlandın “Connect” təşki -
latının həmtəsisçisi və katibi Vim
van Embden idi.  Vimin  ölkəmiz
haqqında təəssü ratlarını öyrən -
mək üçün ona müraciət etdik.

– Cənab Vim, bir neçə gün
Bakıda qonaq oldunuz  Səhv
etmirəmsə bu, sizin Azərbaycana ilk  səfəriniz idi.

– Bəli, mən ilk dəfə idi ki, Azərbaycana gəlirdim. Fürsətdən
istifadə edib məni ora dəvət edənlərə təşəkkür edirəm. Azərbaycanla
bağlı məlumatları ancaq təşkilatdakı həmkarım Vüqar Abbasovdan
almışdım. O hər zaman Vətəni haqqında yüksək sözlər danışırdı. Mən
sizin ölkənizə gəldikdən sonra ona dedim ki, sənin danışdıqların az
imiş, sizin ölkəniz sənin mənə danışdıqlarından da gözəldir. Əlbəttə
ki, mən ancaq Bakı haqqında danışa bilərəm. Təəssüf ki, digər rayon
və şəhərlərinizi görə bilmədim.

– Daha çox nə, yaxud  nələr xoşunuza gəldi?
– Bakıda mən Şərqlə Qərbin vəhdətini gördüm. Tarixi abidə -

lərinizi, İçəri Şəhəri ziyarət etdim. İnanın ki, hisslərimi sözlə ifadə
etməkdə çətinlik çəkirəm. Dünyanın bir çox ölkəsində olmuşam, sizin
insanlar kimi insan görməmişəm.  Bu qədər qonaq pərvərlik, qonağa
bu qədər diqqət məncə ancaq sizdə ola bilər. Bəlkə yanılıram, ancaq

bu günə qədər gəzdiyim ölkələrin heç birində bunu görmədim.
Yeməkləriniz çox dadlı idi. Nə deyim, nə desəm gərək yaxşılığa
deyim, başqa bir şey görmədim.

– Xatirinizdə ən çox iz buraxan nə, yaxud nələr oldu?
– Şəhidlər xiyabanını ziyarət etdim. Vüqar Abbasovun oradakı

dostları məni həm də oranı ziyarətə apardılar.  İnsanlarınızın
müharibədə həlak olmaları məni çox üzdü. Mənə dedilər ki, hələ bu,
müharibədə ölənlərin hamısı deyil.  Arzu edirəm ki, tezliklə torpaq -
larınız geri alınsın, ədalət yerini tapsın. Sizin xalqınız ədalətli
davranışı haqq edən xalqdır. İnsanlarınız incidilməyə layiq deyillər.
20 yanvarda (1990 – cı ili nəzərdə tutur) həlak olanların məzarlarını
gördüm və anladım  ki, müstəqilliyiniz sizə asan başa gəlməyib. 

– Yenə də Azərbaycana gəlmək istərdinizmi?
– Məmnuniyyətlə gəlmək istəyirəm. Mən Azərbaycanı çox

sevdim, insanlarınızı çox sevdim.  Mətbəxiniz çox zəngindir. Vüqar
Abbasov mənə Azərbaycan şirniyyatı hədiyyə etmişdi. Bu hədiyyə
mənim ailəm üçün çox idi deyə, onu qızıma verdim ki, məktəbdə
müəllim və şagirdlərə də hədiyyə etsin. Qızım da bunu etdi və
demişdi ki, bunları atam Azərbaycandan gətirib. Məni məktəbə dəvət
etdilər və mən orada müəllimlərin, valideynlərin qarşısında
Azərbaycandan danışdım. Bu, çox kiçik bir hadisədir. Çalışacağam
ki, bu günlərdə yerli mətbuata da ölkənizlə bağlı fikirlərimi bildirim.
Bundan sonra hər fürsətdə Azərbaycanı anlatmağa çalışacam. Siz
bunu haqq edirsiniz. Biz niderlandlılar turizmi sevirik və Bakı turizm
üçün çox gözəl yerdir.  Fürsətdən istifadə edib Azərbaycanda mənə
diqqət göstərən bütün dostlara təşəkkür edir və hər birinə salamlarımı
göndərirəm.

16.06.2016

